
ວິທີການໄລ່ຕາມເສາະຫາຄວາມຈິງ (12)

ການປະຕິບັດທຳອິດສຳລັບການໄລ່ຕາມເສາະຫາຄວາມຈິງ: ການປ່ອຍວາງ

ການປ່ອຍວາງອຸປະສັກລະຫວ່າງຕົນເອງກັບພຣະເຈົ້າ ແລະ ຄວາມບໍ່ເປັນມິດຂອງຕົນທີ່ມີຕໍ່ພຣະເຈົ້າ

I. ການປ່ອຍວາງຄວາມຄິດຫຼົງຜິດ ແລະ ຈິນຕະນາການຂອງຕົນກ່ຽວກັບພຣະເຈົ້າ: ການປ່ອຍວາງຄວາມຄິດຫຼົງຜິດ ແລະ ຈິນຕະນາການຂອງຕົນກ່ຽວກັບວຽກງານຂອງພຣະເຈົ້າ

F. ວຽກງານຂອງພຣະເຈົ້າບໍ່ໄດ້ປ່ຽນແປງເງື່ອນໄຂທີ່ຕິດໂຕມາແຕ່ເກີດຂອງຜູ້ຄົນ; ມັນແນໃສ່ເພື່ອປ່ຽນແປງອຸປະນິໄສທີ່ເສື່ອມຊາມຂອງພວກເຂົາ

ຄັ້ງທີ່ແລ້ວພວກເຮົາໄດ້ໂອ້ລົມກ່ຽວກັບຫົວຂໍ້ຫຍັງ? ພວກເຮົາໄດ້ໂອ້ລົມກ່ຽວກັບການສະແດງອອກສະເພາະບາງຢ່າງຂອງສາມດ້ານຄື: ເງື່ອນໄຂທີ່ຕິດໂຕມາແຕ່ເກີດ, ຄວາມເປັນມະນຸດ ແລະ ອຸປະນິໄສທີ່ເສື່ອມຊາມ. ພວກເຮົາໄດ້ໂອ້ລົມກ່ຽວກັບການສະແດງອອກສະເພາະເຫຼົ່ານີ້ ແລະ ດ້ວຍວິທີນີ້ຈຶ່ງແຍກແຍະໄດ້ວ່າພວກມັນຈັດຢູ່ໃນດ້ານໃດໃນສາມດ້ານນີ້. ຖ້າໃນຊີວິດປະຈຳວັນ ພວກເຈົ້າເຫັນການສະແດງອອກເຫຼົ່ານີ້ທີ່ພວກເຮົາໄດ້ໂອ້ລົມກັນ, ໂດຍພື້ນຖານແລ້ວ ພວກເຈົ້າກໍສາມາດກຳນົດລັກສະນະ ແລະ ຈັດປະເພດພວກມັນໄດ້ ວ່າພວກມັນຈັດຢູ່ໃນເງື່ອນໄຂທີ່ຕິດໂຕມາແຕ່ເກີດ, ຄວາມເປັນມະນຸດ ຫຼື ອຸປະນິໄສທີ່ເສື່ອມຊາມ. ສຳລັບການສະແດງອອກທີ່ບໍ່ໄດ້ຖືກໂອ້ລົມເຖິງນັ້ນ, ຕອນນີ້ພວກເຈົ້າຮູ້ວິທີຈັດປະເພດພວກມັນຕາມຫຼັກການເຫຼົ່ານີ້ ຫຼື ຕາມແກ່ນແທ້ທີ່ພວກມັນສະແດງອອກແລ້ວບໍ? (ພວກເຮົາຮູ້ສຶກວ່າພວກເຮົາເຮັດໄດ້ດີຂຶ້ນໃນເລື່ອງນີ້ກວ່າແຕ່ກ່ອນເລັກໜ້ອຍ, ພວກເຮົາສາມາດໄຕ່ຕອງຕາມແນວທາງເຫຼົ່ານີ້ ແຕ່ພວກເຮົາຍັງບໍ່ທັນບັນລຸເຖິງຈຸດທີ່ສາມາດແຍກແຍະໄດ້ຢ່າງເຕັມທີ່). ໂດຍທົ່ວໄປແລ້ວ ພວກເຈົ້າສາມາດແຍກແຍະການສະແດງອອກທີ່ພວກເຮົາໄດ້ໂອ້ລົມກັນ ແຕ່ສຳລັບການສະແດງອອກທີ່ບໍ່ໄດ້ຖືກໂອ້ລົມເຖິງ ແລະ ບໍ່ມີຄວາມກ່ຽວຂ້ອງໃດໆເລີຍກັບການສະແດງອອກທີ່ໄດ້ໂອ້ລົມກັນກ່ອນໜ້ານີ້, ພວກເຈົ້າກໍບໍ່ຮູ້ວ່າພວກເຈົ້າສາມາດແຍກແຍະພວກມັນໄດ້ ຫຼື ບໍ່. (ແມ່ນແລ້ວ). ໃນການເທດສະໜາສອງສາມຄັ້ງທີ່ຜ່ານມາ, ພວກເຮົາໄດ້ໂອ້ລົມກ່ຽວກັບການສະແດງອອກບາງຢ່າງຂອງຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງພາຍໃນເງື່ອນໄຂທີ່ຕິດໂຕມາແຕ່ເກີດ ຕະຫຼອດຈົນບັນຫາກ່ຽວກັບດ້ານເຫຼົ່ານີ້ທີ່ສະແດງອອກໃນຕົວຜູ້ຄົນ. ພວກເຮົາຍັງໄດ້ໂອ້ລົມກ່ຽວກັບທັດສະນະຄະຕິ ແລະ ເສັ້ນທາງແຫ່ງການປະຕິບັດທີ່ຜູ້ຄົນຄວນມີກ່ຽວກັບບັນຫາເຫຼົ່ານີ້ ພ້ອມທັງຂໍ້ກຳນົດຂອງພຣະເຈົ້າສຳລັບຜູ້ທີ່ມີຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງ. ການໂອ້ລົມກ່ຽວກັບເລື່ອງນີ້ ໂດຍຫຼັກແລ້ວແມ່ນເພື່ອບອກໃຫ້ຜູ້ຄົນຮູ້ເຖິງຄວາມຄິດ ແລະ ມຸມມອງທີ່ພວກເຂົາຄວນມີ ພ້ອມກັບເສັ້ນທາງແຫ່ງການປະຕິບັດທີ່ພວກເຂົາຄວນເຂົ້າໃຈ ກ່ຽວກັບຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງ ຕະຫຼອດຈົນເຈດຕະນາ ແລະ ຂໍ້ກຳນົດຂອງພຣະເຈົ້າທີ່ກ່ຽວຂ້ອງກັບດ້ານເຫຼົ່ານີ້ທີ່ພວກເຂົາຄວນເຂົ້າໃຈ. ກ່ຽວກັບບັນຫາຂອງຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງ, ພວກເຮົາພຽງແຕ່ໂອ້ລົມກັນໃນຄວາມໝາຍທົ່ວໄປ ແລະ ບໍ່ໄດ້ໂອ້ລົມກັນຢ່າງສະເພາະເຈາະຈົງກ່ຽວກັບວ່າ ຜູ້ຄົນມີຄວາມຄິດ ແລະ ມຸມມອງທີ່ຜິດພາດແນວໃດໃນເລື່ອງເຫຼົ່ານີ້, ພວກເຂົາອາດຈະກ້າວເຂົ້າສູ່ເສັ້ນທາງແຫ່ງການປະຕິບັດທີ່ຜິດພາດແນວໃດ ຫຼື ພວກເຂົາມີຄວາມເຂົ້າໃຈທີ່ຜິດພາດແນວໃດກ່ຽວກັບຂໍ້ກຳນົດຂອງພຣະເຈົ້າໃນເລື່ອງນີ້. ສະນັ້ນ, ຕອນນີ້ໃຫ້ພວກເຮົາໂອ້ລົມກັນຢ່າງລະອຽດກ່ຽວກັບບັນຫາສະເພາະທີ່ຜູ້ຄົນຄວນເຂົ້າໃຈກ່ຽວກັບຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງ ໂດຍອີງໃສ່ບັນຫາເຫຼົ່ານີ້ທີ່ຜູ້ຄົນມີ.

7. ຄວາມແຕກຕ່າງລະຫວ່າງຄວາມສົນໃຈ ແລະ ວຽກທີ່ເຮັດເວລາຫວ່າງ ກັບຈຸດແຂງ

ພວກເຈົ້າໄດ້ສັງເກດເຫັນບໍວ່າ ພວກເຈົ້າມີຄວາມເຂົ້າໃຈທີ່ຄາດເຄື່ອນ ຫຼື ການຈັບໃຈຄວາມຢ່າງບິດເບືອນແນວໃດ ກ່ຽວກັບຄວາມສົນໃຈ ແລະ ວຽກທີ່ເຮັດເວລາຫວ່າງ ແລະ ຈຸດແຂງທີ່ພວກເຈົ້າມີ? ສຳລັບບັນຫາສ່ວນໃຫຍ່ແລ້ວ, ມັນເປັນຈິງບໍວ່າ ພວກເຈົ້າເຂົ້າໃຈພຽງແຕ່ສໍ່າທີ່ເຮົາໂອ້ລົມ ແລະ ຫຼັງຈາກນັ້ນ ພວກເຈົ້າກໍບໍ່ໄດ້ໄຕ່ຕອງ ຫຼື ປຽບທຽບສິ່ງທີ່ເວົ້າກັບສິ່ງຕ່າງໆໃນຊີວິດຂອງພວກເຈົ້າ ແຕ່ພວກເຈົ້າກໍຮູ້ສຶກວ່າພວກເຈົ້າເຂົ້າໃຈທຸກສິ່ງທຸກຢ່າງ ແລະ ຖືວ່າບັນຫາເຫຼົ່ານັ້ນເປັນເລື່ອງທຳມະດາຫຼາຍ? ກ່ອນອື່ນ ຈົ່ງຄິດກ່ຽວກັບຄຳຖາມນີ້: ມີຄວາມແຕກຕ່າງລະຫວ່າງຄວາມສົນໃຈ ແລະ ວຽກທີ່ເຮັດເວລາຫວ່າງ ແລະ ຈຸດແຂງບໍ? (ມີ). ຄວາມແຕກຕ່າງແມ່ນຫຍັງ? ຖ້າເຈົ້າສາມາດເຫັນວ່າມີຄວາມແຕກຕ່າງ, ພວກມັນແຕກຕ່າງກັນໃນດ້ານໃດ? (ການມີຄວາມສົນໃຈ ແລະ ວຽກທີ່ເຮັດເວລາຫວ່າງພຽງແຕ່ໝາຍຄວາມວ່າ ຄົນໆໜຶ່ງມັກສິ່ງໃດໜຶ່ງແທ້ໆ, ມັນບໍ່ຈຳເປັນຕ້ອງໝາຍຄວາມວ່າພວກເຂົາມີຈຸດແຂງໃນດ້ານນັ້ນ). ປະເດັນທີ່ສຳຄັນຂອງຄວາມແຕກຕ່າງໄດ້ຖືກອະທິບາຍໄວ້ໂດຍສັງເຂບແລ້ວ, ມັນກໍປະມານນັ້ນແຫຼະ. ຈາກມຸມມອງຂອງຄວາມເປັນມະນຸດ, ຄວາມສົນໃຈ ແລະ ວຽກທີ່ເຮັດເວລາຫວ່າງໝາຍເຖິງການທີ່ຄົນໆໜຶ່ງສົນໃຈໃນກິດຈະກຳສະເພາະທາງ ຫຼື ສິ່ງໃດສິ່ງໜຶ່ງ ໂດຍເຕັມໃຈທີ່ຈະເອົາໃຈໃສ່ ຫຼື ມີສ່ວນຮ່ວມໃນສິ່ງເຫຼົ່ານັ້ນ. ນັ້ນກໍຄື ຄວາມມັກສ່ວນຕົວຂອງພວກເຂົາຂ້ອນຂ້າງເອນອຽງໄປຫາສິ່ງທີ່ພວກເຂົາສົນໃຈ ແລະ ຫຼົງໄຫຼ. ພວກເຂົາບໍ່ພຽງແຕ່ມີຄວາມມັກເລັກໜ້ອຍຕໍ່ທັກສະທາງວິຊາຊີບໃນດ້ານນີ້ ແຕ່ມີຄວາມສົນໃຈໃນສິ່ງເຫຼົ່ານັ້ນຢ່າງຫຼວງຫຼາຍ, ເຊິ່ງຢູ່ເໜືອກວ່າລະດັບຄວາມມັກ ຫຼື ຄວາມຮັກທີ່ພວກເຂົາອາດຈະມີຕໍ່ສິ່ງທຳມະດາທົ່ວໄປ. ນີ້ແຫຼະຄືຄວາມສົນໃຈ ແລະ ວຽກທີ່ເຮັດເວລາຫວ່າງ. ເຖິງຢ່າງໃດກໍຕາມ, ກ່ຽວກັບປະເພດຂອງກິດຈະກຳສະເພາະທາງ ຫຼື ສິ່ງທີ່ພວກເຂົາສົນໃຈ ແລະ ຫຼົງໄຫຼ, ໃນແງ່ຂອງຂີດຄວາມສາມາດຂອງພວກເຂົາ ບໍ່ວ່າພວກເຂົາຈະຊຳນານໃນສິ່ງນັ້ນ ຫຼື ບໍ່, ບໍ່ວ່າພວກເຂົາຈະສາມາດເຮັດມັນໄດ້ດີ ຫຼື ບໍ່ ແລະ ພວກເຂົາສາມາດເຮັດມັນໄດ້ໃນລະດັບໃດນັ້ນ, ບໍ່ມີສິ່ງໃດໃນນີ້ທີ່ແນ່ນອນເລີຍ. ສະນັ້ນ, ຄວາມສົນໃຈ ແລະ ວຽກທີ່ເຮັດເວລາຫວ່າງຈຶ່ງໝາຍເຖິງສິ່ງທີ່ຜູ້ຄົນສົນໃຈ ແລະ ມັກ, ສິ່ງທີ່ພວກເຂົາເຕັມໃຈທີ່ຈະມີສ່ວນຮ່ວມນຳເລື້ອຍໆ ແລະ ເຕັມໃຈທີ່ຈະໃຊ້ເວລາ ແລະ ພະລັງງານເພື່ອເອົາໃຈໃສ່ ແລະ ເຮັດໃນຊີວິດປະຈຳວັນ. ສຳລັບເລື່ອງທີ່ວ່າພວກເຂົາສາມາດເຮັດສິ່ງເຫຼົ່ານີ້ໄດ້ດີສໍ່າໃດນັ້ນ, ມັນຂຶ້ນຢູ່ກັບຂີດຄວາມສາມາດຂອງພວກເຂົາ ແລະ ພວກເຂົາຊຳນານໃນສິ່ງເຫຼົ່ານັ້ນ ຫຼື ບໍ່. ສົມມຸດວ່າສິ່ງນີ້ເປັນສິ່ງທີ່ພວກເຂົາສົນໃຈ ແລະ ຫຼົງໄຫຼເປັນພິເສດ ແລະ ໃນເວລາດຽວກັນ ພວກເຂົາກໍຊຳນານໃນສິ່ງນັ້ນເຊັ່ນກັນ, ນັ້ນກໍຄື ນອກເໜືອຈາກການສົນໃຈ ແລະ ຫຼົງໄຫຼໃນສິ່ງນີ້ແລ້ວ ພວກເຂົາຍັງສາມາດເຮັດມັນໄດ້ດີຫຼາຍ, ບັນລຸຜົນໄດ້ຮັບທີ່ສຳຄັນ ແລະ ບັນລຸຄວາມສຳເລັດທີ່ຍິ່ງໃຫຍ່. ເວົ້າອີກຢ່າງໜຶ່ງກໍຄື ຄວາມຊຳນານຂອງພວກເຂົາໃນຄວາມສົນໃຈ ແລະ ວຽກທີ່ເຮັດເວລາຫວ່າງນີ້ຢູ່ເໜືອກວ່າຄົນທົ່ວໄປ ແລະ ຄວາມສາມາດໃນການຮັບຮູ້, ຄວາມໄວໃນການຮຽນຮູ້ ແລະ ຄວາມໄວທີ່ພວກເຂົາຈັບໃຈຄວາມຫຼັກການໃນດ້ານນີ້ກໍເໜືອກວ່າຄົນທົ່ວໄປ. ເມື່ອການສະແດງອອກດັ່ງກ່າວປາກົດຂຶ້ນ, ສິ່ງນີ້ຈຶ່ງຖືກເອີ້ນວ່າການມີຈຸດແຂງ. ຄົນອື່ນອາດຈະຈຳເປັນຕ້ອງຜ່ານການຝຶກຝົນວິຊາຊີບໄລຍະຍາວ, ການສຶກສາ, ການຮໍ່າຮຽນເອົາຄວາມຮູ້ ແລະ ການປະຕິບັດ ແລະ ໄດ້ຮັບການຊີ້ແນະ, ການນຳພາ, ການກວດສອບ, ການສ້າງມາດຕະຖານ ແລະ ຄຳແນະນຳຈາກຜູ້ຊ່ຽວຊານທີ່ກ່ຽວຂ້ອງ ຕະຫຼອດຈົນສິ່ງອື່ນໆ ກ່ອນທີ່ພວກເຂົາຈະສາມາດເຮັດສິ່ງໃດສິ່ງໜຶ່ງໄດ້ດີດ້ວຍຕົນເອງ. ເຖິງຢ່າງໃດກໍຕາມ, ໂດຍທົ່ວໄປແລ້ວ ຜູ້ທີ່ມີຈຸດແຂງຈະມີຄວາມສາມາດໃນການຮັບຮູ້ໃນລະດັບໃດໜຶ່ງກ່ຽວກັບທັກສະທາງວິຊາຊີບທີ່ພວກເຂົາຊຳນານ ໂດຍບໍ່ຕ້ອງຜ່ານການຝຶກຝົນວິຊາຊີບ ຫຼື ການຮຽນຮູ້ຢ່າງເປັນລະບົບ. ພວກເຂົາມີຄວາມເຂົ້າໃຈໃນພາກປະຕິບັດ, ປະສົບການຕົວຈິງ ຫຼື ຄວາມສຳເລັດສ່ວນຕົວບາງຢ່າງໃນດ້ານນີ້. ບວກກັບການຝຶກຝົນວິຊາຊີບ, ຈຸດແຂງຂອງພວກເຂົາໃນດ້ານນີ້ກໍສາມາດກ້າວໄປສູ່ລະດັບທີ່ສູງຂຶ້ນໄດ້. ສະຫຼຸບແລ້ວ, ການມີຈຸດແຂງໝາຍເຖິງການມີຄວາມຊຳນານຢ່າງສູງໃນສິ່ງທີ່ຕົນສົນໃຈ ແລະ ຫຼົງໄຫຼ ເຊິ່ງຢູ່ເໜືອກວ່າຄົນທົ່ວໄປ. ການມີ “ຄວາມຊຳນານ” ໝາຍຄວາມວ່າແນວໃດ? (ການມີຈຸດແຂງໃນດ້ານໃດໜຶ່ງ, ການມີຄວາມຮູ້ກ່ຽວກັບສິ່ງເຫຼົ່ານີ້ພໍສົມຄວນ ແລະ ການຈັດການກັບພວກມັນໄດ້ຢ່າງຄ່ອງແຄ້ວໂດຍບໍ່ຕ້ອງໃຊ້ຄວາມພະຍາຍາມຫຼາຍ). ການມີຄວາມຊຳນານໃນສິ່ງໃດສິ່ງໜຶ່ງບໍ່ແມ່ນພຽງແຕ່ການມີຄວາມຮູ້ກ່ຽວກັບສິ່ງນັ້ນ; ກົງກັນຂ້າມ ມັນໝາຍເຖິງການມີຄວາມຖະໜັດທີ່ໂດດເດັ່ນ ແລະ ມີຄວາມສາມາດພິເສດທີ່ຕິດໂຕມາແຕ່ເກີດທີ່ຂ້ອນຂ້າງສູງໃນດ້ານນີ້. ເຖິງແມ່ນວ່າຈະບໍ່ມີຄຳແນະນຳຈາກຄົນອື່ນ, ພວກເຂົາກໍສາມາດເຂົ້າໃຈສິ່ງທີ່ຄົນອື່ນບໍ່ສາມາດຈັບໃຈຄວາມໄດ້. ບວກກັບການຝຶກຝົນຢ່າງເປັນທາງການ ຫຼື ການສັ່ງສອນຈາກຄູທີ່ມີຊື່ສຽງ, ພວກເຂົາກໍສາມາດເຮັດໄດ້ດີຍິ່ງຂຶ້ນໃນດ້ານນີ້. ເມື່ອເວົ້າເຖິງການມີຈຸດແຂງ, ມັນໝາຍຄວາມວ່າຄົນໆໜຶ່ງເກັ່ງເປັນພິເສດໃນຄວາມສົນໃຈ ຫຼື ວຽກທີ່ເຮັດເວລາຫວ່າງໃດໜຶ່ງ ພ້ອມທັງມີຄວາມຖະໜັດທີ່ພິເສດໃນດ້ານນີ້. ຄວາມສາມາດໃນການຢັ່ງຮູ້ຂອງພວກເຂົາ, ຄວາມສາມາດໃນການຮັບຮູ້ຂອງພວກເຂົາ ແລະ ຄວາມສາມາດໃນການຮຽນຮູ້ຂອງພວກເຂົາໃນດ້ານນີ້ລ້ວນແຕ່ສູງເປັນພິເສດ ແລະ ພວກເຂົາຈັບໃຈຄວາມມັນໄດ້ຢ່າງໄວຫຼາຍ. ພວກເຂົາຊຳນານໃນດ້ານນີ້ຢ່າງເຫັນໄດ້ຊັດເຈນ ເມື່ອປຽບທຽບກັບຄົນທົ່ວໄປ. ນີ້ແຫຼະຄືຄວາມໝາຍຂອງການມີຈຸດແຂງ.

ຕອນນີ້ພວກເຈົ້າເຂົ້າໃຈແລ້ວວ່າຈຸດແຂງແມ່ນຫຍັງ, ໃຫ້ພວກເຮົາໂອ້ລົມກ່ຽວກັບຄວາມສົນໃຈ ແລະ ວຽກທີ່ເຮັດເວລາຫວ່າງ. ຄວາມແຕກຕ່າງລະຫວ່າງຄວາມສົນໃຈ ແລະ ວຽກທີ່ເຮັດເວລາຫວ່າງ ແລະ ຈຸດແຂງແມ່ນຫຍັງ? ຄວາມສົນໃຈ ແລະ ວຽກທີ່ເຮັດເວລາຫວ່າງຄືກັນກັບຈຸດແຂງບໍ? (ພວກມັນບໍ່ຄືກັນ). ເປັນຫຍັງຄວາມສົນໃຈ ແລະ ວຽກທີ່ເຮັດເວລາຫວ່າງຈຶ່ງບໍ່ຄືກັນກັບຈຸດແຂງ? (ເພາະວ່າການສົນໃຈໃນສິ່ງໃດໜຶ່ງບໍ່ຈຳເປັນຕ້ອງໝາຍຄວາມວ່າຈະສາມາດເຮັດມັນໄດ້ດີ ແລະ ມັນບໍ່ຈຳເປັນຕ້ອງໝາຍຄວາມວ່າຈະຊຳນານໃນສິ່ງນັ້ນ; ຍິ່ງໄປກວ່ານັ້ນ, ມັນບໍ່ຈຳເປັນຕ້ອງໝາຍຄວາມວ່າຄົນໆໜຶ່ງຈະສາມາດເຂົ້າໃຈສິ່ງນັ້ນໄດ້ຢ່າງໄວວາ). ການມີຄວາມສົນໃຈ ແລະ ວຽກທີ່ເຮັດເວລາຫວ່າງໝາຍຄວາມວ່າ ເຈົ້າມັກສິ່ງຕ່າງໆໝວດໃດໝວດໜຶ່ງ, ແຕ່ວ່າມັນເປັນຈຸດແຂງຂອງເຈົ້າ ຫຼື ບໍ່ນັ້ນ ແມ່ນຂຶ້ນຢູ່ກັບຄວາມສາມາດໃນການຢັ່ງຮູ້ຂອງເຈົ້າ, ຄວາມສາມາດໃນການຮຽນຮູ້ຂອງເຈົ້າ ແລະ ຄວາມສາມາດໃນການຮັບຮູ້ຂອງເຈົ້າທີ່ກ່ຽວຂ້ອງກັບດ້ານນີ້ ຕະຫຼອດຈົນຄວາມຖະໜັດຕາມທຳມະຊາດຂອງເຈົ້າໃນດ້ານນີ້ ແລະ ເຈົ້າຊຳນານໃນສິ່ງນັ້ນໂດຍທຳມະຊາດ ຫຼື ບໍ່. ຖ້າເຈົ້າຊຳນານໃນສິ່ງນັ້ນ, ແລ້ວມັນກໍຄືຈຸດແຂງຂອງເຈົ້າ. ຖ້າເຈົ້າບໍ່ຊຳນານໃນສິ່ງນັ້ນ ແລະ ມັນເປັນພຽງຄວາມມັກສ່ວນຕົວ ເຊິ່ງເປັນດ້ານທີ່ເຈົ້າສົນໃຈ ແຕ່ຂີດຄວາມສາມາດຂອງເຈົ້າຕ່ຳ ແລະ ເຈົ້າຂາດຄວາມຖະໜັດຕາມທຳມະຊາດ ເຊິ່ງໝາຍຄວາມວ່າ ເຈົ້າມີຄວາມສາມາດໃນການຢັ່ງຮູ້ພຽງເລັກໜ້ອຍກ່ຽວກັບຄວາມສົນໃຈ ແລະ ວຽກທີ່ເຮັດເວລາຫວ່າງນີ້ຂອງເຈົ້າ, ບໍ່ຊຳນານໃນສິ່ງນັ້ນເລີຍ, ເຮັດມັນຢ່າງງຸ່ມງ່າມ, ຂາດປະສິດທິພາບ ແລະ ບໍ່ໄດ້ຮັບຜົນໃດໆໃນດ້ານນີ້, ແລ້ວດ້ານນີ້ກໍບໍ່ແມ່ນຈຸດແຂງຂອງເຈົ້າ, ມັນພຽງແຕ່ຢຸດຢູ່ໃນລະດັບຂອງຄວາມສົນໃຈ ແລະ ວຽກທີ່ເຮັດເວລາຫວ່າງສຳລັບເຈົ້າເທົ່ານັ້ນ. ເປັນຫຍັງມັນຈຶ່ງເປັນພຽງຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າ ແລະ ບໍ່ແມ່ນຈຸດແຂງຂອງເຈົ້າ? ເພາະວ່າເຈົ້າບໍ່ຊຳນານໃນສິ່ງນັ້ນ. ຕົວຢ່າງ: ບາງຄົນເວົ້າວ່າ “ຂ້ອຍມັກຮ້ອງເພງແທ້ໆ”. ພວກເຂົາມັກມັນຫຼາຍສໍ່າໃດ? ນັບຕັ້ງແຕ່ຊ່ວງເວລາທີ່ພວກເຂົາມືນຕາຂຶ້ນມາໃນຕອນເຊົ້າ, ພວກເຂົາກໍເປີດເພງປັອບ; ພວກເຂົາຟັງເພງທຸກປະເພດ ລວມທັງເພງຕ່າງປະເທດ ແລະ ລະຄອນດົນຕີຕາເວັນຕົກ ແລະ ຈີນ, ສິ່ງໃດກໍຕາມທີ່ນັບວ່າເປັນດົນຕີ, ພວກເຂົາກໍມັກຟັງ. ພວກເຂົາຍັງຢາກຮ້ອງເພງນຳອີກ, ແຕ່ມີບັນຫາໃຫຍ່ຢ່າງໜຶ່ງຄື ພວກເຂົາຮ້ອງເພງຫຼົງສຽງໂດຍທຳມະຊາດ ຫຼື ພຽງແຕ່ບໍ່ມີຈຸດແຂງໃນດ້ານນີ້. ຍັງມີບາງຄົນທີ່ເຖິງແມ່ນວ່າຈະຮຽນຮ້ອງເພງມາຫຼາຍປີແລ້ວ ກໍຍັງບໍ່ສາມາດຊອກຫາເຕັກນິກທີ່ຖືກຕ້ອງໄດ້. ພວກເຂົາບໍ່ຮູ້ວິທີຮ້ອງເພງໃຫ້ມ່ວນທີ່ສຸດ, ວິທີເຮັດໃຫ້ການຮ້ອງເພງຂອງພວກເຂົາຈັບໃຈ ຫຼື ວິທີບັນລຸຜົນໄດ້ຮັບທີ່ດີຜ່ານການຮ້ອງເພງຂອງພວກເຂົາ. ເຖິງແມ່ນວ່າພວກເຂົາຈະມັກຮ້ອງເພງມາຕັ້ງແຕ່ນ້ອຍ ແລະ ມັນເປັນໜຶ່ງໃນຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ, ແຕ່ເນື່ອງຈາກຂໍ້ຈຳກັດຂອງເງື່ອນໄຂທີ່ຕິດໂຕມາແຕ່ເກີດຂອງພວກເຂົາ, ຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາຈຶ່ງສາມາດຢຸດຢູ່ພຽງລະດັບຂອງຄວາມສົນໃຈ ແລະ ວຽກທີ່ເຮັດເວລາຫວ່າງເທົ່ານັ້ນ, ມັນບໍ່ແມ່ນຈຸດແຂງ. ຕົວຢ່າງ: ເມື່ອຄົນທີ່ຊຳນານໃນການຮ້ອງເພງຮຽນຮ້ອງເພງສັນລະເສີນ, ພວກເຂົາສາມາດຮ້ອງທຳນອງຫຼັກໄດ້ຫຼັງຈາກທີ່ຮ້ອງພຽງແຕ່ປະມານສາມຄັ້ງເທົ່ານັ້ນ. ຫຼັງຈາກຮ້ອງໄດ້ສີ່ ຫຼື ຫ້າຄັ້ງ, ໂດຍພື້ນຖານແລ້ວ ພວກເຂົາກໍສາມາດຮ້ອງໄດ້ຈົນຈົບເພງ. ເຖິງຢ່າງໃດກໍຕາມ, ຜູ້ທີ່ມັກຟັງເພງແຕ່ບໍ່ຊຳນານໃນການຮ້ອງເພງອາດຈະຍັງບໍ່ສາມາດຈື່ທຳນອງທົ່ວໄປໄດ້ຫຼັງຈາກທີ່ຟັງສາມຄັ້ງ. ແມ່ນແຕ່ຫຼັງຈາກຫ້າຄັ້ງ, ພວກເຂົາກໍອາດຈະຍັງບໍ່ສາມາດຮ້ອງໄດ້ ແລະ ຈຳເປັນຕ້ອງເບິ່ງເນື້ອຮ້ອງ ຫຼື ແຜ່ນເພງຢູ່ຕະຫຼອດເວລາ. ເມື່ອເວົ້າເຖິງການຮ້ອງເພງແທ້ໆ, ພວກເຂົາບໍ່ສາມາດເຂົ້າເຖິງອາລົມຂອງເພງ ຫຼື ຊອກຫາຕຳແໜ່ງສຽງທີ່ຖືກຕ້ອງໄດ້. ພວກເຂົາຍັງຈື່ເນື້ອຮ້ອງບໍ່ໄດ້ ແລະ ບາງຄັ້ງ ພວກເຂົາກໍເຖິງກັບຮ້ອງຜິດທຳນອງ. ນອກຈາກນີ້, ເມື່ອຮ້ອງເພງທີ່ມີອາລົມພໍສົມຄວນ, ພວກເຂົາກໍບໍ່ເຄີຍສາມາດຄວບຄຸມການສະແດງອອກທາງອາລົມໄດ້ຢ່າງເໝາະສົມ. ຄົນອື່ນເວົ້າວ່າການຮ້ອງເພງຂອງພວກເຂົາບໍ່ມ່ວນ ແລະ ບໍ່ໜ້າຟັງ, ແຕ່ພວກເຂົາກໍບໍ່ທໍ້ແທ້ ຫຼື ຍອມແພ້, ພວກເຂົາຍັງຄົງອົດທົນໃນການຮຽນຮູ້ ແລະ ການຮ້ອງເພງ. ແນ່ນອນວ່າ ການຮ້ອງເພງເປັນເສລີພາບສ່ວນບຸກຄົນ ແລະ ເປັນສິດທິສ່ວນບຸກຄົນ; ບໍ່ມີໃຜຈຳກັດພວກເຂົາ. ເຖິງຢ່າງໃດກໍຕາມ, ສິ່ງທີ່ພວກເຮົາກຳລັງໂອ້ລົມກັນໃນມື້ນີ້ຄື ຄວາມແຕກຕ່າງລະຫວ່າງຄວາມສົນໃຈ ແລະ ວຽກທີ່ເຮັດເວລາຫວ່າງ ແລະ ຈຸດແຂງ. ເມື່ອຕັດສິນຈາກການສະແດງອອກເຫຼົ່ານີ້, ຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາບໍ່ແມ່ນສິ່ງທີ່ພວກເຂົາຊຳນານ. ແລ້ວເປັນຫຍັງພວກເຮົາຈຶ່ງຕ້ອງໂອ້ລົມກ່ຽວກັບເລື່ອງນີ້ໃຫ້ຊັດເຈນ? ເພື່ອຊ່ວຍໃຫ້ຜູ້ຄົນເຂົ້າໃຈວ່າ ຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາບໍ່ຄືກັນກັບຈຸດແຂງຂອງພວກເຂົາ. ຖ້າອີງຕາມທຸກດ້ານຂອງເງື່ອນໄຂທີ່ຕິດໂຕມາແຕ່ເກີດຂອງເຈົ້າແລ້ວ ເຈົ້າບໍ່ຊຳນານໃນດ້ານໃດດ້ານໜຶ່ງ, ແລ້ວເຖິງແມ່ນວ່າມັນຈະເປັນຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າກໍຕາມ, ຂໍ້ຈຳກັດຂອງເງື່ອນໄຂທີ່ຕິດໂຕມາແຕ່ເກີດຂອງເຈົ້າກໍເປັນຕົວກຳນົດວ່າ ຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າບໍ່ແມ່ນຈຸດແຂງຂອງເຈົ້າ. ເຖິງແມ່ນວ່າເຈົ້າຈະມັກມັນແທ້ໆ, ເຖິງຂັ້ນທີ່ເຈົ້າຮັກມັນຫຼາຍເທົ່າກັບຊີວິດຂອງເຈົ້າເອງ, ແຕ່ໜ້າເສຍດາຍທີ່ມັນພຽງແຕ່ບໍ່ແມ່ນສິ່ງທີ່ເຈົ້າຊຳນານ. ຕົວຢ່າງ: ບາງຄົນມັກເຕັ້ນແທ້ໆ. ເມື່ອໃດກໍຕາມທີ່ພວກເຂົາໄດ້ຍິນສຽງດົນຕີ, ຮ່າງກາຍຂອງພວກເຂົາກໍຈະເລີ່ມເຄື່ອນໄຫວໄປຕາມຈັງຫວະ ແລະ ທຳນອງ ແລະ ພວກເຂົາກໍຮູ້ສຶກພໍໃຈຫຼາຍໃນຂະນະທີ່ພວກເຂົາເຄື່ອນໄຫວ. ເຖິງຢ່າງໃດກໍຕາມ, ຮູບຮ່າງໜ້າຕາໂດຍທຳມະຊາດຂອງພວກເຂົາບໍ່ດີ, ພວກເຂົາບໍ່ສູງປານໃດ, ແຂນຂາຂອງພວກເຂົາກໍບໍ່ຍາວເປັນພິເສດ ແລະ ຮູບຮ່າງຂອງພວກເຂົາກໍບໍ່ສະຫງ່າງາມເປັນພິເສດ. ໂດຍລວມແລ້ວ, ການເຕັ້ນຂອງພວກເຂົາບໍ່ເປັນຕາເບິ່ງປານໃດ. ແຕ່ພວກເຂົາພຽງແຕ່ມັກເຕັ້ນ ແລະ ບາງຄັ້ງ ໃນສະຖານທີ່ສາທາລະນະ ຫຼື ແຄມທາງ, ພວກເຂົາກໍເຕັ້ນດ້ວຍຄວາມເພີດເພີນຢ່າງເຕັມທີ່. ຄົນທີ່ຜ່ານໄປມາເຫັນວ່າມັນໜ້າຕະຫຼົກ, ແຕ່ພວກເຂົາກໍເຕັ້ນຄືກັບວ່າບໍ່ມີໃຜຢູ່ອ້ອມຂ້າງ ໂດຍບໍ່ສົນໃຈເລີຍວ່າຄົນອື່ນຈະເບິ່ງພວກເຂົາແນວໃດ, ຄືກັບວ່າພວກເຂົາບໍ່ມີຄວາມຮັບຮູ້ຫຍັງເລີຍ. ພວກເຂົາໝົກມຸ້ນກັບມັນເຖິງລະດັບນີ້. ເຖິງແມ່ນພວກເຂົາຈະຮູ້ສຶກວ່າພວກເຂົາເຕັ້ນໄດ້ດີພໍສົມຄວນ, ແຕ່ໃນຄວາມເປັນຈິງແລ້ວ ພວກເຂົາບໍ່ຊຳນານໃນການເຕັ້ນ. ພວກເຂົາບໍ່ສາມາດຈັບໃຈຄວາມແກ່ນແທ້ຂອງການເຕັ້ນ ແລະ ພວກເຂົາກໍບໍ່ຮູ້ວ່າການເຄື່ອນໄຫວໃດທີ່ເໝາະສົມ, ການເຄື່ອນໄຫວໃດທີ່ສະຫງ່າງາມ ແລະ ການເຄື່ອນໄຫວໃດທີ່ສາມາດຖ່າຍທອດອາລົມຂອງມະນຸດປະເພດຕ່າງໆໄດ້ດີກວ່າ. ນັ້ນກໍຄື ພວກເຂົາບໍ່ເຂົ້າໃຈຫຼາຍດ້ານທີ່ກ່ຽວຂ້ອງກັບການເຕັ້ນຢ່າງແທ້ຈິງ. ເຖິງແມ່ນວ່າຈະໄດ້ຮັບການຊີ້ແນະຈາກຄູມືອາຊີບ ແລະ ການຝຶກຝົນຈາກໂຮງຮຽນວິຊາຊີບ, ແຕ່ໃນແງ່ຂອງຂີດຄວາມສາມາດທີ່ຕິດໂຕມາແຕ່ເກີດຂອງພວກເຂົາເອງ, ພວກເຂົາກໍບໍ່ຊຳນານໃນການເຕັ້ນ ແລະ ບໍ່ສາມາດຈັບໃຈຄວາມແກ່ນແທ້ຂອງມັນໄດ້. ສະນັ້ນ, ເມື່ອພິຈາລະນາທຸກດ້ານຂອງເງື່ອນໄຂທີ່ຕິດໂຕມາແຕ່ເກີດຂອງພວກເຂົາແລ້ວ, ການເຕັ້ນເຊິ່ງເປັນສິ່ງທີ່ພວກເຂົາຮັກຈຶ່ງບໍ່ແມ່ນສິ່ງທີ່ພວກເຂົາຊຳນານ. ເຖິງແມ່ນວ່າພວກເຂົາຈະມັກມັນຫຼາຍ ແລະ ຫຼົງໄຫຼກັບມັນ ໂດຍມັກຈະຊື່ນຊົມການເຄື່ອນໄຫວ ແລະ ການປາກົດຕົວຂອງພວກເຂົາເອງເມື່ອເຕັ້ນຢູ່ໜ້າກ້ອງ ຫຼື ໜ້າແວ່ນ, ແຕ່ຖ້າພວກເຮົາເບິ່ງສະຖານະການຕົວຈິງ, ພວກເຂົາກໍບໍ່ຊຳນານໃນການເຕັ້ນ. ເວົ້າອີກຢ່າງໜຶ່ງກໍຄື ການເຕັ້ນເປັນພຽງຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາເທົ່ານັ້ນ, ບໍ່ແມ່ນຈຸດແຂງຂອງພວກເຂົາ.

ບາງຄົນມັກວັນນະຄະດີຫຼາຍ. ພວກເຂົາມັກຂຽນບົດຄວາມ ແລະ ອ່ານອອກສຽງ ແລະ ແຕ່ງບົດກະວີ, ພວກເຂົາມັກເວທີສົນທະນາວັນນະຄະດີ ແລະ ພວກເຂົາຍັງມັກອ່ານນິຍາຍ ແລະ ຜົນງານວັນນະຄະດີຕ່າງໆອີກດ້ວຍ, ທັງຂອງຕ່າງປະເທດ ແລະ ພາຍໃນປະເທດ, ທັງສະໄໝໃໝ່ ແລະ ສະໄໝບູຮານ, ພວກເຂົາມັກຜົນງານທັງໝົດເຫຼົ່ານີ້. ພວກເຂົາມັກຄຳສັບ ແລະ ຮູບແບບພາສາຕ່າງໆທີ່ນັກປະພັນໃຊ້ໃນຜົນງານວັນນະຄະດີຂອງພວກເຂົາ ແລະ ພວກເຂົາຍັງມັກແນວຄິດຕ່າງໆທີ່ນັກປະພັນສະແດງອອກໃນຜົນງານຂອງພວກເຂົາອີກດ້ວຍ. ນີ້ແມ່ນຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາບໍ? (ແມ່ນແລ້ວ). ມັນຊັດເຈນຫຼາຍວ່ານີ້ຄືຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ. ສິ່ງທີ່ຄົນໆໜຶ່ງມັກ, ສິ່ງທີ່ພວກເຂົາສົນໃຈໃນໃຈ ແລະ ຄວາມຄິດຂອງພວກເຂົາ ແມ່ນສິ່ງທີ່ຕິດໂຕມາແຕ່ເກີດ, ມັນບໍ່ແມ່ນສິ່ງທີ່ພວກເຂົາໄດ້ຮັບມາໃນພາຍຫຼັງ, ຍິ່ງບໍ່ຕ້ອງເວົ້າເຖິງວ່າມັນຈະເປັນສິ່ງທີ່ພໍ່ແມ່ ຫຼື ຄອບຄົວຂອງພວກເຂົາບົ່ມເພາະມາ. ບາງຄົນຮັກວັນນະຄະດີ ແລະ ໄດ້ອ່ານຜົນງານວັນນະຄະດີມາຫຼາຍເລື່ອງ. ບາງຄົນໄດ້ສຶກສາວັນນະຄະດີຢ່າງເປັນລະບົບໃນມະຫາວິທະຍາໄລ. ບາງຄົນກໍເຖິງກັບເຮັດວຽກເປັນອາຈານສອນວັນນະຄະດີມືອາຊີບ ຫຼື ເຮັດວຽກ ແລະ ປະກອບອາຊີບທີ່ກ່ຽວຂ້ອງກັບວັນນະຄະດີ, ເຖິງຂັ້ນປະກອບອາຊີບເຫຼົ່ານີ້ເປັນເວລາດົນນານ; ພວກເຂົາໄດ້ໃຊ້ເວລາສ່ວນໃຫຍ່ໃນຊີວິດຂອງພວກເຂົາເພື່ອພົວພັນກັບເລື່ອງທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ; ເກືອບທຸກມື້ໃນຊີວິດຂອງພວກເຂົາລ້ວນແຕ່ມີວັນນະຄະດີ ເຊິ່ງເປັນສິ່ງທີ່ພວກເຂົາສົນໃຈ ແລະ ຫຼົງໄຫຼ. ແຕ່ສິ່ງນີ້ໝາຍຄວາມວ່າຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາເປັນຈຸດແຂງຂອງພວກເຂົາຢ່າງແທ້ຈິງບໍ? ບໍ່ຈຳເປັນສະເໝີໄປ, ເຈົ້າຕ້ອງເບິ່ງວ່າພວກເຂົາມີຄວາມຮູ້ ຫຼື ຄວາມຄິດ ແລະ ມຸມມອງໃນວັນນະຄະດີທີ່ເໜືອກວ່າ ຫຼື ໂດດເດັ່ນກວ່າຄົນທົ່ວໄປ ຫຼື ບໍ່. ຖ້າສິ່ງທີ່ພວກເຂົາໄດ້ກຳແໜ້ນ ແລະ ເຂົ້າໃຈໃນວັນນະຄະດີເປັນພຽງສິ່ງທີ່ພວກເຂົາໄດ້ຮຽນຮູ້ຈາກປຶ້ມ ຫຼື ປະກອບດ້ວຍຄວາມຮູ້ທົ່ວໄປແບບດັ້ງເດີມທີ່ໃຜໆກໍສາມາດຮຽນຮູ້ ແລະ ກຳແໜ້ນໄດ້, ແລ້ວສິ່ງນີ້ກໍບໍ່ນັບວ່າເປັນຈຸດແຂງ. ຕົວຢ່າງ: ຖ້າເຈົ້າຂໍໃຫ້ພວກເຂົາຂຽນບົດຄວາມ, ມັນກໍບໍ່ມີຂໍ້ຜິດພາດທາງໄວຍາກອນ, ການໃຊ້ເຄື່ອງໝາຍວັກຕອນກໍຖືກຕ້ອງ, ວັກຕອນກໍມີໂຄງສ້າງທີ່ດີ ແລະ ໂຄງສ້າງໂດຍລວມຂອງບົດຄວາມກໍດີພໍສົມຄວນ. ຍັງມີການໃຊ້ພາສາທີ່ສະຫຼວຍສວຍງາມຫຼາຍຢ່າງຕະຫຼອດທັງບົດຄວາມ. ເຖິງຢ່າງໃດກໍຕາມ, ມັນມີບັນຫາຢ່າງໜຶ່ງຄື ເມື່ອເວົ້າເຖິງການສະແດງອອກເຖິງສິ່ງໃດໜຶ່ງ, ມຸມມອງໃດໜຶ່ງ ຫຼື ໂຄງເລື່ອງໃດໜຶ່ງ, ພວກເຂົາບໍ່ມີວິທີການສະແດງອອກທີ່ເປັນເອກະລັກ ແລະ ພວກເຂົາກໍບໍ່ມີວິທີການສະແດງອອກທີ່ມີສິລະປະ ຫຼື ສະຫຼາດຫຼັກແຫຼມເປັນພິເສດ. ຄຸນສົມບັດເຫຼົ່ານີ້ບໍ່ມີຢູ່ໃນຜົນງານວັນນະຄະດີທັງໝົດຂອງພວກເຂົາ. ນັ້ນກໍຄື ບົດຄວາມຂອງພວກເຂົາເບິ່ງຄືວ່າມີໂຄງສ້າງທີ່ດີພໍສົມຄວນ ແລະ ມີຄວາມເປັນມືອາຊີບສູງ, ດ້ວຍຄຳສັບທີ່ຖືກເລືອກມາຢ່າງລະມັດລະວັງ ແຕ່ພວກມັນຂາດວິທີການທີ່ເປັນເອກະລັກໃນການສະແດງຄວາມຄິດ ແລະ ມຸມມອງ, ປະກົດການ ຫຼື ໂຄງເລື່ອງທີ່ຜູ້ເຮັດວຽກດ້ານວັນນະຄະດີທີ່ຊຳນານຄວນມີ. ບົດຄວາມສ່ວນໃຫຍ່ຂອງພວກເຂົາຂ້ອນຂ້າງທຳມະດາ. ໂຄງສ້າງ ແລະ ວິທີການສະແດງຄວາມຄິດຂອງພວກເຂົາແມ່ນຕາຍຕົວ, ແຂງກະດ້າງ ແລະ ຍຶດຕິດກັບກົດເກນເປັນພິເສດ; ພວກມັນບໍ່ມີນະວັດຕະກຳ ຫຼື ບໍ່ເປັນເອກະລັກ, ຂາດສະຕິປັນຍາ ແລະ ຄວາມສະຫຼາດຫຼັກແຫຼມ ແລະ ແນ່ນອນວ່າບໍ່ສາມາດຖືວ່າສະຫງ່າງາມໄດ້. ປະກົດການນີ້ບົ່ງບອກເຖິງຫຍັງ? (ພວກເຂົາບໍ່ຊຳນານໃນການຂຽນ ແລະ ບໍ່ມີຄວາມຖະໜັດໃນການຂຽນ). ພວກເຂົາບໍ່ຊຳນານໃນການຂຽນ ແລະ ບໍ່ສາມາດແຕ່ງເລື່ອງລາວໄດ້ຢ່າງຢືດຢຸ່ນໂດຍອີງໃສ່ພູມຫຼັງຂອງເຫດການ ຫຼື ຕົ້ນແບບຂອງເລື່ອງລາວດັ່ງກ່າວ. ໃນທີ່ສຸດ, ເມື່ອຜູ້ຄົນອ່ານບົດຄວາມ ແລະ ຜົນງານວັນນະຄະດີຂອງພວກເຂົາ, ພວກເຂົາທຸກຄົນກໍຮູ້ສຶກວ່າມັນໜ້າເບື່ອ ແລະ ຊໍ້າຊາກ ໂດຍເປັນໄປຕາມສູດດຽວກັນ. ເປັນຫຍັງພວກເຮົາຈຶ່ງເວົ້າວ່າພວກມັນຮູ້ສຶກໜ້າເບື່ອ ແລະ ຊໍ້າຊາກ? ໂດຍລວມແລ້ວ, ບົດຄວາມຂອງພວກເຂົາເບິ່ງຄືວ່າມີໂຄງສ້າງທີ່ດີພໍສົມຄວນ, ມີມາດຕະຖານ ແລະ ເປັນມືອາຊີບ; ເມື່ອເວົ້າເຖິງດ້ານເຕັກນິກ, ຄົນທົ່ວໄປກໍແທບຈະຫາບ່ອນຕິບໍ່ໄດ້, ແມ່ນແຕ່ໂຄງສ້າງກໍຍັງຄືເກົ່າໂດຍພື້ນຖານ. ເຖິງແມ່ນວ່າພວກເຂົາຈະສາມາດຮຽນຮູ້ຮູບແບບຕ່າງໆຂອງຜົນງານວັນນະຄະດີ ລວມທັງບົດກະວີຕ່າງປະເທດ, ຮ້ອຍແກ້ວ ແລະ ການຂຽນແບບເລົ່າເລື່ອງ, ແຕ່ພວກເຂົາກໍບໍ່ເຄີຍສາມາດດັດແປງ ຫຼື ນຳໃຊ້ພວກມັນເຂົ້າໃນການສ້າງສັນວັນນະຄະດີຂອງພວກເຂົາເອງໄດ້. ນີ້ກໍຍ້ອນວ່າລະດັບທັກສະ ແລະ ຄວາມສຳເລັດທາງວັນນະຄະດີຂອງພວກເຂົາຈະຍັງຄົງຢູ່ໃນລະດັບຂອງຄວາມສົນໃຈ ແລະ ວຽກທີ່ເຮັດເວລາຫວ່າງສະເໝີ, ບໍ່ເຄີຍບັນລຸເຖິງລະດັບຂອງຈຸດແຂງ. ມັນເປັນໄປໄດ້ວ່າພວກເຂົາມີຄວາມຮູ້ທາງວັນນະຄະດີຢ່າງຫຼວງຫຼາຍ, ແຕ່ພວກເຂົາບໍ່ມີຄວາມສຳເລັດທາງວັນນະຄະດີໃດໆຢ່າງແທ້ຈິງ. ເວົ້າອີກຢ່າງໜຶ່ງກໍຄື ພວກເຂົາບໍ່ມີນະວັດຕະກຳໃດໆໃນວັນນະຄະດີຢ່າງແທ້ຈິງ, ພວກເຂົາບໍ່ສາມາດສ້າງຜົນງານທີ່ເປັນຕົວແທນຂອງຕົນເອງໄດ້ ແລະ ພວກເຂົາກໍຂາດຄວາມຄິດ ແລະ ມຸມມອງທີ່ເປັນເອກະລັກ ພ້ອມທັງວິທີການສະແດງອອກທີ່ເປັນເອກະລັກ. ສິ່ງນີ້ພິສູດໃຫ້ເຫັນວ່າວັນນະຄະດີບໍ່ແມ່ນຈຸດແຂງຂອງພວກເຂົາ. ພວກເຂົາມີການຮຽນຮູ້ ແລະ ຄວາມຮູ້ທົ່ວໄປກ່ຽວກັບວັນນະຄະດີພຽງແຕ່ຍ້ອນວ່າດ້ານນີ້ເປັນຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ, ແຕ່ພວກເຂົາບໍ່ມີຈຸດແຂງໃນວັນນະຄະດີ. ເຈົ້າເຫັນບໍ, ຫຼາຍຄົນອ່ານປຶ້ມ ລວມທັງຜົນງານວັນນະຄະດີຕ່າງໆ; ຫຼາຍຄົນອ້າງວ່າເປັນຜູ້ທີ່ມັກວັນນະຄະດີ ຫຼື ນັກສ້າງສັນວັນນະຄະດີ, ແຕ່ໃນບັນດາຜູ້ທີ່ເຮັດວຽກສ້າງສັນວັນນະຄະດີ, ມີຈັກຄົນທີ່ມີຜົນງານຂອງຕົນເອງຢ່າງແທ້ຈິງ? ມີຈັກຄົນທີ່ໄດ້ຂຽນຜົນງານວັນນະຄະດີທີ່ສາມາດຜ່ານການທົດສອບຂອງເວລາ ແລະ ກາຍເປັນຜົນງານຄລາສສິກ? ມີໜ້ອຍຄົນຫຼາຍ, ແມ່ນບໍ? ຄົນສ່ວນໃຫຍ່ເຫຼົ່ານີ້ມີຄວາມສົນໃຈ ແລະ ຄວາມຫຼົງໄຫຼໃນວັນນະຄະດີທີ່ຕິດໂຕມາແຕ່ເກີດເລັກໜ້ອຍ ແລະ ຕໍ່ມາ ພວກເຂົາກໍຮຽນຮູ້, ຝຶກຝົນ ແລະ ປະຕິບັດຢູ່ໂຮງຮຽນວິຊາຊີບ ແລະ ບັງເອີນໄດ້ເຮັດວຽກທີ່ກ່ຽວຂ້ອງກັບວັນນະຄະດີ. ເຖິງແມ່ນວ່າພວກເຂົາຈະເຮັດວຽກທີ່ກ່ຽວຂ້ອງກັບວັນນະຄະດີ ເຊິ່ງອາດຈະເບິ່ງຄືວ່າເປັນການສະແດງໃຫ້ເຫັນວ່າຄວາມສົນໃຈ ແລະ ວຽກທີ່ເຮັດເວລາຫວ່າງນີ້ສາມາດຢູ່ຮ່ວມກັບພວກເຂົາໄປຕະຫຼອດຊີວິດ, ແຕ່ພວກເຂົາຈະສ້າງຜົນງານທີ່ສຳເລັດສົມບູນໄດ້ຈັກອັນ, ພວກເຂົາຈະສ້າງການປະກອບສ່ວນໄດ້ຫຼາຍສໍ່າໃດ ແລະ ພວກເຂົາຈະມີຜົນງານການສ້າງສັນຕົ້ນສະບັບຈັກອັນໃນຊ່ວງເວລາທີ່ເຮັດວຽກໃນຂົງເຂດນີ້ ແມ່ນຂຶ້ນຢູ່ກັບວ່າພວກເຂົາມີຈຸດແຂງໃນວັນນະຄະດີ ຫຼື ບໍ່. ຫຼາຍຄົນເຮັດອາຊີບທີ່ພວກເຂົາມັກ ແລະ ຫຼົງໄຫຼ ແລະ ພວກເຂົາກໍໄດ້ຮັບວິທີການຫາລ້ຽງຊີບ ຫຼື ຜົນປະໂຫຍດບາງຢ່າງຈາກມັນ, ແຕ່ພວກເຂົາບໍ່ບັນລຸຜົນໄດ້ຮັບທີ່ດີໃນອາຊີບນີ້. ສິ່ງນີ້ພຽງພໍທີ່ຈະພິສູດວ່າອາຊີບທີ່ພວກເຂົາມັກ ແລະ ຫຼົງໄຫຼບໍ່ແມ່ນຈຸດແຂງຂອງພວກເຂົາ. ໃນທາງກົງກັນຂ້າມ, ບາງຄົນ ເຖິງແມ່ນວ່າຈະບໍ່ໄດ້ເຮັດອາຊີບທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ, ແຕ່ກໍສາມາດສ້າງຄວາມສຳເລັດທີ່ແທ້ຈິງໄດ້ ເພາະວ່າມັນເປັນຈຸດແຂງຂອງພວກເຂົາ. ຕົວຢ່າງ: ມີນັກປະດິດ, ຜູ້ທີ່ໄດ້ສ້າງການປະກອບສ່ວນທີ່ໂດດເດັ່ນໃນຂົງເຂດຕ່າງໆ, ຜູ້ທີ່ໄດ້ບຸກເບີກຮູບແບບທີ່ເປັນເອກະລັກຂອງຕົນເອງໃນຂົງເຂດຕ່າງໆ ແລະ ບຸກຄົນຊັ້ນນຳໃນຂົງເຂດຕ່າງໆ ເປັນຕົ້ນ. ສະນັ້ນ, ເມື່ອພິຈາລະນາສະຖານະການເຫຼົ່ານີ້, ການມີຄວາມສົນໃຈ ແລະ ວຽກທີ່ເຮັດເວລາຫວ່າງບໍ່ຈຳເປັນຕ້ອງໝາຍຄວາມວ່າຈະມີຈຸດແຂງໃນດ້ານເຫຼົ່ານັ້ນ. ເຖິງຢ່າງໃດກໍຕາມ, ບາງຄົນບໍ່ສາມາດແຍກແຍະຄວາມສຳພັນລະຫວ່າງຄວາມສົນໃຈ ແລະ ວຽກທີ່ເຮັດເວລາຫວ່າງ ກັບຈຸດແຂງໄດ້. ພວກເຂົາຄິດວ່າຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາແມ່ນຈຸດແຂງຂອງພວກເຂົາ, ແຕ່ຫຼັງຈາກທີ່ເຮັດວຽກໃນຂົງເຂດທີ່ພວກເຂົາສົນໃຈ ແລະ ຫຼົງໄຫຼມາຫຼາຍປີ, ພວກເຂົາກໍບໍ່ບັນລຸຜົນໄດ້ຮັບໃດໆຢ່າງແທ້ຈິງ. ຫຼັງຈາກທີ່ເຂົ້າໃຈສິ່ງເຫຼົ່ານີ້ຢ່າງແຈ່ມແຈ້ງແລ້ວ, ຜູ້ຄົນຄວນປະຕິບັດຕໍ່ຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ ພ້ອມທັງຈຸດແຂງຂອງພວກເຂົາແນວໃດ? ມັນງ່າຍດາຍຫຼາຍ, ພວກເຂົາຄວນປະຕິບັດຕໍ່ພວກມັນຢ່າງຖືກຕ້ອງ. ຖ້າເຮືອນຂອງພຣະເຈົ້າຕ້ອງການໃຫ້ເຈົ້າປະຕິບັດໜ້າທີ່ໃນດ້ານໃດໜຶ່ງທີ່ກ່ຽວຂ້ອງກັບຄວາມຮູ້ທາງວິຊາຊີບ, ທັກສະ ຫຼື ຄວາມສາມາດພິເສດທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າ, ແລ້ວເຈົ້າກໍຄວນປະຕິບັດຕໍ່ມັນຕາມຫຼັກການຂອງການປະຕິບັດໜ້າທີ່, ບໍ່ປະຕິເສດມັນ ແລະ ບໍ່ເວົ້າຄຳເວົ້າທີ່ຟັງເບິ່ງຍິ່ງໃຫຍ່ ຫຼື ວູ່ວາມ. ຖ້າມັນເປັນສິ່ງທີ່ເຈົ້າບໍ່ຊຳນານ, ເປັນສິ່ງທີ່ເກີນຄວາມສາມາດຂອງເຈົ້າທີ່ເຈົ້າບໍ່ສາມາດເຮັດໄດ້, ແລ້ວກໍຢ່າຄິດລົບ ຫຼື ຈົ່ມວ່າພຣະເຈົ້າ; ເຈົ້າຄວນສາມາດປະຕິບັດຕໍ່ມັນຢ່າງຖືກຕ້ອງ. ການປະຕິບັດຕໍ່ມັນຢ່າງຖືກຕ້ອງໝາຍຄວາມວ່າແນວໃດ? ມັນໝາຍຄວາມວ່າ ຖ້າເຈົ້າຮູ້ສຶກວ່າຄວາມສົນໃຈ ແລະ ຄວາມຫຼົງໄຫຼຂອງເຈົ້າໃນດ້ານນີ້ເປັນສິ່ງທີ່ເປັນເອກະລັກ, ແຕ່ເມື່ອປະຕິບັດວຽກງານທີ່ກ່ຽວຂ້ອງກັບມັນ ເຈົ້າບໍ່ເຄີຍສາມາດຕອບສະໜອງຂໍ້ກຳນົດຂອງເຮືອນຂອງພຣະເຈົ້າໄດ້ເລີຍ ແລະ ບໍ່ສາມາດບັນລຸຫຼັກການທີ່ເຮືອນຂອງພຣະເຈົ້າຮຽກຮ້ອງໄດ້ເລີຍ, ແລ້ວເຈົ້າກໍຄວນບັນລຸເທົ່າທີ່ເຈົ້າສາມາດບັນລຸໄດ້. ພຣະເຈົ້າບໍ່ເຄີຍບັງຄັບໃຫ້ປາອາໄສຢູ່ເທິງບົກ ຫຼື ບັງຄັບໃຫ້ໝູບິນໄດ້. ພຣະເຈົ້າຮູ້ວ່າເຈົ້າສາມາດບັນລຸໄດ້ຫຼາຍສໍ່າໃດ ແລະ ເຈົ້າສາມາດແບກຮັບພາລະໄດ້ຫຼາຍສໍ່າໃດ. ເມື່ອມີປະສົບການຫຼາຍຂຶ້ນ, ເຈົ້າກໍຈະຮູ້ເຊັ່ນກັນ. ໂດຍອີງໃສ່ສະຖານະການຕົວຈິງ ແລະ ເງື່ອນໄຂທີ່ຕິດໂຕມາແຕ່ເກີດຂອງເຈົ້າ, ຈົ່ງບັນລຸໃຫ້ໄດ້ຫຼາຍທີ່ສຸດເທົ່າທີ່ເຈົ້າສາມາດບັນລຸໄດ້, ຢ່າສ້າງຄວາມຫຍຸ້ງຍາກໃຫ້ກັບຕົວເຈົ້າເອງ. ຖ້າເຈົ້າມີຄວາມສາມາດ ກໍຢ່າກັກເກັບໄວ້; ຖ້າເຈົ້າບໍ່ມີຄວາມສາມາດ ກໍຢ່າຄິດລົບ ຫຼື ບັງຄັບຕົວເອງເກີນຄວາມສາມາດຂອງເຈົ້າ, ຈົ່ງປະຕິບັດຕໍ່ມັນຢ່າງຖືກຕ້ອງ.

ພວກເຈົ້າໄດ້ເຊື່ອໃນພຣະເຈົ້າມາຫຼາຍປີແລ້ວ ແລະ ພວກເຈົ້າສ່ວນໃຫຍ່ກໍໄດ້ປະຕິບັດໜ້າທີ່ຂອງຕົນມາຫຼາຍກວ່າສາມປີແລ້ວ, ມັນບໍ່ແມ່ນພຽງແຕ່ໜຶ່ງ ຫຼື ສອງປີທີ່ພວກເຈົ້າໄດ້ປະຕິບັດໜ້າທີ່ໃດໜຶ່ງໃນເຮືອນຂອງພຣະເຈົ້າ. ແລ້ວກ່ຽວກັບໜ້າທີ່ທີ່ເຈົ້າປະຕິບັດ ຫຼື ວຽກງານວິຊາຊີບໃດໜຶ່ງທີ່ເຈົ້າເຮັດ, ເຈົ້າແຈ່ມແຈ້ງໃນໃຈຂອງເຈົ້າບໍວ່າ ເຈົ້າສາມາດບັນລຸໄດ້ຫຼາຍສໍ່າໃດ ແລະ ສາມາດໄປເຖິງລະດັບໃດ ແລະ ສາມາດສະແດງຄວາມສາມາດອອກມາໄດ້ຫຼາຍສໍ່າໃດ ແລະ ໃນລະດັບໃດ? (ແຈ່ມແຈ້ງ). ໂດຍພື້ນຖານແລ້ວ ເຈົ້າແຈ່ມແຈ້ງກ່ຽວກັບສິ່ງທັງໝົດນີ້. ບາງຄົນຍັງບໍ່ທັນບັນລຸເຖິງຄວາມຊຳນານໃນໜ້າທີ່ໃດໜຶ່ງ ເພາະວ່າພວກເຂົາມີການປະຕິບັດໜ້ອຍ. ເຖິງຢ່າງໃດກໍຕາມ, ຄົນອື່ນກໍໄດ້ເຮັດວຽກງານນີ້ມາຫຼາຍປີແລ້ວ ແລະ ໄດ້ປະຕິບັດມາຫຼາຍ ແຕ່ກໍຍັງບໍ່ສາມາດບັນລຸເຖິງຫຼັກການທີ່ເຮືອນຂອງພຣະເຈົ້າຮຽກຮ້ອງໄດ້. ພວກເຂົາບໍ່ຊຳນານໃນດ້ານນີ້ປານໃດ. ເຖິງແມ່ນວ່າພວກເຂົາຈະມັກ ແລະ ຫຼົງໄຫຼໃນການປະຕິບັດໜ້າທີ່ນີ້ຫຼາຍ ແລະ ຮູ້ສຶກເປັນກຽດ ແລະ ມີຄວາມສຸກທີ່ໄດ້ເຮັດມັນ ແຕ່ພວກເຂົາພຽງແຕ່ບໍ່ຊຳນານໃນສິ່ງນັ້ນ. ບໍ່ວ່າຂໍ້ກຳນົດຂອງເຮືອນຂອງພຣະເຈົ້າຈະເປັນແນວໃດກໍຕາມ, ພວກເຂົາກໍພຽງແຕ່ບໍ່ສາມາດຕອບສະໜອງພວກມັນໄດ້. ມັນບໍ່ແມ່ນວ່າພວກເຂົາກະບົດ ແລະ ບໍ່ເຊື່ອຟັງ ທັງບໍ່ແມ່ນວ່າພວກເຂົາບໍ່ໄດ້ເຮັດສ່ວນຂອງພວກເຂົາ; ແຕ່ເງື່ອນໄຂທີ່ຕິດໂຕມາແຕ່ເກີດຂອງພວກເຂົາບໍ່ສາມາດບັນລຸມັນໄດ້ ແລະ ມີຂໍ້ຈຳກັດ. ແລ້ວຄວນເຮັດແນວໃດ? ພຽງແຕ່ປ່ອຍໃຫ້ສິ່ງຕ່າງໆເປັນໄປຕາມທຳມະຊາດ, ຢ່າຄິດລົບ, ຢ່າອ່ອນແອ ແລະ ຢ່າຈົ່ມວ່າ ຫຼື ຮູ້ສຶກວ່າມັນບໍ່ຍຸຕິທຳໃນໃຈຂອງເຈົ້າ. ບາງຄົນເວົ້າວ່າ “ຂ້ອຍມັກເຕັ້ນ ແຕ່ຂ້ອຍເກີດມາພ້ອມກັບຄວາມງຸ່ມງ່າມໃນການເຕັ້ນ ແລະ ຂ້ອຍກໍບໍ່ໜ້າດຶງດູດ. ຂ້ອຍຢາກປະຕິບັດໜ້າທີ່ເຕັ້ນ ແຕ່ກໍເຮັດບໍ່ໄດ້. ແລ້ວຂ້ອຍຄວນເຮັດແນວໃດ? ຂ້ອຍຢາກເຕັ້ນແທ້ໆ”. ຄວາມປາຖະໜາທີ່ຈະເຕັ້ນຂອງເຈົ້າແມ່ນຄວາມປາຖະໜາສ່ວນຕົວຂອງເຈົ້າ ແລະ ຄວາມມັກຂອງເຈົ້າ ແຕ່ພຣະເຈົ້າຕ້ອງຕອບສະໜອງຄວາມມັກຂອງເຈົ້າບໍ? ພຣະອົງບໍ່ຈຳເປັນຕ້ອງເຮັດ. ເຮືອນຂອງພຣະເຈົ້າມີຫຼັກການທີ່ມັນຮຽກຮ້ອງ ແລະ ຂໍ້ກຳນົດຂອງມັນ. ການເລືອກວ່າໃຜຈະເຮັດວຽກງານໃດແມ່ນອີງໃສ່ຫຼັກການ. ເຈົ້າບໍ່ສາມາດບັງຄັບຮຽກຮ້ອງ ໂດຍອີງໃສ່ຄວາມປາຖະໜາສ່ວນຕົວ, ຄວາມມັກສ່ວນຕົວ ຫຼື ອາລົມສ່ວນຕົວຂອງເຈົ້າ ເພື່ອໃຫ້ເຮືອນຂອງພຣະເຈົ້າຕອບສະໜອງເຈົ້າ, ນີ້ເປັນສິ່ງທີ່ບໍ່ເໝາະສົມ. ຖ້າເຈົ້າບໍ່ເໝາະສົມທີ່ຈະປະຕິບັດໜ້າທີ່ໃນດ້ານນີ້, ແລ້ວໃນໃຈຂອງເຈົ້າ ກໍຈົ່ງອວຍພອນຢ່າງງຽບໆໃຫ້ກັບຜູ້ທີ່ສາມາດປະຕິບັດໜ້າທີ່ໃນດ້ານນີ້ໄດ້. ພຽງແຕ່ເຮັດສິ່ງໃດກໍຕາມທີ່ເຈົ້າສາມາດເຮັດໄດ້ ຫຼື ເຈົ້າສາມາດເປັນຜູ້ເຮັດວຽກຢູ່ເບື້ອງຫຼັງຢ່າງງຽບໆ ໂດຍຊ່ວຍໃນການຊີ້ແນະ ແລະ ການກວດສອບ, ຊ່ວຍໃນການຊ້ອມ ຫຼື ການຕັດຕໍ່ວິດີໂອການເຕັ້ນຫຼັງການຖ່າຍທຳ, ຊ່ວຍຄົ້ນຫາເອກະສານຕ່າງໆ ຫຼື ຊ່ວຍສະແຫວງຫາຄວາມຈິງ. ມັນມີວຽກງານຫຼາຍຢ່າງທີ່ສາມາດເຮັດໄດ້ໃນຂົງເຂດຕ່າງໆ ແລະ ຂອບເຂດຂອງວຽກງານທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າກໍກວ້າງຂວາງ. ເຈົ້າບໍ່ຈຳເປັນຕ້ອງເປັນຄົນທີ່ຢູ່ເທິງໜ້າຈໍສະເໝີໄປ, ເຈົ້າສາມາດຮັບຜິດຊອບວຽກງານເບື້ອງຫຼັງແບບບາງເວລາໄດ້ເຊັ່ນກັນ. ນີ້ກໍເປັນການປະຕິບັດໜ້າທີ່ຂອງເຈົ້າເຊັ່ນກັນ. ດ້ວຍວິທີນີ້, ເຈົ້າທັງໄດ້ຕອບສະໜອງຄວາມປາຖະໜາສ່ວນຕົວຂອງເຈົ້າ ແລະ ປະຕິບັດຕາມຫຼັກການ ແລະ ມາດຕະຖານຂອງການເຮັດໃຫ້ພຣະເຈົ້າພໍພຣະໄທຜ່ານການປະຕິບັດໜ້າທີ່ຂອງຕົນ, ມັນດີຫຼາຍ! ນີ້ບໍ່ແມ່ນການຍິງປືນນັດດຽວໄດ້ນົກສອງໂຕບໍ? (ແມ່ນແລ້ວ). ໃນເມື່ອພຣະເຈົ້າບໍ່ໄດ້ປະທານຈຸດແຂງໃນດ້ານນີ້ໃຫ້ກັບເຈົ້າ ເຊິ່ງເປັນສ່ວນໜຶ່ງຂອງເງື່ອນໄຂທີ່ຕິດໂຕມາແຕ່ເກີດຂອງເຈົ້າ, ແລ້ວເຈົ້າກໍບໍ່ມີທາງເລືອກ. ເຈົ້າບໍ່ສາມາດຈົ່ມວ່າ, ຕໍ່ວ່າ ຫຼື ມີຄວາມຄຽດແຄ້ນ ພຽງເພາະວ່າເຈົ້າຂາດຕົກບົກພ່ອງໃນດ້ານນີ້ມາແຕ່ເກີດ ແລະ ບໍ່ສາມາດຕອບສະໜອງມາດຕະຖານການຄັດເລືອກຄົນທີ່ມີຄວາມສາມາດພິເສດໃນດ້ານນີ້ຂອງເຮືອນຂອງພຣະເຈົ້າ ແລ້ວກໍກາຍເປັນຄົນທີ່ບໍ່ເຕັມໃຈທີ່ຈະປະຕິບັດໜ້າທີ່ໃນດ້ານນີ້ ໂດຍປະຕິເສດທີ່ຈະເຮັດມັນ ເຖິງແມ່ນວ່າເຮືອນຂອງພຣະເຈົ້າຈະຮຽກຮ້ອງໃຫ້ເຈົ້າເຮັດກໍຕາມ, ນີ້ເປັນສິ່ງທີ່ບໍ່ເໝາະສົມ. ນີ້ບໍ່ແມ່ນທັດສະນະຄະຕິທີ່ຖືກຕ້ອງໃນການປະຕິບັດໜ້າທີ່. ພຽງແຕ່ເຮັດສິ່ງໃດກໍຕາມທີ່ເຈົ້າສາມາດເຮັດໄດ້. ເຈົ້າບໍ່ສາມາດປະຕິເສດທີ່ຈະເຮັດມັນ ພຽງເພາະວ່າເຈົ້າບໍ່ເໝາະສົມກັບມັນ ຫຼື ບໍ່ຊຳນານໃນສິ່ງນັ້ນ, ເຖິງແມ່ນວ່າເຮືອນຂອງພຣະເຈົ້າຈະຮຽກຮ້ອງໃຫ້ເຈົ້າເຮັດກໍຕາມ ເຈົ້າກໍຍັງປະຕິເສດ. ໃນການເຮັດເຊັ່ນນັ້ນ, ເຈົ້າບໍ່ໄດ້ກຳລັງປະຕິບັດໜ້າທີ່ຂອງຕົນ ແຕ່ເຈົ້າກຳລັງຕອບສະໜອງຄວາມປາຖະໜາສ່ວນຕົວ ແລະ ດຳເນີນກິດຈະການຂອງຕົວເອງ. ເຈົ້າບໍ່ໄດ້ປະຕິບັດໜ້າທີ່ດ້ວຍທັດສະນະຄະຕິແຫ່ງການອ່ອນນ້ອມຕໍ່ພຣະເຈົ້າ ທັງບໍ່ໄດ້ປະຕິບັດດ້ວຍທັດສະນະຄະຕິແຫ່ງຄວາມຈິງໃຈ ແລະ ຄວາມຈົງຮັກພັກດີຕໍ່ພຣະເຈົ້າ. ນີ້ເປັນສິ່ງທີ່ບໍ່ເໝາະສົມ. ນີ້ຄືສິ່ງທີ່ຜູ້ຄົນຄວນເຂົ້າໃຈ. ດ້ານໜຶ່ງ, ຈົ່ງເຂົ້າໃຈຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຢ່າງຖືກຕ້ອງ; ນອກຈາກນີ້, ຈົ່ງປະຕິບັດຕໍ່ຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຢ່າງຖືກຕ້ອງ.

ບາງຄົນມັກຂຽນບົດຄວາມ ແລະ ມີສ່ວນຮ່ວມໃນວຽກງານທີ່ກ່ຽວຂ້ອງກັບວັນນະຄະດີ. ພວກເຂົາຕ້ອງການແກ້ໄຂ ແລະ ພິສູດອັກສອນບົດຄວາມຢູ່ສະເໝີ ໂດຍພົວພັນກັບບົດຄວາມທຸກມື້. ເຖິງຢ່າງໃດກໍຕາມ, ຍ້ອນເຫດຜົນຕ່າງໆ ທັງທາງອັດຕະວິໄສ ແລະ ພາວະວິໄສ ພວກເຂົາຈຶ່ງບໍ່ເໝາະສົມກັບວຽກງານນີ້. ດ້ານໜຶ່ງ, ພວກເຂົາຂາດຄວາມຮູ້ພື້ນຖານໃນຂົງເຂດວັນນະຄະດີ; ອີກດ້ານໜຶ່ງ, ຂີດຄວາມສາມາດຂອງພວກເຂົາຂ້ອນຂ້າງຕ່ຳ ແລະ ພວກເຂົາບໍ່ມີຄວາມສາມາດໃນການຢັ່ງຮູ້. ສະນັ້ນ, ເຖິງແມ່ນວ່າພວກເຂົາຈະຫຼົງໄຫຼໃນວັນນະຄະດີ ແລະ ປະຕິບັດມາຫຼາຍປີ, ພວກເຂົາກໍຍັງບໍ່ສາມາດບັນລຸມາດຕະຖານຂອງການມີຄວາມສາມາດໃນການຂຽນໄດ້. ເຖິງຢ່າງໃດກໍຕາມ, ເຮືອນຂອງພຣະເຈົ້າຮຽກຮ້ອງໃຫ້ຜູ້ຄົນມີຂີດຄວາມສາມາດຂັ້ນພື້ນຖານເປັນຢ່າງໜ້ອຍ ເພື່ອມີສ່ວນຮ່ວມໃນວຽກງານຂໍ້ຄວາມ. ຖ້າຂີດຄວາມສາມາດຂອງພວກເຂົາບໍ່ເໝາະສົມກັບການເຮັດວຽກງານຂໍ້ຄວາມ ແລະ ແມ່ນແຕ່ການແກ້ໄຂ ແລະ ການພິສູດອັກສອນບົດຄວາມຂອງພວກເຂົາກໍບໍ່ໄດ້ມາດຕະຖານ, ແລ້ວພວກເຂົາກໍສາມາດເລືອກໜ້າທີ່ອື່ນໄດ້ເທົ່ານັ້ນ. ພວກເຂົາອາດຈະເໝາະສົມກັບການເຮັດວຽກງານທົ່ວໄປບາງຢ່າງ ຫຼື ການລວບລວມເອກະສານບາງຢ່າງແທນ. ສະຫຼຸບແລ້ວ, ວຽກງານຂໍ້ຄວາມທີ່ພວກເຂົາມັກໃນໃຈນັ້ນເປັນສິ່ງທີ່ພວກເຂົາບໍ່ສາມາດເຮັດໄດ້, ເຖິງແມ່ນວ່າພວກເຂົາຈະບໍ່ຖືກປົດອອກຈາກການເຮັດວຽກງານຂໍ້ຄວາມກໍຕາມ, ພວກເຂົາກໍຈະເປັນພຽງຄົນທີ່ນັ່ງໃຫ້ເຕັມບ່ອນລ້າໆ ແລະ ບໍ່ໄດ້ຮັບຜົນທີ່ແທ້ຈິງເລີຍ. ຜູ້ຄົນຄວນຢັ່ງຮູ້ເລື່ອງດັ່ງກ່າວຢ່າງບໍລິສຸດແນວໃດ? (ພວກເຂົາຕ້ອງຮຽນຮູ້ທີ່ຈະອ່ອນນ້ອມຕໍ່ການຈັດແຈງຂອງເຮືອນຂອງພຣະເຈົ້າ ແລະ ມີເຫດຜົນ). ນີ້ຄືທິດທາງທົ່ວໄປ, ຜູ້ຄົນຄວນປະຕິບັດຢ່າງສະເພາະເຈາະຈົງແນວໃດ? ຖ້າເປັນຄົນທີ່ມັກຈະບິດເບືອນ, ພວກເຂົາກໍຈະເວົ້າວ່າ “ທຸກຄົນເວົ້າວ່າຄວາມສົນໃຈ ແລະ ວຽກທີ່ເຮັດເວລາຫວ່າງແມ່ນພຣະເຈົ້າປະທານໃຫ້, ພວກມັນແມ່ນເງື່ອນໄຂທີ່ຕິດໂຕມາແຕ່ເກີດ. ໃນເມື່ອພຣະເຈົ້າໄດ້ປະທານຄວາມສົນໃຈ ແລະ ວຽກທີ່ເຮັດເວລາຫວ່າງນີ້ໃຫ້ກັບຂ້ອຍ, ແລ້ວແນ່ນອນວ່າພຣະເຈົ້າໄດ້ກຳນົດໃຫ້ຂ້ອຍມີສ່ວນຮ່ວມໃນວຽກງານທີ່ກ່ຽວຂ້ອງກັບມັນ. ໃນເມື່ອມັນຖືກກຳນົດໂດຍພຣະເຈົ້າ, ແລ້ວໃນເຮືອນຂອງພຣະເຈົ້າ ວຽກງານທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງນີ້ກໍຄວນຖືກມອບໃຫ້ກັບຂ້ອຍ, ຂ້ອຍຄວນມີສ່ວນຮ່ວມໃນນັ້ນ. ຖ້າຂ້ອຍບໍ່ຖືກຂໍໃຫ້ເຮັດວຽກງານນີ້, ແລ້ວມັນກໍເປັນບັນຫາກັບຜູ້ຄົນ, ມັນໝາຍຄວາມວ່າຜູ້ຄົນດູຖູກຂ້ອຍ, ມັນໝາຍຄວາມວ່າຜູ້ນໍາ ແລະ ຜູ້ເຮັດວຽກບໍ່ຮູ້ວິທີປະເມີນຜູ້ຄົນ. ຄົນທີ່ມີພອນສະຫວັນຄືຂ້ອຍນີ້, ແຕ່ພັດບໍ່ມີຜູ້ຊອກຫາຄົນທີ່ມີຄວາມສາມາດພິເສດທີ່ຕາເຖິງມາເຫັນຂ້ອຍ! ຂ້ອຍຮັກວັນນະຄະດີຫຼາຍ ແລະ ຂ້ອຍກໍຊຳນານໃນດ້ານນີ້ແທ້ໆ, ການແກ້ໄຂບົດຄວາມເປັນເລື່ອງທີ່ງ່າຍເກີນໄປສຳລັບຂ້ອຍ. ການສົ່ງຂ້ອຍໄປເທດສະໜາຂ່າວປະເສີດ ຫຼື ເຮັດວຽກໃຊ້ແຮງງານ, ນັ້ນບໍ່ແມ່ນການນຳໃຊ້ຄົນທີ່ມີຄວາມສາມາດພິເສດໄປເຮັດວຽກງານທີ່ຕໍ່າຕ້ອຍບໍ? ນັ້ນບໍ່ແມ່ນການສູນເສຍບຸກຄົນທີ່ມີຄວາມສາມາດພິເສດບໍ? ນັ້ນບໍ່ຄືກັບການປ່ອຍໃຫ້ຄວາມສາມາດພິເສດສູນເປົ່າບໍ? ຂ້ອຍບໍ່ສາມາດເຮັດຫຍັງໄດ້, ພາຍໃຕ້ຫຼັງຄາທີ່ຕໍ່າ ຄົນເຮົາກໍບໍ່ມີທາງເລືອກນອກຈາກຕ້ອງກົ້ມຫົວ! ແຕ່ມີຄຳເວົ້າທີ່ວ່າ: ຄຳແທ້ໃນທີ່ສຸດກໍຕ້ອງເປັ່ງປະກາຍ. ພຽງແຕ່ລໍຖ້າ, ບາງທີນີ້ອາດຈະເປັນການທີ່ພຣະເຈົ້າກຳລັງຫຼໍ່ຫຼອມຂ້ອຍ, ທົດສອບຂ້ອຍ. ມື້ໜຶ່ງ, ຂ້ອຍຈະຕ້ອງໄດ້ມີສ່ວນຮ່ວມໃນວຽກງານທີ່ພຣະເຈົ້າໄດ້ກຳນົດໄວ້ໃຫ້ຂ້ອຍຢ່າງແນ່ນອນ ເຊິ່ງເປັນວຽກງານທີ່ກ່ຽວຂ້ອງກັບຄວາມສົນໃຈຂອງຂ້ອຍ. ສິ່ງທີ່ດີຍ່ອມຄຸ້ມຄ່າແກ່ການລໍຖ້າ. ເມື່ອພວກເຈົ້າທຸກຄົນຖືກກຳຈັດ, ນັ້ນຈະເປັນເວລາທີ່ຂ້ອຍຈະໄດ້ເປັ່ງປະກາຍ, ນັ້ນຈະເປັນເວລາທີ່ຂ້ອຍມີໂອກາດໄດ້ນຳໃຊ້ທັກສະຂອງຂ້ອຍ! ດັ່ງຄຳເວົ້າທີ່ວ່າ ‘ສຸພາບກາລະບຸລຸດແກ້ແຄ້ນສິບປີກໍຍັງບໍ່ສາຍ’ ແລະ ‘ຕາບໃດທີ່ຍັງມີຊີວິດ ກໍຍັງມີຄວາມຫວັງ’”. ພວກເຈົ້າຄິດແນວໃດກັບມຸມມອງເຫຼົ່ານີ້? ພວກມັນບໍ່ຖືກຕ້ອງ, ແມ່ນບໍ? ຄົນແບບນັ້ນກຳລັງຄິດເຂົ້າຂ້າງຕົນເອງຢ່າງແນ່ນອນ ແລະ ເຖິງຂັ້ນວາງແຜນໄລຍະຍາວ, ແຕ່ເລື່ອງທີ່ວ່າພວກເຂົາມີຄວາມສາມາດທີ່ແທ້ຈິງ ຫຼື ບໍ່ນັ້ນກໍບໍ່ມີໃຜຮູ້. ບາງຄົນເຖິງກັບຮູ້ສຶກວ່າບໍ່ໄດ້ຮັບຄວາມເປັນທຳ ໂດຍເວົ້າວ່າ “ຂ້ອຍເປັນຄົນທີ່ມີຄວາມສາມາດພິເສດທາງວັນນະຄະດີທີ່ມີພອນສະຫວັນມາແຕ່ເກີດ ແຕ່ຂ້ອຍພັດຖືກສົ່ງໄປເຮັດວຽກໃຊ້ແຮງງານ, ເປື້ອນຂີ້ຕົມໝົດມື້. ແລ້ວຂ້ອຍຈະໄປຮ້ອງຮຽນເລື່ອງນີ້ກັບໃຜໄດ້? ຂ້ອຍບໍ່ສາມາດເຮັດຫຍັງໄດ້, ນີ້ຄືວິທີທີ່ພຣະເຈົ້າໄດ້ຈັດວາງມັນໄວ້. ຂ້ອຍມີທາງເລືອກຫຍັງແດ່?” ໃນຄວາມເປັນຈິງແລ້ວ, ທີມງານພິສູດອັກສອນໄດ້ທົດສອບພວກເຂົາແລ້ວ ແລະ ທັກສະການຂຽນຂອງພວກເຂົາກໍບໍ່ພຽງພໍ. ພວກເຂົາບໍ່ມີພື້ນຖານທາງວັນນະຄະດີ, ແມ່ນແຕ່ການໃຊ້ເຄື່ອງໝາຍວັກຕອນກໍຍັງບໍ່ຖືກຕ້ອງ. ບ່ອນໃດກໍຕາມທີ່ຄວນຕັດປະໂຫຍກ ຫຼື ຄວນຍະຫວ່າງ, ພວກເຂົາກໍໃຊ້ເຄື່ອງໝາຍຈຸດ. ເຖິງຢ່າງນັ້ນ, ພວກເຂົາກໍຍັງຖືວ່າຕົນເອງເປັນອັດສະລິຍະທາງວັນນະຄະດີ ໂດຍເຊື່ອວ່າການເຮັດວຽກໃຊ້ແຮງງານເປັນການສູນເສຍຄວາມສາມາດພິເສດ. ຫົວໃຈຂອງພວກເຂົາເຕັມໄປດ້ວຍຄວາມຄັບແຄ້ນໃຈ: “ຂ້ອຍເກີດມາພ້ອມກັບຄວາມຮັກໃນວັນນະຄະດີ. ຕອນເປັນເດັກນ້ອຍ, ຂ້ອຍມັກອ່ານປຶ້ມນິທານ. ເມື່ອຂ້ອຍໃຫຍ່ຂຶ້ນ, ຂ້ອຍມັກອ່ານຜົນງານທີ່ຂຽນໂດຍຄົນທີ່ມີຊື່ສຽງ. ຂ້ອຍໄດ້ອ່ານຜົນງານວັນນະຄະດີຄລາສສິກຫຼາຍເລື່ອງຈາກທັງນັກປະພັນພາຍໃນປະເທດ ແລະ ຕ່າງປະເທດ; ຂ້ອຍໄດ້ອ່ານຜົນງານຫຼາຍເລື່ອງຈາກທຸກປະເພດ ລວມທັງບົດລະຄອນ, ຮ້ອຍແກ້ວ, ບົດກະວີ. ການເຮັດວຽກງານຂໍ້ຄວາມເປັນເລື່ອງທີ່ງ່າຍດາຍສຳລັບຂ້ອຍ; ການຂຽນບົດຄວາມເປັນເລື່ອງທີ່ງ່າຍຫຼາຍສຳລັບຂ້ອຍ. ແຕ່ເບິ່ງຂ້ອຍຕອນນີ້ແມະ, ຂ້ອຍຕົກຕໍ່າລົງມາເຮັດວຽກງານທີ່ເປິເປື້ອນ ແລະ ອິດເມື່ອຍ. ຄວາມຮັກໃນວັນນະຄະດີຂອງຂ້ອຍ ເຊິ່ງຢູ່ກັບຂ້ອຍມາເຄິ່ງຊີວິດ ໄດ້ຖືກປະຕິເສດໃນເຮືອນຂອງພຣະເຈົ້າ. ຄວາມຮູ້ທັງໝົດທີ່ຂ້ອຍໄດ້ສະສົມມາຕະຫຼອດຊີວິດບໍ່ມີປະໂຫຍດຫຍັງເລີຍໃນເຮືອນຂອງພຣະເຈົ້າ, ເສັ້ນທາງອາຊີບທາງວັນນະຄະດີຂອງຂ້ອຍໄດ້ສິ້ນສຸດລົງແລ້ວ! ຂ້ອຍເຄີຍຄິດວ່າເຮືອນຂອງພຣະເຈົ້າເປັນສະຖານທີ່ທີ່ຄວາມຈິງມີອຳນາດ, ເປັນບ່ອນທີ່ຄວາມຍຸຕິທຳ ແລະ ຄວາມຊອບທຳມີອຳນາດ. ຄົນແບບຂ້ອຍ ເຊິ່ງເປັນຄົນທີ່ມີຄວາມສາມາດພິເສດທີ່ຍິ່ງໃຫຍ່, ເປັນຜູ້ທີ່ມັກວັນນະຄະດີ ຖືກເມີນເສີຍ ແລະ ຖືກດູຖູກໃນໂລກ ໂດຍບໍ່ມີໂອກາດໄດ້ນຳໃຊ້ທັກສະຂອງຂ້ອຍ. ຂ້ອຍເຄີຍຄິດວ່າໃນເຮືອນຂອງພຣະເຈົ້າ ຂ້ອຍຈະສາມາດສະແດງຄວາມພະຍາຍາມທີ່ເຫຼືອຢູ່ຂອງຂ້ອຍອອກມາໄດ້. ດ້ວຍຄວາມກະຕືລືລົ້ນຢ່າງເຕັມປ່ຽມ, ຂ້ອຍໄດ້ລົງຊື່ເຂົ້າຮ່ວມທີມງານພິສູດອັກສອນ, ແຕ່ພັດພົບວ່າຂ້ອຍບໍ່ໄດ້ຖືກເລືອກ. ເບິ່ງຂ້ອຍແມະ, ຢືນຢູ່ບ່ອນນີ້ຕອນນີ້, ໃຜຈະບອກໄດ້ວ່າຂ້ອຍເປັນຜູ້ທີ່ມັກວັນນະຄະດີ, ເປັນຄົນທີ່ມີຄວາມສາມາດພິເສດທາງວັນນະຄະດີ? ຄວາມສາມາດທາງວັນນະຄະດີທັງໝົດຂອງຂ້ອຍໄດ້ຖືກທຳລາຍໄປດ້ວຍວຽກງານທີ່ເປິເປື້ອນ ແລະ ອິດເມື່ອຍນີ້. ຕອນນີ້, ສິ່ງດຽວທີ່ອອກມາຈາກປາກຂອງຂ້ອຍກໍຄືຄຳເວົ້າທີ່ຫຍາບຄາຍ ແລະ ບ້ານນອກ”. ພວກເຂົາຮູ້ສຶກຄັບແຄ້ນໃຈຫຼາຍໃນໃຈຂອງພວກເຂົາ. ເຖິງແມ່ນວ່າພວກເຂົາຈະເວົ້າອອກມາວ່າພວກເຂົາອ່ອນນ້ອມຕໍ່ການຈັດວາງຂອງພຣະເຈົ້າ ແລະ ຈະເຮັດທຸກສິ່ງທຸກຢ່າງທີ່ເຮືອນຂອງພຣະເຈົ້າຂໍໃຫ້ພວກເຂົາເຮັດ, ແຕ່ໃນໃຈຂອງພວກເຂົາ ພວກເຂົາມີການປະເມີນຕົນເອງທີ່ບໍ່ຖືກຕ້ອງ, ພວກເຂົາໄດ້ເຂົ້າໃຈຜິດວ່າຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາເປັນຈຸດແຂງ, ເປັນສິ່ງທີ່ເໝາະໃຫ້ພຣະເຈົ້າໃຊ້ ໂດຍບໍ່ໄດ້ຊອກຫາຕຳແໜ່ງຂອງພວກເຂົາ, ບໍ່ໄດ້ຮັບຮູ້ສະຖານະການຕົວຈິງຂອງພວກເຂົາ, ບໍ່ຮູ້ຈັກຂີດຈຳກັດຂອງພວກເຂົາເອງ ແລະ ບໍ່ຮູ້ວ່າຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາເປັນສິ່ງທີ່ພວກເຂົາຊຳນານແທ້ໆ ຫຼື ບໍ່. ພວກເຂົາບໍ່ແຈ່ມແຈ້ງ ແລະ ໂງ່ຈ້າກ່ຽວກັບສິ່ງທັງໝົດນີ້, ແຕ່ກໍຍັງອ້າງວ່າເປັນຄົນທີ່ມີຄວາມສາມາດພິເສດທາງວັນນະຄະດີ, ຂາດແຕ່ຍັງບໍ່ທັນໄດ້ເອີ້ນຕົນເອງວ່າເປັນປໍລະມະຈານທາງວັນນະຄະດີເທົ່ານັ້ນ. ຜົນສຸດທ້າຍຂອງເລື່ອງນີ້ແມ່ນຫຍັງ? (ພວກເຂົາເຕັມໄປດ້ວຍການຈົ່ມວ່າກ່ຽວກັບການຈັດແຈງຂອງຄຣິສຕະຈັກ ແລະ ໃນໃຈຂອງພວກເຂົາ ພວກເຂົາກໍບໍ່ເຕັມໃຈທີ່ຈະອ່ອນນ້ອມ). ພວກເຂົາຮູ້ສຶກວ່າບໍ່ໄດ້ຮັບຄວາມເປັນທຳໃນໃຈຢູ່ຕະຫຼອດເວລາ. ເຖິງແມ່ນວ່າໃນເວລາທີ່ປະຕິບັດໜ້າທີ່ຂອງຕົນ ພວກເຂົາຈະບໍ່ຂີ້ຄ້ານ ແລະ ສາມາດທຸ່ມເທຄວາມພະຍາຍາມຢ່າງເຕັມທີ່ ເຊິ່ງເປັນພຽງການອ່ອນນ້ອມແບບຝືນໆ, ແຕ່ຍ້ອນການປະເມີນຕົນເອງທີ່ບໍ່ຖືກຕ້ອງຂອງພວກເຂົາ, ພວກເຂົາຈຶ່ງຮູ້ສຶກວ່າບໍ່ໄດ້ຮັບຄວາມເປັນທຳ. ຄວາມຄິດໜຶ່ງມັກຈະແວບເຂົ້າມາໃນຄວາມຄິດຂອງພວກເຂົາຢູ່ເລື້ອຍໆວ່າ: “ມີມ້າທີ່ແລ່ນໄວຫຼາຍໂຕໃນໂລກ ແຕ່ມີຜູ້ຕັດສິນມ້າທີ່ດີໜ້ອຍຄົນ”. ມ້າທີ່ແລ່ນໄວຫຍັງ? ຜູ້ຕັດສິນມ້າທີ່ດີຫຍັງ? ຍ້ອນວ່າພວກເຂົາມີຄວາມສົນໃຈ ແລະ ຄວາມຫຼົງໄຫຼເລັກໜ້ອຍໃນດ້ານໃດໜຶ່ງ ແລະ ຕໍ່ມາກໍສຶກສາມັນຢ່າງເປັນລະບົບ, ພວກເຂົາຈຶ່ງຄິດວ່າບໍ່ມີໃຜທຽບຕົນເອງໄດ້, ຄິດວ່າຕົນເອງເປັນ “ມ້າທີ່ແລ່ນໄວ” ໂດຍເຊື່ອວ່າພວກເຂົາມີຄວາມສາມາດພິເສດ. ນີ້ບໍ່ແມ່ນການຂາດການຮູ້ຈັກຕົນເອງຢ່າງສິ້ນເຊີງບໍ? ພວກເຂົາພຽງແຕ່ເຊື່ອວ່າຄວາມສົນໃຈ ແລະ ວຽກທີ່ເຮັດເວລາຫວ່າງແມ່ນພຣະເຈົ້າປະທານໃຫ້, ແຕ່ພວກເຂົາບໍ່ໄດ້ຮັບຮູ້ວ່າພຣະເຈົ້າໄດ້ປະທານຂີດຄວາມສາມາດແບບໃດໃຫ້ກັບພວກເຂົາ. ພວກເຂົາບໍ່ແຈ່ມແຈ້ງວ່າພວກເຂົາຊຳນານໃນສິ່ງທີ່ພວກເຂົາສົນໃຈ ແລະ ຫຼົງໄຫຼແທ້ໆ ຫຼື ບໍ່ ແລະ ພວກເຂົາສາມາດເຮັດວຽກ ແລະ ໜ້າທີ່ທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາໄດ້ດີແທ້ໆ ຫຼື ບໍ່, ພວກເຂົາມີຄວາມສາມາດໃນສິ່ງເຫຼົ່ານັ້ນ ຫຼື ບໍ່ ແລະ ພວກເຂົາສາມາດແບກຮັບພວກມັນໄດ້ ຫຼື ບໍ່. ພວກເຂົາບໍ່ແຈ່ມແຈ້ງກ່ຽວກັບເລື່ອງນີ້ ແລະ ບໍ່ຮູ້ກ່ຽວກັບເລື່ອງນີ້. ນີ້ບໍ່ແມ່ນເລື່ອງທີ່ຫຍຸ້ງຍາກຫຼາຍບໍ? (ແມ່ນແລ້ວ). ຍ້ອນວ່າພວກເຂົາບໍ່ສາມາດຮັບຮູ້ ຫຼື ຊອກຫາຕຳແໜ່ງຂອງພວກເຂົາໄດ້, ພວກເຂົາຈຶ່ງຮູ້ສຶກວ່າບໍ່ໄດ້ຮັບຄວາມເປັນທຳຫຼາຍ. ພວກເຂົາສະແດງຫຍັງອອກມາພາຍນອກ? ພວກເຂົາມັກຈະຖອນຫາຍໃຈຍາວໆ ແລະ ມັກຈະສະແດງຄວາມຕັ້ງໃຈຂອງພວກເຂົາຕໍ່ໜ້າພຣະເຈົ້າ ໂດຍຫວັງວ່າມື້ໜຶ່ງພຣະເຈົ້າຈະສ້າງໂອກາດໃຫ້ກັບພວກເຂົາ, ຈະແກ້ໄຂຄວາມຄັບແຄ້ນໃຈຂອງພວກເຂົາ, ຈະຜະດຸງຄວາມຍຸຕິທຳໃຫ້ກັບພວກເຂົາ ແລະ ຈະອະນຸຍາດໃຫ້ພວກເຂົາບັນລຸຄວາມປາຖະໜາຂອງພວກເຂົາໃນການປະຕິບັດໜ້າທີ່ທີ່ກ່ຽວຂ້ອງກັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງພວກເຂົາ. ເບິ່ງເພງທີ່ພວກເຂົາມັກຮ້ອງແມະ: “ຂ້ອຍບໍ່ຄິດເຖິງເສັ້ນທາງຂ້າງໜ້າ”. ປະໂຫຍກຕໍ່ໄປແມ່ນຫຍັງ? (“ໜ້າທີ່ອັນແນ່ນອນພຽງຢ່າງດຽວຂອງຂ້ອຍຄືການປະຕິບັດຕາມຄວາມປະສົງຂອງພຣະເຈົ້າ”). ສຳລັບຜູ້ທີ່ມີວຸດທິພາວະນີ້ຢ່າງແທ້ຈິງ, ຜູ້ທີ່ມີຄວາມເປັນຈິງນີ້ຢ່າງແທ້ຈິງ ແລະ ຜູ້ທີ່ສາມາດປະຕິບັດຕາມຄວາມປະສົງຂອງພຣະເຈົ້າໄດ້ຢ່າງແທ້ຈິງ, ການຮ້ອງເພງນີ້ແມ່ນເໝາະສົມຢ່າງຍິ່ງ, ມັນເໝາະສົມຢ່າງແທ້ຈິງ. ແຕ່ເມື່ອຄົນປະເພດນີ້ຮ້ອງເພງນີ້, ສະພາວະທາງອາລົມຂອງພວກເຂົາເປັນແນວໃດ? ພວກເຂົາກຳລັງຮ້ອງມັນໃນສະຖານະການໃດ? (ເມື່ອພວກເຂົາກຳລັງຈົ່ມວ່າ ແລະ ຮູ້ສຶກວ່າບໍ່ໄດ້ຮັບຄວາມເປັນທຳ). ແລ້ວເມື່ອພວກເຂົາຮ້ອງເພງ, ສິ່ງທີ່ພວກເຂົາຮ້ອງບໍ່ໄດ້ເຕັມໄປດ້ວຍຄວາມຄຽດແຄ້ນບໍ? (ເຕັມໄປດ້ວຍຄວາມຄຽດແຄ້ນ). ສິ່ງທີ່ພວກເຂົາຮ້ອງເຕັມໄປດ້ວຍການຈົ່ມວ່າ, ການຕໍ່ຕ້ານ ແລະ ຄວາມບໍ່ພໍໃຈ, ມັນບໍ່ມີສິ່ງໃດນອກຈາກຄວາມໂສກເສົ້າ ແລະ ຄວາມຄຽດແຄ້ນ. ເມື່ອເຈົ້າໄດ້ຍິນພວກເຂົາຮ້ອງເພງນີ້, ນັ້ນຄືຕອນທີ່ພວກເຂົາໂສກເສົ້າທີ່ສຸດ. ມີຄຳເວົ້າໜຶ່ງໃນປະເທດຈີນ, ມັນເວົ້າວ່າແນວໃດ? “ຜູ້ຊາຍໂສກເສົ້າກໍຮ້ອງເພງ, ແມ່ຍິງໂສກເສົ້າກໍຮ້ອງໄຫ້, ແມ່ຕູ້ເຖົ້າໂສກເສົ້າກໍຈົ່ມເລື່ອງໄຮ້ສາລະ”. ເຈົ້າເຫັນບໍ, ຄົນປະເພດຕ່າງໆສະແດງຄວາມໂສກເສົ້າຂອງພວກເຂົາໃນວິທີທີ່ແຕກຕ່າງກັນ. ແມ່ຍິງບາງຄົນ ເມື່ອປະເຊີນກັບສະຖານະການແບບນີ້ ກໍພຽງແຕ່ຮ້ອງໄຫ້ ໂດຍເຊັດນໍ້າຕາຢ່າງລັບໆຢູ່ສະເໝີ. ພວກເຂົາບໍ່ສາມາດປ່ອຍມັນໄປໄດ້ ແລະ ທຸກຄັ້ງທີ່ພວກເຂົາຄິດເຖິງມັນ, ຕາຂອງພວກເຂົາກໍແດງຍ້ອນນໍ້າຕາ ແລະ ໃຈຂອງພວກເຂົາກໍຮູ້ສຶກວ່າບໍ່ໄດ້ຮັບຄວາມເປັນທຳ ແລະ ຄັບແຄ້ນໃຈ. ພວກເຂົາພຽງແຕ່ບໍ່ສາມາດປະຕິບັດຕໍ່ເລື່ອງນີ້ຢ່າງຖືກຕ້ອງໄດ້ເລີຍ. ໃນຄວາມເປັນຈິງແລ້ວ, ນີ້ເປັນເລື່ອງທີ່ງ່າຍດາຍຫຼາຍ, ຄວາມສົນໃຈ ແລະ ວຽກທີ່ເຮັດເວລາຫວ່າງ ພ້ອມທັງຈຸດແຂງ ໂດຍທຳມະຊາດແລ້ວແມ່ນສອງສິ່ງທີ່ແຍກກັນ. ຖ້າເຈົ້າມີຈຸດແຂງໃດໜຶ່ງ, ບໍ່ວ່າມັນຈະເປັນຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າ ຫຼື ບໍ່ກໍຕາມ, ເຈົ້າກໍເໝາະສົມກັບວຽກງານທີ່ກ່ຽວຂ້ອງກັບຈຸດແຂງນັ້ນເປັນຢ່າງດີ, ນັ້ນກໍຄື ຂີດຄວາມສາມາດ, ຄວາມສາມາດພິເສດ ຫຼື ຄວາມຖະໜັດທີ່ຕິດໂຕມາແຕ່ເກີດຂອງເຈົ້າເຮັດໃຫ້ເຈົ້າຊຳນານໃນການເຮັດສິ່ງນັ້ນໂດຍສະເພາະ ແລະ ເຈົ້າກໍສາມາດເຮັດມັນໄດ້ດີ, ໃນກໍລະນີດັ່ງກ່າວ ເມື່ອເຈົ້າມີສ່ວນຮ່ວມໃນວຽກງານນັ້ນ, ເຈົ້າກໍສາມາດບັນລຸຜົນໄດ້ຮັບບາງຢ່າງ ແລະ ມັນກໍຂ້ອນຂ້າງເໝາະສົມສຳລັບເຈົ້າທີ່ຈະເຮັດມັນ. ເຖິງຢ່າງໃດກໍຕາມ, ຖ້າເຈົ້າມີພຽງຄວາມສົນໃຈ ແລະ ວຽກທີ່ເຮັດເວລາຫວ່າງໃນດ້ານນີ້ ແຕ່ບໍ່ມີຈຸດແຂງໃນດ້ານນັ້ນ, ແລ້ວເຈົ້າກໍອາດຈະບໍ່ສາມາດເຮັດມັນໄດ້ດີສະເໝີໄປ. ນີ້ເປັນເລື່ອງທີ່ງ່າຍດາຍຫຼາຍ. ຍ້ອນຄວາມດື້ດ້ານ ແລະ ຄວາມເຂົ້າໃຈທີ່ບິດເບືອນຂອງຜູ້ຄົນ, ບວກກັບຄວາມໂງ່ຈ້າ ແລະ ຄວາມບໍ່ຮູ້ຂອງພວກເຂົາ, ເມື່ອພວກເຂົາບໍ່ສາມາດມີສ່ວນຮ່ວມໃນວຽກງານທີ່ພວກເຂົາສົນໃຈໄດ້, ພວກເຂົາກໍຈະທໍ້ແທ້, ທໍ້ຖອຍໃຈ, ຄິດລົບ ແລະ ຈົ່ມວ່າ ໂດຍເຕັມໄປດ້ວຍອາລົມທາງລົບທຸກປະເພດ. ສະນັ້ນ, ມັນຈຶ່ງຈຳເປັນຫຼາຍທີ່ຜູ້ຄົນຕ້ອງເຂົ້າໃຈສະຖານະການຕົວຈິງຂອງຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຂອງພວກເຂົາ. ເມື່ອພວກເຂົາເຂົ້າໃຈແລ້ວ, ພວກເຂົາກໍຕ້ອງປະຕິບັດຕໍ່ພວກມັນຢ່າງຖືກຕ້ອງ, ນີ້ແມ່ນດ້ານໜຶ່ງ. ອີກດ້ານໜຶ່ງກໍຄື ພວກເຂົາຕ້ອງອ່ອນນ້ອມຕໍ່ການຈັດແຈງຂອງເຮືອນຂອງພຣະເຈົ້າ ແລະ ບັນລຸໜ້າທີ່ຂອງຕົນຕາມຫຼັກການທີ່ເຮືອນຂອງພຣະເຈົ້າຮຽກຮ້ອງ. ຖ້າເຮືອນຂອງພຣະເຈົ້າຮຽກຮ້ອງໃຫ້ເຈົ້າປະຕິບັດໜ້າທີ່ຂອງຕົນໃນດ້ານໃດໜຶ່ງ ແຕ່ເຈົ້າບໍ່ຊຳນານໃນວຽກງານດ້ານນີ້, ພຽງແຕ່ສົນໃຈ ແລະ ຫຼົງໄຫຼໃນສິ່ງນັ້ນ ແລະ ມັກເຮັດວຽກງານນີ້, ແຕ່ເຖິງຢ່າງນັ້ນ ອີງຕາມມາດຕະຖານຕໍ່າສຸດທີ່ເຮືອນຂອງພຣະເຈົ້າຮຽກຮ້ອງ, ເຈົ້າກໍພໍຈະສາມາດເຮັດມັນໄດ້, ແລ້ວເຈົ້າກໍຄວນອ່ອນນ້ອມ ແລະ ພະຍາຍາມເຮັດສ່ວນຂອງເຈົ້າ, ຢ່າຫາຂໍ້ອ້າງທາງພາວະວິໄສທຸກປະເພດເພື່ອປະຕິເສດ ຫຼື ບ່າຍບ່ຽງ. ແນ່ນອນວ່າ ຖ້າເງື່ອນໄຂທີ່ຕິດໂຕມາແຕ່ເກີດຂອງເຈົ້າໃນດ້ານຕ່າງໆມີຈຳກັດ ຫຼື ເຈົ້າມີບັນຫາຕົວຈິງບາງຢ່າງ ແລະ ເຮືອນຂອງພຣະເຈົ້າບໍ່ສາມາດອະນຸຍາດໃຫ້ເຈົ້າປະຕິບັດໜ້າທີ່ໃນດ້ານນີ້ໄດ້, ແລ້ວເຈົ້າກໍບໍ່ຄວນມີການຈົ່ມວ່າ ແລະ ບໍ່ຄວນກາຍເປັນຄົນຄິດລົບ ຫຼື ອ່ອນແອ. ພຽງແຕ່ເຮັດສິ່ງໃດກໍຕາມທີ່ເຈົ້າສາມາດເຮັດໄດ້. ສຳລັບຄວາມສົນໃຈ ແລະ ວຽກທີ່ເຮັດເວລາຫວ່າງຂອງເຈົ້າ, ຈົ່ງເກັບພວກມັນໄວ້ສຳລັບຕົວເຈົ້າເອງ, ຜູ້ຄົນໃນຄຣິສຕະຈັກຈະບໍ່ແຊກແຊງ ແລະ ຈະບໍ່ຍາດເອົາສິດທິຂອງເຈົ້າໃນການສົນໃຈ ຫຼື ຫຼົງໄຫຼໃນສິ່ງໃດໜຶ່ງໄປ. ນັ້ນເປັນເລື່ອງສ່ວນຕົວຂອງເຈົ້າ. ເຖິງຢ່າງໃດກໍຕາມ, ເມື່ອເວົ້າເຖິງການປະຕິບັດໜ້າທີ່, ເຈົ້າຕ້ອງແຍກແຍະບັນຫາຕ່າງໆທັງໝົດກ່ຽວກັບຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຢ່າງແຈ່ມແຈ້ງ ແລະ ເຈົ້າຕ້ອງສາມາດປະຕິບັດຕໍ່ພວກມັນທັງໝົດຢ່າງຖືກຕ້ອງ, ນີ້ຄືສິ່ງທີ່ສຳຄັນທີ່ສຸດ. ເຈົ້າເຂົ້າໃຈບໍ? (ເຂົ້າໃຈ).

ຫຼາຍຄົນມີຄວາມສົນໃຈ ແລະ ວຽກທີ່ເຮັດເວລາຫວ່າງໃນດ້ານໃດໜຶ່ງ. ນອກຈາກນັ້ນ, ຍັງມີບາງຄົນທີ່ບໍ່ມີຄວາມສົນໃຈ ຫຼື ວຽກທີ່ເຮັດເວລາຫວ່າງເລີຍ. ນັ້ນກໍຄື ພວກເຂົາບໍ່ມີຄວາມສົນໃຈ ຫຼື ຄວາມຫຼົງໄຫຼເປັນພິເສດເມື່ອເວົ້າເຖິງອາຊີບ ຫຼື ກິດຈະກຳສະເພາະທາງໃດໜຶ່ງ ຫຼື ຜູ້ຄົນ, ເຫດການ ແລະ ສິ່ງຕ່າງໆທີ່ຜູ້ຄົນມັກຈະພົວພັນນຳໃນໂລກ, ພວກເຂົາເປັນພຽງຄົນທຳມະດາ. ຕົວຢ່າງ: ຖ້າມີຄົນຖາມພວກເຂົາວ່າພວກເຂົາຫຼົງໄຫຼໃນວັນນະຄະດີ ຫຼື ບໍ່, ໂດຍປົກກະຕິແລ້ວພວກເຂົາຂຽນບັນທຶກປະຈຳວັນ ຫຼື ຂຽນບົດຄວາມ ຫຼື ບໍ່, ພວກເຂົາກໍເວົ້າວ່າ “ຂ້ອຍບໍ່ໄດ້ຫຼົງໄຫຼໃນສິ່ງນັ້ນ ແລະ ບໍ່ຊຳນານໃນສິ່ງນັ້ນ. ທັນທີທີ່ຂ້ອຍເລີ່ມອ່ານ ຫຼື ຂຽນ, ຂ້ອຍກໍເຈັບຫົວ”. ຖ້າພວກເຂົາໄດ້ຮັບຜົນງານຊັ້ນຍອດທາງວັນນະຄະດີບາງເລື່ອງເພື່ອໃຫ້ອ່ານ, ພວກເຂົາກໍເຫັນວ່າມັນໜັກໜ່ວງເກີນໄປ ແລະ ບໍ່ເຕັມໃຈຢ່າງສິ້ນເຊີງໃນໃຈຂອງພວກເຂົາ. ບາງຄົນເຖິງກັບເວົ້າວ່າ “ການຈ້ອງເບິ່ງຂໍ້ຄວາມຕະຫຼອດເວລາເຮັດໃຫ້ຕາຂອງຂ້ອຍເມື່ອຍ ແລະ ເຮັດໃຫ້ຂ້ອຍເຖົ້າ, ສະນັ້ນ ຂ້ອຍຈຶ່ງບໍ່ມັກວັນນະຄະດີ”. ຖ້າເຈົ້າຖາມພວກເຂົາວ່າພວກເຂົາມັກເຕັ້ນ ຫຼື ບໍ່, ພວກເຂົາກໍເວົ້າວ່າ “ການເຕັ້ນບໍ່ແມ່ນວຽກງານທີ່ຈິງຈັງ, ມັນເປັນສິ່ງທີ່ຜູ້ຄົນເຮັດເມື່ອພວກເຂົາພົບວ່າຕົນເອງຫວ່າງ ແລະ ບໍ່ມີຫຍັງດີກວ່າທີ່ຈະເຮັດ. ຂ້ອຍບໍ່ມັກເຕັ້ນ”. ເຈົ້າເຫັນບໍ, ພວກເຂົາບໍ່ມັກມັນ ແລະ ເຖິງກັບຫາເຫດຜົນສຳລັບເລື່ອງນີ້ ໂດຍເວົ້າວ່າມັນບໍ່ແມ່ນວຽກງານທີ່ຈິງຈັງ. ຄົນອື່ນເຕັ້ນເພື່ອສັນລະເສີນພຣະເຈົ້າ, ນີ້ເປັນສິ່ງທີ່ເປັນບວກຫຼາຍສໍ່າໃດ! ການຮ້ອງເພງ, ການເຕັ້ນ, ການຫຼິ້ນພິນໃຫຍ່ ແລະ ພິນນ້ອຍເພື່ອສັນລະເສີນພຣະເຈົ້າ, ສິ່ງນີ້ໄດ້ຖືກປະຕິບັດມາຕັ້ງແຕ່ສະໄໝບູຮານ; ມັນເປັນສິ່ງທີ່ພຣະເຈົ້າຮັບຮອງ, ແລ້ວມັນຈະບໍ່ແມ່ນວຽກງານທີ່ຈິງຈັງໄດ້ແນວໃດ? ແຕ່ສຳລັບພວກເຂົາແລ້ວ ພວກເຂົາດ້ອຍຄ່າ ແລະ ເວົ້າເຖິງທຸກສິ່ງທຸກຢ່າງທີ່ພວກເຂົາບໍ່ມັກວ່າເປັນສິ່ງທີ່ເປັນລົບ. ເມື່ອຖືກຖາມວ່າ “ເຈົ້າບໍ່ມັກເຕັ້ນ, ແລ້ວເຈົ້າມັກຮ້ອງເພງບໍ?” “ຮ້ອງເພງຫຍັງ? ທັນທີທີ່ຂ້ອຍເລີ່ມຮ້ອງເພງ, ຂ້ອຍກໍຮ້ອງຜິດຄີແລ້ວ. ແມ່ນແຕ່ຂ້ອຍເອງກໍຍັງທົນຟັງບໍ່ໄດ້. ຂ້ອຍບໍ່ມັກຮ້ອງເພງ. ຫາກໍແມ່ນຕອນນີ້ໃນຖານະທີ່ເປັນຜູ້ເຊື່ອໃນພຣະເຈົ້າ ຂ້ອຍຈຶ່ງເລີ່ມຮຽນຮ້ອງເພງສັນລະເສີນພຣະທຳຂອງພຣະເຈົ້າ ແລະ ເພງສັນລະເສີນຈາກປະສົບການບາງເພງ. ກ່ອນທີ່ຂ້ອຍຈະເຊື່ອໃນພຣະເຈົ້າ, ຂ້ອຍບໍ່ເຄີຍຮ້ອງເພງເລີຍ; ເມື່ອຄົນອື່ນຮ້ອງເພງ, ຂ້ອຍກໍບໍ່ເຕັມໃຈທີ່ຈະຟັງຊໍ້າ”. “ແລ້ວເຈົ້າສະແດງອອກແນວໃດເມື່ອເຈົ້າອາລົມດີ?” “ເມື່ອຂ້ອຍອາລົມດີ, ຂ້ອຍກໍພຽງແຕ່ນອນຫຼັບ”. “ແລ້ວເຈົ້າເຮັດແນວໃດເມື່ອເຈົ້າພົບກັບເລື່ອງທີ່ເຈັບປວດ ແລະ ອາລົມບໍ່ດີ?” “ແລ້ວຂ້ອຍກໍກິນເຂົ້າໜົມ ຫຼື ພຽງແຕ່ນອນຫຼັບ”. “ເຈົ້າບໍ່ມັກຮ້ອງເພງ, ແລ້ວເຈົ້າມັກຟັງເພງບໍ?” “ຂ້ອຍບໍ່ມີຄວາມສົນໃຈໃນເລື່ອງນັ້ນ ແລະ ຂ້ອຍກໍບໍ່ເຂົ້າໃຈວ່າດົນຕີກຳລັງສະແດງເຖິງຫຍັງ. ພວກເຈົ້າທຸກຄົນເວົ້າວ່າດົນຕີສະແດງເຖິງອາລົມຕ່າງໆຂອງຜູ້ຄົນ, ມັນສະແດງເຖິງຄວາມຄິດ ແລະ ຄວາມຮູ້ສຶກຂອງຜູ້ຄົນ, ແຕ່ຂ້ອຍບໍ່ເຂົ້າໃຈສິ່ງເຫຼົ່ານີ້ ແລະ ເຂົ້າບໍ່ເຖິງ. ດົນຕີເປັນສິລະປະຊັ້ນສູງ, ຄົນຕ່ຳຕ້ອຍຄືຂ້ອຍເຂົ້າບໍ່ເຖິງດົນຕີ ແລະ ຂ້ອຍກໍບໍ່ມັກມັນ”. “ເຈົ້າມັກອາຫານແຊບໆບໍ?” “ຂ້ອຍກໍບໍ່ມັກອາຫານແຊບໆຄືກັນ. ຂ້ອຍກິນຫຍັງກໍໄດ້. ຂ້ອຍເກີດມາເປັນຄົນທີ່ກິນງ່າຍຢູ່ງ່າຍ. ຂ້ອຍສາມາດກິນແປ້ງສາລີ, ຂ້ອຍສາມາດກິນເຄັກ, ຂ້ອຍສາມາດກິນອາຫານຈີນ ຫຼື ອາຫານຕາເວັນຕົກ, ຂ້ອຍສາມາດກິນຫຍັງກໍໄດ້. ແລ້ວຖ້າຂ້ອຍຫິວຫຼາຍ ແລະ ບໍ່ມີຫຍັງກິນ, ຂ້ອຍກໍເຖິງກັບສາມາດກິນອາຫານໝາໄດ້”. ຄົນແບບນັ້ນເປັນຄົນທີ່ຫຍາບຄາຍແບບນີ້ແຫຼະ. ລອງຖາມແມ່ຍິງບາງຄົນເບິ່ງວ່າ “ເຈົ້າມັກເຄື່ອງສຳອາງບໍ?” ພວກເຂົາເວົ້າວ່າ “ຂ້ອຍບໍ່ມີຄວາມສົນໃຈໃນສິ່ງເຫຼົ່ານັ້ນ. ຂ້ອຍເກີດມາເປັນແນວໃດ ຂ້ອຍກໍເບິ່ງເປັນແນວນັ້ນ, ໃຜຢາກເບິ່ງຂ້ອຍກໍເບິ່ງໄດ້ ແລະ ໃຜບໍ່ຢາກເບິ່ງຂ້ອຍກໍພຽງແຕ່ເບິ່ງໄປທາງອື່ນ!” ລອງຖາມຜູ້ຊາຍບາງຄົນເບິ່ງວ່າ “ເຈົ້າມັກເຄື່ອງເອເລັກໂຕຣນິກ ຫຼື ເຄື່ອງຈັກເຊັ່ນ: ລົດຍົນ ຫຼື ບໍ່?” ພວກເຂົາເວົ້າວ່າ “ການມັກສິ່ງເຫຼົ່ານັ້ນມີປະໂຫຍດຫຍັງ? ມັນເຮັດໃຫ້ໝົດພະລັງງານ ແລະ ເຮັດໃຫ້ສະໝອງອິດເມື່ອຍ. ຖ້າຂ້ອຍມີເວລາ, ມັນຄົງຈະດີກວ່າທີ່ຈະນອນຫຼັບ ຫຼື ລົມກັນຫຼິ້ນໆ!” ພວກເຂົາບໍ່ມັກຫຍັງເລີຍ ແລະ ບໍ່ມີຄວາມສົນໃຈ ຫຼື ວຽກທີ່ເຮັດເວລາຫວ່າງເລີຍ. ບໍ່ວ່າມັນຈະເປັນເລື່ອງຊີວະວິທະຍາ, ເຕັກໂນໂລຊີ, ລະດັບສູງ ຫຼື ລະດັບຕໍ່າ, ພວກເຂົາກໍບໍ່ມັກສິ່ງໃດເລີຍ. ເມື່ອຖືກຖາມວ່າ “ສິ່ງເຫຼົ່ານີ້ທີ່ກ່ຽວຂ້ອງກັບຄວາມເປັນມະນຸດ, ບໍ່ວ່າພວກມັນຈະປານີດ ຫຼື ເປັນທີ່ນິຍົມຢ່າງກວ້າງຂວາງ, ເຈົ້າກໍບໍ່ມັກສິ່ງໃດເລີຍ. ແລ້ວເຈົ້າມັກສັດນ້ອຍໆເຊັ່ນ: ແມວ, ໝາ ແລະ ນົກ ຫຼື ບໍ່?” “ຂ້ອຍຍິ່ງບໍ່ມັກພວກມັນ. ສັດບໍ່ສາມາດລົມກັບຄົນໄດ້, ການມັກພວກມັນມີປະໂຫຍດຫຍັງ?” ບາງຄົນສົນໃຈໝາ. ພວກເຂົາມັກຈະລົມກັບໝາ ແລະ ໝາກໍເຖິງກັບສາມາດເຂົ້າໃຈພາສາຄົນໄດ້. ບາງຄົນບໍ່ມີວຽກທີ່ເຮັດເວລາຫວ່າງເລີຍ ແລະ ບໍ່ສົນໃຈໃນສິ່ງໃດເລີຍ, ມີຄົນແບບນັ້ນຫຼາຍ. ບາງຄົນເວົ້າວ່າ “ພວກເຮົາເກີດມາກໍມີຄວາມສົນໃຈ ແລະ ວຽກທີ່ເຮັດເວລາຫວ່າງບາງຢ່າງ, ພວກມັນແມ່ນພຣະເຈົ້າປະທານໃຫ້. ໂດຍສະເພາະຜູ້ທີ່ຢູ່ໃນທ່າມກາງພວກເຮົາທີ່ມີຈຸດແຂງໃນດ້ານໃດໜຶ່ງ, ຜູ້ທີ່ເກີດມາພ້ອມກັບຄວາມສາມາດພິເສດທີ່ໂດດເດັ່ນ ແລະ ດີເລີດໃນດ້ານນີ້, ທັງໝົດນີ້ແມ່ນພຣະຄຸນຂອງພຣະເຈົ້າ, ການຍົກຍ້ອງຂອງພຣະເຈົ້າ, ການທີ່ພຣະເຈົ້າມັກພວກເຮົາ. ໂດຍສະເພາະໃນປັດຈຸບັນນີ້, ການຮັບຜິດຊອບໜ້າທີ່ທີ່ກ່ຽວຂ້ອງກັບຄວາມສົນໃຈ, ວຽກທີ່ເຮັດເວລາຫວ່າງ ຫຼື ຈຸດແຂງຂອງພວກເຮົາໃນເຮືອນຂອງພຣະເຈົ້າ ຍິ່ງເຮັດໃຫ້ອັດຕະລັກ ແລະ ຄຸນຄ່າຂອງພວກເຮົາມີກຽດ ແລະ ພິເສດຢ່າງຫາທີ່ປຽບບໍ່ໄດ້. ຜູ້ທີ່ບໍ່ມີວຽກທີ່ເຮັດເວລາຫວ່າງ ຫຼື ຈຸດແຂງສາມາດເຮັດໄດ້ພຽງແຕ່ການອອກແຮງງານພື້ນຖານບາງຢ່າງ ແລະ ວຽກງານທີ່ບໍ່ຕ້ອງການເຕັກນິກສູງເຊັ່ນ: ການເປັນເຈົ້າພາບ, ການແຕ່ງກິນ, ການທຳຄວາມສະອາດ ຫຼື ການປູກຜັກ, ການລ້ຽງໝູ ແລະ ການເກືອໄກ່. ສະນັ້ນ ໃນແງ່ຂອງຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຂອງຜູ້ຄົນ, ຜູ້ຄົນບໍ່ໄດ້ຖືກແບ່ງແຍກລະຫວ່າງສູງ ແລະ ຕໍ່າ, ສູງສົ່ງ ແລະ ຕໍ່າຕ້ອຍບໍ? ມັນບໍ່ມີຄວາມແຕກຕ່າງທາງລຳດັບຊັ້ນລະຫວ່າງພວກເຂົາບໍ?” ມຸມມອງນີ້ຖືກຕ້ອງບໍ? (ບໍ່). ເຈົ້າເຫັນບໍ, ພຣະເຈົ້າໄດ້ປະທານຈຸດແຂງໃຫ້ກັບບາງຄົນ, ໄດ້ກຳນົດໃຫ້ບາງຄົນມີຄວາມສົນໃຈ ແລະ ວຽກທີ່ເຮັດເວລາຫວ່າງບາງຢ່າງ, ໃນຂະນະທີ່ສຳລັບຄົນອື່ນ ພຣະເຈົ້າບໍ່ໄດ້ກຳນົດຫຍັງເລີຍ, ພວກເຂົາບໍ່ມີຈຸດແຂງຫຍັງເລີຍ, ບໍ່ສາມາດຮ້ອງເພງ ຫຼື ເຕັ້ນໄດ້, ບໍ່ເຂົ້າໃຈວັນນະຄະດີ ແລະ ໂງ່ຈ້າຢ່າງສິ້ນເຊີງກ່ຽວກັບທັກສະທາງວິຊາຊີບທຸກປະເພດ. ບັງເອີນວ່າອາດຈະມີຄອບຄົວເຈົ້າພາບທີ່ລ້ຽງໝາສອງໂຕ, ສະນັ້ນ ການໃຫ້ຄົນທີ່ບໍ່ມີຈຸດແຂງແບບນັ້ນເກືອໝາກໍຄວນຈະເໝາະສົມ, ນີ້ຄືວຽກງານທີ່ງ່າຍທີ່ສຸດ. ແຕ່ນອກຈາກການເກືອໝາແລ້ວ, ພວກເຂົາກໍບໍ່ໄດ້ພາພວກມັນໄປຍ່າງຫຼິ້ນ ແລະ ບໍ່ຮູ້ວິທີເບິ່ງແຍງພວກມັນ. ຫຼັງຈາກທີ່ເກືອພວກມັນມາໄດ້ໜຶ່ງ ຫຼື ສອງປີ, ແມ່ນແຕ່ໝາກໍຍັງບໍ່ຮັບຮູ້ວ່າພວກເຂົາເປັນເຈົ້ານາຍຂອງພວກມັນ ແລະ ບໍ່ໃກ້ຊິດກັບພວກເຂົາ. ບອກເຮົາມາເບິ່ງ, ຄົນແບບນີ້ແມ່ນຄົນປະເພດໃດ? ເມື່ອປຽບທຽບກັບຜູ້ທີ່ມີຄວາມສົນໃຈ ແລະ ວຽກທີ່ເຮັດເວລາຫວ່າງ ຫຼື ຈຸດແຂງໃນດ້ານໃດໜຶ່ງ, ມັນບໍ່ມີຄວາມແຕກຕ່າງບໍ? ເຫັນໄດ້ຊັດເຈນວ່າ ນີ້ຄືຄົນສອງປະເພດທີ່ມີຄວາມແຕກຕ່າງກັນໃນເງື່ອນໄຂທີ່ຕິດໂຕມາແຕ່ເກີດຂອງພວກເຂົາ: ປະເພດໜຶ່ງໃຊ້ຊີວິດດ້ວຍຄວາມຮູ້ສຶກເໜືອກວ່າຢ່າງແຮງກ້າ, ໃຊ້ຊີວິດທີ່ອຸດົມສົມບູນ ແລະ ເຕັມປ່ຽມ, ໃນຂະນະທີ່ອີກປະເພດໜຶ່ງໃຊ້ຊີວິດທີ່ວ່າງເປົ່າ ໂດຍບໍ່ມີຄວາມຮູ້ສຶກເໜືອກວ່າເລີຍ. ສະນັ້ນ ຖ້າຜູ້ຄົນຖືກແບ່ງແຍກໂດຍຄວາມແຕກຕ່າງທາງສະຖານະ ແລະ ຄຸນຄ່າໂດຍອີງໃສ່ຫຼັກການນີ້, ສິ່ງນັ້ນເໝາະສົມບໍ? (ບໍ່). ແລ້ວອີງຕາມຫຼັກການໃດຈຶ່ງຈະເໝາະສົມທີ່ຈະແບ່ງແຍກພວກເຂົາ? ບອກເຮົາມາເບິ່ງ, ມັນມີຄວາມແຕກຕ່າງລະຫວ່າງຜູ້ຄົນບໍ? (ມີ). ຄວາມແຕກຕ່າງຢູ່ບ່ອນໃດ? ຄວນແບ່ງແຍກຜູ້ຄົນແນວໃດ? ຢ່າງໜ້ອຍທີ່ສຸດ ຄົນເຮົາຄວນເບິ່ງວ່າພວກເຂົາຮັກຄວາມຈິງ ຫຼື ບໍ່ ໂດຍແບ່ງແຍກແກ່ນແທ້ຂອງພວກເຂົາ, ຄວາມສູງ ແລະ ຄວາມຕໍ່າຂອງພວກເຂົາ, ຄວາມສູງສົ່ງ ແລະ ຄວາມຕໍ່າຕ້ອຍຂອງພວກເຂົາ ແລະ ປະເພດຂອງພວກເຂົາໂດຍອີງໃສ່ທັດສະນະຄະຕິຂອງພວກເຂົາທີ່ມີຕໍ່ຄວາມຈິງ. ໃນທາງທິດສະດີແລ້ວ, ຜູ້ຄົນບໍ່ສາມາດຖືກແບ່ງແຍກດ້ວຍວິທີນີ້ໄດ້ຢ່າງງ່າຍດາຍຫຼາຍບໍ? (ໄດ້). ວິທີການແບ່ງແຍກຜູ້ຄົນແບບນີ້ດີບໍ? (ດີ). ແຕ່ວ່າມັນງ່າຍດາຍເກີນໄປໜ້ອຍໜຶ່ງບໍທີ່ຈະແບ່ງແຍກພວກເຂົາດ້ວຍວິທີນີ້? ບາງຄົນບໍ່ມີຈຸດແຂງຕິດໂຕມາແຕ່ເກີດເລີຍ ແລະ ພວກເຂົາກໍບໍ່ມີຄວາມສົນໃຈ ຫຼື ວຽກທີ່ເຮັດເວລາຫວ່າງເລີຍ, ພວກເຂົາເປັນຄົນທີ່ທຳມະດາຫຼາຍ, ເປັນຄົນທີ່ຮຽບງ່າຍຫຼາຍ. ເຖິງຢ່າງໃດກໍຕາມ, ພວກເຂົາຮັກຄວາມຈິງ, ເຂົ້າໃຈຄວາມຈິງ, ມີປະສົບການ ແລະ ຄວາມເຂົ້າໃຈກ່ຽວກັບຄວາມຈິງ ແລະ ເມື່ອພວກເຂົາໂອ້ລົມກ່ຽວກັບຄວາມຈິງ, ພວກເຂົາກໍສາມາດແບ່ງປັນຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າໄດ້; ໃນການເຂົ້າສູ່ຊີວິດ, ພວກເຂົາກໍດີກວ່າຄົນທົ່ວໄປ. ພວກເຂົາສາມາດຊ່ວຍເຫຼືອຜູ້ຄົນໄດ້ຫຼາຍຄົນ. ແລ້ວເຈົ້າສາມາດເວົ້າໄດ້ບໍວ່າຄົນແບບນັ້ນຕໍ່າຕ້ອຍ ແລະ ບໍ່ມີຄຸນຄ່າ? (ບໍ່). ໃນທາງທິດສະດີແລ້ວ ແກ່ນແທ້ຂອງຜູ້ຄົນ, ຄວາມສູງ ແລະ ຄວາມຕໍ່າຂອງຜູ້ຄົນ, ຄວາມສູງສົ່ງ ແລະ ຄວາມຕໍ່າຕ້ອຍຂອງຜູ້ຄົນ ແລະ ປະເພດຂອງຜູ້ຄົນຄວນຖືກແບ່ງແຍກໂດຍອີງໃສ່ທັດສະນະຄະຕິຂອງພວກເຂົາທີ່ມີຕໍ່ຄວາມຈິງ, ແຕ່ຄວນແບ່ງແຍກພວກເຂົາແນວໃດແທ້? ນັ້ນຄືສິ່ງທີ່ພວກເຮົາຈະໂອ້ລົມກັນໃນມື້ນີ້.

ຜູ້ຄົນສາມປະເພດທີ່ແບ່ງຕາມແຫຼ່ງກຳເນີດຂອງພວກເຂົາ

ການທີ່ຄົນເຮົາຈະມີຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງຕິດໂຕມາແຕ່ເກີດ ຫຼື ບໍ່ນັ້ນ ແມ່ນພຣະເຈົ້າໄດ້ກຳນົດໄວ້ລ່ວງໜ້າແລ້ວ. ຖ້າພຣະເຈົ້າປະທານສິ່ງເຫຼົ່ານີ້ໃຫ້ກັບເຈົ້າ, ເຈົ້າກໍມີ; ຖ້າພຣະເຈົ້າບໍ່ປະທານໃຫ້ກັບເຈົ້າ, ເຈົ້າກໍບໍ່ມີ. ເຈົ້າບໍ່ສາມາດຮຽນຮູ້ ແລະ ເຈົ້າກໍບໍ່ສາມາດໄດ້ຮັບສິ່ງເຫຼົ່ານີ້ຜ່ານການຮຽນແບບ. ເຖິງຢ່າງໃດກໍຕາມ, ຖ້າເຈົ້າມີຈຸດແຂງໃນດ້ານໃດໜຶ່ງ ແລະ ເຈົ້າເວົ້າວ່າ “ການປະຕິບັດໜ້າທີ່ທີ່ກ່ຽວຂ້ອງກັບຈຸດແຂງນີ້ອິດເມື່ອຍເກີນໄປ; ຂ້ອຍບໍ່ຕ້ອງການຈຸດແຂງນີ້”, ເຖິງແມ່ນວ່າເຈົ້າຈະບໍ່ຕ້ອງການມັນ, ເຈົ້າກໍບໍ່ສາມາດເອົາມັນອອກໄປໄດ້ ແລະ ຄົນອື່ນກໍບໍ່ສາມາດຍາດເອົາມັນໄປໄດ້. ສິ່ງທີ່ເຈົ້າມີ, ຄົນອື່ນບໍ່ສາມາດຍາດເອົາໄປໄດ້; ສິ່ງທີ່ເຈົ້າບໍ່ມີ, ເຈົ້າກໍບໍ່ສາມາດຍາດຊິງ ຫຼື ໄດ້ຮັບມັນມາໂດຍການຍາດແຍ່ງ. ທັງໝົດນີ້ກ່ຽວຂ້ອງກັບການກຳນົດໄວ້ລ່ວງໜ້າຂອງພຣະເຈົ້າ. ເຖິງຈະເວົ້າແບບນັ້ນກໍຕາມ, ການທີ່ພຣະເຈົ້າປະທານຄວາມສົນໃຈ, ວຽກທີ່ເຮັດເວລາຫວ່າງ ຫຼື ຈຸດແຂງບາງຢ່າງໃຫ້ກັບເຈົ້າ ກໍບໍ່ໄດ້ໝາຍຄວາມວ່າພຣະເຈົ້າຕ້ອງໃຫ້ເຈົ້າປະຕິບັດໜ້າທີ່ ຫຼື ເຮັດວຽກງານບາງຢ່າງທີ່ກ່ຽວຂ້ອງກັບຄວາມສົນໃຈ, ວຽກທີ່ເຮັດເວລາຫວ່າງ ຫຼື ຈຸດແຂງຂອງເຈົ້າສະເໝີໄປ. ບາງຄົນເວົ້າວ່າ “ໃນເມື່ອຂ້ອຍບໍ່ໄດ້ຖືກຂໍໃຫ້ປະຕິບັດໜ້າທີ່ໃນດ້ານນີ້ ຫຼື ມີສ່ວນຮ່ວມໃນວຽກງານທີ່ກ່ຽວຂ້ອງກັບສິ່ງນີ້, ແລ້ວເປັນຫຍັງຂ້ອຍຈຶ່ງໄດ້ຮັບຄວາມສົນໃຈ, ວຽກທີ່ເຮັດເວລາຫວ່າງ ຫຼື ຈຸດແຂງແບບນີ້ມາ?” ພຣະເຈົ້າໄດ້ປະທານຄວາມສົນໃຈ ແລະ ວຽກທີ່ເຮັດເວລາຫວ່າງບາງຢ່າງໃຫ້ກັບຄົນສ່ວນໃຫຍ່ ໂດຍອີງໃສ່ເງື່ອນໄຂຕ່າງໆຂອງແຕ່ລະຄົນ. ແນ່ນອນວ່າມັນມີຫຼາຍສິ່ງຫຼາຍຢ່າງທີ່ຖືກນຳມາພິຈາລະນາ: ດ້ານໜຶ່ງ, ມັນແມ່ນສຳລັບການຫາລ້ຽງຊີບ ແລະ ການຢູ່ລອດຂອງຜູ້ຄົນ; ອີກດ້ານໜຶ່ງ, ມັນແມ່ນເພື່ອເຮັດໃຫ້ຊີວິດຂອງຜູ້ຄົນອຸດົມສົມບູນ. ບາງຄັ້ງ ຊີວິດຂອງຄົນເຮົາກໍຕ້ອງການຄວາມສົນໃຈ ແລະ ວຽກທີ່ເຮັດເວລາຫວ່າງບາງຢ່າງ, ບໍ່ວ່າຈະເປັນເພື່ອຄວາມບັນເທີງ ແລະ ຄວາມມ່ວນຊື່ນ ຫຼື ເພື່ອໃຫ້ພວກເຂົາສາມາດມີສ່ວນຮ່ວມໃນວຽກງານທີ່ຈິງຈັງບາງຢ່າງ ເຊິ່ງເຮັດໃຫ້ຊີວິດມະນຸດຂອງພວກເຂົາເຕັມປ່ຽມ. ແນ່ນອນວ່າ ບໍ່ວ່າຈະເບິ່ງຈາກດ້ານໃດກໍຕາມ, ມັນມີເຫດຜົນຢູ່ເບື້ອງຫຼັງການປະທານໃຫ້ຂອງພຣະເຈົ້າ ແລະ ພຣະເຈົ້າກໍມີເຫດຜົນ ແລະ ຫຼັກຖານຂອງພຣະອົງສຳລັບການບໍ່ປະທານໃຫ້ເຊັ່ນກັນ. ມັນອາດຈະເປັນໄປໄດ້ວ່າຊີວິດມະນຸດຂອງເຈົ້າ ຫຼື ການຢູ່ລອດຂອງເຈົ້າບໍ່ຕ້ອງການໃຫ້ພຣະເຈົ້າປະທານຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງໃຫ້ກັບເຈົ້າ ແລະ ເຈົ້າສາມາດຮັກສາການຫາລ້ຽງຊີບຂອງເຈົ້າ ຫຼື ເຮັດໃຫ້ຊີວິດມະນຸດຂອງເຈົ້າອຸດົມສົມບູນ ແລະ ເຕັມປ່ຽມຜ່ານວິທີການອື່ນໆ. ສະຫຼຸບແລ້ວ, ບໍ່ວ່າພຣະເຈົ້າຈະໄດ້ປະທານຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງໃຫ້ກັບຜູ້ຄົນ ຫຼື ບໍ່ກໍຕາມ, ນີ້ບໍ່ແມ່ນບັນຫາທີ່ຢູ່ກັບຕົວຜູ້ຄົນເອງ. ເຖິງແມ່ນວ່າຄົນໃດຄົນໜຶ່ງຈະບໍ່ມີຈຸດແຂງເລີຍ, ນີ້ກໍບໍ່ແມ່ນຂໍ້ບົກພ່ອງໃນຄວາມເປັນມະນຸດຂອງພວກເຂົາ. ຜູ້ຄົນຄວນຢັ່ງຮູ້ເລື່ອງນີ້ຢ່າງຖືກຕ້ອງ ແລະ ປະຕິບັດຕໍ່ມັນຢ່າງຖືກຕ້ອງ. ຖ້າຄົນໃດຄົນໜຶ່ງມີຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງບາງຢ່າງ, ພວກເຂົາກໍຄວນທະນຸຖະໜອມພວກມັນ ແລະ ນຳໃຊ້ພວກມັນຢ່າງຖືກຕ້ອງ; ຖ້າພວກເຂົາບໍ່ມີສິ່ງເຫຼົ່ານີ້, ພວກເຂົາກໍບໍ່ຄວນຈົ່ມວ່າ. ຈາກມຸມມອງຂອງຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງ, ນີ້ຄືສະຖານະການຕົວຈິງ. ເຖິງຢ່າງໃດກໍຕາມ, ການທີ່ຄົນເຮົາຈະມີສິ່ງເຫຼົ່ານີ້ ຫຼື ບໍ່ນັ້ນ ບໍ່ໄດ້ສະທ້ອນເຖິງຄຸນຄ່າ, ສະຖານະ ຫຼື ອັດຕະລັກຂອງຄົນໆໜຶ່ງ. ແລ້ວສິ່ງນີ້ບອກຫຍັງແກ່ຜູ້ຄົນ? ເຖິງແມ່ນວ່າພຣະເຈົ້າໄດ້ປະທານຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງທີ່ປານີດໃຫ້ກັບເຈົ້າ ເຊິ່ງສິ່ງເຫຼົ່ານີ້ເປັນຊັບສິນສ່ວນຕົວຂອງເຈົ້າ, ພວກມັນເປັນເງື່ອນໄຂທີ່ໄດ້ປຽບຂອງເຈົ້າ, ແຕ່ການທີ່ເຈົ້າມີພວກມັນບໍ່ໄດ້ໝາຍຄວາມວ່າເຈົ້າສູງສົ່ງກວ່າຄົນອື່ນ, ບໍ່ໄດ້ໝາຍຄວາມວ່າເຈົ້າໄດ້ປຽບ ຫຼື ມີສິດທິພິເສດໃນການເຮັດສິ່ງໃດໜຶ່ງຫຼາຍກວ່າຄົນອື່ນ. ນີ້ກໍຍ້ອນວ່າໃນສາຍພຣະເນດຂອງພຣະເຈົ້າ, ບໍ່ວ່າຄົນເຮົາຈະມີເງື່ອນໄຂທີ່ຕິດໂຕມາແຕ່ເກີດແບບໃດກໍຕາມ, ພວກເຂົາກໍເປັນສະມາຊິກຂອງມະນຸດຊາດທີ່ເສື່ອມຊາມ. ເຖິງແມ່ນວ່າເງື່ອນໄຂທີ່ຕິດໂຕມາແຕ່ເກີດຈະບໍ່ມີອົງປະກອບຂອງຄວາມເສື່ອມຊາມ, ແຕ່ທຸກຄົນທີ່ມີເງື່ອນໄຂທີ່ຕິດໂຕມາແຕ່ເກີດກໍລ້ວນແຕ່ຖືກຊາຕານເຮັດໃຫ້ເສື່ອມຊາມ ແລະ ດຳເນີນຊີວິດດ້ວຍອຸປະນິໄສແບບຊາຕານ. ແກ່ນແທ້ຊີວິດຂອງພວກເຂົາຄືອຸປະນິໄສທີ່ເສື່ອມຊາມແບບຊາຕານຂອງພວກເຂົາ. ສະນັ້ນ, ບໍ່ວ່າເງື່ອນໄຂທີ່ຕິດໂຕມາແຕ່ເກີດຂອງເຈົ້າຈະເປັນແນວໃດ ແລະ ບໍ່ວ່າເຈົ້າຈະມີຄວາມສົນໃຈ, ວຽກທີ່ເຮັດເວລາຫວ່າງ ແລະ ຈຸດແຂງ ຫຼື ບໍ່ກໍຕາມ, ໃນສາຍພຣະເນດຂອງພຣະເຈົ້າແລ້ວ, ໃນເມື່ອແກ່ນແທ້ຊີວິດຂອງທຸກຄົນຄືກັນ, ຄຸນຄ່າຂອງເຈົ້າກໍເທົ່າທຽມກັບຄົນອື່ນ. ຜູ້ຄົນຄວນເຫັນຢ່າງແຈ່ມແຈ້ງວ່າ ເຖິງແມ່ນວ່າພວກເຂົາຈະມີເງື່ອນໄຂທີ່ໄດ້ປຽບບາງຢ່າງ ຫຼື ມີຂໍ້ໄດ້ປຽບບາງຢ່າງ, ແຕ່ໃນແງ່ຂອງແກ່ນແທ້ຂອງມະນຸດ ແລະ ອຸປະນິໄສທີ່ເສື່ອມຊາມແລ້ວ, ແກ່ນແທ້ຂອງທຸກຄົນແມ່ນຄືກັນ ແລະ ທຸກຄົນກໍຄືກັນ. ພວກເຂົາຕ້ອງຜ່ານການລົງທັນ ແລະ ການພິພາກສາຂອງພຣະເຈົ້າ ແລະ ພວກເຂົາທຸກຄົນລ້ວນແຕ່ເປັນຜູ້ທີ່ພຣະເຈົ້າປາຖະໜາທີ່ຈະຊ່ວຍໃຫ້ລອດພົ້ນ. ໃນແງ່ຂອງແກ່ນແທ້ຊີວິດແຫ່ງເນື້ອໜັງຂອງຜູ້ຄົນ, ຜູ້ຄົນລ້ວນແຕ່ຄືກັນ. ເຖິງຢ່າງໃດກໍຕາມ, ຈາກອີກມຸມມອງໜຶ່ງ ມັນມີຄວາມແຕກຕ່າງບາງຢ່າງລະຫວ່າງຜູ້ຄົນ ແລະ ພວກເຮົາຈຳເປັນຕ້ອງໂອ້ລົມກັນຢ່າງລະອຽດກ່ຽວກັບຄວາມແຕກຕ່າງເຫຼົ່ານີ້. ຄວນລະບຸຄວາມແຕກຕ່າງເຫຼົ່ານີ້ແນວໃດ? ພວກມັນຕ້ອງຖືກກວດສອບຈາກແຫຼ່ງກຳເນີດຂອງຜູ້ຄົນ. ຄຳວ່າ “ແຫຼ່ງກຳເນີດ” ໝາຍເຖິງຫຍັງ? ມັນໝາຍເຖິງວ່າຄົນໆໜຶ່ງກັບຊາດມາເກີດຈາກຫຍັງ, ການແບ່ງແຍກແມ່ນອີງໃສ່ວ່າພວກເຂົາເກີດມາໄດ້ແນວໃດ ແລະ ພວກເຂົາມາຈາກໃສ. ເວົ້າຢ່າງກວ້າງໆກໍຄື ມະນຸດຊາດນີ້ຖືກແບ່ງອອກເປັນສາມປະເພດ. ປະເພດທີໜຶ່ງຄືຜູ້ທີ່ກັບຊາດມາເກີດຈາກສັດ, ປະເພດທີສອງຄືຜູ້ທີ່ກັບຊາດມາເກີດຈາກມານຮ້າຍຕ່າງໆ ແລະ ປະເພດທີສາມຄືຜູ້ທີ່ກັບຊາດມາເກີດຈາກມະນຸດ. ສາມປະເພດນີ້ແບ່ງແຍກຜູ້ຄົນຢູ່ທີ່ຮາກຖານຢ່າງແທ້ຈິງ. ເຫດຜົນທີ່ພວກມັນສາມາດແບ່ງແຍກຜູ້ຄົນໄດ້ກໍຄື ແຫຼ່ງກຳເນີດຂອງຄົນປະເພດຕ່າງໆນັ້ນບໍ່ຄືກັນ. ແລ້ວຄົນເຮົາຈະຮູ້ໄດ້ແນວໃດວ່າໃຜກັບຊາດມາເກີດຈາກສັດ, ໃຜກັບຊາດມາເກີດຈາກມານຮ້າຍ ແລະ ໃຜກັບຊາດມາເກີດຈາກມະນຸດ? ສິ່ງນີ້ຕ້ອງຖືກກຳນົດໂດຍອີງໃສ່ສິ່ງທີ່ພວກເຂົາໃຊ້ຊີວິດຕາມ ແລະ ລັກສະນະທີ່ພວກເຂົາສະແດງອອກ. ພວກເຈົ້າເຄີຍໄດ້ຍິນຂໍ້ມູນແບບນີ້ມາກ່ອນບໍ, ບໍ່ວ່າຈະເປັນໃນນິທານພື້ນບ້ານ ຫຼື ຜ່ານຊ່ອງທາງອື່ນໆ? (ເຄີຍ). ແລ້ວຫົວຂໍ້ນີ້ບໍ່ແມ່ນສິ່ງທີ່ບໍ່ຄຸ້ນເຄີຍສຳລັບພວກເຈົ້າຢ່າງສິ້ນເຊີງ, ແມ່ນບໍ? (ບໍ່, ມັນບໍ່ແມ່ນສິ່ງທີ່ບໍ່ຄຸ້ນເຄີຍ). ຜູ້ທີ່ກັບຊາດມາເກີດຈາກສັດ, ຜູ້ທີ່ກັບຊາດມາເກີດຈາກມານຮ້າຍ, ຜູ້ທີ່ກັບຊາດມາເກີດຈາກມະນຸດ, ພວກເຈົ້າຢາກຟັງກ່ຽວກັບປະເພດໃດກ່ອນ? (ປະເພດທີໜຶ່ງ). ປະເພດທີໜຶ່ງຄືຜູ້ທີ່ກັບຊາດມາເກີດຈາກສັດ. ຖ້າພວກເຈົ້າໄດ້ມາຮູ້ຄວາມຈິງກ່ຽວກັບເລື່ອງນີ້ຢ່າງແທ້ຈິງ, ມັນຈະສົ່ງຜົນກະທົບຕໍ່ຊີວິດຂອງພວກເຈົ້າບໍ? ມັນຈະນຳເອົາບັນຫາ ຫຼື ອຸປະສັກມາໃຫ້ບໍ? (ຂ້ອຍອາດຈະເລີ່ມສົງໄສວ່າຂ້ອຍກັບຊາດມາເກີດຈາກຫຍັງ). ສຳລັບບາງຄົນ ເມື່ອພວກເຂົາຮູ້ຢ່າງແທ້ຈິງວ່າພວກເຂົາຈັດຢູ່ໃນປະເພດໃດ ແລະ ປຽບທຽບຕົນເອງໃສ່ປະເພດໃດໜຶ່ງ, ຖ້າພວກເຂົາກັບຊາດມາເກີດຈາກມະນຸດແທ້ໆ, ພວກເຂົາກໍຮູ້ສຶກໂຊກດີ ແລະ ຮູ້ສຶກດີຫຼາຍ. ແຕ່ຖ້າພວກເຂົາບໍ່ໄດ້ກັບຊາດມາເກີດຈາກມະນຸດ, ພວກເຂົາຈະບໍ່ຮູ້ສຶກເສຍໃຈກັບສິ່ງນັ້ນບໍ? (ຮູ້ສຶກເສຍໃຈ). ມັນຈະນຳເອົາຄວາມຫຍຸ້ງຍາກບາງຢ່າງ ແລະ ຄວາມບໍ່ສະບາຍໃຈບາງຢ່າງມາໃຫ້ນຳອີກ, ແມ່ນບໍ? (ແມ່ນແລ້ວ). ໃນເມື່ອມັນສາມາດນຳເອົາຄວາມບໍ່ສະບາຍໃຈ ແລະ ຄວາມຫຍຸ້ງຍາກບາງຢ່າງມາໃຫ້, ການທີ່ຜູ້ຄົນຮູ້ ຫຼື ບໍ່ຮູ້ນັ້ນ ແບບໃດຈະດີກວ່າກັນ? (ຂ້ອຍຮູ້ສຶກວ່າການຮູ້ຈະດີກວ່າ). ມັນຈະດີກວ່າໃນທາງໃດ? (ໂດຍການຮູ້, ຄົນເຮົາສາມາດເຂົ້າໃຈຄວາມຈິງໃນເລື່ອງນີ້ ແລະ ນອກຈາກນີ້ ພວກເຂົາກໍຈະສາມາດແຍກແຍະຜູ້ຄົນ, ເຫດການ ແລະ ສິ່ງຕ່າງໆທີ່ຢູ່ອ້ອມຕົວພວກເຂົາໄດ້ບາງຢ່າງ). ແລ້ວໃຫ້ພວກເຮົາໂອ້ລົມກ່ຽວກັບເລື່ອງນີ້ກັນ.

ລັກສະນະຂອງຄົນທີ່ກັບຊາດມາເກີດຈາກສັດ

ກ່ອນອື່ນ ໃຫ້ພວກເຮົາໂອ້ລົມກ່ຽວກັບຄົນທີ່ກັບຊາດມາເກີດຈາກສັດ. ຕາມຄວາມໝາຍຂອງຊື່ ການກັບຊາດມາເກີດຈາກສັດກໍຄື ຄົນດັ່ງກ່າວໄດ້ກັບຊາດມາເກີດຈາກສັດ. ສຳລັບເລື່ອງທີ່ວ່າມີສັດຈັກປະເພດກັນແທ້ທີ່ສາມາດກັບຊາດມາເກີດເປັນມະນຸດໄດ້ນັ້ນ ບໍ່ໄດ້ຢູ່ໃນຂອບເຂດການໂອ້ລົມຂອງພວກເຮົາ ເນື່ອງຈາກຂອບເຂດຂອງສັດນັ້ນກວ້າງຂວາງຫຼາຍ. ສະຫຼຸບແລ້ວ, ມີຄົນປະເພດໜຶ່ງທີ່ຊາດກ່ອນຂອງພວກເຂົານັ້ນ ພວກເຂົາເປັນສັດ ເຊິ່ງໝາຍຄວາມວ່າອັດຕະລັກເດີມ ຫຼື ປະເພດທີ່ຖືກສ້າງຂອງພວກເຂົານັ້ນບໍ່ໄດ້ຢູ່ໃນທ່າມກາງມະນຸດຊາດທີ່ຖືກສ້າງ. ປະເພດສິ່ງທີ່ມີຊີວິດທຳອິດຂອງພວກເຂົານັ້ນເປັນສັດ. ສະນັ້ນ ໃນສາຍພຣະເນດຂອງພຣະເຈົ້າ, ອັດຕະລັກຂອງພວກເຂົາທີ່ຢູ່ໃນໂລກຂອງສິ່ງທີ່ມີຊີວິດນັ້ນເປັນສັດ. ໃນການກັບຊາດມາເກີດຄັ້ງນີ້, ພວກເຂົາໄດ້ກາຍເປັນມະນຸດ ເຊິ່ງໝາຍຄວາມວ່າສັດຕົວນີ້ບໍ່ໄດ້ກັບຊາດມາເກີດໃນທ່າມກາງສັດອີກຕໍ່ໄປ ແຕ່ໄດ້ກັບຊາດມາເກີດເປັນມະນຸດແທນ ໂດຍເກີດໃນຊ່ວງເວລາໃດໜຶ່ງ, ໃນຄອບຄົວ, ວົງຕະກຸນ ແລະ ປະເທດໃດໜຶ່ງ. ສັດທີ່ກັບຊາດມາເກີດເປັນມະນຸດໝາຍຄວາມວ່າພວກເຂົາເກີດມາເປັນມະນຸດ, ແຕ່ຊາດກ່ອນຂອງພວກເຂົານັ້ນ ພວກເຂົາບໍ່ໄດ້ເປັນມະນຸດ, ພວກເຂົາເປັນສັດ. ກ່ອນໜ້ານີ້, ພວກເຂົາມີຕົວຕົນຢູ່ໃນໂລກຂອງສັດ ໂດຍກັບຊາດມາເກີດໃນທ່າມກາງສັດ; ຕອນນີ້ ໃນການກັບຊາດມາເກີດຄັ້ງນີ້, ພວກເຂົາບໍ່ໄດ້ຢູ່ໃນໂລກຂອງສັດອີກຕໍ່ໄປ. ອັດຕະລັກຂອງພວກເຂົາໄດ້ປ່ຽນໄປ ແລະ ພວກເຂົາໄດ້ກາຍເປັນສ່ວນໜຶ່ງຂອງມະນຸດຊາດ. ນີ້ແຫຼະທີ່ເອີ້ນວ່າສັດກັບຊາດມາເກີດເປັນມະນຸດ. ເມື່ອສັດກັບຊາດມາເກີດເປັນມະນຸດ, ຮູບຮ່າງໜ້າຕາ ແລະ ສັນຊາດຕະຍານຂອງພວກເຂົາ ໂດຍພື້ນຖານແລ້ວແມ່ນຄືກັນກັບມະນຸດທົ່ວໄປ. ນັ້ນກໍຄື ພວກເຂົາມີລັກສະນະຂອງມະນຸດຢ່າງຄົບຖ້ວນ, ພວກເຂົາສາມາດຍ່າງຕົວຊື່, ມີໃບໜ້າ ແລະ ຮູບຮ່າງໜ້າຕາຂອງມະນຸດ ແລະ ມີຄວາມຄິດຂອງມະນຸດ, ສັນຊາດຕະຍານຂອງມະນຸດ ແລະ ຊີວິດມະນຸດທີ່ປົກກະຕິ ພ້ອມທັງມີຄວາມສາມາດທາງດ້ານພາສາທີ່ເປັນເອກະລັກຂອງມະນຸດ. ນີ້ແຫຼະທີ່ເອີ້ນວ່າສັດກັບຊາດມາເກີດເປັນມະນຸດ. ນັ້ນກໍຄື ຈາກຮູບຮ່າງທາງຮ່າງກາຍ, ຮູບຮ່າງໜ້າຕາພາຍນອກ ແລະ ລັກສະນະຊີວິດທາງຮ່າງກາຍຂອງພວກເຂົາ, ເຈົ້າສາມາດເຫັນໄດ້ພຽງແຕ່ລັກສະນະຂອງມະນຸດເທົ່ານັ້ນ; ບໍ່ສາມາດເຫັນລັກສະນະຂອງສັດໄດ້ເລີຍ. ແລ້ວເຈົ້າຈະຮູ້ໄດ້ແນວໃດວ່າພວກເຂົາກັບຊາດມາເກີດຈາກສັດ? ນີ້ຄືສິ່ງທີ່ຜູ້ຄົນໃສ່ໃຈທີ່ສຸດ. ແນ່ນອນວ່າ ສາມາດເບິ່ງອອກໄດ້ວ່າພວກເຂົາກັບຊາດມາເກີດຈາກສັດ. ຖ້າບໍ່ມີຄວາມແຕກຕ່າງລະຫວ່າງຄົນທີ່ກັບຊາດມາເກີດຈາກສັດ ກັບ ຄົນທີ່ກັບຊາດມາເກີດຈາກມະນຸດ, ແລ້ວຄົນປະເພດນີ້ກໍຄົງຈະບໍ່ມີລັກສະນະທີ່ຊັດເຈນເລີຍ. ເປັນເພາະວ່າມີຄວາມແຕກຕ່າງຢ່າງຊັດເຈນລະຫວ່າງຄົນທີ່ກັບຊາດມາເກີດຈາກສັດ ກັບ ຄົນທີ່ກັບຊາດມາເກີດຈາກມະນຸດທີ່ແທ້ຈິງຢ່າງແນ່ນອນ, ຄົນສອງປະເພດນີ້ຈຶ່ງສາມາດຖືກແຍກແຍະໄດ້ຢ່າງງ່າຍດາຍໂດຍອີງໃສ່ລັກສະນະຂອງພວກເຂົາ. ແລ້ວລັກສະນະຂອງຄົນທີ່ກັບຊາດມາເກີດຈາກສັດແມ່ນຫຍັງ? ລັກສະນະທຳອິດກໍຄື ພວກເຂົາມີການຢັ່ງຮູ້ທີ່ບິດເບືອນ. ລັກສະນະທີສອງກໍຄື ພວກເຂົາມຶນຊາເປັນພິເສດ. ລັກສະນະທີສາມກໍຄື ພວກເຂົາເບົາປັນຍາເປັນພິເສດ. ລັກສະນະທີສີ່ກໍຄື ພວກເຂົາໂງ່ຈ້າ. ພຽງແຕ່ສີ່ລັກສະນະນີ້ກໍພຽງພໍແລ້ວທີ່ຈະເຮັດໃຫ້ເຫັນເຖິງຄວາມແຕກຕ່າງລະຫວ່າງຄົນທີ່ກັບຊາດມາເກີດຈາກສັດ ກັບ ມະນຸດທີ່ແທ້ຈິງຢ່າງຊັດເຈນ.

I. ລັກສະນະທຳອິດ: ການຢັ່ງຮູ້ທີ່ບິດເບືອນ

ລັກສະນະທຳອິດຂອງຄົນທີ່ກັບຊາດມາເກີດຈາກສັດກໍຄື ພວກເຂົາມີການຢັ່ງຮູ້ທີ່ບິດເບືອນ. ກ່ອນອື່ນໝົດ ການບິດເບືອນກ່ຽວຂ້ອງກັບຫຍັງ? ມັນກ່ຽວຂ້ອງກັບບັນຫາທາງດ້ານຄວາມຄິດ ແລະ ມຸມມອງຂອງພວກເຂົາ; ມັນຍັງກ່ຽວຂ້ອງກັບຄວາມສາມາດທາງສະຕິປັນຍາຂອງພວກເຂົາໃນການເບິ່ງ, ການຢັ່ງຮູ້ ແລະ ການເຂົ້າໃຈສິ່ງຕ່າງໆອີກດ້ວຍ. ຄົນປະເພດນີ້ບໍ່ສາມາດຢັ່ງຮູ້ສິ່ງໃດໜຶ່ງໄດ້ຢ່າງຖືກຕ້ອງ ແລະ ບໍ່ສາມາດເບິ່ງສິ່ງໃດໜຶ່ງໄດ້ຢ່າງຖືກຕ້ອງ. ວິທີການເບິ່ງຜູ້ຄົນ ແລະ ສິ່ງຕ່າງໆຂອງພວກເຂົາ ພ້ອມທັງການປະພຶດຕົນ ແລະ ການກະທຳຂອງພວກເຂົານັ້ນໄຮ້ສາລະ, ດື້ດ້ານ ແລະ ໜ້າຕະຫຼົກເປັນພິເສດ ເຊິ່ງບໍ່ສອດຄ່ອງກັບຄວາມຄິດຂອງຄວາມເປັນມະນຸດທີ່ປົກກະຕິ ພ້ອມທັງຄວາມຄິດ ແລະ ມຸມມອງຂອງຄວາມເປັນມະນຸດທີ່ປົກກະຕິທີ່ມີຕໍ່ສິ່ງຕ່າງໆເລີຍ. ແນ່ນອນວ່າ ຄົນທີ່ມີການຢັ່ງຮູ້ທີ່ບິດເບືອນນັ້ນຢູ່ຫ່າງໄກຈາກການເຂົ້າໃຈ ຫຼື ການຮູ້ຈັກຄວາມຈິງຫຼາຍ. ຄວາມຈິງເປັນສິ່ງທີ່ເກີນຄວາມສາມາດຂອງພວກເຂົາຢ່າງສິ້ນເຊີງ, ຍິ່ງບໍ່ຕ້ອງເວົ້າເຖິງການທີ່ພວກເຂົາຈະເຂົ້າໃຈຫຼັກການຄວາມຈິງ. ມຸມມອງຂອງພວກເຂົາໃນການປະຕິບັດຕໍ່ທຸກສິ່ງ ຫຼື ທຸກຄົນນັ້ນບິດເບືອນໄປໝົດ. ຫຼັງຈາກທີ່ເຈົ້າໂອ້ລົມກັບພວກເຂົາແລ້ວ, ພວກເຂົາກໍເຂົ້າໃຈມັນໃນແງ່ຂອງຫຼັກຄຳສອນ, ແຕ່ຫຼັງຈາກນັ້ນ ຄວາມຮູ້ຂອງພວກເຂົາກໍຍັງຄົງບິດເບືອນຄືເກົ່າ. ເມື່ອເຈົ້າອະທິບາຍສິ່ງຕ່າງໆໃຫ້ຊັດເຈນ ແລະ ສະເພາະເຈາະຈົງຫຼາຍຂຶ້ນ ພ້ອມທັງຍົກຕົວຢ່າງ, ໃນເວລານັ້ນ ພວກເຂົາອາດຈະເຂົ້າໃຈ, ແຕ່ຕໍ່ມາ ເມື່ອພວກເຂົາພົບກັບເຫດການໃນລັກສະນະດຽວກັນ, ມຸມມອງຂອງພວກເຂົາກໍຍັງຄົງບິດເບືອນຄືເກົ່າ ແລະ ບໍ່ວ່າຈະໂອ້ລົມກັບພວກເຂົາແນວໃດກໍຕາມ, ມັນກໍບໍ່ສາມາດແກ້ໄຂມຸມມອງຂອງພວກເຂົາໄດ້. ຍິ່ງໄປກວ່ານັ້ນ, ສະພາວະແບບນີ້ຂອງພວກເຂົາ ເຊິ່ງເປັນວິທີການຢັ່ງຮູ້ສິ່ງຕ່າງໆຂອງພວກເຂົາ ຈະຍັງຄົງຢູ່ຕະຫຼອດໄປໂດຍບໍ່ມີການປ່ຽນແປງ. ບໍ່ມີການໂອ້ລົມຄວາມຈິງຂອງໃຜສາມາດປ່ຽນແປງພວກເຂົາໄດ້; ເຖິງແມ່ນວ່າເຮົາຈະໂອ້ລົມ ແລະ ເທດສະໜາ, ມັນກໍຍັງບໍ່ສາມາດປ່ຽນແປງຄວາມຄິດ ແລະ ມຸມມອງທີ່ບິດເບືອນ ພ້ອມທັງວິທີການຢັ່ງຮູ້ສິ່ງຕ່າງໆທີ່ບິດເບືອນຂອງພວກເຂົາໄດ້. ຄົນປະເພດນີ້ສ້າງຄວາມຫຍຸ້ງຍາກຫຼາຍ. ຕົວຢ່າງ: ເມື່ອພວກເຂົາເຮັດບາງສິ່ງບາງຢ່າງຜິດພາດ ແລະ ເຈົ້າບອກພວກເຂົາວ່າ: “ສິ່ງທີ່ເຈົ້າເຮັດນັ້ນບໍ່ຖືກຕ້ອງ, ມັນບໍ່ສອດຄ່ອງກັບຫຼັກການ; ມັນມີການເຈືອປົນຄວາມຄິດສ່ວນຕົວຢູ່ໃນນັ້ນ”, ພວກເຂົາກໍຈະເວົ້າວ່າ: “ຂ້ອຍບໍ່ໄດ້ຕັ້ງໃຈເຮັດ. ຂ້ອຍບໍ່ໄດ້ຕັ້ງໃຈໃຫ້ມັນອອກມາເປັນແບບນັ້ນ. ໃນເມື່ອພວກເຈົ້າທຸກຄົນເປັນຄົນເກັງຫຼາຍ, ພວກເຈົ້າມີຄວາມຈິງ ແລະ ພວກເຈົ້າຮູ້ວິທີເຮັດສິ່ງຕ່າງໆ, ແລ້ວເປັນຫຍັງພວກເຈົ້າຈຶ່ງບໍ່ເຮັດເອງ ມາໃຊ້ຂ້ອຍເຮັດຫຍັງ? ພວກເຈົ້າເວົ້າວ່າຂ້ອຍເຮັດຜິດ, ນັ້ນບໍ່ແມ່ນຍ້ອນພວກເຈົ້າບໍ່ພໍໃຈຂ້ອຍຊື່ໆບໍ? ໃນເມື່ອພວກເຈົ້າທຸກຄົນມີຄວາມເປັນມະນຸດ ແລະ ຂ້ອຍເປັນຄົນດຽວທີ່ບໍ່ມີ, ຂ້ອຍກໍຈະໄປນະຮົກເອງ ພວກເຈົ້າທຸກຄົນກໍໄປສະຫວັນໂລດ!” ພວກເຂົາອາດຈະເຖິງກັບພະຍາຍາມປົກປ້ອງ ແລະ ຫາເຫດຜົນມາແກ້ຕ່າງໃຫ້ຕົນເອງ ແລະ ຫາຂໍ້ອ້າງເພື່ອຫຼີກລ່ຽງຄວາມຮັບຜິດຊອບ. ພວກເຂົາປະຕິເສດທີ່ຈະຍອມຮັບວ່າພວກເຂົາເຮັດຜິດ, ບໍ່ມີທັດສະນະຄະຕິທີ່ຖືກຕ້ອງ ແລະ ບໍ່ສະແດງທ່າທີວ່າຈະແກ້ໄຂຕົນເອງໃນອະນາຄົດ ພ້ອມທັງບໍ່ເວົ້າວ່າພວກເຂົາເຂົ້າໃຈວ່າພວກເຂົາຄວນປະຕິບັດແນວໃດໃນຄັ້ງຕໍ່ໄປ. ພວກເຂົາຈະບໍ່ມີທາງເຂົ້າໃຈດ້ວຍວິທີນີ້ ແລະ ຈະບໍ່ມີທາງຢັ່ງຮູ້ເລື່ອງນີ້ພຽງແຕ່ຈາກມຸມມອງຂອງຄວາມເປັນມະນຸດ. ເຖິງກັບມີບາງຄົນທີ່ເມື່ອເຈົ້າຊີ້ໃຫ້ເຫັນບັນຫາໃນວຽກງານຂອງພວກເຂົາ ແລະ ໂອ້ລົມຄວາມຈິງກັບພວກເຂົາ, ພວກເຂົາກໍເວົ້າວ່າ: “ເຈົ້າພຽງແຕ່ດູຖູກຂ້ອຍ, ບໍ່ແມ່ນບໍ? ບໍ່ແມ່ນພຽງແຕ່ຍ້ອນວ່າຂ້ອຍບໍ່ມີການສຶກສາ ແລະ ມາຈາກຊົນນະບົດບໍ? ບໍ່ແມ່ນພຽງແຕ່ຍ້ອນວ່າສະຖານະຂອງຂ້ອຍຕໍ່າຕ້ອຍບໍ? ແມ່ນແຕ່ພຣະເຈົ້າກໍຍັງບໍ່ລັງກຽດຂ້ອຍ, ແລ້ວເຈົ້າມີສິດຫຍັງມາລັງກຽດຂ້ອຍ?” ພວກເຂົາຈະບໍ່ມີທາງຍອມຮັບວ່າພວກເຂົາເຮັດຜິດ ແລ້ວໄປສະແຫວງຫາຄວາມຈິງ, ໄຕ່ຕອງກ່ຽວກັບຕົນເອງເພື່ອເບິ່ງວ່າພວກເຂົາເຮັດຜິດບ່ອນໃດ ແລະ ຊອກຫາເສັ້ນທາງແຫ່ງການປະຕິບັດທີ່ຖືກຕ້ອງເພື່ອແກ້ໄຂມັນ. ເປັນຫຍັງພວກເຂົາຈຶ່ງບໍ່ມີທາງເຮັດແບບນີ້? ເພາະວ່າພວກເຂົາບໍ່ແມ່ນມະນຸດ. ພວກເຂົາບໍ່ມີຄວາມຄິດຂອງມະນຸດທີ່ປົກກະຕິ ແລະ ພວກເຂົາບໍ່ສາມາດຮັບມືກັບຄວາມຜິດພາດທີ່ເກີດຂຶ້ນຄືກັບມະນຸດປົກກະຕິ. ພວກເຂົາບໍ່ມີທັດສະນະຄະຕິທີ່ມະນຸດປົກກະຕິຄວນມີຕໍ່ຄວາມຜິດພາດ. ພວກເຈົ້າເຄີຍພົບກັບຄົນແບບນີ້ບໍ? ດີທີ່ສຸດກໍຄວນໄຕ່ຕອງກ່ຽວກັບຕົວເຈົ້າເອງເຊັ່ນກັນ, ເພື່ອເບິ່ງວ່າຄວາມສຳນຶກຂອງເຈົ້າປົກກະຕິ ຫຼື ບໍ່. ຕົວຢ່າງ: ຫຼັງຈາກທີ່ຄົນໃດຄົນໜຶ່ງຖູພື້ນແລ້ວ, ໜ້າພື້ນກໍຍັງຂ້ອນຂ້າງປຽກຢູ່. ອີກຄົນໜຶ່ງທີ່ບໍ່ຮູ້ເລື່ອງນີ້ ຍ່າງມາແລ້ວກໍມື່ນລົ້ມ. ຄົນຜູ້ນັ້ນລຸກຂຶ້ນແລ້ວເວົ້າກັບອີກຄົນໜຶ່ງວ່າ: “ເຈົ້າບໍ່ໄດ້ເຮັດໃຫ້ພື້ນແຫ້ງດີຫຼັງຈາກທີ່ເຈົ້າຖູແລ້ວ. ເຈົ້າຄວນຈະຕັ້ງປ້າຍບອກຈັກສອງສາມຄຳເພື່ອເຕືອນຜູ້ຄົນ! ໂຊກດີທີ່ຂ້ອຍຍັງໜຸ່ມ, ຖ້າຂ້ອຍລົ້ມ, ຂ້ອຍກໍສາມາດລຸກຂຶ້ນມາໄດ້. ແຕ່ຖ້າເປັນຜູ້ສູງອາຍຸ, ກະດູກຂອງພວກເຂົາຈະບໍ່ຫັກບໍ? ເຈົ້າບໍ່ມີຄວາມຄຳນຶງເຖິງຄົນອື່ນພຽງພໍເລີຍ!” ຄຳເວົ້າເຫຼົ່ານີ້ເໝາະສົມ ແລະ ປົກກະຕິບໍ? (ແມ່ນແລ້ວ, ປົກກະຕິ). ຄົນທີ່ຖູພື້ນບໍ່ມີຄວາມຄຳນຶງເຖິງຄົນອື່ນພຽງພໍໃນເວລາທີ່ເຮັດວຽກນີ້, ສະນັ້ນ ໃນຄັ້ງຕໍ່ໄປ ພວກເຂົາຄວນມີຄວາມຄຳນຶງເຖິງຄົນອື່ນໃຫ້ຫຼາຍຂຶ້ນ. ໃນເມື່ອມີຄົນລົ້ມຍ້ອນສິ່ງນີ້ ມັນກໍຊັດເຈນວ່າພວກເຂົາເຮັດຜິດພາດໃນເລື່ອງນີ້. ນີ້ເປັນການເບິ່ງຂ້າມ ແລະ ບໍ່ມີໃຜກ່າວໂທດພວກເຂົາ, ພວກເຂົາພຽງແຕ່ຕ້ອງແກ້ໄຂມັນ. ແຕ່ພວກເຂົາບໍ່ສາມາດພິຈາລະນາ ຫຼື ຮັບມືກັບເລື່ອງນີ້ຢ່າງຖືກຕ້ອງ ແລະ ສົມເຫດສົມຜົນຈາກມຸມມອງຂອງມະນຸດ ຫຼື ດ້ວຍຄວາມຄິດຂອງມະນຸດໄດ້. ກົງກັນຂ້າມ, ພວກເຂົາພັດປິ່ນມາເວົ້າວ່າ: “ເຈົ້າບໍ່ເຫັນບໍວ່າພື້ນປຽກ? ເຈົ້າຕາບອດບໍ? ເຈົ້າມື່ນລົ້ມເອງ, ສົມນໍ້າໜ້າແນ່! ເຈົ້າບໍ່ມືນຕາເບິ່ງເອງ, ແລ້ວນັ້ນເປັນຄວາມຜິດຂອງຂ້ອຍບໍ? ເມື່ອຖູພື້ນແລ້ວໆ, ແນ່ນອນວ່າມັນກໍຕ້ອງປຽກ, ແລ້ວເປັນຫຍັງເຈົ້າຈຶ່ງຍ່າງໄປຢຽບມັນ? ບໍ່ແມ່ນວ່າຂ້ອຍບອກໃຫ້ເຈົ້າຍ່າງໄປບ່ອນນັ້ນ. ພຽງແຕ່ຍອມຮັບວ່າມັນເປັນຄວາມໂຊກຮ້າຍຂອງເຈົ້າເອງທີ່ເຈົ້າລົ້ມ. ມັນບໍ່ກ່ຽວກັບຂ້ອຍເລີຍ!” ຄຳເວົ້າເຫຼົ່ານີ້ສົມເຫດສົມຜົນບໍ? (ບໍ່). ພວກມັນບໍ່ສົມເຫດສົມຜົນ, ວິທີເວົ້າທົ່ວໄປທີ່ໃຊ້ເອີ້ນສິ່ງນີ້ແມ່ນຫຍັງ? ພວກເຂົາບໍ່ມີເຫດຜົນ. ເຈົ້າຖູພື້ນແລ້ວແຕ່ບໍ່ໄດ້ເຮັດໃຫ້ມັນແຫ້ງ ເຊິ່ງເຮັດໃຫ້ຄົນອື່ນມື່ນລົ້ມ, ເຖິງແມ່ນວ່າມັນບໍ່ຈຳເປັນຢ່າງຍິ່ງທີ່ເຈົ້າຈະຕ້ອງສະແດງຄວາມຮູ້ສຶກຜິດ ແລະ ກ່າວຄຳຂໍໂທດ, ແຕ່ຢ່າງໜ້ອຍເຈົ້າກໍຄວນຍອມຮັບຄຳເຕືອນ ແລະ ຄຳແນະນຳຂອງຄົນອື່ນກ່ຽວກັບຄວາມຜິດພາດຂອງເຈົ້າ. ເຈົ້າຄວນຖາມວ່າ: “ເຈົ້າເຈັບບ່ອນໃດບໍ? ເຈົ້າຈຳເປັນຕ້ອງໄປໂຮງໝໍເພື່ອກວດ ຫຼື ປິ່ນປົວບໍ? ຂ້ອຍຂໍຮັບຜິດຊອບທັງໝົດ”. ນີ້ຄືທັດສະນະຄະຕິທີ່ຖືກຕ້ອງ. ນີ້ຄືວິທີທີ່ຄົນໆໜຶ່ງຄວນປະຕິບັດ ແລະ ໄຕ່ຕອງກ່ຽວກັບສິ່ງທີ່ພວກເຂົາເຮັດຜິດຢ່າງສົມເຫດສົມຜົນຈາກມຸມມອງຂອງຄວາມເປັນມະນຸດ. ເຖິງຢ່າງໃດກໍຕາມ, ຄົນທີ່ກັບຊາດມາເກີດຈາກສັດບໍ່ມີຄວາມເປັນມະນຸດ ແລະ ມີການຢັ່ງຮູ້ທີ່ບິດເບືອນ. ພວກເຂົາບໍ່ເຄີຍເວົ້າແບບນີ້ ແລະ ບໍ່ເຄີຍພິຈາລະນາບັນຫາແບບນີ້ເລີຍ. ກົງກັນຂ້າມ, ພວກເຂົາພັດດື້ດ້ານບໍ່ຍອມຮັບຟັງເຫດຜົນ. ພວກເຂົາບໍ່ໄດ້ເຮັດໃຫ້ພື້ນແຫ້ງຫຼັງຈາກທີ່ຖູແລ້ວ ເຊິ່ງເຮັດໃຫ້ຄົນອື່ນມື່ນລົ້ມ; ສະນັ້ນ ໃນຄັ້ງຕໍ່ໄປ ພວກເຂົາພຽງແຕ່ຕ້ອງເຮັດໃຫ້ຕ່າງໄປຈາກເດີມ ໂດຍເອົາໃຈໃສ່ໃຫ້ຫຼາຍຂຶ້ນ ແລະ ແກ້ໄຂຄວາມຜິດພາດ ກໍເທົ່ານັ້ນ. ບັນຫາກໍຈະຖືກແກ້ໄຂ. ມັນເປັນເລື່ອງທີ່ງ່າຍດາຍຫຼາຍ: ບໍ່ມີໃຜເວົ້າຫຍັງກ່ຽວກັບເລື່ອງນີ້ ແລະ ບໍ່ມີໃຜກ່າວໂທດພວກເຂົາຍ້ອນເລື່ອງນີ້. ພວກເຂົາຍັງບໍ່ໄດ້ຖືກຮຽກຮ້ອງໃຫ້ຮັບຜິດຊອບທາງກົດໝາຍເລີຍ. ແຕ່ພວກເຂົາພັດປະຕິເສດທີ່ຈະຍອມຮັບຂໍ້ເທັດຈິງ ແລະ ເວົ້າວ່າ: “ໂອ້, ພວກເຈົ້າທຸກຄົນເປັນຄົນດີ, ມີແຕ່ພວກເຈົ້າເທົ່ານັ້ນແຫຼະທີ່ມີຄວາມເປັນມະນຸດ! ຂ້ອຍຕ້ອງເປັນຄົນຊົ່ວຮ້າຍແນ່ນອນ! ຂ້ອຍຕັ້ງໃຈທຳຮ້າຍຄົນອື່ນ! ຂ້ອຍມີເຈດຕະນາທີ່ບໍ່ດີ! ພວກເຈົ້າທຸກຄົນໄປສະຫວັນໂລດ ຂ້ອຍຈະໄປນະຮົກເອງ!” ບອກເຮົາມາເບິ່ງ, ຄົນປົກກະຕິຈະສາມາດເວົ້າຄຳເວົ້າທີ່ໄຮ້ສາລະແບບນີ້ໄດ້ບໍ? (ບໍ່). ມີພຽງແຕ່ຄົນປະເພດທີ່ກັບຊາດມາເກີດຈາກສັດເທົ່ານັ້ນທີ່ຢັ່ງຮູ້ທຸກສິ່ງທຸກຢ່າງ ແລະ ເບິ່ງທຸກສິ່ງທຸກຢ່າງຈາກມຸມມອງທີ່ສຸດໂຕ່ງ, ດື້ດ້ານ ແລະ ໄຮ້ສາລະເປັນພິເສດ. ສຳລັບເລື່ອງທີ່ເລັກນ້ອຍທີ່ສຸດ ເຊິ່ງເປັນສິ່ງທີ່ສົມເຫດສົມຜົນຢ່າງສິ້ນເຊີງ, ພວກເຂົາກໍສາມາດເວົ້າຂໍ້ອ້າງທີ່ບໍ່ມີເຫດຜົນ ແລະ ຄາດເຄື່ອນອອກມາໄດ້ຢ່າງຫຼວງຫຼາຍ ເຊິ່ງເຮັດໃຫ້ຄົນອື່ນບໍ່ຮູ້ວ່າຈະຫົວ ຫຼື ຈະໄຫ້ດີ. ຖ້າພວກເຂົາຖືກລິຮານ, ພວກເຂົາຈະປະພຶດຕົນແນວໃດ? ພວກເຂົາພະຍາຍາມຢ່າງໜັກເພື່ອແກ້ຕົວ ແລະ ປົກປ້ອງຕົນເອງ ໂດຍອະທິບາຍວ່າເປັນຫຍັງພວກເຂົາຈຶ່ງເຮັດແບບນັ້ນ ແລະ ພວກເຂົາທົນທຸກຍ້ອນສິ່ງນັ້ນຫຼາຍສໍ່າໃດ ໂດຍໂຕ້ຖຽງກັບຄືນດ້ວຍເຫດຜົນທຸກຮູບແບບ. ເມື່ອເຈົ້າໂອ້ລົມກັບພວກເຂົາກ່ຽວກັບວ່າເປັນຫຍັງພວກເຂົາຈຶ່ງຖືກລິຮານ, ເມື່ອພວກເຂົາເຮັດຜິດ ພວກເຂົາຄວນແກ້ໄຂມັນແນວໃດ ແລະ ພວກເຂົາຄວນສະແຫວງຫາຫຼັກການຄວາມຈິງແນວໃດ ພ້ອມທັງຫຼັກການໃນການຈັດການກັບເລື່ອງນີ້ແມ່ນຫຍັງ, ພວກເຂົາກໍປະຕິເສດທີ່ຈະຮັບຟັງແມ່ນແຕ່ຄຳດຽວ. ກົງກັນຂ້າມ, ພວກເຂົາພັດເກັບຄວາມຄຽດແຄ້ນ ແລະ ຄວາມໂມໂຫໄວ້ ໂດຍຮູ້ສຶກວ່າບໍ່ໄດ້ຮັບຄວາມເປັນທຳ ແລະ ຖືກເຮັດໃຫ້ອັບອາຍ. ພວກເຂົາກໍເຖິງກັບຈົ່ມໃຫ້ຄົນອື່ນຟັງລັບຫຼັງ ໂດຍເວົ້າວ່າ “ຮຶ! ຂ້ອຍບໍ່ໄດ້ພິຈາລະນາບັນຫາເຫຼົ່ານັ້ນ ແລະ ຂ້ອຍກໍບໍ່ໄດ້ຕັ້ງໃຈທີ່ຈະເຮັດແບບນັ້ນ. ແຕ່ພວກເຂົາກໍກ່າວໂທດຂ້ອຍ ແລະ ເວົ້າວ່າຂ້ອຍກຳລັງຂັດຂວາງ ແລະ ລົບກວນ, ຂ້ອຍຊົ່ວຮ້າຍຂະໜາດນັ້ນແທ້ບໍ? ຂ້ອຍເປັນຄົນຊົ່ວຮ້າຍບໍ?” ເມື່ອເວົ້າເຖິງຫຼັກການຄວາມຈິງ, ພວກເຂົາຈະບໍ່ມີທາງບັນລຸໄດ້ ແລະ ຈະບໍ່ມີທາງເຂົ້າໃຈໄດ້ເລີຍ; ການຢັ່ງຮູ້ຂອງພວກເຂົາມັກຈະບິດເບືອນເປັນພິເສດ ແລະ ໄຮ້ສາລະເປັນພິເສດສະເໝີ. ບໍ່ວ່າຈະໂອ້ລົມຫຼັກການຄວາມຈິງໃດກໍຕາມ, ເມື່ອໄປຮອດພວກເຂົາ ມັນກໍກາຍເປັນພຽງຄຳເວົ້າດຽວ, ເປັນວິທີການປະຕິບັດພຽງວິທີດຽວ, ມັນກາຍເປັນພຽງພິທີການ, ພິທີກຳ ແລະ ກົດລະບຽບ. ມັນບໍ່ແມ່ນພຽງແຕ່ເລື່ອງຂອງການຢັ່ງຮູ້ຫຼັກການຄວາມຈິງໃນດ້ານດຽວເທົ່ານັ້ນ; ແຕ່ການຢັ່ງຮູ້ຂອງພວກເຂົານັ້ນເປັນຕາຫົວ ແລະ ໄຮ້ສາລະເປັນພິເສດ. ວິທີທີ່ຄົນປະເພດນີ້ຢັ່ງຮູ້ຄວາມຈິງເບິ່ງຄືວ່າງຸ່ມງ່າມ ແລະ ໂງ່ຈ້າເປັນພິເສດ. ມັນໂງ່ຈ້າເຖິງລະດັບໃດ? ເຖິງລະດັບທີ່ຜູ້ຄົນບໍ່ຮູ້ສຶກສົງສານພວກເຂົາເລີຍ ແຕ່ພັດຮູ້ສຶກລັງກຽດຢ່າງສິ້ນເຊີງ, ບໍ່ຮູ້ວ່າຈະຫົວ ຫຼື ຈະໄຫ້ດີ ແລະ ເວົ້າຫຍັງບໍ່ອອກເລີຍ. ອະທິບາຍມາຂະໜາດນີ້ແລ້ວ ການເວົ້າຫຍັງເພີ່ມເຕີມກໍເປັນເລື່ອງທີ່ບໍ່ຈຳເປັນ, ຄຳເວົ້າເພີ່ມເຕີມກໍຄົງຈະເປັນພຽງເລື່ອງໂງ່ຈ້າເທົ່ານັ້ນ. ມັນບໍ່ມີປະໂຫຍດຫຍັງທີ່ຈະໂອ້ລົມກ່ຽວກັບຫຼັກການຄວາມຈິງກັບຄົນເຫຼົ່ານີ້ຕໍ່ໄປ. ບໍ່ວ່າພວກເຂົາຈະຈັດການກັບເລື່ອງໃດກໍຕາມ, ແມ່ນແຕ່ເລື່ອງທີ່ເລັກນ້ອຍທີ່ສຸດໃນຊີວິດປະຈຳວັນ, ພວກເຂົາກໍເຮັດດ້ວຍວິທີທີ່ຜິດປົກກະຕິ, ໄຮ້ສາລະ ແລະ ບິດເບືອນ. ພວກເຂົາບໍ່ສາມາດເບິ່ງ ແລະ ຈັດການກັບເລື່ອງຕ່າງໆພາຍໃນຂອບເຂດເຫດຜົນຂອງມະນຸດໄດ້. ມຸມມອງຂອງພວກເຂົາທີ່ມີຕໍ່ທຸກສິ່ງທຸກຢ່າງນັ້ນດື້ດ້ານ ແລະ ໄຮ້ສາລະແບບນີ້, ມຸມມອງທີ່ພວກເຂົາສາມາດສະແດງອອກກ່ຽວກັບເລື່ອງໃດໜຶ່ງຈະເຮັດໃຫ້ເຈົ້າຮູ້ສຶກລັງກຽດໄປຕະຫຼອດຊີວິດຫຼັງຈາກທີ່ເຈົ້າໄດ້ຍິນ. ຖ້າເຈົ້າບັງເອີນກຳລັງກິນເຂົ້າຢູ່ ໃນຕອນທີ່ໄດ້ຍິນຄຳເວົ້າເຫຼົ່ານັ້ນ, ເຈົ້າກໍອາດຈະຮາກອອກມາໃນທັນທີ. ບອກເຮົາມາເບິ່ງ, ພວກເຂົາບິດເບືອນໄປຮອດລະດັບໃດແລ້ວ? ນີ້ຄືໜຶ່ງໃນລັກສະນະຫຼັກຂອງຄົນທີ່ກັບຊາດມາເກີດຈາກສັດ, ພວກເຂົາດື້ດ້ານ ແລະ ໄຮ້ສາລະ. ຈາກມຸມມອງຂອງຄວາມເປັນມະນຸດ, ຄວາມດື້ດ້ານ ແລະ ຄວາມໄຮ້ສາລະນີ້ ໂດຍຫຼັກແລ້ວແມ່ນການຂາດຄວາມຄິດທີ່ປົກກະຕິຂອງຄວາມເປັນມະນຸດ. ພວກເຂົາບໍ່ສາມາດພິຈາລະນາບັນຫາຕາມຄວາມຄິດທີ່ປົກກະຕິຂອງຄວາມເປັນມະນຸດໄດ້ເລີຍ, ພວກເຂົາສຸດໂຕ່ງ, ມັກຈະບິດເບືອນ ແລະ ດື້ດ້ານ. ບໍ່ວ່າເຈົ້າຈະໂອ້ລົມກ່ຽວກັບຄວາມຈິງ, ຂໍ້ເທັດຈິງທີ່ເປັນພາວະວິໄສ ຫຼື ສະຖານະການສະເພາະແນວໃດກໍຕາມ, ພວກເຂົາກໍຍຶດຕິດກັບເຫດຜົນຂອງພວກເຂົາຢ່າງໜຽວແໜ້ນ ແລະ ບໍ່ຍອມປ່ອຍວາງ. ພວກເຂົາຄິດວ່າ: “ຂ້ອຍມີເຫດຜົນ ແລະ ຂ້ອຍກໍບໍ່ໄດ້ຈົ່ງຊ່ອງຫວ່າງໃຫ້ເຈົ້າສາມາດໃຊ້ຕໍ່ຕ້ານຂ້ອຍໄດ້ເລີຍ. ຂ້ອຍພຽງແຕ່ຈະຍຶດຕິດກັບເຫດຜົນນີ້ ແລະ ມັນກໍຈະກາຍເປັນຄວາມຈິງ. ບໍ່ມີສິ່ງໃດທີ່ເຈົ້າເວົ້າຈະມີປະໂຫຍດຫຍັງເລີຍ!” ນີ້ຄືໜຶ່ງໃນລັກສະນະຂອງຄົນທີ່ກັບຊາດມາເກີດຈາກສັດ, ການຢັ່ງຮູ້ຂອງພວກເຂົານັ້ນບິດເບືອນ.

II. ລັກສະນະທີສອງ: ຄວາມມຶນຊາ

ການສະແດງອອກຂອງຄົນທີ່ກັບຊາດມາເກີດຈາກສັດອີກຢ່າງໜຶ່ງກໍຄື ພວກເຂົາມຶນຊາເປັນພິເສດເມື່ອຜະເຊີນໜ້າກັບຜູ້ຄົນ, ເຫດການ ແລະ ສິ່ງຕ່າງໆຫຼາຍຢ່າງ. ພວກເຂົາບໍ່ພຽງແຕ່ເບິ່ງເລື່ອງຕ່າງໆດ້ວຍວິທີທີ່ດື້ດ້ານ ແລະ ບິດເບືອນເທົ່ານັ້ນ, ແຕ່ພວກເຂົາຍັງບໍ່ສາມາດຮັບຮູ້ໄດ້ເລີຍວ່າທຳມະຊາດ, ແກ່ນແທ້ ຫຼື ສາເຫດຕົ້ນຕໍຂອງສິ່ງໃດກໍຕາມທີ່ເກີດຂຶ້ນແມ່ນຫຍັງ, ມັນອາດຈະນຳມາເຊິ່ງອິດທິພົນແນວໃດ ຫຼື ມັນອາດຈະກໍ່ໃຫ້ເກີດຜົນສະທ້ອນແນວໃດ. ພວກເຂົາຍັງຄົງບໍ່ສາມາດຮັບຮູ້ສິ່ງເຫຼົ່ານີ້ໄດ້ ແລະ ຍັງຄົງບໍ່ຮູ້ເລື່ອງຮູ້ລາວຫຍັງເລີຍ, ແມ່ນແຕ່ເມື່ອບາງຄົນໄດ້ເວົ້າ ຫຼື ເຮັດບາງສິ່ງບາງຢ່າງໄປແລ້ວ ຫຼື ເປີດເຜີຍສັນຍານ ແລະ ຂໍ້ບົ່ງຊີ້ບາງຢ່າງອອກມາແລ້ວ, ມັນຄືກັບວ່າພວກເຂົາເປັນຄົນໂງ່. ກວ່າພວກເຂົາຈະຮັບຮູ້ສິ່ງເຫຼົ່ານັ້ນໄດ້, ເລື່ອງນັ້ນກໍຈົບລົງແລ້ວ ແລະ ຜົນສະທ້ອນກໍເກີດຂຶ້ນແລ້ວ. ແມ່ນແຕ່ຫຼັງຈາກທີ່ໄດ້ຍິນຄວາມຈິງມາຫຼາຍແລ້ວ, ພວກເຂົາກໍບໍ່ຮູ້ ແລະ ບໍ່ສາມາດຮູ້ສຶກໄດ້ວ່າຄົນທີ່ຢູ່ອ້ອມຂ້າງພວກເຂົາເປັນຄົນປະເພດໃດ, ແກ່ນແທ້ຂອງຄົນເຫຼົ່ານັ້ນແມ່ນຫຍັງ ຫຼື ຄົນເຫຼົ່ານັ້ນສາມາດເຮັດຫຍັງໄດ້ແດ່. ບາງຄົນເວົ້າສິ່ງທີ່ເປັນບັນຫາໄດ້ຢ່າງຊັດເຈນ, ແຕ່ພວກເຂົາກໍບໍ່ສາມາດຮູ້ສຶກໄດ້. ຕົວຢ່າງ: ເມື່ອບາງຄົນໂອ້ອວດ, ເວົ້າໂມ້, ອວດອ້າງ ແລະ ອວດຕົວເອງ, ເຫັນໄດ້ຊັດເຈນວ່າສິ່ງນີ້ເປັນການເປີດເຜີຍອຸປະນິໄສທີ່ອວດດີ, ແຕ່ຄົນທີ່ກັບຊາດມາເກີດຈາກສັດພັດບໍ່ສາມາດຮັບຮູ້ເຖິງບັນຫານັ້ນໄດ້. ກົງກັນຂ້າມ, ພວກເຂົາພັດຄິດວ່າຄົນເຫຼົ່ານີ້ມີຄວາມສາມາດ, ພວກເຂົາຊື່ນຊົມ ແລະ ເຄົາລົບນັບຖືຄົນເຫຼົ່ານັ້ນ ແລະ ເຖິງກັບຢາກຕິດຕາມຄົນແບບນັ້ນໃນພາຍຫຼັງ. ສິ່ງນີ້ສະແດງໃຫ້ເຫັນວ່າພວກເຂົາມຶນຊາ. ຄົນຊົ່ວຮ້າຍ ແລະ ການກະທຳທີ່ຊົ່ວຮ້າຍທີ່ຊັດເຈນ, ການເປີດເຜີຍອຸປະນິໄສທີ່ເສື່ອມຊາມທີ່ຊັດເຈນ, ທິດທາງຂອງສິ່ງຕ່າງໆທີ່ກຳລັງມຸ່ງໜ້າໄປຢ່າງຊັດເຈນ, ຄົນປະເພດນີ້ບໍ່ສາມາດຮັບຮູ້ສິ່ງເຫຼົ່ານີ້ໄດ້ເລີຍ. ພວກເຂົາບໍ່ຮູ້ວ່າແກ່ນແທ້ຂອງເລື່ອງນັ້ນແມ່ນຫຍັງ ຫຼື ຕົ້ນຕໍຂອງບັນຫາແມ່ນຫຍັງ; ພວກເຂົາບໍ່ສາມາດຮູ້ສຶກເຖິງມັນໄດ້ເລີຍ, ພວກເຂົາບໍ່ມີແມ່ນແຕ່ຄວາມຮັບຮູ້. ພວກເຂົາຄືຄົນທີ່ພວກເຮົາມັກຈະເອີ້ນວ່າ ຊາກສົບທີ່ບໍ່ມີວິນຍານ. ພໍເປັນເລື່ອງຂອງຫຼັກການຄວາມຈິງ, ຄົນປະເພດນີ້ກໍຍິ່ງບໍ່ສາມາດບັນລຸໄດ້. ເຈົ້າບອກພວກເຂົາວ່າພວກເຂົາຄວນປະຕິບັດຕາມຫຼັກການໃດ, ແຕ່ພວກເຂົາກໍບໍ່ເຂົ້າໃຈ; ພວກເຂົາພຽງແຕ່ຈື່ຈຳກົດລະບຽບທີ່ພວກເຂົາຄວນຍຶດຖືເທົ່ານັ້ນ. ພວກເຂົາບໍ່ສາມາດເຂົ້າໃຈຫຼັກການທີ່ເຈົ້າໂອ້ລົມໄດ້, ມັນເກີນຄວາມສາມາດຂອງພວກເຂົາ. ເຈົ້າຊີ້ໃຫ້ເຫັນສະພາວະໃດໜຶ່ງໃນຕົວພວກເຂົາ ເຊິ່ງເປັນການສະແດງອອກເຖິງການເປີດເຜີຍອຸປະນິໄສທີ່ເສື່ອມຊາມຂອງພວກເຂົາ, ແຕ່ພວກເຂົາພັດຄິດວ່າເຈົ້າກຳລັງເວົ້າເຖິງຄົນອື່ນ. ເຖິງແມ່ນວ່າພວກເຂົາຈະຍອມຮັບທາງຄຳເວົ້າວ່າພວກເຂົາກໍມີອຸປະນິໄສທີ່ເສື່ອມຊາມແບບນີ້ຄືກັນ, ແຕ່ພວກເຂົາກໍບໍ່ຮັບຮູ້ວ່າຄຳເວົ້າໃດທີ່ພວກເຂົາໄດ້ເວົ້າ ຫຼື ການກະທຳໃດທີ່ພວກເຂົາໄດ້ເຮັດທີ່ກົງກັບສະພາວະນີ້ ຫຼື ການສະແດງອອກນີ້. ພວກເຂົາບໍ່ເຂົ້າໃຈ ແລະ ບໍ່ຮູ້ວ່າເຈົ້າກຳລັງເວົ້າຫຍັງ. ເມື່ອໂອ້ລົມກ່ຽວກັບຄວາມຈິງໃນລະຫວ່າງການເຕົ້າໂຮມ, ໃນຂະນະທີ່ຄົນອື່ນປ່ຽນໄປຫົວຂໍ້ຕໍ່ໄປແລ້ວ, ພວກເຂົາກໍຍັງວົນການສົນທະນາກັບຄືນໄປເວົ້າເຖິງຫົວຂໍ້ກ່ອນໜ້ານີ້. ນີ້ບໍ່ແມ່ນການເປັນຄົນຫົວຊ້າ ແລະ ມຶນຊາບໍ? ເມື່ອຄົນອື່ນເວົ້າ, ພວກເຂົາກໍຕາມບໍ່ທັນ, ບໍ່ແມ່ນຍ້ອນວ່າຄວາມຄິດຂອງພວກເຂົາຕາມບໍ່ທັນ, ແຕ່ຍ້ອນວ່າຂີດຄວາມສາມາດຂອງພວກເຂົາບໍ່ພຽງພໍ ແລະ ບໍ່ເຖິງລະດັບ. ເມື່ອມີຄົນຊົ່ວຮ້າຍບາງຄົນພະຍາຍາມຫຼອກລວງພວກເຂົາ, ກັ່ນແກ້ງພວກເຂົາ ຫຼື ທໍລະມານພວກເຂົາ, ພວກເຂົາກໍບໍ່ສາມາດຮູ້ສຶກໄດ້, ແຕ່ພັດປະຕິບັດຕໍ່ຄົນຊົ່ວຮ້າຍເຫຼົ່ານັ້ນຄືກັບອ້າຍເອື້ອຍນ້ອງ ແລະ ເຂົ້າກັນໄດ້ຢ່າງສະໜິດສະໜົມ ແລະ ຫຼັງຈາກທີ່ຖືກພວກເຂົາທຳຮ້າຍແລ້ວເທົ່ານັ້ນ ພວກເຂົາຈຶ່ງຮູ້ສຶກຕົວວ່າຖືກຫຼອກ. ຈາກນັ້ນ ພວກເຂົາກໍຄິດວ່າ “ຂ້ອຍໂງ່ຫຼາຍ! ຂ້ອຍເບິ່ງຄົນບໍ່ເປັນ, ຂ້ອຍບໍ່ຮູ້ວິທີແຍກແຍະຜູ້ຄົນ! ຄັ້ງນີ້ ຂ້ອຍໄດ້ຮັບບົດຮຽນແລ້ວ, ຕໍ່ໄປນີ້ ຂ້ອຍຈະບໍ່ໄວ້ໃຈໃຜ, ຂ້ອຍຈະໄວ້ໃຈແຕ່ຕົວຂ້ອຍເອງເທົ່ານັ້ນ. ນັ້ນຄືສະຕິປັນຍາທີ່ສູງທີ່ສຸດ!” ຫຼັງຈາກທີ່ຖືກຫຼອກຄັ້ງໜຶ່ງ, ພວກເຂົາກໍເຊື່ອວ່າພວກເຂົາໄດ້ຮັບຄວາມຮູ້ ແລະ ເຖິງກັບຄິດວ່າຕອນນີ້ພວກເຂົາສະຫຼາດຂຶ້ນແລ້ວ ໂດຍປ່ຽນຈາກຄວາມສຸດໂຕ່ງໜຶ່ງໄປສູ່ອີກຄວາມສຸດໂຕ່ງໜຶ່ງ. ຄົນທີ່ກັບຊາດມາເກີດຈາກສັດມຶນຊາຕໍ່ທຸກເລື່ອງ. ຕົວຢ່າງ: ມີຄົນໜຶ່ງຮັບຜິດຊອບວຽກງານການລ້ຽງສັດ ແລະ ການປູກຝັງ. ມື້ໜຶ່ງອຸນຫະພູມຫຼຸດລົງ ແລະ ເຮົາກໍເວົ້າກັບລາວວ່າ “ຄືນນີ້ອຸນຫະພູມຈະຕິດລົບຫ້າອົງສາ. ພືດ ແລະ ສັດທີ່ບໍ່ສາມາດທົນກັບຄວາມໜາວເຫຼົ່ານັ້ນບໍ່ຄວນໄດ້ຮັບການເບິ່ງແຍງບໍ?” ຫຼັງຈາກທີ່ໄດ້ຍິນແນວນັ້ນ, ລາວກໍຕອບວ່າ “ຂ້ອຍມີເສື້ອກັນໜາວ ແລະ ຕອນກາງຄືນຂ້ອຍກໍນອນຫົ່ມຜ້າຫົ່ມ, ສະນັ້ນ ຂ້ອຍຈະບໍ່ຮູ້ສຶກໜາວ”. ລາວເຂົ້າໃຈສິ່ງທີ່ເຮົາໝາຍເຖິງບໍ? ເມື່ອອີງໃສ່ຄຳຕອບນີ້, ເຫັນໄດ້ຊັດເຈນວ່າລາວບໍ່ເຂົ້າໃຈ. ນີ້ບໍ່ແມ່ນຄວາມມຶນຊາບໍ? (ແມ່ນແລ້ວ). ຖ້າເຮົາເວົ້າວ່າ “ຄືນນີ້ອຸນຫະພູມຈະຕິດລົບຫ້າອົງສາ. ຖ້າມີດອກໄມ້ຢູ່ທາງນອກ, ດອກໄມ້ເຫຼົ່ານັ້ນກໍຈະໜາວຕາຍ. ສັດທີ່ອ່ອນໄຫວຕໍ່ຄວາມໜາວ ແລະ ສັດທີ່ອ່ອນແອຄວນຖືກເກັບໄວ້ໃນຄອກ. ເຈົ້າຄວນແຂວນຜ້າມ່ານເພີ່ມຢູ່ປະຕູ ແລະ ອັດບໍລິເວນທີ່ລົມພັດຜ່ານເຂົ້າໄດ້ໃນຄອກ”. ຫຼັງຈາກທີ່ໄດ້ຍິນແນວນັ້ນ, ລາວກໍຄົງຈະໄຕ່ຕອງຈັກໜ້ອຍແລ້ວຄິດວ່າ “ໂອ້, ເຈົ້າກຳລັງເວົ້າເຖິງສັດ ແລະ ພືດ. ແລ້ວພຽງແຕ່ຍ້າຍດອກໄມ້ເຂົ້າໄປໃນເຮືອນກໍໄດ້ແລ້ວ, ບໍ່ແມ່ນບໍ? ມີສັດຕັ້ງຫຼາຍໂຕ ແລະ ເຈົ້າກໍບໍ່ໄດ້ບອກວ່າໂຕໃດອ່ອນໄຫວຕໍ່ຄວາມໜາວ ແລະ ໂຕໃດບໍ່ອ່ອນໄຫວ, ໂຕໃດຄວນເອົາເຂົ້າໄປຂ້າງໃນ ແລະ ໂຕໃດບໍ່ຄວນ”. ແມ່ນແລ້ວ, ເຮົາບໍ່ໄດ້ບອກຢ່າງສະເພາະເຈາະຈົງ, ແຕ່ເຈົ້າບໍ່ສາມາດປະຕິບັດຕາມຫຼັກການໄດ້ບໍ? ເຈົ້າບໍ່ຮູ້ສຶກຕົວເລີຍວ່າດອກໄມ້ທີ່ປະໄວ້ທາງນອກໃນລະດູໜາວອາດຈະໜາວຕາຍໄດ້ ແລະ ຖ້າເຮົາບໍ່ມອບໝາຍໃຫ້ເຈົ້າເຮັດສິ່ງເຫຼົ່ານີ້, ເຈົ້າກໍຈະບໍ່ເຮັດ, ນີ້ແມ່ນບັນຫາປະເພດໃດ? ນີ້ບໍ່ແມ່ນຄວາມມຶນຊາບໍ? (ແມ່ນແລ້ວ). ສິ່ງນີ້ສະແດງໃຫ້ເຫັນວ່າລາວມຶນຊາ. ຕົວຢ່າງ: ທາງນອກແດດອອກ ແລະ ມີເຄື່ອງນຸ່ງຕາກຢູ່ທາງນອກ, ແລ້ວມີຄົນເວົ້າວ່າ “ເບິ່ງຄືວ່າຝົນອາດຈະຕົກໃນຕອນບ່າຍ. ເຄື່ອງນຸ່ງທີ່ຕາກຢູ່ທາງນອກຈະປຽກບໍ?” ຄຳເວົ້າເຫຼົ່ານີ້ແຝງຄວາມໝາຍຂອງການເຕືອນໄວ້. ຄົນທີ່ມີຄວາມຄິດຂອງຄວາມເປັນມະນຸດທີ່ປົກກະຕິເມື່ອໄດ້ຍິນແນວນັ້ນກໍຈະໄຕ່ຕອງວ່າ “ຂ້ອຍຄວນເອົາໃຈໃສ່, ເມື່ອທ້ອງຟ້າມືດຄຶ້ມ, ຂ້ອຍຈະຟ້າວເກັບເຄື່ອງນຸ່ງເຂົ້າໄປຂ້າງໃນ”. ແຕ່ຜູ້ທີ່ບໍ່ມີຄວາມຄິດຂອງຄວາມເປັນມະນຸດທີ່ປົກກະຕິຈະບໍ່ຮູ້ສຶກຕົວເຖິງເລື່ອງນີ້. ເມື່ອເຈົ້າເວົ້າວ່າຝົນຈະຕົກໃນຕອນບ່າຍ, ພວກເຂົາໄດ້ຍິນແນວນັ້ນແລ້ວກໍຄິດວ່າ “ເວົ້າແບບນັ້ນໄປເພື່ອຫຍັງ? ມັນບໍ່ມີຫຍັງກ່ຽວຂ້ອງກັບຂ້ອຍເລີຍ. ຂ້ອຍຈະຢູ່ຂ້າງໃນ, ສະນັ້ນ ຖ້າຝົນຕົກຂ້ອຍກໍຈະບໍ່ປຽກ. ນອກຈາກນີ້, ຖ້າຝົນຕົກແລ້ວຂ້ອຍຈະເຮັດຫຍັງໄດ້? ບອກຂ້ອຍໄປກໍບໍ່ມີປະໂຫຍດຫຍັງ!” ພວກເຂົາພຽງແຕ່ບໍ່ຮູ້ສຶກຕົວວ່າເປັນຫຍັງຄົນອື່ນຈຶ່ງບອກເລື່ອງນີ້ກັບພວກເຂົາ ຫຼື ເປັນຫຍັງເລື່ອງນີ້ຈຶ່ງຖືກຍົກຂຶ້ນມາເວົ້າ. ແລ້ວເຈົ້າຕ້ອງເວົ້າກັບພວກເຂົາແນວໃດ ພວກເຂົາຈຶ່ງຈະເຂົ້າໃຈຢ່າງແທ້ຈິງ? ເຈົ້າຕ້ອງບອກພວກເຂົາວ່າ “ຝົນຈະຕົກໃນຕອນບ່າຍເວລາເທົ່ານັ້ນເທົ່ານີ້. ກ່ອນຝົນຕົກ, ເມື່ອເຈົ້າເຫັນທ້ອງຟ້າມືດຄຶ້ມ, ໃຫ້ຟ້າວເກັບເຄື່ອງນຸ່ງເຂົ້າໄປຂ້າງໃນ. ຖ້າເຈົ້າບໍ່ເຮັດ, ພວກມັນກໍຈະປຽກ ແລະ ຕ້ອງໄດ້ຊັກໃໝ່. ອີກຢ່າງໜຶ່ງ, ເມື່ອເກັບເຄື່ອງນຸ່ງ, ໃຫ້ກວດເບິ່ງວ່າມີສິ່ງອື່ນຢູ່ທາງນອກທີ່ບໍ່ຄວນປຽກ ຫຼື ຖືກຝົນ ຫຼື ບໍ່ ແລະ ໃຫ້ເກັບພວກມັນເຂົ້າໄປຂ້າງໃນນຳ”. ເຈົ້າຕ້ອງສັ່ງພວກເຂົາແບບນີ້. ຖ້າເຈົ້າບໍ່ສັ່ງພວກເຂົາແບບນີ້, ພວກເຂົາກໍຈະບໍ່ຮູ້ສຶກຕົວວ່າຕ້ອງເກັບເຄື່ອງນຸ່ງ ແລະ ຈະບໍ່ຮູ້ສຶກຕົວວ່າຕ້ອງເກັບສິ່ງຂອງອື່ນໆທີ່ບໍ່ສາມາດຖືກຝົນໄດ້. ພວກເຂົາຈະບໍ່ເຮັດສິ່ງເຫຼົ່ານີ້. ເປັນຫຍັງ? ເພາະວ່າພວກເຂົາມຶນຊາເກີນໄປ, ພວກເຂົາບໍ່ມີຄວາມຄິດຂອງຄວາມເປັນມະນຸດທີ່ປົກກະຕິ ແລະ ພວກເຂົາກໍບໍ່ບັນລຸມາດຕະຖານຂອງຄວາມເປັນມະນຸດທີ່ປົກກະຕິ. ນັ້ນກໍຄື ສະຕິປັນຍາ ແລະ ຂີດຄວາມສາມາດຂອງພວກເຂົາບໍ່ບັນລຸມາດຕະຖານຂອງຄວາມເປັນມະນຸດທີ່ປົກກະຕິ. ຄົນທີ່ກັບຊາດມາເກີດຈາກສັດກໍເປັນແບບນີ້ແຫຼະ. ເມື່ອຂໍໃຫ້ຄົນແບບນີ້ເຮັດບາງສິ່ງບາງຢ່າງ, ເຖິງແມ່ນວ່າເຮົາຈະສັ່ງພວກເຂົາຫຼາຍຄັ້ງແລ້ວ ແລະ ພວກເຂົາກໍເຄີຍເຮັດມາຫຼາຍຄັ້ງແລ້ວ, ເຮົາກໍຍັງຕ້ອງສັ່ງພວກເຂົາອີກ. ຖ້າເຮົາບໍ່ສັ່ງພວກເຂົາ, ພວກເຂົາກໍຈະບໍ່ຮູ້ສຶກຕົວວ່າຕ້ອງເຮັດຫຍັງ ແລະ ຈະບໍ່ສາມາດເຮັດມັນໄດ້. ສະນັ້ນ ທຸກຄັ້ງທີ່ພວກເຂົາພົບກັບວຽກງານປະເພດນີ້, ເຈົ້າຕ້ອງບອກພວກເຂົາຢ່າງຊັດເຈນວ່າຕ້ອງເຮັດຫຍັງ ແລະ ເຮັດແນວໃດ ໂດຍສັ່ງພວກເຂົາໃນແຕ່ລະຂັ້ນຕອນຂອງຂະບວນການ. ຖ້າເຈົ້າລືມບອກແມ່ນແຕ່ສິ່ງດຽວ, ພວກເຂົາກໍຈະບໍ່ເຮັດສິ່ງນັ້ນ ຫຼື ອາດຈະເຮັດໃຫ້ວຽກງານນັ້ນເສຍຫາຍໄດ້. ແລ້ວຖ້າເຈົ້າຊີ້ໃຫ້ເຫັນບັນຫາຂອງພວກເຂົາ, ພວກເຂົາກໍຈະຕອບໂຕ້ດ້ວຍຂໍ້ອ້າງທີ່ບິດເບືອນຢ່າງຫຼວງຫຼາຍ ແລະ ເລີ່ມດື້ດ້ານບໍ່ຍອມຮັບຟັງເຫດຜົນອີກຄັ້ງ. ນີ້ຄືການສະແດງອອກເຖິງຄວາມມຶນຊາ.

ລັກສະນະຄວາມມຶນຊານີ້ຂອງຄົນທີ່ກັບຊາດມາເກີດຈາກສັດນັ້ນຊັດເຈນຫຼາຍ. ຕົວຢ່າງ: ຈາກການໂອ້ລົມກ່ຽວກັບຄວາມຈິງ, ພວກເຂົາເຂົ້າໃຈທາງຫຼັກຄຳສອນກ່ຽວກັບວິທີແຍກແຍະວ່າຜູ້ນໍາຄຣິສຕະຈັກເຮັດວຽກງານຕົວຈິງ ຫຼື ບໍ່, ພວກເຂົາເປັນຜູ້ນໍາທີ່ໄດ້ມາດຕະຖານ ຫຼື ບໍ່ ຫຼື ພວກເຂົາເປັນຜູ້ນໍາປອມ ຫຼື ຜູ້ຕໍ່ຕ້ານພຣະຄຣິສ ຫຼື ບໍ່. ເຖິງຢ່າງໃດກໍຕາມ, ເມື່ອເວົ້າເຖິງການແຍກແຍະວ່າຜູ້ນໍາຄຣິສຕະຈັກຂອງພວກເຂົາເອງຈັດຢູ່ໃນປະເພດໃດ, ແມ່ນແຕ່ເມື່ອພວກເຂົາເຫັນການສະແດງອອກບາງຢ່າງທີ່ຜູ້ນໍາຄຣິສຕະຈັກສະແດງອອກມາ, ພວກເຂົາກໍບໍ່ຮູ້ວິທີແຍກແຍະການສະແດງອອກເຫຼົ່ານັ້ນ. ຖ້າເຈົ້າຖາມພວກເຂົາວ່າ “ຜູ້ນໍາຄຣິສຕະຈັກຂອງພວກເຈົ້າເຮັດວຽກງານຕົວຈິງບໍ?” ພວກເຂົາກໍເວົ້າວ່າ “ຂ້ອຍເຫັນຜູ້ນໍາຄຣິສຕະຈັກຫຍຸ້ງຢູ່ກັບການເຕົ້າໂຮມ ແລະ ຫຍຸ້ງຢູ່ກັບການຈັດແຈງສິ່ງຕ່າງໆທຸກມື້, ຜູ້ນໍາຄຣິສຕະຈັກແຈກຢາຍໜັງສືໃຫ້ອ້າຍເອື້ອຍນ້ອງ ແລະ ຜູ້ນໍາຄຣິສຕະຈັກກໍຕິດຕາມວຽກງານຂ່າວປະເສີດ”. ຈາກນັ້ນ ເຈົ້າກໍຖາມວ່າ “ແລ້ວຜູ້ນໍາຄຣິສຕະຈັກຂອງພວກເຈົ້າເຮັດວຽກງານຂອງຕົນໄດ້ດີສໍ່າໃດ? ຜູ້ນໍາຄຣິສຕະຈັກຂອງພວກເຈົ້າເປັນຄົນທີ່ໄລ່ຕາມເສາະຫາຄວາມຈິງບໍ?” ພວກເຂົາຕອບວ່າ “ຜູ້ນໍາຄຣິສຕະຈັກໄດ້ປະຖິ້ມອາຊີບ ແລະ ຄອບຄົວຂອງຕົນແລ້ວ. ແມ່ນແຕ່ຕອນທີ່ພໍ່ແມ່ຂອງຜູ້ນໍາຄຣິສຕະຈັກມາຢ້ຽມຢາມ, ຜູ້ນໍາຄຣິສຕະຈັກກໍຫຍຸ້ງຢູ່ກັບການປະຕິບັດໜ້າທີ່ຂອງຕົນເກີນກວ່າທີ່ຈະໄປພົບພວກເພິ່ນໄດ້. ຜູ້ນໍາຄຣິສຕະຈັກຕ້ອງເປັນຄົນທີ່ໄລ່ຕາມເສາະຫາຄວາມຈິງຢ່າງແນ່ນອນ, ແມ່ນບໍ?” ພວກເຂົາພຽງແຕ່ເບິ່ງການສະແດງອອກພາຍນອກເຫຼົ່ານີ້ຂອງຜູ້ນໍາຄຣິສຕະຈັກ; ແຕ່ບໍ່ວ່າຜູ້ນໍາຈະເຮັດຄວາມຊົ່ວຢ່າງລັບໆຫຼາຍສໍ່າໃດກໍຕາມ, ເຖິງແມ່ນວ່າພວກເຂົາຈະເຫັນສິ່ງນີ້, ພວກເຂົາກໍເບິ່ງບໍ່ອອກວ່າມັນເປັນບັນຫາ, ພວກເຂົາບໍ່ຮູ້ວ່າມັນເປັນບັນຫາ. ບໍ່ວ່າສິ່ງເຫຼົ່ານີ້ຈະເກີດຂຶ້ນຕໍ່ໜ້າພວກເຂົາຫຼາຍສໍ່າໃດກໍຕາມ, ມັນກໍຄືກັບວ່າພວກເຂົາບໍ່ເຄີຍເຫັນຫຍັງເລີຍ, ຄືກັບວ່າພວກເຂົາບໍ່ໄດ້ດຳລົງຊີວິດຢູ່ໃນທ່າມກາງຜູ້ຄົນ ແຕ່ຢູ່ໃນອີກໂລກໜຶ່ງຢ່າງສິ້ນເຊີງ. ຄົນແບບນີ້ມຶນຊາເຖິງຂີດສຸດ, ບໍ່ແມ່ນບໍ? (ແມ່ນແລ້ວ). ນີ້ແຫຼະຄືຄວາມມຶນຊາ. ເມື່ອພວກເຂົາພົບກັບຄົນທີ່ມີວຽກງານຂອງວິນຍານທີ່ຊົ່ວຮ້າຍ, ຜູ້ທີ່ມັກຈະເອົາໃຈໃສ່ກັບເລື່ອງເໜືອທຳມະຊາດ ແລະ ມັກຈະເວົ້າກ່ຽວກັບສິ່ງທີ່ພວກເຂົາຮູ້ສຶກຢູ່ສະເໝີ ໂດຍມັກຈະເວົ້າສິ່ງຕ່າງໆເຊັ່ນ: “ຂ້ອຍໄດ້ຍິນສຽງໜຶ່ງ, ພຣະເຈົ້າໃຫ້ຄວາມຮູ້ແຈ້ງແກ່ຂ້ອຍ, ພຣະເຈົ້າໃຫ້ແສງເຍືອງທາງແກ່ຂ້ອຍ, ພຣະເຈົ້ານໍາພາຂ້ອຍ, ພຣະເຈົ້າເປີດເຜີຍບາງສິ່ງບາງຢ່າງຢູ່ພາຍໃນຕົວຂ້ອຍອີກແລ້ວ”, ຄົນທີ່ມຶນຊາກໍຄິດວ່າ “ພວກເຂົາຮັກພຣະເຈົ້າຢ່າງແທ້ຈິງ. ພວກເຂົາໄດ້ຮັບການເປີດເຜີຍ, ແລ້ວເປັນຫຍັງຂ້ອຍຈຶ່ງບໍ່ໄດ້ຮັບ?” ພວກເຂົາພຽງແຕ່ບໍ່ຮັບຮູ້ວ່ານີ້ຄືວຽກງານຂອງວິນຍານທີ່ຊົ່ວຮ້າຍ. ຈົນກວ່າມື້ໜຶ່ງທີ່ຄົນຜູ້ນັ້ນເກີດເປັນບ້າຂຶ້ນມາຢ່າງກະທັນຫັນ, ສ້າງຄວາມວຸ່ນວາຍຄັ້ງໃຫຍ່ຕໍ່ໜ້າທຸກຄົນ, ກິ້ງເກືອກລີເລືອຢູ່ກັບພື້ນ ແລະ ແລ່ນເປືອຍກາຍໄປຕາມຖະໜົນ ພວກເຂົາຈຶ່ງເຫັນໃນທີ່ສຸດວ່ານີ້ຄືວິນຍານທີ່ຊົ່ວຮ້າຍ. ຄວາມຈິງແລ້ວ ກ່ອນທີ່ຄົນຜູ້ນັ້ນຈະເປັນບ້າ, ມັນກໍມີສັນຍານຫຼາຍຢ່າງແລ້ວ ແລະ ການສະແດງອອກເຫຼົ່ານີ້ກໍພຽງພໍແລ້ວທີ່ຈະກຳນົດລັກສະນະຂອງພວກເຂົາວ່າພວກເຂົາມີວຽກງານຂອງວິນຍານທີ່ຊົ່ວຮ້າຍ ແລະ ຄວນຈັດການຄັດພວກເຂົາອອກແຕ່ເນີນໆ. ແຕ່ພວກເຂົາມຶນຊາ, ບໍ່ສາມາດຮັບຮູ້ສິ່ງເຫຼົ່ານີ້ໄດ້ ແລະ ບໍ່ຮັບຮູ້ວ່າການປ່ອຍຄົນແບບນັ້ນໄວ້ໃນຄຣິສຕະຈັກຈະນຳຜົນສະທ້ອນຫຍັງມາໃຫ້, ນີ້ບໍ່ແມ່ນສິ່ງທີ່ມີແນວໂນ້ມທີ່ຈະກໍ່ໃຫ້ເກີດໄພພິບັດບໍ? ວິນຍານທີ່ຊົ່ວຮ້າຍ ແລະ ມານຮ້າຍທີ່ຊົ່ວຮ້າຍບາງຕົວເຖິງຂັ້ນທຳຮ້າຍຜູ້ຄົນ, ແຕ່ຄົນທີ່ມຶນຊາກໍຍັງບໍ່ສາມາດຮັບຮູ້ໄດ້ວ່າພວກມັນເປັນຫຍັງກັນແທ້. ພວກເຂົາເຖິງກັບເຊື່ອວ່າບຸກຄົນດັ່ງກ່າວຮັກພຣະເຈົ້າຢ່າງແທ້ຈິງ ແລະ ພວກເຂົາເຕັມໄປດ້ວຍຄວາມກະຕືລືລົ້ນ ໂດຍມັກຈະນອນເດິກເພື່ອອ່ານພຣະທຳຂອງພຣະເຈົ້າ ແລະ ຮຽນຮ້ອງເພງສັນລະເສີນ, ບໍ່ກິນ ຫຼື ບໍ່ນອນເປັນເວລາຫຼາຍມື້ ແຕ່ກໍຍັງບໍ່ຮູ້ສຶກອິດເມື່ອຍ. ເຖິງແມ່ນວ່າສິ່ງນີ້ຈະຜິດປົກກະຕິຢ່າງຊັດເຈນ, ພວກເຂົາກໍອ້າງວ່າມັນຄືຄວາມຮັກທີ່ມີຕໍ່ພຣະເຈົ້າ. ພວກເຂົາມຶນຊາເກີນໄປ, ບໍ່ແມ່ນບໍ? ຄົນທີ່ມຶນຊາ, ດ້ານໜຶ່ງກໍຄື ພວກເຂົາບໍ່ສາມາດເບິ່ງທະລຸເລື່ອງລາວຕ່າງໆໄດ້; ພວກເຂົາບໍ່ສາມາດເບິ່ງຂ້າມປະກົດການພາຍນອກເພື່ອເບິ່ງທະລຸເຖິງແກ່ນແທ້ຂອງບັນຫາໄດ້. ດັ່ງນັ້ນ, ມັນຈຶ່ງເປັນເລື່ອງທີ່ຍາກຫຼາຍສຳລັບພວກເຂົາທີ່ຈະກຳນົດລັກສະນະຂອງບັນຫາໃດໜຶ່ງໄດ້ຢ່າງຖືກຕ້ອງ. ນອກຈາກນີ້, ຄົນທີ່ມຶນຊາບໍ່ມີວິທີຄິດທີ່ປົກກະຕິ ຫຼື ຄວາມສາມາດໃນການລະບຸສິ່ງຕ່າງໆ, ສະນັ້ນ ພວກເຂົາຈຶ່ງບໍ່ຮັບຮູ້ເຖິງຫຼາຍສິ່ງຫຼາຍຢ່າງທີ່ເກີດຂຶ້ນອ້ອມຕົວພວກເຂົາຢ່າງສິ້ນເຊີງ. ຄົນແບບນີ້ສາມາດອາໄສຢູ່ໃນສະຖານທີ່ໃດໜຶ່ງເປັນເວລາຫຼາຍປີ, ແຕ່ເມື່ອຖືກຖາມວ່າ “ສະພາບອາກາດຢູ່ບ່ອນນັ້ນເປັນແນວໃດ? ຮູບແບບຂອງລະດູການເປັນແນວໃດ? ມັນເປັນສະຖານທີ່ທີ່ສະດວກສະບາຍໃນການດຳລົງຊີວິດບໍ?” ພວກເຂົາກໍບໍ່ສາມາດຕອບໄດ້. ພວກເຂົາເວົ້າວ່າ “ສະພາບອາກາດເປັນແນວໃດຫັ້ນຫວາ? ຂ້ອຍບໍ່ຮູ້ດອກ. ແນວໃດກໍຕາມ, ດອກໄມ້ບານໃນເດືອນເມສາ, ໃບໄມ້ປ່ຽນເປັນສີເຫຼືອງ ແລະ ເລີ່ມຫຼົ່ນໃນຊ່ວງເດືອນກັນຍາ ຫຼື ເດືອນຕຸລາ ແລະ ເມື່ອລະດູໜາວມາຮອດ ມັນກໍເຖິງເວລາທີ່ຫິມະຕົກ”. ຖ້າຖືກຖາມວ່າ “ຮີດຄອງປະເພນີທ້ອງຖິ່ນເປັນແນວໃດ? ລະບົບສັງຄົມເປັນແນວໃດ? ມີການຈຳແນກເຊື້ອຊາດບໍ? ນະໂຍບາຍຂອງລັດຖະບານເປັນແນວໃດ? ລັດຖະບານປະຕິບັດຕໍ່ຄົນທີ່ມາຈາກບ່ອນອື່ນແນວໃດ?” ພວກເຂົາກໍບໍ່ຮູ້ເລື່ອງເລີຍ, ໄດ້ແຕ່ຈ້ອງເບິ່ງດ້ວຍຄວາມງົງງວຍ, ບໍ່ສາມາດເວົ້າຫຍັງໄດ້. ແມ່ນແຕ່ເມື່ອເວົ້າເຖິງເລື່ອງທີ່ສຳຄັນທີ່ສຸດ ນັ້ນກໍຄືທັດສະນະຄະຕິຂອງລັດຖະບານທີ່ມີຕໍ່ຄວາມເຊື່ອທາງສາສະໜາ, ພວກເຂົາກໍບໍ່ສາມາດເວົ້າຫຍັງໄດ້ ໂດຍຕອບພຽງແຕ່ວ່າ “ເອີ ພວກເຮົາອາໄສຢູ່ບ່ອນນັ້ນ ແລະ ລັດຖະບານກໍບໍ່ເຄີຍສ້າງບັນຫາໃຫ້ພວກເຮົາເລີຍ”. ພວກເຂົາປຽບເໝືອນຫຸ່ນໄມ້, ບໍ່ຮັບຮູ້ຫຍັງເລີຍຢ່າງສິ້ນເຊີງ, ນີ້ຄືຄວາມມຶນຊາເຖິງຂີດສຸດ. ຍັງມີບາງຄົນທີ່ເວົ້າວ່າພວກເຂົາຫຍຸ້ງຢູ່ກັບການປະຕິບັດໜ້າທີ່ຂອງພວກເຂົາເກີນໄປ ແລະ ບໍ່ມີເວລາທີ່ຈະສົນໃຈສິ່ງເຫຼົ່ານີ້, ນີ້ບໍ່ແມ່ນພຽງແຕ່ຂໍ້ອ້າງບໍ? (ແມ່ນແລ້ວ). ມັນຊັດເຈນວ່ານີ້ຄືຂໍ້ອ້າງ. ສິ່ງທີ່ງ່າຍດາຍແບບນີ້ຈຳເປັນຕ້ອງຕັ້ງໃຈເອົາໃຈໃສ່ ແລະ ບັນທຶກໄວ້ບໍ? ບໍ່, ບໍ່ຈຳເປັນ. ຖ້າເຈົ້າມີຄວາມຄິດຂອງຄວາມເປັນມະນຸດທີ່ປົກກະຕິ, ຫຼັງຈາກທີ່ອາໄສຢູ່ໃນສະຖານທີ່ໃດໜຶ່ງເປັນເວລາຫຼາຍກວ່າສາມປີ, ໂດຍພື້ນຖານແລ້ວ ເຈົ້າຄວນຈະຈັບໃຈຄວາມສະພາບອາກາດໃນທ້ອງຖິ່ນ, ຮີດຄອງປະເພນີ, ນິໄສການດຳລົງຊີວິດ, ສະຖານະການກ່ຽວກັບຄວາມເຊື່ອທາງສາສະໜາ ແລະ ນະໂຍບາຍຂອງລັດຖະບານ ພ້ອມທັງທັດສະນະຄະຕິຂອງລັດຖະບານທີ່ມີຕໍ່ຄົນທີ່ມາຈາກບ່ອນອື່ນ. ເຈົ້າບໍ່ຈຳເປັນຕ້ອງຊອກຮູ້, ຄົ້ນຫາ ຫຼື ລວບລວມຂໍ້ມູນນີ້ເປັນພິເສດເລີຍ, ເຈົ້າກໍພຽງແຕ່ຈະຮູ້ເອງ. ໃຜກໍຕາມທີ່ມີຄວາມຄິດຂອງຄວາມເປັນມະນຸດທີ່ປົກກະຕິ ກໍສາມາດຈັບໃຈຄວາມສິ່ງເຫຼົ່ານີ້ໄດ້ຢ່າງເປັນທຳມະຊາດຫຼາຍ. ຖ້າແມ່ນແຕ່ບັນຫາທີ່ຄົນປົກກະຕິສາມາດຈັບໃຈຄວາມ ແລະ ເບິ່ງເຫັນໄດ້ຢ່າງຊັດເຈນ ເຈົ້າກໍຍັງບໍ່ສາມາດຈັບໃຈຄວາມໄດ້, ສິ່ງນີ້ບົ່ງບອກເຖິງຫຍັງ? ມັນບົ່ງບອກວ່າເຈົ້າບໍ່ມີຄວາມຄິດ ຫຼື ຄວາມມີເຫດຜົນຂອງຄວາມເປັນມະນຸດທີ່ປົກກະຕິ ແລະ ເຈົ້າບໍ່ບັນລຸມາດຕະຖານຂອງຄວາມເປັນມະນຸດທີ່ປົກກະຕິ. ເຫດຜົນພື້ນຖານທີ່ຄົນປະເພດນີ້ບໍ່ສາມາດບັນລຸມາດຕະຖານຂອງຄວາມເປັນມະນຸດທີ່ປົກກະຕິກໍຄື ພວກເຂົາບໍ່ໄດ້ກັບຊາດມາເກີດຈາກມະນຸດ ແຕ່ກັບຊາດມາເກີດຈາກສັດ. ເຈົ້າເຂົ້າໃຈບໍ? (ເຂົ້າໃຈແລ້ວ). ຖ້າລັກສະນະຄວາມມຶນຊາຂອງຄົນໃດຄົນໜຶ່ງຊັດເຈນຫຼາຍ, ສິ່ງນີ້ກໍອະທິບາຍເຖິງບັນຫາໄດ້ຢ່າງຊັດເຈນ.

ພວກເຈົ້າເຂົ້າໃຈຫຍັງແດ່ຈາກການໂອ້ລົມຂອງພວກເຮົາຫວ່າງກີ້ນີ້ ກ່ຽວກັບລັກສະນະຂອງຄົນທີ່ກັບຊາດມາເກີດຈາກສັດ? ພວກເຈົ້າສັງເກດເຫັນຂໍ້ເທັດຈິງອັນໜຶ່ງບໍ ວ່າທັງການຢັ່ງຮູ້ທີ່ບິດເບືອນ ແລະ ຄວາມມຶນຊາ ເຊິ່ງເປັນສອງລັກສະນະນີ້ທີ່ເຫັນໄດ້ຊັດເຈນຫຼາຍໃນຄົນປະເພດນີ້? (ສັງເກດເຫັນ). ເປັນຫຍັງຄົນເຫຼົ່ານີ້ຈຶ່ງມີການສະແດງອອກສອງຢ່າງນີ້? ຄວາມເປັນມະນຸດຂອງພວກເຂົາຂາດຫຍັງ? (ຄວາມຄິດທີ່ປົກກະຕິ). ນັ້ນກໍຂ້ອນຂ້າງຖືກຕ້ອງ, ພວກເຂົາບໍ່ມີສະຕິປັນຍາຂອງມະນຸດ. ເມື່ອເບິ່ງຈາກພາຍນອກແລ້ວ ຄືກັບວ່າຄົນເຫຼົ່ານີ້ມີຂີດຄວາມສາມາດຕໍ່າ, ມັນຕໍ່າສໍ່າໃດ? ພວກເຂົາທັງມັກຈະມີການບິດເບືອນ ແລະ ມຶນຊາ; ເມື່ອເວົ້າເຖິງບາງບັນຫາທີ່ຜູ້ທີ່ມີຄວາມເປັນມະນຸດທີ່ປົກກະຕິມັກຈະພົບພໍ້ ແລະ ສາມາດຈັດການ ແລະ ແກ້ໄຂໄດ້ດ້ວຍຕົນເອງ, ພວກເຂົາພັດເຮັດບໍ່ໄດ້ ແລະ ບໍ່ສາມາດແກ້ໄຂພວກມັນໄດ້ ເຊິ່ງເບິ່ງຄືວ່າໄຮ້ດຽງສາ, ໜ້າຕະຫຼົກ ແລະ ບໍ່ມີວຸດທິພາວະຫຼາຍ. ທີ່ຮ້າຍແຮງໄປກວ່ານັ້ນກໍຄື ບາງຄົນໃນພວກເຂົາບໍ່ມີຄວາມສາມາດໃນການດຳລົງຊີວິດດ້ວຍຕົນເອງ, ພວກເຂົາບໍ່ສາມາດລ້ຽງດູຕົນເອງໄດ້ ແລະ ບໍ່ວ່າພວກເຂົາຈະອອກໄປເຮັດວຽກ ຫຼື ເຮັດອາຊີບປະເພດໃດກໍຕາມ ພວກເຂົາກໍເຮັດບໍ່ໄດ້. ບໍ່ວ່າພວກເຂົາຈະໄປໃສ ນາຍຈ້າງກໍບໍ່ຕ້ອງການພວກເຂົາ ຫຼື ປົດພວກເຂົາອອກ. ນອກຈາກນີ້, ສິ່ງສຳຄັນກໍຄື ເມື່ອປະເຊີນກັບບັນຫາຕ່າງໆພາຍໃນຂອບເຂດຊີວິດຂອງພວກເຂົາເອງເຊັ່ນ: ບັນຫາທົ່ວໄປໃນຊີວິດ ແລະ ແມ່ນແຕ່ເລື່ອງເລັກໆນ້ອຍໆບາງຢ່າງ ພວກເຂົາກໍບໍ່ສາມາດຈັດການກັບພວກມັນໄດ້ດີ. ພວກເຂົາເຖິງກັບສາມາດເຮັດໃຫ້ບັນຫາທີ່ງ່າຍດາຍຫຼາຍກາຍເປັນເລື່ອງວຸ່ນວາຍ; ພວກເຂົາມັກຈະນຳໃຊ້ກົດລະບຽບຢ່າງຫຼັບຫູຫຼັບຕາສະເໝີ. ວິທີການ ແລະ ແນວທາງທີ່ພວກເຂົາໃຊ້ເພື່ອຈັດການກັບສິ່ງຕ່າງໆນັ້ນໂງ່ຈ້າ ແລະ ງຸ່ມງ່າມທີ່ສຸດ; ພວກເຂົາບໍ່ມີວິທີການ ແລະ ແນວທາງທີ່ຜູ້ໃຫຍ່ຈະໃຊ້ເພື່ອຮັບມືກັບສິ່ງຕ່າງໆໃນໂລກ. ສິ່ງນີ້ເຮັດໃຫ້ເຫັນໄດ້ຊັດເຈນຫຼາຍວ່າພວກເຂົາບໍ່ມີສະຕິປັນຍາຂອງມະນຸດ. ຕົວຢ່າງ: ຄົນແບບນີ້ເປັນພະຍາດ ແລະ ຮູ້ສຶກບໍ່ສະບາຍຢູ່ສະເໝີ. ພວກເຂົາຊອກຫາຂໍ້ມູນບາງຢ່າງ ແລະ ໃນນັ້ນລະບຸວ່າມັນອາດຈະເປັນພະຍາດຮ້າຍແຮງ ຫຼື ການເຈັບປ່ວຍໜັກ; ພວກເຂົາກໍເກີດຄວາມຢ້ານກົວ, ຟ້າວໄປໂຮງໝໍເພື່ອກວດ. ທ່ານໝໍເວົ້າວ່າ “ພະຍາດນີ້ຮ້າຍແຮງຫຼາຍ. ມັນມີອັດຕາການເສຍຊີວິດສູງຫຼາຍ. ຖ້າປ່ອຍໄວ້ໂດຍບໍ່ປິ່ນປົວ ມັນກໍຈະຮ້າຍແຮງຂຶ້ນ ແລະ ສົ່ງຜົນໃຫ້ເສຍຊີວິດ. ການຜ່າຕັດເປັນວິທີດຽວທີ່ຈະປິ່ນປົວມັນໄດ້. ຖ້າເຈົ້າບໍ່ຜ່າຕັດ ເຈົ້າຈະມີຊີວິດຢູ່ໄດ້ຢ່າງຫຼາຍທີ່ສຸດສາມເດືອນ”. ເມື່ອໄດ້ຍິນແບບນີ້ ພວກເຂົາກໍເກີດຄວາມຢ້ານກົວຢ່າງໜັກ ແລະ ບໍ່ຮູ້ວ່າຈະເຮັດແນວໃດ. ພວກເຂົາພຽງແຕ່ຟັງທ່ານໝໍ ແລະ ຕັດສິນໃຈຜ່າຕັດ ໂດຍບໍ່ໄດ້ຮັບການກວດເພີ່ມເຕີມເພື່ອຢືນຢັນການບົ່ງມະຕິ. ກ່ອນການຜ່າຕັດ ແມ່ນແຕ່ຂໍ້ຄວນລະວັງພວກເຂົາກໍບໍ່ຖາມ, ເມື່ອການຜ່າຕັດສຳເລັດຈະມີຜົນຂ້າງຄຽງ ຫຼື ບໍ່, ແມ່ນແຕ່ຄຳຖາມເຫຼົ່ານີ້ພວກເຂົາກໍບໍ່ຮູ້ທີ່ຈະຖາມ ແລະ ພຽງແຕ່ຖືກທ່ານໝໍຂົ່ມຂູ່ຈົນຍອມຂຶ້ນໄປເທິງຕຽງຜ່າຕັດຢ່າງວ່າງ່າຍ. ໃນທີ່ສຸດ, ຫຼັງຈາກການຜ່າຕັດ ພວກເຂົາກໍຮູ້ສຶກບໍ່ສະບາຍຢູ່ບ່ອນນັ້ນບ່ອນນີ້ ແລະ ແມ່ນແຕ່ການກິນຢາກໍບໍ່ຊ່ວຍຫຍັງ. ຕໍ່ມາ ພວກເຂົາໄດ້ຍິນຈາກຄົນອື່ນວ່າພະຍາດນີ້ບໍ່ຈຳເປັນຕ້ອງຜ່າຕັດ, ມັນບໍ່ແມ່ນພະຍາດຮ້າຍແຮງແທ້ໆ ແລະ ພຽງແຕ່ອອກກຳລັງກາຍ ແລະ ກິນຢາທົ່ວໄປບາງຊະນິດ ມັນກໍຈະຄ່ອຍໆດີຂຶ້ນ ແລະ ບໍ່ລຸກລາມ ຫຼື ຮ້າຍແຮງຂຶ້ນ. ເພື່ອທີ່ຈະຫາເງິນ ບາງຄັ້ງທ່ານໝໍກໍເວົ້າສິ່ງທີ່ໜ້າຕົກໃຈເພື່ອເຮັດໃຫ້ຜູ້ຄົນຢ້ານ ແລະ ຄົນທີ່ມຶນຊາກໍບໍ່ມີຄວາມຄິດເປັນຂອງຕົນເອງ ແລະ ບໍ່ສາມາດຕັດສິນໃຈໄດ້; ເມື່ອໄດ້ຍິນສິ່ງທີ່ທ່ານໝໍເວົ້າ ພວກເຂົາກໍຢ້ານຈົນຂວັນຫາຍ ແລະ ເມື່ອທ່ານໝໍບອກໃຫ້ພວກເຂົາຜ່າຕັດ ພວກເຂົາກໍເຮັດຕາມ. ເມື່ອເລື່ອງແບບນີ້ເກີດຂຶ້ນກັບພວກເຂົາ, ຖ້າມີຄົນຢູ່ອ້ອມຂ້າງທີ່ມີຄວາມຄິດເປັນຂອງຕົນເອງ ແລະ ມີຈິດໃຈທີ່ເຂັ້ມແຂງ ພ້ອມທັງມີສະຕິປັນຍາທີ່ຈະຊ່ວຍພວກເຂົາກວດສອບສິ່ງຕ່າງໆ, ພວກເຂົາກໍຈະສາມາດຫຼີກລ່ຽງການເຮັດຜິດພາດ ແລະ ພວກເຂົາກໍຈະທົນທຸກໜ້ອຍລົງ. ແຕ່ຖ້າປ່ອຍໃຫ້ພວກເຂົາຈັດການກັບເລື່ອງແບບນີ້ດ້ວຍຕົນເອງ ໂດຍສະເພາະເລື່ອງໃຫຍ່ ພວກເຂົາກໍຈະບ່ຽງເບນໄປທາງໃດທາງໜຶ່ງ, ພວກເຂົາຈະຖືກຫຼອກລວງ ຫຼື ຖືກທຳຮ້າຍ; ພວກເຂົາມັກຈະໃຊ້ວິທີການທີ່ສຸດໂຕ່ງສະເໝີ. ພວກເຂົາພຽງແຕ່ບໍ່ສາມາດພິຈາລະນາສິ່ງຕ່າງໆຢ່າງຮອບດ້ານ ໂດຍອີງໃສ່ຫຼັກການ ຫຼື ວິທີການ ແລະ ແນວທາງທີ່ໃຊ້ທົ່ວໄປໃນການຈັດການກັບເລື່ອງດັ່ງກ່າວ ແລ້ວຊອກຫາວິທີການທີ່ມີເຫດຜົນ ແລະ ສົມເຫດສົມຜົນທີ່ສຸດເພື່ອປະຕິບັດຕໍ່ພວກມັນ. ໃຜກໍສາມາດຫຼອກລວງພວກເຂົາ, ປັ່ນຫົວພວກເຂົາ, ຊັກຈູງພວກເຂົາ ແລະ ເຮັດໃຫ້ພວກເຂົາຫຼົງຜິດໄດ້. ບາງຄົນຖາມວ່າ “ຄົນເຫຼົ່ານີ້ບໍ່ມີຄວາມຄິດ ຫຼື ຄວາມຄິດເຫັນເປັນຂອງຕົນເອງບໍ?” ຄວາມຈິງແລ້ວ ມັນບໍ່ແມ່ນວ່າພວກເຂົາບໍ່ມີຄວາມຄິດ ຫຼື ຄວາມຄິດເຫັນເປັນຂອງຕົນເອງ, ເຈົ້າເຫັນບໍ ເມື່ອພວກເຂົາເຮັດຄວາມຊົ່ວ ແລະ ພົ່ນຄຳໂຕ້ແຍ້ງທີ່ຄາດເຄື່ອນອອກມາ ພວກເຂົາກໍມີຄວາມຄິດເຫັນຢ່າງແນ່ນອນ. ບໍ່ວ່າໃຜຈະເວົ້າສິ່ງທີ່ຖືກຕ້ອງ ພວກເຂົາກໍບໍ່ຟັງ ແລະ ເຖິງແມ່ນວ່າຄົນໃດຄົນໜຶ່ງຈະເວົ້າສິ່ງທີ່ຖືກຕ້ອງ ພວກເຂົາກໍດື້ດ້ານ ແລະ ພຽງແຕ່ຍຶດໝັ້ນກັບຄຳໂຕ້ແຍ້ງທີ່ຄາດເຄື່ອນ ແລະ ບິດບ້ຽວຂອງພວກເຂົາ. ແຕ່ເມື່ອເຖິງເວລາທີ່ຈຳເປັນຕ້ອງໃຊ້ເຫດຜົນທີ່ປົກກະຕິ ແລະ ຄວາມຄິດທີ່ປົກກະຕິຢ່າງແທ້ຈິງ ເພື່ອປະເຊີນໜ້າ ແລະ ປະຕິບັດ ແລະ ຈັດການກັບເລື່ອງລາວຕ່າງໆທີ່ເກີດຂຶ້ນໃນຊີວິດປະຈຳວັນຢ່າງຖືກຕ້ອງ, ພວກເຂົາກໍບໍ່ຮູ້ວ່າຈະໃຊ້ວິທີການ ຫຼື ຂັ້ນຕອນໃດເພື່ອຈັດການກັບພວກມັນ, ບໍ່ຮູ້ວິທີປະຕິບັດຕໍ່ພວກມັນ, ບໍ່ມີວິທີການ ຫຼື ແນວທາງ ແລະ ບໍ່ມີຄວາມຄິດ ຫຼື ຄວາມຄິດເຫັນເປັນຂອງຕົນເອງ. ໃນທີ່ສຸດ ພວກເຂົາກໍພຽງແຕ່ປ່ອຍໃຫ້ຄົນອື່ນບົງການ, ຄົນອື່ນບອກໃຫ້ພວກເຂົາເຮັດຫຍັງພວກເຂົາກໍເຮັດ. ການບໍ່ມີສະຕິປັນຍາຂອງຄວາມເປັນມະນຸດທີ່ປົກກະຕິນັ້ນເປັນລັກສະນະຂອງຄົນທີ່ກັບຊາດມາເກີດຈາກສັດ. ແລ້ວເປັນຫຍັງພວກເຂົາຈຶ່ງສາມາດຍຶດໝັ້ນກັບຄຳໂຕ້ແຍ້ງທີ່ຄາດເຄື່ອນ ແລະ ບິດບ້ຽວຂອງພວກເຂົາ, ເຖິງກັບສາມາດເວົ້າພວກມັນອອກມາ ແລະ ເຜີຍແຜ່ພວກມັນໄປທົ່ວທຸກບ່ອນ? ສິ່ງນີ້ພິສູດວ່າໃນແງ່ສະຕິປັນຍາຂອງພວກເຂົາ ພວກເຂົາບໍ່ສາມາດແຍກແຍະໄດ້ວ່າອັນໃດຄືຄວາມຈິງ ແລະ ອັນໃດຄືເຫດຜົນທີ່ຄາດເຄື່ອນ, ອັນໃດສອດຄ່ອງກັບຄວາມມີເຫດຜົນທີ່ປົກກະຕິ ແລະ ອັນໃດບໍ່ສອດຄ່ອງ, ພວກເຂົາບໍ່ສາມາດແຍກແຍະສິ່ງເຫຼົ່ານີ້ໄດ້; ດັ່ງນັ້ນ, ເມື່ອເຈົ້າອະທິບາຍເຫດຜົນທີ່ຖືກຕ້ອງ ພວກເຂົາກໍບໍ່ສາມາດຍອມຮັບ ແລະ ບໍ່ເຂົ້າໃຈມັນ. ພວກເຂົາພຽງແຕ່ຍຶດໝັ້ນກັບເຫດຜົນທີ່ບິດເບືອນ ແລະ ບິດບ້ຽວຂອງພວກເຂົາເອງ ແລະ ເຊື່ອວ່າມັນຖືກຕ້ອງ. ບໍ່ວ່າຄົນອື່ນຈະໃຊ້ວິທີໃດເພື່ອເວົ້າກັບພວກເຂົາ, ບໍ່ວ່າວິທີການເວົ້າຂອງພວກເຂົາຈະດີ ຫຼື ເຕັມໄປດ້ວຍສະຕິປັນຍາສໍ່າໃດກໍຕາມ, ຄົນທີ່ກັບຊາດມາເກີດຈາກສັດກໍບໍ່ສາມາດຮັບເອົາມັນໄດ້ ແລະ ບໍ່ເຂົ້າໃຈມັນ, ພວກເຂົາໃຊ້ການບໍ່ໄດ້ແລ້ວ. ສິ່ງນີ້ສະແດງໃຫ້ເຫັນວ່າພວກເຂົາບໍ່ມີສະຕິປັນຍາຂອງຄວາມເປັນມະນຸດທີ່ປົກກະຕິ. ແມ່ນແຕ່ສຳລັບເລື່ອງທີ່ປົກກະຕິທີ່ສຸດໃນຊີວິດປະຈຳວັນ, ເມື່ອເຈົ້າອະທິບາຍເຫດຜົນກັບພວກເຂົາ ມັນກໍບໍ່ເຂົ້າຫູພວກເຂົາ, ພວກເຂົາຍັງຄົງຍຶດໝັ້ນກັບເຫດຜົນທີ່ບິດບ້ຽວຂອງພວກເຂົາ. ເມື່ອຜູ້ຄົນເຫັນສິ່ງນີ້ ພວກເຂົາກໍຄິດວ່າ “ເປັນຫຍັງຄົນຜູ້ນີ້ຈຶ່ງແປກປະຫຼາດແທ້? ເປັນຫຍັງພວກເຂົາຈຶ່ງບໍ່ຟັງເຫດຜົນເລີຍ? ພວກເຂົາເປັນຄືກັບທັງຄົນທີ່ມີອາການປ່ວຍທາງຈິດ ແລະ ຄົນທີ່ຍັງບໍ່ທັນເປັນຜູ້ໃຫຍ່, ເປັນຫຍັງພວກເຂົາຈຶ່ງມັກເວົ້າແບບເດັກນ້ອຍຢູ່ສະເໝີ?” ແຕ່ພວກເຂົາບໍ່ໄດ້ອາຍຸນ້ອຍ, ເມື່ອພວກເຂົາອາຍຸຫ້າສິບ ຫຼື ຫົກສິບປີ ພວກເຂົາກໍເປັນແບບນີ້ ແລະ ເມື່ອພວກເຂົາອາຍຸຮອດແປດສິບປີ ພວກເຂົາກໍຍັງເປັນແບບນີ້. ຕະຫຼອດຊີວິດຂອງພວກເຂົາ ພວກເຂົາເປັນຄົນທີ່ມີສະຕິປັນຍາບົກພ່ອງ; ຕະຫຼອດຊີວິດຂອງພວກເຂົາ ພວກເຂົາບໍ່ມີຄວາມຄິດຂອງມະນຸດທີ່ປົກກະຕິ ຫຼື ສະຕິປັນຍາຂອງມະນຸດທີ່ປົກກະຕິ. ນີ້ຄືລັກສະນະຂອງຄົນທີ່ກັບຊາດມາເກີດຈາກສັດ. ລັກສະນະນີ້ຊັດເຈນບໍ? (ຊັດເຈນ). ຕົວຢ່າງ: ສົມມຸດວ່າມີແມ່ຍິງທີ່ໂງ່ຈ້າຄົນໜຶ່ງທີ່ມີໜ້າຕາດີພໍສົມຄວນ ແລະ ຫຼັງຈາກທີ່ຖືກຜູ້ຊາຍເຈົ້າຊູ້ທີ່ຕໍ່າຊ້າລໍ້ລວງ ພວກເຂົາກໍຍ້າຍມາຢູ່ນຳກັນ. ຜູ້ຊາຍເຈົ້າຊູ້ທີ່ຕໍ່າຊ້າຄົນນັ້ນໄປຫຼິ້ນສາວຢູ່ຂ້າງນອກຕະຫຼອດເວລາ ແຕ່ເມື່ອນາງຮູ້ ນາງກໍບໍ່ໃຈຮ້າຍ, ແນວໃດກໍຕາມ ຂໍພຽງແຕ່ລາວປະຕິບັດຕໍ່ນາງເປັນຢ່າງດີກໍພໍແລ້ວ. ຕໍ່ມາ ຜູ້ຊາຍເຈົ້າຊູ້ທີ່ຕໍ່າຊ້າກໍໄປມີຄວາມສຳພັນກັບຄົນອື່ນ ແຕ່ເມື່ອນາງຮູ້ ນາງກໍບໍ່ສົນໃຈ ແລະ ຍັງຄົງຢູ່ກັບຜູ້ຊາຍເຈົ້າຊູ້ທີ່ຕໍ່າຊ້າຄົນນັ້ນດ້ວຍຄວາມຊື່ສັດທີ່ບໍ່ປ່ຽນແປງ. ນາງເຖິງກັບເວົ້າວ່າ “ຕາບໃດທີ່ລາວບໍ່ປະຖິ້ມຂ້ອຍ ຂ້ອຍກໍບໍ່ເປັນຫຍັງ”. ມີຄົນແນະນຳນາງໂດຍເວົ້າວ່າ “ລາວຊົ່ວເຖິງຂະໜາດນີ້ແລ້ວ ເຈົ້າຄວນເລີກກັບລາວໄດ້ແລ້ວ”. ນາງເວົ້າວ່າ “ບໍ່, ຂ້ອຍຂາດລາວບໍ່ໄດ້. ລາວຮັກຂ້ອຍ ແລະ ຂ້ອຍກໍມັກລາວ!” ຄົນແບບນີ້ສົມຄວນທີ່ຈະຢູ່ກັບຜູ້ຊາຍເຈົ້າຊູ້ທີ່ຕໍ່າຊ້າຄົນນີ້ ແລະ ທົນທຸກໄປຕະຫຼອດຊີວິດ, ນາງພຽງແຕ່ບໍ່ສາມາດແຍກແຍະໄດ້ວ່າຄົນດີເປັນແນວໃດ ຫຼື ຄົນທີ່ເໝາະສົມເປັນແນວໃດ. ນາງໄປຢູ່ກັບຜູ້ຊາຍເຈົ້າຊູ້ທີ່ຕໍ່າຊ້າ ແລະ ເຖິງກັບຄິດວ່າລາວຮັກນາງຢ່າງແທ້ຈິງ. ຜູ້ຊາຍເຈົ້າຊູ້ທີ່ຕໍ່າຊ້າເວົ້າຄຳຫວານສອງສາມຄຳກັບນາງ ແລະ ຊື້ອາຫານແຊບໆໃຫ້ນາງ ແລະ ພຽງແຕ່ເທົ່ານັ້ນ ລາວກໍສາມາດເວົ້າຈາຫວ່ານລ້ອມຈົນນາງຫຼົງກົນ. ລາວປັ່ນຫົວນາງຄືກັບຫຼິ້ນດິນນໍ້າມັນ. ເມື່ອລາວໄປຫຼິ້ນສາວລັບຫຼັງນາງ ແລະ ນາງຈັບໄດ້, ດ້ວຍຄຳເວົ້າພຽງສອງສາມຄຳ ລາວກໍສາມາດເວົ້າແກ້ຕົວເພື່ອຫຼອກລວງນາງໄດ້ແລ້ວ ແລະ ນາງກໍພຽງແຕ່ເບິ່ງບໍ່ອອກ. ໃນທີ່ສຸດ, ຜູ້ຊາຍເຈົ້າຊູ້ທີ່ຕໍ່າຊ້າກໍຍຶດເອົາຊັບສິນ ແລະ ເຮືອນທັງໝົດຂອງນາງ ແລ້ວກໍປະຖິ້ມນາງ. ນາງດ່າລາວວ່າເປັນຄົນບໍ່ມີສະຕິຮູ້ສຶກຜິດຊອບ ແຕ່ນາງພັດບໍ່ເວົ້າວ່ານາງຖືກຫຼອກລວງຍ້ອນວ່ານາງເບິ່ງຄົນບໍ່ອອກ. ເປັນຫຍັງຜູ້ຊາຍເຈົ້າຊູ້ທີ່ຕໍ່າຊ້າຄົນນັ້ນຈຶ່ງບໍ່ຫຼອກລວງຄົນອື່ນ ແຕ່ພັດສາມາດຫຼອກລວງນາງໄດ້? ມັນບໍ່ແມ່ນຍ້ອນວ່ານາງໂງ່ຈ້າບໍ? ລັກສະນະຕົ້ນຕໍຂອງຄົນປະເພດນີ້ຄື ວິທີທີ່ພວກເຂົາຢັ່ງຮູ້ ແລະ ປະຕິບັດຕໍ່ທຸກສິ່ງທຸກຢ່າງນັ້ນດື້ດ້ານ ແລະ ບ້າບໍທີ່ສຸດ ແລະ ພວກເຂົາບໍ່ມີສະຕິປັນຍາຂອງຄວາມເປັນມະນຸດທີ່ປົກກະຕິ. ນັ້ນຄືເຫດຜົນທີ່ພວກເຮົາເວົ້າວ່າພວກເຂົາກັບຊາດມາເກີດຈາກສັດ. ຍ້ອນວ່າພວກເຂົາເປັນສັດ ພວກເຂົາຈຶ່ງບໍ່ມີສະຕິປັນຍາຂອງມະນຸດ. ຂໍ້ເທັດຈິງທີ່ວ່າພວກເຂົາບໍ່ມີສະຕິປັນຍາຂອງມະນຸດນັ້ນພຽງພໍທີ່ຈະພິສູດວ່າແກ່ນແທ້ທີ່ຢູ່ພາຍໃນຕົວພວກເຂົາບໍ່ແມ່ນແກ່ນແທ້ຂອງມະນຸດ. ສະນັ້ນ, ພວກເຂົາຈຶ່ງບໍ່ສາມາດຮັບມືກັບເລື່ອງຂອງມະນຸດ ຫຼື ຈັດການ ແລະ ແກ້ໄຂບັນຫາທີ່ມະນຸດປົກກະຕິຄວນຈະສາມາດຈັດການ ແລະ ແກ້ໄຂໄດ້. ແມ່ນແຕ່ເມື່ອເວົ້າເຖິງວິທີປະຕິບັດຕໍ່ສິ່ງຕ່າງໆໃນຊີວິດປະຈຳວັນຂອງພວກເຂົາເອງເຊັ່ນ: ອາຫານປະຈຳວັນຂອງພວກເຂົາ, ສິ່ງຈຳເປັນຂັ້ນພື້ນຖານ ພ້ອມທັງຄວາມສຳພັນລະຫວ່າງບຸກຄົນ ແລະ ສະພາບແວດລ້ອມອ້ອມຂ້າງ, ພວກເຂົາກໍຍັງມຶນຊາຫຼາຍ. ຍິ່ງໄປກວ່ານັ້ນ, ເມື່ອພວກເຂົາພົບກັບບາງເລື່ອງທີ່ພວກເຂົາຈຳເປັນຕ້ອງປະເຊີນໜ້າ ແລະ ຈັດການ, ພວກເຂົາກໍບໍ່ມີສະຕິປັນຍາຂອງຄົນປົກກະຕິ, ແນ່ນອນວ່າຍິ່ງບໍ່ຕ້ອງເວົ້າເຖິງການທີ່ຈະມີຄວາມສະຫຼາດຫຼັກແຫຼມ. ເມື່ອພວກເຂົາປະເຊີນກັບບັນຫາເຫຼົ່ານີ້, ພວກເຂົາຈັດການກັບພວກມັນດ້ວຍຄວາມຍາກລຳບາກຫຼາຍ, ອິດເມື່ອຍຫຼາຍ ແລະ ງຸ່ມງ່າມທີ່ສຸດ. ພວກເຂົາອາຍຸຫຼາຍຂະໜາດນີ້ ແລະ ພວກເຂົາມີຊີວິດຢູ່ມາດົນນານຂະໜາດນີ້, ພວກເຂົາຈັດການກັບສິ່ງຕ່າງໆແບບນີ້ໄດ້ແນວໃດ? ເປັນຫຍັງສິ່ງທີ່ພວກເຂົາເວົ້າຈຶ່ງຟັງເບິ່ງໜ້າລັງກຽດ ແລະ ໜ້າອຶດອັດແທ້? ເປັນຫຍັງພວກເຂົາຈຶ່ງບໍ່ເວົ້າຄືກັບຄົນປົກກະຕິ? ພວກເຂົາມີຊີວິດຢູ່ມາຫຼາຍປີ ແລະ ໄດ້ປະສົບກັບສິ່ງຕ່າງໆມາຂ້ອນຂ້າງຫຼາຍ ແຕ່ເມື່ອຈັດການກັບເລື່ອງທີ່ງ່າຍດາຍແບບນີ້, ພວກເຂົາປະພຶດແບບນີ້ໄດ້ແນວໃດ? ພວກເຂົາບໍ່ມີແມ່ນແຕ່ຂອບເຂດພື້ນຖານທີ່ສຸດຂອງຄວາມເປັນມະນຸດ ຫຼື ຫຼັກການພື້ນຖານທີ່ສຸດທີ່ຜູ້ຄົນຄວນມີ.

III. ລັກສະນະທີສາມ: ຄວາມເບົາປັນຍາ

ນອກເໜືອຈາກສອງຄຸນລັກສະນະຄື ການມີການຢັ່ງຮູ້ທີ່ບິດເບືອນ ແລະ ຄວາມມຶນຊາແລ້ວ, ຄົນທີ່ກັບຊາດມາເກີດຈາກສັດຍັງມີອີກຄຸນລັກສະນະໜຶ່ງ ນັ້ນກໍຄື ພວກເຂົາເບົາປັນຍາເປັນພິເສດ. ໃນອະດີດ, ເມື່ອພວກເຮົາໂອ້ລົມກ່ຽວກັບຄວາມຈິງ, ພວກເຮົາພຽງແຕ່ເວົ້າເຖິງໂຄງຮ່າງ ແລະ ທິດທາງລວມເທົ່ານັ້ນ, ການໂອ້ລົມນັ້ນຂ້ອນຂ້າງທົ່ວໄປ. ສ່ວນລາຍລະອຽດຕ່າງໆຂອງຄວາມຈິງນັ້ນ, ພວກເຮົາບໍ່ໄດ້ໂອ້ລົມກ່ຽວກັບພວກມັນຢ່າງສະເພາະເຈາະຈົງ ແຕ່ພຽງແຕ່ເວົ້າເຖິງຄຳເວົ້າ ແລະ ເນື້ອໃນທີ່ເປັນແນວຄິດບາງຢ່າງເທົ່ານັ້ນ. ຕະຫຼອດຫຼາຍປີຂອງການໂອ້ລົມນີ້, ຄວາມຈິງດ້ານຕ່າງໆໄດ້ຖືກໂອ້ລົມຢ່າງສະເພາະເຈາະຈົງ ແລະ ຢ່າງລະອຽດ. ເຖິງຢ່າງໃດກໍຕາມ, ສຳລັບຄົນທີ່ກັບຊາດມາເກີດຈາກສັດ, ເມື່ອພວກເຂົາຟັງຖ້ອຍຄຳທີ່ກຳລັງຖືກໂອ້ລົມໃນຕອນນີ້, ພວກເຂົາກໍຄິດວ່າພວກມັນຄືກັນບໍ່ຫຼາຍກໍໜ້ອຍກັບສິ່ງທີ່ຖືກໂອ້ລົມໃນອະດີດ ແລະ ມັນເປັນພຽງແຕ່ວິທີການເວົ້າທີ່ມີການປ່ຽນແປງເລັກໜ້ອຍ, ເນື້ອໃນອຸດົມສົມບູນຂຶ້ນເລັກໜ້ອຍ ແລະ ປະລິມານການໂອ້ລົມກໍເພີ່ມຂຶ້ນຢ່າງຫຼວງຫຼາຍເມື່ອທຽບກັບແຕ່ກ່ອນ. ດ້ວຍເຫດນັ້ນ ພວກເຂົາຈຶ່ງສົງໄສວ່າເປັນຍ້ອນຫຍັງຈຶ່ງເປັນແບບນັ້ນ, ຍິ່ງຟັງໄປຍາວນານເທົ່າໃດ, ພວກເຂົາຈຶ່ງຍິ່ງສັບສົນຫຼາຍຂຶ້ນເລື້ອຍໆ. ພວກເຂົາໄດ້ຟັງຄໍາເທດສະໜາມາຫຼາຍປີແລ້ວ ແຕ່ພວກເຂົາກໍບໍ່ໄດ້ຮັບສິ່ງໃດຈາກມັນເລີຍ. ເມື່ອເວົ້າເຖິງວິທີການປະພຶດຕົນ, ວິທີການປະຕິບັດຕໍ່ຄົນອື່ນ, ວິທີການຮູ້ຈັກຕົນເອງ, ວິທີການປະສົບກັບວຽກງານຂອງພຣະເຈົ້າເພື່ອບັນລຸຄວາມຮູ້ກ່ຽວກັບພຣະເຈົ້າ ແລະ ໂດຍສະເພາະຢ່າງຍິ່ງວິທີການປະຕິບັດຕໍ່ພຣະເຈົ້າ ແລະ ພຣະທຳຂອງພຣະອົງ, ພວກເຂົາກໍບໍ່ສາມາດເຂົ້າໃຈສິ່ງເຫຼົ່ານີ້ໄດ້ຕັ້ງແຕ່ເລີ່ມຕົ້ນ ແລະ ແມ່ນແຕ່ຕອນນີ້ ພວກເຂົາກໍຍັງບໍ່ສາມາດເຂົ້າໃຈພວກມັນໄດ້. ນີ້ບໍ່ແມ່ນລະດັບຄວາມເບົາປັນຍາເລັກໜ້ອຍ ແຕ່ເປັນລະດັບຄວາມເບົາປັນຍາທີ່ຮ້າຍແຮງ. ບໍ່ວ່າຄວາມຈິງດ້ານຕ່າງໆຈະຖືກອະທິບາຍຢ່າງສະເພາະເຈາະຈົງສໍ່າໃດກໍຕາມ, ພວກເຂົາກໍເອົາພວກມັນມາປົນກັນໝົດ. ສິ່ງທີ່ພວກເຂົາຈັບໃຈຄວາມໄດ້ມີພຽງແຕ່ຄຳຂວັນ ແລະ ຫຼັກຄຳສອນສອງສາມຢ່າງເຊັ່ນ: “ພວກເຮົາຕ້ອງສະລະຕົນເພື່ອພຣະເຈົ້າ, ຈົງຮັກພັກດີຕໍ່ພຣະເຈົ້າ ແລະ ປະຕິບັດໜ້າທີ່ຂອງພວກເຮົາໃຫ້ດີ!” ພວກເຂົາຍຶດຕິດກັບກົດລະບຽບ, ຄຳຂວັນ ແລະ ທິດສະດີສອງສາມຢ່າງ ແລະ ຄິດວ່າພວກເຂົາກຳລັງປະຕິບັດຄວາມຈິງ. ຍິ່ງເຈົ້າໂອ້ລົມຢ່າງສະເພາະເຈາະຈົງຫຼາຍສໍ່າໃດ, ພວກເຂົາກໍຍິ່ງມຶນງົງຫຼາຍຂຶ້ນສໍ່ານັ້ນ ແລະ ພວກເຂົາກໍຍິ່ງຮູ້ສຶກວ່າມັນເກີນຄວາມສາມາດຂອງພວກເຂົາ, ກ່ອນໜ້ານີ້ ຕອນທີ່ການໂອ້ລົມຍັງງ່າຍດາຍນັ້ນດີກວ່າ. ນອກຈາກນີ້, ຍິ່ງຄຳອະທິບາຍລະອຽດຫຼາຍສໍ່າໃດ, ພວກເຂົາກໍຍິ່ງມີຄວາມຫຍຸ້ງຍາກຫຼາຍຂຶ້ນສໍ່ານັ້ນ: “ຂ້ອຍຈະຈື່ສິ່ງທີ່ລະອຽດຂະໜາດນີ້ໄດ້ແນວໃດ? ການປະຕິບັດເຄີຍເປັນເລື່ອງທີ່ງ່າຍດາຍຫຼາຍ. ເປັນຫຍັງຕອນນີ້ຍິ່ງພວກເຮົາໂອ້ລົມຫຼາຍເທົ່າໃດ, ຄຳເວົ້າກໍຍິ່ງມີຫຼາຍຂຶ້ນເທົ່ານັ້ນ? ເປັນຫຍັງຍິ່ງເວົ້າຫຼາຍເທົ່າໃດ, ຂ້ອຍກໍຍິ່ງບໍ່ຮູ້ວິທີປະຕິບັດຫຼາຍຂຶ້ນເທົ່ານັ້ນ? ການປະຕິບັດໜ້າທີ່ເຄີຍເປັນເລື່ອງທີ່ງ່າຍດາຍຫຼາຍ, ມັນເປັນພຽງການປະຖິ້ມ, ການສະລະຕົນ, ການແລ່ນໄປມາ, ການເທດສະໜາຂ່າວປະເສີດໃຫ້ຫຼາຍ ແລະ ການເປັນພະຍານໃຫ້ພຣະເຈົ້າໃຫ້ຫຼາຍ. ຕອນນີ້ຄວາມຈິງກ່ຽວກັບການປະຕິບັດໜ້າທີ່ໄດ້ຖືກອະທິບາຍຢ່າງລະອຽດແລ້ວ, ເຊັ່ນດຽວກັນກັບຄວາມຈິງດ້ານອື່ນໆທັງໝົດ ແຕ່ຍິ່ງສິ່ງເຫຼົ່ານີ້ຖືກອະທິບາຍຫຼາຍສໍ່າໃດ, ຂ້ອຍກໍຍິ່ງບໍ່ເຂົ້າໃຈສິ່ງເຫຼົ່ານີ້ຫຼາຍຂຶ້ນສໍ່ານັ້ນ ແລະ ພວກມັນກໍຍິ່ງເກີນຄວາມສາມາດຂອງຂ້ອຍຫຼາຍຂຶ້ນສໍ່ານັ້ນ”. ຍິ່ງຄຳອະທິບາຍລະອຽດຫຼາຍສໍ່າໃດ, ຄວາມຈິງເຫຼົ່ານີ້ກໍຍິ່ງເກີນຄວາມສາມາດຂອງພວກເຂົາຫຼາຍຂຶ້ນສໍ່ານັ້ນ, ນີ້ບໍ່ແມ່ນການເປັນຄົນເບົາປັນຍາບໍ? ພວກເຂົາເບົາປັນຍາຢ່າງຮ້າຍແຮງ, ແມ່ນບໍ? ເຖິງແມ່ນວ່າຄວາມຈິງດ້ານຕ່າງໆຈະຖືກອະທິບາຍຢ່າງລະອຽດແລ້ວ, ພວກເຂົາກໍຍັງຄົງສັບສົນ ແລະ ມຶນງົງຢູ່ສະເໝີກ່ຽວກັບຄຳສັບທີ່ເປັນແນວຄິດ ແລະ ຄຳນິຍາມບາງຢ່າງ. ຕົວຢ່າງ: ພວກເຂົາບໍ່ຮູ້ ແລະ ບໍ່ສາມາດເບິ່ງທະລຸເຖິງໄດ້ວ່າຄົນຊົ່ວຮ້າຍແມ່ນຄົນແນວໃດ ຫຼື ຜູ້ນໍາປອມແມ່ນຄົນແນວໃດ; ພວກເຂົາຍັງບໍ່ຮູ້ວ່າຄວາມເປັນມະນຸດທີ່ດີແມ່ນຫຍັງ ແລະ ຄວາມເປັນມະນຸດທີ່ບໍ່ດີແມ່ນຫຍັງອີກດ້ວຍ, ທັງບໍ່ຮູ້ເຖິງຄວາມແຕກຕ່າງລະຫວ່າງການປະຕິບັດຫຼັກການຄວາມຈິງ ກັບ ການຍຶດຕິດກັບກົດລະບຽບ. ບັນຫາສະເພາະເຫຼົ່ານີ້ລ້ວນແຕ່ເປັນເລື່ອງທີ່ມຶນງົງສຳລັບພວກເຂົາ. ພວກເຂົາບໍ່ເຂົ້າໃຈແມ່ນແຕ່ສິ່ງທີ່ເປັນແນວຄິດເຫຼົ່ານີ້, ຄວາມຄິດຂອງພວກເຂົາສັບສົນວຸ່ນວາຍ. ຍິ່ງໄປກວ່ານັ້ນ, ບໍ່ວ່າພວກເຂົາຈະເຮັດຫຍັງກໍຕາມ, ພວກເຂົາກໍບໍ່ສາມາດຊອກຫາຫຼັກການໄດ້, ພວກເຂົາບໍ່ມີຂັ້ນຕອນທີ່ຈະປະຕິບັດຕາມ, ບໍ່ມີແຜນການທີ່ຊັດເຈນ ແລະ ພວກເຂົາບໍ່ຮູ້ວ່າພວກເຂົາຄວນໃຊ້ວິທີການໃດ ຫຼື ພວກເຂົາຄວນບັນລຸຜົນໄດ້ຮັບໃດ; ພວກເຂົາຍັງບໍ່ສາມາດເຫັນໄດ້ຢ່າງຊັດເຈນວ່າການກະທຳໃນລັກສະນະໃດໜຶ່ງຈະນຳຜົນຕາມມາແນວໃດ. ໃນຄວາມຄິດຂອງພວກເຂົາ, ພວກເຂົາຄິດວ່າ “ເປັນຫຍັງຂ້ອຍຈຶ່ງຕ້ອງສົນໃຈກັບສິ່ງເຫຼົ່ານີ້? ຖ້າຂ້ອຍບໍ່ຮູ້ວິທີເຮັດສິ່ງໃດໜຶ່ງ, ຂ້ອຍກໍພຽງແຕ່ເຮັດມັນແບບຫຼັບຫູຫຼັບຕາ, ແນວໃດກໍຕາມ ຕາບໃດທີ່ຫົວໃຈຂອງຂ້ອຍຈິງໃຈຕໍ່ພຣະເຈົ້າ, ນັ້ນກໍພຽງພໍແລ້ວ”. ເຈົ້າເຫັນບໍ, ຄົນແບບນັ້ນເບົາປັນຍາຢ່າງບໍ່ໜ້າເຊື່ອ, ແມ່ນບໍ? ພວກເຂົາໄດ້ເຊື່ອໃນພຣະເຈົ້າມາຫຼາຍປີແລ້ວ ແຕ່ພວກເຂົາກໍບໍ່ຮູ້ວ່າພວກເຂົາໄດ້ເຂົ້າໃຈຄວາມຈິງດ້ານໃດແດ່ ແລະ ບໍ່ຮູ້ວ່າພວກເຂົາໄດ້ປະຕິບັດຄວາມຈິງແລ້ວ ຫຼື ບໍ່. ເມື່ອຖືກຖາມວ່າພວກເຂົາມີການເຂົ້າສູ່ຊີວິດ ຫຼື ບໍ່, ພວກເຂົາກໍເວົ້າວ່າ “ເອີ, ຂ້ອຍໄດ້ເຊື່ອໃນພຣະເຈົ້າມາຫຼາຍປີ ແລະ ໄດ້ປະຖິ້ມຄອບຄົວຂອງຂ້ອຍແລ້ວ”. ພວກເຂົາບໍ່ຊັດເຈນກ່ຽວກັບສິ່ງເຫຼົ່ານີ້ທັງໝົດ, ນີ້ຄືການເປັນຄົນເບົາປັນຍາຢ່າງຮ້າຍແຮງ. ໃນລະຫວ່າງການຮ້ອງເພງ ແລະ ການເຕັ້ນລຳໃນການເຕົ້າໂຮມ, ພວກເຂົາເຕັມໄປດ້ວຍພະລັງ ແຕ່ເມື່ອຮອດເວລາສຳລັບການເທດສະໜາ ແລະ ການໂອ້ລົມກ່ຽວກັບຄວາມຈິງ, ພວກເຂົາກໍງ້ວງນອນ, ຄວາມງ້ວງເຫງົາຫາວນອນກໍມາເຍືອນ ແລະ ພວກເຂົາອາດຈະເຖິງກັບຫຼັບໄປ. ເມື່ອເວົ້າເຖິງການເຮັດວຽກ, ພວກເຂົາເຕັມໃຈທີ່ຈະເຮັດວຽກໜັກ ແລະ ພວກເຂົາເວົ້າວ່າ “ໃຫ້ພວກເຮົາປະຕິບັດໜ້າທີ່ຂອງພວກເຮົາໃຫ້ດີ ແລະ ຖວາຍຄວາມຈົງຮັກພັກດີຂອງພວກເຮົາແດ່ພຣະເຈົ້າ!” ແຕ່ເມື່ອເວົ້າເຖິງການໂອ້ລົມກ່ຽວກັບຄວາມຈິງ, ຖ້າພວກເຂົາຖືກຖາມວ່າ “ເຈົ້າໄດ້ຮັບສິ່ງໃດບໍໃນຊ່ວງນີ້? ເຈົ້າໄດ້ຮັບຮູ້ບໍວ່າເຈົ້າໄດ້ເປີດເຜີຍອຸປະນິໄສທີ່ເສື່ອມຊາມໃດແດ່? ຫຼັງຈາກທີ່ຮັບຮູ້ພວກມັນແລ້ວ, ເຈົ້າໄດ້ພົບເສັ້ນທາງທີ່ຈະແກ້ໄຂພວກມັນແລ້ວບໍ?” ພວກເຂົາກໍຕອບວ່າ “ບໍ່ຮູ້ເລີຍ. ຂ້ອຍໄດ້ຮັບຮູ້ພວກມັນເລັກໜ້ອຍ ແຕ່ຂ້ອຍບໍ່ຮູ້ວ່າສິ່ງທີ່ຂ້ອຍໄດ້ຮັບຮູ້ນັ້ນຖືກຕ້ອງ ຫຼື ບໍ່. ແນວໃດກໍຕາມ, ຂ້ອຍກໍພຽງແຕ່ປະຕິບັດແບບນັ້ນ ແຕ່ຂ້ອຍບໍ່ຮູ້ວ່າມັນຖືກຕ້ອງ ຫຼື ບໍ່”. ພວກເຂົາບໍ່ສາມາດເບິ່ງທະລຸສິ່ງໃດໄດ້ເລີຍ ແລະ ຈິດໃຈຂອງພວກເຂົາກໍມຶນງົງ ແລະ ບໍ່ຊັດເຈນ. ພວກເຂົາບໍ່ຮູ້ວ່າພວກເຂົາຊຳນານໃນດ້ານໃດ ແລະ ພວກເຂົາກໍບໍ່ຮູ້ວ່າພວກເຂົາຂາດແຄນໃນດ້ານໃດ. ໃນລະຫວ່າງການໂອ້ລົມກ່ຽວກັບການມາຮູ້ຈັກອຸປະນິໄສທີ່ເສື່ອມຊາມ, ພວກເຂົາຍອມຮັບວ່າພວກເຂົາມີອຸປະນິໄສທີ່ເສື່ອມຊາມ, ພວກເຂົາກໍຕົວະເຊັ່ນກັນ ແລະ ບາງຄັ້ງກໍຫຼົບຫຼີກ ແລະ ຂີ້ຄ້ານ. ແຕ່ເມື່ອປະເຊີນກັບສະຖານະການຕົວຈິງ, ຖ້າເຈົ້າຖາມພວກເຂົາວ່າ “ເປັນຫຍັງເຈົ້າຈຶ່ງຫຼົບຫຼີກ ແລະ ຂີ້ຄ້ານ? ເປັນຫຍັງເຈົ້າຈຶ່ງໃຊ້ເລ່ລ່ຽມ?” ພວກເຂົາກໍເວົ້າວ່າ “ຂ້ອຍບໍ່ໄດ້ເຮັດ! ຂ້ອຍບໍ່ໄດ້ຕັ້ງໃຈເຮັດ, ຂ້ອຍຄິດວ່າວິທີນີ້ເປັນວິທີທີ່ເໝາະສົມທີ່ຈະເຮັດ, ດັ່ງນັ້ນຂ້ອຍຈຶ່ງເຮັດແບບນັ້ນ”. ສົມມຸດວ່າມີຄົນເປີດໂປງພວກເຂົາ ໂດຍກ່າວວ່າ “ເຈົ້າຄິດວ່າການເຮັດແບບນັ້ນເໝາະສົມ ແຕ່ມີເຈດຕະນາສ່ວນຕົວ ຫຼື ແຜນການຮ້າຍໃດຢູ່ພາຍໃນຕົວເຈົ້າບໍ? ເຈົ້າຮູ້ວິທີໄຕ່ຕອງກ່ຽວກັບຕົວເຈົ້າເອງບໍ? ເຈົ້າຮູ້ບໍວ່າການເຮັດແບບນັ້ນຈະເຮັດໃຫ້ເກີດມີຜົນສະທ້ອນຫຍັງຕາມມາ?” ພວກເຂົາຕອບວ່າ “ຕາບໃດທີ່ຂ້ອຍບໍ່ມີເຈດຕະນາທີ່ບໍ່ດີ ມັນກໍບໍ່ເປັນຫຍັງ”. “ການບໍ່ມີເຈດຕະນາທີ່ບໍ່ດີຄືກັນກັບການປະຕິບັດຕາມຫຼັກການຄວາມຈິງບໍ?” “ຂ້ອຍບໍ່ຮູ້”. ພວກເຂົາບໍ່ຮູ້ຫຍັງເລີຍ. ພວກເຂົາໄດ້ຟັງຄວາມຈິງ ແລະ ການໂອ້ລົມມາຫຼາຍແລ້ວ ແລະ ໃນຊີວິດປະຈຳວັນຂອງພວກເຂົາ, ພວກເຂົາກໍໄດ້ພົບພໍ້ກັບບັນຫາທຸກປະເພດທີ່ກ່ຽວຂ້ອງກັບຄວາມຈິງ, ແຕ່ພວກເຂົາກໍຍັງບໍ່ຊັດເຈນ ແລະ ມຶນງົງໃນທຸກຄວາມຈິງ. ພວກເຂົາບໍ່ສາມາດແຍກແຍະໄດ້ວ່າສິ່ງໃດແມ່ນຄວາມຈິງ ແລະ ສິ່ງໃດບໍ່ແມ່ນຄວາມຈິງ, ທັງບໍ່ຮູ້ວິທີປະຕິບັດຄວາມຈິງເມື່ອປະເຊີນກັບສະຖານະການຕ່າງໆ. ພວກເຂົາບໍ່ຊັດເຈນວ່າການກະທຳ ແລະ ພຶດຕິກຳຂອງພວກເຂົາສອດຄ່ອງກັບຫຼັກການຄວາມຈິງ ຫຼື ບໍ່ ແລະ ພວກເຂົາພຽງແຕ່ເຮັດສິ່ງຕ່າງໆຕາມວິທີທີ່ພວກເຂົາຄິດວ່າດີ. ນີ້ບໍ່ແມ່ນການເປັນຄົນເບົາປັນຍາບໍ? (ແມ່ນແລ້ວ). ພວກເຂົາບໍ່ມີຫຼັກການໃນທຸກສິ່ງທຸກຢ່າງທີ່ພວກເຂົາເຮັດ ແລະ ບໍ່ມີຫຼັກການໃນວິທີທີ່ພວກເຂົາປະຕິບັດຕໍ່ຄົນໃດຄົນໜຶ່ງ. ຕົວຢ່າງ: ເມື່ອເວົ້າເຖິງການປະຕິບັດຕໍ່ຄົນຊົ່ວຮ້າຍ, ຄົນຊົ່ວຮ້າຍບາງຄົນມີຈຸດແຂງ ຫຼື ທັກສະທາງວິຊາຊີບບາງຢ່າງ ແລະ ຍັງສາມາດຮັບໃຊ້ໄດ້ໃນຕອນນີ້, ດັ່ງນັ້ນ ກໍສາມາດອະນຸຍາດໃຫ້ຄົນແບບນັ້ນຮັບໃຊ້ໄດ້. ແຕ່ບາງຄົນພຽງແຕ່ບໍ່ສາມາດເຂົ້າໃຈເລື່ອງນີ້ໄດ້: “ພຣະເຈົ້າກຽດຊັງຄົນຊົ່ວຮ້າຍ, ບໍ່ແມ່ນບໍ? ແລ້ວເປັນຫຍັງພວກເຂົາຈຶ່ງຍັງຖືກນຳໃຊ້ອີກ?” ເມື່ອເຈົ້າໂອ້ລົມກັບພວກເຂົາວ່ານີ້ຄືສະຕິປັນຍາ ແລະ ຍັງເປັນຫຼັກການອີກດ້ວຍ, ພວກເຂົາກໍໄຕ່ຕອງມັນ ແລະ ຄິດວ່າ “ຫຼັກການຫຍັງ? ນີ້ບໍ່ແມ່ນພຽງແຕ່ການຫຼອກລວງຜູ້ຄົນບໍ? ນີ້ບໍ່ແມ່ນການສວຍໃຊ້ຜູ້ຄົນບໍ?” ນີ້ຄືວິທີທີ່ພວກເຂົາຮັບຮູ້ມັນ. ບອກເຮົາມາເບິ່ງ, ພວກເຂົາມີຄວາມຄິດຂອງຄວາມເປັນມະນຸດທີ່ປົກກະຕິບໍ? ພວກເຂົາບໍ່ຮູ້ວິທີລະບຸຫຼັກການສຳລັບການປະຕິບັດຕາມສະຖານະການຕົວຈິງ, ພວກເຂົາສາມາດບັນລຸເຖິງລະດັບສະຕິປັນຍາຂອງມະນຸດທີ່ປົກກະຕິໄດ້ບໍ? (ບໍ່ໄດ້). ຜູ້ທີ່ມີຄວາມຄິດຂອງຄວາມເປັນມະນຸດທີ່ປົກກະຕິ ແລະ ສະຕິປັນຍາທີ່ປົກກະຕິລ້ວນແຕ່ສາມາດເຂົ້າໃຈ ແລະ ຈັບໃຈຄວາມເລື່ອງນີ້ໄດ້ ແຕ່ຄົນທີ່ກັບຊາດມາເກີດຈາກສັດບໍ່ສາມາດຈັບໃຈຄວາມໄດ້ແມ່ນແຕ່ເລື່ອງທີ່ງ່າຍດາຍນີ້. ແລ້ວພວກເຂົາຈະສາມາດເຂົ້າໃຈຄວາມຈິງໄດ້ແນວໃດ? ສິ່ງໜຶ່ງທີ່ພວກເຂົາມັກຈະເວົ້າກໍຄື: “ຄັ້ງທີ່ແລ້ວ ເຈົ້າເວົ້າແບບນັ້ນກ່ຽວກັບເລື່ອງນີ້. ເປັນຫຍັງມື້ນີ້ເຈົ້າຈຶ່ງເວົ້າບາງສິ່ງບາງຢ່າງທີ່ແຕກຕ່າງອອກໄປ? ຄຳເວົ້າຂອງເຈົ້າເຊື່ອຖືບໍ່ໄດ້, ເຈົ້າຈະປ່ຽນແປງພວກມັນໄດ້ທຸກເວລາໄດ້ແນວໃດ?” ພວກເຂົາບໍ່ຮູ້ວ່າສະຖານະຂອງເລື່ອງນີ້ແຕກຕ່າງໄປແລ້ວໃນຕອນນີ້, ດັ່ງນັ້ນ ວິທີການໃນການຈັດການກັບມັນກໍຕ້ອງປ່ຽນແປງເຊັ່ນກັນ. ເຖິງຢ່າງໃດກໍຕາມ, ຫຼັກການ ແລະ ເປົ້າໝາຍຍັງຄົງຄືເກົ່າ. ມັນເປັນພຽງແຕ່ວິທີການຈັດການກັບເລື່ອງນີ້ໄດ້ປ່ຽນແປງໄປ, ມັນຖືກປັບປ່ຽນຕາມສະຖານະການທີ່ສະເພາະເຈາະຈົງ ໂດຍປັບຕົວ ແລະ ຕອບສະໜອງເມື່ອໃດກໍຕາມທີ່ຈຳເປັນໂດຍອີງໃສ່ສະຖານະຂອງເລື່ອງນີ້ ເພື່ອໃຫ້ບັນລຸຜົນໄດ້ຮັບທີ່ດີກວ່າ. ເມື່ອຄົນທີ່ກັບຊາດມາເກີດຈາກສັດພົບພໍ້ກັບເລື່ອງດັ່ງກ່າວ, ພວກເຂົາກໍບໍ່ສາມາດເບິ່ງທະລຸເລື່ອງດັ່ງກ່າວໄດ້. ພວກເຂົາເຊື່ອວ່າຫຼັກການຄວາມຈິງເປັນກົດລະບຽບ ແລະ ຕ້ອງຍຶດຕິດກັບພວກມັນໂດຍບໍ່ມີການປ່ຽນແປງຢູ່ຕະຫຼອດເວລາ. ດັ່ງນັ້ນ ເມື່ອເຈົ້າປັບປ່ຽນວິທີການໃນການເຮັດສິ່ງໃດໜຶ່ງໂດຍອີງໃສ່ຫຼັກການຄວາມຈິງ, ພວກເຂົາກໍບໍ່ຮັບຮູ້ ຫຼື ບໍ່ເຂົ້າໃຈສິ່ງນີ້ ແລະ ພວກເຂົາກໍບໍ່ສາມາດຍອມຮັບມັນໄດ້. ບາງຄົນໃນພວກເຂົາອາດຈະເຖິງກັບກ່າວໂທດເຈົ້າ ແລະ ຊອກຫາຈຸດອ່ອນບາງຢ່າງເພື່ອໃຊ້ຕໍ່ຕ້ານເຈົ້າ. ຢູ່ພາຍໃນຈິດໃຈ, ພວກເຂົາບໍ່ສາມາດເຫັນແກ່ນແທ້ ຫຼື ທຳມະຊາດຂອງສິ່ງໃດໄດ້ຢ່າງຊັດເຈນ. ຄວາມຄິດຂອງພວກເຂົາມຶນງົງ. ເມື່ອພວກເຂົາເບິ່ງສິ່ງໃດກໍຕາມ, ພວກເຂົາພຽງແຕ່ນຳໃຊ້ກົດລະບຽບເຂົ້າກັບມັນ; ພວກເຂົາບໍ່ເຄີຍຮູ້ວິທີຊັ່ງຊາມັນໂດຍອີງໃສ່ຫຼັກການຄວາມຈິງເລີຍ, ທັງບໍ່ຮູ້ວິທີນຳໃຊ້ວິທີການທີ່ແຕກຕ່າງກັນເພື່ອແກ້ໄຂ ແລະ ຕອບສະໜອງຕໍ່ມັນໂດຍອີງໃສ່ກົດເກນການພັດທະນາຂອງມັນ. ລັກສະນະຂອງການເປັນຄົນເບົາປັນຍານີ້ເຫັນໄດ້ຊັດເຈນຫຼາຍໃນຄົນທີ່ກັບຊາດມາເກີດຈາກສັດ, ບໍ່ແມ່ນບໍ? (ແມ່ນແລ້ວ).

ຄົນທີ່ກັບຊາດມາເກີດຈາກສັດບໍ່ສາມາດແຍກແຍະຄົນອື່ນໄດ້. ເມື່ອພວກເຂົາເຫັນຄົນທີ່ເວົ້າຈາຂ້ອນຂ້າງຊື່ສັດແຕ່ເຮັດສິ່ງຕ່າງໆໃນລັກສະນະທີ່ມີເລ່ລ່ຽມເລັກໜ້ອຍ, ພວກເຂົາກໍບໍ່ສາມາດເບິ່ງທະລຸໄດ້ວ່າແທ້ຈິງແລ້ວຄົນຜູ້ນັ້ນເປັນຄົນປະເພດໃດ, ແທ້ຈິງແລ້ວພວກເຂົາເປັນຄົນທີ່ໄລ່ຕາມເສາະຫາຄວາມຈິງ ຫຼື ບໍ່. ເມື່ອປະເຊີນກັບສະຖານະການທີ່ຊັບຊ້ອນເຊິ່ງຕ້ອງການຄວາມຄິດແບບວິພາກ, ພວກເຂົາກໍມຶນງົງ ແລະ ບໍ່ສາມາດຄິດຫາຄຳຕອບໄດ້ ແລະ ບໍ່ຮູ້ວິທີຊັ່ງຊາພວກມັນ. ພວກເຂົາມີຄວາມຄິດທີ່ມຶນງົງ; ຄວາມຄິດຂອງພວກເຂົາປຽບເໝືອນເສັ້ນດ້າຍທີ່ພັນກັນຫຍຸ້ງເຫຍີງ ແລະ ພວກເຂົາບໍ່ເຄີຍສາມາດຈັດລະບຽບຄວາມຄິດຂອງພວກເຂົາເອງໄດ້ເລີຍ. ບໍ່ວ່າເຈົ້າຈະບອກຫຼັກການໃຫ້ພວກເຂົາຟັງຈັກຄັ້ງກໍຕາມ, ພວກເຂົາກໍບໍ່ຮູ້ວິທີນຳໃຊ້ຫຼັກການຄວາມຈິງເພື່ອແຍກແຍະຜູ້ຄົນ, ເຫດການ ແລະ ສິ່ງຕ່າງໆທີ່ແຕກຕ່າງກັນ. ຕົວຢ່າງ: ເມື່ອເວົ້າເຖິງການລາຍງານບັນຫາ, ພວກເຂົາບໍ່ສາມາດລາຍງານສິ່ງຕ່າງໆໄດ້ຢ່າງຖືກຕ້ອງໂດຍອີງໃສ່ສະຖານະການຕົວຈິງ. ຜູ້ນໍາບາງຄົນສາມາດເຮັດວຽກງານຕົວຈິງໄດ້ບາງຢ່າງ, ແຕ່ໃນບາງກໍລະນີ ອາດຈະມີການບ່ຽງເບນບາງຢ່າງໃນການປະຕິບັດວຽກງານຂອງພວກເຂົາ ແລະ ພວກເຂົາອາດຈະສະແດງໃຫ້ເຫັນເຖິງການເປີດເຜີຍອຸປະນິໄສທີ່ເສື່ອມຊາມບາງຢ່າງ; ເຖິງຢ່າງໃດກໍຕາມ ໃນແງ່ຂອງຄວາມເປັນມະນຸດ ແລະ ຄວາມສາມາດໃນການເຮັດວຽກຂອງພວກເຂົາ, ໂດຍພື້ນຖານແລ້ວ ພວກເຂົາກໍໄດ້ມາດຕະຖານ. ແຕ່ຄົນເບົາປັນຍາບາງຄົນບໍ່ໄດ້ເບິ່ງຂໍ້ເທັດຈິງທີ່ວ່າຜູ້ນໍາເຫຼົ່ານີ້ສາມາດເຮັດວຽກງານຕົວຈິງໄດ້ ແລະ ບໍ່ໄດ້ເບິ່ງຂໍ້ດີໃນຄວາມເປັນມະນຸດຂອງຜູ້ນໍາເຫຼົ່ານີ້, ກົງກັນຂ້າມ ພວກເຂົາພຽງແຕ່ເລືອກເອົາຂໍ້ບົກພ່ອງ, ຈຸດອ່ອນ ແລະ ບັນຫາເລັກໆນ້ອຍໆທີ່ບໍ່ສຳຄັນຂອງຜູ້ນໍາເຫຼົ່ານັ້ນມາລາຍງານ. ໃນທາງກົງກັນຂ້າມ, ຜູ້ຕໍ່ຕ້ານພຣະຄຣິສ ແລະ ຄົນຊົ່ວຮ້າຍທີ່ແທ້ຈິງເຫຼົ່ານັ້ນ, ຄົນທີ່ກະທຳຄວາມຊົ່ວຮ້າຍອັນໃຫຍ່ຫຼວງເຫຼົ່ານັ້ນ ບໍ່ສາມາດເຮັດວຽກງານຕົວຈິງໄດ້ເລີຍ ແລະ ພຽງແຕ່ເວົ້າຄຳເວົ້າ ແລະ ຫຼັກຄຳສອນເພື່ອເຮັດໃຫ້ຄົນອື່ນຫຼົງຜິດ, ພວກເຂົາເຮັດສິ່ງຕ່າງໆຢ່າງໃຫຍ່ໂຕຢູ່ພາຍນອກ ແຕ່ໃນຄວາມເປັນຈິງແລ້ວ ຄວາມເປັນມະນຸດຂອງພວກເຂົາບໍ່ໄດ້ມາດຕະຖານ, ເສັ້ນທາງທີ່ພວກເຂົາເລືອກນັ້ນຜິດພາດ, ຄວາມເປັນມະນຸດຂອງພວກເຂົາແມ່ນຄວາມເປັນມະນຸດຂອງຄົນຊົ່ວຮ້າຍ ແລະ ຜູ້ຕໍ່ຕ້ານພຣະຄຣິສ ແລະ ເສັ້ນທາງທີ່ພວກເຂົາຍ່າງແມ່ນເສັ້ນທາງຂອງຜູ້ຕໍ່ຕ້ານພຣະຄຣິສ ເຊິ່ງເປັນເສັ້ນທາງຂອງການບໍ່ໄລ່ຕາມເສາະຫາຄວາມຈິງ, ແຕ່ບຸກຄົນທີ່ເບົາປັນຍາເຫຼົ່ານີ້ກໍບໍ່ສາມາດເບິ່ງທະລຸສິ່ງເຫຼົ່ານີ້ໄດ້. ພວກເຂົາເຫັນວ່າຄົນເຫຼົ່ານີ້ເຮັດວຽກງານຢ່າງໃຫຍ່ໂຕ ແລະ ຄິດວ່າພວກເຂົາມີຄວາມສາມາດພິເສດໃນການເປັນຜູ້ນຳ ແລະ ທັກສະການຈັດລະບຽບ, ພວກເຂົາສາມາດເຮັດວຽກງານໄດ້ດີ. ສ່ວນເລື່ອງທີ່ວ່າວຽກງານຂອງພວກເຂົາສ້າງຜົນໄດ້ຮັບອັນໃດແທ້ນັ້ນ, ພວກເຂົາໄດ້ກັບໃຈ ແລະ ປ່ຽນແປງແລ້ວ ຫຼື ບໍ່ ຫຼື ຄວາມເປັນມະນຸດຂອງພວກເຂົາໄດ້ມາດຕະຖານ ຫຼື ບໍ່ນັ້ນ, ພວກເຂົາບໍ່ຮູ້ສິ່ງເຫຼົ່ານີ້ເລີຍ. ເຖິງແມ່ນວ່າພວກເຂົາຈະຖືກເຮັດໃຫ້ຫຼົງຜິດ ແລະ ຖືກຄວບຄຸມໂດຍຜູ້ຕໍ່ຕ້ານພຣະຄຣິສ, ພວກເຂົາກໍຈະບໍ່ມີຄວາມຮັບຮູ້ເຖິງມັນເລີຍ; ພວກເຂົາຈະຕິດຕາມ ແລະ ເຊື່ອຟັງຜູ້ຕໍ່ຕ້ານພຣະຄຣິສ ແຕ່ກໍຍັງຄົງເຊື່ອວ່າພວກເຂົາກຳລັງຕິດຕາມພຣະເຈົ້າ, ພວກເຂົາກຳລັງເທດສະໜາຂ່າວປະເສີດ ແລະ ເປັນພະຍານໃຫ້ພຣະເຈົ້າ. ໃນຄວາມເປັນຈິງແລ້ວ, ຜູ້ຕໍ່ຕ້ານພຣະຄຣິສຈະເຂົ້າຄວບຄຸມພວກເຂົາດົນແລ້ວ; ພວກເຂົາຈະບໍ່ໄດ້ກຳລັງເຊື່ອໃນພຣະເຈົ້າ ແຕ່ກຳລັງຕິດຕາມຜູ້ຄົນ, ຕິດຕາມມານຮ້າຍ ແລະ ຊາຕານ, ແຕ່ພວກເຂົາກໍຈະບໍ່ຮູ້ເລື່ອງນີ້. ຢູ່ພາຍໃນຈິດໃຈ, ພວກເຂົາຈະເຕັມໄປດ້ວຍຄວາມມືດມົນມາດົນແລ້ວ, ພວກເຂົາຈະສູນເສຍການສະຖິດຂອງພຣະເຈົ້າມາດົນແລ້ວ ແລະ ພວກເຂົາຈະສູນເສຍວຽກງານຂອງພຣະວິນຍານບໍລິສຸດມາດົນແລ້ວ. ຍ້ອນວ່າພວກເຂົາມຶນຊາຫຼາຍ, ຍ້ອນວ່າການຢັ່ງຮູ້ຂອງພວກເຂົາບິດເບືອນ ແລະ ຍ້ອນວ່າພວກເຂົາບໍ່ເຂົ້າໃຈຫຼັກການຄວາມຈິງເລີຍ, ພວກເຂົາຈຶ່ງບໍ່ສາມາດເບິ່ງທະລຸສິ່ງຕ່າງໆໄດ້ ແລະ ບໍ່ສາມາດແຍກແຍະຜູ້ຄົນໄດ້. ພວກເຂົາບໍ່ພຽງແຕ່ບໍ່ລາຍງານບັນຫາ ຫຼື ເຮັດໃຫ້ຜູ້ຕໍ່ຕ້ານພຣະຄຣິສຖືກປົດອອກເທົ່ານັ້ນ ແຕ່ພວກເຂົາຍັງປົກປ້ອງຄົນເຫຼົ່ານັ້ນອີກດ້ວຍ. ໃນທາງກົງກັນຂ້າມ, ເມື່ອເວົ້າເຖິງຜູ້ນໍາ ແລະ ຜູ້ເຮັດວຽກທີ່ສາມາດເຮັດວຽກງານຕົວຈິງບາງຢ່າງໄດ້ຢ່າງແທ້ຈິງ, ຖ້າພວກເຂົາສັງເກດເຫັນຂໍ້ບົກພ່ອງເລັກໆນ້ອຍໆ ຫຼື ບັນຫາເລັກໆນ້ອຍໆ, ພວກເຂົາກໍຢືນຢັດທີ່ຈະລາຍງານພວກມັນ ແລະ ຍົກບັນຫາເຫຼົ່ານີ້ຂຶ້ນມາ, ເຖິງແມ່ນວ່າພວກມັນຈະບໍ່ແມ່ນເລື່ອງຂອງຫຼັກການກໍຕາມ. ພວກເຂົາເບົາປັນຍາຢ່າງຮ້າຍແຮງ! ພວກເຂົາບໍ່ສາມາດເບິ່ງທະລຸເລື່ອງຂອງຫຼັກການໄດ້ເລີຍ, ແມ່ນແຕ່ເມື່ອເວົ້າເຖິງວ່າພວກເຂົາຄວນພົວພັນກັບໃຜໃນຊີວິດປະຈຳວັນ, ພວກເຂົາສາມາດໄດ້ຮັບຄວາມຊ່ວຍເຫຼືອ ແລະ ສິ່ງທີ່ໄດ້ຮັບຈາກໃຜ ຫຼື ພວກເຂົາຄວນຢູ່ຫ່າງຈາກໃຜ, ພວກເຂົາກໍບໍ່ສາມາດແຍກແຍະ ຫຼື ເບິ່ງທະລຸສິ່ງເຫຼົ່ານີ້ໄດ້. ບາງຄົນໃນພວກເຂົາມີຄວາມສຳພັນທີ່ດີຫຼາຍກັບຜູ້ບໍ່ເຊື່ອ ແລະ ຜູ້ບໍ່ມີຄວາມເຊື່ອ ໂດຍຄິດວ່າຄົນເຫຼົ່ານີ້ມີຄວາມຮູ້, ມີຂີດຄວາມສາມາດ ແລະ ດ້ວຍເຫດນັ້ນຈຶ່ງສາມາດຊ່ວຍເຫຼືອພວກເຂົາໄດ້ ແລະ ພວກເຂົາກໍຄຸ້ມຄ່າຫຼາຍທີ່ຈະຄົບຫາສະມາຄົມນຳ. ພວກເຂົາເຖິງກັບຍົກຍ້ອງຄົນທີ່ພວກເຂົາບູຊາຢູ່ເລື້ອຍໆ ໂດຍເວົ້າວ່າພວກເຂົາມີຄວາມສາມາດສໍ່າໃດ ແລະ ພວກເຂົາມີຊື່ສຽງຫຼາຍສໍ່າໃດ. ພວກເຂົາບູຊາມານຮ້າຍເປັນຮູບເຄົາລົບ, ນີ້ບໍ່ແມ່ນການເປັນຄົນເບົາປັນຍາບໍ? (ແມ່ນແລ້ວ).

ການເປັນຄົນເບົາປັນຍາໝາຍເຖິງຫຍັງຢ່າງສະເພາະເຈາະຈົງ? (ການມີຂີດຄວາມສາມາດທີ່ຕ່ຳ). ນັ້ນແມ່ນໃນຄວາມໝາຍທົ່ວໄປ, ຢ່າງສະເພາະເຈາະຈົງແລ້ວ ການເປັນຄົນເບົາປັນຍາໝາຍຄວາມວ່າ ຄົນໆໜຶ່ງບໍ່ມີຄວາມຄິດ ແລະ ມຸມມອງທີ່ຖືກຕ້ອງໃນການແຍກແຍະສິ່ງໃດເລີຍ ແລະ ໃນການເບິ່ງສິ່ງໃດກໍຕາມ ພວກເຂົາບໍ່ມີຫຼັກການ ຫຼື ພື້ນຖານ ແລະ ມຸມມອງຂອງພວກເຂົາຕໍ່ສິ່ງນັ້ນກໍມຶນງົງ. ນີ້ແມ່ນດ້ານໜຶ່ງ. ນອກຈາກນີ້, ຄົນປະເພດນີ້ບໍ່ສາມາດແຍກແຍະຄວາມຖືກຕ້ອງອອກຈາກຄວາມຜິດພາດ ແລະ ສີດຳອອກຈາກສີຂາວໄດ້, ພວກເຂົາມັກຈະເຂົ້າໃຈຜິດວ່າສິ່ງທີ່ເປັນລົບແມ່ນສິ່ງທີ່ເປັນບວກ ແລະ ເອີ້ນສິ່ງທີ່ເປັນບວກວ່າເປັນສິ່ງທີ່ເປັນລົບ. ພວກເຂົາບໍ່ສາມາດແຍກແຍະໄດ້ວ່າສິ່ງໃດຄືສິ່ງທີ່ເປັນບວກ ແລະ ສິ່ງໃດຄືສິ່ງທີ່ເປັນລົບ. ຕົວຢ່າງ: ບາງຄົນເວົ້າວ່າ “ພຣະເຈົ້າທີ່ພວກເຈົ້າເຊື່ອນັ້ນເປັນພຽງຄົນທຳມະດາ”. ພວກເຂົາໄຕ່ຕອງເລື່ອງນີ້ ແລະ ເວົ້າວ່າ “ບໍ່, ນັ້ນບໍ່ຖືກຕ້ອງ. ຜູ້ທີ່ຂ້ອຍເຊື່ອແມ່ນພຣະເຈົ້າ. ຖ້າພຣະອົງເປັນພຽງຄົນທຳມະດາ, ພຣະອົງຈະສາມາດສະແດງຄວາມຈິງໄດ້ແນວໃດ? ຜູ້ທີ່ຂ້ອຍເຊື່ອແມ່ນພຣະເຈົ້າ, ຂ້ອຍໝັ້ນໃຈກ່ຽວກັບເລື່ອງນີ້”. ໃນຈຸດນີ້, ພວກເຂົາບໍ່ໄດ້ເບົາປັນຍາ. ແຕ່ເມື່ອມີຄົນເວົ້າວ່າ “ພຣະເຈົ້າທີ່ພວກເຈົ້າເຊື່ອໄດ້ຫອບເງິນຈຳນວນຫຼວງຫຼາຍໜີໄປ ໂດຍໜີໄປຢູ່ສະຫະລັດອາເມລິກາເພື່ອໃຊ້ຊີວິດຢ່າງສຸກສະບາຍຢູ່ທີ່ນັ້ນ”, ພວກເຂົາກໍມຶນງົງ ແລະ ຖືກເຮັດໃຫ້ຫຼົງຜິດ. ຖ້າຄົນທີ່ມີສະຕິປັນຍາໄດ້ຍິນຄຳເວົ້າເຫຼົ່ານີ້, ພວກເຂົາກໍຈະແຍກແຍະໄດ້ວ່ານີ້ຄືຂ່າວລືທີ່ບໍ່ມີມູນຄວາມຈິງທີ່ຖືກສ້າງຂຶ້ນມາ. ສິ່ງນີ້ຈະຖືກເອີ້ນວ່າ “ຫອບເງິນຈຳນວນຫຼວງຫຼາຍໜີໄປ” ໄດ້ແນວໃດ? ເມື່ອຜ່ານດ່ານພາສີ, ທຸກຄົນຕ້ອງຜ່ານການກວດກາຢ່າງເຂັ້ມງວດ ແລະ ຈຳນວນເງິນສົດທີ່ແຕ່ລະຄົນສາມາດພົກພາໄດ້ນັ້ນກໍຖືກກຳນົດໄວ້. ການນຳເງິນຈຳນວນໜ້ອຍນັ້ນໄປນຳຈະນັບວ່າເປັນ “ການຫອບເງິນຈຳນວນຫຼວງຫຼາຍໜີໄປ” ບໍ? ຍິ່ງໄປກວ່ານັ້ນ, ມັນເປັນເງິນຂອງໃຜ? ຖ້າມີຄົນສໍ້ໂກງ ຫຼື ຍຶດເອົາເງິນຂອງຄົນອື່ນ, ນັ້ນກໍຈະເປັນ “ການຫອບເງິນຈຳນວນຫຼວງຫຼາຍໜີໄປ”, ແຕ່ຖ້າມັນເປັນເງິນຂອງພວກເຂົາເອງ, ສິ່ງນັ້ນສາມາດເອີ້ນວ່າ “ການຫອບເງິນຈຳນວນຫຼວງຫຼາຍໜີໄປ” ໄດ້ບໍ? ນັ້ນບໍ່ແມ່ນ “ການຫອບເງິນໜີໄປ”, ແຕ່ເປັນການພົກພາເງິນຕາມປົກກະຕິ. ນີ້ແມ່ນດ້ານໜຶ່ງ. ຍິ່ງໄປກວ່ານັ້ນ, “ການຫອບໜີໄປ” ໝາຍຄວາມວ່າແນວໃດ? ຜູ້ຫຼົບໜີທີ່ໜີໄປຫຼັງຈາກກໍ່ອາຊະຍາກຳຖືກເອີ້ນວ່າ “ການຫອບໜີໄປ”. ພຣະຄຣິສທີ່ບັງເກີດເປັນມະນຸດໄດ້ກໍ່ອາຊະຍາກຳບໍ? ພຣະອົງພຽງແຕ່ສະແດງຄວາມຈິງຫຼາຍຢ່າງ ແລະ ປະຕິບັດວຽກງານແຫ່ງການພິພາກສາຂອງພຣະອົງໃນຈີນແຜ່ນດິນໃຫຍ່ ໂດຍໄດ້ຮັບກຸ່ມຄົນທີ່ຕິດຕາມພຣະອົງ ແລະ ຍ້ອນເຫດນີ້ ພຣະອົງຈຶ່ງທົນທຸກກັບການກົດຂີ່ຢ່າງໂຫດຮ້າຍ ແລະ ການຈັບກຸມຢ່າງບ້າຄັ່ງຂອງພັກກອມມູນິດຈີນ. ໃນທີ່ສຸດ, ພຣະອົງກໍບໍ່ມີທາງເລືອກອື່ນນອກຈາກຕ້ອງນຳພາຄົນຈຳນວນໜຶ່ງອອກນອກປະເທດເພື່ອສືບຕໍ່ປະຕິບັດວຽກງານຂອງພຣະເຈົ້າໃນຕ່າງປະເທດ. ສິ່ງນັ້ນຈະຖືກເອີ້ນວ່າ “ການຫອບເງິນຈຳນວນຫຼວງຫຼາຍໜີໄປ” ໄດ້ແນວໃດ? ມັນເປັນການເດີນທາງຕາມປົກກະຕິ ໂດຍຜ່ານດ່ານພາສີ ແລະ ຂຶ້ນເຮືອບິນໄປສະຫະລັດອາເມລິກາຢ່າງເປັນປົກກະຕິທຸກຂັ້ນຕອນ. ພຣະອົງເດີນທາງອອກນອກປະເທດຍ້ອນວ່າພຣະອົງກຳລັງຖືກພັກກອມມູນິດຈີນຕາມລ່າ ໂດຍບໍ່ມີບ່ອນພັກຜ່ອນ ແລະ ບໍ່ມີບ່ອນພັກອາໄສ. ພາຍໃຕ້ການປົກຄອງແບບຜະເດັດການຂອງພັກກອມມູນິດຈີນ, ບໍ່ພຽງແຕ່ບໍ່ມີເສລີພາບທາງສາສະໜາເທົ່ານັ້ນ ແຕ່ການເຊື່ອໃນພຣະເຈົ້າຍັງນຳໄປສູ່ການຖືກຈັບກຸມ ແລະ ການຖືກຂົ່ມເຫັງອີກດ້ວຍ; ສ່ວນພຣະຄຣິສ ຜູ້ທີ່ສະແດງຄວາມຈິງເພື່ອຊ່ວຍມະນຸດຊາດໃຫ້ລອດພົ້ນ, ຖ້າພຣະອົງຖືກຈັບ, ພຣະອົງກໍຈະຕ້ອງປະເຊີນກັບໂທດປະຫານຊີວິດ ແລະ ການຖືກຄຶງເທິງໄມ້ກາງແຂນ. ມັນເປັນຍ້ອນຄວາມຈຳເປັນຂອງວຽກງານເທົ່ານັ້ນ ພຣະຄຣິສຈຶ່ງເລືອກທີ່ຈະໄປປະເທດທີ່ເປັນປະຊາທິປະໄຕ ແລະ ມີເສລີພາບ ແລະ ພຣະອົງກໍໄດ້ຮັບໜັງສືຜ່ານແດນ ແລະ ວີຊາຜ່ານຊ່ອງທາງປົກກະຕິ ກ່ອນທີ່ຈະເດີນທາງໄປຮອດສະຫະລັດອາເມລິກາ. ຢູ່ສະຫະລັດອາເມລິກາ, ພຣະອົງບໍ່ມີໝູ່ເພື່ອນ ຫຼື ຍາດພີ່ນ້ອງ, ບໍ່ຄຸ້ນເຄີຍກັບສະຖານທີ່ ແລະ ດຳລົງຊີວິດທີ່ທຳມະດາ, ກິນອາຫານທຳມະດາທີ່ເຮັດກິນເອງຢູ່ບ້ານ, ບໍ່ມີ “ການໃຊ້ຊີວິດຢ່າງສຸກສະບາຍ” ເລີຍ. “ການໃຊ້ຊີວິດຢ່າງສຸກສະບາຍ” ບໍ່ແມ່ນພຽງແຕ່ຄຳເວົ້າຂອງຜູ້ທີ່ມີເຈດຕະນາແອບແຝງບໍ? ມັນບໍ່ແມ່ນຄຳຕົວະບໍ? ພຣະຄຣິສດຳລົງຊີວິດແບບຄົນທຳມະດາໃນສະຫະລັດອາເມລິກາ: ກິນອາຫານທີ່ເຮັດກິນເອງຢູ່ບ້ານ, ບໍ່ເຄີຍໄປກິນອາຫານໃນຮ້ານອາຫານທີ່ຫຼູຫຼາເພື່ອເພີດເພີນກັບອາຫານທີ່ຫຼູຫຼາຈັກຄັ້ງ, ຍິ່ງບໍ່ຕ້ອງເວົ້າເຖິງການທີ່ຈະເຄີຍພັກໃນໂຮງແຮມທີ່ຫຼູຫຼາ ແລະ ໜ້ອຍຫຼາຍທີ່ຈະອອກໄປທ່ອງທ່ຽວ, ພຽງແຕ່ເດີນທາງໄປບໍລິເວນໃກ້ຄຽງກໍພຽງພໍແລ້ວ. ບໍ່ມີສິ່ງໃດໃນສິ່ງເຫຼົ່ານີ້ທີ່ດຶງດູດຄວາມສົນໃຈຂອງພຣະອົງເປັນພິເສດເລີຍ. ບາງຄົນມັກກິນ ແລະ ຢາກລອງທຸກສິ່ງທຸກຢ່າງທີ່ພວກເຂົາບໍ່ເຄີຍກິນມາກ່ອນ, ເຖິງຂັ້ນໃຫ້ສົ່ງອາຫານຜ່ານທາງເຮືອບິນພຽງເພື່ອຈະໄດ້ລອງກິນ. ເຮົາເຄີຍເຮັດແບບນັ້ນບໍ? ບໍ່ເຄີຍເລີຍ. ເຖິງຢ່າງນັ້ນກໍຕາມ, ບາງຄົນທີ່ມີເຈດຕະນາແອບແຝງກໍຍັງສ້າງເລື່ອງທີ່ບໍ່ມີມູນຄວາມຈິງຂຶ້ນມາກ່ຽວກັບເລື່ອງນີ້! ຄົນເຫຼົ່ານີ້ແມ່ນມານຮ້າຍ. ພວກເຂົາເກີດມາເປັນສັດຕູຂອງພຣະເຈົ້າ ແລະ ການທີ່ພວກເຂົາກະທຳແບບນີ້ກໍຄືທຳມະຊາດທີ່ຕິດໂຕມາແຕ່ເກີດຂອງພວກເຂົາ; ພວກເຂົາເພິ່ງພາການເວົ້າຕົວະເປັນຫຼັກ ເພື່ອຫຼອກລວງຜູ້ຄົນ ແລະ ໃສ່ຮ້າຍປ້າຍສີພຣະເຈົ້າ. ການທີ່ພວກເຂົາເປັນມານຮ້າຍນັ້ນບໍ່ສາມາດສົງໄສໄດ້ເລີຍ. ແລ້ວຄົນທີ່ສາມາດເຊື່ອຄຳຕົວະຂອງມານຮ້າຍເຫຼົ່ານີ້ເປັນຄົນປະເພດໃດ? ແນ່ນອນວ່າ ພວກເຂົາກໍຕ້ອງເປັນມານຮ້າຍເຊັ່ນກັນ, ມີພຽງແຕ່ມານຮ້າຍເທົ່ານັ້ນທີ່ເຊື່ອຄຳເວົ້າຂອງມານຮ້າຍ. ບາງຄົນເວົ້າວ່າ “ພຣະຄຣິສທີ່ພວກເຈົ້າເຊື່ອໄດ້ຫອບເງິນຈຳນວນຫຼວງຫຼາຍໜີໄປ” ແລະ ພວກເຂົາກໍເຊື່ອ ແລະ ຍອມຮັບມັນຢ່າງເຕັມທີ່ໃນທັນທີ. ບາງຄົນເວົ້າວ່າ “ພຣະຄຣິສທີ່ພວກເຈົ້າເຊື່ອໄດ້ຫຼົບໜີໄປສະຫະລັດອາເມລິກາ ແລະ ກຳລັງໃຊ້ຊີວິດຢ່າງສຸກສະບາຍຢູ່ທີ່ນັ້ນ ໂດຍກິນອາຫານຊັ້ນເລີດຫຼາຍຈົນເບື່ອໜ່າຍ, ພັກໃນໂຮງແຮມທີ່ຫຼູຫຼາ, ຂີ່ລົດຫຼູ, ມີພໍ່ຄົວສ່ວນຕົວ ແລະ ຜູ້ຮັບໃຊ້ ແລະ ເດີນທາງໄປຕ່າງປະເທດເພື່ອທ່ອງທ່ຽວສະຖານທີ່ທີ່ມີຊື່ສຽງ, ລາວໃຊ້ເວລາທັງໝົດຂອງລາວໄປກັບການໃຊ້ຊີວິດຢ່າງສຸກສະບາຍ”. ເມື່ອຖືກຊາຕານລ້າງສະໝອງແລ້ວ, ຄົນເບົາປັນຍາເຫຼົ່ານີ້ກໍເຊື່ອມັນໃນທັນທີ. ເຮົາເວົ້າວ່າ ຄົນແບບນັ້ນຄວນຖືກມອບໃຫ້ຊາຕານ, ພວກເຂົາບໍ່ຄູ່ຄວນທີ່ຈະເຊື່ອໃນພຣະເຈົ້າ. ບໍ່ວ່າພວກເຂົາຈະໄດ້ຟັງຄໍາເທດສະໜາມາຫຼາຍສໍ່າໃດກໍຕາມ, ພວກເຂົາກໍພຽງແຕ່ບໍ່ເຂົ້າໃຈ ແລະ ພວກເຂົາກໍຍັງສາມາດເຊື່ອຂ່າວລືເຫຼົ່ານີ້ໄດ້. ຄົນແບບນັ້ນບໍ່ແມ່ນມະນຸດ. ຖ້າພວກເຂົາບໍ່ແມ່ນມະນຸດ, ແລ້ວພວກເຂົາແມ່ນຫຍັງ? ພວກເຂົາແມ່ນສັດ. ເຖິງແມ່ນວ່າພວກເຂົາຈະບໍ່ແມ່ນຄົນຊົ່ວຮ້າຍ, ແຕ່ພວກເຂົາກໍເບົາປັນຍາຢ່າງຮ້າຍແຮງ ໂດຍບໍ່ສາມາດແຍກແຍະສິ່ງທີ່ດີອອກຈາກສິ່ງທີ່ບໍ່ດີ, ສິ່ງທີ່ເປັນບວກອອກຈາກສິ່ງທີ່ເປັນລົບ, ຄວາມຖືກຕ້ອງອອກຈາກຄວາມຜິດພາດ, ຄວາມຈິງອອກຈາກຄວາມຊົ່ວຊ້າ ແລະ ເຫດຜົນທີ່ບິດເບືອນໄດ້. ຄົນແບບນັ້ນຄວນຖືກຊຳລະລ້າງອອກໄປ, ຖ້າພວກເຂົາບໍ່ອອກໄປດ້ວຍຕົນເອງ, ພວກເຂົາກໍຕ້ອງຖືກຊຳລະລ້າງອອກໄປຈາກຄຣິສຕະຈັກ. ພວກເຂົາຄວນຖືກໄລ່ອອກໄປທັນທີ ແລະ ພວກເຮົາກໍຍິນດີທີ່ຈະສົ່ງພວກເຂົາໄປ. ພັກກອມມູນິດຈີນມີວິທີການຂອງຕົນເອງໃນການອະທິບາຍເຖິງການຄັດຄົນອອກຂອງຄຣິສຕະຈັກ ໂດຍເວົ້າວ່າການຄັດຜູ້ຄົນອອກ ແລະ ການຂັບໄລ່ຜູ້ຄົນເປັນການສະແດງອຳນາດ. ເຈົ້າເຫັນບໍ, ມານຮ້າຍ ແລະ ຊາຕານເຂົ້າໃຈທຸກເລື່ອງໃນວິທີທີ່ໄຮ້ສາລະແບບນັ້ນ. ສິ່ງນີ້ພຽງແຕ່ເປີດໂປງວ່າ ການກະທຳຫຼາຍຢ່າງຂອງພັກກອມມູນິດຈີນນັ້ນເຮັດໄປເພື່ອການສະແດງອຳນາດ; ດັ່ງນັ້ນ, ມັນຈຶ່ງຕີຄວາມໝາຍການຊຳລະລ້າງຜູ້ຄົນອອກໄປຂອງຄຣິສຕະຈັກວ່າເປັນການສະແດງອຳນາດ. ມັນຄິດວ່າຄົນອື່ນກໍຄິດແບບດຽວກັນກັບມັນ. ມັນຈະບໍ່ມີທາງເຂົ້າໃຈເລີຍວ່າ ຄຣິສຕະຈັກເຮັດສິ່ງນີ້ໂດຍອີງໃສ່ຄວາມຈິງ ແລະ ພຣະທຳຂອງພຣະເຈົ້າຢ່າງສິ້ນເຊີງ, ການຊຳລະລ້າງຄຣິສຕະຈັກເປັນສ່ວນໜຶ່ງຂອງກົດການປົກຄອງຂອງຄຣິສຕະຈັກ. ມານຮ້າຍຊົ່ວຊ້າ, ບໍ່ແມ່ນບໍ? (ແມ່ນແລ້ວ). ພວກມັນຊົ່ວຊ້າຢ່າງແທ້ຈິງ! ແລະ ກໍມີຄົນເບົາປັນຍາຢູ່ຫຼາຍ, ບໍ່ວ່າມານຮ້າຍຈະຊົ່ວຊ້າສໍ່າໃດກໍຕາມ, ຄົນເບົາປັນຍາກໍບໍ່ສາມາດເຫັນໄດ້ວ່າພວກມັນຊົ່ວຊ້າ. ເມື່ອມານຮ້າຍສ້າງຂ່າວລືກ່ຽວກັບພຣະເຈົ້າ, ດູຖູກພຣະເຈົ້າ ແລະ ໝິ່ນປະໝາດພຣະເຈົ້າ, ພວກເຂົາກໍເຊື່ອທຸກຄຳເວົ້າ. ແຕ່ບໍ່ວ່າພຣະທຳຂອງພຣະເຈົ້າຈະແທ້ຈິງ ແລະ ເປັນບວກສໍ່າໃດກໍຕາມ, ພວກເຂົາກໍບໍ່ເຊື່ອພຣະທຳເຫຼົ່ານັ້ນ. ບໍ່ວ່າພຣະທຳຂອງພຣະເຈົ້າຈະນຳຜົນດີມາສູ່ຜູ້ຄົນຫຼາຍສໍ່າໃດກໍຕາມ, ພວກເຂົາກໍບໍ່ສາມາດເຫັນມັນໄດ້. ແຕ່ທັນທີທີ່ຊາຕານເວົ້າພຽງຄຳດຽວ, ພວກເຂົາກໍຖືກເຮັດໃຫ້ຫຼົງຜິດ ແລະ ເຊື່ອມັນໂດຍບໍ່ສົງໄສ. ຄົນເຮົາສາມາດເວົ້າໄດ້ວ່າພວກເຂົາເປັນພວກດຽວກັນກັບຊາຕານ, ແຕ່ຊາຕານກໍບໍ່ຕ້ອງການພວກເຂົາແທ້ໆ. ເປັນຫຍັງ? ເພາະວ່າຄົນໂງ່ຄືພວກເຂົາ, ຄົນທີ່ປຶກໜາຢ່າງສິ້ນເຊີງແບບນັ້ນ, ໂງ່ເກີນໄປແມ່ນແຕ່ສຳລັບຊາຕານ. ເຈົ້າບໍ່ສາມາດເຮັດຫຍັງໄດ້ເລີຍ, ດັ່ງນັ້ນ ທຸກສິ່ງທຸກຢ່າງທີ່ຊາຕານເຮັດກໍຄືການເຮັດໃຫ້ເຈົ້າຫຼົງຜິດຈົນບໍ່ເຊື່ອໃນພຣະເຈົ້າ ແລະ ທໍລະຍົດພຣະເຈົ້າ, ຊາຕານບໍ່ຕ້ອງການຄົນແບບເຈົ້າ. ເຈົ້າຈະສາມາດເຮັດຫຍັງໄດ້? ເຈົ້າມີທັກສະທີ່ຈະເຮັດວຽກສອດແນມບໍ? ເຈົ້າບໍ່ມີແມ່ນແຕ່ສະຕິປັນຍາຂອງມະນຸດ. ເຈົ້າຄົງຈະເປີດເຜີຍອັດຕະລັກຂອງເຈົ້າກ່ອນທີ່ຈະເວົ້າຈົບສາມປະໂຫຍກຊໍ້າ. ເຖິງແມ່ນວ່າເຈົ້າຢາກຈະເປັນສາຍລັບໃຫ້ກັບພັກກອມມູນິດຈີນ, ພັກກອມມູນິດຈີນກໍຄົງຈະບໍ່ຕ້ອງການເຈົ້າ. ຍ້ອນວ່າເຈົ້າໂງ່, ເບົາປັນຍາ, ຖືກຫຼອກລວງໄດ້ງ່າຍຫຼາຍ ແລະ ເຈົ້າບໍ່ມີສະຕິປັນຍາຂອງມະນຸດ, ແມ່ນແຕ່ຊາຕານກໍຍັງດູຖູກເຈົ້າ ແລະ ບໍ່ຕ້ອງການເຈົ້າ. ດັ່ງນັ້ນ, ເມື່ອເຮືອນຂອງພຣະເຈົ້າຂໍໃຫ້ເຈົ້າປະຕິບັດໜ້າທີ່ຂອງເຈົ້າ, ມັນຄືການທີ່ພຣະເຈົ້າເຊີດຊູເຈົ້າ, ຢ່າຮູ້ສຶກວ່າບໍ່ໄດ້ຮັບຄວາມເປັນທຳເລີຍ. ເຈົ້າເຊື່ອທຸກສິ່ງທຸກຢ່າງທີ່ຊາຕານເວົ້າ, ແຕ່ບໍ່ວ່າພຣະເຈົ້າຈະປະຕິບັດວຽກງານຫຼາຍສໍ່າໃດ ຫຼື ພຣະເຈົ້າຈະກ່າວພຣະທຳຫຼາຍສໍ່າໃດກໍຕາມ, ເຈົ້າກໍບໍ່ເຊື່ອໃນສິ່ງເຫຼົ່ານັ້ນ. ເຈົ້າບໍ່ມີຄວາມເຊື່ອທີ່ແທ້ຈິງໃນພຣະເຈົ້າ ແລະ ຍັງຄົງເຕັມໄປດ້ວຍຄວາມສົງໄສ. ຊາຕານເວົ້າພຽງຄຳດຽວ, ເຈົ້າກໍຖືກມັນຈັບເປັນຊະເລີຍແລ້ວ. ເຈົ້າເປັນຄົນທີ່ໜ້າສົມເພດປະເພດໃດ? ເຈົ້າມີສັກສີຫຍັງແດ່? ເຈົ້າມີຄຸນຄ່າຫຍັງແດ່? ເຈົ້າເປັນພຽງຄົນເບົາປັນຍາ ແຕ່ເຈົ້າກໍຍັງຄິດວ່າເຈົ້າດີພໍສົມຄວນ ແລະ ເຊື່ອວ່າຕົວເຈົ້າເອງສູງສົ່ງ. ເຈົ້າບໍ່ສາມາດແຍກແຍະໄດ້ແມ່ນແຕ່ຄຳຕົວະທີ່ຊັດເຈນແບບນັ້ນຂອງຊາຕານ ແລະ ເຈົ້າບໍ່ສາມາດຮັບຮູ້ເຖິງຈຸດປະສົງຂອງຊາຕານທີ່ຢູ່ເບື້ອງຫຼັງຄຳຕວະເຫຼົ່ານັ້ນໄດ້, ນີ້ບໍ່ແມ່ນຄວາມເບົາປັນຍາເຖິງຂີດສຸດບໍ? ພັກກອມມູນິດຈີນເວົ້າວ່າ “ພຣະຄຣິສທີ່ພວກເຈົ້າເຊື່ອໄດ້ຫອບເງິນຈຳນວນຫຼວງຫຼາຍໜີໄປ ແລະ ກຳລັງໃຊ້ຊີວິດຢ່າງສຸກສະບາຍຢູ່ໃນສະຫະລັດອາເມລິກາ”. ເມື່ອຄົນເບົາປັນຍາເຫຼົ່ານີ້ໄດ້ຍິນສິ່ງນີ້, ຫົວໃຈຂອງພວກເຂົາກໍເຕັ້ນຜິດຈັງຫວະ: “ເປັນແນວນັ້ນບໍ? ຂ້ອຍບໍ່ຮູ້ເລື່ອງນີ້ໄດ້ແນວໃດ? ລາວໄດ້ຫອບເງິນທັງໝົດທີ່ຂ້ອຍຖວາຍໜີໄປບໍ? ມັນບໍ່ໄດ້ຖືກໃຊ້ໃນວຽກງານຂອງຄຣິສຕະຈັກ, ແມ່ນບໍ? ມັນຖືກໃຊ້ຈ່າຍເພື່ອຄວາມເພີດເພີນສ່ວນຕົວຂອງລາວ, ແມ່ນບໍ? ມັນຖືກໃຊ້ເພື່ອຊື້ອາຫານດີໆ, ເຄື່ອງນຸ່ງດີໆ ແລະ ເຄື່ອງປະດັບທີ່ມີຄ່າໃຫ້ກັບຕົວລາວເອງ, ແມ່ນບໍ? ຂ້ອຍຍັງບໍ່ໄດ້ເພີດເພີນກັບມັນຊໍ້າ, ລາວພັດໃຊ້ມັນເພື່ອຄວາມເພີດເພີນຂອງລາວເອງ. ຂ້ອຍປະຕິເສດທີ່ຈະຍອມຮັບສິ່ງນີ້ຢ່າງເດັດຂາດ. ຂ້ອຍບໍ່ເຊື່ອອີກຕໍ່ໄປແລ້ວ! ຂ້ອຍຕ້ອງເອົາເງິນຂອງຂ້ອຍຄືນມາ!” ຖ້າເຈົ້າເສຍໃຈທີ່ຖວາຍເງິນ, ເຮືອນຂອງພຣະເຈົ້າສາມາດສົ່ງມັນຄືນໃຫ້ກັບເຈົ້າໄດ້ ແຕ່ຕັ້ງແຕ່ເວລານັ້ນເປັນຕົ້ນໄປ ເຈົ້າຈະຖືກຕັດຂາດຈາກເຮືອນຂອງພຣະເຈົ້າຢ່າງສິ້ນເຊີງ. ເຈົ້າໄດ້ຟັງຄໍາເທດສະໜາມາຫຼາຍປີ, ເຈົ້າໄດ້ຮັບຄວາມຈິງຫຼາຍສໍ່າໃດໂດຍບໍ່ເສຍຄ່າ? ເຈົ້າໄດ້ເພີດເພີນກັບພຣະຄຸນ, ພຣະພອນ, ການປົກປ້ອງ ແລະ ການດູແລຂອງພຣະເຈົ້າມາຫຼາຍປີ, ເຈົ້າໄດ້ຈ່າຍເງິນຈັກກີບບໍ? ພຣະເຈົ້າເຄີຍຂໍເງິນຈາກເຈົ້າບໍ? ພຣະຄຸນ, ພຣະພອນ, ການດູແລ ແລະ ການປົກປ້ອງຂອງພຣະເຈົ້າ ລວມທັງຊີວິດຂອງເຈົ້າເອງ ລ້ວນແຕ່ເປັນສິ່ງທີ່ພຣະເຈົ້າປະທານໃຫ້ແກ່ເຈົ້າ. ເຈົ້າສາມາດໃຊ້ເງິນຊື້ສິ່ງທີ່ພຣະເຈົ້າປະທານໃຫ້ໄດ້ບໍ? ເຈົ້າສາມາດເອົາຫຍັງມາແລກປ່ຽນກັບມັນໄດ້? ເຈົ້າສາມາດເອົາເງິນສົກກະປົກສອງສາມພັນຂອງເຈົ້າມາແລກປ່ຽນກັບມັນໄດ້ບໍ? ສິ່ງເຫຼົ່ານີ້ແມ່ນຊັບສົມບັດທີ່ປະເມີນຄ່າບໍ່ໄດ້, ເຈົ້າບໍ່ສາມາດເອົາສິ່ງໃດມາແລກປ່ຽນກັບພວກມັນໄດ້; ບໍ່ມີໃຜສາມາດເຮັດໄດ້! ພວກມັນຖືກປະທານໃຫ້ແກ່ເຈົ້າກໍຍ້ອນວ່າພຣະເຈົ້າເຕັມໃຈທີ່ຈະເຮັດເຊັ່ນນັ້ນ, ຍ້ອນວ່າພຣະເຈົ້າສະແດງພຣະຄຸນຕໍ່ເຈົ້າ ແລະ ພຣະເຈົ້າປະຕິບັດຕໍ່ເຈົ້າໃນຖານະສິ່ງທີ່ຖືກສ້າງ. ພວກມັນບໍ່ແມ່ນສິ່ງທີ່ເຈົ້າຊື້ມາດ້ວຍເງິນ ແລະ ບໍ່ແມ່ນສິ່ງທີ່ເຈົ້າໄດ້ຮັບມາໂດຍການແລກປ່ຽນກັບການຈ່າຍລາຄາ. ຄົນເບົາປັນຍາບໍ່ສາມາດເບິ່ງທະລຸສິ່ງເຫຼົ່ານີ້ໄດ້. ໃນໃຈຂອງພວກເຂົາ, ພວກເຂົາມັກຈະສັບສົນຢູ່ສະເໝີ; ພວກເຂົາມັກຈະຄິດວ່າ “ພຣະເຈົ້າມີຄວາມລັບທີ່ມືດມົນບາງຢ່າງບໍ? ນອກເໜືອຈາກການເທດສະໜາແລ້ວ, ມັນຍັງມີອີກຫຼາຍສິ່ງຫຼາຍຢ່າງທີ່ຄວນເຮັດໃຫ້ຊັດເຈນ ແລະ ອະທິບາຍໃຫ້ພວກເຮົາຟັງ, ບໍ່ແມ່ນບໍ? ມັນຄວນຈະມີຄຳອະທິບາຍບາງຢ່າງ ຫຼື ມີການຊີ້ແຈງບາງຢ່າງ, ບໍ່ແມ່ນບໍ? ຊີວິດສ່ວນຕົວຂອງພຣະອົງ ແລະ ຄຳເວົ້າຂອງພຣະອົງ ພ້ອມທັງການກະທຳທີ່ຢູ່ເບື້ອງຫຼັງຂອງພຣະອົງຄວນຖືກເປີດເຜີຍໃຫ້ທຸກຄົນຮູ້, ບໍ່ແມ່ນບໍ?” ຄົນເບົາປັນຍາຫຼາຍຄົນມີແນວຄິດແບບນີ້, ພວກເຂົາອາດຈະບໍ່ເວົ້າສິ່ງດັ່ງກ່າວອອກມາ ແຕ່ນີ້ຄືສິ່ງທີ່ພວກເຂົາຄິດຢູ່ໃນໃຈ. ພຣະເຈົ້າຈຳເປັນຕ້ອງເປີດເຜີຍທຸກສິ່ງທຸກຢ່າງທີ່ພຣະອົງເຮັດໃຫ້ມະນຸດຊາດທີ່ເສື່ອມຊາມຮູ້ບໍ? ພຣະເຈົ້າໄດ້ສະແດງຄວາມຈິງຫຼາຍຢ່າງແລ້ວ ແລະ ນັ້ນຄືການເປີດເຜີຍທີ່ຍິ່ງໃຫຍ່ທີ່ສຸດ, ມັນເປີດເຜີຍຜູ້ຄົນທັງໝົດ. ຖ້າເຈົ້າບໍ່ເຊື່ອວ່າທຸກສິ່ງທຸກຢ່າງທີ່ພຣະເຈົ້າເຮັດແມ່ນຄວາມຈິງ, ແລ້ວເຈົ້າກໍບໍ່ມີຄວາມຮູ້ກ່ຽວກັບພຣະເຈົ້າເລີຍ. ຖ້າເຈົ້າອອກຄຳຄິດເຫັນກ່ຽວກັບພຣະເຈົ້າຕາມອຳເພີໃຈ, ເຈົ້າກໍກຳລັງໂຈມຕີ ແລະ ຕໍ່ຕ້ານພຣະເຈົ້າ. ພຣະເຈົ້າໄດ້ເປີດເຜີຍຄວາມຈິງທັງໝົດຕໍ່ສາທາລະນະແລ້ວ ເພື່ອໃຫ້ຜູ້ຄົນສາມາດໃຊ້ຄວາມຈິງເພື່ອເບິ່ງສິ່ງຕ່າງໆໄດ້. ວິທີທີ່ຄົນເຮົາຄວນເບິ່ງຜູ້ຄົນ, ວິທີທີ່ພວກເຂົາຄວນເບິ່ງສິ່ງຕ່າງໆ ແລະ ມຸມມອງ ພ້ອມທັງຫຼັກການໃດທີ່ພວກເຂົາຄວນມີໃນການປະພຶດຕົນ ແລະ ການກະທຳ, ທັງໝົດນີ້ລ້ວນແຕ່ມີຢູ່ໃນພຣະທຳຂອງພຣະເຈົ້າ. ຖ້າເຈົ້າຍັງບໍ່ຮູ້ ແລະ ບໍ່ຊັດເຈນກ່ຽວກັບເລື່ອງນີ້, ມັນກໍເປັນຍ້ອນວ່າເຈົ້າເບົາປັນຍາ, ເຈົ້າເປັນບຸກຄົນທີ່ເບົາປັນຍາ. ຄົນເບົາປັນຍາບໍ່ຄູ່ຄວນທີ່ຈະຮູ້ກ່ຽວກັບເລື່ອງຂອງພຣະເຈົ້າ ແລະ ເຮືອນຂອງພຣະເຈົ້າ, ມານຮ້າຍຍິ່ງບໍ່ຄູ່ຄວນ, ເພາະວ່າຄົນເບົາປັນຍາ ແລະ ມານຮ້າຍບໍ່ມີຄວາມເຂົ້າໃຈກ່ຽວກັບຄວາມຈິງເລີຍ; ພວກເຂົາມັກຈະນຳໃຊ້ກົດລະບຽບເຂົ້າກັບເລື່ອງເຫຼົ່ານີ້ຢ່າງຫຼັບຫູຫຼັບຕາ, ຕັດສິນຢ່າງຫຼັບຫູຫຼັບຕາ ແລະ ກ່າວໂທດເລື່ອງເຫຼົ່ານີ້ຢ່າງຫຼັບຫູຫຼັບຕາ. ພວກເຂົາບໍ່ມີຄວາມສາມາດໃນການແຍກແຍະ ແລະ ບໍ່ມີຫຼັກການ. ສາມາດເວົ້າໄດ້ຢ່າງໝັ້ນໃຈວ່າ: ຄົນເບົາປັນຍາ ແລະ ມານຮ້າຍບໍ່ຄູ່ຄວນທີ່ຈະຢູ່ໃນເຮືອນຂອງພຣະເຈົ້າ, ພວກເຂົາຄວນໄສຫົວໄປ! ຄົນເບົາປັນຍາ ແລະ ຄົນທີ່ບິດເບືອນບໍ່ມີເງື່ອນໄຂພື້ນຖານທີ່ຈະເຂົ້າໃຈຄວາມຈິງ ແລະ ບໍ່ມີເງື່ອນໄຂພື້ນຖານທີ່ຈະໄດ້ຮັບຄວາມລອດພົ້ນ, ພວກເຂົາສາມາດຖືກຊາຕານຈັບເປັນຊະເລີຍໄດ້ທຸກເວລາ ແລະ ທຸກສະຖານທີ່. ບອກເຮົາມາເບິ່ງ, ພຣະເຈົ້າເຄີຍເທດສະໜາ ຫຼື ອະທິບາຍຄວາມຈິງໃຫ້ສັດຟັງຕອນໃດ? ດັ່ງນັ້ນ, ການທີ່ຜູ້ຄົນສາມາດໄດ້ຟັງຄໍາເທດສະໜາຫຼາຍຂະໜາດນີ້, ບໍ່ວ່າພວກເຂົາຈະສາມາດເຂົ້າໃຈຄວາມຈິງໄດ້ ຫຼື ບໍ່ກໍຕາມ, ມັນກໍເປັນຍ້ອນພຣະຄຸນຂອງພຣະເຈົ້າ ແລະ ການເຊີດຊູຂອງພຣະເຈົ້າຢ່າງສິ້ນເຊີງ. ຖ້າເຈົ້າມັກຈະສົງໄສພຣະເຈົ້າຢູ່ສະເໝີ ໂດຍຄິດວ່າ “ຜູ້ທີ່ຂ້ອຍເຊື່ອແມ່ນພຣະເຈົ້າທີ່ແທ້ຈິງແທ້ບໍ? ພຣະເຈົ້າມີຕົວຕົນຢູ່ແທ້ບໍ? ພຣະເຈົ້າມີອຳນາດສູງສຸດເໜືອທຸກສິ່ງແທ້ບໍ? ແທ້ຈິງແລ້ວພຣະເຈົ້າດີຕໍ່ຜູ້ຄົນ ຫຼື ພຣະອົງພຽງແຕ່ທຳທ່າເຮັດ? ພຣະເຈົ້າແມ່ນຄວາມຈິງແທ້ບໍ ແລະ ພຣະອົງສາມາດຊ່ວຍຜູ້ຄົນໃຫ້ລອດພົ້ນໄດ້ແທ້ບໍ?” ຖ້າເຈົ້າຄິດແບບນີ້ ແລະ ປະຕິບັດຕໍ່ພຣະເຈົ້າດ້ວຍທັດສະນະຄະຕິແບບນີ້, ແລ້ວເຈົ້າກໍສົມຄວນຕາຍ. ບໍ່ຊ້າກໍໄວ, ພຣະເຈົ້າຈະຈັດສະພາບແວດລ້ອມໃດໜຶ່ງເພື່ອມອບເຈົ້າໃຫ້ຊາຕານຜ່ານສິ່ງນັ້ນ ແລະ ຄວາມສຳພັນຂອງເຈົ້າກັບພຣະເຈົ້າກໍຈະຖືກຕັດຂາດຢ່າງສິ້ນເຊີງ. ຄວາມສຳພັນລະຫວ່າງເຈົ້າກັບພຣະເຈົ້າຈະບໍ່ແມ່ນຄວາມສຳພັນລະຫວ່າງສິ່ງທີ່ຖືກສ້າງ ກັບ ພຣະຜູ້ສ້າງອີກຕໍ່ໄປ ແລະ ຕັ້ງແຕ່ເວລານັ້ນເປັນຕົ້ນໄປ ເຈົ້າກໍຈະບໍ່ມີຫຍັງກ່ຽວຂ້ອງກັບພຣະເຈົ້າອີກ.

IV. ລັກສະນະທີສີ່: ຄວາມໂງ່ຈ້າ

ສິ່ງທີ່ພວກເຮົາຫາກໍໂອ້ລົມກັນໄປນັ້ນແມ່ນການສະແດງອອກທີສາມຂອງຄົນທີ່ກັບຊາດມາເກີດຈາກສັດ ນັ້ນກໍຄື ພວກເຂົາເບົາປັນຍາ. ຍັງມີການສະແດງອອກອີກຢ່າງໜຶ່ງ ນັ້ນກໍຄື ພວກເຂົາໂງ່ຈ້າ. ຄວາມໂງ່ຈ້າກໍກ່ຽວຂ້ອງກັບສະຕິປັນຍາເຊັ່ນກັນ, ແລ້ວຄົນເຫຼົ່ານີ້ໂງ່ຈ້າສໍ່າໃດກັນແທ້? ການສະແດງອອກໃດແດ່ທີ່ສະແດງໃຫ້ເຫັນເຖິງຄວາມໂງ່ຈ້າ? ເມື່ອບາງຄົນເທດສະໜາຂ່າວປະເສີດ, ພວກເຂົາກໍເວົ້າວ່າ “ຈົ່ງຄໍານຶງເຖິງເຈດຕະນາຂອງພຣະເຈົ້າ! ພຣະເຈົ້າບໍ່ມີແມ່ນແຕ່ບ່ອນທີ່ຈະວາງພຣະສຽນຂອງພຣະອົງ. ພຣະເຈົ້າມີເຈດຕະນາທີ່ພຽນພະຍາຍາມຫຼາຍ! ວຽກງານຂອງພຣະເຈົ້າບໍ່ແມ່ນເລື່ອງງ່າຍ, ມັນເປັນເລື່ອງທີ່ຍາກລຳບາກຫຼາຍ!” ເມື່ອຜູ້ບໍ່ມີຄວາມເຊື່ອໄດ້ຍິນສິ່ງນີ້, ພວກເຂົາກໍເວົ້າວ່າ “ເຈົ້າກຳລັງເວົ້າເລື່ອງໄຮ້ສາລະຫຍັງຢູ່?” ຄຳເວົ້າເຫຼົ່ານີ້ເປັນສິ່ງທີ່ຜູ້ບໍ່ມີຄວາມເຊື່ອບໍ່ສາມາດຢັ່ງຮູ້ໄດ້. ພວກເຂົາບໍ່ເຊື່ອໃນພຣະເຈົ້າ, ສະນັ້ນ ພວກເຂົາຈຶ່ງບໍ່ຮູ້ວ່າຄຳເວົ້າເຫຼົ່ານີ້ໝາຍເຖິງຫຍັງ ຫຼື ພູມຫຼັງຂອງຄຳເວົ້າເຫຼົ່ານີ້ແມ່ນຫຍັງ. ແລ້ວມັນບໍ່ໂງ່ຈ້າບໍທີ່ເຈົ້າເວົ້າສິ່ງເຫຼົ່ານີ້ອອກມາ? (ໂງ່ຈ້າ). ມັນໂງ່ຈ້າໃນທາງໃດ? ຄຳເວົ້າເຫຼົ່ານັ້ນຖືກນຳໄປເວົ້າກັບຜູ້ຟັງທີ່ຜິດກຸ່ມ, ແມ່ນບໍ? (ແມ່ນແລ້ວ). ຫຼັງຈາກທີ່ຄົນເບົາປັນຍາບາງຄົນຖືກຈັບກຸມ, ພວກເຂົາກໍຖືກຕຳຫຼວດທີ່ຊົ່ວຊ້າສອບສວນວ່າ: “ພວກເຈົ້າເຊື່ອໃນພຣະເຈົ້າ, ແລ້ວພຣະເຈົ້າບອກໃຫ້ພວກເຈົ້າເຮັດຫຍັງ? ເຈົ້າບໍ່ຮູ້ບໍວ່າການເຊື່ອໃນພຣະເຈົ້າເປັນສິ່ງທີ່ຜິດກົດໝາຍ? ພວກເຈົ້າໄດ້ລະເມີດກົດໝາຍແລ້ວ. ລັດບໍ່ອະນຸຍາດໃຫ້ມີຄວາມເຊື່ອແບບນັ້ນ!” ໃນຄວາມເປັນຈິງແລ້ວ, ຕຳຫຼວດທີ່ຊົ່ວຊ້າເຫຼົ່ານີ້ພຽງແຕ່ກຳລັງຊອກຫາຂໍ້ອ້າງບາງຢ່າງທີ່ພວກເຂົາສາມາດໃຊ້ເພື່ອຕັດສິນລົງໂທດຜູ້ທີ່ເຊື່ອໃນພຣະເຈົ້າ ແຕ່ຄົນໂງ່ຈ້າປະເພດນີ້ພັດບໍ່ສາມາດເບິ່ງທະລຸສິ່ງນີ້ໄດ້. ພວກເຂົາເວົ້າວ່າ “ການເຊື່ອໃນພຣະເຈົ້າຂອງພວກເຮົາບໍ່ຜິດກົດໝາຍ. ພຣະເຈົ້າບອກໃຫ້ພວກເຮົາເປັນຄົນຊື່ສັດ, ຍ່າງໃນເສັ້ນທາງທີ່ຖືກຕ້ອງ ແລະ ເປັນຄົນດີ”. ເມື່ອມານຮ້າຍໄດ້ຍິນສິ່ງນີ້, ພວກມັນກໍເວົ້າວ່າ “ໃນເມື່ອພຣະເຈົ້າບອກໃຫ້ພວກເຈົ້າເປັນຄົນຊື່ສັດ, ຊັ້ນກໍບອກພວກເຮົາມາວ່າ ຜູ້ນໍາຄຣິສຕະຈັກຂອງພວກເຈົ້າແມ່ນໃຜ? ເງິນຂອງຄຣິສຕະຈັກຂອງພວກເຈົ້າເກັບໄວ້ໃສ? ຈົ່ງເວົ້າອອກມາຢ່າງຊື່ສັດ! ຖ້າເຈົ້າບໍ່ເວົ້າຢ່າງຊື່ສັດ ພຣະເຈົ້າຂອງເຈົ້າກໍຈະລົງໂທດເຈົ້າ!” ເມື່ອໄດ້ຍິນສິ່ງນີ້, ຄົນໂງ່ຈ້າປະເພດນີ້ກໍເຖິງກັບເວົ້າຫຍັງບໍ່ອອກ. ນີ້ບໍ່ແມ່ນຄວາມໂງ່ຈ້າບໍ? ຄົນເຮົາຈະເວົ້າຢ່າງຊື່ສັດກັບມານຮ້າຍໄດ້ແນວໃດ? ຄົນເຮົາຈະບອກຄວາມຈິງຂອງພຣະເຈົ້າໃຫ້ມານຮ້າຍຮູ້ໄດ້ແນວໃດ? ບໍ່ວ່າຈະເກີດຫຍັງຂຶ້ນກໍຕາມ, ຄົນເຮົາຕ້ອງບໍ່ບອກພວກມັນຢ່າງເດັດຂາດ. ຍັງມີຄົນໂງ່ຈ້າທີ່ຖາມຕຳຫຼວດວ່າ “ເປັນຫຍັງພວກເຈົ້າຈຶ່ງຈັບກຸມພວກເຮົາຢູ່ສະເໝີ? ເປັນຫຍັງພວກເຈົ້າຈຶ່ງສ້າງຄວາມຫຍຸ້ງຍາກໃຫ້ກັບພວກເຮົາຜູ້ທີ່ເຊື່ອໃນພຣະເຈົ້າຢູ່ສະເໝີ? ເປັນຫຍັງພວກເຈົ້າຈຶ່ງສ້າງຂ່າວລືທີ່ບໍ່ມີມູນຄວາມຈິງກ່ຽວກັບພວກເຮົາຢູ່ສະເໝີ?” ພວກເຂົາບໍ່ຮູ້ເຫດຜົນແທ້ໆບໍ? ພວກເຂົາຄາດຫວັງວ່າຈະໄດ້ຮັບຄຳຕອບຈາກຕຳຫຼວດທີ່ຊົ່ວຊ້າເຫຼົ່ານັ້ນບໍ? ພວກເຂົາຈະໄດ້ຮັບຄຳຕອບບໍ? ການຖາມຕຳຫຼວດທີ່ຊົ່ວຊ້າເຫຼົ່ານັ້ນວ່າເປັນຫຍັງ ບໍ່ແມ່ນເລື່ອງໄຮ້ສາລະບໍ, ນີ້ບໍ່ແມ່ນຄວາມໂງ່ຈ້າບໍ? ແຕ່ຄົນໂງ່ຈ້າເຫຼົ່ານີ້ກໍສາມາດຖາມສິ່ງທີ່ໂງ່ຈ້າແບບນັ້ນໄດ້ແທ້ໆ. ພວກເຂົາພຽງແຕ່ບໍ່ເຂົ້າໃຈ ແລະ ຍັງຄົງຖາມວ່າ “ເປັນຫຍັງພັກກອມມູນິດຈີນຈຶ່ງຂົ່ມເຫັງພວກເຮົາຢູ່ສະເໝີ? ເປັນຫຍັງພວກເຂົາຈຶ່ງຈັບກຸມພວກເຮົາຜູ້ທີ່ເຊື່ອໃນພຣະເຈົ້າຢູ່ສະເໝີ ແລະ ເຖິງຂັ້ນສ້າງຂ່າວລືທີ່ບໍ່ມີມູນຄວາມຈິງກ່ຽວກັບພວກເຮົາ? ພວກເຮົາຖືກຂົ່ມເຫັງຢ່າງຊັດເຈນ ແລະ ບໍ່ສາມາດກັບບ້ານໄດ້ ແຕ່ພວກເຂົາພັດເວົ້າວ່າພວກເຮົາໄດ້ປະຖິ້ມຄອບຄົວຂອງພວກເຮົາ. ມານຮ້າຍເຫຼົ່ານີ້ບໍ່ໄດ້ເວົ້າໂດຍອີງໃສ່ຂໍ້ເທັດຈິງເລີຍ! ນີ້ບໍ່ແມ່ນການແຕ່ງເລື່ອງຂຶ້ນມາທັງໝົດບໍ? ພວກເຮົາພຽງແຕ່ສ້າງວິດີໂອການສະແດງສິລະປະບາງຢ່າງເພື່ອເປັນພະຍານໃຫ້ພຣະເຈົ້າ ແລະ ຖ່າຍທອດພຣະທຳຂອງພຣະເຈົ້າ, ແລ້ວເປັນຫຍັງມານຮ້າຍ ແລະ ຊາຕານຈຶ່ງກຽດຊັງສິ່ງນີ້ຫຼາຍແທ້? ພວກມັນມັກຈະໄປເຮືອນຂອງຂ້ອຍເພື່ອຂົ່ມຂູ່ ແລະ ເຮັດໃຫ້ຄອບຄົວ ແລະ ຍາດພີ່ນ້ອງຂອງຂ້ອຍຢ້ານກົວ ຈົນເຖິງຂັ້ນຕ້ອງຕິດຕັ້ງກ້ອງວົງຈອນປິດ, ແລ້ວເປັນຫຍັງຈຶ່ງເຮັດແບບນັ້ນ?” ຍັງມີຄວາມຈຳເປັນຕ້ອງຖາມເລື່ອງນີ້ອີກບໍ? ນັ້ນບໍ່ແມ່ນຄຳເວົ້າທີ່ໂງ່ຈ້າບໍ? ຖ້າເຈົ້າຫາກໍເລີ່ມເຊື່ອໃນພຣະເຈົ້າ, ມັນກໍເປັນເລື່ອງປົກກະຕິທີ່ຈະບໍ່ເຂົ້າໃຈວ່າມີຫຍັງເກີດຂຶ້ນ. ແຕ່ເຈົ້າໄດ້ເຊື່ອໃນພຣະເຈົ້າມາຫຼາຍປີແລ້ວ, ເຈົ້າຍັງບໍ່ຮູ້ໄດ້ແນວໃດ? ຖ້າເຈົ້າຮູ້ ແລ້ວເຈົ້າຖາມເຮັດຫຍັງ? ບາງຄົນກໍຍັງຄິດບໍ່ອອກວ່າ “ພວກເຮົາບໍ່ເຄີຍຕໍ່ຕ້ານພັກ ຫຼື ລັດເລີຍ, ພວກເຮົາບໍ່ເຄີຍມີສ່ວນຮ່ວມໃນກິດຈະກຳທາງການເມືອງ, ພວກເຮົາບໍ່ເຄີຍພະຍາຍາມໂຄ່ນລົ້ມລັດຖະບານ ຫຼື ການປົກຄອງຂອງລັດຖະບານ, ພວກເຮົາບໍ່ເຄີຍສ້າງໄພຄຸກຄາມໃດໆຕໍ່ການປົກຄອງຂອງລັດຖະບານເລີຍ, ແລ້ວເປັນຫຍັງພັກກອມມູນິດຈີນຈຶ່ງຈັບກຸມ ແລະ ຂົ່ມເຫັງພວກເຮົາຢູ່ສະເໝີ? ພວກເຮົາຕ້ອງເຊື່ອງຕົວຢູ່ສະເໝີ, ບໍ່ສາມາດກັບບ້ານ ຫຼື ໂທຫາຄອບຄົວຂອງພວກເຮົາໄດ້ ເຖິງແມ່ນວ່າຈະຢາກເຮັດກໍຕາມ. ຂ້ອຍພຽງແຕ່ບໍ່ເຂົ້າໃຈວ່າ ເປັນຫຍັງພັກກອມມູນິດຈີນຈຶ່ງມັກສ້າງຄວາມຫຍຸ້ງຍາກໃຫ້ກັບພວກເຮົາຢູ່ສະເໝີ?” ຖ້າເຈົ້າບໍ່ສາມາດເບິ່ງທະລຸສິ່ງນີ້ໄດ້ຢ່າງແທ້ຈິງ, ແລ້ວເຈົ້າກໍເປັນຄົນບໍ່ຮູ້ເລື່ອງຮູ້ລາວເກີນໄປແລ້ວ, ເຈົ້າເປັນຄົນໂງ່ຈ້າຢ່າງແທ້ຈິງ. ສົມມຸດວ່າມີຜູ້ຍິງຄົນໜຶ່ງແຕ່ງງານກັບສາມີທີ່ບໍ່ມີຄວາມເຊື່ອ. ຕອນທີ່ພວກເຂົາຄົບຫາກັນ, ລາວເວົ້າວ່າ “ຂ້ອຍກໍຈະເຊື່ອນຳເຈົ້າຄືກັນ, ພວກເຮົາຈະເຂົ້າສູ່ລາຊະອານາຈັກສະຫວັນໄປນຳກັນ”. ລາວເວົ້າຈາໄດ້ມ່ວນຫູຫຼາຍ ແຕ່ໃນຄວາມເປັນຈິງແລ້ວ ລາວເປັນຜູ້ບໍ່ເຊື່ອ, ເປັນມານຮ້າຍ, ລາວພຽງແຕ່ຫຼອກນາງເທົ່ານັ້ນ. ແຕ່ເມື່ອນາງປະຖິ້ມທຸກສິ່ງທຸກຢ່າງເພື່ອສະລະຕົນເພື່ອພຣະເຈົ້າ, ລາວກໍໃຈຮ້າຍເປັນຟືນເປັນໄຟ. ລາວບໍ່ໃຫ້ນາງເຂົ້າຮ່ວມການເຕົ້າໂຮມ, ບໍ່ໃຫ້ນາງປະຕິບັດໜ້າທີ່ຂອງນາງ ແລະ ບໍ່ໃຫ້ນາງອ່ານພຣະທຳຂອງພຣະເຈົ້າ. ຜູ້ຍິງທີ່ໂງ່ຈ້າຄົນນີ້ກໍຍັງຄົງສົງໄສວ່າ “ແຕ່ກ່ອນລາວບໍ່ໄດ້ເປັນແບບນີ້. ລາວຮັກຂ້ອຍຫຼາຍ, ເອົາໃຈໃສ່ຂ້ອຍຫຼາຍ, ເຂົ້າໃຈຂ້ອຍເປັນຢ່າງດີ ແລະ ສະໜັບສະໜູນຄວາມເຊື່ອໃນພຣະເຈົ້າຂອງຂ້ອຍຢ່າງເຕັມທີ່. ເປັນຫຍັງຕອນນີ້ລາວຈຶ່ງເບິ່ງຄືກັບວ່າເປັນຄົນລະຄົນເລີຍ? ແຕ່ກ່ອນລາວກໍເຄີຍເຊື່ອຄືກັນ, ແລ້ວເປັນຫຍັງລາວຈຶ່ງກາຍເປັນແບບນີ້?” ໃນຊ່ວງຫຼາຍປີທີ່ນາງຢູ່ຫ່າງໄກຈາກບ້ານເພື່ອປະຕິບັດໜ້າທີ່ຂອງນາງ, ນາງມັກຈະໄຕ່ຕອງເລື່ອງນີ້ຢູ່ສະເໝີວ່າ: “ສາມີຂອງຂ້ອຍບໍ່ມີທາງໄປຊອກຫາຜູ້ຍິງຄົນອື່ນດອກ. ລາວຮັກຂ້ອຍທີ່ສຸດ. ຂ້ອຍເປັນຄົນດຽວຂອງລາວ, ຂ້ອຍເປັນຮັກທຳອິດຂອງລາວ. ລາວຈະບໍ່ມີທາງໄປຮັກຜູ້ຍິງຄົນອື່ນ. ນອກຈາກນີ້, ສາມີຂອງຂ້ອຍກໍເປັນຄົນບໍ່ມີເລ່ລ່ຽມ ແລະ ລາວກໍບໍ່ມີຄວາມສາມາດ ຫຼື ທັກສະທີ່ໂດດເດັ່ນຫຍັງ, ແລ້ວໃຜຈະຢາກຢູ່ກັບລາວ?” ຄວາມຈິງແລ້ວ ເຖິງແມ່ນວ່ານາງຈະຄິດແບບນີ້, ນາງກໍຍັງຮູ້ສຶກບໍ່ສະບາຍໃຈຢູ່ໃນສ່ວນເລິກຂອງຫົວໃຈ. ນາງຫວັງວ່າສາມີຂອງນາງຈະຍັງຄົງລໍຖ້ານາງຢູ່. ແຕ່ໃນຄວາມເປັນຈິງແລ້ວ, ແມ່ນແຕ່ຕອນທີ່ນາງຍັງຢູ່ບ້ານ ຍ້ອນວ່ານາງຫຍຸ້ງຢູ່ກັບການເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງນາງທຸກມື້, ລາວກໍໄດ້ໄປຊອກຫາຜູ້ຍິງຄົນອື່ນແລ້ວ. ແຕ່ນາງພັດຄິດວ່າມັນເປັນໄປບໍ່ໄດ້: “ຄົນອື່ນອາດຈະໄປຊອກຫາຜູ້ຍິງຄົນອື່ນ ແຕ່ບໍ່ແມ່ນລາວ. ລາວບໍ່ແມ່ນຄົນແບບນັ້ນ! ຕອນທີ່ຂ້ອຍຍັງຢູ່ບ້ານ ລາວຍັງເວົ້າເລີຍວ່າລາວຢາກເຊື່ອໃນພຣະເຈົ້າ!” ບອກເຮົາມາເບິ່ງ ນາງໂງ່ຈ້າເຖິງຂີດສຸດເລີຍ, ແມ່ນບໍ? (ແມ່ນແລ້ວ). ຕະຫຼອດຫຼາຍປີມານີ້ທີ່ນາງບໍ່ໄດ້ຢູ່ບ້ານ, ບໍ່ພຽງແຕ່ສາມີຂອງນາງຈະໄປຊອກຫາຄົນອື່ນ ແຕ່ລູກໆ ແລະ ພໍ່ແມ່ຂອງນາງກໍເຖິງຂັ້ນຕັດຂາດຈາກນາງ. ນາງບໍ່ຖືກນັບວ່າເປັນສະມາຊິກຂອງຄອບຄົວນັ້ນດົນແລ້ວ. ໃຜຈະຮູ້ວ່າພວກເຂົາດູຖູກນາງລັບຫຼັງແນວໃດ ຫຼື ພວກເຂົາກຽດຊັງນາງຫຼາຍສໍ່າໃດ. ແຕ່ນາງພັດບໍ່ສາມາດເບິ່ງທະລຸສິ່ງນີ້ໄດ້, ບອກເຮົາມາເບິ່ງ ນີ້ບໍ່ແມ່ນຄວາມໂງ່ຈ້າບໍ? (ແມ່ນແລ້ວ). ນາງໂງ່ຈ້າເຖິງລະດັບໃດ? ເຖິງລະດັບທີ່ນາງຂາດສະຕິປັນຍາຂອງຄວາມເປັນມະນຸດທີ່ປົກກະຕິຢ່າງສິ້ນເຊີງ. ດັ່ງນັ້ນ, ນາງຈຶ່ງບໍ່ສາມາດໃຊ້ຄວາມຄິດຂອງມະນຸດທີ່ປົກກະຕິເພື່ອເບິ່ງຜູ້ຄົນ ແລະ ສິ່ງຕ່າງໆໄດ້. ນາງມັກຈະໃຊ້ຄວາມຄິດ ແລະ ມຸມມອງແບບເດັກນ້ອຍ, ບິດເບືອນ ແລະ ໂງ່ຈ້າຂອງນາງເພື່ອເບິ່ງ ແລະ ປະເມີນສິ່ງຕ່າງໆຢູ່ສະເໝີ. ໃນທີ່ສຸດ, ນາງກໍມັກຈະເຮັດໃຫ້ຕົນເອງຕົກຢູ່ໃນສະຖານະການທີ່ຍາກລຳບາກ ຈົນກາຍເປັນຄົນທີ່ນິ້ງເສີຍບໍ່ຍອມເຮັດຫຍັງ ແລະ ກະທຳຕົວໃນແບບທີ່ບໍ່ຮູ້ເລື່ອງຮູ້ລາວຫຍັງເລີຍ. ນີ້ບໍ່ແມ່ນຄວາມໂງ່ຈ້າບໍ? (ແມ່ນແລ້ວ). ມີຄົນໂງ່ຈ້າບາງຄົນທີ່ເປັນແບບນີ້. ການເປັນຄົນໂງ່ຈ້າໝາຍຄວາມວ່າພວກເຂົາບໍ່ມີສະຕິປັນຍາຂອງຄວາມເປັນມະນຸດທີ່ປົກກະຕິ, ສະນັ້ນ ເມື່ອເບິ່ງຜູ້ຄົນ ແລະ ສິ່ງຕ່າງໆ ຫຼື ຈັດການກັບເລື່ອງຕ່າງໆ, ພວກເຂົາຈຶ່ງບໍ່ມີຫຼັກການພື້ນຖານເປັນບ່ອນອີງເພື່ອເຮັດໃຫ້ພວກເຂົາສາມາດບັນລຸຜົນໄດ້ຮັບທີ່ດີໄດ້, ແມ່ນບໍ? (ແມ່ນແລ້ວ).

ສະຫຼຸບແລ້ວກໍຄື ຖ້າວັດແທກຄົນທີ່ກັບຊາດມາເກີດຈາກສັດໂດຍໃຊ້ຄວາມຈິງເປັນມາດຕະຖານ, ລັກສະນະຫຼັກຂອງພວກເຂົາກໍຄື ໂດຍພື້ນຖານແລ້ວ ພວກເຂົາບໍ່ສາມາດບັນລຸມັນໄດ້. ມັນເປັນມາດຕະຖານທີ່ສູງ. ຖ້າວັດແທກພວກເຂົາດ້ວຍສະຕິປັນຍາຂອງຄວາມເປັນມະນຸດທີ່ປົກກະຕິ, ພວກເຂົາກໍເຖິງກັບບໍ່ສາມາດເບິ່ງຜູ້ຄົນ, ເຫດການ, ສິ່ງຕ່າງໆ ຫຼື ສະຖານະການທີ່ເກີດຂຶ້ນໃນຊີວິດປະຈຳວັນຂອງພວກເຂົາດ້ວຍຄວາມຄິດຂອງຄວາມເປັນມະນຸດທີ່ປົກກະຕິໄດ້. ເວົ້າຢ່າງເຄັ່ງຄັດແລ້ວ ໃນຊີວິດປະຈຳວັນ ຄົນແບບນັ້ນບໍ່ສາມາດແມ່ນແຕ່ຈະຈັດການເລື່ອງອາຫານ, ເຄື່ອງນຸ່ງ, ທີ່ພັກອາໄສ ຫຼື ການເດີນທາງຂອງພວກເຂົາເອງໄດ້ດ້ວຍຕົນເອງ ແລະ ທັງບໍ່ສາມາດຕອບໂຕ້ ແລະ ຈັດການກັບບັນຫາເຫຼົ່ານີ້ໄດ້ດ້ວຍຕົນເອງ. ເຖິງແມ່ນວ່າພວກເຂົາຈະພຽງແຕ່ສາມາດເອົາຊີວິດລອດໄປໄດ້ໂດຍບໍ່ອຶດຕາຍກໍຕາມ ແຕ່ຈາກການສະແດງອອກຂອງພວກເຂົາໃນການຈັດການກັບເລື່ອງຕ່າງໆ, ຄົນແບບນັ້ນເບິ່ງຄືວ່າໂງ່ຈ້າ ແລະ ງຸ່ມງ່າມຫຼາຍ ເຊິ່ງຫ່າງໄກຈາກການມີຄວາມເປັນມະນຸດທີ່ປົກກະຕິຢ່າງແທ້ຈິງ. ຍົກຕົວຢ່າງສັດບາງຊະນິດ, ພວກມັນບໍ່ຮູ້ດ້ວຍຊໍ້າວ່າຄວນກິນອາຫານຫຼາຍສໍ່າໃດຈຶ່ງຈະເໝາະສົມ. ຖ້າຫາກວ່າຄົນໃຫ້ອາຫານພວກມັນຕາມເວລາ ແລະ ປະລິມານທີ່ກຳນົດໄວ້ເທົ່ານັ້ນ, ພວກມັນຈຶ່ງຈະສາມາດກິນໄດ້ຢ່າງມີສຸຂະພາບດີ. ຍົກຕົວຢ່າງໝາ, ຖ້າປ່ອຍໃຫ້ກິນຢ່າງອິດສະຫຼະ ໂດຍບໍ່ມີການຈຳກັດປະລິມານ, ພວກມັນກໍຈະກິນຫຼາຍເກີນໄປ. ພວກມັນຈະກິນໄປເລື້ອຍໆຈົນກວ່າພວກມັນຈະອີ່ມຈົນຈຸກ ແລະ ຮ່າງກາຍບໍ່ສາມາດກິນໄດ້ອີກຕໍ່ໄປ. ສະນັ້ນ, ລັກສະນະທີ່ຊັດເຈນຫຼາຍຢ່າງໜຶ່ງຂອງຄົນທີ່ກັບຊາດມາເກີດຈາກສັດກໍຄື ພວກເຂົາບໍ່ສາມາດຈັດການກັບຫຼາຍໆດ້ານໃນຊີວິດຂອງພວກເຂົາເອງໄດ້ດ້ວຍຕົນເອງ. ເປັນຫຍັງພວກເຂົາຈຶ່ງບໍ່ສາມາດເຮັດເຊັ່ນນັ້ນໄດ້ດ້ວຍຕົນເອງ? ນັ້ນກໍຍ້ອນວ່າພວກເຂົາບໍ່ເຄີຍຮູ້ວ່າຫຼັກການໃນການເຮັດສິ່ງເຫຼົ່ານັ້ນແມ່ນຫຍັງ, ເງື່ອນໄຂພື້ນຖານແມ່ນຫຍັງ ຫຼື ຂອບເຂດໃດທີ່ພວກເຂົາບໍ່ຄວນກ້າວກາຍ. ມັນກໍຄືກັບສັດບາງຊະນິດເວລາທີ່ພວກມັນກິນ. ພວກມັນບໍ່ຮູ້ວ່າອາຫານຫຼາຍສໍ່າໃດຈຶ່ງຈະເໝາະສົມ. ຖ້າຄົນບໍ່ຈັດການໃຫ້ພວກມັນ, ພວກມັນກໍຈະກິນຈົນຈຸກຕາຍ. ຖ້າມີຄົນຈັດການ ແລະ ໃຫ້ອາຫານພວກມັນ, ພວກມັນກໍອາດຈະຮັກສາສຸຂະພາບທີ່ດີໄວ້ໄດ້. ລັກສະນະນີ້ກໍເຫັນໄດ້ຊັດເຈນຫຼາຍໃນຄົນທີ່ກັບຊາດມາເກີດຈາກສັດເຊັ່ນກັນ. ຄືກັບທີ່ບາງຄົນເວົ້າວ່າ: “ພວກເຂົາກິນໂດຍບໍ່ຮູ້ວ່າຫິວ ຫຼື ອີ່ມ ແລະ ນອນໂດຍບໍ່ຮູ້ວ່າເປັນກາງເວັນ ຫຼື ກາງຄືນ”. ແລ້ວຄົນແບບນັ້ນມີສະຕິປັນຍາຂອງຄວາມເປັນມະນຸດບໍ? ມັນຊັດເຈນຫຼາຍວ່າພວກເຂົາບໍ່ມີ. ເລື່ອງຕ່າງໆເຊັ່ນ: ພວກເຂົາຄວນກິນແນວໃດເພື່ອປັບສົມດຸນສຸຂະພາບຂອງພວກເຂົາຕະຫຼອດສີ່ລະດູໃນໜຶ່ງປີ ໃນຂະນະທີ່ຮ່າງກາຍຂອງພວກເຂົາປະສົບກັບສະພາບການທີ່ແຕກຕ່າງກັນ, ອາຫານປະເພດໃດທີ່ດີຕໍ່ສຸຂະພາບ ແລະ ອາຫານປະເພດໃດທີ່ບໍ່ດີຕໍ່ສຸຂະພາບໃນລະດູໃດ, ວິທີການດຳລົງຊີວິດແບບໃດທີ່ດີຕໍ່ສຸຂະພາບ ແລະ ບໍ່ດີຕໍ່ສຸຂະພາບ ເຊິ່ງຄົນປົກກະຕິໃນອາຍຸຊາວປີອາດຈະບໍ່ຮູ້ເລື່ອງເຫຼົ່ານີ້ ແຕ່ເມື່ອອາຍຸສາມສິບປີ ພວກເຂົາກໍຈະຮູ້ບາງສິ່ງບາງຢ່າງ ແລະ ເມື່ອອາຍຸສີ່ສິບປີ ພວກເຂົາກໍຈະຮູ້ຫຼາຍຂຶ້ນ. ເມື່ອອາຍຸຫ້າສິບປີ ພວກເຂົາກໍຈະສະຫຼຸບກົດເກນການດຳລົງຊີວິດທີ່ເໝາະສົມກັບພວກເຂົາ ໂດຍອີງໃສ່ສະພາບຮ່າງກາຍຕົວຈິງຂອງພວກເຂົາເອງ ແລະ ສິ່ງນີ້ກໍຈະຖືກກຳນົດ ແລະ ຕາຍຕົວໂດຍພື້ນຖານ ໂດຍບໍ່ມີການປ່ຽນແປງຄັ້ງໃຫຍ່ອີກຕໍ່ໄປ. ຖິງແມ່ນວ່າພວກເຂົາຈະມີອາຍຸຮອດແປດສິບປີກໍຕາມ, ແຕ່ຄົນທີ່ກັບຊາດມາເກີດຈາກສັດກໍຍັງບໍ່ສາມາດສະຫຼຸບກົດເກນການດຳລົງຊີວິດໄດ້. ພວກເຂົາກິນຫຼາຍເກີນໄປ ຫຼື ບໍ່ຊັ້ນກໍກິນໜ້ອຍເກີນໄປ ແລະ ເຈັບທ້ອງ ຫຼື ບໍ່ຊັ້ນອາຫານກໍບໍ່ຍ່ອຍ. ພວກເຂົາບໍ່ຮູ້ເລີຍວ່າບັນຫາສຸຂະພາບໃດທີ່ເກີດຈາກນິໄສການດຳລົງຊີວິດໃດ ຫຼື ອາຫານປະເພດໃດ. ພວກເຂົາພຽງແຕ່ກິນຕາມໃຈມັກ. ຖ້າເຈົ້າຂໍໃຫ້ພວກເຂົາສະຫຼຸບຫຼັກການກິນອາຫານ ຫຼື ວິທີການກິນອາຫານທີ່ເໝາະສົມກັບພວກເຂົາ ໂດຍອີງໃສ່ວ່າອາຫານປະເພດໃດທີ່ເໝາະສົມ ຫຼື ບໍ່ເໝາະສົມກັບສະພາບຮ່າງກາຍຂອງພວກເຂົາ ແລະ ອີງໃສ່ຂໍ້ມູນຕ່າງໆ, ພວກເຂົາກໍບໍ່ສາມາດເຮັດໄດ້. ຕົວຢ່າງ: ມີຄົນໃນອິນເຕີເນັດບອກວ່າເປືອກໄຂ່ມີແຄວຊຽມສູງ ແລະ ການກິນເປືອກໄຂ່ສາມາດເສີມແຄວຊຽມໄດ້ ແລ້ວພວກເຂົາກໍຄິດວ່າ: “ຂ້ອຍບໍ່ສູງປານໃດຍ້ອນຂ້ອຍຂາດແຄວຊຽມ. ຂ້ອຍຈະກິນເປືອກໄຂ່ເພື່ອເສີມແຄວຊຽມ”. ແຕ່ຜົນປາກົດວ່າ ຫຼັງຈາກທີ່ກິນໄປໄດ້ໄລຍະໜຶ່ງ ກໍເບິ່ງຄືວ່າລະດັບແຄວຊຽມຂອງພວກເຂົາບໍ່ເພີ່ມຂຶ້ນເລີຍ. ຈົ່ງບອກເຮົາມາເບິ່ງວ່າ ນີ້ບໍ່ແມ່ນການບິດເບືອນບໍ? ເມື່ອເຈົ້າພົບຂໍ້ມູນໃນອິນເຕີເນັດທີ່ບອກວ່າເປືອກໄຂ່ມີແຄວຊຽມສູງ ແລະ ສາມາດໃຊ້ເປັນອາຫານເສີມແຄວຊຽມໄດ້, ເຈົ້າຄວນຢັ່ງຮູ້ມັນແນວໃດ? ມັນຊັດເຈນຫຼາຍວ່າຄົນທີ່ກິນເປືອກໄຂ່ມັກຈະມີຄວາມຄິດທີ່ບິດເບືອນ. ການຢັ່ງຮູ້ຂອງພວກເຂົາບໍ່ຖືກຕ້ອງ, ສະນັ້ນ ການປະຕິບັດຂອງພວກເຂົາຈຶ່ງບິດເບືອນ, ສຸດໂຕ່ງ ແລະ ໂງ່ຈ້າ. ແລ້ວວິທີທີ່ຖືກຕ້ອງໃນການຢັ່ງຮູ້ເລື່ອງນີ້ແມ່ນຫຍັງ? ເຖິງແມ່ນວ່າເປືອກໄຂ່ອາດຈະມີແຄວຊຽມສູງ ແຕ່ພວກມັນກໍບໍ່ແມ່ນສິ່ງທີ່ພວກເຮົາສາມາດກິນໄດ້. ພວກມັນສາມາດມີຜົນໃນການເສີມແຄວຊຽມໄດ້ຢ່າງແທ້ຈິງ ຫຼື ບໍ່ນັ້ນກໍຍັງບໍ່ຮູ້ ແລະ ເຖິງແມ່ນວ່າພວກມັນຈະສາມາດເສີມລະດັບແຄວຊຽມຂອງເຈົ້າໄດ້, ການທີ່ຮ່າງກາຍຂອງເຈົ້າຈະສາມາດດູດຊຶມມັນໄດ້ ຫຼື ບໍ່ນັ້ນກໍຍັງບໍ່ແນ່ນອນເຊັ່ນກັນ. ຍິ່ງໄປກວ່ານັ້ນ, ມີຫຼັກຖານໃດບໍທີ່ບອກວ່າເປືອກໄຂ່ສາມາດເປັນອາຫານເສີມແຄວຊຽມໄດ້? ຄຳກ່າວອ້າງນີ້ໄດ້ຮັບການຢັ້ງຢືນແລ້ວບໍ? ໃນຄວາມເປັນຈິງແລ້ວ, ມີຫຼາຍສິ່ງຫຼາຍຢ່າງທີ່ສາມາດເສີມແຄວຊຽມໄດ້ ແລະ ພວກມັນທັງໝົດກໍໄດ້ຮັບການພິສູດທາງການແພດແລ້ວ. ຖ້າເຈົ້າປະຕິເສດທີ່ຈະຍອມຮັບວິທີການທີ່ໄດ້ຮັບການພິສູດເຫຼົ່ານີ້ ແລ້ວເຈົ້າກໍເປັນຄົນທີ່ໄຮ້ສາລະ. ເຈົ້າພຽງແຕ່ກິນຢາເມັດແຄວຊຽມເພື່ອເສີມແຄວຊຽມຂອງເຈົ້າບໍ່ໄດ້ບໍ? ນັ້ນຄືວິທີທີ່ງ່າຍທີ່ສຸດ. ພວກມັນບໍ່ທຳລາຍກະເພາະ ຫຼື ເຮັດໃຫ້ແຂ້ວເສຍຫາຍ, ພວກມັນມີລົດຊາດແຊບ ແລະ ເຈົ້າສາມາດຮູ້ສຶກເຖິງຜົນຂອງມັນໄດ້. ນີ້ບໍ່ແມ່ນການຢັ່ງຮູ້ທີ່ຖືກຕ້ອງບໍ? (ແມ່ນແລ້ວ). ແຕ່ຜູ້ທີ່ມີການຢັ່ງຮູ້ທີ່ບິດເບືອນບໍ່ໄດ້ຢັ່ງຮູ້ແບບນີ້, ພວກເຂົາເຮັດສິ່ງຕ່າງໆແບບສຸດໂຕ່ງ. ພວກເຂົາເຊື່ອວ່າ “ຖ້າມີຄົນບອກວ່າເປືອກໄຂ່ສາມາດເສີມແຄວຊຽມຂອງເຈົ້າໄດ້ ຊັ້ນມັນກໍຕ້ອງກິນໄດ້. ຖ້າເຈົ້າຕ້ອງການເສີມແຄວຊຽມຂອງເຈົ້າ, ເຈົ້າກໍຕ້ອງກິນພວກມັນ”. ພວກເຂົາເຖິງກັບບໍ່ຈະພິຈາລະນາວ່າຮ່າງກາຍສາມາດດູດຊຶມພວກມັນໄດ້ ຫຼື ບໍ່ຫຼັງຈາກທີ່ກິນເຂົ້າໄປ. ສິ່ງນີ້ສະທ້ອນໃຫ້ເຫັນເຖິງການຢັ່ງຮູ້ທີ່ບິດເບືອນ, ນີ້ຄືການເປັນຄົນສຸດໂຕ່ງ. ຖ້າມີຄົນເວົ້າວ່າ “ເປືອກກ້ວຍມີວິຕາມິນສູງ ແລະ ການກິນມັນສາມາດເຮັດໃຫ້ເຈົ້າງາມຂຶ້ນ”, ພວກເຈົ້າຈະກິນມັນບໍ? (ບໍ່ກິນ). ເປັນຫຍັງຈຶ່ງບໍ່ກິນ? (ເພາະວ່າຕາມກົດເກນທຳມະຊາດແລ້ວ ອາຫານບາງຊະນິດທີ່ພຣະເຈົ້າສ້າງມາຄວນກິນຫຼັງຈາກທີ່ປອກເປືອກແລ້ວ. ການດື້ດຶງທີ່ຈະກິນເປືອກກ້ວຍຄືການເຮັດສິ່ງຕ່າງໆແບບສຸດໂຕ່ງ. ຖ້າຄົນໃດຄົນໜຶ່ງຕ້ອງການເສີມວິຕາມິນເພື່ອເຮັດໃຫ້ຕົນເອງງາມຂຶ້ນ, ພວກເຂົາກໍຄວນກິນອາຫານທີ່ສາມາດກິນໄດ້ຕາມປົກກະຕິ ແລະ ມີສັບພະຄຸນຊ່ວຍໃຫ້ງາມຂຶ້ນ). ນີ້ຄືການຢັ່ງຮູ້ທີ່ຖືກຕ້ອງ. ແຕ່ເບິ່ງຄົນໂງ່ຈ້າທີ່ສຸດໂຕ່ງນັ້ນແມ້. ພວກເຂົາບໍ່ໄດ້ຢັ່ງຮູ້ແບບນີ້. ພວກເຂົາດື້ດຶງທີ່ຈະບັງຄັບຕົນເອງໃຫ້ກິນເປືອກກ້ວຍ ແລະ ເຖິງຂັ້ນເວົ້າວ່າ “ຂ້ອຍຕ້ອງກະບົດຕໍ່ເນື້ອໜັງຂອງຂ້ອຍ. ຂ້ອຍຕ້ອງກິນເປືອກກ້ວຍເພື່ອເສີມລະດັບສານອາຫານສະເພາະໃດໜຶ່ງຂອງຂ້ອຍ”. ແຕ່ພວກເຂົາພັດບໍ່ຄິດວ່າ “ເປືອກກ້ວຍລົດຊາດບໍ່ແຊບ. ມັນບໍ່ແມ່ນອາຫານ. ຂ້ອຍຈະບໍ່ກິນມັນ. ເປັນຫຍັງຂ້ອຍຈຶ່ງບໍ່ໄປກິນສິ່ງອື່ນທີ່ມີສານອາຫານນີ້ແທນ?” ນີ້ບໍ່ແມ່ນການຢັ່ງຮູ້ທີ່ຖືກຕ້ອງບໍ? (ແມ່ນແລ້ວ). ຖ້າເຈົ້າສາມາດແຍກແຍະໃນລັກສະນະນີ້, ຖ້າເຈົ້າສາມາດຢັ່ງຮູ້ສິ່ງຕ່າງໆໃນລັກສະນະນີ້, ມັນກໍພິສູດວ່າເຈົ້າມີສະຕິປັນຍາຂອງມະນຸດ. ແຕ່ຖ້າເຈົ້າບໍ່ສາມາດແຍກແຍະໃນລັກສະນະນີ້ ແລະ ທັນທີທີ່ເຈົ້າໄດ້ຍິນວ່າເປືອກກ້ວຍມີສານອາຫານບາງຢ່າງ, ເຈົ້າກໍດື້ດຶງທີ່ຈະກິນມັນເຖິງແມ່ນວ່າມັນຈະມີລົດຊາດບໍ່ແຊບກໍຕາມ. ຄັນຊັ້ນເຈົ້າກໍເປັນຄົນໂງ່ຈ້າ, ເຈົ້າເປັນຄົນທີ່ກັບຊາດມາເກີດຈາກສັດ ແລະ ເຈົ້າບໍ່ມີຄວາມຄິດຂອງຄວາມເປັນມະນຸດທີ່ປົກກະຕິ. ຄຳສອນນອກຮີດ ຫຼື ຄວາມຄິດທີ່ຄາດເຄື່ອນໃດໆກໍສາມາດເຮັດໃຫ້ຄົນແບບນັ້ນຫຼົງຜິດໄດ້ ແລະ ພວກເຂົາພຽງແຕ່ບໍ່ສາມາດແຍກແຍະຄວາມຖືກຕ້ອງ ຫຼື ຄວາມຈິງຂອງຂໍ້ມູນຕ່າງໆໄດ້. ພວກເຂົາມັກຈະຖືກຫຼອກຢູ່ສະເໝີ. ທັງໝົດນີ້ປະກອບເປັນການສະແດງອອກເຖິງວິທີທີ່ຄົນທີ່ກັບຊາດມາເກີດຈາກສັດປະຕິບັດຕໍ່ເລື່ອງສະເພາະຕ່າງໆ. ພວກເຂົາໂງ່ຈ້າເຖິງຂີດສຸດ, ການຢັ່ງຮູ້ຂອງພວກເຂົາບິດເບືອນ ແລະ ໄຮ້ສາລະ ແລະ ພວກເຂົາເຮັດທຸກສິ່ງທຸກຢ່າງແບບສຸດໂຕ່ງ. ເມື່ອມີຄົນເວົ້າວ່າງານຄົ້ນຄວ້າຊີ້ໃຫ້ເຫັນວ່າບາງສິ່ງບາງຢ່າງສາມາດກິນໄດ້, ນັ້ນບໍ່ໄດ້ໝາຍຄວາມວ່າເຈົ້າຕ້ອງກິນມັນ ແລະ ບໍ່ໄດ້ໝາຍຄວາມວ່າບໍ່ມີສິ່ງອື່ນໃດສາມາດທົດແທນມັນໄດ້. ຖ້າເຈົ້າເວົ້າວ່າຄວາມຈິງບໍ່ສາມາດຖືກທົດແທນດ້ວຍທິດສະດີໃດໆ, ນັ້ນຄືສິ່ງທີ່ເປັນພາວະວິໄສ ແລະ ຖືກຕ້ອງ. ແຕ່ສານອາຫານເຫຼົ່ານີ້ເປັນສານທາງວັດຖຸ, ມັນເປັນໄປບໍ່ໄດ້ທີ່ຈະບໍ່ມີສິ່ງທົດແທນເລີຍ. ພຣະເຈົ້າໄດ້ສ້າງອາຫານທີ່ອຸດົມສົມບູນຫຼາກຫຼາຍຊະນິດ ແລະ ມີອາຫານຫຼາຍຊະນິດທີ່ມີສານອາຫານແຕກຕ່າງກັນ. ຜູ້ຄົນສາມາດເລືອກໄດ້ຢ່າງຊັດເຈນໂດຍອີງໃສ່ສະພາບຮ່າງກາຍ, ກຸ່ມອາຍຸ ແລະ ສະຖານະສຸຂະພາບໃນປັດຈຸບັນຂອງຕົນ ໂດຍບໍ່ຈຳເປັນຕ້ອງຍຶດຕິດກັບກົດລະບຽບ. ຫຼັງຈາກທີ່ໄດ້ຍິນຂໍ້ມູນໃດໜຶ່ງ, ຄົນທີ່ສຸດໂຕ່ງກໍບໍ່ສາມາດປະຕິບັດຕໍ່ມັນໄດ້ຢ່າງຖືກຕ້ອງ ແລະ ບໍ່ສາມາດແຍກແຍະມັນໄດ້. ພວກເຂົາມັກຈະຖືກສິ່ງເຫຼົ່ານີ້ເຮັດໃຫ້ຫຼົງຜິດຢູ່ສະເໝີ ແລະ ໃນທີ່ສຸດ ພວກເຂົາກໍເວົ້າວ່າ “ທຸກສິ່ງທຸກຢ່າງໃນອິນເຕີເນັດເປັນເລື່ອງຕົວະ, ບໍ່ມີຄຳໃດເປັນຄວາມຈິງເລີຍ!” ເຈົ້າເຫັນບໍວ່າ ຕອນນີ້ພວກເຂົາໄປສູ່ຄວາມສຸດໂຕ່ງອີກດ້ານໜຶ່ງແລ້ວ. ເຈົ້າສາມາດຄົ້ນຫາຂໍ້ມູນໃນອິນເຕີເນັດໄດ້ ແຕ່ເຈົ້າຕ້ອງຮູ້ວິທີໃຊ້ສະຕິປັນຍາຂອງມະນຸດ ແລະ ວິທີການຄິດທີ່ຖືກຕ້ອງຂອງມະນຸດເພື່ອແຍກແຍະມັນ, ເພື່ອເລືອກຢ່າງຖືກຕ້ອງວ່າຈະໃຊ້ຫຍັງ ແລະ ຈະປະຖິ້ມຫຍັງ. ຖ້າບາງສິ່ງບາງຢ່າງເປັນປະໂຫຍດຕໍ່ເຈົ້າ, ເຈົ້າກໍສາມາດໃຊ້ມັນໄດ້; ຖ້າມັນບໍ່ເປັນປະໂຫຍດ ຫຼື ບໍ່ເໝາະສົມກັບເຈົ້າ, ເຈົ້າກໍສາມາດຖືວ່າມັນເປັນບ່ອນອີງ ຫຼື ເປັນຄວາມຮູ້ທົ່ວໄປປະເພດໜຶ່ງ. ຄົນທີ່ມີຄວາມຄິດຂອງມະນຸດປະຕິບັດໃນລັກສະນະນີ້. ຜູ້ທີ່ບໍ່ມີຄວາມຄິດຂອງມະນຸດປະຕິບັດໃນວິທີທີ່ບ່ຽງເບນໄປທາງຊ້າຍ ຫຼື ທາງຂວາ, ພວກເຂົາຈະຖືກຫຼອກລວງ ຫຼື ບໍ່ຊັ້ນກໍບໍ່ເຊື່ອທຸກສິ່ງທຸກຢ່າງຢ່າງສິ້ນເຊີງ. ພວກເຂົາບໍ່ສາມາດແຍກແຍະເລື່ອງດັ່ງກ່າວດ້ວຍຄວາມລະມັດລະວັງໄດ້. ຄົນແບບນັ້ນເບິ່ງຄືວ່າດື້ດ້ານ, ໜ້າຕະຫຼົກ, ເບົາປັນຍາ ແລະ ໂງ່ຈ້າເປັນພິເສດໃນວິທີທີ່ພວກເຂົາປະຕິບັດຕໍ່ຂໍ້ມູນປະເພດຕ່າງໆ ຫຼື ຈັດການກັບເລື່ອງໃນຊີວິດຈິງ. ຄົນທີ່ໂງ່ຈ້າຂະໜາດນີ້, ຜູ້ທີ່ບໍ່ສາມາດແຍກແຍະຄວາມຖືກຕ້ອງຈາກຄວາມຜິດພາດ ຫຼື ສິ່ງທີ່ຖືກຈາກສິ່ງທີ່ຜິດໄດ້, ພວກເຂົາໃຊ້ຊີວິດໃນແຕ່ລະມື້ຜ່ານໄປໄດ້ແນວໃດ? ພຽງແຕ່ເບິ່ງວິທີທີ່ພວກເຂົາປະພຶດກໍເຮັດໃຫ້ເຈົ້າກັງວົນແລ້ວ. ເຈົ້າຍັງສາມາດມີຄວາມຫວັງວ່າພວກເຂົາຈະສາມາດເຂົ້າສູ່ຄວາມເປັນຈິງຄວາມຈິງໄດ້ອີກບໍ?

ຜູ້ຍິງຄົນໜຶ່ງແຕ່ງງານກັບຄົນພານທີ່ຕ່ຳຊ້າ ແລະ ຄິດວ່າ “ສາມີຂອງຂ້ອຍຮັກຂ້ອຍຫຼາຍ. ຂ້ອຍໄດ້ພົບຮັກແທ້ແລ້ວ, ຂ້ອຍຕົກຫຼຸມຮັກແລ້ວ” ແລະ ນາງກໍຮູ້ສຶກມີຄວາມສຸກຫຼາຍ. ແຕ່ຄົນອື່ນເບິ່ງສາມີຂອງນາງ ແລະ ເຫັນວ່າລາວບໍ່ແມ່ນມະນຸດດ້ວຍຊໍ້າ, ລາວເປັນມານຮ້າຍ ແລະ ສົງໄສວ່ານາງຍັງສາມາດຫຼົງໄຫຼ ແລະ ເພີດເພີນກັບຕົນເອງຫຼາຍຂະໜາດນັ້ນໄດ້ແນວໃດ. ແມ່ນແຕ່ພວກເຂົາກໍຍັງກັງວົນກ່ຽວກັບນາງ ແລະ ເປັນຫ່ວງແທນນາງ. ໃນທີ່ສຸດ, ຫຼັງຈາກທີ່ມີລູກກັບລາວ ນາງກໍຖືກຖີບຫົວສົ່ງ ແລະ ບໍ່ມີບ່ອນເພິ່ງພາ, ຊີວິດຂອງນາງກາຍເປັນເລື່ອງຍາກລຳບາກຈົນທົນບໍ່ໄດ້! ຈາກສິ່ງທີ່ໂງ່ຈ້າທີ່ຄົນທີ່ກັບຊາດມາເກີດຈາກສັດໄດ້ເຮັດ, ມັນຊັດເຈນວ່າ ຂໍ້ເທັດຈິງທີ່ພວກເຂົາສາມາດດຳລົງຊີວິດ ແລະ ເອົາຊີວິດລອດໄປໄດ້ນັ້ນ ສ່ວນໃຫຍ່ແມ່ນຍ້ອນພຣະຄຸນຂອງພຣະເຈົ້າ. ພຣະເຈົ້າປະທານລົມຫາຍໃຈໃຫ້ພວກເຂົາເພື່ອໃຫ້ພວກເຂົາສາມາດມີຊີວິດຢູ່ຕໍ່ໄປໄດ້ ແລະ ປະທານອາຫານໃຫ້ພວກເຂົາເພື່ອໃຫ້ພວກເຂົາສາມາດເອົາຊີວິດລອດໄດ້. ນົກຢູ່ເທິງທ້ອງຟ້າ, ສັດໂຕນ້ອຍໆ ແລະ ແມ່ນແຕ່ມົດຢູ່ເທິງພື້ນດິນກໍລ້ວນແຕ່ມີອາຫານກິນ, ແລ້ວສຳລັບມະນຸດຈະຍິ່ງເປັນຈິງຫຼາຍກວ່ານັ້ນສໍ່າໃດ? ໃນເມື່ອເຈົ້າກັບຊາດມາເກີດເປັນມະນຸດ, ພຣະເຈົ້າກໍປະທານວິທີການເອົາຊີວິດລອດໃຫ້ແກ່ເຈົ້າ. ຫາກບໍ່ແມ່ນມີຄົນລ້ຽງດູເຈົ້າ ກໍແມ່ນເຈົ້າມີຈຸດແຂງບາງຢ່າງທີ່ເຮັດໃຫ້ເຈົ້າສາມາດຮັກສາການດຳລົງຊີວິດຂອງເຈົ້າໄວ້ໄດ້. ນີ້ຄືພຣະຄຸນຂອງພຣະເຈົ້າ. ພຣະເຈົ້າບໍ່ປ່ອຍໃຫ້ເຈົ້າອຶດຕາຍ ແຕ່ຊົງປະທານຫົນທາງໃນການເອົາຊີວິດລອດໃຫ້ແກ່ເຈົ້າ, ສະນັ້ນ ເຈົ້າຈຶ່ງສາມາດມີຊີວິດຢູ່ຈົນແກ່ເຖົ້າໄດ້, ມີຊີວິດຢູ່ຈົນເຖິງວາລະສຸດທ້າຍໄດ້. ຖ້າປາສະຈາກພຣະຄຸນຂອງພຣະເຈົ້າ, ແລ້ວດ້ວຍຂີດຄວາມສາມາດຂອງຄົນທີ່ກັບຊາດມາເກີດຈາກສັດມີມາແຕ່ເກີດ, ການຂາດຄວາມຄິດທີ່ປົກກະຕິຂອງພວກເຂົາ ແລະ ການຂາດແມ່ນແຕ່ຄວາມສາມາດພຽງເລັກໜ້ອຍໃນການຈັດການກັບບັນຫາຂອງພວກເຂົາ, ພວກເຂົາກໍຄົງບໍ່ສາມາດແມ່ນແຕ່ຈະຫາລ້ຽງຊີບໃຫ້ກັບຕົນເອງໄດ້. ຈາກອີກມຸມມອງໜຶ່ງ, ຄົນທີ່ກັບຊາດມາເກີດຈາກສັດກໍຖືວ່າເປັນຄົນທີ່ໄດ້ຮັບພຣະພອນຂ້ອນຂ້າງຫຼາຍ. ເມື່ອພິຈາລະນາເຖິງຄວາມສາມາດຂອງພວກເຂົາໃນທຸກດ້ານ ແລະ ສະຕິປັນຍາຂອງພວກເຂົາແລ້ວ, ມັນເປັນໄປບໍ່ໄດ້ເລີຍທີ່ພວກເຂົາຈະຫາລ້ຽງຊີບໃນໂລກທີ່ສັບສົນ ແລະ ຊົ່ວຮ້າຍນີ້. ແຕ່ຍ້ອນພຣະເຈົ້າສະແດງພຣະຄຸນ ແລະ ມີຄວາມເມດຕາຕໍ່ສິ່ງທີ່ຖືກສ້າງທັງປວງ, ສະນັ້ນ ບໍ່ວ່າເຈົ້າຈະກັບຊາດມາເກີດຈາກສັດ ຫຼື ມະນຸດ, ໃນສາຍພຣະເນດຂອງພຣະເຈົ້າ, ຖ້າເຈົ້າເປັນສິ່ງທີ່ຖືກສ້າງ ແລະ ພຣະອົງໄດ້ປະທານລົມຫາຍໃຈໃຫ້ເຈົ້າແລ້ວ, ພຣະອົງກໍຈະຈັດຫາສິ່ງທີ່ເຈົ້າຕ້ອງການເພື່ອດຳລົງຊີວິດ ແລະ ເອົາຊີວິດລອດຕາມປົກກະຕິ, ເຮັດໃຫ້ຊີວິດຂອງເຈົ້າໄດ້ຮັບການຄ້ຳຊູ ແລະ ເຮັດໃຫ້ເຈົ້າສາມາດມີຊີວິດຢູ່ຕໍ່ໄປໄດ້. ສະນັ້ນ ຖ້າເຈົ້າເວົ້າວ່າ “ຂ້ອຍໄດ້ອອກໄປດິ້ນຮົນເພື່ອຫາເງິນ, ລ້ຽງດູຕົນເອງຈົນຂ້ອຍໄດ້ຮັບສານອາຫານຄົບຖ້ວນ ແລະ ມີສຸຂະພາບແຂງແຮງ, ຂ້ອຍບໍ່ໄດ້ເຮັດໄດ້ດີບໍ? ພຣະອົງບໍ່ໄດ້ກຳລັງດູຖູກຂ້ອຍໂດຍການເອີ້ນຂ້ອຍວ່າຄົນໂງ່ຈ້າບໍ?” ແລ້ວເຈົ້າກໍຄິດຜິດແລ້ວ. ຂໍ້ເທັດຈິງທີ່ວ່າເຈົ້າສາມາດຫາເງິນ ແລະ ລ້ຽງດູຕົນເອງໄດ້ນັ້ນ ບໍ່ໄດ້ໝາຍຄວາມວ່າເປັນຍ້ອນຄວາມສາມາດຂອງເຈົ້າເອງຢ່າງແທ້ຈິງ, ເກົ້າສິບເກົ້າເປີເຊັນຂອງມັນແມ່ນມາຈາກພຣະຄຸນຂອງພຣະເຈົ້າ. ພຣະເຈົ້າປະທານພະລັງບາງຢ່າງໃຫ້ແກ່ເຈົ້າ ແລະ ດ້ວຍເຫດນີ້ຈຶ່ງເຮັດໃຫ້ເຈົ້າສາມາດເຮັດວຽກໜັກເພື່ອຫາເງິນມາຊື້ອາຫານໄດ້; ພຣະອົງປະທານຈຸດແຂງບາງຢ່າງໃຫ້ເຈົ້າ ພ້ອມກັບຮ່າງກາຍທີ່ແຂງແຮງ ແລະ ດ້ວຍເຫດນີ້ຈຶ່ງເຮັດໃຫ້ເຈົ້າສາມາດເຮັດວຽກ, ຫາເງິນ, ລ້ຽງດູຄອບຄົວ ແລະ ເອົາຊີວິດລອດໄດ້. ພື້ນຖານຂອງການທີ່ເຈົ້າສາມາດເຮັດສິ່ງເຫຼົ່ານີ້ໄດ້ແມ່ນຫຍັງ? ມັນລ້ວນແຕ່ອີງໃສ່ການທີ່ພຣະເຈົ້າປະທານເງື່ອນໄຂທີ່ຕິດໂຕມາແຕ່ເກີດທີ່ພື້ນຖານທີ່ສຸດໃຫ້ແກ່ເຈົ້າ ເຊິ່ງເຮັດໃຫ້ເຈົ້າສາມາດມີສ່ວນຮ່ວມໃນການອອກແຮງງານຂອງມະນຸດທີ່ປົກກະຕິ ຈົນໃນທີ່ສຸດກໍເຮັດໃຫ້ເຈົ້າສາມາດລ້ຽງດູຕົນເອງ ແລະ ຮັກສາການດຳລົງຊີວິດຂອງເຈົ້າໄວ້ໄດ້. ສະຫຼຸບແລ້ວ, ບໍ່ວ່າຈະເປັນແນວໃດກໍຕາມ, ບໍ່ວ່າເຈົ້າຈະໂງ່ຈ້າ ຫຼື ເບົາປັນຍາ, ໃນຕອນນີ້ ໃນຖານະທີ່ເປັນສິ່ງທີ່ຖືກສ້າງທີ່ມີຮູບຮ່າງໜ້າຕາພາຍນອກເປັນມະນຸດ, ເຈົ້າຄວນຮູ້ຈັກອັດຕະລັກ ແລະ ຄຸນຄ່າຂອງເຈົ້າ. ຍິ່ງໄປກວ່ານັ້ນ, ເຈົ້າຄວນຢັ່ງຮູ້ຢ່າງຖືກຕ້ອງກ່ຽວກັບສິ່ງທີ່ພຣະເຈົ້າໄດ້ປະທານໃຫ້ແກ່ເຈົ້າ, ສິ່ງທີ່ພຣະເຈົ້າໄດ້ຈັດຫາໃຫ້ເຈົ້າ, ພ້ອມທັງພຣະຄຸນ ແລະ ຄວາມເມດຕາຂອງພຣະເຈົ້າ. ຖ້າເຈົ້າມີລັກສະນະກົງກັບຄຸນລັກສະນະຫຼາຍຢ່າງຂອງຄົນທີ່ກັບຊາດມາເກີດຈາກສັດ ແລະ ຮູ້ສຶກວ່າເຈົ້າຈັດຢູ່ໃນກຸ່ມຄົນປະເພດນີ້ຢ່າງແນ່ນອນ, ເຈົ້າຄວນເຮັດແນວໃດ? ເລື່ອງນີ້ຈັດການໄດ້ງ່າຍ: ບໍ່ວ່າຕົ້ນກຳເນີດຂອງເຈົ້າຈະເປັນແນວໃດ, ບໍ່ວ່າເຈົ້າຈະມີສະຕິປັນຍາ ແລະ ຄວາມຄິດຂອງມະນຸດຕາມທຳມະຊາດ ຫຼື ບໍ່, ຂໍ້ເທັດຈິງກໍຄືຕອນນີ້ເຈົ້າມີອັດຕະລັກເປັນມະນຸດ. ໃນເມື່ອເຈົ້າມີອັດຕະລັກເປັນມະນຸດ, ເຈົ້າກໍຄວນປະຕິບັດໜ້າທີ່ຂອງມະນຸດ, ຈົ່ງເຮັດໃຫ້ດີທີ່ສຸດເທົ່າທີ່ເຈົ້າສາມາດເຮັດໄດ້, ດ້ວຍຄວາມສາມາດທັງໝົດຂອງເຈົ້າ ແລະ ບັນລຸສິ່ງທີ່ມະນຸດຄວນເຮັດໃຫ້ດີທີ່ສຸດເທົ່າທີ່ຈະເປັນໄປໄດ້. ບາງຄົນເວົ້າວ່າ “ເຈົ້າບອກວ່າຄົນທີ່ກັບຊາດມາເກີດຈາກສັດນັ້ນມີລັກສະນະເດັ່ນຄື: ການຢັ່ງຮູ້ທີ່ບິດເບືອນ, ຄວາມມຶນຊາ, ຄວາມເບົາປັນຍາ ແລະ ຄວາມໂງ່ຈ້າ, ນັ້ນໝາຍຄວາມວ່າພວກເຂົາບໍ່ມີສະຕິປັນຍາຂອງມະນຸດ. ຄົນສ່ວນໃຫຍ່ເຫຼົ່ານີ້ບໍ່ເຂົ້າໃຈຄວາມຈິງເລີຍ, ພວກເຂົາຈະປະຕິບັດໜ້າທີ່ຂອງພວກເຂົາໃຫ້ດີ ແລະ ເໝາະສົມໄດ້ແນວໃດ?” ຖ້າເຈົ້າບໍ່ໄດ້ຖືກຮຽກຮ້ອງດ້ວຍມາດຕະຖານທີ່ເຄັ່ງຄັດ, ເຈົ້າກໍສາມາດບັນລຸການເຮັດມັນໃຫ້ດີ ແລະ ເໝາະສົມໄດ້, ເພາະວ່າຢ່າງໜ້ອຍທີ່ສຸດ ຕອນນີ້ເຈົ້າກໍມີອັດຕະລັກເປັນມະນຸດ. ຕາບໃດທີ່ເຈົ້າເຊື່ອຟັງ ແລະ ບໍ່ພົ່ນຄຳໂຕ້ແຍ້ງທີ່ບິດເບືອນອອກມາ, ເຈົ້າກໍສາມາດບັນລຸສິ່ງນີ້ໄດ້. ຖ້າແມ່ນແຕ່ສອງຈຸດນີ້ເຈົ້າກໍຍັງບໍ່ສາມາດເຮັດໄດ້, ແລ້ວເຮົາກໍຈະເວົ້າວ່າເຈົ້າກຳລັງຕົກຢູ່ໃນອັນຕະລາຍຢ່າງແທ້ຈິງ ແລະ ເຈົ້າຈະຕ້ອງຖືກຊຳລະລ້າງອອກຈາກຄຣິສຕະຈັກ. ຖ້າເຈົ້າເວົ້າວ່າ “ຂ້ອຍສາມາດເຮັດສອງຈຸດນີ້ໄດ້. ຂ້ອຍຈະບໍ່ພົ່ນຄຳໂຕ້ແຍ້ງທີ່ບິດເບືອນອອກມາ ແລະ ຂ້ອຍຍອມຮັບຄຳເວົ້າທີ່ຖືກຕ້ອງ. ບໍ່ວ່າຈະຖືກບອກໃຫ້ເຮັດຫຍັງ ຂ້ອຍກໍຈະເຮັດ ແລະ ບໍ່ວ່າຈະຖືກບອກໃຫ້ເຮັດແນວໃດ ຂ້ອຍກໍຈະເຮັດແນວນັ້ນ”, ຖ້າເຈົ້າສາມາດປະຕິບັດແບບນີ້ໄດ້ຢ່າງແທ້ຈິງ, ແລ້ວເຈົ້າກໍຈະສາມາດບັນລຸການປະຕິບັດໜ້າທີ່ຂອງເຈົ້າໃຫ້ດີ ແລະ ເໝາະສົມໄດ້. ບາງຄົນເວົ້າວ່າ “ຂ້ອຍໄດ້ປະຕິບັດໜ້າທີ່ຂອງຂ້ອຍໄດ້ດີ ແລະ ເໝາະສົມແລ້ວ ແລະ ຂ້ອຍກໍຢາກເຮັດມັນຕາມຫຼັກການຄວາມຈິງນຳອີກ”. ຖ້າເຈົ້າມີເຈດຕະນາທີ່ຈະມຸ່ງເນັ້ນໄປທີ່ຫຼັກການຄວາມຈິງຢ່າງແທ້ຈິງ ບົນພື້ນຖານຂອງການສາມາດປະຕິບັດໜ້າທີ່ຂອງເຈົ້າໃຫ້ໄດ້ດີ ແລະ ເໝາະສົມ, ແລ້ວເຈົ້າຈະບັນລຸໄດ້ໃນລະດັບໃດກໍບໍ່ເປັນຫຍັງ, ມັນບໍ່ໄດ້ມີຂໍ້ກຳນົດເລີຍ. ຕາບໃດທີ່ເຈົ້າບໍ່ດື້ດ້ານ, ບໍ່ພົ່ນຄຳໂຕ້ແຍ້ງທີ່ບິດເບືອນອອກມາ, ບໍ່ເອົາແຕ່ເນັ້ນເຫດຜົນຂອງຕົນເອງ, ບໍ່ປະຕິບັດຕົວແບບເບົາປັນຍາ ແລະ ບໍ່ປະຕິເສດທີ່ຈະຍອມຮັບເມື່ອເຈົ້າໄດ້ເຮັດສິ່ງທີ່ໂງ່ຈ້າ, ສິ່ງນັ້ນກໍພຽງພໍແລ້ວ. ສ່ວນການປະຕິບັດຕາມຫຼັກການຄວາມຈິງ, ເຈົ້າສາມາດເຮັດໄດ້ເທົ່າທີ່ເຈົ້າສາມາດເຮັດໄດ້. ສິ່ງໃດທີ່ເຈົ້າຄິດວ່າເຈົ້າສາມາດເຮັດໄດ້, ກໍຈົ່ງເຮັດສິ່ງນັ້ນ. ຂໍ້ກຳນົດສຳລັບຄົນປະເພດນີ້ບໍ່ໄດ້ສູງ ເພາະມັນຂ້ອນຂ້າງຍາກສຳລັບພວກເຂົາທີ່ຈະບັນລຸຫຼັກການຄວາມຈິງ. ສະນັ້ນ, ໂດຍອີງໃສ່ເງື່ອນໄຂທີ່ຕິດໂຕມາແຕ່ເກີດຂອງພວກເຂົາ, ພວກເຂົາຈຶ່ງບໍ່ໄດ້ຖືກຮຽກຮ້ອງໃຫ້ປະຕິບັດຕາມຫຼັກການຄວາມຈິງຢ່າງເຄັ່ງຄັດ. ເປັນຫຍັງພວກເຂົາຈຶ່ງບໍ່ຖືກຮຽກຮ້ອງ? ເພາະວ່າພວກເຂົາບໍ່ສາມາດເຮັດມັນໄດ້. ຖ້າເຈົ້າດື້ດຶງທີ່ຈະຮຽກຮ້ອງໃຫ້ພວກເຂົາປະຕິບັດຕາມຫຼັກການຄວາມຈິງ, ນັ້ນກໍຄືກັບການບັງຄັບໃຫ້ປາອາໄສຢູ່ເທິງບົກ. ຍົກຕົວຢ່າງສັດບາງຊະນິດ, ຖ້າເຈົ້າຮຽກຮ້ອງໃຫ້ພວກມັນກິນອາຫານໃນປະລິມານທີ່ເໝາະສົມໃນແຕ່ລະຄາບ ແລະ ບໍ່ກິນຫຼາຍເກີນໄປຈົນເຮັດໃຫ້ກະເພາະຂອງພວກມັນຂະຫຍາຍ, ພວກມັນຈະເຮັດໄດ້ບໍ? ພວກມັນເຮັດບໍ່ໄດ້. ພວກມັນກິນເທົ່າທີ່ພວກມັນສາມາດກິນໄດ້ໃນຄັ້ງດຽວຈົນກວ່າພວກມັນຈະບໍ່ສາມາດກິນໄດ້ອີກຕໍ່ໄປ. ຄົນທີ່ກັບຊາດມາເກີດຈາກສັດກໍຄືກັນ. ຖ້າເຈົ້າຮຽກຮ້ອງໃຫ້ພວກເຂົາປະຕິບັດຕາມຫຼັກການຄວາມຈິງ, ພວກເຂົາກໍເຮັດບໍ່ໄດ້. ແລ້ວນັ້ນໝາຍຄວາມວ່າຄົນເຫຼົ່ານັ້ນຖືກປະຖິ້ມບໍ? ບໍ່, ພວກເຂົາບໍ່ໄດ້ຖືກປະຖິ້ມ. ແຕ່ການບໍ່ປະຖິ້ມພວກເຂົາບໍ່ໄດ້ໝາຍຄວາມວ່າຈະຮຽກຮ້ອງໃຫ້ພວກເຂົາເຂົ້າໃຈ ແລະ ຈັບໃຈຄວາມຫຼັກການຄວາມຈິງ. ມັນພຽງແຕ່ໝາຍເຖິງການປະຕິບັດຕໍ່ພວກເຂົາຢ່າງຖືກຕ້ອງ, ປ່ອຍໃຫ້ພວກເຂົາເຮັດໃນສິ່ງທີ່ພວກເຂົາສາມາດເຮັດໄດ້. ມັນບໍ່ແມ່ນການຖອນຄຸນສົມບັດໃນການປະຕິບັດໜ້າທີ່ຂອງພວກເຂົາ, ທັງບໍ່ແມ່ນການຖອນຄຸນສົມບັດໃນການໄລ່ຕາມເສາະຫາຄວາມຈິງ ແລະ ຍິ່ງໄປກວ່ານັ້ນ ມັນບໍ່ແມ່ນການຖອນຄຸນສົມບັດໃນການໄດ້ຮັບຄວາມລອດພົ້ນ. ມັນພຽງແຕ່ໝາຍຄວາມວ່າພວກເຂົາບໍ່ໄດ້ຖືກຮຽກຮ້ອງໃຫ້ປະຕິບັດຕາມຫຼັກການຄວາມຈິງຢ່າງເຄັ່ງຄັດ ແລະ ບໍ່ໄດ້ຖືກຮຽກຮ້ອງໃຫ້ບັນລຸຫຼັກການຄວາມຈິງໃນທຸກສິ່ງທຸກຢ່າງຢ່າງເຂັ້ມງວດ. ນັ້ນກໍຄື ພວກເຂົາຄວນເຮັດເທົ່າທີ່ພວກເຂົາສາມາດເຮັດໄດ້. ຕາບໃດທີ່ພວກເຂົາບໍ່ພະຍາຍາມກໍ່ໃຫ້ເກີດການລົບກວນໂດຍເຈດຕະນາ, ບໍ່ພົ່ນຄຳໂຕ້ແຍ້ງທີ່ບິດເບືອນອອກມາ ຫຼື ເຮັດຄວາມຊົ່ວຮ້າຍຢ່າງບໍ່ຄິດເມື່ອເວົ້າເຖິງເລື່ອງຫຼັກການທີ່ສຳຄັນ, ສິ່ງນັ້ນກໍພຽງພໍແລ້ວ. ຂໍ້ກຳນົດສຳລັບຄົນເຫຼົ່ານີ້ບໍ່ໄດ້ສູງ. ເຈົ້າເຂົ້າໃຈບໍ? (ເຂົ້າໃຈ).

ສຳລັບຄົນທີ່ກັບຊາດມາເກີດຈາກສັດ, ພວກເຮົາໄດ້ໂອ້ລົມກ່ຽວກັບການສະແດງອອກບາງຢ່າງຂອງແກ່ນແທ້ຂອງພວກເຂົາແລ້ວ. ແນ່ນອນວ່າ ມີການສະແດງອອກບາງຢ່າງທີ່ພວກເຮົາບໍ່ໄດ້ເວົ້າເຖິງຢ່າງລະອຽດປານໃດ. ຖ້າພວກເຮົາຈະເວົ້າຢ່າງສະເພາະເຈາະຈົງກວ່ານີ້, ບາງຄົນອາດຈະທົນຮັບບໍ່ໄດ້, ສະນັ້ນ ພວກເຮົາຈຶ່ງເວົ້າແບບທົ່ວໆໄປ ແລະ ລະເວັ້ນບາງເລື່ອງໄວ້ບໍ່ເວົ້າອອກມາ. ບໍ່ວ່າເຈົ້າຈະກັບຊາດມາເກີດຈາກຫຍັງກໍຕາມ, ໃນທີ່ສຸດແລ້ວ ຕອນນີ້ເຈົ້າກໍມີອັດຕະລັກຂອງມະນຸດ. ເນື່ອງຈາກເຈົ້າມີອັດຕະລັກຂອງມະນຸດ, ເຈົ້າຈຶ່ງໃສ່ໃຈພາບລັກ ແລະ ກຽດສັກສີຂອງເຈົ້າ, ສະນັ້ນ ພວກເຮົາຈະຮັກສາກຽດສັກສີໃຫ້ເຈົ້າແດ່ຈັກໜ້ອຍ, ພວກເຮົາຈະບໍ່ເວົ້າຢ່າງລະອຽດຫຼາຍເກີນໄປໃນດ້ານນີ້. ສິ່ງທີ່ພວກເຮົາໄດ້ໂອ້ລົມກັນໄປແລ້ວນັ້ນ ໂດຍພື້ນຖານແລ້ວກໍເປັນແບບນັ້ນແຫຼະ, ຈົ່ງປຽບທຽບຕົວເຈົ້າເອງກັບສິ່ງນັ້ນເບິ່ງ. ສົມມຸດວ່າການສະແດງອອກຂອງເຈົ້າກົງກັບການສະແດງອອກຂອງຄົນທີ່ກັບຊາດມາເກີດຈາກສັດ ແລະ ເຈົ້າຮູ້ສຶກທຸກໃຈຫຼາຍ ໂດຍຮູ້ສຶກວ່າໃນເມື່ອເຈົ້າມີອັດຕະລັກປະເພດນີ້, ໃນດ້ານໜຶ່ງ ຄຸນຄ່າຂອງເຈົ້າກໍຫຼຸດລົງ ແລະ ໃນອີກດ້ານໜຶ່ງ ຄວາມສຸດຈະລິດຂອງເຈົ້າກໍຖືກດູຖູກ ແລະ ກຽດສັກສີຂອງເຈົ້າກໍຖືກທ້າທາຍ. ເຈົ້າບໍ່ຮູ້ວ່າຈະປະຕິບັດຕໍ່ຄວາມສຳພັນຂອງເຈົ້າກັບພຣະເຈົ້າແນວໃດ ແລະ ທັນໃດນັ້ນ ເຈົ້າກໍຮູ້ສຶກວ່າສະຖານະຂອງເຈົ້າຕົກຕໍ່າລົງຢ່າງໜັກ, ຮູ້ສຶກວ່າເຈົ້າຕໍ່າຕ້ອຍກວ່າຄົນອື່ນ, ບໍ່ຮູ້ສຶກວ່າມີສິ່ງໃດທີ່ມີກຽດກ່ຽວກັບຕົວເຈົ້າເອງອີກຕໍ່ໄປ, ບໍ່ຮູ້ສຶກວ່າລັກສະນະຂອງເຈົ້າສູງສົ່ງ ຫຼື ເຈົ້າມີຄຸນຄ່າທີ່ມີກຽດອີກຕໍ່ໄປ ແລະ ທັນໃດນັ້ນ ເຈົ້າກໍຮູ້ສຶກໃນໃຈວ່າເຈົ້າບໍ່ມີຄວາມຫວັງ ຫຼື ບ່ອນອີງເລີຍ ແລະ ຈຸດໝາຍປາຍທາງໃນອະນາຄົດຂອງເຈົ້າກໍບໍ່ແນ່ນອນ. ສິ່ງເຫຼົ່ານີ້ຈະເປັນການສະແດງອອກທີ່ດີບໍ? (ບໍ່). ແລ້ວເຈົ້າບໍ່ຄວນຫັນປ່ຽນບໍ? (ຄວນ). ໃນເມື່ອການສະແດງອອກເຫຼົ່ານີ້ ແລະ ການຢັ່ງຮູ້ປະເພດນີ້ບໍ່ດີ, ແລ້ວຄວນເຮັດແນວໃດ? ພວກເຮົາຈຳເປັນຕ້ອງຊອກຫາທາງອອກໃຫ້ກັບຄົນແບບນີ້ ເພື່ອເຮັດໃຫ້ພວກເຂົາຮູ້ສຶກດີຂຶ້ນແດ່ຈັກໜ້ອຍ. ນີ້ບໍ່ແມ່ນການປອບໃຈພວກເຂົາ ແລະ ບໍ່ແມ່ນການຫຼອກລວງພວກເຂົາ, ມັນແມ່ນການເຮັດໃຫ້ພວກເຂົາສາມາດປະຕິບັດຕໍ່ເລື່ອງນີ້ຢ່າງຖືກຕ້ອງ ແລະ ພະຍາຍາມປະຕິບັດຕາມຫຼັກການຄວາມຈິງ. ແລ້ວພວກເຂົາຄວນເຮັດແນວໃດ? ຄົນທີ່ກັບຊາດມາເກີດຈາກສັດຄວນຢັ່ງຮູ້ເລື່ອງນີ້ແນວໃດ? ກ່ອນອື່ນໝົດ ຈາກມຸມມອງຂອງພຣະເຈົ້າ, ບໍ່ວ່າຄົນໆໜຶ່ງຈະກັບຊາດມາເກີດຈາກຫຍັງກໍຕາມ, ພຣະເຈົ້າກໍໄດ້ກຳນົດໄວ້ແລ້ວ, ຜູ້ຄົນບໍ່ມີສິດເລືອກໃນເລື່ອງນີ້. ສົມມຸດວ່າເຈົ້າເປັນໜຶ່ງໃນຄົນເຫຼົ່ານີ້. ຖ້າໃຫ້ເຈົ້າເລືອກ, ເຈົ້າຈະເລືອກກັບຊາດມາເກີດເປັນສັດ ຫຼື ເປັນມະນຸດ? (ກັບຊາດມາເກີດເປັນມະນຸດ). ເປັນຫຍັງເຈົ້າຈຶ່ງເລືອກແບບນັ້ນ? (ເພາະວ່າມີພຽງແຕ່ການກັບຊາດມາເກີດເປັນມະນຸດເທົ່ານັ້ນ ພວກເຮົາຈຶ່ງຈະມີໂອກາດໄດ້ຍິນສິ່ງທີ່ພຣະເຈົ້າກ່າວ ແລະ ເຂົ້າໃຈພຣະທຳຂອງພຣະອົງ). ແລ້ວຖ້າເຈົ້າກັບຊາດມາເກີດເປັນສັດເດ? (ພວກເຮົາກໍຈະບໍ່ມີໂອກາດໄດ້ຍິນພຣະທຳຂອງພຣະເຈົ້າ). ສິ່ງນີ້ໝາຍຄວາມວ່າເຈົ້າຈະບໍ່ມີໂອກາດໄດ້ຍິນພຣະສຸລະສຽງຂອງພຣະເຈົ້າເລີຍ. ສະນັ້ນ, ໃນເມື່ອເຈົ້າຮູ້ວ່າ ສຳລັບສັດແລ້ວ ການກັບຊາດມາເກີດເປັນມະນຸດເປັນສິ່ງທີ່ດີ, ເຈົ້າກໍຍິ່ງຄວນຂອບພຣະຄຸນພຣະເຈົ້າ, ເຈົ້າບໍ່ຄວນຈົ່ມວ່າພຣະອົງ. ເຈົ້າຄວນຂອບພຣະຄຸນພຣະເຈົ້າທີ່ໃຫ້ໂອກາດເຈົ້າໄດ້ເປັນມະນຸດ ເຊິ່ງຍິ່ງໄປກວ່ານັ້ນ ມັນເປັນໂອກາດທີ່ຫາໄດ້ຍາກໃນຮອບພັນປີ. ເພາະເຖິງແນວໃດກໍຕາມ, ພຣະເຈົ້າໄດ້ບັງເກີດເປັນເນື້ອໜັງເພື່ອຊ່ວຍຜູ້ຄົນໃຫ້ລອດພົ້ນ ແລະ ໃນຂະນະທີ່ຄົນສ່ວນໃຫຍ່ຍັງບໍ່ໄດ້ຮັບພຣະຄຸນແຫ່ງຄວາມລອດພົ້ນນີ້, ເຈົ້າພັດໄດ້ຮັບ, ເຈົ້າມີຄວາມໂຊກດີທີ່ໄດ້ຍິນພຣະສຸລະສຽງຂອງພຣະເຈົ້າ ແລະ ໄດ້ຍິນພຣະເຈົ້າສະແດງຄວາມຈິງ. ນີ້ຄືພຣະພອນຂອງເຈົ້າ. ໃນຖານະສິ່ງທີ່ຖືກສ້າງ, ມັນເປັນສິ່ງທີ່ເຈົ້າບໍ່ສາມາດໄດ້ຮັບມັນມາໄດ້ເລີຍ ແມ່ນແຕ່ໃນຫຼາຍຊາດ ຫຼື ຫຼາຍຍຸກສະໄໝ, ເຖິງແມ່ນວ່າເຈົ້າຈະອ້ອນວອນຂໍມັນກໍຕາມ. ພຣະເຈົ້າໄດ້ເລືອກເຈົ້າຢ່າງເຈາະຈົງໃນຍຸກນີ້ ໂດຍອະນຸຍາດໃຫ້ເຈົ້າກັບຊາດມາເກີດເປັນມະນຸດ, ໃຫ້ອາໄສຢູ່ໃນເຮືອນຂອງພຣະເຈົ້າ ແລະ ປະຕິບັດໜ້າທີ່ຂອງສິ່ງທີ່ຖືກສ້າງຮ່ວມກັບມະນຸດຊາດ ໂດຍປ່ຽນແປງອັດຕະລັກຂອງເຈົ້າຈາກການເປັນສັດມາເປັນສະມາຊິກຂອງມະນຸດຊາດ ແລະ ອະນຸຍາດໃຫ້ເຈົ້າປະຕິບັດໜ້າທີ່ຂອງມະນຸດ. ນີ້ຊ່າງເປັນກຽດ ແລະ ສິດທິພິເສດອັນຍິ່ງໃຫຍ່ແທ້ໆ! ນີ້ຄືສິ່ງທີ່ສິ່ງທີ່ຖືກສ້າງຈຳນວນຫຼາຍໄດ້ພຽງແຕ່ປາຖະໜາ ແຕ່ບໍ່ເຄີຍໄດ້ຮັບ, ແຕ່ເຈົ້າພັດໄດ້ຮັບມັນ ແລະ ກຳລັງເພີດເພີນກັບມັນໃນມື້ນີ້. ໂອກາດນີ້ຫາໄດ້ຍາກຢ່າງບໍ່ໜ້າເຊື່ອ; ສຳລັບສິ່ງທີ່ຖືກສ້າງໃດໆກໍຕາມ, ມັນເປັນໂອກາດທີ່ຫາໄດ້ຍາກໃນຮອບພັນປີ. ສະນັ້ນ, ເຈົ້າບໍ່ພຽງແຕ່ບໍ່ຄວນຈົມຢູ່ໃນຄວາມທໍ້ຖອຍໃຈ ແລະ ຈົ່ມວ່າ, ທັງບໍ່ຄວນຮູ້ສຶກທຸກໃຈ ຫຼື ຄິດວ່າສະຖານະຂອງເຈົ້າຕໍ່າຕ້ອຍກວ່າຄົນອື່ນເທົ່ານັ້ນ, ແຕ່ໃນທາງກົງກັນຂ້າມ, ເຈົ້າຄວນຮູ້ສຶກໂຊກດີຢ່າງແທ້ຈິງ. ເຈົ້າຄວນຂອບພຣະຄຸນພຣະເຈົ້າ, ຂອບພຣະຄຸນພຣະເຈົ້າສຳລັບໂອກາດທີ່ພຣະອົງໄດ້ມອບໃຫ້ເຈົ້າ, ຂອບພຣະຄຸນພຣະອົງສຳລັບການຍົກຍ້ອງທີ່ພຣະອົງມີຕໍ່ເຈົ້າ, ເພາະສິ່ງທີ່ພຣະອົງໄດ້ເຮັດນັ້ນຍິ່ງໃຫຍ່ຫຼາຍ: ສິ່ງທີ່ພຣະອົງໄດ້ເຮັດນັ້ນຄືພຣະຄຸນ ແລະ ຄວາມເມດຕາຕໍ່ສິ່ງທີ່ຖືກສ້າງຢ່າງແທ້ຈິງ. ຫຼັງຈາກທີ່ຍອມຮັບພຣະຄຸນນີ້ຈາກພຣະເຈົ້າແລ້ວ, ເຈົ້າຄວນຮູ້ບຸນຄຸນທີ່ພຣະອົງໄດ້ປ່ຽນແປງອັດຕະລັກຂອງເຈົ້າ ແລະ ປະເພດຂອງເຈົ້າ. ແຕ່ເຈົ້າບໍ່ສາມາດພຽງແຕ່ຂອບພຣະຄຸນພຣະອົງແລ້ວກໍຈົບໄປ, ນອກເໜືອຈາກການຂອບພຣະຄຸນພຣະອົງແລ້ວ, ເຈົ້າຍັງຕ້ອງຄິດກ່ຽວກັບວິທີໄຂວ່ຄວ້າໂອກາດນີ້ອີກດ້ວຍ. ບໍ່ວ່າອັດຕະລັກເດີມຂອງເຈົ້າຈະເປັນແນວໃດກໍຕາມ, ຕອນນີ້ເຈົ້າສາມາດປະຕິບັດໜ້າທີ່ຂອງເຈົ້າໃນຖານະມະນຸດໄດ້ແລ້ວ, ນີ້ຄືໂອກາດທີ່ດີທີ່ຈະປ່ຽນແປງອັດຕະລັກຂອງເຈົ້າ ແລະ ປ່ຽນແປງປະເພດຂອງເຈົ້າໃນຖານະສິ່ງທີ່ຖືກສ້າງ. ແລ້ວເຈົ້າຈະສ້າງການປ່ຽນແປງນີ້ໄດ້ແນວໃດ? ຈຸດສຳຄັນທຳອິດກໍຄືການປະຕິບັດໜ້າທີ່ຂອງເຈົ້າໃຫ້ດີ. ຖ້າຫາກວ່າເນື່ອງຈາກຂໍ້ຈຳກັດຕ່າງໆຂອງເງື່ອນໄຂທີ່ຕິດໂຕມາແຕ່ເກີດຂອງເຈົ້າ, ເຈົ້າສາມາດພຽງແຕ່ເຮັດວຽກໜັກ ແລະ ອອກແຮງງານທາງກາຍ, ເຮັດວຽກທີ່ເປິເປື້ອນ ແລະ ອິດເມື່ອຍ ແລະ ໂດຍອີງໃສ່ອັດຕະລັກ ແລະ ຄຸນຄ່າຂອງເຈົ້າ, ໜ້າທີ່ທີ່ເຈົ້າປະຕິບັດສາມາດຢູ່ພາຍໃນຂອບເຂດນີ້ເທົ່ານັ້ນ ໂດຍບໍ່ມີຄວາມເປັນໄປໄດ້ໃນການແບ່ງເບົາ ຫຼື ການປັບປຸງ, ແລ້ວເຈົ້າຄວນເຮັດແນວໃດ? ເຈົ້າຄວນຍຶດໝັ້ນໃນຫຼັກການໃດ? ຖ້າຫາກວ່າບໍ່ວ່າພວກເຮົາຈະເບິ່ງການສະແດງອອກໃດກໍຕາມ, ບໍ່ວ່າຈະເປັນສະຕິປັນຍາຂອງເຈົ້າ, ລັກສະນະຂອງເຈົ້າ ຫຼື ເງື່ອນໄຂທີ່ຕິດໂຕມາແຕ່ເກີດຂອງເຈົ້າ, ຄຸນຄ່າຂອງເຈົ້າໃນທ່າມກາງຜູ້ຄົນກໍຈະເປັນແບບນີ້ສະເໝີ, ເຈົ້າຈະເປັນຄົນທີ່ໄຮ້ຄ່າ, ໂງ່ຈ້າ, ເບົາປັນຍາ, ມຶນຊາ, ຫົວຊ້າ ທີ່ມີການຢັ່ງຮູ້ທີ່ບິດເບືອນສະເໝີ ແລະ ຄຸນຄ່າຂອງເຈົ້າກໍຈະບໍ່ມີວັນເພີ່ມຂຶ້ນ, ແລ້ວເຈົ້າຄວນປະຕິບັດຕໍ່ໜ້າທີ່ຂອງເຈົ້າແນວໃດ? ນີ້ຄືສິ່ງທີ່ສຳຄັນທີ່ສຸດ. ສົມມຸດວ່າຄຸນຄ່າຂອງເຈົ້າຈະບໍ່ມີວັນເພີ່ມຂຶ້ນ ແລະ ເຈົ້າຈະບໍ່ມີກຽດສັກສີໃດໆໃນທ່າມກາງຜູ້ຄົນເລີຍ. ໃນສາຍພຣະເນດຂອງພຣະເຈົ້າ, ເຈົ້າຖືກກຳນົດໄວ້ຢ່າງຖາວອນແລ້ວ, ນີ້ຄືສິ່ງທີ່ເຈົ້າເປັນ. ປະເພດຂອງເຈົ້າອາດມີລັກສະນະທີ່ຊັດເຈນທີ່ສາມາດເຫັນໄດ້ຢູ່ພາຍນອກ ແລະ ເຈົ້າຈະບໍ່ມີວັນປ່ຽນຈາກສັດມາເປັນມະນຸດທີ່ແທ້ຈິງໄດ້. ເຈົ້າບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ ເພາະວ່າເຈົ້າບໍ່ສາມາດເຂົ້າໃຈຄວາມຈິງ ແລະ ເຈົ້າເຖິງກັບບໍ່ມີສະຕິປັນຍາຂອງມະນຸດ. ເຈົ້າບໍ່ເຂົ້າໃຈຄວາມຈິງຂອງນິມິດ ແລະ ໃນເຮືອນຂອງພຣະເຈົ້າ ເຈົ້າກໍບໍ່ຮູ້ວິທີເທດສະໜາຂ່າວປະເສີດ, ເຈົ້າບົກພ່ອງ ແລະ ບໍ່ໄດ້ມາດຕະຖານສຳລັບໜ້າທີ່ປະເພດໃດກໍຕາມທີ່ກ່ຽວຂ້ອງກັບທັກສະທາງວິຊາຊີບ, ເຈົ້າຈະຕິດຢູ່ກັບການເຮັດວຽກທີ່ເປິເປື້ອນ ແລະ ອິດເມື່ອຍສະເໝີ ແລະ ເຈົ້າບໍ່ມີທາງທີ່ຈະພິກສະຖານະການຂອງເຈົ້າໄດ້. ສົມມຸດວ່າເຈົ້າເປັນແບບນັ້ນ, ເຈົ້າຈະເຮັດແນວໃດ? ເຈົ້າຈະຢຸດເຊື່ອໃນພຣະເຈົ້າບໍ? ເຈົ້າຈະຍອມແພ້ຕໍ່ຕົວເຈົ້າເອງບໍ? ບາງຄົນເຖິງກັບຈະຂ້າຕົວຕາຍບໍ? ພວກເຂົາຈະເວົ້າບໍວ່າ “ຂ້ອຍບໍ່ຢາກມີຊີວິດຢູ່ອີກຕໍ່ໄປ. ເຖິງແນວໃດຂ້ອຍກໍບໍ່ມີທາງອອກ, ການມີຊີວິດຢູ່ແບບນີ້ຈະມີປະໂຫຍດຫຍັງ?” ບໍ່ວ່າເຈົ້າຈະທຸ່ມເທຄວາມພະຍາຍາມຫຼາຍສ່ຳໃດ, ເຈົ້າຈະດຸໝັ່ນສໍ່າໃດ, ເຈົ້າຈະພະຍາຍາມຫຼາຍສໍ່າໃດ ຫຼື ເຈົ້າຈະຈ່າຍລາຄາຫຼາຍສໍ່າໃດກໍຕາມ, ຄຸນຄ່າຂອງເຈົ້າກໍຈະບໍ່ມີວັນປ່ຽນແປງ ແລະ ໃນເຮືອນຂອງພຣະເຈົ້າ ເຈົ້າກໍຈະເປັນໄດ້ພຽງຜູ້ທີ່ເຮັດວຽກໜັກ ແລະ ເຮັດວຽກຈົນເຫື່ອໄຫຼໄຄຍ້ອຍສະເໝີ, ເປັນຄົນຕໍ່າຕ້ອຍທີ່ບໍ່ມີກຽດສັກສີເຊິ່ງທຸກຄົນຕ່າງກໍດູຖູກ, ແລ້ວເມື່ອເວົ້າເຖິງວິທີທີ່ເຈົ້າປະຕິບັດຕໍ່ໜ້າທີ່ຂອງເຈົ້າ, ພຣະບັນຊາຂອງພຣະເຈົ້າ ແລະ ຂໍ້ກຳນົດຕ່າງໆຂອງພຣະຜູ້ສ້າງ, ເຈົ້າຄວນເລືອກວິທີການປະຕິບັດແບບໃດ? ນີ້ຄືສິ່ງທີ່ສຳຄັນທີ່ສຸດ. ຕາມຫຼັກການ ແລະ ທິດສະດີແລ້ວ ຄຸນຄ່າ ແລະ ອັດຕະລັກຂອງເຈົ້າຖືກກຳນົດໄວ້ແລ້ວ, ແຕ່ໃນຄວາມເປັນຈິງແລ້ວ ຕອນນີ້ ໃນທ່າມກາງຜູ້ຄົນ ແລະ ໃນສາຍພຣະເນດຂອງພຣະເຈົ້າ ອັດຕະລັກທີ່ແທ້ຈິງຂອງເຈົ້າຄືມະນຸດ. ເປັນຫຍັງເຮົາຈຶ່ງເວົ້າວ່າມັນຄືອັດຕະລັກຂອງມະນຸດ? ເພາະວ່າໜ້າທີ່ທີ່ເຈົ້າສາມາດປະຕິບັດໄດ້, ການເປີດເຜີຍໃນແຕ່ລະມື້ຂອງເຈົ້າ ແລະ ຄວາມສາມາດຕາມສັນຊາດຕະຍານຕ່າງໆຂອງເງື່ອນໄຂທີ່ຕິດໂຕມາແຕ່ເກີດຂອງເຈົ້າ ລ້ວນແຕ່ນອນຢູ່ໃນຂອບເຂດພື້ນຖານຂອງສິ່ງທີ່ເປັນປົກກະຕິສຳລັບມະນຸດ, ເຈົ້າມີເງື່ອນໄຂພື້ນຖານເຫຼົ່ານີ້ຂອງການເປັນມະນຸດ. ພຽງແຕ່ໃນແງ່ຂອງຈຸດນີ້, ເຈົ້າຄວນປະຕິບັດຕໍ່ໜ້າທີ່ຂອງເຈົ້າແນວໃດ? ສັດບໍ່ເຂົ້າໃຈຫຼັກການຄວາມຈິງ, ພວກມັນບໍ່ຮູ້ວິທີປະຕິບັດໜ້າທີ່ຂອງພວກມັນໃຫ້ດີ, ວິທີຍຶດໝັ້ນໃນໜ້າທີ່ຂອງພວກມັນ ຫຼື ວິທີປະຕິບັດໜ້າທີ່ຂອງພວກມັນຢ່າງອຸທິດຕົນ ແລະ ອົດທົນໃນການຮັບໃຊ້ຈົນເຖິງທີ່ສຸດ, ສັດບໍ່ເຂົ້າໃຈສິ່ງເຫຼົ່ານີ້. ແຕ່ຕອນນີ້ ໃນຖານະມະນຸດ ເຈົ້າເຂົ້າໃຈ, ເຈົ້າຮູ້, ສະນັ້ນ ເຈົ້າຄວນບັນລຸສິ່ງເຫຼົ່ານີ້. ໃນເມື່ອເຈົ້າສາມາດບັນລຸສິ່ງເຫຼົ່ານີ້ໄດ້, ພຣະເຈົ້າກໍຈະຕັ້ງຂໍ້ກຳນົດກັບເຈົ້າໂດຍອີງໃສ່ຫຼັກການນີ້. ແຕ່ຖ້າເຈົ້າບໍ່ພໍໃຈກັບອັດຕະລັກຂອງເຈົ້າ ແລະ ຮູ້ສຶກວ່າພຣະເຈົ້າບໍ່ຍຸຕິທຳ ຈົນເຮັດໃຫ້ເຈົ້າທໍ້ແທ້ ແລະ ຈົ່ມວ່າພຣະອົງ, ຮູ້ສຶກວ່າຊີວິດຂອງເຈົ້າໜ້າອັບອາຍ ແລະ ບໍ່ມີກຽດສັກສີ ແລ້ວກໍຍອມແພ້ໃນການປະຕິບັດໜ້າທີ່ຂອງເຈົ້າ, ປະຕິເສດທີ່ຈະເຮັດແມ່ນແຕ່ສິ່ງທີ່ເຈົ້າສາມາດເຮັດໄດ້, ແລ້ວເຈົ້າກໍເປັນຄົນທີ່ກະບົດຢ່າງສິ້ນເຊີງ. ໃນສາຍພຣະເນດຂອງພຣະເຈົ້າ ເຈົ້າບໍ່ໄດ້ມາດຕະຖານໃນຖານະສິ່ງທີ່ຖືກສ້າງ; ເຈົ້າເປັນສິ່ງທີ່ຜິດປົກກະຕິ. ແລ້ວເຈົ້າຄວນເຮັດແນວໃດ? ບໍ່ວ່າຄຸນຄ່າຂອງເຈົ້າຈະສູງສົ່ງ ຫຼື ຕໍ່າຕ້ອຍກໍຕາມ ແລະ ບໍ່ວ່າເຈົ້າຈະເກີດມາຈາກຫຍັງ ຫຼື ມີບັນຫາຫຍັງກັບເງື່ອນໄຂທີ່ຕິດໂຕມາແຕ່ເກີດຂອງເຈົ້າກໍຕາມ, ສະຫຼຸບແລ້ວ ບໍ່ວ່າເຈົ້າຈະສາມາດເຮັດຫຍັງໄດ້ກໍຕາມ ຈົ່ງທຸ່ມເທເຮັດຢ່າງສຸດຄວາມສາມາດ ແລະ ເຮັດໃຫ້ອອກມາດີທີ່ສຸດ. ເຖິງແມ່ນວ່າຈະເຮັດດີທີ່ສຸດແລ້ວ ແຕ່ເຈົ້າຍັງຄົງບໍ່ບັນລຸຫຼັກການຄວາມຈິງ, ພຣະເຈົ້າກໍມີມາດຕະຖານຂັ້ນຕໍ່າສຸດທີ່ຮຽກຮ້ອງຈາກຄົນທຸກປະເພດ: ຕາບໃດທີ່ເຈົ້າທຸ່ມເທຈົນໝົດຄວາມສາມາດ, ສະແດງຄວາມຈິງໃຈຂອງເຈົ້າ ແລະ ຖວາຍຄວາມຈົງຮັກພັກດີຂອງເຈົ້າ, ເຈົ້າກໍຈະໄດ້ມາດຕະຖານ. ພຣະເຈົ້າບໍ່ໄດ້ຮຽກຮ້ອງໃຫ້ທຸກຄົນບັນລຸໜຶ່ງຮ້ອຍເປີເຊັນ, ຫົກສິບເປີເຊັນກໍພຽງພໍແລ້ວ. ພຣະເຈົ້າຕ້ອງການຫຍັງ? ສິ່ງທີ່ພຣະເຈົ້າຕ້ອງການຄືທັດສະນະຄະຕິ, ຖ້າທັດສະນະຄະຕິຂອງເຈົ້າຄືການປາຖະໜາທີ່ຈະປະຕິບັດໜ້າທີ່ຂອງສິ່ງທີ່ຖືກສ້າງ, ເພື່ອເຮັດສິ່ງທີ່ເຈົ້າຄວນເຮັດ ແລະ ຄວນບັນລຸໃຫ້ດີ ໂດຍບໍ່ໃຫ້ມີຄວາມເສຍດາຍໃດໆ, ແລ້ວທັດສະນະຄະຕິນີ້ກໍຈະໄດ້ຮັບການຍອມຮັບຈາກພຣະເຈົ້າ. ພຣະເຈົ້າຈະຮັບຮອງທັດສະນະຄະຕິນີ້ ແລະ ມັນຈະປົກປ້ອງເຈົ້າເພື່ອໃຫ້ເຈົ້າໄປເຖິງຈຸດສິ້ນສຸດຂອງເສັ້ນທາງ. ບາງຄົນເວົ້າວ່າ “ຈະເກີດຫຍັງຂຶ້ນເມື່ອຂ້ອຍໄປເຖິງຈຸດສິ້ນສຸດຂອງເສັ້ນທາງ?” ເຮົາຈະບໍ່ບອກເຈົ້າໃນຕອນນີ້, ເຮົາຈະບອກເຈົ້າໃນພາຍຫຼັງ. ເມື່ອເຈົ້າໄປເຖິງຈຸດສິ້ນສຸດຂອງເສັ້ນທາງ ເຈົ້າກໍຈະຮູ້ເອງ. ສະຫຼຸບແລ້ວ ສິ່ງທີ່ສຳຄັນທີ່ສຸດໃນຕອນນີ້ຄື ວິທີທີ່ເຈົ້າປະຕິບັດຕໍ່ເລື່ອງນີ້, ວິທີທີ່ເຈົ້າປະຕິບັດຕໍ່ໜ້າທີ່ທີ່ພຣະເຈົ້າໄດ້ມອບໃຫ້ເຈົ້າ ແລະ ວິທີທີ່ເຈົ້າບັນລຸໜ້າທີ່ທີ່ພຣະເຈົ້າໄດ້ມອບໃຫ້ເຈົ້າ. ບໍ່ວ່າໜ້າທີ່ນີ້ຈະເປັນຫຍັງກໍຕາມ, ຕາບໃດທີ່ມັນເປັນສິ່ງທີ່ເຮືອນຂອງພຣະເຈົ້າມອບໝາຍໃຫ້ເຈົ້າ, ເຈົ້າກໍຕ້ອງທຸ່ມເທຈົນໝົດຄວາມສາມາດເພື່ອເຮັດມັນ. ເມື່ອເຈົ້າຮັບຮູ້ບັນຫາຂອງຕົວເຈົ້າເອງ, ເຈົ້າຄວນເຮັດໃຫ້ດີທີ່ສຸດເພື່ອບໍ່ພົ່ນຄຳໂຕ້ແຍ້ງທີ່ບິດເບືອນອອກມາ, ບໍ່ເຮັດສິ່ງທີ່ລ່ວງເກີນພຣະເຈົ້າ ແລະ ບໍ່ເວົ້າສິ່ງທີ່ລ່ວງເກີນພຣະເຈົ້າ; ແຕ່ກົງກັນຂ້າມ ເຈົ້າຄວນເຮັດສິ່ງທີ່ເປັນປະໂຫຍດຕໍ່ຜູ້ຄົນ ແລະ ເຮືອນຂອງພຣະເຈົ້າ ແລະ ເວົ້າສິ່ງທີ່ເປັນປະໂຫຍດຕໍ່ຜູ້ຄົນ ແລະ ເຮືອນຂອງພຣະເຈົ້າ. ບາງຄົນໃນພວກເຈົ້າເວົ້າວ່າ “ຂ້ອຍຍັງບໍ່ສາມາດເຮັດສິ່ງນີ້ໄດ້ໃນຕອນນີ້”. ຖ້າເປັນແນວນັ້ນກໍຄ່ອຍໆເຮັດໄປ, ຢ່າໃຈຮ້ອນ. ຖ້າເຈົ້າບໍ່ສາມາດເຮັດໄດ້ໃນມື້ນີ້ ກໍເຮັດໃນມື້ອື່ນ. ຖ້າເຈົ້າບໍ່ສາມາດເຮັດໄດ້ໃນປີນີ້ ກໍພະຍາຍາມເຮັດໃນປີໜ້າ. ພຽງແຕ່ຄ່ອຍໆເຮັດໄປ. ແຕ່ຖ້າຮອດເວລາທີ່ຈຸດຈົບຂອງຜູ້ຄົນຖືກປະກາດແລ້ວ ເຈົ້າຍັງບໍ່ສາມາດບັນລຸມັນໄດ້, ແລ້ວເຈົ້າກໍຈະຕ້ອງຮັບຜົນທີ່ຕາມມາດ້ວຍຕົວເຈົ້າເອງ. ຈະບໍ່ມີໃຜມາຮັບຜິດຊອບຕໍ່ພຶດຕິກຳຂອງເຈົ້າ. ເຂົ້າໃຈບໍ? (ເຂົ້າໃຈ). ເລື່ອງນີ້ຄວນຈະແກ້ໄຂໄດ້ງ່າຍ, ມັນຂຶ້ນຢູ່ກັບຄວາມມີເຫດຜົນຂອງຄົນໆໜຶ່ງ ແລະ ພວກເຂົາສາມາດເຂົ້າໃຈຄຳເວົ້າເຫຼົ່ານີ້ໄດ້ ຫຼື ບໍ່. ຖ້າເຈົ້າສາມາດເຂົ້າໃຈຄຳເວົ້າເຫຼົ່ານັ້ນໄດ້, ແລ້ວສິ່ງເຫຼົ່ານີ້ກໍຈະແກ້ໄຂໄດ້ງ່າຍຫຼາຍ. ເຖິງແມ່ນວ່າບາງຄົນຈະເວົ້າວ່າມັນຍາກໜ້ອຍໜຶ່ງ, ແຕ່ຕາບໃດທີ່ພວກເຂົາພະຍາຍາມໄປໃນທິດທາງນີ້, ໃນທີ່ສຸດ ພວກເຂົາກໍຈະໄດ້ຮັບຜົນບາງຢ່າງ. ຖ້າເຈົ້າບໍ່ຍ່າງໃນເສັ້ນທາງນີ້, ບາງທີເຈົ້າອາດຈະຍັງສາມາດຢູ່ລອດໄດ້, ແຕ່ສ່ວນວ່າຈຸດຈົບໃດທີ່ຈະລໍຖ້າເຈົ້າຢູ່ໃນຕອນທ້າຍນັ້ນ ມັນຍາກທີ່ຈະເວົ້າ; ບໍ່ມີໃຜສາມາດຮັບປະກັນມັນໄດ້ ແລະ ຈະບໍ່ມີໃຜໃຫ້ການຮັບປະກັນໃດໆແກ່ເຈົ້າກ່ຽວກັບເລື່ອງນີ້.

ພວກເຈົ້າຮູ້ສຶກແນວໃດຫຼັງຈາກທີ່ໄດ້ຍິນຫົວຂໍ້ໃນມື້ນີ້? ພວກເຈົ້າອາດຈະຮູ້ສຶກທຸກໃຈທາງອາລົມຫຼາຍ, ແມ່ນບໍ? ນີ້ຄືໜຶ່ງໃນຫົວຂໍ້ທີ່ຜູ້ຄົນບໍ່ເຕັມໃຈທີ່ຈະປະເຊີນໜ້າທີ່ສຸດນັບຕັ້ງແຕ່ມາເຊື່ອໃນພຣະເຈົ້າ, ແມ່ນບໍ? ມັນບໍ່ແມ່ນຫົວຂໍ້ທີ່ຍິ່ງເຮັດໃຫ້ທຸກໃຈ ແລະ ຍອມຮັບໄດ້ຍາກກວ່າຫົວຂໍ້ຂອງການເປັນຜູ້ຮັບໃຊ້ບໍ? ມັນຍອມຮັບໄດ້ຍາກບໍ? ຄວາມຈິງແລ້ວ ພວກເຈົ້າສາມາດຍອມຮັບໄດ້, ແມ່ນບໍ? (ແມ່ນແລ້ວ). ຖ້າຜູ້ຄົນໝັ້ນໃຈກ່ຽວກັບອັດຕະລັກຂອງພຣະເຈົ້າ ແລະ ໄດ້ພົບຕຳແໜ່ງຂອງພວກເຂົາເອງແລ້ວ, ແລ້ວຄຳເວົ້າເຫຼົ່ານີ້ ແລະ ບັນຫາປະເພດນີ້ກໍບໍ່ຄວນຍາກເກີນໄປສຳລັບຜູ້ຄົນ, ອາດມີພຽງບາງຄົນເທົ່ານັ້ນທີ່ມີຄວາມຫຍຸ້ງຍາກກັບພວກມັນ. ແຕ່ຫຼັງຈາກທີ່ໄດ້ຍິນສິ່ງນີ້ແລ້ວ ຄົນສ່ວນໃຫຍ່ກໍບໍ່ໜ້າຈະສືບຕໍ່ຄົ້ນຫາວ່າຄຸນຄ່າ ແລະ ອັດຕະລັກທີ່ແທ້ຈິງຂອງພວກເຂົາແມ່ນຫຍັງ. ເຖິງແມ່ນວ່າພວກເຂົາຈະກົງກັບການສະແດງອອກບາງຢ່າງຂອງຄົນທີ່ກັບຊາດມາເກີດຈາກສັດແທ້ໆ, ພວກເຂົາກໍຈະສາມາດປະຕິບັດຕໍ່ມັນໄດ້ຢ່າງຖືກຕ້ອງ ແລະ ຫຼັງຈາກນັ້ນໄລຍະໜຶ່ງ ພວກເຂົາກໍຈະຮູ້ສຶກດີຂຶ້ນ, ແມ່ນບໍ? (ແມ່ນແລ້ວ). ສະນັ້ນ, ມື້ນີ້ພວກເຮົາຈະໂອ້ລົມກັນຮອດສໍ່ານີ້. ລາກ່ອນ!

ວິທີການໄລ່ຕາມຫາຄວາມຈິງ (16)

ຜູ້ຄົນສາມປະເພດທີ່ແບ່ງຕາມແຫຼ່ງກຳເນີດຂອງພວກເຂົາ

ເນື້ອໃນຂອງການໂອ້ລົມຂອງພວກເຮົາໃນຊ່ວງບໍ່ດົນມານີ້ແມ່ນກ່ຽວກັບການແຍກແຍະຄົນປະເພດຕ່າງໆ, ນັ້ນກໍຄືການຈຳແນກປະເພດ ແລະ ການຈັດປະເພດທີ່ແຕກຕ່າງກັນຂອງພວກເຂົາໂດຍອີງໃສ່ຕົ້ນກຳເນີດຂອງພວກເຂົາ ແລະ ຈາກນັ້ນກໍແຍກແຍະແກ່ນແທ້ຂອງຄົນປະເພດຕ່າງໆຜ່ານການສະແດງອອກທີ່ຫຼາກຫຼາຍຂອງພວກເຂົາໃນຊີວິດຈິງ. ການຮຽນຮູ້ທີ່ຈະແຍກແຍະຄົນປະເພດຕ່າງໆນັ້ນເປັນປະໂຫຍດໃນເລື່ອງວິທີການປະຕິບັດຕໍ່ພວກເຂົາຢ່າງຖືກຕ້ອງ ແລະ ວິທີການປະຕິບັດຕໍ່ຕົນເອງຢ່າງຖືກຕ້ອງ, ແມ່ນບໍ? (ແມ່ນແລ້ວ). ການໂອ້ລົມກ່ຽວກັບສິ່ງເຫຼົ່ານີ້ບໍ່ໄດ້ແກ້ໄຂຄວາມຄິດຫຼົງຜິດ ແລະ ຈິນຕະນາການໃນເມື່ອກ່ອນຂອງຜູ້ຄົນກ່ຽວກັບຜູ້ທີ່ເຊື່ອໃນພຣະເຈົ້າບໍ? ຕົວຢ່າງ: ຫຼາຍຄົນເຄີຍປະຕິບັດຕໍ່ຜູ້ເຊື່ອທຸກຄົນຄືກັບອ້າຍເອື້ອຍນ້ອງ. ຕາບໃດທີ່ຄົນໃດໜຶ່ງຢູ່ໃນຄຣິສຕະຈັກ, ຕາບໃດທີ່ພວກເຂົາກະຕືລືລົ້ນໃນການປະຕິບັດໜ້າທີ່ຂອງຕົນ, ແລ້ວບໍ່ວ່າພວກເຂົາໄດ້ເຮັດຄວາມຊົ່ວຮ້າຍຫຼາຍສໍ່າໃດ, ຄວາມເປັນມະນຸດຂອງພວກເຂົາຮ້າຍແຮງສໍ່າໃດ ຫຼື ອຸປະນິໄສຂອງພວກເຂົາຈະອວດດີ, ມີເລ່ຫຼ່ຽມ ຫຼື ຫຼອກລວງສໍ່າໃດກໍຕາມ, ຄົນເຫຼົ່ານີ້ກໍປະຕິບັດຕໍ່ພວກເຂົາຄືກັບອ້າຍເອື້ອຍນ້ອງ ແລະ ຊ່ວຍເຫຼືອພວກເຂົາດ້ວຍຄວາມຮັກ. ຄົນແບບນັ້ນມີການແຍກແຍະບໍ? (ບໍ່ມີ). ຜ່ານການຫົດນ້ຳ ແລະ ການລ້ຽງດູໃນຊ່ວງສອງສາມປີທີ່ຜ່ານມານີ້, ມຸມມອງຂອງພວກເຈົ້າໄດ້ປ່ຽນແປງໄປຫຼາຍພໍສົມຄວນ, ບໍ່ແມ່ນບໍ? (ແມ່ນແລ້ວ). ຕອນນີ້ມຸມມອງຂອງພວກເຈົ້າໄດ້ປ່ຽນໄປແລ້ວ, ພວກເຈົ້າກໍພໍມີມີຫຼັກການໃນການປະຕິບັດຕໍ່ຄົນປະເພດຕ່າງໆບໍ່ແມ່ນບໍ? (ແມ່ນແລ້ວ). ມຸມມອງ ແລະ ທັດສະນະຄະຕິຂອງພວກເຈົ້າທີ່ມີຕໍ່ຄົນປະເພດຕ່າງໆບໍ່ແຕກຕ່າງຈາກເມື່ອກ່ອນບໍ? (ແມ່ນແລ້ວ, ພວກມັນແຕກຕ່າງກັນ). ກ່ອນທີ່ຈະໂອ້ລົມກ່ຽວກັບບັນຫາເຫຼົ່ານີ້, ຜູ້ຄົນບໍ່ມີການແຍກແຍະຄົນປະເພດຕ່າງໆ ໂດຍເຊື່ອວ່າຕາບໃດທີ່ຄົນໃດໜຶ່ງເຊື່ອໃນພຣະເຈົ້າ, ພວກເຂົາກໍເປັນຄົນດີ, ເປັນສະມາຊິກໃນເຮືອນຂອງພຣະເຈົ້າ ແລະ ແມ່ນແຕ່ຜູ້ທີ່ມີຄວາມເປັນມະນຸດທີ່ບໍ່ດີກໍເປັນຜູ້ທີ່ພຣະເຈົ້າຕັ້ງໃຈຈະຊ່ວຍໃຫ້ລອດພົ້ນ. ເມື່ອເບິ່ງໃນຕອນນີ້ແລ້ວ, ມັນເປັນແບບນັ້ນບໍ? (ບໍ່). ຕອນນີ້ມັນບໍ່ເປັນແບບນັ້ນແລ້ວ. ສະນັ້ນ, ເມື່ອເບິ່ງໃນຕອນນີ້ແລ້ວ, ມີຄົນດີ ຫຼື ຄົນບໍ່ດີຫຼາຍກວ່າກັນ? (ຂ້ານ້ອຍຄິດວ່າມີຄົນບໍ່ດີຫຼາຍກວ່າ. ເມື່ອກ່ອນ, ຂ້ານ້ອຍເຫັນວ່າຫຼາຍຄົນຂ້ອນຂ້າງເປັນຄົນດີ, ແຕ່ຜ່ານການໂອ້ລົມຂອງພຣະເຈົ້າ ແລະ ໂດຍການເຊື່ອມໂຍງມັນເຂົ້າກັບການສະແດງອອກຂອງຄົນປະເພດຕ່າງໆແລ້ວ, ຂ້ານ້ອຍຮູ້ສຶກວ່າມີຄົນບໍ່ດີຫຼາຍກວ່າ). ເມື່ອກ່ອນ, ຢ່າງຫຼາຍທີ່ສຸດ, ພວກເຈົ້າກໍມີການແຍກແຍະບາງຢ່າງກ່ຽວກັບຜູ້ທີ່ເປັນຜູ້ບໍ່ເຊື່ອ, ຜູ້ສວຍໂອກາດ, ຈິດວິນຍານຊົ່ວຮ້າຍ, ຈິດວິນຍານທີ່ບໍ່ສະອາດ ແລະ ຜູ້ທີ່ສາມາດກໍ່ໃຫ້ເກີດການຂັດຂວາງ ແລະ ການລົບກວນທີ່ເຫັນໄດ້ຊັດເຈນ, ໂດຍຮູ້ວ່າພວກເຂົາບໍ່ແມ່ນຄົນດີ ຫຼື ອ້າຍເອື້ອຍນ້ອງ. ຕອນນີ້, ຜ່ານການໂອ້ລົມດັ່ງກ່າວ, ນອກເໜືອຈາກການທີ່ສາມາດແຍກແຍະຜູ້ທີ່ມີການສະແດງອອກທີ່ເຫັນໄດ້ຊັດເຈນແລ້ວ, ໂດຍພື້ນຖານແລ້ວ ພວກເຈົ້າບໍ່ສາມາດແຍກແຍະຄົນທັງໝົດໂດຍອີງໃສ່ການເປີດເຜີຍ ແລະ ການສະແດງອອກຂອງພວກເຂົາບໍ? (ແມ່ນແລ້ວ). ສະນັ້ນ, ຫຼັງຈາກການໂອ້ລົມດັ່ງກ່າວ, ເມື່ອພວກເຈົ້າມີປະຕິສຳພັນກັບຜູ້ຄົນອີກຄັ້ງ, ມັນບໍ່ຮູ້ສຶກແຕກຕ່າງຈາກເມື່ອກ່ອນບໍ? (ມັນແຕກຕ່າງກັນໜ້ອຍໜຶ່ງ. ຕອນນີ້ ເມື່ອຂ້ານ້ອຍມີປະຕິສຳພັນກັບຜູ້ຄົນ, ຂ້ານ້ອຍເນັ້ນໃສ່ການສັງເກດເບິ່ງການເປີດເຜີຍຂອງພວກເຂົາ ແລະ ມຸມມອງໃດທີ່ພວກເຂົາສະແດງອອກເມື່ອພວກເຂົາພົບພໍ້ກັບສິ່ງຕ່າງໆ, ເພື່ອປະເມີນວ່າພວກເຂົາກັບຊາດມາເກີດຈາກມະນຸດ, ສັດ ຫຼື ມານຮ້າຍ. ຂ້ານ້ອຍໄດ້ຫັນມາເນັ້ນໃສ່ການແຍກແຍະຜູ້ຄົນໂດຍອີງໃສ່ແກ່ນແທ້ ແລະ ການຈັດປະເພດຂອງພວກເຂົາ). ສິ່ງນີ້ໝາຍຄວາມວ່າພວກເຈົ້າໄດ້ຮຽນຮູ້ທີ່ຈະແຍກແຍະຜູ້ຄົນແລ້ວ. ແລ້ວພວກເຈົ້າສາມາດແຍກແຍະຕົນເອງໄດ້ບໍ? (ໄດ້ໜ້ອຍໜຶ່ງ). ສະຫຼຸບແລ້ວ, ການໂອ້ລົມກ່ຽວກັບຫົວຂໍ້ນີ້ເປັນປະໂຫຍດສຳລັບການແຍກແຍະຜູ້ຄົນ. ມັນສາມາດຊ່ວຍໃຫ້ພວກເຈົ້າແຍກແຍະພຶດຕິກຳ ແລະ ມຸມມອງຂອງຄົນປະເພດຕ່າງໆ ແລະ ເບິ່ງທະລຸເຖິງແກ່ນແທ້ຂອງຄົນເຫຼົ່ານີ້ໄດ້. ດ້ວຍວິທີນີ້, ພວກເຈົ້າກໍຈະປະຕິບັດຕໍ່ຄົນປະເພດຕ່າງໆຕາມຫຼັກການ ແລະ ເມື່ອພົບພໍ້ກັບຜູ້ຄົນ, ເຫດການ ຫຼື ສິ່ງຕ່າງໆທີ່ພິເສດບາງຢ່າງ, ພວກເຈົ້າກໍຈະບໍ່ປະຕິບັດຕໍ່ພວກເຂົາໂດຍອີງໃສ່ຄວາມຄິດຫຼົງຜິດ ແລະ ຈິນຕະນາການ ແລະ ພວກເຈົ້າກໍຈະສາມາດຈັບໃຈຄວາມຫຼັກການພື້ນຖານບາງຢ່າງໃນການຈັດການກັບບັນຫາ, ດ້ວຍເຫດນັ້ນຈຶ່ງເຮັດສິ່ງທີ່ໂງ່ຈ້າໜ້ອຍລົງ. ຕົວຢ່າງ: ເມື່ອກ່ອນ, ເມື່ອເຫັນບາງຄົນມີພຶດຕິກຳທີ່ຜິດປົກກະຕິ ຫຼື ມີຄວາມຄິດ ແລະ ມຸມມອງທີ່ບິດເບືອນ, ພວກເຈົ້າອາດຈະຄິດວ່າຄົນແບບນັ້ນມີຂີດຄວາມສາມາດທີ່ບໍ່ດີ ແລະ ບໍ່ມີຄວາມສາມາດໃນການຢັ່ງຮູ້ ຫຼື ພວກເຂົາໄດ້ຟັງການເທດສະໜາໜ້ອຍ ແລະ ມີພື້ນຖານທີ່ຕື້ນເຂີນເກີນໄປ ແລະ ດັ່ງນັ້ນ ພວກເຈົ້າຈຶ່ງຄວນທຸ່ມເທຄວາມພະຍາຍາມບາງຢ່າງເພື່ອຫົດນ້ຳ ແລະ ຊ່ວຍເຫຼືອພວກເຂົາໃຫ້ຫຼາຍຂຶ້ນ. ຕອນນີ້, ຜ່ານການໂອ້ລົມ, ໂດຍໄດ້ຮັບຄວາມສາມາດໃນການແຍກແຍະກ່ຽວກັບຜູ້ທີ່ກັບຊາດມາເກີດຈາກສັດ ແລະ ຜູ້ທີ່ກັບຊາດມາເກີດຈາກມານຮ້າຍ, ພວກເຈົ້າກໍຈະປະຖິ້ມການປະຕິບັດທີ່ໂງ່ຈ້າໃນເມື່ອກ່ອນເຫຼົ່ານັ້ນ ແລະ ຈະບໍ່ເຮັດວຽກງານທີ່ບໍ່ເກີດດອກອອກຜົນອີກຕໍ່ໄປ. ສະນັ້ນ, ພວກເຈົ້າສາມາດປະຕິບັດຕໍ່ຜູ້ຄົນຕາມຫຼັກການຄວາມຈິງໄດ້ບໍ? (ພວກເຮົາພໍເຮັດໄດ້ໃນລະດັບໃດໜຶ່ງ). ພວກເຈົ້າຈະມີການບ່ຽງເບນໃນການປະຕິບັດຂອງພວກເຈົ້າບໍ? (ຖ້າຂ້ານ້ອຍບໍ່ສາມາດຕັດສິນແກ່ນແທ້ຂອງຄົນໃດໜຶ່ງໄດ້ຢ່າງຖືກຕ້ອງ, ຂ້ານ້ອຍກໍອາດຈະມີການບ່ຽງເບນໃນການປະຕິບັດຂອງຂ້ານ້ອຍ). ພາຍໃຕ້ສະຖານະການໃດທີ່ພວກເຈົ້າຈະມີການບ່ຽງເບນໃນການປະຕິບັດຂອງພວກເຈົ້າ? ສົມມຸດວ່າພຶດຕິກຳພາຍນອກຂອງພວກເຂົາສອດຄ່ອງກັນຫຼາຍກັບຄວາມຄິດຫຼົງຜິດຂອງຄົນສ່ວນໃຫຍ່, ພວກເຂົາສາມາດຈ່າຍລາຄາ ແລະ ປະຖິ້ມສິ່ງຕ່າງໆ, ມັກຈະເວົ້າສິ່ງທີ່ຖືກຕ້ອງ ແລະ ມັກຈະໃຫ້ທານ ແລະ ຊ່ວຍເຫຼືອຄົນອື່ນ, ໃນແງ່ຂອງຄວາມເປັນມະນຸດແລ້ວ ຄົນຜູ້ນີ້ຖືວ່າເປັນຄົນໃຈດີ, ແຕ່ໃນເວລາດຽວກັນ ພວກເຂົາພັດບໍ່ປົກກະຕິເລີຍ ແລະ ພວກເຂົາມັກຈະສະແດງພຶດຕິກຳທີ່ສຸດໂຕ່ງບາງຢ່າງ ແລະ ພວກເຂົາມີການສະແດງອອກທີ່ເໜືອທຳມະຊາດບາງຢ່າງ, ພວກເຈົ້າຈະສາມາດແຍກແຍະຄົນແບບນັ້ນໄດ້ບໍ? ພວກເຈົ້າຮູ້ວິທີປະຕິບັດຕໍ່ພວກເຂົາບໍ? (ເປັນຍ້ອນການໂອ້ລົມຂອງພຣະເຈົ້າໃນຄັ້ງກ່ອນເທົ່ານັ້ນ ຂ້ານ້ອຍຈຶ່ງຮູ້ວ່າຄົນແບບນັ້ນແມ່ນໜຶ່ງໃນຜູ້ທີ່ກັບຊາດມາເກີດຈາກມານຮ້າຍ). ເຈົ້າສາມາດກຳນົດລັກສະນະແກ່ນແທ້ຂອງພວກເຂົາວ່າເປັນຂອງມານຮ້າຍ ແລະ ສາມາດເບິ່ງທະລຸຂໍ້ເທັດຈິງນີ້ໄດ້, ແຕ່ເຈົ້າສາມາດກຳນົດໂດຍອີງໃສ່ການສະແດງອອກຂອງພວກເຂົາໃນຊີວິດປະຈຳວັນ ແລະ ສະພາວະໃນປັດຈຸບັນຂອງພວກເຂົາໄດ້ບໍວ່າວິທີທີ່ເໝາະສົມໃນການປະຕິບັດຕໍ່ພວກເຂົາແມ່ນຫຍັງ? ສິ່ງນີ້ກ່ຽວຂ້ອງກັບຫຼັກການໃນການປະຕິບັດຕໍ່ຜູ້ຄົນ. ສະນັ້ນ, ແມ່ນຫຍັງຄືວິທີທີ່ເໝາະສົມໃນການປະຕິບັດຕໍ່ຄົນປະເພດນີ້? ຖ້າໂດຍພື້ນຖານແລ້ວ ສະພາວະຊີວິດຂອງພວກເຂົາ ປົກກະຕິ, ພວກເຂົາບໍ່ໄດ້ກໍ່ໃຫ້ເກີດການລົບກວນຕໍ່ວຽກງານຂອງຄຣິສຕະຈັກ ແລະ ບໍ່ໄດ້ລົບກວນຄົນອື່ນ, ແລ້ວກໍຈົ່ງປະຕິບັດຕໍ່ພວກເຂົາຢ່າງຖືກຕ້ອງ, ຖ້າພວກເຂົາສາມາດຮັບໃຊ້ໄດ້ ກໍປ່ອຍໃຫ້ພວກເຂົາເຮັດ; ຖ້າພວກເຂົາບໍ່ສາມາດເຮັດໄດ້ ແລະ ໄດ້ກໍ່ໃຫ້ເກີດການລົບກວນຕໍ່ຄົນອື່ນ ແລະ ຄົນສ່ວນໃຫຍ່ກໍໄດ້ເບິ່ງທະລຸການສະແດງອອກ ແລະ ການເປີດເຜີຍຂອງພວກເຂົາ ແລະ ສາມາດກຳນົດໄດ້ວ່າແກ່ນແທ້ຂອງພວກເຂົາຄືມານຮ້າຍ, ແລ້ວມັນກໍບໍ່ຊ້າເກີນໄປທີ່ຈະຈັດການກັບພວກເຂົາໂດຍການຄັດພວກເຂົາອອກ. ນີ້ບໍ່ແມ່ນຫຼັກການບໍ? (ແມ່ນແລ້ວ). ນີ້ແມ່ນຫຼັກການ; ພວກເຈົ້າຕ້ອງມີຄວາມຊັດເຈນໃນໃຈ. ບໍ່ວ່າພວກເຂົາຈະຖືກຈັດການແນວໃດໃນພາຍຫຼັງ, ເວລາກໍຕ້ອງເໝາະສົມ. ສົມມຸດວ່າເຈົ້າເບິ່ງທະລຸພວກເຂົາ, ແຕ່ຄົນສ່ວນໃຫຍ່ຍັງບໍ່ໄດ້ມີການຕິດຕໍ່ພົວພັນກັບພວກເຂົາ, ແຮງໄກທີ່ຈະເບິ່ງທະລຸພວກເຂົາ. ຖ້າຈາກນັ້ນເຈົ້າກຳນົດລັກສະນະ ແລະ ຈັດການກັບພວກເຂົາໂດຍກົງ ໂດຍບໍ່ໂອ້ລົມກ່ຽວກັບຄວາມຈິງ ແລະ ອະທິບາຍວິທີການແຍກແຍະພວກເຂົາ, ນັ້ນກໍເປັນການຮີບຮ້ອນເກີນໄປ. ສົມມຸດວ່າຫຼັງຈາກທີ່ເບິ່ງທະລຸເຖິງແກ່ນແທ້ຂອງພວກເຂົາແລ້ວ, ເຈົ້າກໍເລີ່ມຮູ້ສຶກລັງກຽດພວກເຂົາ ແລະ ຈາກນັ້ນກໍຊອກຫາໂອກາດທີ່ຈະລິຮານພວກເຂົາ ຫຼື ແນເປົ້າໝາຍໃສ່ພວກເຂົາໃນຄຳເວົ້າ ແລະ ການກະທຳຂອງເຈົ້າຢູ່ສະເໝີ, ພ້ອມທັງໃນເວລາທີ່ໂອ້ລົມກ່ຽວກັບຄວາມຈິງ, ນີ້ເປັນວິທີການກະທຳທີ່ດີບໍ? (ບໍ່ດີ). ເປັນຫຍັງຈຶ່ງບໍ່ດີ? (ເພາະວ່າຖ້າພວກເຮົາປະຕິບັດຕໍ່ພວກເຂົາດ້ວຍວິທີນີ້, ຄົນສ່ວນໃຫຍ່ກໍຈະບໍ່ຮູ້ວ່າມີຫຍັງເກີດຂຶ້ນ ແລະ ອາດຈະເຖິງຂັ້ນເກີດຄວາມເຂົ້າໃຈຜິດໄດ້. ແກ່ນແທ້ຂອງຄົນຜູ້ນີ້ຕ້ອງຖືກເປີດເຜີຍ ແລະ ຕີແຜ່ຜ່ານຂໍ້ເທັດຈິງ ແລະ ຕໍ່ເມື່ອຜູ້ຄົນມີຄວາມສາມາດໃນການແຍກແຍະກ່ຽວກັບພວກເຂົາໄດ້ແລ້ວເທົ່ານັ້ນ ຈຶ່ງຈະເໝາະສົມທີ່ຈະເປີດໂປງ ແລະ ໄຈ້ແຍກພວກເຂົາ ຫຼື ລິຮານພວກເຂົາ, ແລ້ວທຸກຄົນກໍຈະເຂົ້າໃຈ. ຖ້າຄົນຜູ້ນີ້ບໍ່ແມ່ນຜູ້ທີ່ໄລ່ຕາມເສາະຫາຄວາມຈິງ ແຕ່ບໍ່ໄດ້ກໍ່ໃຫ້ເກີດການລົບກວນ ແລະ ຍັງສາມາດຮັບໃຊ້ໄດ້, ແລ້ວພວກເຮົາກໍຄວນປ່ອຍໃຫ້ພວກເຂົາຮັບໃຊ້ສາ. ຖ້າພວກເຮົາຮູ້ວ່າພວກເຂົາບໍ່ແມ່ນຜູ້ທີ່ໄລ່ຕາມເສະຫາຄວາມຈິງ ແຕ່ກໍຍັງລິຮານພວກເຂົາຢູ່ຕະຫຼອດເວລາ, ມັນກໍຈະສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາ). ຖືກຕ້ອງແລ້ວ. ການກະທຳແບບນັ້ນແມ່ນບໍ່ມີຫຼັກການ. ເມື່ອປະຕິບັດຕໍ່ຜູ້ທີ່ກັບຊາດມາເກີດຈາກມານຮ້າຍ ແລະ ຜູ້ທີ່ກັບຊາດມາເກີດຈາກສັດ, ເຖິງແມ່ນວ່າຜ່ານການຕິດຕໍ່ພົວພັນ ແລະ ການສັງເກດເປັນເວລາດົນນານ ເຈົ້າໄດ້ເບິ່ງທະລຸເຖິງແກ່ນແທ້ຂອງພວກເຂົາແລ້ວ, ເຈົ້າກໍຄວນໃຊ້ສະຕິປັນຍາແດ່ ແລະ ປະຕິບັດຕໍ່ພວກເຂົາຕາມຫຼັກການ. ການໃຊ້ສະຕິປັນຍານັ້ນບໍ່ເປັນຫຍັງ ແຕ່ເຈົ້າບໍ່ສາມາດລະເມີດຫຼັກການໄດ້. ການປະຕິບັດຕໍ່ຄົນແບບນັ້ນຕາມຫຼັກການແມ່ນມີລາຍລະອຽດຫຼາຍຢ່າງ. ໜຶ່ງໃນນັ້ນກໍຄື ເຖິງແມ່ນວ່າເຈົ້າຈະເຫັນຢ່າງຊັດເຈນວ່າພວກເຂົາເປັນຄົນທີ່ເບື່ອໜ່າຍຄວາມຈິງ ເຊິ່ງແກ່ນແທ້ຂອງພວກເຂົາແມ່ນແກ່ນແທ້ຂອງມານຮ້າຍ, ເຈົ້າກໍບໍ່ສາມາດຊອກຫາຂໍ້ຜິດພາດຂອງພວກເຂົາ ຫຼື ຈັບຜິດພວກເຂົາເພື່ອລິຮານພວກເຂົາຢູ່ສະເໝີ ຫຼື ເປີດໂປງພວກເຂົາໃນທຸກໂອກາດໄດ້. ພວກເຂົາຈະບໍ່ຮູ້ວ່າມີຫຍັງເກີດຂຶ້ນ; ພວກເຂົາຈະມືດແປດດ້ານ ແລະ ຈະບໍ່ຮູ້ວ່າເປັນຫຍັງເຈົ້າຈຶ່ງລິຮານ ແລະ ແນເປົ້າໝາຍໃສ່ພວກເຂົາ. ການເຮັດແບບນີ້ຍັງຈະສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາອີກດ້ວຍ. ເຖິງແມ່ນວ່າໃນສາຍຕາຂອງຄົນອື່ນ ເຈົ້າຈະບໍ່ຜິດໃນສິ່ງທີ່ເຈົ້າເຮັດ ຫຼື ເວົ້າ, ການກະທຳແບບນີ້ບໍ່ພຽງແຕ່ບໍ່ໄດ້ຮັບຜົນໃດໆເທົ່ານັ້ນ ແຕ່ຍັງນຳໄປສູ່ຜົນສະທ້ອນທີ່ບໍ່ດີອີກດ້ວຍ ແລະ ມັນກໍບໍ່ສອດຄ່ອງກັບຫຼັກການຄວາມຈິງ. ສະນັ້ນ, ບໍ່ວ່າເຈົ້າກຳລັງຈັດການກັບຄົນປະເພດໃດກໍຕາມ, ເຈົ້າຕ້ອງປະຕິບັດຕໍ່ພວກເຂົາຕາມຫຼັກການ ແລະ ຢ່າງຍຸຕິທຳ; ຢ່າເຮັດໂດຍອີງໃສ່ຄວາມຮູ້ສຶກຂອງເຈົ້າ. ການໃຊ້ສະຕິປັນຍາແດ່ນັ້ນບໍ່ເປັນຫຍັງ ແຕ່ເຈົ້າຕ້ອງປະຕິບັດຕໍ່ພວກເຂົາຕາມຫຼັກການ. ການກະທຳແບບນີ້, ຢ່າງໜຶ່ງກໍຄື ມັນຍຶດໝັ້ນໃນຄວາມເປັນລະບຽບຮຽບຮ້ອຍ ແລະ ປະຕິບັດຕາມກົດລະບຽບ ແລະ ມີແນວໂນ້ມໜ້ອຍທີ່ຈະກໍ່ໃຫ້ເກີດການຂັດຂວາງ; ອີກຢ່າງໜຶ່ງຄື ມັນຍັງພິສູດວ່າເຈົ້າມີຫົວໃຈທີ່ຢຳເກງພຣະເຈົ້າ, ວ່າເຈົ້າບໍ່ໄດ້ອາລະວາດເຮັດຄວາມຊົ່ວ ແລະ ບໍ່ໄດ້ເຮັດສິ່ງຕ່າງໆຕາມອຳເພີໃຈ ຫຼື ຢ່າງບໍ່ລະມັດລະວັງຕາມເຈດຕະນາຂອງເຈົ້າເອງ. ເຈົ້າຕ້ອງມີຫຼັກການໃນການປະຕິບັດຕໍ່ຄົນທຸກປະເພດ. ບໍ່ວ່າພວກເຂົາຈະເປັນມານຮ້າຍ, ສັດ ຫຼື ມະນຸດ, ເຈົ້າກໍຕ້ອງປະຕິບັດຕໍ່ພວກເຂົາຕາມຫຼັກການ. ເຈົ້າຕ້ອງສາມາດແຍກແຍະຄົນປະເພດເຫຼົ່ານີ້ ແລະ ຈັບໃຈຄວາມຫຼັກການສຳລັບການປະຕິບັດຕໍ່ຜູ້ຄົນ. ເຈົ້າບໍ່ຄວນມີຄວາມເຂົ້າໃຈທີ່ບິດເບືອນເມື່ອເວົ້າເຖິງເລື່ອງນີ້, ບໍ່ແມ່ນບໍ? (ແມ່ນແລ້ວ). ຢ່າເຮັດສິ່ງໃດທີ່ເປັນການຂັດຂວາງ. ຖ້າເຈົ້າເຮັດບາງສິ່ງທີ່ກໍ່ໃຫ້ເກີດການຂັດຂວາງ ຫຼື ການລົບກວນ, ແລ້ວເຈົ້າກໍໂງ່ຈ້າເກີນໄປ; ນີ້ບໍ່ແມ່ນສິ່ງທີ່ມະນຸດຄວນເຮັດ. ເຂົ້າໃຈບໍ? (ເຂົ້າໃຈແລ້ວ).

ໃນເມື່ອກ່ອນ, ພວກເຮົາໄດ້ໂອ້ລົມກ່ຽວກັບການສະແດງອອກຂອງແກ່ນແທ້ຂອງຜູ້ທີ່ກັບຊາດມາເກີດຈາກສັດ ແລະ ຜູ້ທີ່ກັບຊາດມາເກີດຈາກມານຮ້າຍ ເຊິ່ງເປັນສອງປະເພດທີ່ແຕກຕ່າງກັນ. ສິ່ງນີ້ໄດ້ຊ່ວຍໃຫ້ຜູ້ຄົນເຫັນວ່າ ເຖິງແມ່ນວ່າຄົນທຸກປະເພດຈະມີຮູບລັກສະນະຂອງມະນຸດ, ແຕ່ຄວາມແຕກຕ່າງໃນແກ່ນແທ້ ແລະ ການຈັດປະເພດຂອງພວກເຂົາສາມາດຖືກແຍກແຍະໄດ້ຜ່ານທັດສະນະຄະຕິທີ່ແຕກຕ່າງກັນທີ່ພວກເຂົາມີຕໍ່ຄວາມຈິງ. ບໍ່ວ່າຮູບລັກສະນະພາຍນອກຂອງຄົນໃດໜຶ່ງຈະເປັນແນວໃດກໍຕາມ, ບາງຄັ້ງຄົນໃດໜຶ່ງອາດມີໜ້າຕາທີ່ສົມສ່ວນ, ເບິ່ງຂ້ອນຂ້າງສຸພາບຮຽບຮ້ອຍ ແລະ ໃຈດີ ຫຼື ເບິ່ງຄືວ່າມີການສຶກສາ, ໄດ້ຮັບການອົບຮົມມາຢ່າງດີ, ມີສະຖານະ ແລະ ຄວາມສະຫງ່າງາມ ແລະ ເຖິງກັບເບິ່ງຄືວ່າມີກຽດ, ຍິ່ງໃຫຍ່ຫຼາຍ, ບໍ່ແມ່ນຄົນທຳມະດາ, ສິ່ງເຫຼົ່ານີ້ລ້ວນແຕ່ບໍ່ແມ່ນພື້ນຖານສຳລັບການກຳນົດລັກສະນະແກ່ນແທ້ຂອງພວກເຂົາ. ບໍ່ວ່າຮູບຮ່າງໜ້າຕາຂອງພວກເຂົາຈະເປັນແນວໃດ, ບໍ່ວ່າພວກເຂົາຈະສູງ ຫຼື ຕໍ່າ, ຕຸ້ຍ ຫຼື ຈ່ອຍ, ສີຜິວຂອງພວກເຂົາຈະເປັນແນວໃດ ຫຼື ຊີວິດຂອງພວກເຂົາຈະຮັ່ງມີ ຫຼື ທຸກຍາກກໍຕາມ, ສິ່ງເຫຼົ່ານີ້ບໍ່ມີສິ່ງໃດເລີຍທີ່ສາມາດສະແດງໃຫ້ເຫັນວ່າແກ່ນແທ້ຂອງພວກເຂົາແມ່ນຫຍັງຢ່າງແທ້ຈິງ. ການກຳນົດລັກສະນະແກ່ນແທ້ຂອງຄົນໃດໜຶ່ງບໍ່ສາມາດອີງໃສ່ມາດຕະຖານຂອງວັດທະນະທຳດັ້ງເດີມຂອງມະນຸດ ຫຼື ຄຳເວົ້າກ່ຽວກັບຄວາມປະພຶດທາງສິນທຳ ແລະ ບໍ່ສາມາດອີງໃສ່ຄຳຂວັນ ຫຼື ຄຳເວົ້າຍອດຮິດຂອງບຸກຄົນທີ່ມີຊື່ສຽງ ທີ່ຖືກສະຫຼຸບໂດຍຜູ້ຄົນຕະຫຼອດປະຫວັດສາດ ຫຼື ຄຳເວົ້າທີ່ເຮັດໃຫ້ຫຼົງຜິດຂອງພັກ-ລັດຖະບານ. ແລ້ວມັນຄວນອີງໃສ່ຫຍັງ? ຜູ້ຄົນຕ້ອງໃຊ້ພຣະທຳຂອງພຣະເຈົ້າ, ຄວາມຈິງທີ່ພຣະເຈົ້າສະແດງອອກ ແລະ ຂໍ້ຮຽກຮ້ອງຂອງພຣະເຈົ້າສຳລັບຜູ້ຄົນ ເປັນພື້ນຖານໃນການຕັດສິນ ແລະ ກຳນົດແກ່ນແທ້ຂອງຄົນປະເພດຕ່າງໆ. ຄົນເຮົາຕ້ອງບໍ່ຕັດສິນຜູ້ຄົນໂດຍອີງໃສ່ຮູບລັກສະນະພາຍນອກຂອງພວກເຂົາ, ພອນສະຫວັນຂອງພວກເຂົາ ຫຼື ຄວາມຮູ້ທີ່ພວກເຂົາໄດ້ຮັບມາຢ່າງເດັດຂາດ ແລະ ແນ່ນອນວ່າຕ້ອງບໍ່ອີງໃສ່ສະຖານະຂອງຄົນໃດໜຶ່ງ ຫຼື ບົດບາດທີ່ພວກເຂົາມີໃນສັງຄົມ ແລະ ໃນທ່າມກາງຜູ້ຄົນ. ວິທີການຕັດສິນຜູ້ຄົນແບບນັ້ນລ້ວນແຕ່ຜິດ. ຄົນເຮົາຕ້ອງຕັດສິນຜູ້ຄົນໂດຍອີງໃສ່ພຣະທຳຂອງພຣະເຈົ້າ; ມີພຽງແຕ່ພຣະທຳຂອງພຣະເຈົ້າເທົ່ານັ້ນທີ່ເປັນຄວາມຈິງ. ຢ່າງໜຶ່ງກໍຄື ມັນຕ້ອງອີງໃສ່ຄວາມຈິງ; ອີກຢ່າງໜຶ່ງ ມັນຕ້ອງອີງໃສ່ທັດສະນະຄະຕິຂອງຄົນໃດໜຶ່ງທີ່ມີຕໍ່ຄວາມຈິງ ແລະ ພວກເຂົາສາມາດຢັ່ງຮູ້ຄວາມຈິງໄດ້ ຫຼື ບໍ່. ມັນຖືກຕ້ອງທີ່ສຸດທີ່ຈະແຍກແຍະແກ່ນແທ້ຂອງຄົນໃດໜຶ່ງ ແລະ ກຳນົດການຈັດປະເພດຂອງພວກເຂົາໂດຍອີງໃສ່ຄວາມຈິງ. ຈະບໍ່ມີຂໍ້ຜິດພາດຢ່າງແນ່ນອນ.

ຄຸນລັກສະນະຂອງຜູ້ທີ່ກັບຊາດມາເກີດຈາກມະນຸດ

I. ການມີສະຕິຮູ້ສຶກຜິດຊອບ ແລະ ຄວາມສຳນຶກ

ຫຼັງຈາກທີ່ໂອ້ລົມກ່ຽວກັບການສະແດງອອກຂອງຄົນສອງປະເພດນັ້ນ ເຊິ່ງກໍຄືຜູ້ທີ່ກັບຊາດມາເກີດຈາກສັດ ແລະ ຜູ້ທີ່ກັບຊາດມາເກີດຈາກມານຮ້າຍແລ້ວ, ຕໍ່ໄປ ພວກເຮົາຄວນໂອ້ລົມກ່ຽວກັບການສະແດງອອກຂອງຜູ້ທີ່ກັບຊາດມາເກີດຈາກມະນຸດທີ່ແທ້ຈິງ. ຕອນນີ້ພວກເຮົາໄດ້ມາເຖິງພາກສ່ວນທີ່ສຳຄັນທີ່ສຸດແລ້ວ. ຜູ້ທີ່ກັບຊາດມາເກີດຈາກສັດມີການສະແດງອອກ ແລະ ລັກສະນະບາງຢ່າງເພື່ອສະແດງໃຫ້ເຫັນສິ່ງນີ້, ເຊັ່ນດຽວກັບຜູ້ທີ່ກັບຊາດມາເກີດຈາກມານຮ້າຍ. ສະນັ້ນ, ຜູ້ທີ່ກັບຊາດມາເກີດຈາກມະນຸດກໍມີການສະແດງອອກ ແລະ ລັກສະນະທີ່ສອດຄ່ອງກັນຄືກັນບໍ? (ມີ). ສິ່ງນີ້ແມ່ນແນ່ນອນ. ພວກເຮົາໄດ້ກ່າວເຖິງການສະແດງອອກ ແລະ ລັກສະນະພື້ນຖານບາງຢ່າງຂອງຄວາມເປັນມະນຸດທີ່ມະນຸດທີ່ແທ້ຈິງມີ. ມື້ນີ້, ພວກເຮົາຈະໂອ້ລົມກ່ຽວກັບການສະແດງອອກ ແລະ ລັກສະນະສະເພາະຂອງຜູ້ທີ່ກັບຊາດມາເກີດຈາກມະນຸດ. ເນື່ອງຈາກວ່າການຈັດປະເພດຂອງຄົນປະເພດນີ້ຄືມະນຸດ, ກ່ອນທີ່ພວກເຮົາຈະໂອ້ລົມກັນຢ່າງເປັນທາງການ, ກ່ອນອື່ນ ໃຫ້ພວກເຮົາລອງຄິດເບິ່ງວ່າລັກສະນະພື້ນຖານຂອງການເປັນມະນຸດແມ່ນຫຍັງ. ຫຼື ຜ່ານການທີ່ເຈົ້າມີປະຕິສຳພັນ ແລະ ການຄົບຫາກັບຜູ້ຄົນມາຫຼາຍປີ, ລັກສະນະໃດແດ່ທີ່ເຈົ້າໄດ້ສັງເກດເຫັນໃນຄົນປະເພດນີ້ທີ່ມີການຈັດປະເພດວ່າເປັນມະນຸດ? ການສະແດງອອກຂອງພວກເຂົາມີຫຍັງແດ່? ເວົ້າມາໂລດ. (ຄົນປະເພດນີ້ທີ່ມີການຈັດປະເພດວ່າເປັນມະນຸດມີສະຕິຮູ້ສຶກຜິດຊອບ ແລະ ຄວາມສຳນຶກ. ຕົວຢ່າງ: ຖ້າພວກເຂົາເຮັດບາງສິ່ງທີ່ຜິດ ຫຼື ເຮັດຜິດຕໍ່ຄົນໃດໜຶ່ງ ຫຼື ເຮັດບາງສິ່ງທີ່ລະເມີດຄວາມຈິງ, ພວກເຂົາກໍຈະຮູ້ສຶກຖືກຕຳໜິໃນສະຕິຮູ້ສຶກຜິດຊອບຂອງພວກເຂົາ). (ຢ່າງໜ້ອຍຄົນປະເພດນີ້ກໍສາມາດຢັ່ງຮູ້ຄວາມຈິງ, ຮັກສິ່ງທີ່ເປັນບວກ ແລະ ກຽດຊັງສິ່ງທີ່ເປັນລົບ. ສະຕິຮູ້ສຶກຜິດຊອບ ແລະ ຄວາມສຳນຶກຂອງພວກເຂົານັ້ນສົມບູນແບບ). ການທີ່ສາມາດຢັ່ງຮູ້ຄວາມຈິງໄດ້ນັ້ນເປັນມາດຕະຖານທີ່ຂ້ອນຂ້າງສູງ. ກ່ອນທີ່ພວກເຂົາຈະພົບພໍ້ກັບຄວາມຈິງ, ຄົນປະເພດນີ້ມີລັກສະນະຂອງຄວາມເປັນມະນຸດແບບໃດ? ແມ່ນຫຍັງຄືລັກສະນະຂອງການກະທຳ, ຄຳເວົ້າ ແລະ ວິທີທີ່ພວກເຂົາປະພຶດຕົນ ແລະ ການວາງຕົວໃນສັງຄົມ? ການສະແດງອອກ ແລະ ການເປີດເຜີຍຂອງຄວາມເປັນມະນຸດທີ່ປົກກະຕິທີ່ພວກເຂົາສະແດງໃຫ້ເຫັນມີຫຍັງແດ່? ນັ້ນກໍຄື ເມື່ອພວກເຂົາມີປະຕິສຳພັນ ແລະ ຄົບຫາກັບຜູ້ຄົນ, ພວກເຂົາມີການສະແດງອອກຫຍັງແດ່ທີ່ເຮັດໃຫ້ຄົນອື່ນເຫັນວ່າພວກເຂົາເປັນບຸກຄົນທີ່ເປັນບວກ? (ພວກເຂົາຂ້ອນຂ້າງມີເຫດຜົນ, ພວກເຂົາໃຈດີ, ພວກເຂົາບໍ່ເຮັດສິ່ງທີ່ຫຼອກລວງ ຫຼື ທຳຮ້າຍຄົນອື່ນ ແລະ ພວກເຂົາບໍ່ມີເຈດຕະນາທີ່ຈະທຳຮ້າຍຄົນອື່ນ). ສິ່ງທີ່ພວກເຈົ້າສາມາດຄິດໄດ້ກໍຄືການສະແດງອອກທີ່ເປັນບວກເຫຼົ່ານີ້ ເຊິ່ງຂ້ອນຂ້າງສອດຄ່ອງກັບຄວາມເປັນມະນຸດ, ເຊິ່ງເປັນການສະແດງອອກຂອງຄົນດີໃນຄວາມຄິດຂອງຜູ້ຄົນ. ການເປັນຄົນໃຈດີ, ບໍ່ຫຼອກລວງ ຫຼື ທຳຮ້າຍຄົນອື່ນ, ຮັກສາສັດຈະ, ມີຄວາມຮັບຜິດຊອບ, ສາມາດເຂົ້າກັບຄົນອື່ນໄດ້ດີ, ປາຖະໜາສິ່ງທີ່ເປັນບວກ ແລະ ກຽດຊັງສິ່ງທີ່ເປັນລົບ, ສິ່ງເຫຼົ່ານີ້ລ້ວນແຕ່ເປັນການສະແດງອອກທີ່ເປັນບວກບາງຢ່າງຂອງຄວາມເປັນມະນຸດ. ຍັງມີອີກບໍ? (ຍັງມີການມີຄວາມເຂົ້າໃຈຝ່າຍວິນຍານນຳອີກ, ນັ້ນກໍຄືການທີ່ສາມາດເຂົ້າໃຈພຣະທຳຂອງພຣະເຈົ້າໄດ້). ການມີຄວາມເຂົ້າໃຈຝ່າຍວິນຍານນັ້ນບໍ່ກ່ຽວຂ້ອງກັບຄວາມເປັນມະນຸດ ເຊິ່ງພວກເຮົາກຳລັງສົນທະນາກັນຢູ່ໃນປັດຈຸບັນ. ໂດຍຫຼັກແລ້ວ ພວກເຮົາກຳລັງເວົ້າເຖິງມຸມມອງຕ່າງໆຂອງຜູ້ຄົນທີ່ມີຄວາມເປັນມະນຸດໃນການຈັດການກັບເລື່ອງຕ່າງໆ, ພ້ອມທັງການສະແດງອອກແຫ່ງແກ່ນແທ້ຂອງການປະພຶດຕົນຂອງຄົນໃດໜຶ່ງ ແລະ ການປະຕິບັດຕໍ່ຄົນອື່ນ, ຫຼັກການ ແລະ ມາດຕະຖານຂັ້ນຕໍ່າຂອງພວກເຂົາເມື່ອເວົ້າເຖິງການປະພຶດຕົນ ແລະ ການກະທຳຂອງພວກເຂົາ ແລະ ອື່ນໆ. ການສະແດງອອກທີ່ເປັນບວກຂອງຄວາມເປັນມະນຸດທີ່ຜູ້ຄົນສາມາດເຫັນໄດ້ ແລະ ຮຽນຮູ້ໄດ້ນັ້ນມີຈຳນວນໜ້ອຍ. ເບິ່ງຄືວ່າຜູ້ທີ່ຢູ່ໃນທ່າມກາງມະນຸດຊາດທີ່ເຂົ້າໃຈວິທີປະພຶດຕົນນັ້ນຫາຍາກຢ່າງແທ້ຈິງ. ມັນຈຶ່ງບໍ່ແປກໃຈເລີຍທີ່ຫຼາຍຄົນເວົ້າວ່າພວກເຂົາລົ້ມເຫຼວໃນການປະພຶດຕົນ. ລອງເບິ່ງວິທີທີ່ນັກສະແດງໃນຮູບເງົາ ແລະ ລາຍການໂທລະພາບສະແດງເປັນຕົວລະຄອນເປັນຄົນດີ, ເມື່ອເວົ້າເຖິງການເປີດເຜີຍມຸມມອງ, ການສະແດງອອກ ຫຼື ທັດສະນະຄະຕິໃດໜຶ່ງໃນເລື່ອງໃດໜຶ່ງ, ນັກສະແດງກໍບໍ່ຮູ້ວ່າຈະສະແດງ ຫຼື ສະແດງມັນອອກມາແນວໃດ ແລະ ຄວາມເຂົ້າໃຈຂອງພວກເຂົາໃນຂົງເຂດນີ້ກໍວ່າງເປົ່າ. ຖ້າເຈົ້າຂໍໃຫ້ພວກເຂົາສະແດງເປັນນັກເລງ, ອັນທະພານ, ຫົວໜ້າມາເຟຍ, ໂສເພນີ, ຜູ້ຍິງທີ່ສຳສ່ອນ ຫຼື ຄົນທີ່ມີຊື່ສຽງ ຫຼື ຍິ່ງໃຫຍ່, ພວກເຂົາກໍສາມາດສະແດງບົດບາດນັ້ນໄດ້ເປັນຢ່າງດີ, ໂດຍສະແດງໃຫ້ເຫັນເຖິງທຸກທ່າທາງ, ທຸກຄຳເວົ້າ ແລະ ການກະທຳຂອງຄົນເຫຼົ່ານີ້, ແມ່ນແຕ່ການເຫຼືອບເບິ່ງພຽງຄັ້ງດຽວ, ດ້ວຍຄວາມມີຊີວິດຊີວາ ແລະ ຄວາມສະເພາະເຈາະຈົງຢ່າງແທ້ຈິງ. ຜູ້ຊົມບາງຄົນ, ຫຼັງຈາກທີ່ເຫັນພວກເຂົາສະແດງບົດບາດທີ່ເປັນລົບ, ກໍເຖິງກັບເຂົ້າໃຈຜິດວ່າພວກເຂົາເປັນຄົນບໍ່ດີຈາກລາຍການນັ້ນແທ້ໆ ແລະ ຈະຢາກຕີພວກເຂົາຖ້າໄດ້ພົບພໍ້ຕົວຈິງ. ເບິ່ງແມວ່າພວກເຂົາສະແດງບົດບາດຂອງພວກເຂົາໄດ້ຢ່າງມີຊີວິດຊີວາສໍ່າໃດ, ພວກເຂົາເຮັດໃຫ້ຄົນບໍ່ດີຜູ້ນັ້ນມີຊີວິດຂຶ້ນມາແທ້ໆ. ແລ້ວເມື່ອເວົ້າເຖິງການສະແດງເປັນຄົນດີເດ? ຜູ້ຄົນສາມາດໄດ້ຮັບແຮງບັນດານໃຈບາງຢ່າງຈາກການສະແດງຂອງພວກເຂົາ, ໂດຍຮູ້ວິທີການເປັນຄົນທີ່ມີຄວາມເປັນມະນຸດບໍ? ບໍ່ມີນັກສະແດງແບບນັ້ນແທ້ໆ. ມະນຸດຊາດນັ້ນວ່າງເປົ່າເມື່ອເວົ້າເຖິງວິທີການເປັນຄົນທີ່ມີຄວາມເປັນມະນຸດ. ບໍ່ພຽງແຕ່ນັກຂຽນບົດ ແລະ ຜູ້ກຳກັບຈະວ່າງເປົ່າເທົ່ານັ້ນ, ແຕ່ຜູ້ຊົມກໍຍັງວ່າງເປົ່າອີກດ້ວຍ, ບໍ່ມີໃຜເຂົ້າໃຈວ່າການມີຄວາມເປັນມະນຸດໝາຍຄວາມວ່າແນວໃດ. ດັ່ງນັ້ນ, ມັນຈຶ່ງຖືກສະແດງອອກມາດ້ວຍຄວາມວ່າງເປົ່າຢ່າງສິ້ນເຊີງໃນຮູບເງົາ ແລະ ລາຍການໂທລະພາບ. ຕົວຢ່າງ: ເມື່ອນັກສະແດງໄດ້ສະແດງເປັນສະມາຊິກພັກກອມມູນິດທີ່ກຳລັງຫຼັບຕາລົງກ່ອນທີ່ລາວຈະຕາຍ, ຜູ້ຊົມກໍເວົ້າວ່າ: “ລາວຍັງບໍ່ຕາຍຢ່າງແນ່ນອນ, ລາວຍັງບໍ່ໄດ້ຈ່າຍຄ່າທຳນຽມພັກຂອງລາວເລີຍ!” ແນ່ນອນວ່າ ໃນເວລາບໍ່ຮອດໜຶ່ງວິນາທີ, ລາວກໍມືນຕາຂຶ້ນ ແລະ ດ້ວຍຄວາມສັ່ນເທົາ, ລາວກໍເອົາເງິນຫຼຽນສອງສາມຫຼຽນອອກມາຈາກຖົງຂອງລາວ ໂດຍເວົ້າວ່າ: “ນີ້ຄືຄ່າທຳນຽມພັກຂອງຂ້ອຍ. ຂ້ອຍບໍ່ສາມາດຕິດໜີ້ພັກໄດ້. ຂໍໃຫ້ພັກຈົ່ງວາງໃຈ. ເມື່ອຂ້ອຍໄປເຖິງອີກໂລກໜຶ່ງ, ຂ້ອຍກໍຍັງຈະຈົງຮັກພັກດີຕໍ່ພັກຢ່າງໝັ້ນຄົງ, ແມ່ນແຕ່ຈົນເຖິງຄວາມຕາຍ!” ເມື່ອນັ້ນ ລາວຈຶ່ງຕາຍຕາຫຼັບໄດ້. ນີ້ຄືວິທີທີ່ຄົນທີ່ມີຄວາມເປັນມະນຸດຖືກສະແດງອອກໃນຮູບເງົາ ແລະ ລາຍການໂທລະພາບ. ໃນສາຍຕາຂອງຜູ້ຊົມ, ຄວາມຈິງແລ້ວມັນວ່າງເປົ່າຢ່າງສິ້ນເຊີງ. ຄົນແບບນັ້ນບໍ່ມີຢູ່ໃນຊີວິດຈິງ ແລະ ມັນຍາກຫຼາຍສຳລັບຜູ້ຄົນທີ່ຈະບັນລຸສິ່ງນີ້ໄດ້. ສະນັ້ນ, ມະນຸດຊາດພຽງແຕ່ບໍ່ເຂົ້າໃຈວ່າຄວາມເປັນມະນຸດທີ່ແທ້ຈິງແມ່ນຫຍັງ ແລະ ມັນຍາກຫຼາຍສຳລັບພວກເຂົາທີ່ຈະກຳນົດມາດຕະຖານຂອງມັນໄດ້. ບໍ່ວ່າມາດຕະຖານຈະຖືກຕັ້ງໄວ້ສູງເກີນໄປ ແລະ ມັນວ່າງເປົ່າຢ່າງສິ້ນເຊີງ ຫຼື ຜູ້ຄົນກໍມືດແປດດ້ານ ແລະ ຕັ້ງມັນຂຶ້ນມາຕາມອຳເພີໃຈ. ຄວາມຈິງແລ້ວ, ຄວາມເປັນມະນຸດທີ່ມະນຸດທີ່ແທ້ຈິງມີນັ້ນລຽບງ່າຍຫຼາຍ. ມັນລຽບງ່າຍສໍ່າໃດ? ມັນເປັນສິ່ງທີ່ຢູ່ໃກ້ຕົວເຈົ້າ, ເປັນສິ່ງທີ່ເຈົ້າສາມາດບັນລຸໄດ້. ການທີ່ຢູ່ໃກ້ຕົວເຈົ້າໝາຍຄວາມວ່າແນວໃດ? ມັນໝາຍຄວາມວ່າມັນສຳພັນກັບຊີວິດຈິງຫຼາຍ, ແທ້ຈິງຫຼາຍ, ພາວະວິໄສຫຼາຍ, ບໍ່ວ່າງເປົ່າເລີຍ. ເພາະວ່າມັນພາວະວິໄສ ແລະ ສຳພັນກັບຊີວິດຈິງຫຼາຍ, ຜູ້ຄົນຈຶ່ງຮູ້ສຶກວ່າມັນທຳມະດາຫຼາຍ ແລະ ບໍ່ຄຸ້ມຄ່າທີ່ຈະກ່າວເຖິງເລີຍ, ແຮງໄກທີ່ຈະຮູ້ສຶກວ່າການສະແດງອອກເຫຼົ່ານີ້ແມ່ນສິ່ງທີ່ມະນຸດຊາດຄວນສະແດງໃຫ້ເຫັນ. ມະນຸດຊາດນີ້ເຊີດຊູສິ່ງທີ່ຍິ່ງໃຫຍ່, ສູງສົ່ງ ແລະ ໜ້າປະທັບໃຈ. ຫຼາຍຄົນບໍ່ພຽງແຕ່ບໍ່ມີການສະແດງອອກຂອງຄວາມເປັນມະນຸດທີ່ແທ້ຈິງເທົ່ານັ້ນ, ແຕ່ຍັງລັງກຽດພວກມັນອີກດ້ວຍ ເພາະວ່າການສະແດງອອກຂອງຄວາມເປັນມະນຸດທີ່ປົກກະຕິນັ້ນສຳພັນກັບຊີວິດຈິງຫຼາຍ, ທຳມະດາຫຼາຍ, ສາມັນຫຼາຍ ແລະ ກົງກັນຂ້າມ ພວກເຂົາພັດໄລ່ຕາມເສາະຫາ ແລະ ເຄົາລົບຄວາມຮູ້. ດ້ວຍວິທີນີ້, ກະແສທີ່ຊົ່ວຮ້າຍຈຶ່ງໄດ້ກໍ່ຕົວຂຶ້ນໃນທົ່ວສັງຄົມ, ເຊິ່ງເປັນກະແສທີ່ລັງກຽດ ແລະ ດູຖູກການສະແດງອອກຂອງມະນຸດທີ່ແທ້ຈິງ. ແມ່ນແຕ່ຄົນທີ່ມີຄວາມເປັນມະນຸດຢ່າງແທ້ຈິງກໍບໍ່ຮູ້ສຶກວ່າການປະພຶດຕົນແບບນີ້ຄືການເປັນມະນຸດທີ່ແທ້ຈິງ ຫຼື ເປັນຄົນທີ່ມີຄວາມເປັນມະນຸດ. ໃນທາງກົງກັນຂ້າມ, ພວກເຂົາສະແຫວງຫາທີ່ຈະກາຍເປັນຄົນທີ່ເອີ້ນວ່າສູງສົ່ງ ແລະ ພິເສດ ເຊິ່ງໄດ້ຮັບການສະໜັບສະໜູນຈາກກະແສທີ່ຊົ່ວຮ້າຍຂອງສັງຄົມ. ສິ່ງນີ້ປະຕິເສດ ແລະ ປົກປິດແກ່ນແທ້ຄວາມເປັນມະນຸດທີ່ຄົນບາງຄົນທີ່ມີຄວາມເປັນມະນຸດມີ. ຄຳວ່າ “ປົກປິດ” ໃນທີ່ນີ້ໝາຍຄວາມວ່າແນວໃດ? ມັນໝາຍຄວາມວ່າບໍ່ມີໃຜຖືວ່າເຈົ້າເປັນຄົນທີ່ມີຄວາມເປັນມະນຸດ. ມັນໝາຍຄວາມວ່າບໍ່ວ່າເຈົ້າຈະເຮັດຫຍັງກໍຕາມ, ຄົນອື່ນກໍຈະກີດກັນເຈົ້າ ແລະ ດູຖູກເຈົ້າ ແລະ ເຈົ້າບໍ່ມີບ່ອນທີ່ຈະໃຊ້ຄວາມສາມາດພິເສດຂອງເຈົ້າໃນທ່າມກາງຜູ້ຄົນ, ບໍ່ມີບ່ອນໃຫ້ເຈົ້າເວົ້າ ແລະ ບໍ່ມີໂອກາດໃຫ້ເຈົ້າໄດ້ນຳໃຊ້ຈຸດແຂງຂອງເຈົ້າ. “ປະຕິເສດ” ໝາຍຄວາມວ່າຄວາມເປັນມະນຸດທີ່ປົກກະຕິຂອງເຈົ້າພຽງແຕ່ບໍ່ຄຸ້ມຄ່າໃຫ້ກ່າວເຖິງໃນທ່າມກາງມະນຸດຊາດທີ່ເສື່ອມຊາມ. ການມີຄວາມເປັນມະນຸດບໍ່ແມ່ນສິ່ງທີ່ພວກເຂົາສະໜັບສະໜູນ. ພວກເຂົາສະໜັບສະໜູນຫຍັງ? ພວກເຂົາສະໜັບສະໜູນການເອົາໃຈຝູງຊົນ, ການເປັນຄົນທີ່ລື່ນໄຫຼ, ການຍົກຍ້ອງ, ການປະຈົບປະແຈງ, ການຕົວະ ແລະ ການຫຼອກລວງ, ການທີ່ສາມາດເວົ້າຫຍັງກໍໄດ້ ບໍ່ວ່າມັນຈະຫວານຈົນໜ້າຂີ້ດຽດ ຫຼື ກົງກັນຂ້າມກັບຄວາມຮູ້ສຶກທີ່ແທ້ຈິງຂອງພວກເຂົາສໍ່າໃດກໍຕາມ. ການເວົ້າຄວາມຈິງຈະບໍ່ເຮັດໃຫ້ເຈົ້າກ້າວໜ້າໃນສັງຄົມນີ້. ບໍ່ວ່າຄວາມເປັນມະນຸດຂອງເຈົ້າຈະດີສໍ່າໃດກໍຕາມ, ສັງຄົມນີ້ກໍບໍ່ສະໜັບສະໜູນມັນ ແລະ ຈະປະຕິເສດມັນ. ຖ້າເຈົ້າເວົ້າບາງສິ່ງທີ່ເປັນບວກ, ຍຸຕິທຳ ຫຼື ເປັນທຳ ຫຼື ຄຳເວົ້າທີ່ມີສະຕິຮູ້ສຶກຜິດຊອບ, ຖ້າເຈົ້າເວົ້າບາງສິ່ງທີ່ມີເຫດຜົນໃນຂະນະທີ່ຮູ້ຈັກທີ່ທາງຂອງຕົນເອງ, ພວກເຂົາກໍຈະກີດກັນເຈົ້າ, ປະຕິເສດເຈົ້າ ແລະ ດູຖູກເຈົ້າ. ຍັງມີບາງຄົນທີ່ຈະເຍາະເຍີ້ຍເຈົ້າ, ສຽດສີເຈົ້າ, ເຮັດໃຫ້ເຈົ້າອັບອາຍ ແລະ ຈາກນັ້ນກໍລວບລວມກຳລັງ ແລະ ອຳນາດທີ່ຊົ່ວຊ້າທັງໝົດເພື່ອໂຈມຕີ ແລະ ຂັບໄລ່ເຈົ້າ, ໃນທີ່ສຸດກໍເຮັດໃຫ້ເຈົ້າຮູ້ສຶກອັບອາຍເກີນກວ່າທີ່ຈະສະແດງໜ້າຂອງເຈົ້າ, ເຮັດໃຫ້ເຈົ້າປະຕິເສດຕົນເອງ. ໃນທີ່ສຸດເຈົ້າກໍຈະຄິດວ່າ: “ຂ້ອຍບໍ່ດີ, ຂ້ອຍບໍ່ສາມາດປັບຕົວເຂົ້າກັບກະແສຂອງສັງຄົມ ຫຼື ກັບຄົນເຫຼົ່ານີ້ໄດ້. ຂ້ອຍບໍ່ຮູ້ວິທີດຳເນີນກົນອຸບາຍ, ຂ້ອຍບໍ່ສາມາດວາງແຜນຊົ່ວ ຫຼື ມີເລ່ຫຼ່ຽມໄດ້, ສະນັ້ນ ມັນຈຶ່ງຍາກຫຼາຍສຳລັບຂ້ອຍທີ່ຈະຢູ່ລອດໃນທ່າມກາງຄົນເຫຼົ່ານີ້”. ເຈົ້າເລີ່ມຮູ້ສຶກຕໍ່າຕ້ອຍຫຼາຍ, ຮູ້ສຶກວ່າບໍ່ສາມາດກົມກືນກັບຄົນເຫຼົ່ານີ້ໄດ້. ຄວາມຈິງແລ້ວ, ເຈົ້າບໍ່ສາມາດຊຶມຊັບປັດຊະຍາສຳລັບການກະທຳທາງໂລກຂອງພວກເຂົາ, ວິທີການ ແລະ ເລ່ຫຼ່ຽມໃນການຈັດການກັບເລື່ອງຕ່າງໆຂອງພວກເຂົາ ແລະ ວິທີການເອົາຕົວລອດຂອງພວກເຂົາໄດ້. ຫຼັງຈາກທີ່ຖືກປະຕິເສດໂດຍກະແສທີ່ຊົ່ວຮ້າຍນີ້ ແລະ ຄົນຊົ່ວຮ້າຍເຫຼົ່ານີ້, ເຈົ້າກໍປະຕິເສດຄວາມເປັນມະນຸດຂອງເຈົ້າເອງ ແລະ ຈາກນັ້ນກໍພະຍາຍາມທຸກວິທີທາງທີ່ເປັນໄປໄດ້ເພື່ອປັບຕົວໃຫ້ເຂົ້າກັບພວກເຂົາ, ເພື່ອຕິດຕາມພວກເຂົາ, ເພື່ອກົມກືນເຂົ້າກັບສັງຄົມ, ເພື່ອກົມກືນກັບຄົນຊົ່ວຮ້າຍເຫຼົ່ານີ້ ແລະ ເພື່ອກົມກືນເຂົ້າກັບກະແສທີ່ຊົ່ວຮ້າຍນີ້. ເຈົ້າພະຍາຍາມຮຽນແບບວິທີທີ່ຄົນອື່ນໃຊ້ກົນອຸບາຍ, ເລ່ຫຼ່ຽມ ແລະ ແຜນຊົ່ວ ແລະ ເຈົ້າຍັງພະຍາຍາມຮຽນແບບວິທີທີ່ຄົນອື່ນກ່າວຄຳຍົກຍ້ອງ, ຄຳເວົ້າທີ່ຫວານຈົນໜ້າຂີ້ດຽດ ແລະ ຄຳເວົ້າທີ່ກົງກັນຂ້າມກັບຄວາມຮູ້ສຶກທີ່ແທ້ຈິງຂອງພວກເຂົາ. ແຕ່ບໍ່ວ່າເຈົ້າຈະພະຍາຍາມຮຽນແບບສິ່ງເຫຼົ່ານີ້ຫຼາຍສໍ່າໃດ ແລະ ບໍ່ວ່າເຈົ້າຈະທຸ່ມເທຄວາມພະຍາຍາມຫຼາຍສໍ່າໃດກໍຕາມ, ສະຫຼຸບແລ້ວ, ເຈົ້າກໍຮູ້ສຶກວ່າສິ່ງເຫຼົ່ານີ້ບໍ່ແມ່ນຄຳເວົ້າທີ່ເຈົ້າຢາກເວົ້າ ຫຼື ສິ່ງທີ່ເຈົ້າຢາກເຮັດ. ທຸກຄຳທີ່ເຈົ້າເວົ້ານັ້ນກົງກັນຂ້າມກັບຄວາມຮູ້ສຶກທີ່ແທ້ຈິງຂອງເຈົ້າ ແລະ ທຸກສິ່ງທີ່ເຈົ້າເຮັດກໍເຮັດໃຫ້ເຈົ້າຮູ້ສຶກຖືກຕຳນິໃນສະຕິຮູ້ສຶກຜິດຊອບຂອງເຈົ້າ; ເຈົ້າຮູ້ສຶກວ່ານີ້ບໍ່ແມ່ນສິ່ງທີ່ເຈົ້າຄວນເວົ້າ ຫຼື ຄວນເຮັດ. ເຈົ້າດຳລົງຊີວິດໂດຍການໃສ່ໜ້າກາກແບບນີ້ທຸກມື້. ເຖິງແມ່ນວ່າເບິ່ງຄືວ່າໃນແງ່ຂອງພຶດຕິກຳ, ຄຳເວົ້າ ຫຼື ຄວາມຄິດ ແລະ ມຸມມອງບາງຢ່າງ ເຈົ້າໄດ້ກົມກືນເຂົ້າກັບກະແສທີ່ຊົ່ວຮ້າຍນີ້ ແລະ ກົມກືນກັບມະນຸດຊາດທີ່ເສື່ອມຊາມນີ້ແລ້ວ, ແຕ່ເລິກໆຢູ່ຂ້າງໃນ, ເຈົ້າກໍເຈັບປວດ, ຖືກກົດດັນ ແລະ ຄຽດແຄ້ນ. ຫຼັງຈາກທີ່ມີປະສົບການຊີວິດແບບນັ້ນແລ້ວ, ເຈົ້າກໍເລີ່ມປາຖະໜາການປະຕິບັດທີ່ເປັນທຳ ແລະ ຍຸຕິທຳ, ປາຖະໜາສິ່ງທີ່ເປັນບວກ ແລະ ປາຖະໜາຄວາມສະຫວ່າງ. ສະນັ້ນ, ຄົນແບບນັ້ນມີລັກສະນະຂອງຄວາມເປັນມະນຸດແບບໃດທີ່ເຮັດໃຫ້ພວກເຂົາມີຄວາມຮູ້ສຶກແບບນັ້ນ ແລະ ມີປະສົບການແບບນັ້ນໃນທ່າມກາງຄົນອື່ນ ແລະ ກະແສທີ່ຊົ່ວຮ້າຍ? ຄວາມຈິງແລ້ວ, ມັນລຽບງ່າຍຫຼາຍ: ເມື່ອຄົນໃດໜຶ່ງມີແກ່ນແທ້ຄວາມເປັນມະນຸດແຫ່ງສະຕິຮູ້ຶສຶກຜິດຊອບ ແລະ ຄວາມສຳນຶກ, ພວກເຂົາກໍຈະມີປະສົບການແບບນັ້ນເມື່ອດຳລົງຊີວິດຢູ່ໃນທ່າມກາງຜູ້ຄົນ.

ສະຕິຮູ້ສຶກຜິດຊອບ ແລະ ຄວາມສຳນຶກແມ່ນສອງສິ່ງທີ່ເປັນພື້ນຖານທີ່ສຸດທີ່ຜູ້ທີ່ມີຄວາມເປັນມະນຸດຄວນມີ. ເຖິງແມ່ນວ່າສອງສິ່ງນີ້ຈະຖືກສົນທະນາກັນເທື່ອແລ້ວເທື່ອເລົ່າ, ແຕ່ພວກມັນກໍມີຄວາມສຳຄັນຢ່າງຍິ່ງສຳລັບຜູ້ຄົນ ແລະ ຍັງເປັນເກນທີ່ສຳຄັນທີ່ສຸດສຳລັບການປະເມີນວ່າການຈັດປະເພດຂອງຄົນໃດໜຶ່ງແມ່ນມະນຸດ ຫຼື ບໍ່. ໂດຍສະເພາະແລ້ວ ສະຕິຮູ້ສຶກຜິດຊອບໝາຍເຖິງຫຍັງ? ເຮົາເຄີຍເວົ້າມາກ່ອນແລ້ວວ່າ ສະຕິຮູ້ສຶກຜິດຊອບແມ່ນຄວາມສາມາດທີ່ເກີດຂຶ້ນໃນຫົວໃຈຂອງຄົນເຮົາ ແລະ ມັນສ້າງຂໍ້ກຳນົດບາງຢ່າງໃຫ້ກັບຜູ້ຄົນ ແລະ ໂດຍຫຼັກແລ້ວແມ່ນສະແດງອອກໃນຫຼັກການຂອງການປະພຶດຕົນ ແລະ ມາດຕະຖານຂັ້ນຕໍ່າຂອງການປະພຶດຕົນ. ໂດຍສະເພາະແລ້ວ, ຫຼັກຄວາມເຊື່ອຂອງຄົນໃດໜຶ່ງສຳລັບການປະພຶດຕົນ, ຫຼັກການຂອງພວກເຂົາສຳລັບການປະພຶດຕົນ ແລະ ການຮັບມືກັບໂລກ ແລະ ການເປີດເຜີຍຄວາມເປັນມະນຸດຂອງພວກເຂົາ ສາມາດພິສູດໄດ້ວ່າພວກເຂົາມີສະຕິຮູ້ສຶກຜິດຊອບ ຫຼື ບໍ່. ເມື່ອກີ້ນີ້, ເມື່ອເຮົາຖາມວ່າ ໂດຍສະເພາະແລ້ວສະຕິຮູ້ສຶກຜິດຊອບໝາຍເຖິງຫຍັງ, ພວກເຈົ້າກໍບໍ່ສາມາດຕອບໄດ້. ພວກເຈົ້າເນັ້ນໃສ່ພຽງແຕ່ສິ່ງທີ່ພວກເຈົ້າຖືວ່າເປັນຄວາມຈິງທີ່ເລິກເຊິ່ງ, ແຕ່ສຳລັບຄວາມຈິງປະເພດນີ້, ພວກເຈົ້າຮູ້ສຶກວ່າພວກມັນນ້ອຍເກີນໄປ, ທຳມະດາເກີນໄປ ແລະ ບໍ່ສຳຄັນເກີນກວ່າທີ່ຈະກ່າວເຖິງ, ສະນັ້ນ ພວກເຈົ້າຈຶ່ງບໍ່ສົນໃຈພວກມັນເລີຍ ແລະ ບໍ່ຖືວ່າພວກມັນສຳຄັນ. ຖ້າຄົນໃດໜຶ່ງມີສະຕິຮູ້ສຶກຜິດຊອບ, ມັນໝາຍຄວາມວ່າຄວາມເປັນມະນຸດຂອງພວກເຂົາມີສອງຄຸນລັກສະນະຄື: ຢ່າງໜຶ່ງຄືຄວາມຊື່ກົງ ແລະ ອີກຢ່າງໜຶ່ງຄືຄວາມໃຈດີ. ເຈົ້າອາດຈະບໍ່ສາມາດບອກໄດ້ຈາກຮູບລັກສະນະພາຍນອກວ່າຄົນໃດໜຶ່ງໃຈດີ ຫຼື ບໍ່, ແຕ່ຖ້າຄົນໃດໜຶ່ງໃຈດີ, ເຈົ້າກໍຈະຮູ້ທັນທີທີ່ເຈົ້າຄົບຫາກັບພວກເຂົາ. ແມ່ນຫຍັງຄືພື້ນຖານສຳລັບການປະເມີນວ່າຄົນໃດໜຶ່ງຊື່ກົງ ຫຼື ບໍ່? ມັນຄືຫຼັກການຂອງພວກເຂົາສຳລັບການປະພຶດຕົນ ແລະ ການຮັບມືກັບໂລກ. ຖ້າພວກເຂົາເຈົ້າເລ່, ມີເລ່ຫຼ່ຽມ, ປະສົງຮ້າຍ, ມີປະສົບການທາງໂລກ ແລະ ມີກົນອຸບາຍ ແລະ ຍາກທີ່ຈະເຂົ້າໃຈໃນວິທີທີ່ພວກເຂົາປະພຶດຕົນ ແລະ ຮັບມືກັບໂລກ, ແລ້ວຄົນຜູ້ນີ້ກໍບໍ່ຊື່ກົງຢ່າງແນ່ນອນ. ຖ້າວິທີການປະພຶດຕົນ ແລະ ການຮັບມືກັບໂລກຂອງພວກເຂົາລຽບງ່າຍຫຼາຍ, ກົງໄປກົງມາຫຼາຍ, ເປີດເຜີຍຫຼາຍ, ຖ້າພວກເຂົາເວົ້າຢ່າງກົງໄປກົງມາກັບຄົນອື່ນ, ບໍ່ມີສ່ວນຮ່ວມໃນຄວາມຄົດໂກງ ຫຼື ການຫຼອກລວງເມື່ອມີປະຕິສຳພັນກັບຜູ້ຄົນ, ເວົ້າ ແລະ ກະທຳໂດຍປາສະຈາກຄວາມຫຼອກລວງ, ໂດຍເອີ້ນສີດຳວ່າສີດຳ ແລະ ສີຂາວວ່າສີຂາວ, ແຍກແຍະສິ່ງດັ່ງກ່າວຢ່າງຊັດເຈນຫຼາຍ, ສາມາດຍຶດໝັ້ນໃນສິ່ງທີ່ເປັນບວກ ແລະ ບໍ່ປະນີປະນອມກັບກຳລັງທີ່ຊົ່ວຮ້າຍ, ແລ້ວຄົນຜູ້ນີ້ກໍຂ້ອນຂ້າງເປັນຄົນຊື່ກົງ. ຖ້າຄົນໃດໜຶ່ງທັງຊື່ກົງ ແລະ ໃຈດີ, ແລ້ວຄົນຜູ້ນີ້ກໍມີສະຕິຮູ້ສຶກຜິດຊອບ, ພວກເຂົາມີຄຸນລັກສະນະຂັ້ນຕໍ່າຂອງຄວາມເປັນມະນຸດ. ອີກຄຸນລັກສະນະໜຶ່ງຂອງຄວາມເປັນມະນຸດກໍຄືຄວາມສຳນຶກ. ຄວາມສຳນຶກຍັງເປັນຄຳສັບ ແລະ ຫົວຂໍ້ທີ່ພວກເຮົາມັກຈະສົນທະນາກັນ, ແຕ່ບໍ່ເຄີຍມີໃຜກຳນົດຢ່າງຊັດເຈນວ່າຄວາມສຳນຶກແມ່ນຫຍັງ. ສິ່ງໃດທີ່ລວມຢູ່ໃນຄວາມສຳນຶກ ແລະ ການສະແດງອອກປະເພດໃດທີ່ປະກອບເປັນການສະແດງອອກຂອງການມີຄວາມສຳນຶກ, ພວກເຈົ້າຊັດເຈນກ່ຽວກັບເລື່ອງນີ້ບໍ? ຄົນສ່ວນໃຫຍ່ບໍ່ຄ່ອຍຊັດເຈນປານໃດ; ຄວາມເຂົ້າໃຈຂອງພວກເຂົາໃນຂົງເຂດນີ້ຍັງຂ້ອນຂ້າງຄຸມເຄືອ. ສະນັ້ນ, ການມີຄວາມສຳນຶກໝາຍຄວາມວ່າແນວໃດ? ມັນໝາຍເຖິງການທີ່ສາມາດເວົ້າໃນສິ່ງທີ່ຄວນເວົ້າ ແລະ ເຮັດໃນສິ່ງທີ່ຄວນເຮັດ ໃນຂະນະທີ່ຮັບເອົາຈຸດຢືນທີ່ຖືກຕ້ອງ; ນີ້ຄືການມີຄວາມສຳນຶກ. ຖ້າເຈົ້າເປັນຄົນທີ່ມີຄວາມເປັນມະນຸດ, ແລ້ວຄຳເວົ້າ ແລະ ການກະທຳຂອງເຈົ້າກໍຈະມີຄວາມພໍດີ. ເຈົ້າຈະຮູ້ວ່າຄຳເວົ້າໃດທີ່ເຈົ້າຄວນເວົ້າ, ສິ່ງໃດທີ່ເຈົ້າຄວນເຮັດ, ຈຸດຢືນຂອງເຈົ້າຄວນເປັນແນວໃດໃນການເວົ້າຄຳເວົ້າເຫຼົ່ານີ້ ແລະ ລັກສະນະການເວົ້າໃດທີ່ເຈົ້າຄວນໃຊ້ເພື່ອສະແດງເຖິງເລື່ອງໃດໜຶ່ງ, ພາຍໃນສະພາບແວດລ້ອມປັດຈຸບັນ ແລະ ໂດຍອີງໃສ່ຕົວຕົນ ແລະ ສະຖານະຂອງເຈົ້າ. ເຈົ້າຈະມີມາດຕະຖານ ແລະ ຄວາມພໍດີໃນໃຈຂອງເຈົ້າສຳລັບສິ່ງເຫຼົ່ານີ້. ນັ້ນກໍຄື ຄວາມສຳນຶກຂອງເຈົ້າຈະສາມາດຄວບຄຸມຄຳເວົ້າ ແລະ ພຶດຕິກຳຂອງເຈົ້າໄດ້, ເຮັດໃຫ້ຄຳເວົ້າ ແລະ ພຶດຕິກຳຂອງເຈົ້າເໝາະສົມ, ເພື່ອໃຫ້ຄົນອື່ນເຫັນວ່າພວກມັນມີເຫດຜົນ ແລະ ມີຄວາມພໍດີຈາກພາຍນອກ ໂດຍທີ່ຄຳເວົ້າ ແລະ ການກະທຳຂອງເຈົ້າພໍດີ ແລະ ສາມາດເສີມສ້າງຜູ້ຄົນໄດ້. ບໍ່ວ່າໃນແງ່ຂອງຄວາມສາມາດຂອງເຈົ້າ, ລະດັບການສຶກສາຂອງເຈົ້າ ຫຼື ອາຍຸຂອງເຈົ້າ, ຄຳເວົ້າທີ່ເຈົ້າເວົ້າ ແລະ ສິ່ງທີ່ເຈົ້າເຮັດຈະເໝາະສົມທັງໝົດ ຫຼື ບໍ່ກໍຕາມ, ຢ່າງໜ້ອຍທີ່ສຸດ, ເຈົ້າກໍຈະມີຂອບເຂດໃນໃຈຂອງເຈົ້າ, ເປັນມາດຕະຖານທີ່ຄອຍຄວບຄຸມເຈົ້າ, ເຮັດໃຫ້ເຈົ້າສາມາດເວົ້າ ແລະ ກະທຳໃນສະພາວະທີ່ມີເຫດຜົນ. ນີ້ຄືຄວາມໝາຍຂອງການມີຄວາມສຳນຶກ. ບໍ່ວ່າຄົນທີ່ມີຄວາມສຳນຶກຈະຜະເຊີນໜ້າກັບໃຜກໍຕາມ, ບໍ່ວ່າຈະເປັນຄົນຮັ່ງມີ ຫຼື ທຸກຍາກ ຫຼື ຄົນທີ່ມີສະຖານະ ຫຼື ບໍ່ກໍຕາມ, ໃນສະຖານະການໃດກໍຕາມ, ຄຳເວົ້າ ແລະ ການກະທຳຂອງພວກເຂົາຈະບໍ່ຖືກບີບຄັ້ນໂດຍອາລົມຂອງພວກເຂົາວ່າດີ ຫຼື ບໍ່ດີ ແລະ ພວກເຂົາກໍບໍ່ໄດ້ພິຈາລະນາວ່າເລື່ອງດັ່ງກ່າວເປັນປະໂຫຍດຕໍ່ພວກເຂົາ ຫຼື ບໍ່; ພວກເຂົາມີຄວາມຢັບຢັ້ງໃນໃຈຢູ່ສະເໝີ, ເປັນມາດຕະຖານ ຫຼື ຂອບເຂດທີ່ເຮັດໜ້າທີ່ຄວບຄຸມພວກເຂົາ. ພວກເຂົາຈະບໍ່ຕັ້ງໃຈເວົ້າຂໍ້ໂຕ້ແຍ້ງທີ່ບິດເບືອນ ແລະ ພວກເຂົາກໍຈະບໍ່ສ້າງບັນຫາຢ່າງບໍ່ສົມເຫດສົມຜົນ. ເຖິງແມ່ນວ່າບາງຄັ້ງພວກເຂົາຈະໃຈຮ້າຍ ແລະ ວຸ້ນວາຍຫຼາຍຢູ່ຂ້າງໃນ ແລະ ການເລືອກຄຳເວົ້າຂອງພວກເຂົາກໍບໍ່ຄ່ອຍເໝາະສົມປານໃດ, ແຕ່ສິ່ງທີ່ພວກເຂົາເວົ້າກໍບໍ່ໄດ້ປະກອບເປັນຂໍ້ໂຕ້ແຍ້ງທີ່ບິດເບືອນ ຫຼື ຄວາມເຊື່ອຫຼົງຜິດ; ກົງກັນຂ້າມ ພວກມັນຟັງຂຶ້ນ ແລະ ມີເຫດຜົນ. ຄຳວ່າ “ມີເຫດຜົນ” ໝາຍຄວາມວ່າແນວໃດ? ມັນໝາຍຄວາມວ່າ ເຖິງແມ່ນວ່າສິ່ງທີ່ພວກເຂົາເວົ້າຈະບໍ່ສອດຄ່ອງກັບຄວາມຈິງສະເໝີໄປ, ແຕ່ໃນສາຍຕາຂອງຄົນສ່ວນໃຫຍ່, “ການໃຫ້ເຫດຜົນ” ນີ້ກໍສາມາດຍອມຮັບໄດ້; ໂດຍທົ່ວໄປແລ້ວ ມັນຖືກຮັບຮູ້ວ່າເປັນສິ່ງທີ່ຖືກຕ້ອງ ແລະ ບໍ່ມີໃຜຄັດຄ້ານມັນ. ຄົນແບບນັ້ນຄືຄົນທີ່ມີຄວາມສຳນຶກ.

ສອງດ້ານນີ້ຄືສະຕິຮູ້ສຶກຜິດຊອບ ແລະ ຄວາມສຳນຶກລ້ວນແຕ່ໄດ້ຮັບການອະທິບາຍຢ່າງຊັດເຈນແລ້ວ. ການສະແດງອອກຫຼັກຂອງການມີຄວາມເປັນມະນຸດແມ່ນສອງສິ່ງນີ້: ຢ່າງໜຶ່ງຄືການມີສະຕິຮູ້ສຶກຜິດຊອບ ແລະ ອີກຢ່າງໜຶ່ງຄືການມີຄວາມສຳນຶກ. ບອກເຮົາມາເບິ່ງ, ສອງດ້ານນີ້ວ່າງເປົ່າ ຫຼື ບໍ່? (ບໍ່). ພວກມັນບໍ່ເປັນຈິງຫຼາຍບໍ? (ແມ່ນແລ້ວ). ພວກມັນເປັນຈິງຫຼາຍ ແລະ ບໍ່ວ່າງເປົ່າ. ແລ້ວເປັນຫຍັງມະນຸດຊາດຈຶ່ງບໍ່ເຊີດຊູພວກມັນ? ເພາະວ່າຄົນທີ່ມີສະຕິຮູ້ສຶກຜິດຊອບມີຄວາມຊື່ກົງ ແລະ ຄວາມໃຈດີ ແລະ ຄົນທີ່ຊື່ກົງ ແລະ ໃຈດີ, ໃນທ່າມກາງກະແສທີ່ຊົ່ວຮ້າຍ ແລະ ໃນທ່າມກາງມະນຸດຊາດທີ່ຊົ່ວຮ້າຍ ແລະ ເສື່ອມຊາມ, ຖືກຖືວ່າເປັນຕາໜ້າລັງກຽດ ພ້ອມທັງຕໍ່າຕ້ອຍທີ່ສຸດ ເຊິ່ງຖືກທຸກຄົນດູຖູກ. ຖ້າເຈົ້າເປັນຄົນທີ່ຊື່ກົງ ແລະ ໃຈດີ, ຄວາມຈິງແລ້ວ ພວກເຂົາກໍເຖິງກັບຈະຕັ້ງຄຳຖາມກັບເຈົ້າວ່າ “ການທີ່ເຈົ້າຊື່ກົງ ແລະ ໃຈດີນັ້ນມີປະໂຫຍດຫຍັງ? ເຈົ້າມີຄວາມຮູ້ບໍ? ເຈົ້າມີສະຖານະທາງສັງຄົມບໍ? ເຈົ້າມີຊື່ສຽງ ຫຼື ອຳນາດໃນສັງຄົມບໍ?” ເຈົ້າເວົ້າວ່າ “ຂ້ອຍບໍ່ມີຊື່ສຽງ ຫຼື ອຳນາດ; ຂ້ອຍກໍເປັນພຽງຄົນທີ່ຊື່ກົງ ແລະ ໃຈດີຄົນໜຶ່ງເທົ່ານັ້ນ”. ຜູ້ຄົນກໍລ້ວນແຕ່ຈະຫົວຂວັນເຈົ້າ ແລະ ລັງກຽດເຈົ້າ. ໃນສາຍຕາຂອງພວກເຂົາ, ການທີ່ເຈົ້າມີສະຕິຮູ້ສຶກຜິດຊອບ ແລະ ການທີ່ເຈົ້າຊື່ກົງ ແລະ ໃຈດີນັ້ນບໍ່ແມ່ນຕົ້ນທຶນ, ຖ້າປາສະຈາກຄວາມຮູ້, ສະຖານະ ແລະ ຊື່ສຽງ ຫຼື ອຳນາດ, ເຈົ້າກໍຈະບໍ່ກ້າວໜ້າໃນສັງຄົມ. ພວກເຂົາເວົ້າວ່າ “ເຈົ້າມີສະຕິຮູ້ສຶກຜິດຊອບ, ແຕ່ສະຕິຮູ້ສຶກຜິດຊອບມີຄ່າສໍ່າໃດ? ເຈົ້າສາມາດເຮັດຫຍັງໄດ້? ເຈົ້າສາມາດໃຊ້ກົນອຸບາຍ ແລະ ເລ່ຫຼ່ຽມ ຫຼື ຫຼອກລວງຜູ້ຄົນໄດ້ບໍ? ເຈົ້າສາມາດຊື້ໃຈຜູ້ຄົນ ແລະ ຊື້ຄວາມໂປດປານຂອງພວກເຂົາໄດ້ບໍ?” ເຈົ້າບໍ່ສາມາດເຮັດສິ່ງເຫຼົ່ານີ້ໄດ້ເລີຍ. ຖ້າເຈົ້າມີສະຕິຮູ້ສຶກຜິດຊອບ, ຖ້າເຈົ້າມີຄວາມຊື່ກົງ ແລະ ຄວາມໃຈດີ ເຊິ່ງເປັນສອງດ້ານນີ້ຂອງຄວາມເປັນມະນຸດ, ແລ້ວເຈົ້າກໍຈະບໍ່ສົນໃຈໃນສິ່ງເຫຼົ່ານັ້ນທີ່ພົບເຫັນໃນກະແສທີ່ຊົ່ວຮ້າຍຂອງສັງຄົມ, ເຈົ້າຈະບໍ່ເຮັດຕາມກະແສເຫຼົ່ານີ້, ສະນັ້ນ ເຈົ້າກໍຈະບໍ່ກ້າວໜ້າໃນສັງຄົມ ແລະ ຈະຖືກຜູ້ຄົນກີດກັນ. ເປັນຫຍັງພວກເຂົາຈຶ່ງຈະກີດກັນເຈົ້າ? ເພາະວ່າຄົນສ່ວນໃຫຍ່ເຄົາລົບກະແສທີ່ຊົ່ວຮ້າຍ ແລະ ກະແສທີ່ຊົ່ວຮ້າຍກໍໄດ້ກາຍເປັນກະແສຫຼັກໃນສັງຄົມ, ຖ້າເຈົ້າກະທຳຕາມສະຕິຮູ້ສຶກຜິດຊອບຂອງເຈົ້າ ແລະ ຈັດການເລື່ອງຕ່າງໆຢ່າງຍຸຕິທຳໃນທຸກເລື່ອງ, ແລ້ວຄົນອື່ນກໍຈະເຫັນວ່າເຈົ້າເປັນຄົນທີ່ເຂົ້າກັບໃຜບໍ່ໄດ້ ແລະ ຈະກີດກັນເຈົ້າ. ຖ້າຢູ່ໃນຄຣິສຕະຈັກ, ເຈົ້າສາມາດເພິ່ງພາສະຕິຮູ້ສຶກຜິດຊອບຂອງເຈົ້າ ແລະ ຍຶດໝັ້ນໃນຫຼັກການຄວາມຈິງໃນຄຳເວົ້າ ແລະ ການກະທຳຂອງເຈົ້າ ແລະ ກ້າເປີດໂປງ ແລະ ໄຈ້ແຍກຄົນຊົ່ວຮ້າຍ, ແລ້ວຜູ້ທີ່ເປັນຂອງມານຮ້າຍກໍຈະສູນເສຍຈຸດຢືນຂອງພວກເຂົາ ແລະ ຖືກເປີດເຜີຍ; ກົນອຸບາຍ ແລະ ເລ່ຫຼ່ຽມຂອງພວກເຂົາ ພ້ອມທັງທຳມະຊາດແບບຊາຕານຂອງພວກເຂົາທີ່ກຽດຊັງຄວາມຈິງ ກໍຈະຖືກເຜີຍອອກມາຢ່າງສິ້ນເຊີງ. ສະນັ້ນ, ບັນດາຜູ້ທີ່ເປັນຂອງມານຮ້າຍຈຶ່ງຢ້ານກົວເປັນພິເສດທີ່ຈະມີຜູ້ທີ່ຍຶດໝັ້ນໃນຫຼັກການຄວາມຈິງຢູ່ໃນຄຣິສຕະຈັກ. ເມື່ອໃດກໍຕາມທີ່ພວກເຂົາເຫັນຜູ້ໃດທີ່ເຂົ້າໃຈຄວາມຈິງ, ພວກເຂົາກໍຈະກີດກັນ ແລະ ກົດຂີ່ພວກເຂົາ, ໂດຍຢ້ານກົວຫຼາຍວ່າຜູ້ທີ່ເຂົ້າໃຈຄວາມຈິງຈະລຸກຂຶ້ນມາເປີດໂປງພວກເຂົາ ເຊິ່ງນຳໄປສູ່ການທີ່ພວກເຂົາຖືກເປີດເຜີຍ ແລະ ຖືກກຳຈັດ. ພວກເຂົາຖືກຂັບເຄື່ອນໂດຍທຳມະຊາດແບບຊາຕານຂອງພວກເຂົາໃຫ້ກະທຳແບບນີ້. ໃນເຮືອນຂອງພຣະເຈົ້າ, ຜູ້ທີ່ເປັນຂອງມານຮ້າຍບໍ່ສາມາດຢືນຢັດໄດ້, ທັງນີ້ກໍຍ້ອນວ່າໃນເຮືອນຂອງພຣະເຈົ້າ ແມ່ນຄວາມຈິງທີ່ກຳອຳນາດ, ພຣະເຈົ້າເປັນຜູ້ກຳອຳນາດ. ແຕ່ມັນແຕກຕ່າງກັນໃນໂລກທີ່ບໍ່ມີຄວາມເຊື່ອ. ເພາະວ່າລັດທິອະເທວະນິຍົມ ແລະ ກະແສທີ່ຊົ່ວຮ້າຍມີອຳນາດເໜືອກວ່າໃນໂລກນີ້, ຄົນທີ່ມີຄວາມເປັນມະນຸດຈຶ່ງບໍ່ສາມາດຊອກຫາຈຸດຢືນຂອງພວກເຂົາ ໃນທ່າມກາງກະແສທີ່ຊົ່ວຮ້າຍ ແລະ ໃນທ່າມກາງມະນຸດຊາດທີ່ຊົ່ວຮ້າຍ ແລະ ເສື່ອມຊາມໄດ້. ໃນຂະນະດຽວກັນ, ຜູ້ທີ່ໂຫດຮ້າຍໃນກົນລະຍຸດຂອງພວກເຂົາ, ມີແຜນຮ້າຍ ແລະ ມີເລ່ຫຼ່ຽມ ມັກຈະເປັນຜູ້ນຳ, ເປັນຜູ້ທີ່ໂດດເດັ່ນ, ເປັນສິ່ງທີ່ເອີ້ນວ່າຊົນຊັ້ນສູງໃນທ່າມກາງຜູ້ຄົນ. ຄົນທີ່ມີຄວາມເປັນມະນຸດ, ບໍ່ວ່າຂີດຄວາມສາມາດ, ພອນສະຫວັນ, ຈຸດແຂງ ຫຼື ຄວາມສາມາດພິເສດຂອງພວກເຂົາຈະເປັນແນວໃດກໍຕາມ, ກໍຈະຖືກກີດກັນ ແລະ ບໍ່ມີໂອກາດທີ່ຈະກ້າວໜ້າໄດ້. ຕາບໃດທີ່ພວກເຂົາເວົ້າຄຳທີ່ເປັນທຳສອງສາມຄຳ ຫຼື ຈັດການເລື່ອງຕ່າງໆຢ່າງຍຸຕິທຳ, ຄົນຊົ່ວຮ້າຍ ແລະ ມານຮ້າຍເຫຼົ່ານັ້ນກໍຈະທໍລະມານພວກເຂົາ. ສະນັ້ນ, ມະນຸດຊາດທີ່ຊົ່ວຮ້າຍນີ້ ເຊິ່ງເປັນຂອງມານຮ້າຍ ຈຶ່ງບໍ່ສົນໃຈສະຕິຮູ້ສຶກຜິດຊອບ; ມີພຽງແຕ່ຜູ້ທີ່ມີຄວາມເປັນມະນຸດເທົ່ານັ້ນທີ່ມີສະຕິຮູ້ສຶກຜິດຊອບ. ສຳລັບຄວາມສຳນຶກ, ການສະແດງອອກຂອງການມີຄວາມສຳນຶກກໍຄື ບໍ່ວ່າມີຫຍັງເກີດຂຶ້ນກັບຄົນໃດໜຶ່ງ, ພວກເຂົາກໍສາມາດປະຕິບັດຕໍ່ມັນຢ່າງມີເຫດຜົນ, ເວົ້າ ແລະ ກະທຳຢ່າງຍຸຕິທຳ, ພວກເຂົາຈະບໍ່ກະທຳຕາມຄວາມຮູ້ສຶກ, ຊື່ສຽງ ຫຼື ສະຖານະຂອງພວກເຂົາ ແລະ ພວກເຂົາຈະບໍ່ບັງຄັບ ຫຼື ບີບຄັ້ນຄົນອື່ນ. ພວກເຂົາສາມາດປະຕິບັດຕໍ່ເລື່ອງໃດໜຶ່ງຢ່າງມີເຫດຜົນ: ຖ້າມັນຖືກຕ້ອງ ກໍຄືຖືກຕ້ອງ; ຖ້າມັນບໍ່ຖືກຕ້ອງ ກໍຄືບໍ່ຖືກຕ້ອງ; ຖ້າມັນຖືກ ກໍຄືຖືກ; ຖ້າມັນຜິດ ກໍຄືຜິດ. ພວກເຂົາປະເມີນສິ່ງຕ່າງໆຢ່າງຍຸຕິທຳ ແລະ ເຮັດສິ່ງຕ່າງໆຢ່າງເປັນທຳ, ຕາມຫຼັກການ ແລະ ພວກເຂົາບໍ່ຂ້າມຂອບເຂດທາງສິນທຳຂອງຄວາມເປັນມະນຸດ. ນີ້ຄືການສະແດງອອກຂອງການມີຄວາມສຳນຶກ. ສອງສິ່ງນີ້ຄືສະຕິຮູ້ສຶກຜິດຊອບ ແລະ ຄວາມສຳນຶກ ບໍ່ສາມາດຢືນຢັດໄດ້ໃນສັງຄົມ, ໂດຍສະເພາະໃນປະເທດທີ່ຊົ່ວຮ້າຍ ແລະ ໃນທ່າມກາງກະແສທີ່ຊົ່ວຮ້າຍ, ບ່ອນທີ່ພວກມັນຍິ່ງບໍ່ສາມາດຢືນຢັດໄດ້ ແລະ ບໍ່ສາມາດຄົງຢູ່ໄດ້. ເຖິງຢ່າງໃດກໍຕາມ, ສະຕິຮູ້ສຶກຜິດຊອບ ແລະ ຄວາມສຳນຶກແມ່ນສອງລັກສະນະຫຼັກທີ່ຄວາມເປັນມະນຸດທີ່ປົກກະຕິມີຢ່າງແນ່ນອນ ແລະ ພວກມັນຍັງເປັນລັກສະນະທີ່ມະນຸດຊາດຄວນມີອີກດ້ວຍ. ຕໍ່ເມື່ອເຈົ້າມີສອງລັກສະນະນີ້ເທົ່ານັ້ນ ເຈົ້າຈຶ່ງຈະເປັນມະນຸດທີ່ແທ້ຈິງ. ຖ້າເຈົ້າເປັນຄົນທີ່ມີສະຕິຮູ້ສຶກຜິດຊອບ ແລະ ຄວາມເປັນມະນຸດ, ແລ້ວຢ່າງໜຶ່ງກໍຄື ເຈົ້າຈະມີຫຼັກການເປັນພິເສດໃນວິທີທີ່ເຈົ້າປະພຶດຕົນ ແລະ ຈະສາມາດປະຕິບັດຕໍ່ຜູ້ຄົນໃນວິທີທີ່ຍຸຕິທຳພໍສົມຄວນ. ບໍ່ວ່າຄວາມສຳພັນຂອງເຈົ້າກັບຄົນໃດໜຶ່ງຈະເປັນແນວໃດກໍຕາມ ຫຼື ພວກເຂົາເຄີຍທຳຮ້າຍເຈົ້າ ຫຼື ບໍ່, ເຈົ້າກໍສາມາດປະຕິບັດຕໍ່ພວກເຂົາຢ່າງຖືກຕ້ອງ ແລະ ປະເມີນພວກເຂົາຢ່າງມີພາວະວິໄສ. ນີ້ຄືຄວາມຊື່ກົງ ເຊິ່ງເປັນລັກສະນະໜຶ່ງຂອງຄວາມເປັນມະນຸດ. ນອກຈາກນີ້, ຖ້າເຈົ້າມີຄວາມໃຈດີ ເຊິ່ງເປັນອີກລັກສະນະໜຶ່ງຂອງຄວາມເປັນມະນຸດ, ແລ້ວເຈົ້າກໍຈະມີຂອບເຂດທີ່ແນ່ນອນເມື່ອຈັດການກັບຜູ້ຄົນ ຫຼື ເຮັດສິ່ງຕ່າງໆ, ເຊິ່ງສາມາດຢັບຢັ້ງເຈົ້າຈາກການເວົ້າ ຫຼື ການກະທຳທີ່ຂັດຕໍ່ສະຕິຮູ້ສຶກຜິດຊອບຂອງເຈົ້າໄດ້. ຕົວຢ່າງ: ຄົນຊົ່ວຮ້າຍມັກຈະເວົ້າຄຳເວົ້າທີ່ບິດເບືອນ ແລະ ພົ່ນຂໍ້ໂຕ້ແຍ້ງທີ່ບິດເບືອນອອກມາຢູ່ສະເໝີ, ໂດຍປ່ຽນສີດຳໃຫ້ເປັນສີຂາວ ແລະ ບິດເບືອນຂໍ້ເທັດຈິງ. ພວກເຂົາເກັບຄວາມຄຽດແຄ້ນໄວ້ ແລະ ພະຍາຍາມຄິດຫາທຸກວິທີທາງເພື່ອຊອກຫາໂອກາດທີ່ຈະທໍລະມານ ແລະ ແກ້ແຄ້ນຜູ້ໃດກໍຕາມທີ່ເປັນໄພອັນຕະລາຍຕໍ່ພວກເຂົາ ຫຼື ຜູ້ທີ່ເຄີຍທຳຮ້າຍ ຫຼື ແນເປົ້າໝາຍໃສ່ພວກເຂົາ. ແຕ່ສຳລັບຄົນທີ່ມີຄວາມເປັນມະນຸດ, ເພາະວ່າພວກເຂົາມີຄວາມຊື່ກົງ ແລະ ຄວາມໃຈດີ ເຊິ່ງເປັນສ່ວນໜຶ່ງຂອງສະຕິຮູ້ສຶກຜິດຊອບ, ເຖິງແມ່ນວ່າຄົນໃດໜຶ່ງຈະທຳຮ້າຍ ຫຼື ຫຼອກລວງພວກເຂົາ ແລະ ພວກເຂົາຕ້ອງການທີ່ຈະຕອບໂຕ້ ແລະ ແກ້ແຄ້ນ ແລະ ພວກເຂົາອາດຈະເວົ້າບາງສິ່ງທີ່ຮຸນແຮງເຊັ່ນ: “ຂ້ອຍກຽດຊັງພວກເຂົາເຂົ້າກະດູກດຳ!” ໃນຊ່ວງເວລາແຫ່ງຄວາມມຸທະລຸ, ແຕ່ເມື່ອມີໂອກາດແກ້ແຄ້ນທີ່ແທ້ຈິງເຂົ້າມາ, ຫົວໃຈຂອງພວກເຂົາກໍອ່ອນລົງ ແລະ ພວກເຂົາກໍຍອມອ່ອນຂໍ້ໃຫ້; ພວກເຂົາບໍ່ສາມາດຕັດສິນໃຈເຮັດມັນໄດ້, ພວກເຂົາບໍ່ມີໃຈທີ່ຈະເຮັດ. ແລ້ວຫຼັງຈາກເວລາຜ່ານໄປໄລຍະໜຶ່ງ, ພວກເຂົາກໍບໍ່ສາມາດປຸກຄວາມກຽດຊັງນີ້ຂຶ້ນມາໄດ້ອີກຕໍ່ໄປ. ນີ້ຄືສິ່ງທີ່ຄົນໃຈດີເປັນ. ຖ້າຄົນໃດໜຶ່ງເຄີຍຫຼອກລວງ ຫຼື ທຳຮ້າຍເຈົ້າ ແລະ ເຈົ້າກໍມີໂອກາດທີ່ຈະແກ້ແຄ້ນ, ມີໂອກາດທີ່ຈະເຫັນສັດຕູຂອງເຈົ້າທົນທຸກຕໍ່ການລົງໂທດ ແລະ ກຳຕາມສະໜອງ, ເຈົ້າຈະສາມາດລົງມືກະທຳ ແລະ ເຮັດສິ່ງຕ່າງໆເພື່ອແກ້ແຄ້ນພວກເຂົາໄດ້ບໍ? ເມື່ອເຈົ້າຮູ້ສຶກຄຽດແຄ້ນ, ເຈົ້າອາດຈະເວົ້າວ່າ: “ຂ້ອຍຈະແກ້ແຄ້ນພວກເຂົາຢ່າງແນ່ນອນ! ພວກເຂົາຊົ່ວຮ້າຍ ແລະ ໂຫດຫ້ຽມຢ່າງສິ້ນເຊີງ!” ແຕ່ເມື່ອໂອກາດແກ້ແຄ້ນມາເຖິງແທ້ໆ, ເຈົ້າກໍບໍ່ສາມາດຕັດສິນໃຈເຮັດມັນໄດ້. ເຈົ້າຈະເວົ້າວ່າ: “ຊ່າງມັນເທາະ, ມັນກໍດົນມາແລ້ວ. ໃຫ້ມັນຈົບລົງພຽງເທົ່ານີ້ແຫຼະ”. ເຈົ້າຈະບໍ່ເອົາເລື່ອງຢ່າງບໍ່ມີທີ່ສິ້ນສຸດ ແລະ ເຈົ້າກໍຈະບໍ່ຮຽກຮ້ອງທີ່ຈະເຫັນສັດຕູຂອງເຈົ້າທົນທຸກຕໍ່ການລົງໂທດ ຫຼື ຈຸດຈົບທີ່ບໍ່ດີບາງຢ່າງ. ເຈົ້າຈະບໍ່ດຳລົງຊີວິດດ້ວຍຄວາມກຽດຊັງໃນໃຈຂອງເຈົ້າຢູ່ຕະຫຼອດເວລາ; ຫຼັງຈາກເວລາຜ່ານໄປໄລຍະໜຶ່ງ, ຄວາມກຽດຊັງກໍຈະຈາງຫາຍໄປ. ນີ້ຄືການສະແດງອອກຂອງການມີຫົວໃຈທີ່ໃຈດີ. ຄວາມໃຈດີແມ່ນການສະແດງອອກທີ່ເປັນຄຸນລັກສະນະຂອງຄົນທີ່ມີສະຕິຮູ້ສຶກຜິດຊອບ ແລະ ຍັງເປັນຄຸນລັກສະນະຂອງການມີການຈັດປະເພດວ່າເປັນມະນຸດອີກດ້ວຍ. ແນ່ນອນວ່າ ໃນສາຍຕາຂອງບາງຄົນ, ຄວາມໃຈດີແມ່ນຄວາມອ່ອນແອ. ຜູ້ບໍ່ມີຄວາມເຊື່ອບາງຄົນອາດຈະຄິດວ່າເຈົ້າເປັນຄົນຂີ້ຢ້ານ ແລະ ເຖິງກັບຍຸຍົງເຈົ້າ ໂດຍເວົ້າວ່າ: “ເຈົ້າຕ້ອງເປັນຄົນໂຫດຫ້ຽມ ແລະ ເລືອດເຢັນ. ເມື່ອໂອກາດແກ້ແຄ້ນມາເຖິງ, ເຈົ້າກໍຄວນຕາຕໍ່ຕາ ແຂ້ວຕໍ່ແຂ້ວ, ປາບພວກເຂົາດ້ວຍຕົວເຈົ້າເອງ ແລະ ຂ້າສັດຕູຂອງເຈົ້າດ້ວຍມືຂອງເຈົ້າເອງ”. ແຕ່ເຈົ້າໄຕ່ຕອງວ່າ: “ຖ້າຂ້ອຍຂ້າສັດຕູຂອງຂ້ອຍດ້ວຍມືຂອງຂ້ອຍເອງ, ຂ້ອຍຈະບໍ່ກຳລັງເຮັດຄວາມຊົ່ວບໍ? ການມີຊີວິດຢູ່ຂອງພວກເຂົາບໍ່ໄດ້ສົ່ງຜົນກະທົບຫຍັງຕໍ່ຂ້ອຍ; ພຽງແຕ່ວ່າສິ່ງໜຶ່ງທີ່ພວກເຂົາເຮັດນັ້ນຮ້າຍແຮງເກີນໄປ ແລະ ທຳຮ້າຍຂ້ອຍ, ແຕ່ນັ້ນກໍເປັນອະດີດໄປໝົດແລ້ວ”. ເມື່ອເວລາຜ່ານໄປ, ເຈົ້າກໍພົບວ່າເຈົ້າບໍ່ໄດ້ກຽດຊັງພວກເຂົາອີກຕໍ່ໄປແລ້ວ. ບາງຄົນເວົ້າວ່າເຈົ້າຂີ້ຢ້ານເກີນໄປ, ບໍ່ໂຫດຫ້ຽມພໍ. ຕົວເຈົ້າເອງກໍພົບວ່າສິ່ງນີ້ເປັນຕາງົງເຊັ່ນກັນ: “ເປັນຫຍັງຂ້ອຍຈຶ່ງບໍ່ສາມາດເປັນຄົນໂຫດຫ້ຽມໄດ້? ເປັນຫຍັງຂ້ອຍຈຶ່ງອ່ອນຂໍ້ໃຫ້ກັບສັດຕູຂອງຂ້ອຍຢູ່ສະເໝີ ແລະ ບໍ່ສາມາດເກັບຄວາມຄຽດແຄ້ນໄວ້ໄດ້?” ໃນສາຍຕາຂອງບາງຄົນ, ການມີຫົວໃຈທີ່ໃຈດີແມ່ນຄວາມອ່ອນແອຂອງຄວາມເປັນມະນຸດ. ແຕ່ໃນຄວາມເປັນຈິງແລ້ວ, ມັນເປັນຄຸນລັກສະນະຂອງຄວາມເປັນມະນຸດ, ແມ່ນບໍ? (ແມ່ນແລ້ວ).

II. ການແຍກແຍະສິ່ງທີ່ຖືກອອກຈາກສິ່ງທີ່ຜິດ ແລະ ການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງ

ພວກເຮົາຈະບໍ່ລົງລາຍລະອຽດເພີ່ມເຕີມກ່ຽວກັບສະຕິຮູ້ສຶກຜິດຊອບ ແລະ ຄວາມສຳນຶກ ເຊິ່ງເປັນສອງອົງປະກອບທີ່ສຳຄັນຂອງຄຸນລັກສະນະຄວາມເປັນມະນຸດ. ໃຫ້ພວກເຮົາເວົ້າກ່ຽວກັບອີກສອງດ້ານທີ່ສະເພາະເຈາະຈົງທີ່ສຸດ ເຊິ່ງມັກຈະຖືກເບິ່ງຂ້າມໄດ້ງ່າຍທີ່ສຸດ ຫຼື ຜູ້ຄົນບໍ່ເຄີຍຮັບຮູ້ມາກ່ອນ. ຖ້າພວກເຮົາພຽງແຕ່ເວົ້າວ່າຄົນໃດໜຶ່ງມີສະຕິຮູ້ສຶກຜິດຊອບ ແລະ ຄວາມສຳນຶກຂອງຄວາມເປັນມະນຸດ, ສິ່ງນີ້ເບິ່ງຄືວ່າຂ້ອນຂ້າງທົ່ວໄປສຳລັບຜູ້ຄົນ ແລະ ມັນຈະຍາກຫຼາຍທີ່ຈະກຳນົດໄດ້ວ່າຄົນໃດໜຶ່ງໄດ້ເຮັດສິ່ງໃດແດ່ ຫຼື ພວກເຂົາມີການສະແດງອອກຫຍັງແດ່ທີ່ສະແດງໃຫ້ເຫັນວ່າພວກເຂົາມີສະຕິຮູ້ສຶກຜິດຊອບ ແລະ ຄວາມສຳນຶກຢ່າງແທ້ຈິງ ແລະ ເປັນການຍາກທີ່ຈະປະເມີນໄດ້ວ່າພວກເຂົາມີຄວາມເປັນມະນຸດທີ່ປົກກະຕິຢ່າງແທ້ຈິງ ຫຼື ບໍ່. ສະນັ້ນ, ພວກເຮົາຈະບໍ່ໂອ້ລົມຈາກມຸມມອງຂອງການສະແດງອອກທີ່ສະເພາະຂອງສະຕິຮູ້ສຶກຜິດຊອບ ແລະ ຄວາມສຳນຶກ, ແຕ່ຈາກອີກສອງດ້ານ. ນັ້ນກໍຄື ຄົນໃດໜຶ່ງມີແກ່ນແທ້ຄວາມເປັນມະນຸດ ຫຼື ບໍ່, ແລ້ວຢ່າງໜຶ່ງກໍຄື ພວກເຂົາສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ ແລະ ນອກຈາກນີ້ ພວກເຂົາຍັງຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງອີກດ້ວຍ. ການທີ່ຄົນໃດໜຶ່ງມີສອງດ້ານນີ້ ຫຼື ບໍ່ນັ້ນພຽງພໍທີ່ຈະສະແດງໃຫ້ເຫັນວ່າພວກເຂົາມີສະຕິຮູ້ສຶກຜິດຊອບ ແລະ ຄວາມສຳນຶກ ຫຼື ບໍ່. ນີ້ຄືວິທີທີ່ສະເພາະເຈາະຈົງກວ່າໃນການໄຈ້ແຍກວ່າຄວາມເປັນມະນຸດຂອງຄົນໃດໜຶ່ງມີສະຕິຮູ້ສຶກຜິດຊອບ ແລະ ຄວາມສຳນຶກ ຫຼື ບໍ່. ຕໍ່ເມື່ອຄົນໃດໜຶ່ງມີສອງດ້ານນີ້ ເຊິ່ງກໍຄືການແຍກແຍະສິ່ງທີ່ຖືກອອກຈາກສິ່ງທີ່ຜິດ ແລະ ການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງເທົ່ານັ້ນ ມັນຈຶ່ງຈະສະແດງໃຫ້ເຫັນຢ່າງແທ້ຈິງວ່າພວກເຂົາມີສະຕິຮູ້ສຶກຜິດຊອບ ແລະ ຄວາມສຳນຶກຂອງຄວາມເປັນມະນຸດ. ຖ້າພວກເຂົາບໍ່ມີສອງດ້ານນີ້, ແລ້ວການທີ່ພວກເຂົາກ່າວອ້າງວ່າມີສະຕິຮູ້ສຶກຜິດຊອບ ແລະ ຄວາມສຳນຶກນັ້ນ ກໍເປັນສິ່ງທີ່ບໍ່ຈິງ ແລະ ບໍ່ສອດຄ່ອງກັບຂໍ້ເທັດຈິງ. ກ່ອນອື່ນ ໃຫ້ເຮົາມາເບິ່ງການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດ. ຄຳວ່າ “ແຍກແຍະ” ໝາຍເຖິງການເຂົ້າໃຈ, ການຮູ້, ການຮັບຮູ້ ແລະ ການຢັ່ງຮູ້. ຄຳວ່າ “ຖືກ ແລະ ຜິດ” ໝາຍຄວາມວ່າແນວໃດ? ຖືກ ແລະ ຜິດໝາຍເຖິງສິ່ງທີ່ເປັນບວກ ແລະ ສິ່ງທີ່ເປັນລົບ. ແລ້ວການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງໝາຍຄວາມວ່າແນວໃດ? ຕົວຢ່າງ: “ມະນຸດຊາດຖືກພຣະເຈົ້າສ້າງຂຶ້ນມາ”. ຄຳເວົ້ານີ້ຖືກຕ້ອງ ຫຼື ບໍ່ຖືກຕ້ອງ? (ມັນຖືກຕ້ອງ). “ມະນຸດຊາດວິວັດທະນາການມາຈາກລີງ”. ຄຳເວົ້ານີ້ຖືກຕ້ອງ ຫຼື ບໍ່ຖືກຕ້ອງ? (ບໍ່ຖືກຕ້ອງ). ຖ້າເຈົ້າສາມາດແຍກແຍະ ແລະ ຕັດສິນໄດ້ວ່າມຸມມອງໃດຖືກຕ້ອງ ແລະ ມຸມມອງໃດບໍ່ຖືກຕ້ອງ, ນີ້ຄືການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງ. ມານຮ້າຍເວົ້າວ່າ: “ມະນຸດຊາດວິວັດທະນາການມາຈາກລີງ”. ຫຼັງຈາກທີ່ໄດ້ຍິນສິ່ງນີ້, ເຈົ້າກໍເວົ້າວ່າ: “ນັ້ນບໍ່ຖືກຕ້ອງ. ມະນຸດຊາດຖືກພຣະເຈົ້າສ້າງຂຶ້ນມາ”. ແລ້ວໃນເລື່ອງນີ້, ເຈົ້າກໍບໍ່ໄດ້ເບົາປັນຍາ ແລະ ເຈົ້າຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງ. ແລ້ວມີຄວາມແຕກຕ່າງລະຫວ່າງຖືກຕ້ອງ ແລະ ບໍ່ຖືກຕ້ອງ ແລະ ຖືກ ແລະ ຜິດບໍ? (ມີ). “ພຣະເຈົ້າມີອຳນາດສູງສຸດເໜືອຊະຕາກຳຂອງມະນຸດຊາດທັງປວງ”. ຄຳເວົ້ານີ້ຖືກຕ້ອງ ຫຼື ບໍ່ຖືກຕ້ອງ? (ມັນຖືກຕ້ອງ). “ມະນຸດຊາດຄວບຄຸມຊະຕາກຳຂອງຕົນເອງ”. ຄຳເວົ້ານີ້ຖືກຕ້ອງ ຫຼື ບໍ່ຖືກຕ້ອງ? (ບໍ່ຖືກຕ້ອງ). “ຄົນເຮົາຈະມີອາຍຸຍືນຍາວສໍ່າໃດນັ້ນຂຶ້ນຢູ່ກັບວິທີທີ່ພວກເຂົາເບິ່ງແຍງຕົນເອງ ແລະ ຮັກສາສຸຂະພາບໃຫ້ແຂງແຮງ”. ຄຳເວົ້ານີ້ຖືກຕ້ອງ ຫຼື ບໍ່ຖືກຕ້ອງ? (ບໍ່ຖືກຕ້ອງ). “ອາຍຸໄຂຂອງຄົນເຮົາໄດ້ຖືກພຣະເຈົ້າກຳນົດແລ້ວ”. ຖືກຕ້ອງ ຫຼື ບໍ່ຖືກຕ້ອງ? (ຖືກຕ້ອງ). ຕອນນີ້ພວກເຈົ້າຮູ້ແລ້ວວ່າການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງໝາຍຄວາມວ່າແນວໃດ, ແມ່ນບໍ? (ແມ່ນແລ້ວ). ແລ້ວໃຫ້ພວກເຮົາມາເບິ່ງການແຍກແຍະສິ່ງທີ່ຖືກອອກຈາກສິ່ງທີ່ຜິດ. ເມື່ອກີ້ນີ້ພວກເຮົາເວົ້າວ່າ “ຖືກ ແລະ ຜິດ” ໝາຍເຖິງຫຍັງ? (ສິ່ງທີ່ເປັນບວກ ແລະ ສິ່ງທີ່ເປັນລົບ). ຕົວຢ່າງ: ການເປັນຄົນຊື່ສັດ, ສິ່ງນີ້ເປັນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນບວກ). ແລ້ວຄຳວ່າ “ເງິນສາມາດຊື້ໄດ້ທຸກຢ່າງ” ເດ? (ນັ້ນເປັນສິ່ງທີ່ເປັນລົບ). ໃຜສາມາດຍົກຕົວຢ່າງອື່ນໄດ້ແດ່? (ມັນເປັນທຳມະຊາດ ແລະ ທ່ຽງທຳໂດຍສົມບູນສຳລັບຜູ້ຄົນທີ່ຈະນະມັດສະການພຣະເຈົ້າ. ນີ້ເປັນສິ່ງທີ່ເປັນບວກ). ແລ້ວການຈູດທູບ ແລະ ການນະມັດສະການພຣະພຸດທະຮູບເດ? (ນັ້ນເປັນສິ່ງທີ່ເປັນລົບ). ການສະແຫວງຫາຄວາມຈິງໃນການເຮັດສິ່ງຕ່າງໆ. (ນັ້ນເປັນສິ່ງທີ່ເປັນບວກ). ການເຮັດຕາມຄວາມປະສົງຂອງຕົນເອງ ແລະ ການຕັດສິນໃຈພຽງຝ່າຍດຽວໃນທຸກສິ່ງທີ່ຕົນເຮັດ. (ນັ້ນເປັນສິ່ງທີ່ເປັນລົບ). ເຈົ້າຮູ້ວ່າສິ່ງໃດເປັນບວກ ແລະ ສິ່ງໃດເປັນລົບ ແລະ ຍັງສາມາດຕັດສິນໄດ້ວ່າມຸມມອງໃດຖືກຕ້ອງ ແລະ ມຸມມອງໃດບໍ່ຖືກຕ້ອງ, ສິ່ງນີ້ເອີ້ນວ່າການສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດ ແລະ ການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງ. ການມີຄວາມຮູ້ແຈ້ງ ແລະ ຄວາມເຂົ້າໃຈນີ້ ແລະ ການມີຄວາມສາມາດໃນການແຍກແຍະສິ່ງເຫຼົ່ານີ້ໃນໃຈຂອງເຈົ້າ, ສິ່ງນີ້ບົ່ງບອກວ່າເຈົ້າເປັນຄົນທີ່ມີຄຸນນະພາບຂອງຄວາມເປັນມະນຸດ. ການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດ ແລະ ການຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງໝາຍຄວາມວ່າ ພາຍໃນຄວາມເປັນມະນຸດຂອງຄົນໃດໜຶ່ງ, ມີຄວາມສາມາດຕິດຕົວມາແຕ່ເກີດໃນການລະບຸສິ່ງທີ່ເປັນບວກ ແລະ ສິ່ງທີ່ເປັນລົບຈຳນວນໜຶ່ງ. ນອກຈາກນີ້, ຍັງມີຄວາມຮັບຮູ້ ແລະ ຄວາມຮູ້ສຶກບາງຢ່າງໃນໃຈຂອງພວກເຂົາກ່ຽວກັບວ່າສິ່ງບາງຢ່າງຖືກຕ້ອງ ຫຼື ບໍ່ອີກດ້ວຍ. ເຖິງແມ່ນວ່າຈະບໍ່ເຄີຍໄດ້ຍິນຄວາມຈິງ ຫຼື ເຂົ້າໃຈຄວາມຈິງກໍຕາມ, ຄວາມເປັນມະນຸດຂອງພວກເຂົາກໍມີການແຍກແຍະປະເພດນີ້. ເຖິງແມ່ນວ່າພວກເຂົາຈະບໍ່ສາມາດອະທິບາຍມັນອອກມາໄດ້, ພວກເຂົາກໍຮູ້ຢູ່ໃນໃຈວ່າສິ່ງໃດເປັນບວກ ແລະ ສິ່ງໃດເປັນລົບ ແລະ ພວກເຂົາຮູ້ວ່າສິ່ງທີ່ເປັນລົບນັ້ນບໍ່ຖືກຕ້ອງ. ຖ້າພວກເຂົາກໍມີຄວາມຮູ້ສຶກລັງກຽດໃນໃຈເຊັ່ນກັນ ແລະ ສາມາດປະຕິເສດ ແລະ ບໍ່ເຮັດຕາມສິ່ງເຫຼົ່ານີ້ໄດ້, ນັ້ນກໍຍິ່ງດີຂຶ້ນໄປອີກ. ເມື່ອພວກເຂົາບໍ່ເຂົ້າໃຈຄວາມຈິງ, ເຖິງແມ່ນວ່າພວກເຂົາຈະບໍ່ສາມາດແຍກແຍະສິ່ງທີ່ເປັນບວກ ແລະ ສິ່ງທີ່ເປັນລົບໄດ້ຢ່າງຊັດເຈນຫຼາຍກໍຕາມ, ພວກເຂົາກໍມີຄວາມຮູ້ສຶກທີ່ແຕກຕ່າງກັນ ແລະ ມີວິທີການປະຕິບັດຕໍ່ສິ່ງທີ່ເປັນບວກ ແລະ ສິ່ງທີ່ເປັນລົບທີ່ແຕກຕ່າງກັນໃນໃຈຂອງພວກເຂົາ. ຕົວຢ່າງ: ກ່ຽວກັບກະແສທີ່ຊົ່ວຮ້າຍບາງຢ່າງໃນສັງຄົມ, ເມື່ອຄົນທີ່ມີຄວາມເປັນມະນຸດເຫັນກະແສທີ່ຊົ່ວຮ້າຍເຫຼົ່ານີ້, ພວກເຂົາກໍຮູ້ສຶກລັງກຽດຢ່າງເລິກເຊິ່ງໃນໃຈຂອງພວກເຂົາ. ພວກເຂົາຮູ້ສຶກວ່າສິ່ງເຫຼົ່ານີ້ບໍ່ແມ່ນເສັ້ນທາງທີ່ຖືກຕ້ອງ, ບໍ່ແມ່ນສິ່ງທີ່ເປັນບວກ ແລະ ບໍ່ແມ່ນສິ່ງທີ່ຜູ້ຄົນຄວນສະແຫວງຫາ ຫຼື ລົງມືເຮັດ. ເຖິງວ່າຈະມີຂໍ້ເທັດຈິງທີ່ວ່າ ໃນຖານະຜູ້ທີ່ດຳລົງຊີວິດຢູ່ໃນສະພາບແວດລ້ອມທາງສັງຄົມນີ້, ພວກເຂົາບໍ່ມີທາງເລືອກອື່ນນອກຈາກຕ້ອງເຮັດຕາມກະແສທີ່ຊົ່ວຮ້າຍ, ແຕ່ເລິກໆແລ້ວ ພວກເຂົາກໍກຽດຊັງພວກມັນ. ແລ້ວໃນຂະນະທີ່ກຽດຊັງພວກມັນ, ພວກເຂົາກໍຍັງຊອກຫາທຸກໂອກາດທີ່ຈະໜີອອກຈາກສະພາບແວດລ້ອມນີ້ ຫຼື ຄິດຫາທຸກວິທີທາງເພື່ອຫຼີກລ່ຽງມັນ ແລະ ເພື່ອປະຕິເສດກະແສທີ່ຊົ່ວຮ້າຍເຫຼົ່ານີ້ອີກດ້ວຍ.

1. ການແຍກແຍະສິ່ງທີ່ຖືກອອກຈາກສິ່ງທີ່ຜິດ

ການແຍກແຍະສິ່ງທີ່ຖືກອອກຈາກສິ່ງທີ່ຜິດແມ່ນສຳຄັນຫຼາຍສຳລັບຄົນໆໜຶ່ງ. ເນື່ອງຈາກວ່າຖືກ ແລະ ຜິດກ່ຽວຂ້ອງກັບສິ່ງທີ່ເປັນບວກ ແລະ ສິ່ງທີ່ເປັນລົບ, ພວກເຈົ້າຄິດວ່າສິ່ງທີ່ເປັນບວກມີຫຍັງແດ່ ແລະ ສິ່ງທີ່ເປັນລົບມີຫຍັງແດ່? (ການເຊື່ອໃນພຣະເຈົ້າ, ການຕິດຕາມພຣະເຈົ້າ, ການນະມັດສະການພຣະເຈົ້າ, ການອ່ອນນ້ອມຕໍ່ພຣະເຈົ້າ, ພ້ອມທັງການປະຕິບັດໜ້າທີ່ຂອງຕົນ ແລະ ການເປັນຄົນຊື່ສັດ, ສິ່ງເຫຼົ່ານີ້ລ້ວນແຕ່ເປັນສິ່ງທີ່ເປັນບວກ. ການຕົວະ ແລະ ການຫຼອກລວງ, ການຕໍ່ຕ້ານພຣະເຈົ້າ, ການກະບົດຕໍ່ພຣະເຈົ້າ, ການທໍລະຍົດພຣະເຈົ້າ, ສິ່ງເຫຼົ່ານີ້ແມ່ນສິ່ງທີ່ເປັນລົບ). (ໂດຍຫຼັກແລ້ວ ສິ່ງທີ່ເປັນບວກແມ່ນມາຈາກພຣະເຈົ້າ ແລະ ສອດຄ່ອງກັບຄວາມຈິງ. ຕົວຢ່າງ: ຜົນຮັບຕ່າງໆທີ່ບັນລຸໄດ້ໂດຍວຽກງານຂອງພຣະເຈົ້າ, ພ້ອມທັງຄວາມຮູ້ທີ່ແທ້ຈິງຂອງຜູ້ຄົນກ່ຽວກັບອຸປະນິໄສ ແລະ ແກ່ນແທ້ຂອງພຣະເຈົ້າ, ລ້ວນແຕ່ເປັນສິ່ງທີ່ເປັນບວກ ແລະ ລ້ວນແຕ່ສອດຄ່ອງກັບຄວາມຈິງ). ຢ່າຄິດວ່າສິ່ງທີ່ເປັນບວກນັ້ນວ່າງເປົ່າ ຫຼື ສູງສົ່ງຫຼາຍ. ໃນຄວາມເປັນຈິງແລ້ວ, ສິ່ງທີ່ເປັນບວກແມ່ນຜູ້ຄົນ, ເຫດການ ແລະ ສິ່ງຕ່າງໆທີ່ເປັນບວກ ແລະ ຖືກຕ້ອງ ເຊິ່ງເປັນປະໂຫຍດຕໍ່ຜູ້ຄົນ. ສິ່ງໃດກໍຕາມທີ່ເປັນປະໂຫຍດຕໍ່ຜູ້ຄົນ, ສິ່ງໃດກໍຕາມທີ່ເປັນປະໂຫຍດ ແລະ ບໍ່ເປັນອັນຕະລາຍຕໍ່ຊີວິດທີ່ປົກກະຕິຂອງພວກເຂົາແມ່ນສິ່ງທີ່ເປັນບວກ. ຕົວຢ່າງ: ກົດເກນ ແລະ ກົດລະບຽບທາງທຳມະຊາດເປັນສິ່ງທີ່ເປັນບວກບໍ? (ແມ່ນແລ້ວ). ພຣະທຳຂອງພຣະເຈົ້າລ້ວນແຕ່ເປັນຄວາມຈິງ ແລະ ລ້ວນແຕ່ເປັນສິ່ງທີ່ເປັນບວກ; ສິ່ງໃດກໍຕາມທີ່ກ່ຽວຂ້ອງກັບຄວາມຈິງແມ່ນສິ່ງທີ່ເປັນບວກ. ການທີ່ພຣະເຈົ້າສະໜອງຊີວິດ ແລະ ຄວາມຈິງໃຫ້ແກ່ມະນຸດຊາດ, ພ້ອມທັງເນື້ອໃນຂອງວຽກງານຂອງພຣະເຈົ້າໃນການຄຸ້ມຄອງ ແລະ ຊ່ວຍມະນຸດຊາດໃຫ້ລອດພົ້ນ ແມ່ນສິ່ງທີ່ເປັນບວກທີ່ກ່ຽວຂ້ອງກັບຄວາມຈິງ. ຂໍ້ກຳນົດທັງໝົດຂອງພຣະເຈົ້າສຳລັບຜູ້ຄົນ, ພຣະທຳທຸກຂໍ້ຂອງພຣະເຈົ້າ, ຫຼັກການປະຕິບັດສຳລັບຄວາມຈິງຕ່າງໆ, ສິ່ງເຫຼົ່ານີ້ລ້ວນແຕ່ເປັນສິ່ງທີ່ເປັນບວກ. ນອກເໜືອຈາກພາລະກິດຂອງພຣະເຈົ້າໃນການຄຸ້ມຄອງມະນຸດຊາດແລ້ວ, ຍັງມີສິ່ງທີ່ເປັນບວກອື່ນໆອີກຫຼາຍຢ່າງທີ່ເປັນປະໂຫຍດຕໍ່ການຢູ່ລອດຂອງມະນຸດ ແລະ ບໍ່ເປັນອັນຕະລາຍຕໍ່ຜູ້ຄົນ. ພວກເຈົ້າສາມາດເຫັນພວກມັນໄດ້ບໍ? ພວກເຈົ້າສາມາດລະບຸພວກມັນໄດ້ບໍ? ພວກເຈົ້າສາມາດຍອມຮັບ ແລະ ເຫັນດີນຳພວກມັນຈາກສ່ວນເລິກໃນໃຈຂອງພວກເຈົ້າໄດ້ບໍ? ພວກເຈົ້າສາມາດຄ້ອຍຕາມ, ປັບຕົວເຂົ້າກັບ ແລະ ເຮັດຕາມພວກມັນໄດ້ບໍ? ຕົວຢ່າງ: ກົດເກນຂອງສີ່ລະດູການເປັນສິ່ງທີ່ເປັນບວກບໍ? (ແມ່ນແລ້ວ). ໃນລະດູໃບໄມ້ປົ່ງ, ອາກາດຈະອົບອຸ່ນຂຶ້ນ ແລະ ດອກໄມ້ກໍເບັ່ງບານ, ທຸກສັບພະສິ່ງຈະເຕີບໃຫຍ່ ແລະ ຟື້ນຄືນຊີວິດ, ນໍ້າກ້ອນ ແລະ ຫິມະກໍລະລາຍ. ນີ້ແມ່ນສິ່ງທີ່ເປັນບວກບໍ? (ແມ່ນແລ້ວ). ໃນລະດູຮ້ອນ, ດວງອາທິດຈະສ່ອງແສງຢ່າງເຈີດຈ້າ, ແສງຂອງມັນຮ້ອນແຮງ ແລະ ທຸກສັບພະສິ່ງກໍເຕີບໃຫຍ່ຢ່າງໄວວາ, ອາບແສງແດດ. ສິ່ງນີ້ເປັນສິ່ງທີ່ເປັນບວກບໍ? (ແມ່ນແລ້ວ). ໃນລະດູໃບໄມ້ຫຼົ່ນ, ຄວາມຮ້ອນອົບເອົ້າຈະຄ່ອຍໆປ່ຽນເປັນທ້ອງຟ້າທີ່ແຈ່ມໃສ ແລະ ອາກາດທີ່ສົດຊື່ນ; ພືດພັນຕ່າງໆຈະຄ່ອຍໆເຕີບໃຫຍ່ເຕັມທີ່, ອອກແກ່ນ ແລະ ອອກຜົນ, ເຮັດໃຫ້ເກີດການເກັບກ່ຽວ. ນີ້ແມ່ນສິ່ງທີ່ເປັນບວກບໍ? (ແມ່ນແລ້ວ). ໃນລະດູໜາວ, ອຸນຫະພູມຈະຫຼຸດລົງ, ອາກາດຈະຄ່ອຍໆໜາວເຢັນ ແລະ ບາງຄັ້ງກໍມີຫິມະຕົກ. ເຖິງແມ່ນວ່າມັນຈະບໍ່ມ່ວນຊື່ນ, ບໍ່ສະດວກສະບາຍ ຫຼື ບໍ່ເປັນອິດສະຫຼະຄືກັບລະດູການອື່ນໆ, ແຕ່ໃນລະດູໜາວ ທຸກສັບພະສິ່ງສາມາດຮັກສາພະລັງງານຂອງພວກມັນໄວ້ໄດ້ ແລະ ມະນຸດຊາດກໍໄດ້ພັກຜ່ອນ ແລະ ຟື້ນຟູຮ່າງກາຍເຊັ່ນກັນ. ແລ້ວກົດເກນນີ້ແມ່ນສິ່ງທີ່ເປັນບວກບໍ? (ແມ່ນແລ້ວ). ໃນຕອນຕາເວັນຂຶ້ນ, ນົກຈອກຮ້ອງເພງ, ນົກທີ່ຕື່ນເຊົ້າສົ່ງສຽງຮ້ອງ, ເຕືອນຜູ້ຄົນວ່າມັນເປັນຕອນເຊົ້າແລ້ວ ແລະ ຮອດເວລາຕ້ອງຕື່ນນອນໄດ້ແລ້ວ, ພວກເຂົາຕ້ອງເລີ່ມອອກແຮງງານເພື່ອຊີວິດ, ເພື່ອການດຳລົງຊີວິດ ແລະ ເພື່ອການຢູ່ລອດຢ່າງຕໍ່ເນື່ອງຂອງມະນຸດຊາດ. ນີ້ແມ່ນສິ່ງທີ່ເປັນບວກບໍ? (ແມ່ນແລ້ວ). ມະນຸດຊາດຕື່ນຂຶ້ນມາຕາມສຽງຮ້ອງຂອງນົກທີ່ຕື່ນເຊົ້າ ແລະ ນົກຈອກ ແລະ ເລີ່ມຕົ້ນການອອກແຮງງານໃນແຕ່ລະມື້. ນີ້ແມ່ນສິ່ງທີ່ເປັນບວກ. ໃນຕອນກາງຄືນ, ແມງໄມ້ ແລະ ສັດຕ່າງໆ, ຕາມກົດເກນຂອງພວກມັນເອງ, ຈະມີສ່ວນຮ່ວມໃນກິດຈະກຳທຸກປະເພດ, ບາງຊະນິດກໍອອກມາຫາອາຫານ ແລະ ບາງຊະນິດກໍເລີ່ມສົ່ງສຽງຮ້ອງ. ໃນເວລານີ້, ມະນຸດຊາດກໍງຽບສະຫງົບລົງ ແລະ ຫຼັບໄປ. ການຟັງສຽງຮ້ອງຂອງຈີ່ຫຼີດ, ປະກອບກັບສຽງຮ້ອງຂອງສັດຕ່າງໆ ແລະ ກິດຈະກຳໃນຕອນກາງຄືນຂອງພວກມັນ, ຜູ້ຄົນກໍຫຼັບໄຫຼເຂົ້າສູ່ຫ້ວງແຫ່ງຄວາມຝັນ, ນອນຫຼັບຢ່າງຫວານຊື່ນ, ຢ່າງມີຄວາມສຸກ ແລະ ສະຫງົບສຸກ. ນີ້ແມ່ນສິ່ງທີ່ເປັນບວກບໍ? (ແມ່ນແລ້ວ). ສຳລັບຜູ້ຄົນແລ້ວ, ສິ່ງທີ່ເປັນບວກເຫຼົ່ານີ້ລ້ວນແຕ່ເປັນສິ່ງທີ່ເກີດຂຶ້ນເລື້ອຍໆ. ເຈົ້າສາມາດຮັບຮູ້ສັນຍານ ແລະ ສັນຍານເຕືອນຕ່າງໆຂອງພວກມັນໄດ້ ແລະ ເຈົ້າຍັງສາມາດຮູ້ສຶກໄດ້ເຖິງຜົນປະໂຫຍດທີ່ພວກມັນນຳມາສູ່ຊີວິດຂອງເຈົ້າ, ພ້ອມທັງການປ່ຽນແປງຕ່າງໆ ແລະ ອິດທິພົນທີ່ພວກມັນນຳມາສູ່ເຈົ້າໃນຂະນະທີ່ເຈົ້າດຳລົງຊີວິດຢູ່. ຖ້າເຈົ້າມີການຕອບສະໜອງທີ່ຖືກຕ້ອງ ແລະ ມີຄວາມເຂົ້າໃຈທີ່ຖືກຕ້ອງກ່ຽວກັບການມີຢູ່ຂອງສິ່ງທີ່ເປັນບວກຕ່າງໆທີ່ຢູ່ອ້ອມຮອບຕົວເຈົ້າ, ພ້ອມທັງມີວິທີທີ່ຖືກຕ້ອງໃນການປະຕິບັດຕໍ່ສິ່ງທີ່ເປັນບວກເຫຼົ່ານີ້, ມັນກໍສະແດງໃຫ້ເຫັນວ່າເຈົ້າເປັນຄົນທີ່ມີຄວາມເຂົ້າໃຈບາງຢ່າງກ່ຽວກັບສິ່ງທີ່ຖືກ ແລະ ສິ່ງທີ່ຜິດ, ວ່າເຈົ້າຕອບສະໜອງ, ອ່ອນໄຫວ ແລະ ຮັບຮູ້ຕໍ່ສະພາບແວດລ້ອມການດຳລົງຊີວິດທີ່ປະກອບດ້ວຍທຸກສັບພະສິ່ງທີ່ພຣະເຈົ້າຊົງສ້າງຂຶ້ນ ແລະ ວ່າເຈົ້າມີຫົວໃຈທີ່ຮູ້ບຸນຄຸນສຳລັບອິດທິພົນຂອງທຸກສິ່ງເຫຼົ່ານີ້ທີ່ຢູ່ອ້ອມຮອບຕົວເຈົ້າ ຫຼື ການເປັນເພື່ອນຮ່ວມທາງຂອງພວກມັນໃນຊີວິດຂອງເຈົ້າ. ມັນສະແດງໃຫ້ເຫັນວ່າເຈົ້າສາມາດຮູ້ສຶກໄດ້ວ່າການມີຢູ່ຂອງພຣະເຈົ້າ ແລະ ທຸກສິ່ງທີ່ພຣະອົງສ້າງຂຶ້ນນັ້ນເປັນຈິງຢ່າງປະຕິເສດບໍ່ໄດ້ ແລະ ຮູ້ສຶກເຖິງຜົນປະໂຫຍດຂອງທຸກສັບພະສິ່ງທີ່ມີຕໍ່ເຈົ້າ ແລະ ອິດທິພົນຂອງພວກມັນທີ່ມີຕໍ່ເຈົ້າໃນດ້ານຕ່າງໆ. ຖ້າເຈົ້າສາມາດໄດ້ຮັບຂໍ້ຄວາມດັ່ງກ່າວ ແລະ ມີຄວາມຮູ້ສຶກເຫຼົ່ານີ້, ແລ້ວເຈົ້າກໍເປັນຄົນທີ່ສາມາດເຂົ້າໃຈສິ່ງທີ່ຖືກອອກຈາກສິ່ງທີ່ຜິດ ແລະ ມີຄວາມເປັນມະນຸດ. ເຈົ້າສາມາດເຂົ້າໃຈສິ່ງທີ່ເປັນບວກໄດ້ຢ່າງຖືກຕ້ອງ, ສາມາດປັບຕົວເຂົ້າກັບພວກມັນ, ຄ້ອຍຕາມພວກມັນ ແລະ ຢູ່ຮ່ວມກັບພວກມັນໄດ້. ແລ້ວມັນບໍ່ພຽງແຕ່ເປັນຍ້ອນວ່າເຈົ້າບໍ່ໄດ້ລັງກຽດສິ່ງເຫຼົ່ານີ້ເທົ່ານັ້ນ; ກົງກັນຂ້າມ, ເພາະວ່າເຈົ້າເຊື່ອໃນພຣະເຈົ້າ ແລະ ເຂົ້າໃຈຄວາມຈິງບາງຢ່າງ, ເຈົ້າຈຶ່ງຍິ່ງໝັ້ນໃຈວ່າສິ່ງທີ່ເປັນບວກທັງໝົດເຫຼົ່ານີ້ມາຈາກພຣະເຈົ້າ, ມາຈາກພຣະຜູ້ສ້າງ ແລະ ເຈົ້າສາມາດຮູ້ບຸນຄຸນຫຼາຍຂຶ້ນສຳລັບການມີຢູ່ຂອງສິ່ງທີ່ເປັນບວກເຫຼົ່ານີ້. ໃນທາງກົງກັນຂ້າມ, ເຈົ້າຮູ້ສຶກລັງກຽດ ແລະ ກຽດຊັງໃນໃຈຂອງເຈົ້າຕໍ່ສິ່ງທີ່ເປັນລົບ. ສະນັ້ນ, ສິ່ງທີ່ເປັນລົບມີຫຍັງແດ່? (ການສ້າງມົນລະພິດໃຫ້ກັບສະພາບແວດລ້ອມ, ການຂຸດຄົ້ນຫຼາຍເກີນໄປ). ການທຳລາຍ ແລະ ການສ້າງມົນລະພິດໃຫ້ກັບສະພາບແວດລ້ອມ, ການຕັດໄມ້ທຳລາຍປ່າຢ່າງຊະຊາຍ, ການຂຸດຄົ້ນ ແລະ ການຂູດຮີດຫຼາຍເກີນໄປ, ສິ່ງເຫຼົ່ານີ້ລ້ວນແຕ່ແມ່ນສິ່ງທີ່ເປັນລົບ. ນອກເໜືອຈາກສິ່ງເຫຼົ່ານີ້ແລ້ວ, ພວກເຈົ້າຮູ້ສຶກວ່າສິ່ງອື່ນໃດອີກແດ່ທີ່ເປັນລົບ ແລະ ມີຄວາມກຽດຊັງທີ່ເຫັນໄດ້ຊັດເຈນໃນໃຈຂອງພວກເຈົ້າ? ມະນຸດຊາດຕ້ອງການເອົາຊະນະທຳມະຊາດຢູ່ສະເໝີ, ສິ່ງນີ້ເປັນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ຕົວຢ່າງ: ບາງສະຖານທີ່ປະສົບກັບພາຍຸເຮີຣິເຄນເລື້ອຍໆ, ສະນັ້ນ ບາງຄົນຈຶ່ງໄຕ່ຕອງຢູ່ສະເໝີວ່າ: “ພາຍຸເຮີຣິເຄນເຫຼົ່ານີ້ພັດເອົາຝຸ່ນປິວໄປທົ່ວທຸກແຫ່ງ, ທຳລາຍບ້ານເຮືອນ ແລະ ທົ່ງນາ. ພວກເຮົາຕ້ອງພະຍາຍາມທຸກວິທີທາງເພື່ອສ້າງກຳແພງເພື່ອກີດຂວາງພວກມັນ, ເພື່ອສະແດງໃຫ້ເຫັນວ່າເຕັກໂນໂລຊີຂອງມະນຸດນັ້ນກ້າວໜ້າ ແລະ ຄວາມສາມາດຂອງມະນຸດກໍແຂງແຮງຂຶ້ນ”. ນີ້ແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ພວກເຈົ້າຮູ້ສຶກແນວໃດໃນໃຈຫຼັງຈາກທີ່ໄດ້ຍິນສິ່ງນີ້? (ຂ້ານ້ອຍຮູ້ສຶກວ່າຜູ້ຄົນປະເມີນຄວາມສາມາດຂອງຕົນເອງສູງເກີນໄປ). ນັ້ນຄືສິ່ງທີ່ມັນເປັນຢ່າງແນ່ນອນ. ບາງສະຖານທີ່ຖືກປົກຄຸມໄປດ້ວຍທົ່ງຫຍ້າທີ່ກວ້າງໃຫຍ່ໄພສານ, ສະນັ້ນ ບາງຄົນຈຶ່ງເວົ້າວ່າ: “ຄົນລ້ຽງສັດດຳລົງຊີວິດແບບເລ່ລ່ອນຢູ່ເທິງທົ່ງຫຍ້າ ແລະ ພວກເຂົາເກືອບຈະບໍ່ໄດ້ກິນອາຫານດີໆເລີຍຕະຫຼອດທັງປີ. ເປັນເວລາເຄິ່ງປີ, ພວກເຂົາມັກຈະຢູ່ກາງແຈ້ງສະເໝີ, ລ້ຽງງົວ ແລະ ແກະຢູ່ເທິງທົ່ງຫຍ້າ. ມື້ທີ່ຍາກລຳບາກເຫຼົ່ານີ້ຈະສິ້ນສຸດລົງເມື່ອໃດ? ພວກເຮົາຕ້ອງຊອກຫາວິທີປັບປຸງຊີວິດຂອງຄົນລ້ຽງສັດ, ປ່ຽນທົ່ງຫຍ້າ ແລະ ທົ່ງລ້ຽງສັດໃຫ້ກາຍເປັນຕຶກອາຄານ ແລະ ເມືອງ, ເພື່ອໃຫ້ຄົນລ້ຽງສັດບໍ່ຕ້ອງຢູ່ລອດດ້ວຍການລ້ຽງສັດອີກຕໍ່ໄປ. ແລ້ວພວກເຂົາກໍຈະມີຄວາມສຸກກັບຊີວິດທີ່ດີຂຶ້ນ ແລະ ພວກເຂົາກໍຈະຂອບໃຈປະເທດຊາດ ແລະ ລັດຖະບານ”. ສິ່ງນີ້ເປັນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ພວກເຈົ້າສາມາດຮັບຮູ້ໄດ້ບໍວ່າການເຮັດແບບນີ້ເປັນສິ່ງທີ່ເປັນລົບ? ການປ່ຽນທົ່ງຫຍ້າໃຫ້ກາຍເປັນຕຶກອາຄານ ແລະ ເມືອງ, ນີ້ຄືຄວາມຄິດ ແລະ ມຸມມອງທີ່ຜິດພາດ; ການກະທຳນີ້ຊ່າງໄຮ້ສາລະແທ້ໆ! ພວກເຈົ້າບໍ່ສາມາດຮູ້ເທົ່າທັນເລື່ອງນີ້ໄດ້, ແມ່ນບໍ? ພວກເຈົ້າຄິດວ່າ: “ນີ້ເປັນເລື່ອງຂອງລັດຖະບານ, ພວກເຮົາບໍ່ສາມາດເຮັດຫຍັງກັບມັນໄດ້” ແລະ ພວກເຈົ້າກໍບໍ່ຮູ້ສຶກຫຍັງກັບມັນເລີຍ. ນອກຈາກນີ້, ມະນຸດຊາດກໍສ້າງຄວາມກ້າວໜ້າໃນການສຳຫຼວດອະວະກາດຢູ່ສະເໝີ, ຕ້ອງການໄປດວງຈັນ, ໄປສຳຫຼວດດາວອັງຄານ ແລະ ດາວພະຫັດຢູ່ສະເໝີ. ພວກເຂົາເຖິງກັບຕ້ອງການສຳຫຼວດດວງອາທິດ, ແຕ່ເນື່ອງຈາກອຸນຫະພູມຂອງດວງອາທິດສູງເກີນໄປ, ພວກເຂົາຈຶ່ງບໍ່ສາມາດໄປທີ່ນັ້ນໄດ້. ສະນັ້ນ, ພວກເຂົາຈຶ່ງສ້າງຍານອະວະກາດເພື່ອເອົາຊະນະແຮງໂນ້ມຖ່ວງຂອງໂລກ ແລະ ບິນໄປດວງຈັນ ແລະ ດາວອັງຄານ. ສິ່ງນີ້ເປັນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ນີ້ແມ່ນສິ່ງທີ່ເປັນລົບ. ສະນັ້ນ, ມີສິ່ງທີ່ເປັນບວກໃດໆທີ່ກ່ຽວຂ້ອງກັບວິທະຍາສາດບໍ? ມີການກ່າວອ້າງໃດໆທີ່ເປັນບວກ ແລະ ສອດຄ່ອງກັບກົດເກນທາງທຳມະຊາດຂອງທຸກສັບພະສິ່ງທີ່ພຣະເຈົ້າສ້າງຂຶ້ນບໍ? (ເຄື່ອງມືບາງຢ່າງທີ່ຖືກປະດິດ ແລະ ຜະລິດຂຶ້ນຜ່ານວິທີການທາງວິທະຍາສາດ ເຊັ່ນ: ຄອມພິວເຕີ, ສາມາດປັບປຸງປະສິດທິພາບການເຮັດວຽກຂອງພວກເຮົາໄດ້. ສິ່ງເຫຼົ່ານີ້ເປັນສິ່ງທີ່ເປັນບວກ). ສິ່ງເຫຼົ່ານີ້ບໍ່ແມ່ນທັງສິ່ງທີ່ເປັນບວກ ຫຼື ສິ່ງທີ່ເປັນລົບ. ສິ່ງເຫຼົ່ານັ້ນເປັນພຽງເຄື່ອງມື. ພວກມັນບໍ່ໄດ້ກ່ຽວຂ້ອງກັບຄວາມຄິດ, ທິດສະດີ ຫຼື ຂໍ້ອ້າງສະເພາະໃດໜຶ່ງ. ສິ່ງທີ່ເປັນບວກ ແລະ ສິ່ງທີ່ເປັນລົບທີ່ພວກເຮົາກຳລັງເວົ້າເຖິງນັ້ນກ່ຽວຂ້ອງກັບແກ່ນແທ້ ແລະ ພື້ນຖານຂອງສິ່ງຕ່າງໆ ແລະ ຍັງກ່ຽວຂ້ອງກັບແຮງຈູງໃຈທີ່ຢູ່ເບື້ອງຫຼັງໂຄງການຄົ້ນຄວ້າທາງວິທະຍາສາດຕ່າງໆທີ່ມະນຸດຊາດດຳເນີນການອີກດ້ວຍ. ໂດຍອີງໃສ່ສິ່ງເຫຼົ່ານີ້, ພວກເຮົາຈຶ່ງກຳນົດວ່າບາງສິ່ງເປັນບວກ ຫຼື ເປັນລົບ. ສະນັ້ນ, ຍັງມີສິ່ງທີ່ເປັນລົບອື່ນໃດອີກແດ່? (ໃນປັດຈຸບັນ, ມະນຸດຊາດບໍ່ໄດ້ເຮັດຕາມກົດເກນການເຕີບໃຫຍ່ຂອງທຸກສັບພະສິ່ງ ແຕ່ໃຊ້ວິທີການທາງວິທະຍາສາດເພື່ອປ່ຽນແປງກົດເກນເຫຼົ່ານີ້. ຕົວຢ່າງ: ໄກ່ຖືກລ້ຽງດ້ວຍອາຫານທີ່ເຕັມໄປດ້ວຍຮໍໂມນ ແລະ ສາມາດພ້ອມຂາຍໄດ້ພາຍໃນສາມສິບມື້ ແລະ ມີການປູກຜັກ ແລະ ໝາກໄມ້ນອກລະດູການ. ເບິ່ງຄືວ່າວິທະຍາສາດ ແລະ ເຕັກໂນໂລຊີໄດ້ກ້າວໜ້າໄປແລ້ວ, ແຕ່ສິ່ງນີ້ລະເມີດກົດເກນການເຕີບໃຫຍ່ຂອງທຸກສັບພະສິ່ງ ແລະ ເປັນການຕອບສະໜອງຄວາມຢາກອາຫານຂອງຜູ້ຄົນ. ນີ້ແມ່ນສິ່ງທີ່ເປັນລົບ). ນີ້ແມ່ນສິ່ງທີ່ເປັນລົບ. ບາງຄົນຕ້ອງການປາບເສືອ ແລະ ສິງ. ພວກເຂົາເຫັນວ່າເສືອເບິ່ງເປັນຕາຢ້ານ, ແມ່ນແຕ່ການຫາວຂອງເສືອກໍເຮັດໃຫ້ຜູ້ຄົນຢ້ານຈົນໜີໄປ, ສະນັ້ນ ພວກເຂົາຈຶ່ງຕ້ອງການປາບພວກມັນ ແລະ ຈາກນັ້ນກໍຖອນເອົາແຂ້ວຂອງພວກມັນອອກ ແລະ ລ້ຽງພວກມັນໄວ້ໃນເດີ່ນບ້ານຂອງພວກເຂົາ, ເຮັດໃຫ້ເສືອເຝົ້າເຮືອນຂອງພວກເຂົາຄືກັບໝາ. ນີ້ແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ນີ້ແມ່ນສິ່ງທີ່ເປັນລົບ. ທຸກສິ່ງທີ່ມະນຸດເຮັດ ແລະ ສິ່ງຕ່າງໆທີ່ພວກເຂົາປະດິດຂຶ້ນມາເພື່ອສະແຫວງຫາຄວາມເພີດເພີນທາງເນື້ອໜັງ ໂດຍໃຊ້ວິທີການທາງວິທະຍາສາດຕ່າງໆ ແລະ ເປັນການຂັດຕໍ່ກົດເກນທາງທຳມະຊາດ ລ້ວນແຕ່ແມ່ນສິ່ງທີ່ເປັນລົບ, ບໍ່ແມ່ນສິ່ງທີ່ເປັນບວກ, ເພາະວ່າອັນຕະລາຍຂອງພວກມັນທີ່ມີຕໍ່ມະນຸດຊາດນັ້ນໃຫຍ່ຫຼວງເກີນໄປ ແລະ ຄວາມເສຍຫາຍຂອງພວກມັນທີ່ມີຕໍ່ສະພາບແວດລ້ອມການດຳລົງຊີວິດຂອງມະນຸດກໍຮ້າຍແຮງເກີນໄປ. ຕົວຢ່າງ: ບາງສະຖານທີ່ແຫ້ງແລ້ງຫຼາຍ, ສະນັ້ນ ລັດຖະບານຈຶ່ງໃຊ້ຍົນເພື່ອພົ່ນສານເຄມີເຮັດຝົນທຽມເພື່ອເຮັດໃຫ້ຝົນຕົກ. ນີ້ແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ບາງສະຖານທີ່ມີຝົນຕົກຫຼາຍເກີນໄປ, ເຮັດໃຫ້ເກີດນໍ້າຖ້ວມ, ສະນັ້ນ ລັດຖະບານຈຶ່ງສົ່ງຍົນໄປສະຫຼາຍເມກເພື່ອຄວບຄຸມຝົນ. ສິ່ງນີ້ບໍ່ໄດ້ລະເມີດ ແລະ ທຳລາຍກົດເກນທາງທຳມະຊາດບໍ? (ທຳລາຍ). ການທຳລາຍກົດເກນທາງທຳມະຊາດ, ການລະເມີດກົດເກນທາງທຳມະຊາດ, ການບໍ່ສອດຄ່ອງກັບກົດເກນທາງທຳມະຊາດ, ການເຮັດທຸກຢ່າງຕາມອຳເພີໃຈ, ການອວດອ້າງເຕັກໂນໂລຊີທີ່ກ້າວໜ້າຂອງມະນຸດ, ສິ່ງເຫຼົ່ານີ້ລ້ວນແຕ່ແມ່ນສິ່ງທີ່ເປັນລົບ. ນອກເໜືອຈາກສິ່ງເຫຼົ່ານີ້ແລ້ວ, ຍັງມີສິ່ງທີ່ເປັນລົບອື່ນໃດອີກແດ່? ການດຳເນີນການຄົ້ນຄວ້າກ່ຽວກັບສານຊີວະພາບ ແລະ ການດັດແປງພັນທຸກຳແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ເນື່ອງຈາກການຄົ້ນຄວ້າທາງວິທະຍາສາດກ່ຽວກັບພັນທຸກຳທີ່ໄດ້ດຳເນີນການມາ, ຜູ້ຄົນຈຶ່ງສາມາດກິນອາຫານທີ່ດັດແປງພັນທຸກຳໄດ້ຫຼາຍຂຶ້ນ. ສະນັ້ນ, ອາຫານທີ່ດັດແປງພັນທຸກຳແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ເປັນຫຍັງພວກເຈົ້າຈຶ່ງເວົ້າວ່າພວກມັນແມ່ນສິ່ງທີ່ເປັນລົບ? ບາງຄົນເວົ້າວ່າ: “ນີ້ຄືຜົນສຳເລັດທາງວິທະຍາສາດ, ເຊິ່ງມີຈຸດປະສົງເພື່ອໃຫ້ຜູ້ຄົນຈຳນວນຫຼາຍຂຶ້ນມີອາຫານກິນພຽງພໍ ແລະ ບໍ່ຕ້ອງອຶດຫິວ. ຍິ່ງໄປກວ່ານັ້ນ, ຜູ້ຄົນກໍໄດ້ກິນອາຫານທີ່ດັດແປງພັນທຸກຳມາເປັນເວລາຫຼາຍທົດສະວັດແລ້ວ ແລະ ກໍເຕີບໃຫຍ່ຂຶ້ນມາສູງ ແລະ ແຂງແຮງ, ໂດຍສະເພາະຄົນໜຸ່ມສາວໃນປັດຈຸບັນກໍສູງກວ່າຄົນລຸ້ນກ່ອນ. ສິ່ງທັງໝົດນີ້ແມ່ນຍ້ອນການປະກອບສ່ວນຂອງວິທະຍາສາດທີ່ມີຕໍ່ມະນຸດຊາດ. ໃນເມື່ອອາຫານທີ່ດັດແປງພັນທຸກຳນຳຜົນປະໂຫຍດອັນໃຫຍ່ຫຼວງມາສູ່ຜູ້ຄົນ, ແລ້ວເປັນຫຍັງພວກມັນຈຶ່ງຖືກເອີ້ນວ່າສິ່ງທີ່ເປັນລົບ?” ພວກເຈົ້າສາມາດອະທິບາຍເລື່ອງນີ້ໄດ້ບໍ? (ເຖິງແມ່ນວ່າຕອນນີ້ຜູ້ຄົນຈະສູງຂຶ້ນ, ແຕ່ສະພາບຮ່າງກາຍຂອງພວກເຂົາກໍນັບມື້ນັບອ່ອນແອລົງ ແລະ ພວກເຂົາກໍເປັນພະຍາດຫຼາຍຂຶ້ນ, ສິ່ງທັງໝົດນີ້ເກີດຈາກການທີ່ຜູ້ຄົນກິນສິ່ງທີ່ຜ່ານຂະບວນການທາງວິທະຍາສາດເຫຼົ່ານັ້ນ. ສະນັ້ນ, ພວກມັນຈຶ່ງແມ່ນສິ່ງທີ່ເປັນລົບ). ເບິ່ງຈາກພາຍນອກແລ້ວ, ອາຫານທີ່ດັດແປງພັນທຸກຳເບິ່ງຄືວ່າຈະເປັນປະໂຫຍດຕໍ່ຜູ້ຄົນ, ຜູ້ຄົນສູງຂຶ້ນ ແລະ ແຂງແຮງຂຶ້ນ, ແຕ່ສະພາບຮ່າງກາຍຂອງພວກເຂົາພັດຊຸດໂຊມລົງ. ໂດຍລວມແລ້ວ, ພວກມັນມີຜົນກະທົບທາງລົບຕໍ່ຜູ້ຄົນ, ເປັນການທຳຮ້າຍຫຼາຍກວ່າການໃຫ້ຜົນປະໂຫຍດແກ່ພວກເຂົາ. ບໍ່ວ່າຜູ້ຄົນຈະຮັບຮູ້ວ່າພວກມັນເປັນປະໂຫຍດ ຫຼື ເປັນອັນຕະລາຍກໍຕາມ, ພວກມັນກໍແມ່ນສິ່ງທີ່ເປັນລົບ, ບໍ່ແມ່ນສິ່ງທີ່ເປັນບວກຢ່າງແນ່ນອນ, ເພາະວ່າພວກມັນລະເມີດກົດເກນທາງທຳມະຊາດທີ່ພຣະເຈົ້າຊົງສ້າງຂຶ້ນ ແລະ ຂັດຕໍ່ໜ້າທີ່ທີ່ສິ່ງທີ່ມີຊີວິດດັ້ງເດີມຕ່າງໆທີ່ພຣະເຈົ້າສ້າງຂຶ້ນຄວນຈະມີໃນຮ່າງກາຍຂອງມະນຸດ. ຜົນກະທົບຂອງພວກມັນທີ່ມີຕໍ່ຜູ້ຄົນອາດຈະບໍ່ຮູ້ສຶກໄດ້ໃນຕອນທຳອິດ, ແຕ່ຫຼັງຈາກຊາວປີຜ່ານໄປ, ຜົນສະທ້ອນທີ່ບໍ່ດີກໍຈະປາກົດໃຫ້ເຫັນ: ຫຼາຍຄົນເປັນພະຍາດແປກໆທຸກປະເພດ ແລະ ແມ່ນແຕ່ຄວາມສາມາດໃນການຈະເລີນພັນຂອງພວກເຂົາກໍໄດ້ຮັບຜົນກະທົບ. ສິ່ງນີ້ພຽງພໍທີ່ຈະພິສູດໄດ້ວ່າອາຫານດັ່ງກ່າວບໍ່ແມ່ນສິ່ງທີ່ເປັນບວກ. ເຖິງແມ່ນວ່າຈາກມຸມມອງຂອງມະນຸດ, ອາຫານທີ່ດັດແປງພັນທຸກຳຈະເປັນຜະລິດຕະພັນຂອງເຕັກໂນໂລຊີ, ເປັນການປະກອບສ່ວນຂອງວິທະຍາສາດທີ່ມີຕໍ່ມະນຸດຊາດກໍຕາມ, ແຕ່ຈາກມຸມມອງຂອງສິ່ງທີ່ເປັນບວກ ແລະ ສິ່ງທີ່ເປັນລົບແລ້ວ, ມັນບໍ່ແມ່ນສິ່ງທີ່ເປັນບວກຢ່າງແນ່ນອນ.

ມະນຸດຊາດພະຍາຍາມຄົ້ນຄວ້າດວງຈັນ ແລະ ສຳຫຼວດວ່າດາວເຄາະດວງອື່ນໆເໝາະສົມສຳລັບການຢູ່ອາໄສຂອງມະນຸດ ຫຼື ບໍ່ຢູ່ສະເໝີ. ການຄົ້ນຄວ້າທາງວິທະຍາສາດນີ້, ມຸມມອງນີ້, ແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ເປັນຫຍັງມັນຈຶ່ງແມ່ນສິ່ງທີ່ເປັນລົບ? (ພຣະເຈົ້າສ້າງມະນຸດມາເພື່ອໃຫ້ດຳລົງຊີວິດຢູ່ເທິງໂລກ; ພຣະອົງບໍ່ເຄີຍຕັ້ງໃຈໃຫ້ພວກເຮົາດຳລົງຊີວິດຢູ່ເທິງດາວເຄາະດວງອື່ນ. ມະນຸດມັກຈະມີຄວາມທະເຍີທະຍານ ແລະ ຕ້ອງການໄປທຸກຫົນທຸກແຫ່ງຢູ່ສະເໝີ. ໃນທີ່ສຸດ, ມັນກໍເປັນການເສຍຄວາມພະຍາຍາມລ້າໆ ແລະ ພວກເຂົາກໍບໍ່ສາມາດໄປໃສໄດ້). ຈາກມຸມມອງຂອງຜູ້ຄົນ, ການຄົ້ນຄວ້າສິ່ງເຫຼົ່ານີ້ເປັນເລື່ອງປົກກະຕິຫຼາຍ; ມັນເປັນການສ້າງເງື່ອນໄຂການດຳລົງຊີວິດສຳລັບອະນາຄົດຂອງມະນຸດຊາດ ເຊິ່ງເປັນສິ່ງທີ່ດີ. ໜ້າທີ່ຫຼາຍຢ່າງທີ່ພຣະເຈົ້າສ້າງຕັ້ງຂຶ້ນເທິງໂລກໄດ້ຖືກທຳລາຍ; ໄພພິບັດຕ່າງໆເກີດຂຶ້ນເລື້ອຍໆ, ສະພາບແວດລ້ອມການດຳລົງຊີວິດຂອງໂລກໄດ້ຮັບຄວາມເສຍຫາຍ, ອາກາດ, ນໍ້າ ແລະ ດິນລ້ວນແຕ່ມີມົນລະພິດຢ່າງໜັກ ແລະ ສິ່ງທີ່ມີຊີວິດທຸກປະເພດກໍກຳລັງປະເຊີນກັບການສູນພັນ. ມັນກາຍເປັນເລື່ອງຍາກທີ່ຈະດຳລົງຊີວິດຢູ່ເທິງໂລກ. ສະຖາບັນຄົ້ນຄວ້າທາງວິທະຍາສາດບາງແຫ່ງຈຶ່ງໄດ້ເລີ່ມຄົ້ນຄວ້າດາວເຄາະດວງອື່ນໆ, ໂດຍຫວັງວ່າມະນຸດຊາດຈະສາມາດໄປດາວເຄາະດວງອື່ນ ແລະ ຕັ້ງຖິ່ນຖານຢູ່ທີ່ນັ້ນໄດ້. ພວກເຂົາເຊື່ອວ່າ ເພື່ອໃຫ້ລູກຫຼານຂອງມະນຸດຊາດຢູ່ລອດໄດ້, ຜູ້ຄົນຕ້ອງກຽມຕົວລ່ວງໜ້າ, ຖ້າພວກເຂົາບໍ່ກຽມຕົວໃນຕອນນີ້ ແລະ ມະນຸດຊາດບໍ່ສາມາດຢູ່ລອດເທິງໂລກໄດ້ໃນອະນາຄົດ, ມະນຸດຊາດກໍຈະບໍ່ມີທາງອອກເລີຍ, ແມ່ນບໍ? ສະນັ້ນ, ມຸມມອງນີ້, ການຄົ້ນຄວ້າທາງວິທະຍາສາດນີ້, ໃນທີ່ສຸດແລ້ວແມ່ນສິ່ງທີ່ເປັນລົບ ຫຼື ສິ່ງທີ່ເປັນບວກ? (ສິ່ງທີ່ເປັນລົບ). ພວກເຈົ້າເວົ້າວ່າມັນແມ່ນສິ່ງທີ່ເປັນລົບໂດຍອີງໃສ່ຫຍັງ? (ໂດຍອີງໃສ່ຄວາມຈິງທີ່ວ່າ ພຣະເຈົ້າພຽງແຕ່ບໍ່ໄດ້ກຽມເງື່ອນໄຂທີ່ເອື້ອອຳນວຍສຳລັບມະນຸດເທິງດາວເຄາະດວງອື່ນ. ຢ່າວ່າແຕ່ດາວເຄາະດວງອື່ນເລີຍ, ແມ່ນແຕ່ສະຖານທີ່ທີ່ຮ້ອນຫຼາຍ ແລະ ໜາວຫຼາຍເທິງໂລກກໍຍັງບໍ່ເໝາະສົມສຳລັບການຢູ່ອາໄສຂອງມະນຸດ. ແຕ່ມະນຸດມັກຈະມີຄວາມທະເຍີທະຍານຢູ່ສະເໝີ, ຕ້ອງການທີ່ຈະຫຼຸດພົ້ນຈາກອຳນາດສູງສຸດຂອງພຣະເຈົ້າ ແລະ ການຈັດວາງຂອງພຣະເຈົ້າຢູ່ສະເໝີ, ຕ້ອງການໄປດຳລົງຊີວິດຢູ່ເທິງດາວເຄາະດວງອື່ນ, ສິ່ງນີ້ຂັດຕໍ່ການຈັດແຈງ ແລະ ການກຳນົດຂອງພຣະເຈົ້າ. ເພາະສະນັ້ນ, ມັນຈຶ່ງແມ່ນສິ່ງທີ່ເປັນລົບ). ພຣະເຈົ້າສ້າງໂລກ ເຊິ່ງເປັນສະພາບແວດລ້ອມການດຳລົງຊີວິດທີ່ຍອດຢ້ຽມສຳລັບມະນຸດ, ແຕ່ມະນຸດບໍ່ໄດ້ຄຸ້ມຄອງມັນໃຫ້ດີ. ພວກເຂົາພັດທະນາວິທະຍາສາດ ແລະ ອຸດສາຫະກຳສະໄໝໃໝ່ຢູ່ສະເໝີ ແລະ ດ້ວຍເຫດນີ້, ພວກເຂົາຈຶ່ງໄດ້ທຳລາຍສະພາບແວດລ້ອມທາງນິເວດວິທະຍາຂອງໂລກ ແລະ ສ້າງມົນລະພິດໃຫ້ກັບອາກາດ, ນໍ້າ ແລະ ແມ່ນແຕ່ດິນ. ຜູ້ຄົນບໍ່ສາມາດເຂົ້າເຖິງທັນຍາພືດ ແລະ ຜັກປອດສານພິດໄດ້ອີກຕໍ່ໄປ ແລະ ພວກເຂົາກໍເປັນພະຍາດທຸກປະເພດ. ມັນກາຍເປັນເລື່ອງຍາກທີ່ຈະຢູ່ລອດເທິງໂລກ ແລະ ຕອນນີ້ພວກເຂົາກຳລັງຄິດທີ່ຈະໄປດາວເຄາະດວງອື່ນ, ໂດຍບໍ່ໄດ້ພິຈາລະນາວ່າເນື້ອໜັງທີ່ຕ້ອງຕາຍຂອງພວກເຂົາສາມາດໄປທີ່ນັ້ນໄດ້ ຫຼື ບໍ່. ມະນຸດ ເຊິ່ງເປັນສິ່ງທີ່ມີຊີວິດທີ່ມີເນື້ອໜັງທີ່ຕ້ອງຕາຍເຫຼົ່ານີ້ ເໝາະສົມທີ່ຈະອາໄສຢູ່ເທິງໂລກເທົ່ານັ້ນ ແລະ ສາມາດເຮັດເຊັ່ນນັ້ນໄດ້ເທິງໂລກເທົ່ານັ້ນ. ນີ້ຄືການກຳນົດຂອງພຣະເຈົ້າ. ມະນຸດຈະສາມາດໄປໃສໄດ້ ໂດຍພຽງແຕ່ເພິ່ງພາເງື່ອນໄຂທີ່ຕິດຕົວມາແຕ່ເກີດຕ່າງໆຂອງພວກເຂົາ? ນົກສາມາດກະພືປີກ ແລະ ບິນສູງຂຶ້ນໄປຫຼາຍພັນແມັດໄດ້, ແຕ່ມະນຸດບໍ່ສາມາດບິນຂຶ້ນໄປທີ່ນັ້ນດ້ວຍຕົນເອງໄດ້; ພວກເຂົາຕ້ອງການຄວາມຊ່ວຍເຫຼືອຈາກເຮືອບິນ. ແຕ່ການບິນດ້ວຍເຮືອບິນບາງຄັ້ງກໍເປັນອັນຕະລາຍ. ສະນັ້ນ, ມະນຸດຈຶ່ງເໝາະສົມທີ່ສຸດທີ່ຈະດຳລົງຊີວິດຢູ່ເທິງໂລກ. ຄຸນລັກສະນະທາງຮ່າງກາຍຂອງມະນຸດແມ່ນເຂົ້າກັນໄດ້ກັບດິນຂອງໂລກ ແລະ ກັບທຸກດ້ານຂອງເງື່ອນໄຂການດຳລົງຊີວິດເທິງໂລກ ເຊັ່ນ: ທຸກສັບພະສິ່ງ, ສີ່ລະດູການ ແລະ ກົດເກນທາງທຳມະຊາດ. ເພາະສະນັ້ນ, ມະນຸດຊາດຈຶ່ງສາມາດເອີ້ນໄດ້ວ່າເປັນຊາວໂລກເທົ່ານັ້ນ. ກົດເກນແຫ່ງການຢູ່ລອດຂອງມະນຸດເຫຼົ່ານີ້ ແລະ ເງື່ອນໄຂການດຳລົງຊີວິດເຫຼົ່ານີ້ໄດ້ຖືກກຳນົດໄວ້ລ່ວງໜ້າສຳລັບມະນຸດ ເມື່ອພຣະເຈົ້າສ້າງທຸກສັບພະສິ່ງ. ເພາະສະນັ້ນ, ມະນຸດຊາດຈຶ່ງເໝາະສົມທີ່ຈະຢູ່ລອດເທິງໂລກເທົ່ານັ້ນ, ບໍ່ແມ່ນເພື່ອອາໄສຢູ່ເທິງດາວເຄາະດວງອື່ນ. ມະນຸດຊາດໄດ້ທຳລາຍ ແລະ ສ້າງຄວາມເສຍຫາຍໃຫ້ກັບໂລກຈົນເຖິງຈຸດທີ່ມັນບໍ່ສາມາດຢູ່ອາໄສໄດ້ ແລະ ພວກເຂົາກໍພຽງແຕ່ຕ້ອງການທີ່ຈະໜີໄປ ແລະ ໃຫ້ມັນຈົບໆໄປ, ໂດຍສະແຫວງຫາທີ່ຈະໄປອາໄສຢູ່ເທິງດາວເຄາະດວງອື່ນຢູ່ສະເໝີ. ນີ້ຄືການດີ້ນລົນທີ່ສູນເປົ່າ. ການປະຕິບັດນີ້ບໍ່ຄ້ອຍຕາມກົດເກນທາງທຳມະຊາດທີ່ພຣະເຈົ້າກຳນົດໄວ້ສຳລັບຊາວໂລກ; ກົງກັນຂ້າມ ມັນລະເມີດກົດເກນແຫ່ງການຢູ່ລອດທາງຮ່າງກາຍສຳລັບຊາວໂລກ ແລະ ເປັນການປະຕິບັດທີ່ບໍ່ສະຫຼາດຫຼາຍ. ສະນັ້ນ, ມັນຈຶ່ງແມ່ນສິ່ງທີ່ເປັນລົບ. ເຖິງແມ່ນວ່າຈະມີດາວເຄາະສອງສາມດວງທີ່ມີອາກາດ ແລະ ຊາວໂລກສາມາດໄປທີ່ນັ້ນເພື່ອເບິ່ງໄດ້, ມັນກໍບໍ່ໄດ້ໝາຍຄວາມວ່າມະນຸດຊາດຈະສາມາດຢູ່ລອດເທິງດາວເຄາະເຫຼົ່ານັ້ນໄດ້. ແມ່ນແຕ່ເທິງໂລກ, ເຈົ້າກໍສາມາດໄປຂົ້ວໂລກໃຕ້ ຫຼື ຂົ້ວໂລກເໜືອເພື່ອເບິ່ງໄດ້, ເຈົ້າສາມາດໄປຢຽບທີ່ນັ້ນໄດ້, ແຕ່ຖ້າເຈົ້າຕ້ອງອາໄສຢູ່ທີ່ນັ້ນເປັນເວລາຫຼາຍປີ, ເຈົ້າຈະທົນໄດ້ບໍ? ຍັງມີສະຖານທີ່ບາງແຫ່ງທີ່ຂ້ອນຂ້າງຮ້ອນ ທີ່ມີອຸນຫະພູມສູງກວ່າຫົກສິບອົງສາເຊວຊຽດຕະຫຼອດທັງປີ; ສະຖານທີ່ເຫຼົ່ານັ້ນກໍບໍ່ເໝາະສົມສຳລັບການຢູ່ລອດຂອງມະນຸດເຊັ່ນກັນ. ມະນຸດບໍ່ເໝາະສົມສຳລັບການຢູ່ລອດໃນໄລຍະຍາວໃນສະຖານທີ່ຈຳນວນໜຶ່ງເທິງໂລກ ເນື່ອງຈາກສະພາບແວດລ້ອມທາງພູມສາດທີ່ພິເສດ, ຢ່າວ່າແຕ່ການດຳລົງຊີວິດຢູ່ເທິງດາວເຄາະດວງອື່ນເລີຍ. ນັ້ນບໍ່ແມ່ນສ່ວນໜຶ່ງຂອງການຈັດແຈງຂອງພຣະເຈົ້າ. ໂດຍອີງໃສ່ຄຸນລັກສະນະຂອງເນື້ອໜັງຂອງມະນຸດ, ມະນຸດຊາດນີ້ເໝາະສົມທີ່ຈະດຳລົງຊີວິດຢູ່ເທິງໂລກເທົ່ານັ້ນ; ສິ່ງນີ້ມີພື້ນຖານທີ່ໜັກແໜ້ນ. ຈຸດປະສົງຂອງພຣະເຈົ້າໃນການສ້າງໂລກແມ່ນເພື່ອຈັດແຈງສະພາບແວດລ້ອມການດຳລົງຊີວິດທີ່ເໝາະສົມສຳລັບມະນຸດຊາດ. ຖ້າເຈົ້າຕ້ອງການທີ່ຈະໜີຈາກສະພາບແວດລ້ອມດັ່ງກ່າວ ແລະ ຊອກຫາທາງອອກອື່ນ, ນັ້ນກໍຈະນຳໄປສູ່ຄວາມພິນາດເທົ່ານັ້ນ. ສະນັ້ນ, ນີ້ຈຶ່ງແມ່ນສິ່ງທີ່ເປັນລົບ. ຖ້າເຈົ້າຮູ້ວ່າການຄົ້ນຄວ້າການຢູ່ອາໄສເທິງດາວເຄາະດວງອື່ນຢູ່ສະເໝີແມ່ນສິ່ງທີ່ເປັນລົບ, ແຕ່ໃນໃຈຂອງເຈົ້າ ເຈົ້າຍັງຄົງເຫັນດີນຳການທີ່ມະນຸດຊາດດຳເນີນການຄົ້ນຄວ້າທາງວິທະຍາສາດເພື່ອຊອກຫາວິທີດຳລົງຊີວິດຢູ່ເທິງດາວເຄາະດວງອື່ນ, ແລ້ວມັນກໍພິສູດໃຫ້ເຫັນວ່າມີບັນຫາກັບຄວາມເປັນມະນຸດຂອງເຈົ້າ, ວ່າເຈົ້າບໍ່ເຂົ້າໃຈສິ່ງທີ່ຖືກອອກຈາກສິ່ງທີ່ຜິດ ແລະ ວ່າເຈົ້າບໍ່ສາມາດແຍກແຍະສິ່ງທີ່ຖືກຕ້ອງອອກຈາກສິ່ງທີ່ບໍ່ຖືກຕ້ອງໄດ້. ຖ້າເຈົ້າຮູ້ຢ່າງຊັດເຈນວ່າເສັ້ນທາງນີ້ເປັນໄປບໍ່ໄດ້, ແຕ່ເຈົ້າຍັງຄົງປາຖະໜາ ແລະ ຄາດຫວັງທີ່ຈະສາມາດດຳລົງຊີວິດຢູ່ເທິງດາວເຄາະດວງອື່ນໄດ້ໃນຍຸກໜ້າ, ແລ້ວເຈົ້າກໍບໍ່ແມ່ນຄົນປົກກະຕິ, ເຈົ້າເປັນຄົນແປກປະຫຼາດ.

ຢ່າງໜຶ່ງກໍຄື ຄົນທີ່ເຂົ້າໃຈວ່າອັນໃດຖືກອັນໃດຜິດສາມາດຮັກ ແລະ ຍອມຮັບສິ່ງທີ່ເປັນບວກ ແລະ ມີຄວາມເຂົ້າໃຈຢ່າງຊັດເຈນກ່ຽວກັບພວກມັນໄດ້. ນອກຈາກນີ້, ພວກເຂົາສາມາດແຍກແຍະສິ່ງທີ່ເປັນລົບໄດ້ ແລະ ເພາະວ່າພວກເຂົາມີຄວາມເປັນມະນຸດ ແລະ ມີເຫດຜົນ, ພວກເຂົາຈຶ່ງຮູ້ສຶກລັງກຽດ ແລະ ກຽດຊັງໃນໃຈຂອງພວກເຂົາຕໍ່ສິ່ງທີ່ເປັນລົບ. ແນ່ນອນວ່າ ພວກເຂົາຍັງສາມາດດູຖູກ, ວິພາກວິຈານ ແລະ ປະຕິເສດພວກມັນໄດ້ອີກດ້ວຍ ໂດຍອີງໃສ່ການເຂົ້າໃຈຄວາມຈິງບາງຢ່າງ. ຖ້າເຈົ້າບໍ່ສາມາດເຮັດສິ່ງນີ້ໄດ້, ແລ້ວເຈົ້າກໍບໍ່ແມ່ນຄົນທີ່ເຂົ້າໃຈວ່າອັນໃດຖືກອັນໃດຜິດ. ຍັງສາມາດເວົ້າໄດ້ອີກວ່າເຈົ້າຂາດຕົກບົກພ່ອງໃນແງ່ຂອງຄວາມເປັນມະນຸດ. ຖ້າເຈົ້າຂາດຄວາມສາມາດໃນການແຍກແຍະສິ່ງທີ່ຖືກອອກຈາກສິ່ງທີ່ຜິດໃນຄວາມເປັນມະນຸດຂອງເຈົ້າ, ແລ້ວຄວາມເປັນມະນຸດຂອງເຈົ້າກໍຂາດເງື່ອນໄຂທີ່ສຳຄັນຫຼາຍ, ເຊິ່ງເປັນອົງປະກອບທີ່ສຳຄັນຫຼາຍ. ສິ່ງນີ້ໝາຍຄວາມວ່າເຈົ້າບໍ່ມີຄວາມເປັນມະນຸດທີ່ປົກກະຕິ ແລະ ເຈົ້າບໍ່ສາມາດຖືກເອີ້ນວ່າເປັນຄົນທີ່ແທ້ຈິງໄດ້. ບາງຄົນອາດຈະເວົ້າວ່າ: “ຕົວຢ່າງທີ່ຫາກໍຍົກມານັ້ນກ່ຽວຂ້ອງກັບບາງສິ່ງທີ່ກ່ຽວຂ້ອງກັບສິ່ງຈຳເປັນພື້ນຖານໃນຊີວິດປະຈຳວັນຂອງຜູ້ຄົນ ແລະ ຍັງກ່ຽວຂ້ອງກັບວິທະຍາສາດອີກດ້ວຍ. ຖ້າສິ່ງເຫຼົ່ານັ້ນເປັນສິ່ງທີ່ເປັນລົບ ແລະ ຮຽກຮ້ອງໃຫ້ພວກເຮົາແຍກແຍະພວກມັນ, ແລ້ວພວກເຮົາຄວນປະຕິເສດພວກມັນບໍ?” ນັ້ນບໍ່ຈຳເປັນ. ການແຍກແຍະສິ່ງທີ່ຖືກອອກຈາກສິ່ງທີ່ຜິດໝາຍຄວາມວ່າເຈົ້າມີການແຍກແຍະສິ່ງທີ່ເປັນບວກ ແລະ ສິ່ງທີ່ເປັນລົບຢູ່ໃນໃຈຂອງເຈົ້າ. ພາຍໃນຄວາມເປັນມະນຸດຂອງເຈົ້າ, ເຈົ້າມີມາດຕະຖານສຳລັບການຕັດສິນ ແລະ ເຈົ້າຮູ້ວ່າສິ່ງໃດເປັນສິ່ງທີ່ເປັນບວກ ແລະ ສິ່ງໃດເປັນສິ່ງທີ່ເປັນລົບ. ເຈົ້າຍັງມີທັດສະນະຄະຕິທີ່ຊັດເຈນອີກດ້ວຍ, ໂດຍຮູ້ວິທີປະຕິບັດຕໍ່ສິ່ງທີ່ເປັນບວກ ແລະ ສິ່ງທີ່ເປັນລົບ. ເຈົ້າສາມາດຍອມຮັບ, ຄ້ອຍຕາມ ແລະ ປັບຕົວເຂົ້າກັບສິ່ງທີ່ເປັນບວກໄດ້ ແລະ ເຈົ້າບໍ່ມີການຕໍ່ຕ້ານ ຫຼື ຄວາມລັງກຽດໃນໃຈຂອງເຈົ້າຕໍ່ສິ່ງທີ່ເປັນບວກເຫຼົ່ານັ້ນ. ສຳລັບສິ່ງທີ່ເປັນລົບ, ເຈົ້າສາມາດແຍກແຍະພວກມັນໄດ້ຈາກສ່ວນເລິກໃນໃຈຂອງເຈົ້າ ແລະ ເຈົ້າສາມາດດູຖູກ, ລັງກຽດ ແລະ ກຽດຊັງພວກມັນໄດ້ ແລະ ເຖິງກັບມີມຸມມອງຂອງເຈົ້າເອງກ່ຽວກັບພວກມັນ, ເຊິ່ງເຈົ້າໃຊ້ເພື່ອວິພາກວິຈານພວກມັນ. ນີ້ຄືທັດສະນະຄະຕິ ແລະ ການສະແດງອອກທີ່ຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດຄວນມີ. ເຖິງຢ່າງໃດກໍຕາມ, ສົມມຸດວ່າເຈົ້າດູຖູກ ແລະ ກຽດຊັງສິ່ງທີ່ເປັນບວກຢ່າງຊັດເຈນຢູ່ພາຍໃນໃຈ ແລະ ເຖິງກັບພົບວ່າພວກມັນບໍ່ມີຫຍັງພິເສດເມື່ອທຽບກັບສິ່ງທີ່ເປັນລົບ, ພ້ອມທັງທຳມະດາເກີນໄປ, ສາມັນເກີນໄປ ແລະ ບໍ່ຄຸ້ມຄ່າທີ່ຈະກ່າວເຖິງເກີນໄປ. ເຈົ້າຍັງຊື່ນຊົມ, ປາຖະໜາ ແລະ ໄລ່ຕາມສິ່ງທີ່ເປັນລົບຢູ່ພາຍໃນໃຈ ແລະ ເຖິງກັບເຫັນດີນຳສິ່ງທີ່ເປັນລົບເຫຼົ່ານັ້ນໃນສັງຄົມ ແລະ ໃນໂລກ. ແລ້ວບໍ່ວ່າຄວາມຈິງ ຫຼື ຫຼັກການຂອງການແຍກແຍະຈະຖືກໂອ້ລົມແນວໃດກໍຕາມ, ເຈົ້າກໍບໍ່ສາມາດຮັບເອົາ ຫຼື ຍອມຮັບພວກມັນໄດ້. ໃນກໍລະນີນັ້ນ, ຄວາມເປັນມະນຸດຂອງເຈົ້າແມ່ນບໍ່ປົກກະຕິ. ຖ້າເຈົ້າບໍ່ມີການຮັບຮູ້ ຫຼື ມຸມມອງທີ່ຊັດເຈນເມື່ອເວົ້າເຖິງສິ່ງທີ່ເປັນບວກ ແລະ ສິ່ງທີ່ເປັນລົບ ເພາະວ່າເຈົ້າຍັງໜຸ່ມ ແລະ ຂາດປະສົບການໃນຊີວິດ ຫຼື ຄວາມເຂົ້າໃຈ ຫຼື ເພາະວ່າສິ່ງເຫຼົ່ານີ້ບໍ່ໄດ້ກ່ຽວຂ້ອງກັບເຈົ້າ ຫຼື ເຂົ້າມາໃນຊີວິດຂອງເຈົ້າ, ແລ້ວກໍຍັງບໍ່ສາມາດເວົ້າໄດ້ວ່າເຈົ້າເປັນຄົນທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ເຖິງຢ່າງໃດກໍຕາມ, ຫຼັງຈາກທີ່ໂອ້ລົມກ່ຽວກັບວ່າສິ່ງທີ່ເປັນບວກມີຫຍັງແດ່ ແລະ ສິ່ງທີ່ເປັນລົບມີຫຍັງແດ່ແລ້ວ, ຖ້າເຈົ້າຍັງບໍ່ສາມາດຍອມຮັບ ຫຼື ຄ້ອຍຕາມສິ່ງທີ່ເປັນບວກຈາກສ່ວນເລິກໃນໃຈຂອງເຈົ້າໄດ້ ແລະ ກົງກັນຂ້າມພັດຮູ້ສຶກລັງກຽດ ແລະ ດູຖູກພວກມັນ, ໃນຂະນະທີ່ໄລ່ຕາມ ແລະ ປາຖະໜາສິ່ງທີ່ເປັນລົບຢ່າງບໍ່ລົດລະ, ແລ້ວເຈົ້າກໍບໍ່ແມ່ນຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ເມື່ອເບິ່ງຈາກຈຸດນີ້ແລ້ວ, ມັນກໍຊັດເຈນຫຼາຍວ່າຄົນແບບນັ້ນບໍ່ມີຄວາມເປັນມະນຸດ. ເລື່ອງຂອງການແຍກແຍະສິ່ງທີ່ຖືກອອກຈາກສິ່ງທີ່ຜິດນີ້ເປີດເຜີຍໃຫ້ເຫັນເຖິງທິດທາງຂອງຄົນໃດໜຶ່ງທີ່ມີຕໍ່ສິ່ງທີ່ເປັນບວກ ແລະ ສິ່ງທີ່ເປັນລົບ, ດ້ວຍເຫດນັ້ນຈຶ່ງເຮັດໃຫ້ພວກເຮົາສາມາດກຳນົດໄດ້ວ່າການຈັດປະເພດຂອງຄົນຜູ້ນີ້ແມ່ນຫຍັງຢ່າງແທ້ຈິງ. ບໍ່ວ່າພວກເຂົາຈະພົບພໍ້ກັບຫຍັງກໍຕາມ, ຖ້າພວກເຂົາມີທ່າອ່ຽງໄປທາງສິ່ງທີ່ເປັນລົບຫຼາຍກວ່າສິ່ງທີ່ເປັນບວກ, ແລ້ວມັນກໍຊັດເຈນວ່າຄົນຜູ້ນີ້ບໍ່ມີຄວາມເປັນມະນຸດ ແລະ ບໍ່ມີສະຕິຮູ້ສຶກຜິດຊອບ ແລະ ຄວາມສຳນຶກ. ເປັນຫຍັງເຮົາຈຶ່ງເວົ້າແບບນີ້? ພວກເຂົາປາຖະໜາສິ່ງທີ່ຊົ່ວຮ້າຍ, ປາຖະໜາກິດຈະການ, ໂຄງການຄົ້ນຄວ້າ ຫຼື ເຕັກໂນໂລຊີບາງດ້ານທີ່ຊາຕານ ແລະ ມະນຸດຊາດທີ່ຊົ່ວຮ້າຍເຊີດຊູ, ເຫັນດີນຳ ແລະ ມີສ່ວນຮ່ວມ, ແທນທີ່ຈະປາຖະໜາ ແລະ ເຮັດຕາມກົດເກນ ແລະ ກົດລະບຽບດັ້ງເດີມຂອງສິ່ງທີ່ເປັນບວກ ເຊິ່ງມາຈາກພຣະເຈົ້າ. ສະນັ້ນ, ຄົນແບບນັ້ນຈຶ່ງບໍ່ແມ່ນມະນຸດຢ່າງແນ່ນອນ. ສິ່ງນີ້ຊັດເຈນບໍ? (ຊັດເຈນແລ້ວ).

ພວກເຮົາຫາກໍເວົ້າກ່ຽວກັບຄວາມສາມາດໃນການແຍກແຍະສິ່ງທີ່ຖືກອອກຈາກສິ່ງທີ່ຜິດພາຍໃນຄວາມເປັນມະນຸດຂອງຜູ້ຄົນ, ນັ້ນກໍຄື ຜູ້ຄົນສາມາດລະບຸສິ່ງທີ່ເປັນບວກ ແລະ ສິ່ງທີ່ເປັນລົບໄດ້ ຫຼື ບໍ່. ມີຄົນບໍ່ຫຼາຍປານໃດທີ່ສາມາດມີຄວາມສາມາດໃນການແຍກແຍະນີ້ໄດ້, ແຕ່ໃນຊີວິດຂອງພວກເຂົາ, ຜູ້ຄົນມັກຈະພົບພໍ້ທັງກັບສິ່ງທີ່ເປັນບວກ ແລະ ສິ່ງທີ່ເປັນລົບຢູ່ເລື້ອຍໆ. ຕົວຢ່າງ: ອາລົມປົກກະຕິຂອງຜູ້ຄົນ ເຊັ່ນ: ຄວາມຍິນດີ, ຄວາມໃຈຮ້າຍ, ຄວາມໂສກເສົ້າ, ຄວາມສຸກ ແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນບວກ). ແລ້ວການກະບົດຕໍ່ພຣະເຈົ້າຂອງຜູ້ຄົນເດ? ນັ້ນແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ແລ້ວຄວາມປາຖະໜາທີ່ຟຸມເຟືອຍທີ່ຜູ້ຄົນມີຕໍ່ພຣະເຈົ້າເດ? ພວກມັນແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນລົບ). ໃນຊີວິດປະຈຳວັນຂອງພວກເຂົາ, ຄວາມຈິງແລ້ວ ຜູ້ຄົນບໍ່ມີການຮັບຮູ້ເມື່ອເວົ້າເຖິງຫຼາຍສິ່ງທີ່ພວກເຂົາພົບພໍ້. ສິ່ງທີ່ເປັນບວກບາງຢ່າງຢູ່ກັບຜູ້ຄົນໃນຊີວິດ ແລະ ການມີຢູ່ຂອງພວກເຂົາຢູ່ສະເໝີ; ພວກມັນມີບົດບາດສຳຄັນຫຼາຍໃນຊີວິດຂອງພວກເຂົາ ແລະ ຜົນກະທົບທາງບວກຂອງພວກມັນທີ່ມີຕໍ່ການຢູ່ລອດຂອງມະນຸດກໍບໍ່ສາມາດຖືກແທນທີ່ດ້ວຍຜົນກະທົບຂອງສິ່ງທີ່ເປັນລົບໃດໆໄດ້. ເຖິງຢ່າງໃດກໍຕາມ, ຜູ້ຄົນມັກຈະເບິ່ງຂ້າມສິ່ງທີ່ເປັນບວກເຫຼົ່ານີ້, ໂດຍເຊື່ອວ່າສິ່ງທີ່ເປັນລົບຫຼາຍຢ່າງຕ່າງຫາກທີ່ຢູ່ກັບຜູ້ຄົນ, ຄໍ້າຊູຊີວິດຂອງພວກເຂົາ ແລະ ຢູ່ຮ່ວມກັບພວກເຂົາໃນການມີຢູ່ຂອງພວກເຂົາຢູ່ສະເໝີ. ຈາກສິ່ງນີ້, ສາມາດເຫັນໄດ້ວ່າຫຼາຍຄົນບໍ່ມີຄວາມຮູ້ສຶກຕໍ່ສິ່ງທີ່ເປັນບວກຢ່າງແທ້ຈິງ. ມັນບໍ່ສຳຄັນປານໃດຖ້າເຈົ້າບໍ່ມີຄວາມຮູ້ສຶກຕໍ່ສິ່ງເຫຼົ່ານີ້. ເມື່ອຮູ້ວ່າພວກມັນເປັນສິ່ງທີ່ເປັນບວກ, ຕາບໃດທີ່ເຈົ້າບໍ່ໄດ້ລັງກຽດພວກມັນ ແລະ ເຖິງກັບສາມາດປາຖະໜາ ແລະ ຮັກພວກມັນຈາກສ່ວນເລິກໃນໃຈຂອງເຈົ້າໄດ້, ແລ້ວສິ່ງນີ້ກໍພິສູດວ່າຄວາມເປັນມະນຸດຂອງເຈົ້າປາຖະໜາສິ່ງທີ່ເປັນບວກ. ສົມມຸດວ່າເຈົ້າຮູ້ວ່າສິ່ງທີ່ເປັນບວກແມ່ນຫຍັງ ແລະ ສິ່ງທີ່ເປັນລົບແມ່ນຫຍັງ, ແຕ່ເຈົ້າຍັງບໍ່ສາມາດເຮັດໃຫ້ຕົນເອງມັກສິ່ງທີ່ເປັນບວກໄດ້. ກົງກັນຂ້າມ, ເຈົ້າພັດມີຄວາມມັກໃນໃຈສຳລັບສິ່ງທີ່ເປັນລົບ, ເຈົ້າເຖິງກັບສົນໃຈພວກມັນເປັນພິເສດ ແລະ ຍິ່ງໄປກວ່ານັ້ນ, ເຈົ້າແນ່ນອນວ່າຈະໄລ່ຕາມ ແລະ ພະຍາຍາມໃຫ້ໄດ້ພວກມັນມາ ຖ້າມີເງື່ອນໄຂເໝາະສົມ ແລະ ເຈົ້າມີໂອກາດ. ສິ່ງນີ້ບົ່ງບອກວ່າ ເມື່ອເວົ້າເຖິງທິດທາງຂອງເຈົ້າທີ່ມີຕໍ່ສິ່ງທີ່ເປັນບວກ ແລະ ສິ່ງທີ່ເປັນລົບ, ເຈົ້າຮັກສິ່ງທີ່ເປັນລົບ ແລະ ບໍ່ຮັກສິ່ງທີ່ເປັນບວກ. ຖ້າເຈົ້າບໍ່ຮັກສິ່ງທີ່ເປັນບວກ, ສິ່ງນີ້ກໍສະແດງໃຫ້ເຫັນວ່າເຈົ້າບໍ່ແມ່ນບຸກຄົນທີ່ເປັນບວກ. ຖ້າເຈົ້າບໍ່ແມ່ນບຸກຄົນທີ່ເປັນບວກ, ແລ້ວເຈົ້າກໍບໍ່ແມ່ນຄົນທີ່ມີສະຕິຮູ້ສຶກຜິດຊອບ ແລະ ຄວາມສຳນຶກຢ່າງແນ່ນອນ; ເຈົ້າເປັນບຸກຄົນທີ່ເປັນລົບ. ຖ້າເຈົ້າບໍ່ແມ່ນຄົນທີ່ມີສະຕິຮູ້ສຶກຜິດຊອບ ແລະ ຄວາມສຳນຶກ, ແລ້ວເຈົ້າກໍບໍ່ແມ່ນມະນຸດ, ເຈົ້າບໍ່ແມ່ນຄົນ. ຕົວຢ່າງ: ມີຄົນປູກໝາກເລັ່ນ. ພວກເຂົາໄດ້ຍິນວ່າມື້ໃດທີ່ໝາກເລັ່ນໃຫຍ່ແລ້ວ, ສາມາດເຮັດໃຫ້ພວກມັນປ່ຽນຈາກສີຂຽວເປັນສີແດງໄດ້ພາຍໃນຄືນດຽວ ໂດຍພຽງແຕ່ໃຊ້ສານເຄມີ ແລະ ຈາກນັ້ນກໍພ້ອມທີ່ຈະຂາຍໄດ້ທັນທີ. ຈາກນັ້ນ ພວກເຂົາກໍຄິດວ່າ: “ນີ້ດີຫຼາຍ. ຄົນອື່ນໆກໍຂາຍພວກມັນດ້ວຍວິທີນີ້, ສະນັ້ນ ຂ້ອຍກໍຈະເຮັດຄືກັນ. ດ້ວຍວິທີນີ້, ຂ້ອຍສາມາດລວຍໄດ້ ແລະ ຂ້ອຍຍັງສາມາດກິນໝາກເລັ່ນໄດ້ໄວຂຶ້ນອີກດ້ວຍ. ຍອດຍ້ຽມໄປເລີຍ!” ສະນັ້ນ ພວກເຂົາຈຶ່ງຂາຍໝາກເລັ່ນເຫຼົ່ານີ້ ແລະ ພວກເຂົາກໍກິນພວກມັນເອງ. ມີຄົນເຕືອນພວກເຂົາວ່າໝາກເລັ່ນທີ່ຖືກບົ່ມໃຫ້ສຸກດ້ວຍສານເຄມີນັ້ນເປັນອັນຕະລາຍຕໍ່ຜູ້ຄົນ ແລະ ການຂາຍສິ່ງດັ່ງກ່າວເປັນການທຳຮ້າຍຄົນອື່ນ, ແຕ່ພວກເຂົາປະຕິເສດທີ່ຈະຍອມຮັບສິ່ງນີ້, ໂດຍເວົ້າວ່າ: “ສິ່ງນີ້ຈະເປັນການທຳຮ້າຍຜູ້ຄົນໄດ້ແນວໃດ? ນີ້ຄືຜົນຂອງການຄົ້ນຄວ້າທາງວິທະຍາສາດ; ມັນແມ່ນສິ່ງທີ່ເປັນບວກ. ວິທະຍາສາດຮັບໃຊ້ມະນຸດຊາດ ແລະ ໃນເມື່ອສິ່ງເຫຼົ່ານີ້ຖືກປະດິດຂຶ້ນຜ່ານວິທະຍາສາດ, ພວກມັນກໍຄວນຖືກນຳໃຊ້ຢ່າງກວ້າງຂວາງໃນຊີວິດຂອງຜູ້ຄົນ. ຊີວິດຂອງຜູ້ຄົນບໍ່ສາມາດຂາດວິທະຍາສາດໄດ້; ພວກເຮົາຕ້ອງເພິ່ງພາມັນ”. ບາງຄົນເຖິງກັບປະຕິບັດຕໍ່ວິທະຍາສາດຄືກັບຄວາມຈິງ ແລະ ພວກເຂົາສອນໃຫ້ຜູ້ຄົນຮັກ, ຮຽນຮູ້ ແລະ ນຳໃຊ້ວິທະຍາສາດ, ພ້ອມທັງອີງທຸກສິ່ງທຸກຢ່າງໃສ່ມັນ. ຕອນນີ້ ບາງຄົນອາດຈະຄົ້ນພົບແລ້ວວ່າວິທະຍາສາດອາດຈະບໍ່ຖືກຕ້ອງສະເໝີໄປ ແລະ ບາງສິ່ງບາງຢ່າງທີ່ຖືກປະດິດຂຶ້ນຜ່ານວິທະຍາສາດກໍເປັນອັນຕະລາຍຕໍ່ຜູ້ຄົນ, ຕົວຢ່າງ: ອາວຸດເຄມີ ແລະ ອາວຸດທີ່ກ້າວໜ້າສາມາດສັງຫານໝູ່ມະນຸດຊາດໄດ້ ແລະ ໂດຍສະເພາະຢ່າງຍິ່ງ ອາຫານທີ່ດັດແປງພັນທຸກຳກໍເປັນສິ່ງທີ່ເຮັດໃຫ້ເກີດຄວາມຈິບຫາຍທີ່ບໍ່ມີທີ່ສິ້ນສຸດສຳລັບມະນຸດຊາດ. ແຕ່ຫຼາຍຄົນບໍ່ຄິດແບບນັ້ນ, ໂດຍເວົ້າວ່າ: “ວິທະຍາສາດສາມາດຜິດໄດ້ບໍ? ຖ້າວິທະຍາສາດຜິດ, ລັດຖະບານຈະສະໜັບສະໜູນມັນບໍ? ມະນຸດຊາດທັງປວງຮຽນຮູ້ ແລະ ນຳໃຊ້ວິທະຍາສາດ, ມະນຸດຊາດທັງປວງສາມາດຜິດພາດໄດ້ບໍ?” ຄຳເວົ້ານີ້ຖືກຕ້ອງບໍ? ພວກເຂົາເຊື່ອວ່າ, ໃນເມື່ອມະນຸດຊາດທັງໝົດເຄົາລົບ ແລະ ນຳໃຊ້ວິທະຍາສາດ ແລະ ສິ່ງນີ້ກໍເປັນກະແສຂອງສັງຄົມ, ບໍ່ວ່າມັນຈະເປັນລົບສໍ່າໃດກໍຕາມ, ມັນກໍສາມາດກາຍເປັນສິ່ງທີ່ເປັນບວກໄດ້. ຄົນເຫຼົ່ານີ້ເປັນຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ບໍ? (ບໍ່). ຄຳເວົ້າເຫຼົ່ານີ້ທີ່ພວກເຂົາເວົ້າແມ່ນຫຍັງ? (ຄວາມເຊື່ອຫຼົງຜິດ). ພວກມັນຄືຄວາມເຊື່ອຫຼົງຜິດ, ຄວາມເຊື່ອນອກຮິດ ແລະ ຂໍ້ອ້າງທີ່ບິດເບືອນ. ເຖິງແມ່ນວ່າຄົນສ່ວນໃຫຍ່ໃນທ່າມກາງມະນຸດຊາດທີ່ຊົ່ວຮ້າຍຈະເຫັນດີນຳ ແລະ ຍອມຮັບຄຳເວົ້າເຫຼົ່ານີ້, ບໍ່ວ່າຈະມີຄົນຍອມຮັບ ແລະ ເຫັນດີນຳພວກມັນຫຼາຍສໍ່າໃດກໍຕາມ, ສິ່ງທີ່ຜິດກໍຈະຍັງຄົງຜິດຢູ່ສະເໝີ, ສິ່ງທີ່ເປັນລົບກໍຈະຍັງຄົງເປັນສິ່ງທີ່ເປັນລົບຢູ່ສະເໝີ ແລະ ການໃຫ້ເຫດຜົນທີ່ບິດເບືອນກໍຈະຍັງຄົງເປັນການໃຫ້ເຫດຜົນທີ່ບິດເບືອນຢູ່ສະເໝີ. ມັນເປັນໄປບໍ່ໄດ້ທີ່ພວກມັນຈະກາຍເປັນສິ່ງທີ່ເປັນບວກ ແລະ ພວກມັນກໍບໍ່ມີທາງກາຍເປັນຄວາມຈິງໄດ້ເລີຍ.

ຄົນທີ່ມັກຈະໄລ່ຕາມກະແສຂອງສັງຄົມ ແລະ ມັກເວົ້າຄວາມເຊື່ອຫຼົງຜິດຢູ່ສະເໝີ ບໍ່ແມ່ນຜູ້ທີ່ຮັກສິ່ງທີ່ເປັນລົບເປັນພິເສດບໍ? (ແມ່ນແລ້ວ). ພວກເຂົາສາມາດຍອມຮັບຄວາມຈິງ ແລະ ສິ່ງທີ່ເປັນບວກໄດ້ບໍ? (ບໍ່ໄດ້). ພວກເຂົາບໍ່ສາມາດຍອມຮັບສິ່ງທີ່ເປັນບວກໄດ້. ຕົວຢ່າງ: ບາງຄົນເຈັບປ່ວຍ ແລະ ຄວາມຈິງແລ້ວ ຄວາມເຈັບປ່ວຍຂອງພວກເຂົາສາມາດປິ່ນປົວໃຫ້ຫາຍດີໄດ້ຜ່ານການອອກກຳລັງກາຍ ແລະ ການປັບປ່ຽນກິດຈະວັດປະຈຳວັນຂອງພວກເຂົາ, ແຕ່ພວກເຂົາພັດຢືນຢັດທີ່ຈະໃຊ້ມາດຕະການ ແລະ ວິທີການປິ່ນປົວທີ່ທັນສະໄໝ ແລະ ມີເຕັກໂນໂລຊີສູງ. ເຈົ້າອາດຈະເວົ້າວ່າ: “ເຖິງແມ່ນວ່າການແພດໃນປັດຈຸບັນຈະກ້າວໜ້າ ແລະ ການປິ່ນປົວນັ້ນກໍມີຜົນຮັບທີ່ເຫັນໄດ້ຊັດເຈນ, ແຕ່ມັນກໍຈະເຮັດໃຫ້ເກີດຜົນກະທົບຕົກຄ້າງ ເຊິ່ງຜົນສະທ້ອນຂອງມັນຈະບໍ່ສາມາດແກ້ໄຂໄດ້. ເຈົ້າຄວນໃຊ້ວິທີການທາງທຳມະຊາດ ເຊັ່ນ: ການອອກກຳລັງກາຍ, ການປັບປ່ຽນກິດຈະວັດປະຈຳວັນຂອງເຈົ້າ ແລະ ການປັບປ່ຽນນິໄສ ແລະ ຮູບແບບການກິນອາຫານຂອງເຈົ້າ ເພື່ອເຮັດໃຫ້ຮ່າງກາຍຂອງເຈົ້າຄ່ອຍໆເຂົ້າສູ່ຈັງຫວະທີ່ປົກກະຕິ ແລະ ເປັນທຳມະຊາດ, ຫຼັງຈາກນັ້ນ ອາການບາງຢ່າງກໍຈະຄ່ອຍໆບັນເທົາລົງ”. ບາງຄົນສາມາດຍອມຮັບມຸມມອງປະເພດນີ້ໄດ້, ແຕ່ບາງຄົນກໍບໍ່ສາມາດຍອມຮັບໄດ້. ພວກເຂົາຄິດວ່າ: “ນັ້ນເປັນວິທີການທີ່ຫຼ້າສະໄໝແລ້ວ. ນັ້ນຄືວິທີການ ແລະ ປັດຊະຍາທີ່ມະນຸດຊາດໃຊ້ປິ່ນປົວພະຍາດເມື່ອຫຼາຍພັນປີກ່ອນ. ແນວຄິດທີ່ວ່າການດີຂຶ້ນນັ້ນແມ່ນການປິ່ນປົວສາມສິບເປີເຊັນ ແລະ ການຟື້ນຟູຮ່າງກາຍເຈັດສິບເປີເຊັນນັ້ນໃຊ້ບໍ່ໄດ້ອີກຕໍ່ໄປແລ້ວ! ການແພດໃນປັດຈຸບັນກ້າວໜ້າແລ້ວ ແລະ ການປິ່ນປົວດ້ວຍເຕັກໂນໂລຊີຂັ້ນສູງກໍນຳມາເຊິ່ງຜົນຮັບໂດຍໄວ. ຢາປິ່ນປົວເຈົ້າໃຫ້ຫາຍດີໄດ້ພາຍໃນພິບຕາດຽວ!” ຕາມມຸມມອງຂອງພວກເຂົາແລ້ວ, ຕາບໃດທີ່ການແພດກ້າວໜ້າ ແລະ ສາມາດປິ່ນປົວຄວວາມເຈັບປ່ວຍຕ່າງໆຂອງມະນຸດຊາດ ແລະ ເຮັດໃຫ້ຜູ້ຄົນມີອາຍຸຍືນຍາວໄດ້, ແລ້ວການແພດກໍໄດ້ກາຍເປັນສິ່ງທີ່ເປັນບວກ ແລະ ຜູ້ຄົນກໍຄວນເຊື່ອໃນການແພດ ແລະ ເຊື່ອໃນວິທະຍາສາດ ແລະ ປ່ອຍໃຫ້ວິທະຍາສາດມີອຳນາດສູງສຸດເໜືອຊະຕາກຳຂອງພວກເຂົາ. ພວກເຂົາຄິດວ່າ ບໍ່ວ່າຜູ້ຄົນຈະເຈັບປ່ວຍຫຼາຍສໍ່າໃດກໍຕາມ, ກໍບໍ່ມີຫຍັງຕ້ອງຢ້ານ, ດ້ວຍວິທີການທາງເຕັກໂນໂລຊີຂັ້ນສູງ, ຄວາມເຈັບປ່ວຍທີ່ຊັບຊ້ອນ ແລະ ປິ່ນປົວຍາກໃດໆກໍສາມາດປິ່ນປົວໃຫ້ຫາຍດີໄດ້ ແລະ ເຖິງແມ່ນວ່າຈະມີຜົນກະທົບຕົກຄ້າງ, ມັນກໍບໍ່ມີຫຍັງຕ້ອງກັງວົນ. ມຸມມອງເຫຼົ່ານີ້ຖືກຕ້ອງບໍ? ພວກມັນຄືຄວາມເຊື່ອຫຼົງຜິດ. ບອກເຮົາມາເບິ່ງ, ຖ້າເຈົ້າລົມກັບຄົນປະເພດນີ້ກ່ຽວກັບວ່າສິ່ງທີ່ເປັນບວກແມ່ນຫຍັງ, ເຈົ້າຈະສາມາດເຮັດໃຫ້ພວກເຂົາເຂົ້າໃຈໄດ້ບໍ? ພວກເຂົາສາມາດຍອມຮັບມັນໄດ້ບໍ? (ບໍ່, ພວກເຮົາບໍ່ສາມາດເຮັດໃຫ້ພວກເຂົາເຂົ້າໃຈໄດ້). ເຫດຜົນໜຶ່ງທີ່ເຈົ້າບໍ່ສາມາດເຮັດໃຫ້ພວກເຂົາເຂົ້າໃຈໄດ້ກໍຄື ພວກເຂົາເອງບໍ່ສາມາດຍອມຮັບມຸມມອງທີ່ເປັນບວກໄດ້. ແລ້ວອີກເຫດຜົນໜຶ່ງກໍຄື ມະນຸດຊາດທັງປວງໃນທົ່ວໂລກກຳລັງຖືກພັດພາໄປຕາມກະແສທີ່ຊົ່ວຮ້າຍ ໂດຍບໍ່ມີຂໍ້ຍົກເວັ້ນແມ່ນແຕ່ຄົນດຽວ. ເຖິງແມ່ນວ່າພວກເຂົາຈະເຊື່ອໃນພຣະເຈົ້າ, ແຕ່ເລິກໆໃນໃຈຂອງພວກເຂົາ, ພວກເຂົາບໍ່ຍອມຮັບຄວາມຈິງ, ພວກເຂົາບໍ່ຍອມຮັບສິ່ງທີ່ເປັນບວກ ແລະ ພວກເຂົາບໍ່ເບິ່ງຜູ້ຄົນ ແລະ ສິ່ງຕ່າງໆໂດຍອີງໃສ່ພຣະທຳຂອງພຣະເຈົ້າ. ກົງກັນຂ້າມ, ພວກເຂົາຍັງຄົງໃຊ້ມຸມມອງຂອງຊາຕານ ແລະ ກະແສທີ່ຊົ່ວຮ້າຍຂອງຊາຕານເປັນພື້ນຖານສຳລັບການເບິ່ງ ຫຼື ການປະຕິບັດຕໍ່ທຸກເລື່ອງ. ເພາະສະນັ້ນ, ເຖິງແມ່ນວ່າຄົນປະເພດນີ້ຈະເຊື່ອໃນພຣະເຈົ້າມາເປັນເວລາຫຼາຍປີ, ໄດ້ຟັງການເທດສະໜາກ່ຽວກັບຄວາມຈິງບາງຢ່າງ ແລະ ໄດ້ປະຕິບັດໜ້າທີ່ຂອງຕົນ ແລະ ພວກເຂົາອ້າງວ່າເຕັມໃຈທີ່ຈະຍອມຮັບຄວາມຈິງກໍຕາມ, ແຕ່ມຸມມອງກ່ຽວກັບສິ່ງຕ່າງໆທີ່ພວກເຂົາຍຶດໝັ້ນໃນຊີວິດຈິງກໍຍັງຄົງບໍ່ປ່ຽນແປງ, ທັງບໍ່ປ່ຽນແປງໃນສິ່ງທີ່ພວກເຂົາເລືອກລະຫວ່າງສິ່ງທີ່ເປັນລົບ ແລະ ສິ່ງທີ່ເປັນບວກ. ສິ່ງທີ່ເປັນລົບທີ່ພວກເຂົາໄດ້ຍອມຮັບນັ້ນໄດ້ຢັ່ງຮາກເລິກຢູ່ໃນໃຈຂອງພວກເຂົາແລ້ວ ແລະ ເຖິງແມ່ນວ່າພວກເຂົາຈະຮູ້ວ່າສິ່ງເຫຼົ່ານີ້ບໍ່ແມ່ນຄວາມຈິງ, ພວກເຂົາກໍຍັງຈະຍຶດໝັ້ນກັບພວກມັນຢູ່. ສິ່ງນີ້ສະແດງໃຫ້ເຫັນຢ່າງຊັດເຈນວ່າ ສິ່ງທີ່ພວກເຂົາຮັກຢ່າງແທ້ຈິງໃນໃຈຂອງພວກເຂົາຄືສິ່ງທີ່ເປັນລົບ, ບໍ່ແມ່ນຄວາມຈິງ. ເຖິງແມ່ນວ່າພວກເຂົາຈະໄດ້ອ່ານພຣະທຳຂອງພຣະເຈົ້າ ແລະ ຟັງຄຳເທດສະໜາກ່ຽວກັບຄວາມຈິງ ແລະ ພວກເຂົາເຂົ້າໃຈໃນແງ່ຂອງຫຼັກຄຳສອນວ່າຄຳເວົ້າເຫຼົ່ານີ້ຖືກຕ້ອງ ແລະ ເປັນຄວາມຈິງກໍຕາມ, ແຕ່ພວກເຂົາກໍຍັງບໍ່ເຕັມໃຈທີ່ຈະປະຖິ້ມສິ່ງທີ່ເປັນລົບທີ່ພວກເຂົາໄດ້ຍອມຮັບມາຕັ້ງດົນແລ້ວໃນສ່ວນເລິກຫົວໃຈຂອງພວກເຂົາ ແລະ ພວກເຂົາກໍບໍ່ເຄີຍໃຊ້ພຣະທຳຂອງພຣະເຈົ້າເປັນພື້ນຖານໃນການແຍກແຍະສິ່ງທີ່ເປັນລົບເລີຍ. ເມື່ອພວກເຂົາພົບພໍ້ກັບເລື່ອງສະເພາະໃດໜຶ່ງ, ໃນໃຈຂອງພວກເຂົາ, ພວກເຂົາກໍຍັງຄົງຍຶດຕິດກັບມຸມມອງດັ້ງເດີມທີ່ບໍ່ຖືກຕ້ອງຂອງພວກເຂົາ ແລະ ພວກເຂົາກໍຍັງຄົງຖືວ່າສິ່ງທີ່ເປັນລົບນັ້ນແມ່ນສິ່ງທີ່ເປັນບວກ ແລະ ມຸມມອງທີ່ບໍ່ຖືກຕ້ອງເປັນມຸມມອງທີ່ຖືກຕ້ອງ. ສຳລັບສິ່ງທີ່ເປັນບວກ, ເຖິງແມ່ນວ່າພວກເຂົາຈະບໍ່ໄດ້ເວົ້າຢ່າງຊັດເຈນວ່າພວກມັນແມ່ນສິ່ງທີ່ເປັນລົບ, ແຕ່ໃນໃຈຂອງພວກເຂົາແລ້ວ ພວກເຂົາກໍບໍ່ເຕັມໃຈທີ່ຈະປະຖິ້ມສິ່ງທີ່ເປັນລົບ ແລະ ຍອມຮັບສິ່ງທີ່ເປັນບວກ, ເພາະວ່າພວກເຂົາຮູ້ສຶກວ່າ: “ສິ່ງທີ່ເປັນບວກເບິ່ງຄືວ່າຈະມີອິດທິພົນໜ້ອຍເກີນໄປ ແລະ ມີຄົນໜ້ອຍເກີນໄປທີ່ສາມາດຍອມຮັບພວກມັນໄດ້. ພວກມັນບໍ່ສາມາດຢູ່ລອດໄດ້ໃນສັງຄົມ, ນີ້ຄືຂໍ້ເທັດຈິງທີ່ປະຕິເສດບໍ່ໄດ້”. ສິ່ງນີ້ພິສູດວ່າພວກເຂົາບໍ່ມີຄວາມສາມາດໃນການແຍກແຍະສິ່ງທີ່ຖືກອອກຈາກສິ່ງທີ່ຜິດໃນໃຈຂອງພວກເຂົາ ແລະ ວ່າມີບັນຫາກັບຄວາມເປັນມະນຸດຂອງພວກເຂົາ. ຄົນປະເພດນີ້ບໍ່ສົນໃຈໃນສິ່ງທີ່ເປັນບວກ ແລະ ມັກຈະຕ້ອງການປ່ຽນແປງທຳມະຊາດ, ປ່ຽນແປງກົດເກນແຫ່ງການຢູ່ລອດຂອງໂລກທຳມະຊາດ, ປ່ຽນແປງກົດເກນທາງສະລີລະວິທະຍາຂອງມະນຸດ ແລະ ປ່ຽນແປງກົດເກນແຫ່ງການຢູ່ລອດຂອງມະນຸດ, ໂດຍຕ້ອງການທີ່ຈະເອົາຊະນະທຳມະຊາດ ແລະ ເອົາຊະນະສິ່ງທີ່ມີຊີວິດຕ່າງໆຢູ່ສະເໝີ. ຕົວຢ່າງ: ພວກເຂົາມັກຈະໄຕ່ຕອງສິ່ງຕ່າງໆແບບນີ້ຢູ່ສະເໝີ: “ພວກເຮົາຈະສາມາດເອົາພັນທຸກຳຂອງແມວໃຫ້ກັບໝາໄດ້ແນວໃດ, ເພື່ອໃຫ້ໝາສາມາດຈັບໜູໄດ້ຄືກັບທີ່ແມວບໍ? ແລ້ວມັນຈະບໍ່ຍອດຢ້ຽມບໍ ຖ້າແມວສາມາດທັງຈັບໜູ ແລະ ເຝົ້າເຮືອນໄດ້ຄືກັບໝາ?” “ຖ້າ ໄກ່ແມ່ສາມາດທັງອອກໄຂ່ ແລະ ຂັນໄດ້, ແລ້ວພວກເຮົາກໍພຽງແຕ່ຕ້ອງລ້ຽງແມ່ໄກ່ເທົ່ານັ້ນ, ມັນຈະດີສໍ່າໃດ!” ເຈົ້າເຫັນບໍ, ພວກເຂົາມັກຈະໄຕ່ຕອງເຖິງສິ່ງທີ່ບໍ່ເໝາະສົມຢູ່ສະເໝີ. ຖ້າເປັນຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້, ພວກເຂົາກໍຈະຄິດວ່າ: “ສັດທີ່ພຣະເຈົ້າສ້າງຂຶ້ນນັ້ນຊ່າງຍອດຢ້ຽມແທ້ໆ! ໄກ່ຜູ້ສາມາດຂັນ ແລະ ຢູ່ເປັນໝູ່ໄກ່ແມ່ໄດ້ ແລະ ໄກ່ແມ່ກໍສາມາດອອກໄຂ່ ແລະ ຟັກລູກໄກ່ໄດ້ ແລະ ມະນຸດກໍສາມາດກິນຊີ້ນຂອງທັງໄກ່ຜູ້ ແລະ ໄກ່ແມ່ໄດ້. ໝາສາມາດປົກປ້ອງບ້ານ ແລະ ຢູ່ເປັນໝູ່ເຈົ້າຂອງພວກມັນໄດ້ ແລະ ແມວກໍສາມາດຈັບໜູໄດ້ ແລະ ບາງຄັ້ງພວກມັນກໍສາມາດກາຍເປັນສະມາຊິກໃນຄອບຄົວທີ່ບໍ່ຄ່ອຍມີໃຜສັງເກດເຫັນໄດ້ເຊັ່ນກັນ. ສິ່ງເຫຼົ່ານີ້ລ້ວນແຕ່ດີຫຼາຍ, ແຕ່ລະຢ່າງກໍມີໜ້າທີ່ຂອງມັນເອງ, ທຸກສິ່ງທີ່ພຣະເຈົ້າສ້າງຂຶ້ນມາລ້ວນແຕ່ດີ!” ແຕ່ຜູ້ທີ່ບໍ່ສາມາດຢັ່ງຮູ້ສິ່ງທີ່ເປັນບວກໄດ້ຈະໃຊ້ມຸມມອງຂອງຊາຕານເພື່ອປະຕິເສດ ແລະ ກ່າວໂທດພວກມັນ ແລະ ໂດຍອີງໃສ່ມຸມມອງຂອງຊາຕານ ພວກເຂົາກໍເຖິງກັບຈະພະຍາຍາມປ່ຽນແປງກົດເກນແຫ່ງການຢູ່ລອດຂອງສິ່ງທີ່ມີຊີວິດຕ່າງໆ, ປ່ຽນແປງກົດເກນຕ່າງໆຂອງໂລກທຳມະຊາດ ແລະ ເຖິງກັບປ່ຽນແປງກົດເກນແຫ່ງການຢູ່ລອດຂອງມະນຸດ, ທັງໝົດນີ້ກໍເພື່ອໃຫ້ວິທະຍາສາດມີອຳນາດ. ຄົນແບບນັ້ນບໍ່ມີຄວາມເປັນມະນຸດທີ່ປົກກະຕິຢ່າງແນ່ນອນ. ຄວາມເປັນມະນຸດຂອງພວກເຂົາຂາດລັກສະນະຂອງການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ນອກຈາກນີ້, ພວກເຂົາບໍ່ຮູ້ວິທີຈັດການຊີວິດຂອງພວກເຂົາຕາມກົດເກນທາງທຳມະຊາດ ແລະ ພວກເຂົາມັກຈະຕ້ອງການເຮັດສິ່ງຕ່າງໆຕາມຄວາມປະສົງຂອງມະນຸດຢູ່ສະເໝີ ໂດຍໃຊ້ວິທີການທາງເຕັກໂນໂລຊີ ຫຼື ວິທີການທີ່ມະນຸດສ້າງຂຶ້ນເພື່ອປ່ຽນແປງກົດເກນທີ່ປົກກະຕິຂອງຊີວິດທາງຮ່າງກາຍ. ຕົວຢ່າງ: ຄົນປົກກະຕິຕ້ອງການການພັກຜ່ອນເຈັດ ຫຼື ແປດຊົ່ວໂມງຕໍ່ມື້ເພື່ອໃຫ້ມີພະລັງງານເຕັມທີ່ ແລະ ສາມາດຄໍ້າຊູການດຳລົງຊີວິດ ແລະ ການເຮັດວຽກໃນແຕ່ລະມື້ໄດ້, ແຕ່ຄົນປະເພດນີ້ພັດໄຕ່ຕອງວ່າ: “ມັນຈະບໍ່ຍອດຢ້ຽມບໍ ຖ້າຜູ້ຄົນສາມາດດຳລົງຊີວິດ ແລະ ເຮັດວຽກໄດ້ຕາມປົກກະຕິໃນແຕ່ລະມື້ ໂດຍບໍ່ຈຳເປັນຕ້ອງນອນ ຫຼື ກິນ? ຂ້ອຍສົງໄສວ່າຈະສາມາດໃຊ້ວິທີການທາງເຕັກໂນໂລຊີສູງໃດແດ່ເພື່ອບັນລຸສິ່ງນີ້?” ແນວຄິດທີ່ໜ້າຂັນ ແລະ ແປກປະຫຼາດສາມາດເກີດຂຶ້ນໃນໃຈຂອງພວກເຂົາໄດ້. ພວກເຂົາບໍ່ໄຕ່ຕອງເຖິງວິທີການປັບຕົວເຂົ້າກັບ ແລະ ເຮັດຕາມກົດເກນເຫຼົ່ານີ້ຈາກມຸມມອງຂອງຄວາມເປັນມະນຸດທີ່ປົກກະຕິ ແລະ ດ້ວຍເຫດນັ້ນຈຶ່ງຈັດການກັບຄວາມຕ້ອງການ ແລະ ບັນຫາຕ່າງໆຂອງເນື້ອໜັງໄດ້ຢ່າງຖືກຕ້ອງ, ແຕ່ກົງກັນຂ້າມ ພວກເຂົາພັດຕ້ອງການປ່ຽນແປງກົດເກນເຫຼົ່ານີ້ຢູ່ສະເໝີ, ເພື່ອໃຫ້ແຕກຕ່າງຈາກຄົນທຳມະດາ, ເພື່ອໃຫ້ສາມາດຢູ່ເໜືອສັນຊາດຕະຍານທາງຮ່າງກາຍຂອງພວກເຂົາ ແລະ ເພື່ອໃຫ້ສາມາດ ບໍ່ຖືກເນື້ອໜັງຂອງພວກເຂົາຄວບຄຸມ ຫຼື ຖືກບີບຄັ້ນ. ສິ່ງນີ້ບໍ່ໜ້າຢ້ານກົວບໍ? ພວກເຂົາມັກຈະຕ້ອງການໂດດເດັ່ນຈາກຝູງຊົນຢູ່ສະເໝີ. ຄົນອື່ນນອນແປດຊົ່ວໂມງຕໍ່ມື້, ແຕ່ພວກເຂົາຕ້ອງການນອນພຽງແຕ່ສິບນາທີ ຫຼື ຢ່າງຫຼາຍທີ່ສຸດກໍໜຶ່ງ ຫຼື ສອງຊົ່ວໂມງ ແລະ ຍັງຄົງມີພະລັງງານພຽງພໍສຳລັບມື້ນັ້ນ. ນີ້ຄືສິ່ງທີ່ຄົນປົກກະຕິບໍ່ສາມາດບັນລຸໄດ້. ກົດເກນທາງທຳມະຊາດຂອງຮ່າງກາຍມະນຸດໄດ້ຖືກກຳນົດໄວ້ແລ້ວພາຍໃຕ້ການກຳນົດຂອງພຣະເຈົ້າ. ຄວາມຢາກອາຫານຂອງຄົນໃດໜຶ່ງຫຼາຍສໍ່າໃດ, ກົດເກນການເຮັດວຽກຂອງອະໄວຍະວະພາຍໃນຂອງພວກເຂົາເປັນແນວໃດ, ຄົນໃດໜຶ່ງມີພະລັງງານຫຼາຍສໍ່າໃດ, ພວກເຂົາສາມາດເຮັດວຽກໄດ້ຫຼາຍສໍ່າໃດໃນໜຶ່ງມື້, ສະໝອງຂອງພວກເຂົາສາມາດຈັດການຄິດກ່ຽວກັບສິ່ງຕ່າງໆໄດ້ຫຼາຍສໍ່າໃດໃນໜຶ່ງມື້ ແລະ ພວກເຂົາສາມາດຄິດກ່ຽວກັບພວກມັນໄດ້ດົນສໍ່າໃດ, ສິ່ງເຫຼົ່ານີ້ລ້ວນແຕ່ຖືກກຳນົດໄວ້ແລ້ວ. ຈາກມຸມມອງຂອງຄວາມເປັນມະນຸດແລ້ວ, ຄວາມຈິງແລ້ວກົດເກນເຫຼົ່ານີ້ເປັນເລື່ອງປົກກະຕິ ແລະ ພວກມັນເປັນສິ່ງທີ່ເປັນບວກ. ຕໍ່ເມື່ອເຮັດຕາມກົດເກນບາງຢ່າງເທົ່ານັ້ນ ມະນຸດຊາດຈຶ່ງຈະສາມາດສືບຕໍ່ດຳລົງຊີວິດຢູ່ໄດ້ປີແລ້ວປີເລົ່າ, ສາມາດສືບຕໍ່ຂະຫຍາຍພັນ ແລະ ດຳລົງຊີວິດຢູ່ໄດ້ຈາກລຸ້ນສູ່ລຸ້ນ ແລະ ການຢູ່ລອດຂອງມະນຸດຊາດຈຶ່ງຈະສາມາດດຳເນີນຕໍ່ໄປໄດ້. ນີ້ຄືສິ່ງທີ່ມັນເປັນສຳລັບສິ່ງທີ່ມີຊີວິດທັງໝົດ. ຕໍ່ເມື່ອເຮັດຕາມກົດເກນທາງທຳມະຊາດບາງຢ່າງ ແລະ ກົດເກນຂອງຊີວິດບາງຢ່າງ ແລະ ໂດຍການມີຊ່ວງເວລາຂອງທັງການພັກຜ່ອນ ແລະ ການເຄື່ອນໄຫວເທົ່ານັ້ນ, ການສືບຕໍ່ຊີວິດຂອງພວກເຂົາຈຶ່ງຈະສາມາດຖືກຮັກສາໄວ້ໄດ້. ຖ້າຄົນໃດໜຶ່ງລະເມີດກົດເກນທາງທຳມະຊາດ, ການສືບຕໍ່ຊີວິດຂອງພວກເຂົາກໍຈະພົບກັບບັນຫາ ແລະ ພວກເຂົາອາດຈະມີຊີວິດຢູ່ໄດ້ບໍ່ດົນປານໃດ. ຖ້າມີບັນຫາເກີດຂຶ້ນກັບສະພາບຮ່າງກາຍຂອງຄົນໃດໜຶ່ງ, ຊີວິດທີ່ປົກກະຕິຂອງພວກເຂົາ, ອາຫານປະຈຳວັນຂອງພວກເຂົາ, ພ້ອມທັງຄວາມຄິດທີ່ປົກກະຕິ, ການຕັດສິນທີ່ປົກກະຕິຂອງພວກເຂົາ ແລະ ປະລິມານວຽກທີ່ພວກເຂົາສາມາດເຮັດໄດ້ໃນໜຶ່ງມື້ ແລະ ອື່ນໆ ກໍລ້ວນແຕ່ຈະໄດ້ຮັບຜົນກະທົບ. ເພາະສະນັ້ນ, ກົດເກນທາງທຳມະຊາດຂອງມະນຸດຊາດຈຶ່ງປົກປ້ອງການຢູ່ລອດທີ່ປົກກະຕິຂອງມະນຸດຊາດ. ສິ່ງເຫຼົ່ານີ້ແມ່ນສິ່ງທີ່ເປັນບວກ ແລະ ບໍ່ຄວນຖືກຜູ້ຄົນດູຖູກ ແລະ ຜູ້ຄົນກໍບໍ່ຄວນຮູ້ສຶກລັງກຽດພວກມັນ. ກົງກັນຂ້າມ, ພວກເຂົາຄວນເຄົາລົບ ແລະ ເຮັດຕາມພວກມັນ. ຜູ້ທີ່ບໍ່ແມ່ນມະນຸດເຫຼົ່ານັ້ນທີ່ເປັນຂອງຊາຕານມັກຈະຮູ້ສຶກຢູ່ສະເໝີວ່າ: “ການເຮັດຕາມກົດເກນທາງທຳມະຊາດຂອງມະນຸດຊາດເຫຼົ່ານີ້ເຮັດໃຫ້ຜູ້ຄົນເບິ່ງຄືວ່າບໍ່ມີຄວາມສາມາດ ແລະ ໄຮ້ປະໂຫຍດຢ່າງສິ້ນເຊີງ! ພວກເຮົາມັກຈະຖືກຈຳກັດໂດຍກົດເກນທາງທຳມະຊາດເຫຼົ່ານີ້ຢູ່ສະເໝີ, ເມື່ອເຈົ້າເມື່ອຍ ເຈົ້າກໍຕ້ອງໄປນອນ; ເມື່ອເຈົ້າຫິວ ເຈົ້າກໍຕ້ອງໄປກິນ. ຖ້າເຈົ້າບໍ່ເຮັດສິ່ງເຫຼົ່ານີ້, ຄວາມຄິດຂອງເຈົ້າກໍຈະຕາມບໍ່ທັນປາກ, ມືກໍຈະເລີ່ມສັ່ນ, ຫົວໃຈກໍຈະເລີ່ມເຕັ້ນແຮງ ແລະ ຂາກໍຈະອ່ອນແຮງ ແລະ ກໍບໍ່ສາມາດຢືນໄດ້ຢ່າງໝັ້ນຄົງ. ນີ້ມັນຫຍຸ້ງຍາກຫຼາຍ! ລອງຈິນຕະນາການເບິ່ງວ່າ ຖ້າຄົນເຮົາພຽງແຕ່ຕ້ອງກິນຢາບາງຊະນິດ ແລະ ດຳລົງຊີວິດໄດ້ຕາມປົກກະຕິ ຫຼື ຖ້າເຈົ້າສາມາດມີພະລັງງານເຕັມທີ່ເຖິງແມ່ນວ່າຈະບໍ່ໄດ້ພັກຜ່ອນເປັນເວລາຫຼາຍມື້ກໍຕາມ, ເຊິ່ງຈະເຮັດໃຫ້ເຈົ້າຍອດຢ້ຽມຍິ່ງກວ່າຫຸ່ນຍົນອີກ. ຫຼື ລອງຈິນຕະນາການເບິ່ງວ່າ ເມື່ອເຈົ້າຫິວ, ເຈົ້າກໍພຽງແຕ່ກົດຈຸດຝັງເຂັມບາງຈຸດ ແລະ ກໍຈະບໍ່ຮູ້ສຶກຫິວໃນທັນທີ. ຫຼື ລອງຈິນຕະນາການເບິ່ງວ່າ ການບໍ່ກິນຫຍັງເປັນເວລາຫຼາຍມື້ແຕ່ກໍຍັງສະບາຍດີ, ໂດຍທີ່ເນື້ອໜັງບໍ່ຈ່ອຍຜອມລົງ, ພະລັງງານບໍ່ຫຼຸດລົງ ແລະ ຮ່າງກາຍຍັງຄົງປົກກະຕິ ແລະ ແຂງແຮງດີ. ນັ້ນຄົງຈະໜ້າອັດສະຈັນຫຼາຍ!” ຜູ້ຄົນມັກຈະຕ້ອງການປ່ຽນແປງກົດເກນທາງທຳມະຊາດເຫຼົ່ານີ້ຢູ່ສະເໝີ. ນີ້ບໍ່ແມ່ນການປະຕິເສດ ແລະ ການຕໍ່ຕ້ານສິ່ງທີ່ເປັນບວກບໍ? (ແມ່ນແລ້ວ). ການມີຢູ່ຂອງສິ່ງທີ່ເປັນບວກເຫຼົ່ານີ້ຮັບປະກັນການມີຢູ່ທີ່ປົກກະຕິຂອງມະນຸດຊາດ ແລະ ຮັກສາຊີວິດທີ່ປົກກະຕິຂອງມະນຸດຊາດ, ສະນັ້ນ ຜູ້ຄົນບໍ່ພຽງແຕ່ຄວນເຮັດຕາມພວກມັນເທົ່ານັ້ນ ແຕ່ຍັງຄວນປະຕິບັດຕໍ່ພວກມັນຢ່າງມີເຫດຜົນອີກດ້ວຍ. ພວກເຂົາບໍ່ຄວນຂັດຕໍ່ພວກມັນ, ກົດຂີ່ພວກມັນ ຫຼື ເຮັດໃຫ້ຕົນເອງຂັດແຍ້ງກັບພວກມັນ, ຢ່າວ່າແຕ່ຈະຕໍ່ຕ້ານພວກມັນເລີຍ. ໃນທາງກົງກັນຂ້າມ, ສິ່ງເຫຼົ່ານັ້ນທີ່ຢູ່ເໜືອກົດເກນທາງທຳມະຊາດຂອງມະນຸດຊາດ, ຈິນຕະນາການຂອງຜູ້ຄົນ, ແນວຄິດທີ່ຜິດປົກກະຕິບາງຢ່າງຂອງພວກເຂົາ ແລະ ພຶດຕິກຳທີ່ພິເສດຂອງພວກເຂົາ ລ້ວນແຕ່ແມ່ນສິ່ງທີ່ເປັນລົບ. ເນື່ອງຈາກວ່າພວກມັນລ້ວນແຕ່ເປັນສິ່ງທີ່ເປັນລົບ, ຜູ້ຄົນຈຶ່ງຄວນແຍກແຍະ ແລະ ປະຕິເສດພວກມັນ, ບໍ່ແມ່ນຍອມຮັບພວກມັນ. ຖ້າເຈົ້າມີການແຍກແຍະສິ່ງທີ່ເປັນບວກ ແລະ ສິ່ງທີ່ເປັນລົບ ແລະ ສາມາດປະຕິບັດຕໍ່ພວກມັນໄດ້ຢ່າງຖືກຕ້ອງ ແລະ ຈັດການກັບພວກມັນຢ່າງມີເຫດຜົນໃນຂະນະທີ່ເຈົ້າດຳລົງຊີວິດ, ແລ້ວຄວາມເປັນມະນຸດຂອງເຈົ້າກໍປົກກະຕິ. ຖ້າເຈົ້າມັກຈະບໍ່ຮູ້ສຶກເຖິງຜົນກະທົບທາງບວກຂອງສິ່ງທີ່ເປັນບວກເຫຼົ່ານີ້ທີ່ມີຕໍ່ເຈົ້າ ແລະ ເຈົ້າມັກຈະຕ້ອງການຕໍ່ຕ້ານພວກມັນ ແລະ ເຮັດສິ່ງທີ່ກົງກັນຂ້າມກັບພວກມັນ ແລະ ເຈົ້າມັກຈະພະຍາຍາມປ່ຽນແປງສິ່ງທີ່ເປັນບວກເຫຼົ່ານີ້ໂດຍອີງໃສ່ຄຳເວົ້າ ແລະ ມຸມມອງທີ່ເປັນລົບບາງຢ່າງ, ໂດຍລະເມີດກົດເກນທີ່ພາວະວິໄສຂອງສິ່ງຕ່າງໆ, ແລ້ວມັນກໍພິສູດວ່າ, ໃນແງ່ຂອງຄວາມເປັນມະນຸດຂອງເຈົ້າ, ເຈົ້າບໍ່ມີຄວາມສາມາດໃນການເຂົ້າໃຈວ່າອັນໃດຖືກອັນໃດຜິດ. ເມື່ອໄດ້ໂອ້ລົມກັນແບບນີ້ແລ້ວ, ຕອນນີ້ເຈົ້າເຂົ້າໃຈແລ້ວບໍ? (ເຂົ້າໃຈແລ້ວ).

ຖ້າຄົນໃດໜຶ່ງມີຄວາມເປັນມະນຸດ, ພວກເຂົາບໍ່ຄວນເຂົ້າໃຈວ່າສິ່ງທີ່ເປັນບວກແມ່ນຫຍັງ ແລະ ຍອມຮັບພວກມັນບໍ? (ແມ່ນແລ້ວ). ແລ້ວພວກເຂົາກໍບໍ່ຄວນສາມາດແຍກແຍະສິ່ງທີ່ເປັນລົບໄດ້, ໃນຂະນະດຽວກັນກໍສາມາດກຽດຊັງ ແລະ ປະຕິເສດພວກມັນຈາກໃຈຂອງພວກເຂົາໄດ້ອີກດ້ວຍບໍ? (ແມ່ນແລ້ວ). ສະນັ້ນ, ຍັງມີສິ່ງອື່ນໃດອີກແດ່ທີ່ຜູ້ຄົນບໍ່ສາມາດລະບຸໄດ້ວ່າແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? ການເຊື່ອໃນພຣະເຈົ້າ ແລະ ການຕິດຕາມພຣະເຈົ້າແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນບວກ). ອຳນາດສູງສຸດຂອງພຣະເຈົ້າເໜືອຊະຕາກຳຂອງມະນຸດແມ່ນສິ່ງທີ່ເປັນບວກ ຫຼື ສິ່ງທີ່ເປັນລົບ? (ສິ່ງທີ່ເປັນບວກ). ອຳນາດສູງສຸດຂອງພຣະເຈົ້າເໜືອຊະຕາກຳຂອງມະນຸດແມ່ນສິ່ງທີ່ເປັນບວກ. ສະນັ້ນ, ມຸມມອງຫຼັກທີ່ສະໜັບສະໜູນການຕໍ່ຕ້ານຂອງມະນຸດຊາດທີ່ເສື່ອມຊາມຕໍ່ອຳນາດສູງສຸດ ແລະ ການຈັດວາງຂອງພຣະເຈົ້າແມ່ນຫຍັງ? (ຜູ້ຄົນເຊື່ອວ່າຊະຕາກຳຂອງຄົນໃດໜຶ່ງຢູ່ໃນກຳມືຂອງຕົນເອງ ແລະ ຄວາມຮູ້ສາມາດປ່ຽນແປງຊະຕາກຳຂອງຄົນໃດໜຶ່ງໄດ້). ສິ່ງເຫຼົ່ານີ້ຄືມຸມມອງທີ່ສະໜັບສະໜູນການປະຕິເສດພຣະເຈົ້າ ແລະ ການຕໍ່ຕ້ານພຣະເຈົ້າຂອງມະນຸດຊາດທີ່ເສື່ອມຊາມ; ພວກມັນເປັນສິ່ງທີ່ເປັນລົບຢ່າງແທ້ຈິງ. ສະນັ້ນ, ຜູ້ຄົນຄວນເຂົ້າໃຈເລື່ອງທີ່ພຣະເຈົ້າມີອຳນາດສູງສຸດເໜືອຊະຕາກຳຂອງມະນຸດແນວໃດ? ບາງຄົນ, ເຖິງແມ່ນວ່າໃນແງ່ຂອງຫຼັກຄຳສອນ ພວກເຂົາຈະຍອມຮັບວ່າຄຳເວົ້າທີ່ວ່າ “ພຣະເຈົ້າມີອຳນາດສູງສຸດເໜືອຊະຕາກຳຂອງມະນຸດ” ນັ້ນຖືກຕ້ອງ ແລະ ແມ່ນສິ່ງທີ່ເປັນບວກກໍຕາມ, ແຕ່ເຖິງຢ່າງໃດກໍຕາມ ພວກເຂົາກໍຍັງເຊື່ອໃນໃຈວ່າຄວາມພະຍາຍາມຂອງມະນຸດເອງສາມາດປ່ຽນແປງຊະຕາກຳຂອງພວກເຂົາໄດ້, ວ່າຊະຕາກຳຂອງພວກເຂົາສາມາດຢູ່ໃນກຳມືຂອງພວກເຂົາເອງໄດ້ ແລະ ວ່າພວກເຂົາເປັນຜູ້ຕັດສິນໃຈຂັ້ນສຸດທ້າຍ. ພວກເຂົາຮູ້ສຶກວ່າຖ້າພວກເຂົາບໍ່ຕັ້ງໃຈຮຽນ ແລະ ບໍ່ໝັ່ນພຽນ, ພວກເຂົາກໍຈະບໍ່ສາມາດເຂົ້າຮຽນໃນມະຫາວິທະຍາໄລທີ່ດີໄດ້ ແລະ ຈະບໍ່ມີວຽກເຮັດທີ່ດີ, ບໍ່ມີອະນາຄົດທີ່ດີ ຫຼື ບໍ່ມີເງື່ອນໄຂການດຳລົງຊີວິດທີ່ດີ. ຄົນເຫຼົ່ານີ້ເປັນຄົນປະເພດທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ບໍ? (ບໍ່). ຫຼັງຈາກທີ່ດຳລົງຊີວິດມາຊາວ ຫຼື ສາມສິບປີ, ພວກເຂົາກໍຍັງບໍ່ຮູ້ວ່າຄຳເວົ້າທີ່ວ່າ “ພຣະເຈົ້າມີອຳນາດສູງສຸດເໜືອຊະຕາກຳຂອງມະນຸດ” ໝາຍຄວາມວ່າແນວໃດ. ພວກເຂົາເຊື່ອໃນພຣະເຈົ້າມາຫຼາຍປີ ແຕ່ກໍຍັງຄິດວ່າຊະຕາກຳຂອງພວກເຂົາຢູ່ໃນກຳມືຂອງພວກເຂົາເອງ, ວ່າຄວາມຮູ້ສາມາດປ່ຽນແປງຊະຕາກຳຂອງພວກເຂົາໄດ້ ແລະ ວ່າຖ້າພວກເຂົາຕ້ອງການຈຸດໝາຍປາຍທາງທີ່ດີ ແລະ ຕ້ອງການເພີດເພີນກັບສິ່ງທີ່ດີໆ ແລະ ມີຊີວິດທີ່ດີ, ພວກເຂົາກໍຕ້ອງເພິ່ງພາຄວາມພະຍາຍາມຂອງພວກເຂົາເອງ, ຄືກັນກັບທີ່ຜູ້ບໍ່ມີຄວາມເຊື່ອເວົ້າວ່າ: “ເຈົ້າຕ້ອງທຸ່ມເທທຸກຢ່າງເພື່ອໃຫ້ໄດ້ຮັບໄຊຊະນະ”. ຄົນຜູ້ນີ້ເປັນຄົນປະເພດທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ບໍ? (ບໍ່). ຄົນທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ນັ້ນເປັນມະນຸດບໍ? (ບໍ່). ພວກເຂົາເພີດເພີນກັບຊີວິດທີ່ດີ, ກິນດີນຸ່ງດີ ແລະ ໄດ້ຮັບການນັບຖືຢ່າງສູງຈາກຄົນອື່ນໃນສັງຄົມ ແລະ ພວກເຂົາຮູ້ສຶກວ່າຊີວິດທີ່ພວກເຂົາມີໃນຕອນນີ້ລ້ວນແຕ່ເປັນຍ້ອນການເຮັດວຽກໜັກຂອງພວກເຂົາເອງ. ເພາະສະນັ້ນ, ພວກເຂົາຈຶ່ງເຊື່ອວ່າຄຳເວົ້າທີ່ວ່າ “ເຈົ້າຕ້ອງທຸ່ມເທທຸກຢ່າງເພື່ອໃຫ້ໄດ້ຮັບໄຊຊະນະ ແລະ ຊະຕາກຳຂອງມະນຸດຂຶ້ນຢູ່ກັບຕົນເອງ, ບໍ່ແມ່ນຂຶ້ນຢູ່ກັບຄົນອື່ນ” ນັ້ນເປັນຄວາມຈິງ ແລະ ເປັນມຸມມອງທີ່ຖືກຕ້ອງ. ສິ່ງນີ້ເປັນການສະແດງອອກຂອງຄວາມເປັນມະນຸດທີ່ປົກກະຕິບໍ? (ບໍ່). ກ່ອນທີ່ຜູ້ຄົນຈະໄດ້ຮັບຄວາມຮູ້, ພວກເຂົາບໍ່ເຂົ້າໃຈສິ່ງເຫຼົ່ານີ້, ແຕ່ເມື່ອພວກເຂົາໄດ້ຈັບໃຈຄວາມຂອງຄວາມຮູ້ບາງຢ່າງແລ້ວ, ພວກເຂົາກໍປະຕິເສດຄຳເວົ້າທີ່ວ່າ “ພຣະເຈົ້າມີອຳນາດສູງສຸດເໜືອຊະຕາກຳຂອງມະນຸດຊາດ” ຢ່າງສິ້ນເຊີງ ແລະ ກົງກັນຂ້າມພັດຄິດວ່າ: “ຊະຕາກຳຂອງຄົນໃດໜຶ່ງຢູ່ໃນກຳມືຂອງລາວເອງ; ຄົນໆໜຶ່ງສາມາດສ້າງຄວາມສຸກດ້ວຍມືຂອງຕົວລາວເອງໄດ້”. ຄົນຜູ້ນີ້ເປັນຄົນປະເພດທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ບໍ? (ບໍ່). ແລ້ວຄົນແບບນັ້ນເປັນສິ່ງທີ່ມີຊີວິດປະເພດໃດ? ພວກເຂົາບໍ່ໄດ້ປາສະຈາກຄວາມເປັນມະນຸດບໍ? (ແມ່ນແລ້ວ). ຄົນແບບນັ້ນຄືຄົນທີ່ບໍ່ມີສະຕິຮູ້ສຶກຜິດຊອບ ແລະ ຄວາມສຳນຶກ ແລະ ຄົນທີ່ບໍ່ມີສະຕິຮູ້ສຶກຜິດຊອບ ແລະ ຄວາມສຳນຶກກໍບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ແມ່ນແຕ່ຫຼັງຈາກທີ່ພວກເຂົາໄດ້ມີປະສົບການກັບຂໍ້ເທັດຈິງຂອງຊີວິດຢ່າງແທ້ຈິງແລ້ວ, ພວກເຂົາກໍຍັງບໍ່ສາມາດເຂົ້າໃຈໄດ້ຢ່າງແທ້ຈິງວ່າສິ່ງທີ່ເປັນບວກແມ່ນຫຍັງ, ທັງບໍ່ສາມາດຊື່ນຊົມຢ່າງແທ້ຈິງວ່າແກ່ນແທ້ຂອງສິ່ງທີ່ເປັນບວກແມ່ນຫຍັງ. ສິ່ງນີ້ສະແດງໃຫ້ເຫັນວ່າພວກເຂົາບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ຄົນແບບນັ້ນບໍ່ມີຄວາມເປັນມະນຸດ; ພວກເຂົາບໍ່ແມ່ນມະນຸດຢ່າງແນ່ນອນ. ຍັງມີບາງຄົນທີ່ສາມາດທ່ອງຈຳຫຼັກຄຳສອນໄດ້, ໂດຍເວົ້າວ່າ: “ກົດເກນຂອງທຸກສັບພະສິ່ງມາຈາກພຣະເຈົ້າ, ພວກມັນແມ່ນສິ່ງທີ່ເປັນບວກ, ພວກມັນເປັນປະໂຫຍດຕໍ່ມະນຸດຊາດ ແລະ ພວກມັນເປັນສິ່ງທີ່ມະນຸດຊາດຄວນເຮັດຕາມ, ພ້ອມທັງເປັນສິ່ງທີ່ມະນຸດຊາດຄວນປາຖະໜາ ແລະ ໄລ່ຕາມເສາະຫາ”, ແຕ່ຫຼັງຈາກທີ່ໄດ້ສຳຜັດກັບຂໍ້ມູນທາງເຕັກໂນໂລຊີຂັ້ນສູງ ແລະ ສິ່ງທີ່ມີເຕັກໂນໂລຊີຂັ້ນສູງບາງຢ່າງແລ້ວ, ມຸມມອງຂອງພວກເຂົາກ່ຽວກັບເລື່ອງເຫຼົ່ານີ້ກໍປ່ຽນໄປ. ພວກເຂົາປ່ຽນໄປເປັນມຸມມອງປະເພດໃດ? ພວກເຂົາເວົ້າວ່າ: “ພວກເຮົາຜູ້ທີ່ເຊື່ອໃນພຣະເຈົ້າມັກຈະເວົ້າກ່ຽວກັບກົດເກນຂອງການດຳລົງຊີວິດ, ກົດເກນຂອງທຸກສັບພະສິ່ງ ແລະ ກົດເກນແຫ່ງການຢູ່ລອດຂອງທຸກສັບພະສິ່ງຢູ່ສະເໝີ ແລະ ພວກເຮົາກໍຄິດວ່າສິ່ງເຫຼົ່ານີ້ເປັນສິ່ງທີ່ເປັນບວກ. ນັ້ນມັນຫຼ້າສະໄໝຫຼາຍ! ສິ່ງນີ້ສະແດງໃຫ້ເຫັນເຖິງການຂາດຄວາມຮູ້, ຄືກັບການເປັນກົບໃນກະລາຄອບ!” ປັດຈຸບັນນີ້ ເຕັກໂນໂລຊີກ້າວໜ້າຫຼາຍ; ມີຫຼາຍສິ່ງທີ່ເຈົ້າບໍ່ຈຳເປັນຕ້ອງເຮັດດ້ວຍຕົນເອງ, ເພາະຜະລິດຕະພັນທາງເຕັກໂນໂລຊີສາມາດເຮັດແທນເຈົ້າໄດ້, ນັ້ນແຫຼະທີ່ເອີ້ນວ່າກ້າວໜ້າ! ເບິ່ງແມ, ລົດບາງຄັນສາມາດຂັບເຄື່ອນດ້ວຍຕົນເອງໄດ້. ຫຼັງຈາກທີ່ເຈົ້າຂຶ້ນລົດແລ້ວ, ເຈົ້າກໍຕັ້ງຈຸດໝາຍປາຍທາງ ແລະ ຈາກນັ້ນເຈົ້າກໍພຽງແຕ່ເວົ້າຄຳດຽວ ແລະ ລົດກໍເລີ່ມຂັບເຄື່ອນອອກໄປ. ນັ້ນຄືເຕັກໂນໂລຊີຂັ້ນສູງຢ່າງແທ້ຈິງ, ມັນໜ້າຊື່ນຊົມຫຼາຍ! ມະນຸດຊາດໄດ້ພັດທະນາເຕັກໂນໂລຊີທີ່ກ້າວໜ້າ ແລະ ພວກເຮົາກໍໄດ້ກາຍເປັນນາຍຂອງທຸກສັບພະສິ່ງໂດຍບໍ່ຕ້ອງເຮັດຫຍັງເລີຍ. “ສະນັ້ນ, ມີພຽງແຕ່ວິທະຍາສາດເທົ່ານັ້ນທີ່ເປັນຄວາມຈິງທີ່ສົມບູນແບບ! ຄົນທີ່ຂາດການສຶກສາ ແລະ ຄວາມຮູ້ ແລະ ບໍ່ເຂົ້າໃຈວິທະຍາສາດແມ່ນຫຼ້າຫຼັງ ແລະ ບໍ່ມີວັດທະນະທຳ!” ມຸມມອງຂອງພວກເຂົາປ່ຽນໄປແລ້ວ, ແມ່ນບໍ? ໃນໃຈຂອງພວກເຂົາ, ພວກເຂົາບໍ່ໄດ້ແຍກແຍະຄວາມແຕກຕ່າງລະຫວ່າງສິ່ງທີ່ເປັນບວກ ແລະ ສິ່ງທີ່ເປັນລົບ. ຍັງມີບາງຄົນ ຫຼັງຈາກໄປຢ້ຽມຢາມຫໍພິພິທະພັນການບິນແລ້ວ ກໍຮ້ອງອອກມາວ່າ: “ວ້າວ, ຊ່າງເປີດຫູເປີດຕາແທ້ໆ, ວິທະຍາສາດຊ່າງກ້າວໜ້າຫຼາຍ! ພວກເຮົາຄົນທຳມະດາຮູ້ສຶກວ່າຢູ່ທີ່ນັ້ນມັນເກີນຄວາມເຂົ້າໃຈຂອງພວກເຮົາຢ່າງສິ້ນເຊີງ, ພວກເຮົາບໍ່ສາມາດເຂົ້າໃຈຫຍັງໄດ້ເລີຍ. ເຈົ້າບໍ່ສາມາດຈິນຕະນາການໄດ້ເລີຍວ່າວິທະຍາສາດໄດ້ພັດທະນາໄປເຖິງລະດັບໃດແລ້ວໃນຕອນນີ້. ພວກເຮົາຍັງບໍ່ທັນໄດ້ສຳຜັດກັບສິ່ງທີ່ເປັນເຕັກໂນໂລຊີທີ່ທັນສະໄໝ ແລະ ກ້າວໜ້າເຫຼົ່ານັ້ນຊໍ້າ! ສ່ວນພວກເຮົາຍັງເຊື່ອໃນພຣະເຈົ້າ ແລະ ເວົ້າກ່ຽວກັບກົດເກນ ແລະ ກົດລະບຽບທາງທຳມະຊາດ, ພວກເຮົາຊ່າງຫຼ້າຫຼັງແທ້ໆ!” ຫຼັງຈາກທີ່ໄດ້ເຫັນສິ່ງທີ່ໜ້າຕື່ນຕາຕື່ນໃຈເຫຼົ່ານີ້ຂອງສັງຄົມສະໄໝໃໝ່ແລ້ວ, ຄົນແບບນັ້ນກໍປະຕິເສດຢ່າງສິ້ນເຊີງຈາກສ່ວນເລິກຂອງຫົວໃຈ ຕໍ່ທິດສະດີກ່ຽວກັບສິ່ງທີ່ເປັນບວກ ແລະ ສິ່ງທີ່ເປັນລົບທີ່ພວກເຂົາເຄີຍເຂົ້າໃຈມາກ່ອນ. ພວກເຂົາບໍ່ໄດ້ກຳນົດຢ່າງຊັດເຈນຫຼາຍຂຶ້ນວ່າສິ່ງທີ່ເປັນບວກແມ່ນຫຍັງ, ແຕ່ກົງກັນຂ້າມພັດເຊື່ອວ່າສິ່ງທີ່ເປັນບວກນັ້ນຫຼ້າຫຼັງ ແລະ ຕາມບໍ່ທັນເຕັກໂນໂລຊີສະໄໝໃໝ່ ແລະ ຈັງຫວະການພັດທະນາຂອງມະນຸດສະໄໝໃໝ່. ບໍ່ພຽງແຕ່ເທົ່ານັ້ນ, ແຕ່ພວກເຂົາຍັງເຫັນດີນຳ ແລະ ປາຖະໜາສິ່ງທີ່ເປັນລົບເຫຼົ່ານີ້ເປັນພິເສດ, ໂດຍຫວັງວ່າຈະກາຍເປັນໜຶ່ງໃນຜູ້ທີ່ພັດທະນາເຕັກໂນໂລຊີທີ່ທັນສະໄໝ ແລະ ກ້າວໜ້າ. ຄົນປະເພດນີ້ເປັນຄົນທີ່ສາມາດເຂົ້າໃຈວ່າອັນໃດຖືກອັນໃດຜິດໄດ້ບໍ? (ບໍ່). ເນື່ອງຈາກວ່າການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ນັ້ນເປັນຄຸນລັກສະນະຂອງຄວາມເປັນມະນຸດ, ມັນຈຶ່ງເປັນສິ່ງທີ່ຕິດຕົວມາແຕ່ເກີດ ແລະ ເປັນທຳມະຊາດຂອງຄວາມເປັນມະນຸດ, ບໍ່ແມ່ນສິ່ງທີ່ກໍ່ຕົວຂຶ້ນມາໃນພາຍຫຼັງ. ນັ້ນກໍຄື ຄຸນລັກສະນະຄວາມເປັນມະນຸດໃນການສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດນີ້ ຈະບໍ່ປ່ຽນແປງໄປຕາມການເວລາທີ່ຜ່ານໄປ ຫຼື ຕາມການປ່ຽນແປງຂອງສະພາບແວດລ້ອມທາງພູມສາດ ຫຼື ໃນຜູ້ຄົນ, ເຫດການ ແລະ ສິ່ງຕ່າງໆ. ບໍ່ມີໃຜສາມາດປ່ຽນແປງມັນໄດ້ ແລະ ບໍ່ມີສິ່ງໃດສາມາດປ່ຽນແປງ ຫຼື ລຶບລ້າງມັນໄດ້. ໃນສ່ວນເລິກຂອງຫົວໃຈຂອງຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້, ສິ່ງທີ່ເປັນບວກເປັນສິ່ງທີ່ພວກເຂົາປາຖະໜາຢູ່ສະເໝີ, ໃນຂະນະທີ່ສິ່ງທີ່ເປັນລົບເປັນສິ່ງທີ່ພວກເຂົາລັງກຽດ ແລະ ກຽດຊັງຢູ່ສະເໝີ ແລະ ບໍ່ແມ່ນສິ່ງທີ່ຄວາມເປັນມະນຸດຂອງພວກເຂົາຕ້ອງການ. ພວກເຂົາຕ້ອງການຫຍັງ? ພວກເຂົາຕ້ອງການສິ່ງທີ່ເປັນປະໂຫຍດຕໍ່ກົດເກນຂອງຊີວິດທາງຮ່າງກາຍ ແລະ ຕໍ່ການຢູ່ລອດທາງຮ່າງກາຍຂອງພວກເຂົາ, ສິ່ງທີ່ເປັນທຳມະຊາດ, ສິ່ງທີ່ເຮັດໃຫ້ຜູ້ຄົນຮູ້ສຶກສະຫງົບສຸກ ແລະ ງຽບສະຫງັດ ແລະ ສິ່ງທີ່ສອດຄ່ອງກັບຄວາມຕ້ອງການຂອງສະຕິຮູ້ສຶກຜິດຊອບ ແລະ ຄວາມສຳນຶກຂອງຄວາມເປັນມະນຸດທີ່ປົກກະຕິ, ບໍ່ແມ່ນສິ່ງທີ່ຍິ່ງໃຫຍ່, ສູງສົ່ງ ແລະ ໜ້າປະທັບໃຈ. ເຈົ້າເຫັນບໍ, ເມື່ອເວົ້າເຖິງວິທີທີ່ຄົນໃດໜຶ່ງປະພຶດຕົນ, ບາງຄົນມັກໃຫ້ຊີວິດຂອງພວກເຂົາລຽບງ່າຍ ແລະ ບໍ່ໂດດເດັ່ນ; ພວກເຂົາບໍ່ມັກດຳລົງຊີວິດທີ່ໂດດເດັ່ນ, ແຕ່ມັກພຽງແຕ່ຄວາມງຽບ ແລະ ການມີຄວາມສະຫງົບສຸກ ແລະ ຄວາມຍິນດີ, ເພື່ອດຳເນີນຊີວິດຢ່າງງຽບໆ. ເຖິງຢ່າງໃດກໍຕາມ, ຄົນອື່ນໆພັດບໍ່ມັກສິ່ງນີ້; ພວກເຂົາມັກດຳລົງຊີວິດທີ່ໂດດເດັ່ນ, ພວກເຂົາມັກສິ່ງທີ່ຍິ່ງໃຫຍ່, ສູງສົ່ງ ແລະ ໜ້າປະທັບໃຈ, ພວກເຂົາມັກສະແດງ, ພວກເຂົາມັກໂດດເດັ່ນຈາກຝູງຊົນ ແລະ ມີຊື່ສຽງ ແລະ ພວກເຂົາບໍ່ມັກຄວາມລຽບງ່າຍ ຫຼື ຄວາມເປັນທຳມະຊາດ. ສິ່ງນີ້ສະແດງໃຫ້ເຫັນເຖິງຄວາມແຕກຕ່າງລະຫວ່າງຄວາມເປັນມະນຸດຂອງຜູ້ຄົນ.

ຄົນທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ນັ້ນອາດຈະເຫັນດີນຳຄຳເວົ້າທີ່ຖືກຕ້ອງ ແລະ ເປັນບວກບາງຢ່າງ ຫຼື ພາຍນອກ ພວກເຂົາອາດຈະເຮັດຕາມຄົນອື່ນໃນການມັກ ແລະ ປາຖະໜາສິ່ງທີ່ເປັນບວກບາງຢ່າງ. ເຖິງຢ່າງໃດກໍຕາມ, ເມື່ອເວລາຜ່ານໄປ, ສະພາບແວດລ້ອມກໍປ່ຽນແປງ ແລະ ຜູ້ຄົນ, ເຫດການ ແລະ ສິ່ງຕ່າງໆກໍປ່ຽນແປງເຊັ່ນກັນ, ສິ່ງທີ່ເປັນບວກເຫຼົ່ານີ້ກໍຈະກາຍເປັນສິ່ງທີ່ເປັນລົບໃນສ່ວນເລິກຂອງຫົວໃຈຂອງພວກເຂົາໃນທັນທີ, ໃນຂະນະທີ່ສິ່ງທີ່ເປັນລົບ ເຊິ່ງພວກເຂົາມັກຢ່າງແທ້ຈິງ ກໍຈະກາຍເປັນສິ່ງທີ່ເປັນບວກ, ກາຍເປັນເປົ້າໝາຍຂອງການໄລ່ຕາມຂອງພວກເຂົາ. ເຊິ່ງເວົ້າໄດ້ວ່າ ກ່ອນທີ່ພວກເຂົາຈະເຫັນສິ່ງທີ່ເປັນລົບໃດໆທີ່ພວກເຂົາມັກ, ສິ່ງທີ່ເປັນບວກກໍເປັນພຽງຫຼັກຄຳສອນສຳລັບພວກເຂົາ ແລະ ພວກເຂົາສາມາດໄຫຼໄປຕາມນໍ້າ ແລະ ເຮັດຕາມຝູງຊົນໄດ້, ແຕ່ເມື່ອພວກເຂົາໃຫຍ່ຂຶ້ນ ແລະ ເວລາຜ່ານໄປ, ສິ່ງທີ່ພວກເຂົາຮັກຢ່າງແທ້ຈິງໃນໃຈຂອງພວກເຂົາ ແລະ ມຸມມອງທີ່ແທ້ຈິງຂອງພວກເຂົາກໍຈະປາກົດຂຶ້ນມາຢ່າງເປັນທຳມະຊາດ. ຕົວຢ່າງ: ບາງຄົນມັກຈະເວົ້າວ່າ: “ການເຊື່ອໃນພຣະເຈົ້າເປັນສິ່ງທີ່ດີ; ຜູ້ທີ່ເຊື່ອໃນພຣະເຈົ້າຍ່າງໃນເສັ້ນທາງທີ່ຖືກຕ້ອງ ແລະ ບໍ່ເຮັດຄວາມຊົ່ວ; ພວກເຂົາລ້ວນແຕ່ເປັນຄົນດີ”. ແຕ່ຫຼັງຈາກທີ່ພວກເຂົາເຊື່ອໃນພຣະເຈົ້າມາສອງສາມປີ ແລະ ເຫັນວ່າຄຳເທດສະໜາ ແລະ ການໂອ້ລົມທັງໝົດໃນເຮືອນຂອງພຣະເຈົ້າບອກໃຫ້ຜູ້ຄົນເປັນຄົນຊື່ສັດ, ໄລ່ຕາມເສາະຫາຄວາມຈິງ ແລະ ອ່ອນນ້ອມຕໍ່ພຣະເຈົ້າ ແລະ ເຮັດໜ້າທີ່ຂອງສິ່ງທີ່ຖືກສ້າງ, ພວກເຂົາກໍຮູ້ສຶກເບື່ອໜ່າຍກັບມັນ ແລະ ຮູ້ສຶກວ່າການເຊື່ອໃນພຣະເຈົ້ານັ້ນໄຮ້ປະໂຫຍດ ແລະ ຕ້ອງການທີ່ຈະອອກຈາກຄຣິສຕະຈັກ ແລະ ກັບຄືນສູ່ໂລກ; ຫົວໃຈຂອງພວກເຂົາບໍ່ໄດ້ຢູ່ໃນຄຣິສຕະຈັກ. ຄົນທີ່ບໍ່ຮັກຄວາມຈິງກໍເປັນແບບນີ້ແຫຼະ. ຄວາມຈິງແລ້ວ, ຄົນປະເພດນີ້ບໍ່ໄດ້ຮັກສິ່ງທີ່ເປັນບວກ ແລະ ພວກເຂົາມີການໃຫ້ເຫດຜົນທີ່ບິດເບືອນ ແລະ ຄວາມເຊື່ອຜິດໆຫຼາຍຢ່າງໃນໃຈຂອງພວກເຂົາ. ສຳລັບພວກເຂົາແລ້ວ, ການໃຫ້ເຫດຜົນທີ່ບິດເບືອນ ແລະ ຄວາມເຊື່ອທີ່ຜິດເຫຼົ່ານີ້ແມ່ນສິ່ງທີ່ເປັນບວກ, ໃນຂະນະທີ່ໃນສ່ວນເລິກຂອງຫົວໃຈຂອງພວກເຂົາ, ພວກເຂົາລັງກຽດ, ກຽດຊັງ ແລະ ດູຖູກສິ່ງທີ່ເປັນບວກຢ່າງແທ້ຈິງ ແລະ ບໍ່ເຄີຍຍອມຮັບພວກມັນເລີຍ. ທັງນີ້ກໍຍ້ອນວ່າພວກເຂົາບໍ່ເຄີຍຍອມຮັບສິ່ງທີ່ເປັນບວກເລີຍ ແລະ ຍ້ອນວ່າສິ່ງທີ່ພວກເຂົາມັກຄືສິ່ງທີ່ເປັນລົບ, ຄວາມເປັນມະນຸດຂອງຄົນປະເພດນີ້ຈຶ່ງບໍ່ມີຄວາມສາມາດໃນການແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ມັນກໍຄືກັນກັບບາງຄົນທີ່ເມື່ອພວກເຂົາເລີ່ມເຊື່ອໃນພຣະເຈົ້າທຳອິດ, ພວກເຂົາກໍພຽງແຕ່ຫວັງພຣະພອນເທົ່ານັ້ນ. ຫຼັງຈາກທີ່ໄດ້ຟັງຄຳເທດສະໜາມາຫຼາຍປີ, ໃນທີ່ສຸດພວກເຂົາກໍເຂົ້າໃຈວ່າ: “ການເຊື່ອໃນພຣະເຈົ້າໝາຍຄວາມວ່າຜູ້ຄົນຖືກຮຽກຮ້ອງໃຫ້ເປັນຄົນຊື່ສັດ, ອຸທິດຕົນ ແລະ ເຕັມໃຈທີ່ຈະຈ່າຍລາຄາໃນການປະຕິບັດໜ້າທີ່ຂອງຕົນ, ຈິງໃຈຕໍ່ພຣະເຈົ້າ, ບໍ່ກະທຳໂດຍບໍ່ຄິດໜ້າຄິດຫຼັງ ແລະ ຕາມອຳເພີໃຈ ແລະ ປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ໂດຍສະເພາະເມື່ອຜົນປະໂຫຍດຂອງເຮືອນຂອງພຣະເຈົ້າຂັດແຍ້ງກັບຜົນປະໂຫຍດຂອງພວກເຂົາເອງ, ພວກເຂົາຕ້ອງປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ປະຖິ້ມຜົນປະໂຫຍດສ່ວນຕົວຂອງຕົນ”. ຫຼັງຈາກທີ່ໄດ້ຮຽນຮູ້ກ່ຽວກັບທຸກດ້ານທີ່ແຕກຕ່າງກັນຂອງຄວາມຈິງແລ້ວ, ພວກເຂົາກໍເສຍໃຈທີ່ເຊື່ອໃນພຣະເຈົ້າ, ໂດຍເວົ້າວ່າ: “ຂ້ອຍຄິດວ່າການເຊື່ອໃນພຣະເຈົ້າໝາຍເຖິງການມີກຸ່ມໃຫຍ່, ມີກຳລັງທີ່ແຂງແກ່ນໃຫ້ເພິ່ງພາ ແລະ ຕາບໃດທີ່ຜູ້ຄົນຍອມເສຍສະລະຫຼາຍ, ທົນທຸກ ແລະ ຈ່າຍລາຄາ, ພວກເຂົາກໍສາມາດເຂົ້າສູ່ອານາຈັກ ແລະ ມີຈຸດໝາຍປາຍທາງທີ່ດີ ແລະ ກ້າວເຂົ້າສູ່ຍຸກໜ້າຢ່າງຍິ່ງໃຫຍ່, ເປັນນາຍຂອງມັນ ແລະ ຂຶ້ນຄອງລາດເປັນກະສັດ. ແຕ່ມັນພັດບໍ່ເປັນແບບນັ້ນ. ການເຊື່ອໃນພຣະເຈົ້າແມ່ນກ່ຽວກັບການສອນຜູ້ຄົນເຖິງວິທີການປະພຶດຕົນ ແລະ ວິທີການອ່ອນນ້ອມຕໍ່ພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ. ໂດຍສະເພາະ, ຖ້າຜູ້ຄົນເຊື່ອໃນພຣະເຈົ້າ, ພວກເຂົາມັກຈະຖືກຮຽກຮ້ອງໃຫ້ເປັນຄົນຊື່ສັດ ແລະ ເວົ້າຢ່າງຊື່ສັດຢູ່ສະເໝີ ແລະ ມັກຈະຖືກຮຽກຮ້ອງໃຫ້ປະຕິບັດຄວາມຈິງຢູ່ສະເໝີ; ພວກເຂົາບໍ່ໄດ້ຮັບອະນຸຍາດໃຫ້ຕັດສິນໃຈເອງ. ແລ້ວການເຊື່ອໃນພຣະເຈົ້າຈະມີປະໂຫຍດຫຍັງ?” ຈາກນັ້ນ ພວກເຂົາກໍເກີດຄວາມຄັບແຄ້ນໃຈໃນໃຈຂອງພວກເຂົາ ແລະ ຕ້ອງການທີ່ຈະຖອນຕົວອອກຈາກຄວາມເຊື່ອຂອງພວກເຂົາ. ແຕ່ຈາກນັ້ນ ພວກເຂົາກໍຄິດວ່າ: “ຂ້ອຍເຊື່ອໃນພຣະເຈົ້າມາຫຼາຍປີແລ້ວ; ຖ້າຂ້ອຍຢຸດຕອນນີ້, ການທີ່ຂ້ອຍຈະບໍ່ສູນເປົ່າບໍ?” ໃນຈຸດນັ້ນ, ພວກເຂົາຮູ້ສຶກເສຍດາຍທີ່ຈະປະຖິ້ມຄວາມເຊື່ອຂອງຕົນ. ແຕ່ຖ້າພວກເຂົາສືບຕໍ່ເຊື່ອ, ພວກເຂົາກໍບໍ່ສົນໃຈໃນຄວາມຈິງ. ເຮືອນຂອງພຣະເຈົ້າມັກຈະເວົ້າກ່ຽວກັບການໄລ່ຕາມເສາະຫາຫາຄວາມຈິງ ແລະ ການເຂົ້າສູ່ຄວາມເປັນຈິງ, ກ່ຽວກັບການອ່ອນນ້ອມຕໍ່ພຣະເຈົ້າ, ການສະແຫວງຫາຄວາມຈິງ ແລະ ການກະທຳຕາມຫຼັກການຢູ່ສະເໝີ. ພວກເຂົາເບື່ອທີ່ຈະໄດ້ຍິນກ່ຽວກັບສິ່ງເຫຼົ່ານີ້ ແລະ ບໍ່ຕ້ອງການທີ່ຈະໄດ້ຍິນກ່ຽວກັບພວກມັນອີກຕໍ່ໄປ. ໂດຍສະເພາະເມື່ອເຮືອນຂອງພຣະເຈົ້າເວົ້າກ່ຽວກັບການປະຕິບັດຄວາມຈິງ, ພວກເຂົາກໍຮູ້ສຶກທຸກໃຈ ແລະ ເຈັບປວດຢູ່ພາຍໃນ; ເມື່ອມີການກ່າວເຖິງສິ່ງທີ່ເປັນບວກ, ພວກເຂົາກໍຮູ້ສຶກລັງກຽດ ແລະ ດູຖູກພວກມັນໃນໃຈຂອງພວກເຂົາ ແລະ ບໍ່ເຕັມໃຈທີ່ຈະຟັງ. ບາງຄົນ, ເມື່ອຮູ້ວ່າພວກເຂົາຈະບໍ່ໄດ້ຮັບຄວາມຈິງ ຫຼື ຈຸດໝາຍປາຍທາງທີ່ດີ ເຖິງແມ່ນວ່າພວກເຂົາຈະເຊື່ອຈົນເຖິງທີ່ສຸດກໍຕາມ, ກໍຢຸດເຊື່ອພຽງເທົ່ານັ້ນ. ບາງຄົນໃນພວກເຂົາກໍໄປຊອກຫາວຽກເຮັດ ຫຼື ເຮັດທຸລະກິດ ແລະ ບາງຄົນກໍກັບບ້ານໄປແຕ່ງງານ. ພວກເຂົາຢຸດເຊື່ອໃນພຣະເຈົ້າເພາະວ່າພວກເຂົາບໍ່ຮັກຄວາມຈິງ. ເຮືອນຂອງພຣະເຈົ້າມັກຈະເວົ້າກ່ຽວກັບຄວາມຈິງ ແລະ ໂອ້ລົມກ່ຽວກັບຄວາມຈິງຢູ່ສະເໝີ, ເຊິ່ງພວກເຂົາລັງກຽດເປັນພິເສດ. ສິ່ງນີ້ສະແດງໃຫ້ເຫັນວ່າຄົນປະເພດນີ້ບໍ່ມີສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກ ແລະ ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ການທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ນັ້ນໝາຍຄວາມວ່າໃນຄວາມເປັນມະນຸດຂອງພວກເຂົາ, ພວກເຂົາບໍ່ມີມາດຕະຖານ ແລະ ຄວາມສາມາດໃນການລະບຸສິ່ງທີ່ເປັນບວກ ແລະ ສິ່ງທີ່ເປັນລົບໄດ້; ນີ້ຄືສິ່ງທີ່ພວກເຂົາບໍ່ມີ. ສະນັ້ນ, ຄົນປະເພດນີ້ມີຄວາມເປັນມະນຸດທີ່ປົກກະຕິບໍ? (ບໍ່). ພວກເຂົາບໍ່ແມ່ນມະນຸດ. ຖ້າຄົນໃດໜຶ່ງມີຄວາມເປັນມະນຸດຢ່າງແທ້ຈິງ, ສິ່ງໜຶ່ງສາມາດພິສູດມັນໄດ້: ພວກເຂົາຮັກ ແລະ ປາຖະໜາສິ່ງທີ່ເປັນບວກໃນໃຈຂອງພວກເຂົາ. ແມ່ນແຕ່ເມື່ອພວກເຂົາບໍ່ເຂົ້າໃຈຄວາມຈິງ, ພວກເຂົາກໍປາຖະໜາສັງຄົມທີ່ຍຸຕິທຳທີ່ປາສະຈາກຄວາມມືດ, ປາຖະໜາສິ່ງທີ່ເປັນບວກ ແລະ ປາຖະໜາໃຫ້ຄວາມຈິງມີອຳນາດ. ແຕ່ສັງຄົມທີ່ຊົ່ວຮ້າຍນີ້ບໍ່ໄດ້ໃຫ້ພື້ນທີ່ນີ້ແກ່ພວກເຂົາ ແລະ ຜູ້ຄົນກໍຖືກກີດກັນ ແລະ ຖືກກົດຂີ່ ຖ້າພວກເຂົາສະແດງອອກບາງສິ່ງທີ່ເປັນບວກ. ພາຍໃຕ້ສະຖານະການເຫຼົ່ານີ້, ຄົນທີ່ມີຄວາມເປັນມະນຸດບໍ່ສາມາດໄດ້ຮັບສິ່ງທີ່ເປັນບວກທີ່ພວກເຂົາມັກ ແລະ ປາຖະໜາໄດ້, ສະນັ້ນ ພວກເຂົາຈຶ່ງຮູ້ສຶກອຶດອັດໃຈ. ແຕ່ຫຼັງຈາກທີ່ພວກເຂົາເຊື່ອໃນພຣະເຈົ້າ, ໂດຍການອ່ານພຣະທຳຂອງພຣະເຈົ້າ ແລະ ການຟັງຄຳເທດສະໜາ, ພວກເຂົາກໍເຂົ້າໃຈຄວາມຈິງຫຼາຍຢ່າງ ແລະ ຄວາມຈິງເຫຼົ່ານີ້ກໍສອດຄ່ອງ ແລະ ເຂົ້າກັນໄດ້ກັບສິ່ງທີ່ເປັນບວກທີ່ຄວາມເປັນມະນຸດຂອງພວກເຂົາຮັກ, ເຊິ່ງຕອບສະໜອງຄວາມຕ້ອງການຂອງພວກເຂົາສຳລັບສິ່ງທີ່ເປັນບວກຢ່າງພໍດີ. ສະນັ້ນ, ຫົວໃຈຂອງພວກເຂົາຈຶ່ງປາຖະໜາສິ່ງທີ່ເປັນບວກຫຼາຍຍິ່ງຂຶ້ນ. ເຖິງແມ່ນວ່າພວກເຂົາຈະບໍ່ສາມາດນຳຄວາມຈິງໄປປະຕິບັດໄດ້ຢ່າງເຕັມທີ່ໃນຕອນນີ້ ເນື່ອງຈາກຂໍ້ຈຳກັດທາງດ້ານສະພາບແວດລ້ອມ, ວຸດທິພາວະທີ່ນ້ອຍຂອງພວກເຂົາ ຫຼື ການຖືກບີບຄັ້ນ ແລະ ຖືກຜູກມັດໂດຍອຸປະນິໄສທີ່ເສື່ອມຊາມບາງຢ່າງ, ແຕ່ເຖິງຢ່າງໃດກໍຕາມ ພວກເຂົາກໍມີຄວາມຕັ້ງໃຈ ແລະ ຄວາມປາຖະໜາທີ່ຈະສາມາດປະຕິບັດຕາມຄວາມຈິງ ແລະ ພຣະທຳຂອງພຣະເຈົ້າໄດ້ຢ່າງເຕັມທີ່ໃນມື້ໜຶ່ງ, ດ້ວຍເຫດນັ້ນຈຶ່ງບັນລຸການອ່ອນນ້ອມຕໍ່ພຣະທຳຂອງພຣະເຈົ້າ ແລະ ຕອບສະໜອງຄວາມຕ້ອງການຂອງພວກເຂົາທີ່ເກີດຈາກຄວາມຮັກທີ່ພວກເຂົາມີຕໍ່ສິ່ງທີ່ເປັນບວກໄດ້. ຄົນແບບນັ້ນຄືຜູ້ທີ່ຄວາມເປັນມະນຸດຂອງພວກເຂົາມີຄຸນນະພາບໃນການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້; ພວກເຂົາເປັນຄົນທີ່ມີຄວາມເປັນມະນຸດ. ຖ້າເຈົ້າພຽງແຕ່ອ້າງວ່າເຈົ້າຮັກສິ່ງທີ່ເປັນບວກ ແລະ ຍອມຮັບດ້ວຍຄຳເວົ້າວ່າທຸກສິ່ງທີ່ພຣະເຈົ້າເຮັດນັ້ນດີ, ນີ້ກໍເປັນພຽງການເວົ້າເຖິງຫຼັກຄຳສອນ ແລະ ການຮ້ອງຄຳຂວັນເທົ່ານັ້ນ. ການເວົ້າຄຳທີ່ມ່ວນຫູ ແລະ ທິດສະດີທີ່ຖືກຕ້ອງ ຫຼື ການພົ່ນຄຳເວົ້າທີ່ຟັງເບິ່ງດີນັ້ນ, ໃຜກໍສາມາດເຮັດໄດ້. ສິ່ງນີ້ບໍ່ໄດ້ສະແດງໃຫ້ເຫັນວ່າເຈົ້າຮັກສິ່ງທີ່ເປັນບວກຢ່າງແທ້ຈິງ. ແຕ່ເມື່ອເຈົ້າໄດ້ຍິນຄວາມຈິງ, ຖ້າເຈົ້າສາມາດຮັກ ແລະ ປາຖະໜາມັນໄດ້ ແລະ ຍິ່ງເຈົ້າໄດ້ຍິນຄວາມຈິງຫຼາຍສໍ່າໃດ, ເຈົ້າກໍຍິ່ງປາຖະໜາຄວາມຈິງຫຼາຍຂຶ້ນສໍ່ານັ້ນ ແລະ ແຮງຊຸກຍູ້ຂອງເຈົ້າໃນການສະແຫວງຫາມັນກໍຍິ່ງຫຼາຍຂຶ້ນ ແລະ ຄວາມສັດທາຂອງເຈົ້າໃນການຕິດຕາມພຣະເຈົ້າ ແລະ ການໄດ້ຮັບຄວາມລອດພົ້ນກໍຍິ່ງໝັ້ນຄົງຫຼາຍຂຶ້ນ; ແລະ ຖ້າໃນຂະບວນການຂອງການເຊື່ອໃນພຣະເຈົ້າ, ເຈົ້າໄດ້ຮັບຜົນຮັບໃນການໄລ່ຕາມເສາະຫາຕ່າງໆຂອງເຈົ້າ, ອຸປະນິໄສທີ່ເສື່ອມຊາມຂອງເຈົ້າກຳລັງຖືກປະຖິ້ມໄປເທື່ອລະໜ້ອຍ ແລະ ການກະທຳຂອງເຈົ້າໃນການຕໍ່ຕ້ານພຣະເຈົ້າ ແລະ ການກະບົດຕໍ່ພຣະເຈົ້າກໍໜ້ອຍລົງເລື້ອຍໆ, ແລ້ວເຈົ້າກໍເປັນຄົນທີ່ຮັກສິ່ງທີ່ເປັນບວກ, ເຈົ້າເປັນຄົນທີ່ມີຄວາມເປັນຈິງຄວາມຈິງ. ຄົນແບບນັ້ນເກີດດອກອອກຜົນ ແລະ ໄດ້ຮັບຜົນຮັບໃນຄວາມເຊື່ອຂອງພວກເຂົາໃນພຣະເຈົ້າ. ເຈົ້າສາມາດຮູ້ສຶກໄດ້ວ່າເຈົ້າໄດ້ປ່ຽນແປງໄປແລ້ວ ແລະ ທັດສະນະຄະຕິຂອງເຈົ້າທີ່ມີຕໍ່ພຣະເຈົ້າ ແລະ ຄວາມຈິງກໍແຕກຕ່າງອອກໄປຈາກເມື່ອກ່ອນ. ໃນເມື່ອກ່ອນ, ເຈົ້າໄດ້ກະບົດຕໍ່ພຣະເຈົ້າ ແລະ ບໍ່ໄດ້ອ່ອນນ້ອມຕໍ່ພຣະເຈົ້າ ແລະ ບໍ່ສາມາດປະຕິບັດຄວາມຈິງໄດ້ແມ່ນແຕ່ໃນເລື່ອງນ້ອຍໆ. ແຕ່ຜ່ານການໄລ່ຕາມຕະຫຼອດເວລາຫຼາຍປີນີ້, ຜ່ານການປະຕິບັດໜ້າທີ່ຂອງເຈົ້າຫຼາຍໃນປີນີ້ ແລະ ຜ່ານຄວາມພະຍາຍາມຂອງເຈົ້າໃນທຸກດ້ານ, ເຈົ້າກໍໄດ້ເຂົ້າໃຈຄວາມຈິງບາງຢ່າງ ແລະ ເມື່ອເຈົ້າພົບພໍ້ກັບເລື່ອງຕ່າງໆ, ເຈົ້າກໍສາມາດສະແຫວງຫາຄວາມຈິງ ແລະ ກະບົດຕໍ່ຄວາມປາຖະໜາຂອງເນື້ອໜັງຂອງເຈົ້າໄດ້. ໃນເລື່ອງສຳຄັນບາງຢ່າງທີ່ກ່ຽວຂ້ອງກັບຫຼັກການ, ເຈົ້າຍັງສາມາດຍຶດໝັ້ນໃນຫຼັກການ ແລະ ບໍ່ກະທຳຕາມຄວາມປະສົງຂອງເຈົ້າເອງໄດ້ອີກດ້ວຍ ແລະ ເຈົ້າສາມາດປົກປ້ອງຜົນປະໂຫຍດຂອງເຮືອນຂອງພຣະເຈົ້າ ແລະ ປົກປ້ອງວຽກງານຂອງຄຣິສຕະຈັກໄດ້. ສິ່ງນີ້ໝາຍຄວາມວ່າເຈົ້າມີວຸດທິພາວະໃນລະດັບໜຶ່ງ, ວ່າເຈົ້າມີການປະຕິບັດ ແລະ ການເຂົ້າສູ່ບາງຢ່າງໃນການກະບົດຕໍ່ຕົນເອງ ແລະ ການຍອມຮັບ ແລະ ການອ່ອນນ້ອມຕໍ່ຄວາມຈິງ ແລະ ວ່າອຸປະນິໄສທີ່ເສື່ອມຊາມຕ່າງໆຂອງເຈົ້າກໍໄດ້ປ່ຽນແປງໄປໃນລະດັບທີ່ແຕກຕ່າງກັນເຊັ່ນກັນ. ນີ້ຄືການສະແດງອອກຂອງການສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໃນຜູ້ຄົນທີ່ມີຄວາມເປັນມະນຸດຢ່າງແທ້ຈິງ.

ຄົນທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດອາດຈະຕ້ອງການຍອມຮັບຄວາມຈິງ ແລະ ເຕັມໃຈທີ່ຈະໄລ່ຕາມເສາະຫາຄວາມລອດພົ້ນເຊັ່ນກັນ, ແຕ່ເມື່ອພວກເຂົາພົບພໍ້ກັບສິ່ງຕ່າງໆ, ພວກເຂົາກໍບໍ່ສາມາດນຳຄວາມຈິງໄປປະຕິບັດໄດ້. ພວກເຂົາຍັງຄົງດຳລົງຊີວິດໂດຍອຸປະນິໄສທີ່ເສື່ອມຊາມຂອງພວກເຂົາ, ມັກຈະກະບົດ ແລະ ຕໍ່ຕ້ານພຣະເຈົ້າໂດຍບໍ່ມີການຮັບຮູ້ໃດໆເລີຍວ່າພວກເຂົາກຳລັງເຮັດເຊັ່ນນັ້ນ. ພວກເຂົາໄດ້ກະບົດຕໍ່ພຣະເຈົ້າດ້ວຍວິທີນີ້ເມື່ອສິບປີກ່ອນ ແລະ ສິບປີຕໍ່ມາ, ພວກເຂົາກໍຍັງສາມາດເຮັດເຊັ່ນນັ້ນໄດ້. ພວກເຂົາບໍ່ຍອມຮັບ ແລະ ປະຕິບັດຄວາມຈິງ. ມີສອງເຫດຜົນສຳລັບສິ່ງນີ້: ຢ່າງໜຶ່ງຄື ພວກເຂົາບໍ່ເຂົ້າໃຈເລີຍວ່າຄວາມຈິງແມ່ນຫຍັງ ແລະ ພຽງແຕ່ຍຶດຕິດກັບການໃຫ້ເຫດຜົນຂອງພວກເຂົາເອງ, ຄຳເວົ້າຂອງພວກເຂົາເອງ ແລະ ມຸມມອງຂອງພວກເຂົາເອງ. ອີກຢ່າງໜຶ່ງຄື ພວກເຂົາບໍ່ແມ່ນຄົນທີ່ຍອມຮັບຄວາມຈິງເລີຍ. ບໍ່ວ່າພວກເຂົາໄດ້ກະບົດຕໍ່ພຣະເຈົ້າດ້ວຍວິທີໃດເມື່ອສິບປີກ່ອນ, ນັ້ນກໍຍັງຄົງເປັນວິທີທີ່ພວກເຂົາກຳລັງເຮັດຢູ່ໃນສິບປີຕໍ່ມາ ໂດຍບໍ່ມີການປ່ຽນແປງ. ບໍ່ວ່າພວກເຂົາໄດ້ເຊື່ອໃນພຣະເຈົ້າມາຈັກປີກໍຕາມ, ພວກເຂົາກໍບໍ່ມີຄຳພະຍານກ່ຽວກັບການຍອມຮັບຄວາມຈິງ ແລະ ການອ່ອນນ້ອມຕໍ່ພຣະເຈົ້າ, ແຮງໄກທີ່ຈະມີຄຳພະຍານໃດໆກ່ຽວກັບການກະບົດຕໍ່ເນື້ອໜັງ ແລະ ອຸປະນິໄສທີ່ເສື່ອມຊາມຂອງພວກເຂົາ. ສິ່ງນີ້ສະແດງໃຫ້ເຫັນວ່າພວກເຂົາບໍ່ແມ່ນຄົນທີ່ຍອມຮັບຄວາມຈິງ. ຄົນແບບນັ້ນບໍ່ແມ່ນຜູ້ທີ່ແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ຍັງສາມາດເວົ້າໄດ້ອີກວ່າພວກເຂົາບໍ່ແມ່ນຄົນທີ່ມີຄວາມເປັນມະນຸດ, ເວົ້າຢ່າງກົງໄປກົງມາກໍຄື ພວກເຂົາບໍ່ແມ່ນມະນຸດ. ຫຼັງຈາກທີ່ໄດ້ຍິນຄຳເວົ້າເຫຼົ່ານີ້ແລ້ວ, ບາງຄົນກໍຮູ້ສຶກບໍ່ຍອມເຊື່ອໃນໃຈຂອງພວກເຂົາ. ພວກເຂົາເວົ້າວ່າ: “ຂ້ານ້ອຍເຊື່ອໃນພຣະເຈົ້າມາຫຼາຍກວ່າສິບປີແລ້ວ ແລະ ກໍປະຕິບັດໜ້າທີ່ຂອງຂ້ານ້ອຍມາໂດຍຕະຫຼອດ. ພຽງແຕ່ວ່າໃນບາງຄັ້ງຄາວຂ້ານ້ອຍກໍເຮັດຜິດພາດບາງຢ່າງ ແລະ ກໍຖືກລິຮານບາງຢ່າງ. ນັ້ນບໍ່ແມ່ນເລື່ອງປົກກະຕິຫຼາຍບໍ? ທຸກຄົນລ້ວນແຕ່ມີອຸປະນິໄສທີ່ເສື່ອມຊາມ; ໃຜແດ່ທີ່ບໍ່ເຮັດຜິດພາດ? ບໍ່ວ່າແນວໃດກໍຕາມ, ຂ້ານ້ອຍກໍເປັນຜູ້ເຊື່ອທີ່ແທ້ຈິງ. ພຣະອົງຈະເວົ້າວ່າຂ້ານ້ອຍບໍ່ມີຄວາມເປັນມະນຸດໄດ້ແນວໃດ?” ມັນເປັນຄວາມຈິງທີ່ວ່າເຈົ້າເປັນຜູ້ເຊື່ອທີ່ແທ້ຈິງ, ແຕ່ການເປັນຜູ້ເຊື່ອທີ່ແທ້ຈິງໝາຍຄວາມວ່າເຈົ້າສາມາດຍອມຮັບຄວາມຈິງໄດ້ບໍ? ການເປັນຜູ້ເຊື່ອທີ່ແທ້ຈິງໝາຍຄວາມວ່າເຈົ້າສາມາດກະບົດຕໍ່ເນື້ອໜັງໄດ້ ແລະ ເຈົ້າຈະບໍ່ເຮັດຕາມອຳເພີໃຈບໍ? ການເປັນຜູ້ເຊື່ອທີ່ແທ້ຈິງໝາຍຄວາມວ່າເຈົ້າສາມາດອ່ອນນ້ອມຕໍ່ພຣະເຈົ້າໄດ້ບໍ? ມັນບໍ່ໄດ້ໝາຍຄວາມແບບນັ້ນ. ການເປັນຜູ້ເຊື່ອທີ່ແທ້ຈິງບໍ່ແມ່ນທຸກສິ່ງທຸກຢ່າງ ແລະ ມັນບໍ່ໄດ້ໝາຍຄວາມວ່າເຈົ້າສາມາດໄດ້ຮັບຄວາມລອດພົ້ນໄດ້. ທີ່ສຳຄັນຄື ການໄດ້ຮັບຄວາມລອດພົ້ນນັ້ນຂຶ້ນຢູ່ກັບວ່າຄວາມເປັນມະນຸດຂອງເຈົ້າສາມາດຍອມຮັບຄວາມຈິງໄດ້ ຫຼື ບໍ່ ແລະ ເຈົ້າສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ ຫຼື ບໍ່. ການເປັນຜູ້ເຊື່ອທີ່ແທ້ຈິງບໍ່ແມ່ນເງື່ອນໄຂທີ່ສຳຄັນທີ່ສຸດສຳລັບຜູ້ຄົນທີ່ຈະໄດ້ຮັບຄວາມລອດພົ້ນໃນທີ່ສຸດ ແລະ ມັນກໍບໍ່ແມ່ນເງື່ອນໄຂພື້ນຖານ. ເຈົ້າເວົ້າວ່າເຈົ້າເປັນຜູ້ເຊື່ອທີ່ແທ້ຈິງ, ແຕ່ເຈົ້າເຂົ້າໃຈ ແລະ ໄດ້ຮັບຄວາມຈິງຫຼາຍສໍ່າໃດແລ້ວ? ເມື່ອເວົ້າເຖິງຜົນປະໂຫຍດຂອງເຮືອນຂອງພຣະເຈົ້າ, ເຈົ້າໄດ້ປົກປ້ອງພວກມັນຈັກຄັ້ງແລ້ວ? ຖ້າເຈົ້າຄິດວ່າເຈົ້າເປັນຜູ້ເຊື່ອທີ່ແທ້ຈິງ, ເຈົ້າມີສະຕິຮູ້ສຶກຜິດຊອບ ແລະ ຄວາມເປັນມະນຸດ ແລະ ເຈົ້າເປັນຄົນທີ່ແທ້ຈິງ, ແລ້ວໃນເລື່ອງດຽວກັນ, ຖ້າເຈົ້າສາມາດກະບົດຕໍ່ພຣະເຈົ້າໄດ້ເມື່ອສິບປີກ່ອນ, ຕອນນີ້ເຈົ້າກໍຍັງສາມາດກະບົດຕໍ່ພຣະເຈົ້າໄດ້ຢູ່ບໍ? ເຈົ້າໄດ້ປ່ຽນແປງແລ້ວບໍ? ເຈົ້າໄດ້ກະບົດຕໍ່ເນື້ອໜັງແລ້ວບໍ? ຖ້າເຈົ້າຍັງບໍ່ໄດ້ກະບົດຕໍ່ເນື້ອໜັງ, ເຈົ້າຈະສາມາດເຮັດເຊັ່ນນັ້ນໄດ້ໃນອີກສິບປີຂ້າງໜ້າບໍ? ຖ້າເຈົ້າຍັງບໍ່ສາມາດກະບົດຕໍ່ເນື້ອໜັງ ແລະ ຍັງສາມາດກະບົດຕໍ່ພຣະເຈົ້າໄດ້, ແລ້ວມັນກໍສະແດງໃຫ້ເຫັນວ່າມີບັນຫາກັບຄວາມເປັນມະນຸດຂອງເຈົ້າ. ເຈົ້າບໍ່ສາມາດປະຕິບັດຄວາມຈິງໄດ້, ສະນັ້ນ ເຖິງແມ່ນເຈົ້າຈະເວົ້າວ່າເຈົ້າເປັນຜູ້ເຊື່ອທີ່ແທ້ຈິງ, ມັນກໍໄຮ້ປະໂຫຍດ. ເຈົ້າເວົ້າວ່າເຈົ້າເຕັມໃຈທີ່ຈະທົນທຸກ ແລະ ຈ່າຍລາຄາ ແລະ ເຕັມໃຈທີ່ຈະອຸທິດຕົນໃນການປະຕິບັດໜ້າທີ່ຂອງເຈົ້າ, ແຕ່ຄວາມເຕັມໃຈນີ້ກໍບໍ່ມີຄ່າຫຍັງເລີຍ. ນີ້ເປັນພຽງເງື່ອນໄຂເບື້ອງຕົ້ນສຳລັບເຈົ້າທີ່ຈະສາມາດປະຕິບັດຄວາມຈິງ ແລະ ອ່ອນນ້ອມຕໍ່ພຣະເຈົ້າໄດ້, ແຕ່ໃນທີ່ສຸດແລ້ວ ເຈົ້າຈະສາມາດນຳມັນໄປປະຕິບັດໄດ້ ຫຼື ບໍ່ນັ້ນກໍຂຶ້ນຢູ່ກັບວ່າເຈົ້າມີຄວາມເປັນມະນຸດ ຫຼື ບໍ່. ຖ້າຫົວໃຈຂອງເຈົ້າບໍ່ສາມາດຢັບຢັ້ງ ແລະ ຄວບຄຸມອຸປະນິໄສທີ່ເສື່ອມຊາມຂອງເຈົ້າໄດ້ຕະຫຼອດໄປ ແລະ ເຈົ້າເລືອກທີ່ຈະປົກປ້ອງຜົນປະໂຫຍດຂອງເຈົ້າເອງ ແລະ ເລືອກສິ່ງທີ່ເປັນລົບແທນທີ່ຈະແມ່ນສິ່ງທີ່ເປັນບວກ, ແລ້ວມັນກໍສະແດງໃຫ້ເຫັນວ່າຄວາມເປັນມະນຸດຂອງເຈົ້າບໍ່ໄດ້ຮັກຄວາມຈິງ ແລະ ບໍ່ມີຄວາມສາມາດໃນການຄວບຄຸມອຸປະນິໄສທີ່ເສື່ອມຊາມຂອງເຈົ້າໄດ້. ຖ້າເຈົ້າບໍ່ມີຄວາມສາມາດໃນການຄວບຄຸມການເປີດເຜີຍອຸປະນິໄສທີ່ເສື່ອມຊາມຂອງເຈົ້າໃນຕອນທີ່ເຈົ້າບໍ່ເຂົ້າໃຈຄວາມຈິງ, ນັ້ນກໍພໍໃຫ້ອະໄພໄດ້. ແຕ່ຕອນນີ້ມັນແຕກຕ່າງກັນແລ້ວ. ເຈົ້າໄດ້ຟັງຄຳເທດສະໜາກ່ຽວກັບຄວາມຈິງມາຫຼາຍປີແລ້ວ, ແຕ່ເຈົ້າຍັງບໍ່ສາມາດຢັບຢັ້ງອຸປະນິໄສທີ່ເສື່ອມຊາມຂອງເຈົ້າ ເພື່ອໃຫ້ເຈົ້າສາມາດປະຕິບັດຕາມຫຼັກການຄວາມຈິງ ແລະ ຕັດສິນໃຈໄດ້ຢ່າງຖືກຕ້ອງເມື່ອເຈົ້າພົບພໍ້ກັບເລື່ອງຕ່າງໆ. ເຈົ້າເຫັນຢ່າງຊັດເຈນວ່າຄົນຊົ່ວຮ້າຍກຳລັງລົບກວນວຽກງານຂອງຄຣິສຕະຈັກ, ແຕ່ເຈົ້າກໍບໍ່ສາມາດລຸກຂຶ້ນມາປົກປ້ອງຜົນປະໂຫຍດຂອງເຮືອນຂອງພຣະເຈົ້າໄດ້. ແຕ່ເມື່ອມີຄົນມາທຳຮ້າຍຜົນປະໂຫຍດຂອງເຈົ້າເອງ, ເຈົ້າພັດສາມາດເຮັດທຸກຢ່າງໃນອຳນາດຂອງເຈົ້າເພື່ອປົກປ້ອງພວກມັນໄດ້. ສິ່ງນີ້ພຽງພໍທີ່ຈະພິສູດໄດ້ວ່າບໍ່ມີສະຕິຮູ້ສຶກຜິດຊອບ ຫຼື ຄວາມສຳນຶກໃນຄວາມເປັນມະນຸດຂອງເຈົ້າທີ່ຈະຄວບຄຸມ ແລະ ຢັບຢັ້ງເຈົ້າ ເພື່ອໃຫ້ເຈົ້າເລືອກເສັ້ນທາງ ແລະ ຫຼັກການປະຕິບັດທີ່ຖືກຕ້ອງ. ຖ້າເຈົ້າເຮັດສິ່ງທີ່ບໍ່ສົມເຫດສົມຜົນແບບນັ້ນ ແຕ່ກໍຍັງອ້າງວ່າເຈົ້າເປັນມະນຸດ, ມັນກໍສະແດງໃຫ້ເຫັນວ່າສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກຂອງເຈົ້າບໍ່ເຮັດວຽກອີກຕໍ່ໄປແລ້ວ. ແລ້ວເຈົ້າກໍບໍ່ແມ່ນຄົນປົກກະຕິ, ເພາະວ່າໃນຄວາມເປັນມະນຸດຂອງເຈົ້າ, ບໍ່ມີສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກ, ທັງບໍ່ມີສິ່ງໃດທີ່ສາມາດເຮັດໃຫ້ເຈົ້າຕັດສິນໃຈໄດ້ຢ່າງຖືກຕ້ອງ. ເຂົ້າໃຈບໍ? ບາງຄົນເວົ້າວ່າ: “ຕອນນີ້ວຸດທິພາວະຂອງຂ້ອຍຍັງນ້ອຍຢູ່. ເນື່ອງຈາກສະພາບແວດລ້ອມໃນຄອບຄົວ ແລະ ການລ້ຽງດູຂອງຂ້ອຍ, ຂ້ອຍຈຶ່ງເປັນຄົນທີ່ເຮັດຕາມອຳເພີໃຈ, ຕາມໃຈຕົນເອງ ແລະ ຍິ່ງທະນົງຕົວ. ແຕ່ໃນຊີວິດຈິງ, ຂ້ອຍຮູ້ວ່າສິ່ງທີ່ເປັນບວກແມ່ນຫຍັງ ແລະ ສິ່ງທີ່ເປັນລົບແມ່ນຫຍັງ ແລະ ຂ້ອຍກໍຮູ້ວ່າຂ້ອຍຄວນເຮັດຫຍັງ ແລະ ບໍ່ຄວນເຮັດຫຍັງ. ພຽງແຕ່ ເນື່ອງຈາກວ່າວຸດທິພາວະຂອງຂ້ອຍຍັງຕໍ່າຢູ່ ແລະ ຂ້ອຍບໍ່ມີຄົນທີ່ເຂົ້າໃຈຄວາມຈິງມາໃຫ້ຄວາມຮູ້ແຈ້ງ, ຊີ້ນຳ ແລະ ຊຸກຍູ້ຂ້ອຍ, ຂ້ອຍຈຶ່ງບໍ່ໄດ້ນຳຄວາມຈິງໄປປະຕິບັດ ແລະ ໄດ້ກະທຳການຝ່າຝືນບາງຢ່າງ ແລະ ຮູ້ສຶກເສຍໃຈເລັກໜ້ອຍຢູ່ພາຍໃນ”. ໃນຊີວິດຈິງ, ຄົນແບບນັ້ນສາມາດໃຊ້ສະຕິຮູ້ສຶກຜິດຊອບຂອງພວກເຂົາເພື່ອຄວບຄຸມຄວາມປະພຶດຂອງພວກເຂົາ ແລະ ເພື່ອຢັບຢັ້ງຕົນເອງ ເພື່ອໃຫ້ພວກເຂົາຍ່າງໃນເສັ້ນທາງທີ່ຖືກຕ້ອງ. ພວກເຂົາເປັນຄົນທີ່ສາມາດໄດ້ຮັບຄວາມລອດພົ້ນໄດ້. ນີ້ກໍຍ້ອນວ່າພວກເຂົາສາມາດຍອມຮັບຄວາມຈິງ, ສາມາດນຳຄວາມຈິງບາງຢ່າງໄປປະຕິບັດໄດ້ ແລະ ໄດ້ຜ່ານການປ່ຽນແປງບາງຢ່າງ. ມັນກໍພຽງແຕ່ຈັງຫວະຄວາມກ້າວໜ້າຂອງພວກເຂົາຊ້າກວ່າປົກກະຕິເລັກໜ້ອຍ ແລະ ການເຕີບໂຕຂອງພວກເຂົາກໍບໍ່ຫຼາຍປານໃດ, ແຕ່ພວກເຂົາກໍກຳລັງປ່ຽນແປງຢູ່. ມັນກໍຄືກັນກັບແກ່ນພືດບາງຊະນິດທີ່ເຕີບໂຕໄວໃນດິນທີ່ດີ, ໃນຂະນະທີ່ບາງຊະນິດກໍເຕີບໂຕຊ້າກວ່າ ແລະ ຍາກລຳບາກກວ່າໃນດິນຊາຍ ຫຼື ຮອຍແຕກຂອງຫີນ; ແຕ່ຕາບໃດທີ່ມີຊີວິດຢູ່ໃນດິນເຫຼົ່ານັ້ນ, ພວກມັນກໍຈະເຕີບໂຕຂຶ້ນໄດ້. ມັນກໍຄືກັນກັບຜູ້ຄົນ. ຕາບໃດທີ່ຄວາມເປັນມະນຸດຂອງພວກເຂົາມີສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກທີ່ຜູ້ຄົນຄວນມີ, ມັນກໍພິສູດວ່າພວກເຂົາມີຊີວິດຂອງມະນຸດ, ຫຼັງຈາກທີ່ພວກເຂົາຍອມຮັບຄວາມຈິງແລ້ວ, ພວກເຂົາກໍຈະປ່ຽນແປງ. ເຖິງແມ່ນວ່າການປ່ຽນແປງຈະຊັກຊ້າ, ຄົນອື່ນມີຄວາມກ້າວໜ້າຢ່າງຫຼວງຫຼາຍໃນສິບປີ ໃນຂະນະທີ່ພວກເຂົາມີຄວາມກ້າວໜ້າພຽງເລັກໜ້ອຍໃນຊາວ ຫຼື ສາມສິບປີ, ເຖິງແມ່ນວ່າຈະຊັກຊ້າກໍຕາມ, ພວກເຂົາກໍກຳລັງພັດທະນາໄປໃນທິດທາງທີ່ເປັນບວກ, ພວກເຂົາກຳລັງປ່ຽນແປງ ແລະ ຊີວິດຂອງພວກເຂົາກໍກຳລັງເຕີບໂຕຂຶ້ນຢ່າງຕໍ່ເນື່ອງ. ບໍ່ວ່າພວກເຂົາຈະເຕີບໂຕຂຶ້ນໄວ ຫຼື ຊ້າສໍ່າໃດກໍຕາມ, ຄົນປະເພດນີ້ກໍມີຄຸນນະພາບຂອງຄວາມເປັນມະນຸດ. ເຖິງຢ່າງໃດກໍຕາມ, ຍັງມີຄົນອີກປະເພດໜຶ່ງທີ່ເຊື່ອໃນພຣະເຈົ້າມາຫຼາຍປີ ແຕ່ບໍ່ມີການເຕີບໂຕໃນຊີວິດເລີຍ. ບໍ່ວ່າໃຜຈະໂອ້ລົມກ່ຽວກັບຄວາມຈິງກໍຕາມ, ພວກເຂົາກໍຮູ້ສຶກລັງກຽດ ແລະ ບໍ່ເຕັມໃຈທີ່ຈະຮັບຟັງ. ບໍ່ວ່າພຣະເຈົ້າຈະຈັດສະພາບແວດລ້ອມແບບໃດກໍຕາມ, ພວກເຂົາກໍບໍ່ສະແຫວງຫາຄວາມຈິງ ແລະ ບໍ່ສາມາດຮຽນຮູ້ບົດຮຽນຈາກມັນໄດ້ ແລະ ບໍ່ສາມາດໄດ້ຮັບການນຳພາ ແລະ ການຊ່ວຍເຫຼືອທີ່ເປັນບວກຈາກຄວາມຈິງນັ້ນໄດ້. ພວກເຂົາລັງກຽດສິ່ງທີ່ເປັນບວກໃນໃຈຂອງພວກເຂົາ. ອຸປະນິໄສ ແລະ ວິຖີຊີວິດຂອງພວກເຂົາໃນການເຮັດທຸກຢ່າງຕາມອຳເພີໃຈບໍ່ເຄີຍປ່ຽນແປງເລີຍ. ຄົນແບບນັ້ນຄືຜູ້ທີ່ບໍ່ມີສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກ. ພວກເຂົາບໍ່ແມ່ນມະນຸດ, ພວກເຂົາບໍ່ແມ່ນມະນຸດ. ເມື່ອເຮົາອະທິບາຍແບບນີ້, ມັນກໍຊັດເຈນຂຶ້ນ ແລະ ເຂົ້າໃຈງ່າຍຂຶ້ນສຳລັບພວກເຈົ້າບໍ? (ແມ່ນແລ້ວ).

ຍັງມີຄົນອີກປະເພດໜຶ່ງ: ພວກເຂົາຮູ້ວ່າການເຊື່ອໃນພຣະເຈົ້າເປັນສິ່ງທີ່ດີ, ແຕ່ພວກເຂົາບໍ່ເຂົ້າໃຈວ່າສິ່ງທີ່ເປັນບວກ ແລະ ສິ່ງທີ່ເປັນລົບແມ່ນຫຍັງ; ນອກຈາກນີ້, ພວກເຂົາຍັງຫ່າງໄກຈາກການໃຊ້ສະຕິຮູ້ສຶກຜິດຊອບຂອງພວກເຂົາເພື່ອຄວບຄຸມ ຫຼື ຢັບຢັ້ງຄຳເວົ້າ ແລະ ການກະທຳຂອງພວກເຂົາ. ຄົນແບບນັ້ນແຍກແຍະໄດ້ງ່າຍກວ່າ. ພວກເຂົາຫ່າງໄກຈາກການຮັກສິ່ງທີ່ເປັນບວກ ແລະ ພວກເຂົາກໍບໍ່ໃກ້ຄຽງກັບການເຂົ້າໃຈຄວາມໝາຍຂອງສິ່ງຕ່າງໆເລີຍ. ສິ່ງທັງໝົດນີ້ເປັນເລື່ອງທີ່ສັບສົນສຳລັບພວກເຂົາ. ຖ້າເຈົ້າຖາມພວກເຂົາວ່າສິ່ງທີ່ເປັນບວກແມ່ນຫຍັງ, ພວກເຂົາກໍຈະເວົ້າໃນແງ່ຂອງຫຼັກຄຳສອນ ແລະ ເວົ້າວ່າສິ່ງທີ່ພຣະເຈົ້າກ່າວ ແລະ ເຮັດລ້ວນແຕ່ເປັນສິ່ງທີ່ເປັນບວກ. ສິ່ງທີ່ພວກເຂົາເວົ້າຟັງເບິ່ງດີຫຼາຍ, ແຕ່ເມື່ອພວກເຂົາພົບພໍ້ກັບສິ່ງຕ່າງໆ, ພວກເຂົາບໍ່ສາມາດເຊື່ອມໂຍງພວກມັນເຂົ້າກັບພຣະທຳຂອງພຣະເຈົ້າ ຫຼື ແຍກແຍະພວກມັນໄດ້; ຄວາມຄິດຂອງພວກເຂົາກາຍເປັນຄືກັບເຂົ້າປຽກ, ພວກເຂົາກາຍເປັນຄົນເບົາປັນຍາ ແລະ ບໍ່ມີຄວາມກະຈ່າງແຈ້ງກ່ຽວກັບສິ່ງໃດເລີຍ. ຖ້າເຈົ້າຖາມພວກເຂົາວ່າພວກເຂົາໄດ້ຮັບຄວາມຈິງຫຍັງແດ່ຈາກການເຊື່ອໃນພຣະເຈົ້າມາຫຼາຍປີ, ພວກເຂົາກໍເວົ້າວ່າ: “ພຣະເຈົ້າມີອຳນາດສູງສຸດເໜືອທຸກສັບພະສິ່ງ, ທຸກສິ່ງທີ່ພຣະອົງເຮັດເພື່ອມະນຸດລ້ວນແຕ່ດີ ແລະ ພຣະເຈົ້າຮັກມະນຸດ. ຊາຕານຕໍ່ຕ້ານພຣະເຈົ້າ ແລະ ຊາຕານທຳຮ້າຍ, ຂົ່ມເຫັງ ແລະ ທາລຸນມະນຸດ”. ຖ້າເຈົ້າຖາມພວກເຂົາວ່າພວກເຂົາໄດ້ຮັບຫຍັງອີກແດ່, ພວກເຂົາກໍເວົ້າວ່າ: “ພວກເຮົາຕ້ອງປະຕິບັດໜ້າທີ່ຂອງຕົນໃຫ້ດີ, ທົນທຸກໃຫ້ຫຼາຍຂຶ້ນ ແລະ ຈ່າຍລາຄາໃຫ້ຫຼາຍຂຶ້ນ”. ຖ້າຈາກນັ້ນເຈົ້າຖາມພວກເຂົາວ່າຄົນເຮົາຄວນເຮັດຕາມຫຼັກການໃດໃນການປະຕິບັດໜ້າທີ່ຂອງຕົນ, ພວກເຂົາກໍເວົ້າວ່າ: “ພວກເຮົາຄວນຟັງທຸກສິ່ງທີ່ເບື້ອງເທິງເວົ້າ ແລະ ເຮັດທຸກສິ່ງທີ່ພວກເຮົາຖືກຂໍຮ້ອງໃຫ້ເຮັດ. ເຖິງແມ່ນວ່າວຽກນັ້ນຈະເປິເປື້ອນ ແລະ ອິດເມື່ອຍ, ພວກເຮົາກໍຕ້ອງເຮັດມັນໃຫ້ດີ; ພວກເຮົາຕ້ອງບໍ່ຂັດຂວາງ ແລະ ລົບກວນ ຫຼື ສ້າງບັນຫາ. ພວກເຮົາຕ້ອງເຮັດສິ່ງທີ່ເປັນປະໂຫຍດຕໍ່ທຸກຄົນ ແລະ ຕໍ່ເຮືອນຂອງພຣະເຈົ້າ”. ຫຼັກຄຳສອນທັງໝົດເຫຼົ່ານີ້ທີ່ພວກເຂົາເວົ້າແມ່ນຖືກຕ້ອງ, ບໍ່ມີຄຳເວົ້າທີ່ຜິດແມ່ນແຕ່ຄຳດຽວໃນນັ້ນ. ເຖິງຢ່າງໃດກໍຕາມ, ເມື່ອພວກເຂົາພົບພໍ້ກັບສິ່ງຕ່າງໆ, ພວກເຂົາບໍ່ເປີດເຜີຍຫຍັງເລີຍນອກຈາກມຸມມອງທີ່ບິດເບືອນ ແລະ ໂງ່ຈ້າບາງຢ່າງ ແລະ ບໍ່ວ່າເຈົ້າຈະແກ້ໄຂພວກເຂົາຈັກຄັ້ງກໍຕາມ, ພວກເຂົາກໍບໍ່ສາມາດປ່ຽນແປງໄດ້. ຄົນແບບນັ້ນເປັນຄົນຕ່ຳຊ້າປະເພດໃດ? (ພວກເຂົາເປັນຄົນເບົາປັນຍາ). ຄົນເບົາປັນຍາເປັນມະນຸດບໍ? (ບໍ່). ຄົນເບົາປັນຍາແມ່ນຫຍັງ? (ສັດເດຍລະສານ). ຄຳສັບທີ່ສຸພາບຄື “ສັດ” ແລະ ຄຳສັບທີ່ໃຊ້ໃນພາສາປາກເວົ້າຄື “ສັດເດຍລະສານ”. ບໍ່ວ່າພວກເຂົາຈະຟັງຄຳເທດສະໜາຫຼາຍສໍ່າໃດກໍຕາມ, ພວກເຂົາກໍບໍ່ເຂົ້າໃຈວ່າຄວາມຈິງແມ່ນຫຍັງ, ສິ່ງທີ່ເປັນບວກແມ່ນຫຍັງ ຫຼື ສິ່ງທີ່ເປັນລົບແມ່ນຫຍັງ. ບໍ່ວ່າພວກເຂົາຈະເຮັດສິ່ງທີ່ກະບົດຕໍ່ພຣະເຈົ້າຫຼາຍສໍ່າໃດກໍຕາມ, ພວກເຂົາກໍບໍ່ມີການຮັບຮູ້ກ່ຽວກັບມັນໃນໃຈຂອງພວກເຂົາ ແລະ ຍັງຄົງຮູ້ສຶກວ່າໂດຍທຳມະຊາດແລ້ວພວກເຂົາເປັນຄົນໃຈດີ ແລະ ມີຫົວໃຈທີ່ເຫັນອົກເຫັນໃຈ. ເມື່ອພວກເຂົາເຫັນຄົນທົນທຸກ, ພວກເຂົາກໍຮູ້ສຶກເຈັບປວດໃນໃຈຂອງພວກເຂົາ ແລະ ປາຖະໜາວ່າພວກເຂົາຈະສາມາດທົນທຸກແທນພວກເຂົາໄດ້. ເມື່ອພວກເຂົາເຫັນຄົນທີ່ບໍ່ມີຫຍັງກິນ ຫຼື ນຸ່ງ, ພວກເຂົາກໍຕ້ອງການເອົາເຄື່ອງນຸ່ງ ແລະ ອາຫານຂອງພວກເຂົາເອງໃຫ້ພວກເຂົາ. ບໍ່ວ່າພວກເຂົາຈະຟັງພຣະທຳຂອງພຣະເຈົ້າທີ່ເປີດໂປງຄວາມເສື່ອມຊາມຂອງມະນຸດຊາດຫຼາຍສໍ່າໃດກໍຕາມ, ພວກເຂົາກໍຍັງຄົງຮູ້ສຶກວ່າພວກເຂົາດີຫຼາຍ, ດີກວ່າຄົນອື່ນໆ. ບໍ່ວ່າພວກເຂົາເຮັດສິ່ງທີ່ຜິດຫຼາຍສໍ່າໃດກໍຕາມ, ພວກເຂົາກໍບໍ່ຮູ້ວ່າພວກເຂົາເຮັດຜິດຢູ່ບ່ອນໃດ ແລະ ພວກເຂົາບໍ່ເຄີຍຍອມຮັບວ່າພວກເຂົາມີອຸປະນິໄສທີ່ເສື່ອມຊາມ. ຖ້າເຈົ້າຖາມພວກເຂົາວ່າ: “ເຈົ້າເປັນມະນຸດທີ່ເສື່ອມຊາມບໍ? ເຈົ້າມີອຸປະນິໄສທີ່ເສື່ອມຊາມບໍ?” ພວກເຂົາກໍເວົ້າວ່າ: “ແມ່ນແລ້ວ, ຂ້ອຍມີ. ທຸກຄົນລ້ວນແຕ່ມີຄວາມເສື່ອມຊາມ, ຂ້ອຍຈະບໍ່ມີໄດ້ແນວໃດ? ເຈົ້າກຳລັງເວົ້າຄຳເວົ້າທີ່ໂງ່ຈ້າ!” ພວກເຂົາເຖິງກັບເອີ້ນເຈົ້າວ່າຄົນໂງ່ຈ້າ. ແຕ່ເມື່ອພວກເຂົາເຮັດບາງສິ່ງທີ່ຜິດ, ພວກເຂົາກໍບໍ່ຍອມຮັບມັນ ແລະ ພວກເຂົາເຖິງກັບໂຍນຄວາມຜິດໃຫ້ຄົນອື່ນ. ບໍ່ວ່າພວກເຂົາຈະເຮັດຜິດຫຍັງກໍຕາມ, ພວກເຂົາກໍບໍ່ຍອມຮັບມັນ ແລະ ບໍ່ວ່າການກະທຳທີ່ຊົ່ວຮ້າຍທີ່ພວກເຂົາເຮັດນັ້ນຈະຮ້າຍແຮງສໍ່າໃດກໍຕາມ, ພວກເຂົາກໍມັກຈະມີຂໍ້ອ້າງ ແລະ ເຫດຜົນເພື່ອແກ້ຕົວໃຫ້ກັບຕົນເອງຢູ່ສະເໝີ. ຄົນແບບນັ້ນມີເຫດຜົນໃດໆບໍ? ພວກເຂົາເປັນຄົນທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ບໍ? (ພວກເຂົາບໍ່ມີເຫດຜົນ ແລະ ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້). ພວກເຂົາເບິ່ງຄືວ່າຈະທຸ່ມເທຄວາມພະຍາຍາມຢ່າງຫຼາຍໃນແຕ່ລະມື້, ຟັງຄຳເທດສະໜາ ແລະ ອ່ານພຣະທຳຂອງພຣະເຈົ້າຕັ້ງແຕ່ເຊົ້າຈົນຄໍ່າ, ແຕ່ພວກເຂົາກໍບໍ່ສາມາດເຂົ້າໃຈຄວາມຈິງໄດ້ແມ່ນແຕ່ປະໂຫຍກດຽວ, ບໍ່ສາມາດເຮັດສິ່ງໃດທີ່ສອດຄ່ອງກັບຫຼັກການຄວາມຈິງໄດ້ແມ່ນແຕ່ຢ່າງດຽວ ແລະ ບໍ່ສາມາດເວົ້າຄຳເວົ້າທີ່ສອດຄ່ອງກັບຄວາມຈິງໄດ້ແມ່ນແຕ່ຄຳດຽວ. ຢ່າວ່າແຕ່ຄຳເວົ້າທີ່ສອດຄ່ອງກັບຄວາມຈິງເລີຍ, ພວກເຂົາບໍ່ສາມາດເວົ້າຄຳເວົ້າທີ່ສອດຄ່ອງກັບສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກຂອງຄວາມເປັນມະນຸດໄດ້ແມ່ນແຕ່ຄຳດຽວ; ພວກເຂົາພຽງແຕ່ເວົ້າຄຳເວົ້າທີ່ເບົາປັນຍາ ແລະ ໄຮ້ສາລະ ແລະ ພຽງແຕ່ພົ່ນຂໍ້ອ້າງທີ່ບິດເບືອນອອກມາເທົ່ານັ້ນ. ຄົນແບບນັ້ນຫ່າງໄກຈາກການມີສະຕິຮູ້ສຶກຜິດຊອບສະຕິຮູ້ສຶກຜິດຊອບ ແລະ ຄວາມສຳນຶກຫຼາຍ; ພວກເຂົາກໍເປັນພຽງຄົນເບົາປັນຍາ, ເຕັມໄປດ້ວຍການໃຫ້ເຫດຜົນທີ່ບິດເບືອນ. ຫຼັງຈາກທີ່ໄດ້ຟັງຄຳເທດສະໜາມາຫຼາຍຄັ້ງ, ພວກເຂົາກໍສາມາດເວົ້າຄຳເວົ້າຝ່າຍວິນຍານບາງຢ່າງໄດ້. ເມື່ອເຈົ້າໄດ້ຍິນພວກເຂົາເວົ້າຄຳເວົ້າຝ່າຍວິນຍານ, ເຈົ້າກໍຮູ້ສຶກວ່າພວກເຂົາຂ້ອນຂ້າງຊຳນານ ແລະ ເວົ້າເກັ່ງ, ແຕ່ເມື່ອເວົ້າເຖິງການຈັດການກັບເລື່ອງຕ່າງໆ, ເຈົ້າກໍພົບວ່າພວກເຂົາທັງເບົາປັນຍາ ແລະ ໄຮ້ສາລະ. ເມື່ອພວກເຂົາພົ່ນຂໍ້ອ້າງທີ່ບິດເບືອນອອກມາ, ພວກເຂົາກໍສາມາດເຮັດໃຫ້ເຈົ້າເວົ້າບໍ່ອອກໄດ້. ຄຳວ່າ “ເຮັດໃຫ້ເຈົ້າເວົ້າບໍ່ອອກ” ໝາຍຄວາມວ່າແນວໃດ? ມັນໝາຍຄວາມວ່າເຈົ້າບໍ່ສາມາດຈິນຕະນາການໄດ້ເລີຍວ່າຄົນໃດໜຶ່ງຈະສາມາດເວົ້າຄຳເວົ້າທີ່ໄຮ້ສາລະແບບນັ້ນ ຫຼື ມີວິທີຄິດແບບນັ້ນໄດ້, ວ່າມັນເປັນສິ່ງທີ່ເຫຼືອເຊື່ອສຳລັບເຈົ້າ ແລະ ວ່າໃນທີ່ສຸດແລ້ວ, ເຈົ້າກໍສາມາດຕອບໂຕ້ພວກເຂົາດ້ວຍຄວາມງຽບເທົ່ານັ້ນ, ເຊິ່ງເປັນວິທີທີ່ດີທີ່ສຸດໃນການຈັດການກັບພວກເຂົາ.

ຖ້າຄົນໃດໜຶ່ງເປັນມະນຸດ ແລະ ມີຄວາມເປັນມະນຸດທີ່ປົກກະຕິ, ແລ້ວການທີ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ນັ້ນກໍສຳຄັນຫຼາຍ. ເມື່ອພວກເຂົາຍັງບໍ່ໄດ້ຮັບການສະໜອງຈາກພຣະທຳຂອງພຣະເຈົ້າ ແລະ ບໍ່ເຂົ້າໃຈຄວາມຈິງ, ພວກເຂົາສາມາດໃຊ້ສະຕິຮູ້ສຶກຜິດຊອບ ແລະ ເຫດຜົນຂອງພວກເຂົາເພື່ອເຂົ້າໃຈສິ່ງທີ່ເປັນບວກ ແລະ ສິ່ງທີ່ເປັນລົບທີ່ລຽບງ່າຍບາງຢ່າງໄດ້. ພວກເຂົາມີຄວາມສາມາດໃນການແຍກແຍະ ແລະ ການຮັບຮູ້ພໍສົມຄວນເມື່ອເວົ້າເຖິງສິ່ງທີ່ເປັນບວກ ແລະ ສິ່ງທີ່ເປັນລົບທີ່ພວກເຂົາພົບພໍ້ໃນຊີວິດຈິງ. ພວກເຂົາສາມາດມີການແຍກແຍະບາງຢ່າງຕໍ່ສິ່ງທີ່ຕົກຢູ່ໃນສາມັນສຳນຶກພື້ນຖານຂອງມະນຸດ, ຕໍ່ກົດເກນແຫ່ງການຢູ່ລອດຂອງມະນຸດ ແລະ ຕໍ່ຜູ້ຄົນ, ເຫດການ ແລະ ສິ່ງຕ່າງໆບາງຢ່າງທີ່ພວກເຂົາມັກຈະພົບພໍ້. ພວກເຂົາບໍ່ແມ່ນຄົນທີ່ດຳລົງຊີວິດຢ່າງເບົາປັນຍາ, ແຕ່ມີຄວາມສາມາດໃນການແຍກແຍະ ແລະ ການຮັບຮູ້ເມື່ອເວົ້າເຖິງສິ່ງທີ່ເປັນບວກ ແລະ ສິ່ງທີ່ເປັນລົບໃນໂລກມະນຸດ ແລະ ແນ່ນອນວ່າ ພວກເຂົາຍັງມີຄວາມຄິດ, ຈຸດຢືນ ແລະ ທັດສະນະຄະຕິທີ່ຖືກຕ້ອງຕໍ່ສິ່ງເຫຼົ່ານີ້ອີກດ້ວຍ. ຫຼັງຈາກອາຍຸສາມສິບປີ, ຄົນແບບນັ້ນກໍເລີ່ມຄ່ອຍໆພົບພໍ້ກັບເລື່ອງຕ່າງໆຂອງຊີວິດ. ເຖິງແມ່ນວ່າພວກເຂົາຈະບໍ່ໄດ້ອ່ານພຣະທຳຂອງພຣະເຈົ້າ ຫຼື ໄດ້ຮັບການສະໜອງຈາກພຣະທຳຂອງພຣະເຈົ້າກໍຕາມ, ແຕ່ເມື່ອພວກເຂົາອາຍຸຫ້າສິບ ຫຼື ຫົກສິບປີ, ພວກເຂົາກໍສາມາດຄ່ອຍໆເຂົ້າໃຈໄດ້ວ່າສິ່ງທີ່ເປັນບວກແມ່ນຫຍັງ ແລະ ສິ່ງທີ່ເປັນລົບແມ່ນຫຍັງ ແລະ ຈາກນັ້ນກໍດຳລົງຊີວິດໄປຕາມສິ່ງທີ່ເປັນບວກເຫຼົ່ານັ້ນທີ່ພວກເຂົາສາມາດຢັ່ງຮູ້ໄດ້ ແລະ ເຮັດຕາມກົດເກນບາງຢ່າງຂອງສິ່ງທີ່ເປັນບວກ. ສຳລັບສິ່ງທີ່ເປັນລົບບາງຢ່າງ, ນອກເໜືອຈາກການທີ່ສາມາດແຍກແຍະພວກມັນໄດ້ແລ້ວ, ພວກເຂົາຍັງສາມາດເອົາຕົວອອກຫ່າງຈາກພວກມັນໄດ້ຈາກສ່ວນເລິກໃນໃຈຂອງພວກເຂົາອີກດ້ວຍ. ເມື່ອພວກເຂົາບໍ່ມີທາງເລືອກອື່ນນອກຈາກຕ້ອງເຮັດຕາມກະແສທາງໂລກ ຫຼື ປັດຊະຍາສຳລັບການກະທຳທາງໂລກບາງຢ່າງ ແລະ ຄຳເວົ້າທີ່ແຜ່ຫຼາຍໃນທ່າມກາງຜູ້ຄົນ, ພວກເຂົາກໍຮູ້ສຶກວ່າພວກເຂົາກຳລັງຂັດຕໍ່ສະຕິຮູ້ສຶກຜິດຊອບຂອງພວກເຂົາ ແລະ ສະຕິຮູ້ສຶກຜິດຊອບຂອງພວກເຂົາກໍຈະຕຳໜິພວກເຂົາ. ຈາກສ່ວນເລິກໃນໃຈຂອງພວກເຂົາ, ພວກເຂົາບໍ່ຍອມຮັບມຸມມອງດັ່ງກ່າວ; ພວກເຂົາພຽງແຕ່ກະທຳແບບນີ້ເພື່ອຄວາມຢູ່ລອດ ຫຼື ຜົນປະໂຫຍດຊົ່ວຄາວເທົ່ານັ້ນ. ມັນບໍ່ແມ່ນເຈດຕະນາດັ້ງເດີມຂອງພວກເຂົາທີ່ຈະເຮັດສິ່ງເຫຼົ່ານີ້; ກົງກັນຂ້າມ, ມັນເປັນການຕັດສິນໃຈທີ່ຂັດຕໍ່ຄວາມປະສົງຂອງພວກເຂົາ. ຫຼັງຈາກທີ່ຄົນແບບນັ້ນເຊື່ອໃນພຣະເຈົ້າ, ພວກເຂົາກໍໃຫ້ຄວາມສົນໃຈຫຼາຍຂຶ້ນກ່ຽວກັບສິ່ງທີ່ພຣະທຳຂອງພຣະເຈົ້າກ່າວຢ່າງແທ້ຈິງກ່ຽວກັບບັນຫາທຸກປະເພດ ເຊັ່ນ: ບັນຫາທີ່ກ່ຽວຂ້ອງກັບຊີວິດ ແລະ ການຢູ່ລອດຂອງມະນຸດ, ຄຳເວົ້າທີ່ຖືກຕ້ອງຂອງພຣະເຈົ້າກ່ຽວກັບບັນຫາທີ່ຫຍຸ້ງຍາກໃນຊີວິດຂອງມະນຸດແມ່ນຫຍັງແທ້ ແລະ ພຣະເຈົ້າຮຽກຮ້ອງໃຫ້ຜູ້ຄົນເຮັດຫຍັງແທ້ເມື່ອພວກເຂົາຜະເຊີນໜ້າກັບພວກມັນ. ພວກເຂົາປາຖະໜາຄຳຕອບສຳລັບຄຳຖາມເຫຼົ່ານີ້. ເມື່ອພວກເຂົາໄດ້ຮັບຄຳຕອບ, ພວກເຂົາກໍບໍ່ຮູ້ສຶກວ່າການປະຕິບັດຕາມພຣະທຳຂອງພຣະເຈົ້ານັ້ນຍາກເກີນໄປ ຫຼື ຂັດຕໍ່ຄວາມຕ້ອງການຂອງຄວາມເປັນມະນຸດເກີນໄປ. ໃນທາງກົງກັນຂ້າມ, ພວກເຂົາຮູ້ສຶກວ່າມີພຽງແຕ່ຄວາມຈິງເຫຼົ່ານີ້ເທົ່ານັ້ນທີ່ເປັນເສັ້ນທາງທີ່ຖືກຕ້ອງ, ເປັນສິ່ງທີ່ຜູ້ຄົນຄວນມີ ແລະ ບັນລຸ ແລະ ເປັນຮູບແບບການດຳລົງຊີວິດທີ່ຜູ້ຄົນຄວນມີໃນຊີວິດ. ພວກເຂົາຮູ້ສຶກວ່າຖ້າຜູ້ຄົນດຳລົງຊີວິດແບບນີ້, ມັນກໍສາມາດຕອບສະໜອງຄວາມຕ້ອງການຂອງສະຕິຮູ້ສຶກຜິດຊອບ ແລະ ຄວາມເປັນມະນຸດຂອງພວກເຂົາໄດ້ຢ່າງແທ້ຈິງ ແລະ ເມື່ອດຳລົງຊີວິດແບບນີ້ເທົ່ານັ້ນ ພວກເຂົາຈຶ່ງຈະບໍ່ຝືນໃຈ ແລະ ເມື່ອນັ້ນເທົ່ານັ້ນ ພວກເຂົາຈຶ່ງຈະສາມາດຮູ້ສຶກໝັ້ນຄົງ ແລະ ມີຄວາມຍິນດີ ແລະ ຄວາມສະຫງົບສຸກໄດ້. ພວກເຂົາຍັງຮູ້ສຶກອີກວ່າ ເມື່ອນັ້ນເທົ່ານັ້ນ ຜູ້ຄົນຈຶ່ງຈະມີຄວາມຫວັງ ແລະ ເຕັມໃຈທີ່ຈະດຳລົງຊີວິດຢູ່ຕໍ່ໄປ ແລະ ເມື່ອນັ້ນເທົ່ານັ້ນ ພວກເຂົາຈຶ່ງຈະສາມາດຫຼຸດພົ້ນຈາກກຳລັງທີ່ຊົ່ວຮ້າຍຕ່າງໆ, ກະແສທີ່ຊົ່ວຮ້າຍຕ່າງໆ ແລະ ສະພາວະທີ່ວ່າງເປົ່າທີ່ມະນຸດຊາດດຳລົງຊີວິດຢູ່ໄດ້. ພາຍໃຕ້ອິດທິພົນຂອງສະຕິຮູ້ສຶກຜິດຊອບທີ່ຢູ່ເລິກພາຍໃນໃຈຂອງພວກເຂົາ, ພວກເຂົາມີຄວາມມັກສຳລັບຄຳເວົ້າ, ຄຳສອນ ແລະ ການສະໜອງຕ່າງໆໃນພຣະທຳຂອງພຣະເຈົ້າ ແລະ ພວກເຂົາກໍຍອມຮັບພວກມັນຈາກສ່ວນເລິກໃນໃຈຂອງພວກເຂົາ. ພວກເຂົາມີຄວາມປາຖະໜາທີ່ຈະໄລ່ຕາມເສາະຫາການໄດ້ຮັບຄວາມຈິງ. ຍິ່ງໄປກວ່ານັ້ນ, ເມື່ອພຣະທຳຂອງພຣະເຈົ້າຖືກສະແດງອອກມາຫຼາຍຂຶ້ນເລື້ອຍໆ ແລະ ການສະໜອງພຣະທຳຂອງພຣະເຈົ້າກໍກາຍເປັນຈິງ ແລະ ລະອຽດຫຼາຍຂຶ້ນເລື້ອຍໆ, ຄວາມປາຖະໜາຂອງພວກເຂົາສຳລັບຄວາມຈິງ ແລະ ສຳລັບສິ່ງທີ່ເປັນບວກກໍຍິ່ງໄດ້ຮັບການຕອບສະໜອງຫຼາຍຂຶ້ນ. ມັນບໍ່ແມ່ນວ່າຍິ່ງພວກເຂົາຟັງຫຼາຍສໍ່າໃດ, ພວກເຂົາກໍຍິ່ງກະວົນກະວາຍຫຼາຍຂຶ້ນສໍ່ານັ້ນ, ພວກເຂົາຍິ່ງພົບວ່າມັນລະອຽດເກີນໄປ ຫຼື ພວກເຂົາຍິ່ງຮູ້ສຶກສັບສົນຫຼາຍຂຶ້ນສ່ຳນັ້ນ. ໃນທາງກົງກັນຂ້າມ, ຍິ່ງພວກເຂົາຟັງຫຼາຍສໍ່າໃດ, ສິ່ງຕ່າງໆກໍຍິ່ງເບິ່ງຄືວ່າຊັດເຈນຫຼາຍຂຶ້ນສໍ່ານັ້ນ ແລະ ພວກເຂົາກໍຍິ່ງຮູ້ສຶກວ່າພວກເຂົາສາມາດຮູ້ທັນສິ່ງຕ່າງໆ ແລະ ມີເສັ້ນທາງຫຼາຍຂຶ້ນສໍ່ານັ້ນ. ພວກເຂົາຮູ້ສຶກວ່າມີຄວາມຫວັງຢູ່ຂ້າງໜ້າ, ວ່າພວກເຂົາເຫັນຄວາມສະຫວ່າງ ແລະ ມີເສັ້ນທາງທີ່ຈະປະຕິບັດຄວາມຈິງ ແລະ ໄດ້ຮັບຄວາມລອດພົ້ນ. ຫົວໃຈຂອງພວກເຂົາຮູ້ສຶກໝັ້ນຄົງຫຼາຍຂຶ້ນເລື້ອຍໆ ແລະ ພວກເຂົາກໍຍິ່ງຮູ້ສຶກຫຼາຍຂຶ້ນວ່າເສັ້ນທາງແຫ່ງການເຊື່ອໃນພຣະເຈົ້ານັ້ນຖືກຕ້ອງ ແລະ ວ່າລາຄາທີ່ພວກເຂົາໄດ້ຈ່າຍໄປ ພ້ອມທັງພະລັງງານ ແລະ ເລືອດຂອງຫົວໃຈທີ່ພວກເຂົາໄດ້ທຸ່ມເທໄປໃນແຕ່ລະມື້ຈົນເຖິງປັດຈຸບັນໃນການເຊື່ອໃນພຣະເຈົ້ານັ້ນ, ລ້ວນແຕ່ຄຸ້ມຄ່າ ແລະ ມີຄວາມໝາຍ. ສິ່ງນີ້ໄດ້ຮັບການຢືນຢັນໃນສ່ວນເລິກຂອງຫົວໃຈຂອງພວກເຂົາ. ເຖິງແມ່ນວ່າຄວາມປາຖະໜາຂອງພວກເຂົາຈະສຳເລັດແລ້ວ ແລະ ຄວາມປາຖະໜາຂອງພວກເຂົາສຳລັບຄວາມຈິງກໍໄດ້ຮັບການຕອບສະໜອງໃນລະດັບໜຶ່ງແລ້ວກໍຕາມ, ແຕ່ຄົນທີ່ປາຖະໜາຄວາມຈິງຢ່າງແທ້ຈິງກໍຈະກຳນົດຄວາມຕັ້ງໃຈຂອງພວກເຂົາ ແລະ ວາງແຜນການ, ໂດຍຮຽກຮ້ອງໃຫ້ຕົນເອງປະຕິບັດ ແລະ ເຂົ້າສູ່ຄວາມຈິງທຸກດ້ານ, ເພື່ອຈັດຕັ້ງປະຕິບັດພຣະທຳຂອງພຣະເຈົ້າ, ຫຼັກການຄວາມຈິງຕ່າງໆ ແລະ ຂໍ້ກຳນົດຕ່າງໆຂອງພຣະເຈົ້າໃນຕົວພວກເຂົາເອງ, ໂດຍຍອມໃຫ້ພຣະທຳຂອງພຣະເຈົ້າກາຍເປັນເກນສຳລັບການກະທຳ ແລະ ການປະພຶດຕົນຂອງພວກເຂົາໃນຊີວິດຈິງ ແລະ ກາຍເປັນຄວາມເປັນຈິງຊີວິດຂອງພວກເຂົາ. ໃນອະດີດ, ເມື່ອພວກເຂົາບໍ່ເຂົ້າໃຈຄວາມຈິງ, ພວກເຂົາສາມາດເວົ້າໄດ້ພຽງແຕ່ຄຳເວົ້າ ແລະ ຫຼັກຄຳສອນບາງຢ່າງເທົ່ານັ້ນ. ເມື່ອພວກເຂົາພົບພໍ້ກັບສິ່ງຕ່າງໆ, ພວກເຂົາກໍມີພຽງແຕ່ມຸມມອງດ້ານດຽວກ່ຽວກັບພວກມັນ, ຄືກັບໃນນິທານປຽບທຽບເລື່ອງຄົນຕາບອດກັບຊ້າງ; ພວກເຂົາບໍ່ສາມາດເຫັນແກ່ນແທ້ຂອງບັນຫາໄດ້ ແລະ ບໍ່ຮູ້ວ່າຈະເຮັດແນວໃດ. ພວກເຂົາຮູ້ສຶກວ່າຊີວິດນັ້ນໜ້າເບື່ອຫຼາຍ, ບໍ່ມີເປົ້າໝາຍທີ່ຈະພະຍາຍາມກ້າວໄປສູ່ ແລະ ບໍ່ມີຄວາມຫວັງ ແລະ ພວກເຂົາກໍດຳລົງຊີວິດຢ່າງເບົາປັນຍາ. ແຕ່ຕອນນີ້ມັນແຕກຕ່າງກັນແລ້ວ. ພຣະທຳຂອງພຣະເຈົ້າຖືກກ່າວຢ່າງຊັດເຈນຫຼາຍຂຶ້ນເລື້ອຍໆ ແລະ ຄວາມຈິງກໍຖືກໂອ້ລົມຢ່າງຊັດເຈນຫຼາຍຂຶ້ນເລື້ອຍໆ. ພວກເຂົາຮູ້ສຶກວ່າເສັ້ນທາງນັ້ນສະຫວ່າງຂຶ້ນ ແລະ ຊັດເຈນຂຶ້ນ ແລະ ມີທາງກ້າວໄປຂ້າງໜ້າ. ພວກເຂົາມີພຣະທຳຂອງພຣະເຈົ້າໃຫ້ເຮັດຕາມເປັນພື້ນຖານສຳລັບທຸກຄຳທີ່ພວກເຂົາເວົ້າ, ທຸກສິ່ງທີ່ພວກເຂົາເຮັດ ແລະ ຄົນທຸກປະເພດທີ່ພວກເຂົາພົບພໍ້. ພວກເຂົາຮູ້ສຶກວ່າພຣະທຳຂອງພຣະເຈົ້ານັ້ນສຳພັນກັບຊີວິດຈິງ ແລະ ດີຫຼາຍ ແລະ ພວກເຂົາກໍໄດ້ຢືນຢັນວ່າການເຊື່ອໃນພຣະເຈົ້າເປັນເສັ້ນທາງທີ່ຖືກຕ້ອງ, ວ່າການເຊື່ອໃນພຣະເຈົ້າສາມາດນຳໄປສູ່ຄວາມລອດພົ້ນໄດ້ ແລະ ວ່າການເຊື່ອໃນພຣະເຈົ້າດ້ວຍວິທີນີ້ສາມາດເຮັດໃຫ້ພວກເຂົາດຳເນີນຊີວິດທີ່ມີລັກສະນະຄ້າຍຄືມະນຸດໄດ້ ແລະ ວ່າມັນມີຄວາມໝາຍ ແລະ ມີຄຸນຄ່າຫຼາຍ! ໃນຂະນະທີ່ປາຖະໜາ ແລະ ປະຕິບັດຄວາມຈິງ, ພວກເຂົາຍັງເຂົ້າສູ່ຄວາມຈິງເຫຼົ່ານີ້ຢ່າງຕໍ່ເນື່ອງ ແລະ ເກັບກ່ຽວຜົນເກັບກ່ຽວທີ່ດີຢ່າງຕໍ່ເນື່ອງໄດ້ອີກດ້ວຍ. ເມື່ອຄວາມປາຖະໜາ ແລະ ຄວາມຕ້ອງການສຳລັບສິ່ງທີ່ເປັນບວກຂອງສະຕິຮູ້ສຶກຜິດຊອບ ແລະ ຄວາມເປັນມະນຸດຂອງພວກເຂົາໄດ້ຮັບການຕອບສະໜອງ, ຊີວິດຂອງພວກເຂົາກໍຄ່ອຍໆປ່ຽນແປງເຊັ່ນກັນ. ເຖິງແມ່ນວ່າພວກເຂົາມັກຈະເປີດເຜີຍອຸປະນິໄສທີ່ເສື່ອມຊາມ ແລະ ກະບົດຕໍ່ພຣະເຈົ້າ ແລະ ມັກຈະກະທຳຕາມອຸປະນິໄສທີ່ເສື່ອມຊາມຂອງພວກເຂົາ, ເນື້ອໜັງຂອງພວກເຂົາ ແລະ ຄວາມຄິດ ແລະ ມຸມມອງທີ່ໂງ່ຈ້າ ແລະ ຄາດເຄື່ອນຂອງພວກເຂົາເມື່ອພວກເຂົາພົບພໍ້ກັບສິ່ງຕ່າງໆ ໂດຍບໍ່ສາມາດຄວບຄຸມຕົນເອງໄດ້ກໍຕາມ, ແຕ່ໃນເວລາດຽວກັນກໍຍັງມີປະກົດການທີ່ດີເກີດຂຶ້ນ: ເມື່ອພວກເຂົາເຮັດແບບນີ້, ສະຕິຮູ້ສຶກຜິດຊອບຂອງພວກເຂົາມັກຈະຮູ້ສຶກຜິດ ແລະ ພວກເຂົາກໍຮູ້ສຶກວ່າອຸປະນິໄສທີ່ເສື່ອມຊາມຂອງພວກເຂົານັ້ນຢັ່ງຮາກເລິກ ແລະ ຍາກທີ່ຈະປ່ຽນແປງໄດ້. ຈາກນັ້ນ, ພາຍໃຕ້ອິດທິພົນແຫ່ງສະຕິຮູ້ສຶກຜິດຊອບຂອງພວກເຂົາ, ພວກເຂົາມັກຈະຮູ້ສຶກຖືກຕຳໜິໃນໃຈຂອງພວກເຂົາ, ຮູ້ສຶກຜິດ ແລະ ເສຍໃຈ. ພວກເຂົາມັກຈະໄຕ່ຕອງເລື້ອຍໆວ່າພວກເຂົາເຮັດຜິດຢູ່ບ່ອນໃດແທ້ ແລະ ພວກເຂົາກໍກັບໃຈເລື້ອຍໆ. ສິ່ງເຫຼົ່ານີ້ລ້ວນແຕ່ເປັນຜົນກະທົບຂອງສະຕິຮູ້ສຶກຜິດຊອບ. ຖ້າຜູ້ຄົນມີສະຕິຮູ້ສຶກຜິດຊອບ, ພວກເຂົາກໍຈະມີຄວາມຮູ້ສຶກເຫຼົ່ານີ້ ແລະ ການສະແດງອອກເຫຼົ່ານີ້; ຖ້າຜູ້ຄົນມີສະຕິຮູ້ສຶກຜິດຊອບ, ນີ້ຄືວິທີທີ່ພວກເຂົາຈະດຳລົງຊີວິດ, ມັກຈະໄຕ່ຕອງກ່ຽວກັບຕົນເອງ ແລະ ມັກຈະກັບໃຈ ແລະ ປ່ຽນແປງເສັ້ນທາງ. ເຖິງແມ່ນວ່າພວກເຂົາມັກຈະປະເຊີນກັບຄວາມລົ້ມເຫຼວ ແລະ ຄວາມຜິດຫວັງເລື້ອຍໆ ແລະ ມັກຈະປະເຊີນກັບການລິຮານ, ການພິພາກສາ ແລະ ການລົງທັນສຳລັບການເຮັດຜິດກໍຕາມ, ແຕ່ຍ້ອນວ່າພວກເຂົາມັກຈະກັບໃຈ ແລະ ປ່ຽນແປງ, ເປົ້າໝາຍຂອງພວກເຂົາໃນການໄລ່ຕາມເສາະຫາຄວາມຈິງຈຶ່ງຍັງຄົງຄືເກົ່າ ແລະ ໃນທີ່ສຸດ, ພວກເຂົາກໍຈະມີຜົນຮັບທີ່ດີ ແລະ ຜົນເກັບກ່ຽວທີ່ດີ. ພວກເຂົາມັກຈະຮູ້ສຶກຖືກຕຳໜິ ແລະ ຮູ້ສຶກຜິດ ແລະ ພວກເຂົາມັກຈະປ່ຽນແປງເສັ້ນທາງ ແລະ ກັບໃຈ. ນີ້ຄືປະກົດການທີ່ດີ, ມັນສະແດງໃຫ້ເຫັນວ່າພວກເຂົາຢູ່ໃນເສັ້ນທາງທີ່ຖືກຕ້ອງແລ້ວ ແລະ ໃນທີ່ສຸດພວກເຂົາກໍຈະໄດ້ຮັບຜົນຮັບທີ່ແທ້ຈິງ. ຢ່າງໜຶ່ງກໍຄື ອຸປະນິໄສທີ່ເສື່ອມຊາມຂອງພວກເຂົາໄດ້ຮັບການບັນເທົາລົງບາງສ່ວນ ແລະ ຄວາມກະບົດຂອງພວກເຂົາທີ່ມີຕໍ່ພຣະເຈົ້າກໍໄດ້ຫຼຸດລົງ. ໃນເມື່ອກ່ອນ, ເມື່ອພວກເຂົາພົບພໍ້ກັບສິ່ງທີ່ບໍ່ສອດຄ່ອງກັບຄວາມຄິດຫຼົງຜິດຂອງພວກເຂົາ, ພວກເຂົາກໍຈະຈົ່ມວ່າ, ແຕ່ຕອນນີ້ພວກເຂົາບໍ່ຈົ່ມວ່າອີກຕໍ່ໄປ ແລະ ສາມາດສະແຫວງຫາຄວາມຈິງໄດ້; ພວກເຂົາຮູ້ວ່າການປະຕິບັດຕໍ່ພຣະເຈົ້າ ແລະ ວຽກງານຂອງພຣະເຈົ້າໂດຍອີງໃສ່ຄວາມຄິດຫຼົງຜິດ ແລະ ຈິນຕະນາການນັ້ນເປັນເລື່ອງທີ່ໄຮ້ສາລະ, ໜ້າຫົວຂວັນ ແລະ ບໍ່ຖືກຕ້ອງ. ນອກຈາກນີ້, ໃນຂະນະທີ່ເມື່ອກ່ອນພວກເຂົາຈະເປັນຄົນຄິດລົບເມື່ອພົບພໍ້ກັບຄວາມຫຍຸ້ງຍາກ, ຕອນນີ້ພວກເຂົາບໍ່ເປັນຄົນຄິດລົບອີກຕໍ່ໄປແລ້ວ; ພວກເຂົາສາມາດປະຕິບັດຕໍ່ພວກມັນໄດ້ຢ່າງຖືກຕ້ອງ ແລະ ອ່ອນນ້ອມຕໍ່ການຈັດວາງ ແລະ ການຈັດແຈງຂອງພຣະເຈົ້າ. ເຖິງແມ່ນວ່າບາງຄັ້ງພວກເຂົາອາດຈະເປັນຄົນຄິດລົບ, ມັນກໍບໍ່ໄດ້ສົ່ງຜົນກະທົບຕໍ່ການປະຕິບັດໜ້າທີ່ຂອງພວກເຂົາ ແລະ ພວກເຂົາກໍມີຄວາມຈົງຮັກພັກດີໃນການປະຕິບັດໜ້າທີ່ຂອງພວກເຂົາ. ສະຕິຮູ້ສຶກຜິດຊອບຂອງພວກເຂົາຈະບອກພວກເຂົາວ່າການເຮັດແບບນັ້ນແມ່ນຖືກຕ້ອງ. ເມື່ອພວກເຂົາກະທຳແບບນີ້, ພວກເຂົາກໍຈະມີຄວາມສະຫງົບສຸກໃນໃຈຂອງພວກເຂົາ ແລະ ບໍ່ມີຄວາມຮູ້ສຶກຖືກກ່າວຫາ ແລະ ພວກເຂົາກໍຈະຍິ່ງຮູ້ສຶກຫຼາຍຂຶ້ນວ່ານີ້ຄືວິທີທີ່ພວກເຂົາຄວນກະທຳ. ຍິ່ງພວກເຂົາປະຕິບັດແບບນີ້ຫຼາຍສໍ່າໃດ, ພວກເຂົາກໍຍິ່ງຮັບຮູ້ເຖິງຄວາມສຳຄັນຂອງການສະແຫວງຫາ ແລະ ການປະຕິບັດຄວາມຈິງໃນທຸກສິ່ງຫຼາຍຂຶ້ນສໍ່ານັ້ນ ແລະ ພວກເຂົາກໍຍິ່ງຮູ້ສຶກວ່າພວກເຂົາຄວນສະແຫວງຫາຄວາມຈິງ ແລະ ປະຕິບັດຕາມຫຼັກການຄວາມຈິງ, ວ່າເສັ້ນທາງນີ້ຖືກຕ້ອງ ແລະ ວ່າການປະຕິບັດແບບນີ້ຈະເຮັດໃຫ້ໄດ້ຮັບຜົນຮັບ. ເມື່ອຜູ້ຄົນໄດ້ຮັບຜົນຮັບດັ່ງກ່າວ, ພວກເຂົາກໍພົບວ່າຄວາມສຳພັນຂອງພວກເຂົາກັບພຣະເຈົ້າກຳລັງປ່ຽນແປງ, ວ່າຊີວິດພາຍໃນຕົວພວກເຂົາກຳລັງປ່ຽນແປງ ແລະ ວ່າອຸປະນິໄສທີ່ເສື່ອມຊາມຂອງພວກເຂົາກຳລັງສູນເສຍການຄວບຄຸມຫຼາຍຂຶ້ນເລື້ອຍໆ, ການຜູກມັດ ແລະ ການບີບຄັ້ນທີ່ອຸປະນິໄສເຫຼົ່ານີ້ມີຕໍ່ພວກເຂົາກໍຫຼຸດລົງ; ພວກເຂົາຍັງພົບອີກວ່າຄວາມປາຖະໜາຂອງພວກເຂົາທີ່ຈະໄລ່ຕາມເສາະຫາຄວາມຈິງ ແລະ ຄວາມປາຖະໜາຂອງພວກເຂົາສຳລັບມັນກຳລັງແຂງແຮງຂຶ້ນ ແລະ ວ່າເຫື່ອແຮງຂອງພວກເຂົາໃນການປະຕິບັດຄວາມຈິງ ແລະ ເອົາຊະນະອຸປະນິໄສທີ່ເສື່ອມຊາມຂອງພວກເຂົາກໍເພີ່ມຂຶ້ນເຊັ່ນກັນ. ດ້ວຍວິທີນີ້, ຜູ້ຄົນກໍຈະມີຄວາມຮູ້ສຶກບາງຢ່າງ, ນັ້ນກໍຄື ມີຄວາມຫວັງສຳລັບພວກເຂົາທີ່ຈະປະຖິ້ມອຸປະນິໄສທີ່ເສື່ອມຊາມ ແລະ ໄດ້ຮັບຄວາມລອດພົ້ນ, ວ່າເສັ້ນທາງທີ່ພວກເຂົາກຳລັງຍ່າງຢູ່ນັ້ນຖືກຕ້ອງ ແລະ ວ່າການຍອມຮັບ, ການປະຕິບັດ ແລະ ການອ່ອນນ້ອມຕໍ່ຄວາມຈິງນັ້ນຖືກຕ້ອງ. ນີ້ຄືທັດສະນະຄະຕິທີ່ຜູ້ຄົນທີ່ມີສະຕິຮູ້ສຶກຜິດຊອບ ແລະ ເຫດຜົນຂອງຄວາມເປັນມະນຸດມີຕໍ່ຄວາມຈິງ. ນີ້ຄືການສະແດງອອກທີ່ຜູ້ຄົນມີໃນຂະນະທີ່ພວກເຂົາຄ່ອຍໆຍອມຮັບຄວາມຈິງ. ນີ້ຄືການສະແດງອອກທີ່ປົກກະຕິທີ່ສຸດ. ສຳລັບຜູ້ທີ່ບໍ່ມີການສະແດງອອກນີ້, ສະຕິຮູ້ສຶກຜິດຊອບຂອງພວກເຂົາບໍ່ສາມາດມີບົດບາດໃນການຄວບຄຸມໃດໆໄດ້, ນັ້ນຄືຢ່າງໜ້ອຍທີ່ສຸດ. ຖ້າເຈົ້າມີສະຕິຮູ້ສຶກຜິດຊອບ, ສະຕິຮູ້ສຶກຜິດຊອບຂອງເຈົ້າກໍຈະມີບົດບາດໃນການຄວບຄຸມຢ່າງແນ່ນອນ. ຖ້າສະຕິຮູ້ສຶກຜິດຊອບຂອງເຈົ້າບໍ່ສາມາດມີບົດບາດໃນການຄວບຄຸມໄດ້, ແລ້ວສະຕິຮູ້ສຶກຜິດຊອບນັ້ນຂອງເຈົ້າກໍບໍ່ແມ່ນສະຕິຮູ້ສຶກຜິດຊອບ, ເຈົ້າບໍ່ມີສະຕິຮູ້ສຶກຜິດຊອບ. ຖ້າຜູ້ຄົນມີສະຕິຮູ້ສຶກຜິດຊອບ, ພວກເຂົາກໍຈະສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້, ແຍກແຍະສິ່ງທີ່ເປັນບວກອອກຈາກສິ່ງທີ່ເປັນລົບໄດ້ ແລະ ຈະເລືອກສິ່ງທີ່ເປັນບວກ ແລະ ປະຖິ້ມສິ່ງທີ່ເປັນລົບ. ຖ້າຜູ້ຄົນມີສະຕິຮູ້ສຶກຜິດຊອບ ແລະ ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້, ພວກເຂົາກໍຈະເລືອກທີ່ຈະຍອມຮັບ, ປະຕິບັດ ແລະ ອ່ອນນ້ອມຕໍ່ຄວາມຈິງ ແລະ ກະທຳຕາມຫຼັກການຄວາມຈິງ. ຖ້າພວກເຂົາບໍ່ປະຕິບັດຄວາມຈິງໃນຄັ້ງນີ້, ສະຕິຮູ້ສຶກຜິດຊອບຂອງພວກເຂົາກໍຈະຕຳໜິພວກເຂົາ ແລະ ຖ້າພວກເຂົາບໍ່ປະຕິບັດຄວາມຈິງໃນຄັ້ງໜ້າ, ພວກເຂົາກໍຈະຖືກຕຳໜິອີກຄັ້ງ. ຖ້າເຈົ້າມີຄວາມຮູ້ສຶກເຖິງສະຕິຮູ້ສຶກຜິດຊອບ ແລະ ເຂົ້າໃຈວ່າອັນໃດຖືກອັນໃດຜິດ, ແລ້ວຫຼັງຈາກທີ່ໄດ້ຍິນຄວາມຈິງມາຫຼາຍແລ້ວ, ເມື່ອເຈົ້າເຮັດຜິດຊໍ້າແລ້ວຊໍ້າອີກ, ສະຕິຮູ້ສຶກຜິດຊອບຂອງເຈົ້າກໍຈະຕຳໜິ ແລະ ກ່າວຫາເຈົ້າຫຼາຍຍິ່ງຂຶ້ນ ແລະ ເຈົ້າກໍຈະສາມາດອ່ອນນ້ອມຕໍ່ຄວາມຮູ້ສຶກແຫ່ງສະຕິຮູ້ສຶກຜິດຊອບຂອງເຈົ້າ ແລະ ຕັດສິນໃຈໄດ້ຢ່າງຖືກຕ້ອງ. ບາງຄົນເວົ້າວ່າ: “ສະຕິຮູ້ສຶກຜິດຊອບຂອງຂ້ອຍກໍຕຳໜິຂ້ອຍຄືກັນເມື່ອຂ້ອຍເຮັດຜິດ, ແຕ່ເຖິງແມ່ນວ່າຈະຖືກຕຳໜິມາເປັນເວລາສິບ ຫຼື ຊາວປີແລ້ວ, ຂ້ອຍກໍຍັງບໍ່ຕ້ອງການທີ່ຈະເລືອກປະຕິບັດຄວາມຈິງ”. ແລ້ວເຮົາຂໍບອກວ່າສະຕິຮູ້ສຶກຜິດຊອບຂອງເຈົ້ານັ້ນບໍ່ແມ່ນສະຕິຮູ້ສຶກຜິດຊອບ. ເຈົ້າເວົ້າວ່າເຈົ້າຮູ້ສຶກຖືກຕຳໜິໂດຍສະຕິຮູ້ສຶກຜິດຊອບຂອງເຈົ້າ, ແຕ່ເປັນເວລາຫຼາຍປີແລ້ວທີ່ເຈົ້າບໍ່ສາມາດປ່ຽນແປງເສັ້ນທາງ ຫຼື ກັບໃຈໄດ້ ແລະ ສິ່ງທີ່ເອີ້ນວ່າສະຕິຮູ້ສຶກຜິດຊອບຂອງເຈົ້າກໍບໍ່ສາມາດຄວບຄຸມເຈົ້າໄດ້ ເພື່ອໃຫ້ເຈົ້າເລືອກເສັ້ນທາງທີ່ຖືກຕ້ອງ. ແລ້ວສະຕິຮູ້ສຶກຜິດຊອບຂອງເຈົ້າກໍບໍ່ແມ່ນສະຕິຮູ້ສຶກຜິດຊອບ ແລະ ເຈົ້າກໍບໍ່ມີຄວາມເປັນມະນຸດ. ເຈົ້າເວົ້າວ່າ: “ຂ້ານ້ອຍຮູ້ວ່າອັນໃດຖືກຕ້ອງ ແລະ ອັນໃດບໍ່ຖືກຕ້ອງ, ພຣະອົງຈະເວົ້າວ່າຂ້ານ້ອຍບໍ່ມີສະຕິຮູ້ສຶກຜິດຊອບໄດ້ແນວໃດ?” ນັ້ນໝາຍຄວາມໄດ້ພຽງແຕ່ວ່າຈິດໃຈຂອງເຈົ້າແຂງກະດ້າງເກີນໄປ ແລະ ສະຕິຮູ້ສຶກຜິດຊອບຂອງເຈົ້າກໍບໍ່ໄດ້ຜົນອີກຕໍ່ໄປແລ້ວ. ຖ້າເຈົ້າມີສະຕິຮູ້ສຶກຜິດຊອບຂອງຄວາມເປັນມະນຸດຢ່າງແທ້ຈິງ, ເມື່ອເຈົ້າເຮັດຜິດ ແລະ ສະຕິຮູ້ສຶກຜິດຊອບຂອງເຈົ້າຕຳໜິເຈົ້າ, ຄວາມເປັນມະນຸດຂອງເຈົ້າກໍຈະມີທ່າອ່ຽງໄປທາງສິ່ງທີ່ເປັນບວກ ແລະ ສະຕິຮູ້ສຶກຜິດຊອບຂອງເຈົ້າກໍຈະກ່າວຫາເຈົ້າຈາກພາຍໃນ ໂດຍເວົ້າວ່າ: “ນີ້ມັນຜິດ, ນີ້ມັນຂາດຄວາມເປັນມະນຸດຫຼາຍ!” ຖ້າມັນຕຳໜິເຈົ້າແບບນີ້ຢູ່ສະເໝີ, ເຈົ້າຈະຕ້ອງເປັນຄົນປະເພດໃດຈຶ່ງຈະບໍ່ມີການຮັບຮູ້ກ່ຽວກັບມັນເລີຍ? ມີພຽງແຕ່ຜູ້ທີ່ບໍ່ມີສະຕິຮູ້ສຶກຜິດຊອບເທົ່ານັ້ນທີ່ຂາດການຮັບຮູ້ນີ້. ຖ້າເຈົ້າມີສະຕິຮູ້ສຶກຜິດຊອບຢ່າງແທ້ຈິງ, ເມື່ອເຈົ້າຖືກສະຕິຮູ້ສຶກຜິດຊອບຂອງເຈົ້າຕຳໜິ, ເຈົ້າຈະສາມາດຍັງຄົງຫົວແຂງໄດ້ຢູ່ບໍ? ຖ້າເຈົ້າເວົ້າວ່າ: “ຂ້ອຍຖືກຕຳໜິມາເປັນເວລາສິບ ຫຼື ຊາວປີແລ້ວ ແລະ ກໍບໍ່ໄດ້ຮູ້ສຶກຫຍັງເປັນພິເສດ”, ແລ້ວເຈົ້າກໍບໍ່ແມ່ນຄົນທີ່ມີສະຕິຮູ້ສຶກຜິດຊອບ. ມັນບໍ່ເປັນແບບນີ້ບໍ? (ເປັນ). ເຈົ້າບໍ່ມີສະຕິຮູ້ສຶກຜິດຊອບ, ແຕ່ເຈົ້າພັດອ້າງວ່າມີຄວາມເປັນມະນຸດ, ນີ້ບໍ່ແມ່ນການຫຼອກລວງຜູ້ຄົນບໍ? ຖ້າເຈົ້າມີຄວາມເປັນມະນຸດ, ເຈົ້າຈະບໍ່ມີສະຕິຮູ້ສຶກຜິດຊອບໄດ້ແນວໃດ? ຖ້າເຈົ້າບໍ່ມີສະຕິຮູ້ສຶກຜິດຊອບ, ແລ້ວເຈົ້າກໍບໍ່ມີຄວາມເປັນມະນຸດ. ສັນຍານຂອງການບໍ່ມີຄວາມເປັນມະນຸດກໍຄືການບໍ່ເຂົ້າໃຈວ່າສິ່ງທີ່ເປັນບວກແມ່ນຫຍັງ ແລະ ສິ່ງທີ່ເປັນລົບແມ່ນຫຍັງ. ເຈົ້າເວົ້າວ່າເຈົ້າມີສະຕິຮູ້ສຶກຜິດຊອບ, ແລ້ວເປັນຫຍັງເຈົ້າຈຶ່ງບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້? ເຈົ້າໄດ້ຟັງການເທດສະໜາມາຫຼາຍແລ້ວ, ແລ້ວເປັນຫຍັງເຈົ້າຈຶ່ງບໍ່ປາຖະໜາທີ່ຈະໄລ່ຕາມເສາະຫາຄວາມຈິງ? ເຈົ້າເວົ້າວ່າ: “ຫົວໃຈຂອງຂ້ອຍເຕັມໃຈທີ່ຈະໄລ່ຕາມເສາະຫາຄວາມຈິງ ແລະ ເຕັມໃຈທີ່ຈະປະຕິບັດຄວາມຈິງ”, ແລ້ວເຈົ້າໄດ້ປະຕິບັດຄວາມຈິງຫຍັງແດ່? ຫຼັກຖານຢູ່ໃສ? ຖ້າຫົວໃຈຂອງເຈົ້າຮັກຄວາມຈິງ ແລະ ເຕັມໃຈທີ່ຈະໄລ່ຕາມເສາະຫາຄວາມຈິງ, ແລ້ວເປັນຫຍັງເຈົ້າຈຶ່ງບໍ່ປະຕິບັດຄວາມຈິງ? ນີ້ບໍ່ແມ່ນການຫຼອກລວງຜູ້ຄົນບໍ? ນີ້ບໍ່ຄືກັນກັບຄຳຕົວະຂອງຄົນຫຼອກລວງບໍ? ມັນກໍຄືກັນກັບພະຍານາກໃຫຍ່ສີແດງ, ເຊິ່ງປະກາດຢູ່ສະເໝີວ່າທຸກສິ່ງທີ່ມັນເຮັດກໍເພື່ອຮັບໃຊ້ປະຊາຊົນ ແລະ ເພື່ອເຮັດໃຫ້ພວກເຂົາສາມາດດຳລົງຊີວິດທີ່ມີຄວາມສຸກໄດ້, ແຕ່ເມື່ອຜູ້ຄົນເຊື່ອໃນພຣະເຈົ້າ ແລະ ຍ່າງໃນເສັ້ນທາງທີ່ຖືກຕ້ອງ, ມັນພັດຈັບກຸມ ແລະ ຂົ່ມເຫັງພວກເຂົາຢ່າງບ້າຄັ່ງ. ມັນບໍ່ອະນຸຍາດໃຫ້ຜູ້ຄົນຕິດຕາມພຣະເຈົ້າ, ບໍ່ອະນຸຍາດໃຫ້ພວກເຂົາຍອມຮັບຄວາມຈິງ ແລະ ໄດ້ຮັບຄວາມລອດພົ້ນ, ມັນອະນຸຍາດໃຫ້ພວກເຂົາຕິດຕາມພຽງແຕ່ພັກ ແລະ ເຊື່ອຟັງຄຳສັ່ງຂອງມັນເທົ່ານັ້ນ, ເຊິ່ງນຳໄປສູ່ການທີ່ພວກເຂົາຕ້ອງຕົກນະຮົກ ແລະ ຖືກລົງໂທດ, ເຊິ່ງເຮັດໃຫ້ພະຍານາກໃຫຍ່ສີແດງປິຕິຍິນດີ. ສະນັ້ນ, ຄຳເວົ້າຂອງພະຍານາກໃຫຍ່ສີແດງທີ່ວ່າມັນ “ຮັບໃຊ້ປະຊາຊົນ” ນັ້ນເປັນຄວາມຈິງ ຫຼື ເປັນຄວາມຕົວະ? ຊາຕານເວົ້າສະເໝີວ່າສິ່ງທີ່ມັນເຮັດນັ້ນກໍເພື່ອຜົນປະໂຫຍດຂອງຜູ້ຄົນ, ແຕ່ມັນບໍ່ສາມາດສະໜອງຄວາມຈິງໃຫ້ແກ່ຜູ້ຄົນໄດ້, ທັງບໍ່ສາມາດນຳພາຜູ້ຄົນໄປສູ່ເສັ້ນທາງທີ່ຖືກຕ້ອງໃນຊີວິດໄດ້. ມັນພຽງແຕ່ຍັດຍຽດຄວາມເຊື່ອນອກຮີດ ແລະ ຄວາມເຊື່ອຫຼົງຜິດໃຫ້ກັບຜູ້ຄົນ, ເຮັດໃຫ້ພວກເຂົາຫຼົງໄຫຼໃນຊີວິດທີ່ສຳມະເລເທເມົາ, ຍ່າງໃນເສັ້ນທາງແຫ່ງຄວາມຊົ່ວຮ້າຍ, ໄລ່ຕາມໂລກ, ໄລ່ຕາມຊື່ສຽງ ແລະ ຜົນປະໂຫຍດ ແລະ ຕໍ່ສູ້ ແລະ ທຳຮ້າຍກັນແລະກັນ, ໂດຍບໍ່ອະນຸຍາດໃຫ້ຜູ້ຄົນຍ່າງໃນເສັ້ນທາງທີ່ຖືກຕ້ອງ ແລະ ຍາດແຍ່ງຜູ້ຄົນໄປຈາກພຣະເຈົ້າ. ໃນທີ່ສຸດ, ຜູ້ຄົນກໍໄດ້ຮັບຊື່ສຽງ ແລະ ຜົນປະໂຫຍດ, ແຕ່ຮ່າງກາຍ ແລະ ຈິດໃຈຂອງພວກເຂົາພັດຖືກທຳລາຍຢ່າງສິ້ນເຊີງ; ພວກເຂົາເຕັມໄປດ້ວຍຄວາມເຊື່ອນອກຮີດ ແລະ ຄວາມເຊື່ອຫຼົງຜິດຂອງຊາຕານ, ພຣະເຈົ້າບໍ່ໄດ້ຢູ່ໃນໃຈຂອງພວກເຂົາ ແລະ ພວກເຂົາກໍບໍ່ເຊື່ອອີກຕໍ່ໄປວ່າມະນຸດຊາດໄດ້ຖືກພຣະເຈົ້າສ້າງຂຶ້ນມາ. ພວກເຂົາເລີ່ມປະຕິເສດພຣະເຈົ້າ ແລະ ກາຍເປັນປໍລະປັກຕໍ່ພຣະອົງ. ຊາຕານກຳລັງເຮັດສິ່ງນີ້ເພື່ອຜົນປະໂຫຍດຂອງມະນຸດບໍ? ນີ້ບໍ່ແມ່ນການທຳຮ້າຍ ແລະ ການທຳລາຍຜູ້ຄົນບໍ? ແຕ່ຜູ້ທີ່ບໍ່ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ພັດບໍ່ສາມາດຮູ້ທັນສິ່ງເຫຼົ່ານີ້ໄດ້.

ບາງຄົນເວົ້າວ່າ: “ຂ້ອຍມີຄວາມເປັນມະນຸດ ແລະ ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້ ແລະ ຂ້ອຍມີສະຕິຮູ້ສຶກຜິດຊອບຫຼາຍກວ່າຄົນສ່ວນໃຫຍ່”. ແລ້ວຈົ່ງປຽບທຽບຕົວເຈົ້າເອງກັບເນື້ອໃນທີ່ໂອ້ລົມກັນໃນມື້ນີ້ ແລະ ເບິ່ງວ່າເຈົ້າມີສະຕິຮູ້ສຶກຜິດຊອບ ຫຼື ບໍ່, ເຈົ້າສາມາດຍອມຮັບ ແລະ ປະຕິບັດຄວາມຈິງໄດ້ ຫຼື ບໍ່, ເຈົ້າຮູ້ສຶກສຳນຶກຜິດ ແລະ ຮູ້ສຶກຜິດເມື່ອເຈົ້າເຮັດຜິດ ຫຼື ບໍ່ ແລະ ເຈົ້າໄດ້ກັບໃຈ ແລະ ປ່ຽນແປງຢ່າງແທ້ຈິງແລ້ວ ຫຼື ບໍ່. ຖ້າເຈົ້າບໍ່ມີການສະແດງອອກຂອງການເຂົ້າສູ່ຊີວິດເຫຼົ່ານີ້, ມັນກໍພິສູດວ່າສະຕິຮູ້ສຶກຜິດຊອບຂອງເຈົ້າບໍ່ໄດ້ເຮັດວຽກ ເຖິງແມ່ນວ່າຈະໄດ້ຟັງຄຳເທດສະໜາມາຫຼາຍປີແລ້ວນັບຕັ້ງແຕ່ເຈົ້າເລີ່ມເຊື່ອໃນພຣະເຈົ້າກໍຕາມ. ແມ່ນຫຍັງຄືສິ່ງທີ່ຢູ່ເບື້ອງຫຼັງການທີ່ສະຕິຮູ້ສຶກຜິດຊອບຂອງເຈົ້າບໍ່ເຮັດວຽກ? ມີພຽງເຫດຜົນດຽວເທົ່ານັ້ນທີ່ສາມາດອະທິບາຍບັນຫານີ້ໄດ້: ເຈົ້າເປັນຄົນທີ່ບໍ່ມີສະຕິຮູ້ສຶກຜິດຊອບ. ບາງຄົນເວົ້າວ່າ: “ເຖິງແມ່ນວ່າຂ້ອຍຈະບໍ່ມີການເຂົ້າສູ່ຊີວິດ, ແຕ່ຂ້ອຍກໍເຂົ້າໃຈຄວາມຈິງທັງໝົດ”. ຖ້າເຈົ້າເຂົ້າໃຈຄວາມຈິງ, ແລ້ວເປັນຫຍັງເຈົ້າຈຶ່ງບໍ່ປະຕິບັດມັນ? ເປັນຫຍັງເຈົ້າຈຶ່ງບໍ່ມີການເຂົ້າສູ່ໃດໆເລີຍ? ເປັນຫຍັງຈົນເຖິງຕອນນີ້ຊີວິດຂອງເຈົ້າຈຶ່ງຍັງບໍ່ປ່ຽນແປງ? ເຈົ້າເຂົ້າໃຈຄວາມຈິງແຕ່ບໍ່ປະຕິບັດມັນ, ແລ້ວສະຕິຮູ້ສຶກຜິດຊອບຂອງເຈົ້າຢູ່ໃສ? ບາງຄົນເຖິງກັບໂຕ້ແຍ້ງວ່າ: “ຂ້ອຍເຊື່ອໃນພຣະເຈົ້າມາຫຼາຍປີແລ້ວ. ຖ້າຂ້ອຍບໍ່ມີສະຕິຮູ້ສຶກຜິດຊອບ, ຂ້ອຍຈະສາມາດປະຖິ້ມຫຼາຍຂະໜາດນີ້, ທົນທຸກຫຼາຍຂະໜາດນີ້ ແລະ ຈ່າຍລາຄາຫຼາຍຂະໜາດນີ້ໄດ້ບໍ? ຂ້ອຍຈະເຕັມໃຈປະຕິບັດໜ້າທີ່ຂອງຂ້ອຍໄດ້ບໍ?” ຖ້າເຈົ້າມີສະຕິຮູ້ສຶກຜິດຊອບ, ແລ້ວມັນມີຜົນກະທົບຫຍັງແດ່ຫຼັງຈາກທີ່ເຈົ້າໄດ້ຟັງຄວາມຈິງມາຫຼາຍແລ້ວ? ມັນສາມາດຢັບຢັ້ງເຈົ້າເພື່ອໃຫ້ເຈົ້າກະທຳຕາມຫຼັກການຄວາມຈິງໄດ້ບໍ? ມັນສາມາດຄວບຄຸມພຶດຕິກຳຂອງເຈົ້າ ແລະ ຄວາມຄິດຂອງເຈົ້າໄດ້ບໍ? ເຈົ້າໄດ້ຟັງຄຳເທດສະໜາມາຫຼາຍປີແລ້ວ, ເຈົ້າສາມາດເວົ້າຫຼັກຄຳສອນໄດ້ຫຼາຍຢ່າງ ແລະ ເຈົ້າກໍໄດ້ທົນທຸກຫຼາຍ ແລະ ຈ່າຍລາຄາຫຼາຍ, ແລ້ວເປັນຫຍັງສະຕິຮູ້ສຶກຜິດຊອບຂອງເຈົ້າຈຶ່ງບໍ່ມີບົດບາດໃນການຄວບຄຸມພຶດຕິກຳຂອງເຈົ້າ, ເຮັດໃຫ້ເຈົ້າກະທຳຕາມຫຼັກການ ແລະ ປ້ອງກັນບໍ່ໃຫ້ເຈົ້າລະເມີດຫຼັກການ? ຖ້າເຈົ້າມີສະຕິຮູ້ສຶກຜິດຊອບ ແລະ ຄວາມເປັນມະນຸດຫຼາຍຂະໜາດນັ້ນ ແລະ ເຈົ້າກໍເຂົ້າໃຈຄວາມຈິງຫຼາຍຢ່າງ, ແລ້ວເປັນຫຍັງເຈົ້າຈຶ່ງບໍ່ສາມາດນຳພວກມັນໄປປະຕິບັດໄດ້? ເຈົ້າສາມາດລະເມີດຫຼັກການຢ່າງເປີດເຜີຍ ແລະ ລົບກວນວຽກງານຂອງຄຣິສຕະຈັກຢ່າງເປີດເຜີຍໄດ້ແນວໃດ? ຖ້າເຈົ້າມີສະຕິຮູ້ສຶກຜິດຊອບ, ຊີວິດຂອງເຈົ້າໄດ້ປ່ຽນແປງແລ້ວບໍຫຼັງຈາກທີ່ປະຕິບັດໜ້າທີ່ຂອງເຈົ້າມາຫຼາຍປີ? ເຈົ້າຍັງບໍ່ໄດ້ປ່ຽນແປງ ແລະ ເຈົ້າບໍ່ມີການເຂົ້າສູ່ຄວາມຈິງໃດໆເລີຍ; ສິ່ງນີ້ສະແດງໃຫ້ເຫັນວ່າເຈົ້າບໍ່ມີສະຕິຮູ້ສຶກຜິດຊອບ. ບາງຄົນເວົ້າວ່າ: “ຂ້ອຍຈະສາມາດປະຕິບັດໜ້າທີ່ຂອງຂ້ອຍໄດ້ບໍ ຖ້າຂ້ອຍບໍ່ມີສະຕິຮູ້ສຶກຜິດຊອບ?” ເຈົ້າບໍ່ໄດ້ກຳລັງປະຕິບັດໜ້າທີ່ຂອງເຈົ້າ; ເຈົ້າກຳລັງອອກເຫື່ອແຮງ. ການອອກເຫື່ອແຮງບໍ່ຈຳເປັນຕ້ອງມີສະຕິຮູ້ສຶກຜິດຊອບ; ການທຸ່ມເທຄວາມພະຍາຍາມເລັກໜ້ອຍກໍພຽງພໍແລ້ວ. ສິ່ງນີ້ຢືນຢັນຄຳເວົ້າທີ່ວ່າ: ຄົນທີ່ອອກເຫື່ອແຮງຄືຄົນທີ່ບໍ່ມີສະຕິຮູ້ສຶກຜິດຊອບ; ພວກເຂົາບໍ່ໄລ່ຕາມເສາະຫາການເຂົ້າສູ່ຊີວິດ ຫຼື ຄວາມຈິງ ແລະ ພວກເຂົາພຽງແຕ່ສະແຫວງຫາທີ່ຈະອອກເຫື່ອແຮງ ແລະ ເຕັມໃຈທີ່ຈະທຸ່ມເທຄວາມພະຍາຍາມເທົ່ານັ້ນ. ຄຸນລັກສະນະຂອງການອອກເຫື່ອແຮງແມ່ນຫຍັງ? ການເຕັມໃຈທີ່ຈະທົນທຸກຄວາມຍາກລຳບາກ ແລະ ຈ່າຍລາຄາ, ການຊອກຫາຄວາມຍິນດີ, ຄວາມຮູ້ສຶກເຖິງຄວາມສຳຄັນ ແລະ ຄຸນຄ່າຂອງຕົນເອງໃນການທົນທຸກຄວາມລຳບາກ ແລະ ການຈ່າຍລາຄາ, ການພະຍາຍາມຕອບສະໜອງຄວາມປາຖະໜາຂອງຕົນເອງສຳລັບພອນ ແລະ ຄວາມທະເຍີທະຍານຂອງຕົນເອງທີ່ຈະເຮັດຂໍ້ຕົກລົງກັບພຣະເຈົ້າ ແລະ ການພະຍາຍາມທີ່ຈະໄດ້ຮັບພອນເພື່ອແລກກັບຄວາມທຸກລຳບາກ ແລະ ການເສຍສະລະຂອງພວກເຂົາ. ຖ້າເຈົ້າຂໍໃຫ້ພວກເຂົາທຸ່ມເທຄວາມພະຍາຍາມໃນການເຮັດວຽກ, ທົນທຸກຄວາມລຳບາກ ແລະ ຈ່າຍລາຄາ, ພວກເຂົາກໍມີກຳລັງວັງຊາຫຼາຍສຳລັບສິ່ງນີ້; ແຕ່ຖ້າເຈົ້າຂໍໃຫ້ພວກເຂົາກະທຳຕາມຫຼັກການ ແລະ ປະຕິບັດຄວາມຈິງ, ພວກເຂົາກໍຈະໝົດກຳລັງໃຈ, ສັບສົນ ແລະ ບໍ່ຮູ້ວ່າຈະປະຕິບັດແນວໃດ. ບາງຄົນເຖິງກັບຮູ້ສຶກວ່າພວກເຂົາຖືກຈັດຢູ່ໃນສະຖານະການທີ່ຫຍຸ້ງຍາກ, ໂດຍຄິດວ່າ: “ມັນກໍບໍ່ເປັນຫຍັງດອກ ຖ້າເຈົ້າຂໍໃຫ້ຂ້ອຍທຸ່ມເທຄວາມພະຍາຍາມ, ທົນທຸກຄວາມລຳບາກ ແລະ ຈ່າຍລາຄາ. ຂ້ອຍສາມາດອົດກັ້ນຕໍ່ຄວາມທຸກລຳບາກໄດ້ທຸກຮູບແບບ ແລະ ຂ້ອຍຈະບໍ່ຈົ່ມວ່າບໍ່ວ່າຂ້ອຍຈະອິດເມື່ອຍສໍ່າໃດກໍຕາມ. ແຕ່ການຂໍໃຫ້ຂ້ອຍກະທຳຕາມຫຼັກການ, ນັ້ນບໍ່ແມ່ນການເຮັດໃຫ້ສິ່ງຕ່າງໆຫຍຸ້ງຍາກສຳລັບຂ້ອຍບໍ? ການທີ່ສາມາດທຸ່ມເທຄວາມພະຍາຍາມ ແລະ ທົນທຸກຄວາມລຳບາກ ແລະ ຈ່າຍລາຄາໂດຍບໍ່ມີການຈົ່ມວ່ານັ້ນກໍດີຫຼາຍແລ້ວ, ເປັນຫຍັງເຈົ້າຈຶ່ງຍັງຮຽກຮ້ອງໃຫ້ຂ້ອຍກະທຳຕາມຫຼັກການອີກ? ຄວາມຕ້ອງການຂອງເຈົ້າສຳລັບຜູ້ຄົນນັ້ນສູງເກີນໄປ! ປ່ອຍໃຫ້ຜູ້ຄົນເຮັດສິ່ງຕ່າງໆຕາມທີ່ພວກເຂົາຕ້ອງການເທາະ; ຕາບໃດທີ່ວຽກສຳເລັດ, ນັ້ນກໍພຽງພໍແລ້ວ. ຖ້າມັນເຮັດໄດ້ບໍ່ດີ, ມັນກໍສາມາດແກ້ໄຂໄດ້ເມື່ອເວລາຜ່ານໄປ!” ພວກເຂົາພຽງແຕ່ເຕັມໃຈທີ່ຈະອອກເຫື່ອແຮງ ແລະ ພວກເຂົາກໍມີພະລັງຫຼາຍເມື່ອອອກເຫື່ອແຮງ, ແຕ່ພວກເຂົາພັດໝົດກຳລັງໃຈເມື່ອເວົ້າເຖິງການປະຕິບັດຄວາມຈິງ ແລະ ພວກເຂົາກໍຍິ່ງສັບສົນຫຼາຍຂຶ້ນເມື່ອເວົ້າເຖິງການເຂົ້າສູ່ຊີວິດ. ແຕ່ພວກເຂົາກໍຍັງຄິດວ່າພວກເຂົາເປັນຄົນດີ. ພວກເຂົາມັກຈະເວົ້າວ່າ: “ຂ້ອຍເປັນຄົນທີ່ມີສະຕິຮູ້ສຶກຜິດຊອບ ແລະ ຂ້ອຍກໍໃຈດີ. ຂ້ອຍທຸ່ມເທພະລັງງານທັງໝົດທີ່ຂ້ອຍມີເຂົ້າໃນການປະຕິບັດໜ້າທີ່ຂອງຂ້ອຍ ແລະ ບໍ່ເຄີຍກັກໄວ້ເລີຍ. ຂ້ອຍສາມາດປະຖິ້ມຄອບຄົວ ແລະ ອາຊີບຂອງຂ້ອຍເພື່ອເສຍສະລະຕົນເອງສຳລັບພຣະເຈົ້າໄດ້. ຂ້ອຍຈະມີແຮງຊຸກຍູ້ຫຼາຍຂະໜາດນີ້ໄດ້ແນວໃດ? ໂດຍທຳມະຊາດແລ້ວ ຂ້ອຍເປັນຄົນດີ!” ຄວາມຈິງແລ້ວ, ພວກເຂົາບໍ່ເຂົ້າໃຈຄວາມຈິງໃດໆເລີຍ, ແຮງໄກທີ່ຈະສາມາດກະທຳຕາມຫຼັກການຄວາມຈິງໄດ້. ພວກເຂົາຮູ້ພຽງແຕ່ການໃຊ້ກຳລັງແຮງເທົ່ານັ້ນ, ແຕ່ພວກເຂົາກໍຍັງຄິດວ່າພວກເຂົາເປັນຄົນດີ. ແມ່ນແຕ່ໃນຂັ້ນຕອນນີ້, ພວກເຂົາກໍບໍ່ມີຄວາມຮູ້ສຶກໃນສະຕິຮູ້ສຶກຜິດຊອບ ແລະ ເຫດຜົນຂອງພວກເຂົາເລີຍ. ຖ້າເຈົ້າມີສະຕິຮູ້ສຶກຜິດຊອບຢ່າງແທ້ຈິງ, ເຈົ້າຈະພົ່ນຂໍ້ໂຕ້ແຍ້ງທີ່ບິດເບືອນແບບນັ້ນອອກມາໄດ້ແນວໃດ? ເຈົ້າຈະບໍ່ມີຄວາມເຂົ້າໃຈທີ່ບໍລິສຸດກ່ຽວກັບຄວາມຈິງໄດ້ແນວໃດ? ຖ້າເຈົ້າມີສະຕິຮູ້ສຶກຜິດຊອບ ແລະ ຄວາມເປັນມະນຸດ, ເຈົ້າຈະບໍ່ຕັ້ງໃຈຟັງພຣະທຳຂອງພຣະເຈົ້າ, ຟັງວ່າເກນທີ່ກຳນົດຂອງພຣະເຈົ້າສຳລັບຜູ້ຄົນແມ່ນຫຍັງ ແລະ ຟັງວ່າຄວນເຮັດຕາມຫຼັກການໃດໃນແຕ່ລະສິ່ງທີ່ເຈົ້າເຮັດ? ຖ້າເຈົ້າຟັງແຕ່ບໍ່ເຂົ້າໃຈ ແລະ ເຈົ້າກໍມຶນຊາກັບຄວາມຈິງ, ແລ້ວເຈົ້າກໍເປັນຄົນທີ່ບໍ່ມີສະຕິຮູ້ສຶກຜິດຊອບ ແລະ ຄວາມເປັນມະນຸດ. ເຈົ້າຄິດວ່າເຈົ້າສາມາດແລກປ່ຽນການອອກແຮງຂອງເຈົ້າກັບຄວາມຈິງ ແລະ ຊີວິດ, ກັບຄວາມລອດພົ້ນໄດ້ບໍ? ສິ່ງນີ້ເປັນໄປບໍ່ໄດ້; ເສັ້ນທາງນັ້ນໃຊ້ບໍ່ໄດ້. ເຖິງແມ່ນວ່າເຈົ້າຈະເຕັມໃຈທຸ່ມເທຄວາມພະຍາຍາມ, ເຮັດວຽກໜັກດ້ວຍຄວາມຈິງໃຈ ແລະ ສາມາດທົນທຸກໄດ້ເລັກໜ້ອຍ ແລະ ໃນສາຍຕາຂອງຜູ້ຄົນ ເຈົ້າກໍມີຄວາມຈົງຮັກພັກດີຢູ່ແດ່, ແຕ່ມັນກໍຍັງຍາກທີ່ຈະເວົ້າໄດ້ວ່າເຈົ້າຈະສາມາດຈົງຮັກພັກດີຈົນເຖິງທີ່ສຸດໄດ້ ຫຼື ບໍ່. ບໍ່ມີໃຜຮູ້ວ່າທຳມະຊາດແບບສັດເດຍລະສານຂອງເຈົ້າຈະກຳເລີບຂຶ້ນມາເມື່ອໃດ ແລະ ເຈົ້າຈະສ້າງບັນຫາ ແລະ ກໍ່ໃຫ້ເກີດການຂັດຂວາງ ແລະ ການລົບກວນ ແລະ ຈາກນັ້ນ ເຈົ້າກໍຈະຕ້ອງຖືກຊຳລະລ້າງອອກໄປ. ບໍ່ດົນມານີ້ກໍຫາກໍມີສອງສາມຄົນຖືກຊຳລະລ້າງອອກໄປຈາກຄຣິສຕະຈັກບໍ່ແມ່ນບໍ? ຄົນແບບນີ້ເວົ້າຄຳທີ່ມ່ວນຫູຫຼາຍ ແລະ ໃຜກໍຕາມທີ່ໄດ້ຍິນພວກເຂົາກໍຄິດວ່າພວກເຂົາເຂົ້າໃຈຄວາມຈິງ, ແຕ່ພວກເຂົາກໍພຽງແຕ່ບໍ່ປະຕິບັດຄວາມຈິງເທົ່ານັ້ນ. ພວກເຂົາເວົ້າສິ່ງທີ່ມ່ວນຫູ ແຕ່ບໍ່ໄດ້ເຮັດວຽກງານຕົວຈິງ. ພວກເຂົາບໍ່ພຽງແຕ່ຕັ້ງຕົວເປັນປໍລະປັກກັບຜູ້ຄົນເທົ່ານັ້ນ, ແຕ່ພວກເຂົາຍັງຕັ້ງຕົວເປັນປໍລະປັກກັບເຮືອນຂອງພຣະເຈົ້າອີກດ້ວຍ. ນີ້ບໍ່ແມ່ນການຕໍ່ຕ້ານພຣະເຈົ້າບໍ? ເຮືອນຂອງພຣະເຈົ້າຈະສາມາດຮອງຮັບພວກເຂົາໄດ້ບໍ? ຖ້າພວກເຂົາເຕັມໃຈທີ່ຈະປະຕິບັດໜ້າທີ່ຂອງພວກເຂົາ, ພວກເຂົາກໍຄວນເຮັດມັນຢ່າງຊື່ສັດ ແລະ ໃນວິທີທີ່ປະຕິບັດຕາມກົດລະບຽບ, ແຕ່ພວກເຂົາພັດບໍ່ເຮັດເຊັ່ນນັ້ນ. ພວກເຂົາພະຍາຍາມທີ່ຈະເປັນຜູ້ຮັບຜິດຊອບ ແລະ ກຳອຳນາດ ແລະ ພວກເຂົາເຖິງກັບກໍ່ໃຫ້ເກີດການລົບກວນ ແລະ ການທຳລາຍ. ພວກເຂົາກໍ່ໃຫ້ເກີດການລົບກວນໃນລະດັບໃດ? ແມ່ນແຕ່ຕອນທີ່ເຮົາກຳລັງເຮັດບາງສິ່ງບາງຢ່າງ, ພວກເຂົາກໍພະຍາຍາມທີ່ຈະເຂົ້າໄປຫຍຸ້ງກ່ຽວ, ວິພາກວິຈານສິ່ງນັ້ນສິ່ງນີ້ ແລະ ຂັດຂວາງ ແລະ ລົບກວນ. ພວກເຂົາພະຍາຍາມລົບກວນການກະທຳຂອງເຮົາ, ເຮົາຈະສາມາດສະແດງຄວາມເມດຕາຕໍ່ພວກເຂົາໄດ້ບໍ? ຖ້າເຈົ້າພຽງແຕ່ລົບກວນຊີວິດສ່ວນຕົວຂອງເຮົາ, ເຮົາກໍສາມາດປ່ອຍເຈົ້າໄວ້ຂ້າງໆ ແລະ ບໍ່ສົນໃຈເຈົ້າໄດ້, ແຕ່ເຮົາກຳລັງເຮັດວຽກງານໃນເຮືອນຂອງພຣະເຈົ້າ, ເຮັດວຽກງານຕົວຈິງບາງຢ່າງສຳລັບປະຊາກອນທີ່ພຣະເຈົ້າເລືອກ ແລະ ເຈົ້າກໍຍັງພະຍາຍາມທີ່ຈະລົບກວນ ແລະ ທຳລາຍມັນ. ບັນຫາຢູ່ບ່ອນນີ້ແມ່ນຫຍັງ? ຄວນເຮັດແນວໃດກັບຄົນແບບນັ້ນ? (ພວກເຂົາຄວນຖືກຊຳລະລ້າງອອກໄປ). ເຮືອນຂອງພຣະເຈົ້າມີຫຼັກການສຳລັບການຈັດການກັບຜູ້ຄົນ ແລະ ຄົນແບບນັ້ນກໍຄວນຖືກຊຳລະລ້າງອອກໄປ. ບາງຄົນເວົ້າວ່າ: “ຂ້ອຍຖືກປັກປຳ! ຂ້ອຍບໍ່ຮູ້ວ່າສິ່ງນີ້ເປັນການລ່ວງເກີນພຣະອົງ. ຂ້ອຍບໍ່ຮູ້ວ່າສິ່ງນີ້ເປັນການທ້າທາຍເບື້ອງເທິງ ແລະ ການທ້າທາຍພຣະເຈົ້າ. ຂ້ອຍບໍ່ໄດ້ຕັ້ງໃຈເຮັດມັນ”. ຄວາມຈິງທີ່ວ່າເຈົ້າສາມາດເຮັດສິ່ງດັ່ງກ່າວໄດ້ນັ້ນສະແດງໃຫ້ເຫັນວ່າເຈົ້າກະທຳຢ່າງມີເຈດຕະນາ. ເຈົ້າໄດ້ຟັງຄຳເທດສະໜາມາຈັກປີແລ້ວ? ເຈົ້າມີສະຕິຮູ້ສຶກຜິດຊອບບໍ, ເຈົ້າມີຄວາມເປັນມະນຸດບໍ? ຖ້າເຈົ້າເປັນມະນຸດ, ຖ້າເຈົ້າມີຄວາມເປັນມະນຸດ ແລະ ມີສະຕິຮູ້ສຶກຜິດຊອບ ແລະ ເຫດຜົນ, ເຈົ້າກໍຄົງຈະບໍ່ເຮັດສິ່ງດັ່ງກ່າວ, ບໍ່ວ່າຈະຕັ້ງໃຈ ຫຼື ບໍ່ກໍຕາມ. ເຮົາກຳລັງເຮັດວຽກງານ ແລະ ພວກເຂົາກໍຕັ້ງໃຈລົບກວນມັນ ແລະ ພະຍາຍາມທຳລາຍມັນ. ພວກເຂົາຍັງເປັນມະນຸດຢູ່ບໍ? ພວກເຂົາບໍ່ແມ່ນມານຮ້າຍບໍ? ຖ້າຜູ້ຄົນມີສະຕິຮູ້ສຶກຜິດຊອບ ແລະ ເຫດຜົນຢ່າງແທ້ຈິງ ແລະ ມີຄວາມເປັນມະນຸດຢ່າງແທ້ຈິງ, ເຖິງແມ່ນວ່າມັນຈະເປັນຄົນທຳມະດາທີ່ກຳລັງເຮັດບາງສິ່ງບາງຢ່າງ, ຕາບໃດທີ່ມັນເປັນປະໂຫຍດຕໍ່ວຽກງານຂອງຄຣິສຕະຈັກ ແລະ ຕໍ່ອ້າຍເອື້ອຍນ້ອງ, ພວກເຂົາກໍຮູ້ວ່າພວກເຂົາຄວນປົກປ້ອງມັນ ແລະ ບໍ່ທຳລາຍມັນ, ຢ່າວ່າແຕ່ຖ້າມັນເປັນສິ່ງທີ່ເຮົາກຳລັງເຂົ້າຮ່ວມດ້ວຍຕົນເອງເລີຍ. ແຕ່ພວກເຂົາພັດຢືນຢັດທີ່ຈະກໍ່ໃຫ້ເກີດການລົບກວນ ແລະ ພະຍາຍາມທີ່ຈະມ້າງເພມັນ ແລະ ບໍ່ມີໃຜສາມາດຢຸດພວກເຂົາໄດ້. ພວກເຂົາໄດ້ກາຍເປັນມານຮ້າຍຢ່າງສິ້ນເຊີງແລ້ວບໍ່ແມ່ນບໍ? ເຮົາຂໍບອກວ່າລັກສະນະການເຮັດຄວາມຊົ່ວຂອງຄົນແບບນັ້ນແມ່ນຮ້າຍແຮງ, ພວກເຮົາຕ້ອງບໍ່ຜ່ອນຜັນໃຫ້ພວກເຂົາ; ເຮືອນຂອງພຣະເຈົ້າມີຫຼັກການສຳລັບການຈັດການກັບຜູ້ຄົນ ແລະ ພວກເຂົາຄວນຖືກຈັດການໂດຍການຖືກຄັດອອກ. ນີ້ເປັນວິທີທີ່ເໝາະສົມໃນການປະຕິບັດຕໍ່ພວກເຂົາບໍ? (ແມ່ນແລ້ວ). ຖ້າມັນເປັນພຽງແຕ່ໃນຊີວິດປະຈຳວັນຂອງພວກເຂົາທີ່ພວກເຂົາເຮັດຕາມຄວາມມັກສ່ວນຕົວຂອງພວກເຂົາ, ນັ້ນກໍເປັນສິ່ງທີ່ຍອມຮັບໄດ້. ຕົວຢ່າງ: ເຮົາອາດຈະເວົ້າວ່າ: “ເຮົາມັກກິນໝີ່”, ເຊິ່ງພວກເຂົາຕອບວ່າ: “ຂ້ານ້ອຍບໍ່ມັກກິນໝີ່. ເມື່ອຂ້ານ້ອຍແຕ່ງກິນ, ຂ້ານ້ອຍຈະເຮັດໝີ່ໃຫ້ພຣະອົງ ແລະ ຂ້ານ້ອຍຈະເຮັດເຂົ້າໃຫ້ຕົວຂ້ານ້ອຍເອງ”. ເລື່ອງນີ້ບໍ່ໄດ້ກ່ຽວຂ້ອງກັບວຽກງານຂອງຄຣິສຕະຈັກ, ທັງບໍ່ໄດ້ກ່ຽວຂ້ອງກັບຫຼັກການຄວາມຈິງໃດໆ, ແຮງໄກທີ່ຈະກ່ຽວຂ້ອງກັບຄວາມເປັນມະນຸດ ຫຼື ສະຕິຮູ້ສຶກຜິດຊອບຂອງຄົນໃດໜຶ່ງ. ການເຮັດຕາມຄວາມມັກສ່ວນຕົວຂອງເຈົ້າໃນທີ່ນີ້ນັ້ນບໍ່ເປັນຫຍັງ, ແຕ່ເມື່ອເວົ້າເຖິງເລື່ອງທີ່ກ່ຽວຂ້ອງກັບວຽກງານຂອງຄຣິສຕະຈັກ, ມັນກໍເປັນສິ່ງທີ່ຍອມຮັບບໍ່ໄດ້. ຖ້າເຈົ້າເຮັດຄວາມຊົ່ວໂດຍບໍ່ຄິດໜ້າຄິດຫຼັງ ແລະ ກໍ່ໃຫ້ເກີດການຂັດຂວາງ ແລະ ການລົບກວນ, ເຈົ້າກໍກຳລັງລະເມີດກົດການປົກຄອງ. ຄົນປະເພດໃດທີ່ສາມາດລະເມີດກົດການປົກຄອງຢ່າງໜ້າດ້ານໆໄດ້? ຄົນປະເພດໃດທີ່ສາມາດທ້າທາຍຄວາມຈິງ ແລະ ເຮືອນຂອງພຣະເຈົ້າຢ່າງເປີດເຜີຍໄດ້? (ມານຮ້າຍ). ຄົນເບົາປັນຍາທີ່ບ້າບິ່ນ ແລະ ສັດເດຍລະສານເຫຼົ່ານັ້ນສາມາດທ້າທາຍ ແລະ ລົບກວນດ້ວຍວິທີນີ້ໄດ້ ແລະ ມານຮ້າຍກໍຍິ່ງສາມາດເຮັດເຊັ່ນນັ້ນໄດ້ຫຼາຍກວ່າ. ບໍ່ວ່າເຮືອນຂອງພຣະເຈົ້າຈະເຮັດຫຍັງກໍຕາມ, ມານຮ້າຍກໍພະຍາຍາມລົບກວນມັນຢູ່ສະເໝີ, ພວກມັນກໍ່ໃຫ້ເກີດການລົບກວນຄືກັບວ່າພວກມັນຖືກຜີສິງ, ໂດຍບໍ່ສົນໃຈຜົນສະທ້ອນໃດໆເລີຍ. ພວກມັນສາມາດລົບກວນໄດ້ເຖິງຂະໜາດນັ້ນ ແລະ ກໍຍັງບໍ່ຮູ້ສຶກຕົວ, ຍັງຄົງຮູ້ສຶກວ່າພວກມັນບໍ່ໄດ້ກໍ່ໃຫ້ເກີດການລົບກວນ, ວ່າພວກມັນບໍລິສຸດຢ່າງສິ້ນເຊີງ ແລະ ເຖິງກັບປົກປ້ອງຕົນເອງ. ບໍ່ຈຳເປັນຕ້ອງໂອ້ລົມຫຍັງກັບຄົນແບບນັ້ນ; ພຽງແຕ່ຄັດພວກເຂົາອອກກໍເປັນສິ່ງທີ່ຖືກຕ້ອງແລ້ວ. ຄົນແບບນີ້, ຜູ້ທີ່ບໍ່ມີສະຕິຮູ້ສຶກຜິດຊອບ ແລະ ເຫດຜົນຂອງຄວາມເປັນມະນຸດ, ແມ່ນມານຮ້າຍຢ່າງແທ້ຈິງ; ພວກເຂົາຈະບໍ່ມີວັນປ່ຽນແປງ. ເຈົ້າບໍ່ໄດ້ຖືກຮຽກຮ້ອງໃຫ້ໄລ່ຕາມເສາະຫາຄວາມຈິງ, ທັງບໍ່ໄດ້ຖືກຮຽກຮ້ອງໃຫ້ປະຕິບັດຄວາມຈິງໃນທຸກສິ່ງ, ແຕ່ຢ່າງໜ້ອຍທີ່ສຸດ ເຈົ້າກໍຕ້ອງຮູ້ຈັກເຮັດຕາມກົດລະບຽບ. ຖ້າເຈົ້າບໍ່ເຂົ້າໃຈແມ່ນແຕ່ກົດລະບຽບ ແລະ ເຈົ້າກໍບໍ່ເຂົ້າໃຈກົດການປົກຄອງຂອງເຮືອນຂອງພຣະເຈົ້າ ແລະ ເຈົ້າກໍບໍ່ຮູ້ຕົວຊໍ້າເມື່ອເຈົ້າລະເມີດກົດການປົກຄອງ, ແລ້ວເຈົ້າມີຄວາມເປັນມະນຸດບໍ? ເຈົ້າບໍ່ມີຄວາມເປັນມະນຸດ; ເຈົ້າເປັນມານຮ້າຍ. ເມື່ອມານຮ້າຍເຮັດຄວາມຊົ່ວ, ພວກມັນບໍ່ສາມາດຫ້າມຕົນເອງໄດ້. ການຕໍ່ຕ້ານພຣະເຈົ້າຂອງພວກມັນ, ການພິພາກສາພຣະເຈົ້າຂອງພວກມັນ ແລະ ການໝິ່ນປະໝາດພຣະເຈົ້າຂອງພວກມັນແມ່ນການເປີດເຜີຍທີ່ເປັນທຳມະຊາດເຖິງທາດແທ້ຂອງພວກມັນ. ໂດຍທີ່ບໍ່ມີໃຜຍຸຍົງພວກມັນ ຫຼື ປູກຝັງຄວາມຄິດໃຫ້ພວກມັນ, ພວກມັນກໍສາມາດເຮັດຄວາມຊົ່ວແບບນີ້ໄດ້ຢ່າງເປັນທຳມະຊາດ. ນີ້ກໍຍ້ອນວ່າພວກມັນຖືກຄວບຄຸມໂດຍທຳມະຊາດແບບມານຮ້າຍຂອງພວກມັນ.

ມື້ນີ້, ພວກເຮົາໄດ້ໂອ້ລົມກ່ຽວກັບບັນຫາຂອງການແຍກແຍະສິ່ງທີ່ຖືກອອກຈາກສິ່ງທີ່ຜິດ, ເຊິ່ງເປັນສ່ວນໜຶ່ງຂອງສະຕິຮູ້ສຶກຜິດຊອບ ແລະ ເຫດຜົນຂອງຜູ້ຄົນ. ຜ່ານການໂອ້ລົມນີ້, ຕອນນີ້ພວກເຈົ້າເຫັນດ້ານນີ້ຢ່າງຊັດເຈນແລ້ວບໍ? ມະນຸດທີ່ແທ້ຈິງມີສະຕິຮູ້ສຶກຜິດຊອບ ແລະ ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້; ສະຕິຮູ້ສຶກຜິດຊອບຂອງພວກເຂົາກຳລັງເຮັດວຽກ. ບໍ່ວ່າພວກເຂົາຈະພົບພໍ້ກັບຜູ້ຄົນ, ເຫດການ ຫຼື ສິ່ງຕ່າງໆໃດກໍຕາມ ແລະ ບໍ່ວ່າຈະມີບັນຫາໃດເກີດຂຶ້ນກໍຕາມ, ຢ່າງໜ້ອຍທີ່ສຸດ ສະຕິຮູ້ສຶກຜິດຊອບຂອງພວກເຂົາກໍເປັນດ່ານປ້ອງກັນທຳອິດ. ຢ່າງໜຶ່ງກໍຄື ສະຕິຮູ້ສຶກຜິດຊອບຂອງເຈົ້າຈະຊ່ວຍໃຫ້ເຈົ້າຕັດສິນ ແລະ ແຍກແຍະວ່າສິ່ງໃດແມ່ນສິ່ງທີ່ເປັນບວກ ແລະ ສິ່ງໃດແມ່ນສິ່ງທີ່ເປັນລົບ; ອີກຢ່າງໜຶ່ງ ມັນສາມາດຊ່ວຍເຈົ້າດຳເນີນການກວດສອບ ແລະ ກວດກາເສັ້ນທາງທີ່ຢູ່ຂ້າງໜ້າເຈົ້າ ເພື່ອບໍ່ໃຫ້ເຈົ້າຕົກຕໍ່າກວ່າມາດຕະຖານຂັ້ນຕໍ່າຂອງການປະພຶດຕົນ ແລະ ໃນທີ່ສຸດ ມັນກໍຈະຊ່ວຍເຈົ້າໃນການຊັ່ງຊາ ແລະ ເລືອກເສັ້ນທາງທີ່ຖືກຕ້ອງ. ໂດຍທຳມະຊາດແລ້ວ, ຄົນທີ່ເຂົ້າໃຈຄວາມຈິງ ຫຼື ຜູ້ທີ່ເຊື່ອໃນພຣະເຈົ້າມາຫຼາຍປີ ແລະ ມີພື້ນຖານໃນຄວາມເຊື່ອຂອງພວກເຂົາ, ພາຍໃຕ້ອິດທິພົນຂອງສະຕິຮູ້ສຶກຜິດຊອບຂອງພວກເຂົາ, ໃນທີ່ສຸດກໍຈະເລືອກສິ່ງທີ່ເປັນບວກ ແລະ ເລືອກທີ່ຈະສະແຫວງຫາ ແລະ ຍອມຮັບຄວາມຈິງ. ເພາະສະນັ້ນ, ສະຕິຮູ້ສຶກຜິດຊອບຈຶ່ງມີບົດບາດນຳພາພາຍໃນຄວາມເປັນມະນຸດ; ມັນມີບົດບາດໃນການນຳພາຜູ້ຄົນໄປສູ່ເສັ້ນທາງທີ່ຖືກຕ້ອງ ແລະ ຄວບຄຸມຜູ້ຄົນເພື່ອໃຫ້ພວກເຂົາເລືອກສິ່ງທີ່ເປັນບວກ. ຖ້າຄົນໃດໜຶ່ງບໍ່ມີສະຕິຮູ້ສຶກຜິດຊອບ, ແລ້ວມັນກໍບໍ່ຈຳເປັນຕ້ອງເວົ້າເລີຍວ່າ ບໍ່ພຽງແຕ່ພວກເຂົາຈະບໍ່ສາມາດເລືອກສິ່ງທີ່ເປັນບວກ ແລະ ເສັ້ນທາງທີ່ຖືກຕ້ອງໄດ້ເທົ່ານັ້ນ, ແຕ່ໃນທຸກສິ່ງທີ່ພວກເຂົາເຮັດ, ພວກເຂົາກໍຈະຂາດການຢັບຢັ້ງ ແລະ ການຄວບຄຸມຂັ້ນຕໍ່າຂອງສະຕິຮູ້ສຶກຜິດຊອບ. ຄົນແບບນັ້ນຕົກຢູ່ໃນອັນຕະລາຍຢ່າງໃຫຍ່ຫຼວງ; ພວກເຂົາມີແນວໂນ້ມສູງທີ່ຈະເຮັດຄວາມຊົ່ວ ແລະ ຕໍ່ຕ້ານພຣະເຈົ້າ. ຖ້າພວກເຂົາກັບຊາດມາເກີດຈາກສັດ, ພວກເຂົາກໍອາດຈະເຮັດໃນສິ່ງທີ່ຜີຮ້າຍເຮັດ ແລະ ຄົນທີ່ເປັນຜີຮ້າຍ ແລະ ມານຮ້າຍກໍສາມາດເຮັດຄວາມຊົ່ວທີ່ຍິ່ງໃຫຍ່ກວ່ານັ້ນໄດ້, ເຊິ່ງເປັນຕາໜ້າຢ້ານຫຼາຍ. ສະນັ້ນ, ການມີສະຕິຮູ້ສຶກຜິດຊອບຈຶ່ງສຳຄັນຫຼາຍ. ສິ່ງນັ້ນຊັດເຈນບໍ? (ຊັດເຈນແລ້ວ). ຖ້າຄົນໃດໜຶ່ງບໍ່ມີສະຕິຮູ້ສຶກຜິດຊອບເພື່ອຄວບຄຸມພຶດຕິກຳຂອງພວກເຂົາ ແລະ ນຳພາພວກເຂົາໃຫ້ຍ່າງໃນເສັ້ນທາງທີ່ຖືກຕ້ອງ, ແລ້ວເສັ້ນທາງທີ່ພວກເຂົາເລືອກກໍຈະເປັນເສັ້ນທາງທີ່ຜິດຢ່າງຫຼີກລ່ຽງບໍ່ໄດ້ ແລະ ສິ່ງທີ່ພວກເຂົາເຮັດກໍຈະແມ່ນສິ່ງທີ່ເປັນລົບ, ຜົນສະທ້ອນກໍຈະບໍ່ສາມາດຈິນຕະນາການໄດ້. ຖ້າພວກເຂົາສາມາດລະເມີດຄວາມຈິງ ແລະ ກົດເກນແຫ່ງການພັດທະນາຂອງສິ່ງຕ່າງໆຢ່າງໜ້າດ້ານໆ ແລະ ຍັງໝິ່ນປະໝາດຢ່າງບໍ່ຄິດໜ້າຄິດຫຼັງ, ພິພາກສາຄວາມຈິງ ແລະ ວຽກງານທັງໝົດທີ່ພຣະເຈົ້າເຮັດ, ເຖິງກັບຕໍ່ຕ້ານພຣະເຈົ້າຢ່າງເປີດເຜີຍ ແລະ ລະເມີດກົດການປົກຄອງຂອງພຣະເຈົ້າ ແລະ ສາບແຊ່ງ, ກ່າວໂທດ ແລະ ໝິ່ນປະໝາດພຣະເຈົ້າຢ່າງບ້າບິ່ນ, ແລ້ວພວກເຂົາກໍຄືກັນກັບມານຮ້າຍ ແລະ ຊາຕານຢ່າງແທ້ຈິງ. ພວກເຂົາສາມາດເຮັດຄວາມຊົ່ວທັງໝົດທີ່ມານຮ້າຍ ແລະ ຊາຕານເຮັດ, ເຮັດທຸກສິ່ງທີ່ມານຮ້າຍ ແລະ ຊາຕານເຮັດ ແລະ ກ່າວຄວາມເຊື່ອຫຼົງຜິດ, ຄວາມເຊື່ອນອກຮິດ ແລະ ຂໍ້ໂຕ້ແຍ້ງທີ່ບິດເບືອນທັງໝົດທີ່ມານຮ້າຍ ແລະ ຊາຕານກ່າວອອກມາ. ຄົນເຫຼົ່ານີ້ແມ່ນມານຮ້າຍ ແລະ ຊາຕານຢ່າງແທ້ຈິງ.

ພວກເຈົ້າໄດ້ເຂົ້າໃຈຫຍັງແດ່ຈາກການໂອ້ລົມໃນມື້ນີ້? (ຂ້ານ້ອຍເຂົ້າໃຈວ່າຄົນທີ່ມີຄວາມເປັນມະນຸດມີສະຕິຮູ້ສຶກຜິດຊອບ ແລະ ເຫດຜົນ ແລະ ສາມາດແຍກແຍະສິ່ງທີ່ຖືກອອກຈາກສິ່ງທີ່ຜິດໄດ້. ກ່ຽວກັບການແຍກແຍະສິ່ງທີ່ຖືກອອກຈາກສິ່ງທີ່ຜິດ, ໂດຍໃຊ້ຕົວຢ່າງທີ່ແຕກຕ່າງກັນ, ພຣະເຈົ້າໄດ້ອະທິບາຍຢ່າງຊັດເຈນທີ່ສຸດວ່າສິ່ງທີ່ເປັນບວກ ແລະ ສິ່ງທີ່ເປັນລົບແມ່ນຫຍັງ, ເພື່ອວ່າເມື່ອພວກເຮົາພົບພໍ້ກັບສິ່ງຕ່າງໆ, ພວກເຮົາຈະສາມາດຕັດສິນໄດ້ຢ່າງຖືກຕ້ອງ ແລະ ໃນເວລາດຽວກັນກໍມີມຸມມອງທີ່ຖືກຕ້ອງທີ່ຢູ່ເບື້ອງຫຼັງການໄລ່ຕາມເສາະຫາຂອງພວກເຮົາ, ພວກເຮົາຄວນປາຖະໜາ ແລະ ໄລ່ຕາມເສາະຫາສິ່ງທີ່ເປັນບວກ ແລະ ກຽດຊັງ ແລະ ປະຕິເສດສິ່ງທີ່ເປັນລົບ). ສະຕິຮູ້ສຶກຜິດຊອບ ແລະ ເຫດຜົນພາຍໃນຄວາມເປັນມະນຸດແມ່ນເງື່ອນໄຂພື້ນຖານທີ່ສຸດສຳລັບຄົນໃດໜຶ່ງທີ່ຈະໄດ້ຮັບຄວາມລອດພົ້ນ. ຖ້າເຈົ້າມີສອງເງື່ອນໄຂພື້ນຖານນີ້ ແຕ່ບໍ່ໄລ່ຕາມເສາະຫາຄວາມຈິງ ແລະ ບໍ່ປະຕິບັດຄວາມຈິງເລັກນ້ອຍທີ່ເຈົ້າເຂົ້າໃຈ ແລະ ໃນທີ່ສຸດກໍບໍ່ສາມາດບັນລຸການອ່ອນນ້ອມຕໍ່ຄວາມຈິງໄດ້, ແລ້ວເຈົ້າກໍຍັງຈະບໍ່ສາມາດໄດ້ຮັບຄວາມລອດພົ້ນໄດ້. ສະຕິຮູ້ສຶກຜິດຊອບ ແລະ ເຫດຜົນເປັນພຽງເງື່ອນໄຂພື້ນຖານສຳລັບຄວາມລອດພົ້ນເທົ່ານັ້ນ; ສຳລັບເສັ້ນທາງທີ່ເຈົ້າຍ່າງນັ້ນ, ມັນຂຶ້ນຢູ່ກັບການເລືອກຂອງເຈົ້າເອງ. ຖ້າເຈົ້າເປັນຄົນທີ່ມີສະຕິຮູ້ສຶກຜິດຊອບ ແລະ ເຫດຜົນຢ່າງແທ້ຈິງ, ເຈົ້າກໍຈະມີໂອກາດ, ພາຍໃຕ້ການຄວບຄຸມຂອງສະຕິຮູ້ສຶກຜິດຊອບຂອງເຈົ້າ, ທີ່ຈະເລືອກກ້າວເຂົ້າສູ່ເສັ້ນທາງແຫ່ງການໄລ່ຕາມເສາະຫາຄວາມຈິງ. ຖ້າສະຕິຮູ້ສຶກຜິດຊອບຂອງເຈົ້າຄວບຄຸມ ແລະ ນຳພາເຈົ້າເພື່ອໃຫ້ເຈົ້າເລືອກເສັ້ນທາງທີ່ຖືກຕ້ອງ, ແຕ່ເຈົ້າບໍ່ເຕັມໃຈທີ່ຈະທົນທຸກ ແລະ ຈ່າຍລາຄາ, ບໍ່ເຕັມໃຈທີ່ຈະກະບົດຕໍ່ເນື້ອໜັງ ແລະ ປ່ອຍວາງສິ່ງທີ່ກ່ຽວຂ້ອງກັບຜົນປະໂຫຍດທາງເນື້ອໜັງຂອງເຈົ້າ ແລະ ເຈົ້າກໍຍັງບໍ່ໄດ້ກ້າວເຂົ້າສູ່ເສັ້ນທາງແຫ່ງການໄລ່ຕາມເສາະຫາຄວາມຈິງ, ແລ້ວເຈົ້າກໍຍັງຈະບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ. ຄວາມຫວັງທີ່ຈະໄດ້ຮັບຄວາມລອດພົ້ນນັ້ນ, ຢ່າງໜຶ່ງກໍຄື ມັນກ່ຽວຂ້ອງໂດຍກົງກັບສະຕິຮູ້ສຶກຜິດຊອບແຫ່ງຄວາມເປັນມະນຸດຂອງເຈົ້າ; ອີກຢ່າງໜຶ່ງ ມັນຍັງກ່ຽວຂ້ອງໂດຍກົງກັບລາຄາທີ່ເຈົ້າສາມາດຈ່າຍໄດ້ໃນການໄລ່ຕາມເສາະຫາຄວາມຈິງ ແລະ ຄວາມຕັ້ງໃຈ ແລະ ຄວາມປາຖະໜາຂອງເຈົ້າທີ່ຈະປະຕິບັດຄວາມຈິງອີກດ້ວຍ. ສະຕິຮູ້ສຶກຜິດຊອບພຽງແຕ່ໃຫ້ເງື່ອນໄຂພື້ນຖານແກ່ເຈົ້າສຳລັບການໄດ້ຮັບຄວາມລອດພົ້ນ ແລະ ມັນຍັງສ້າງໂອກາດຫຼາຍຢ່າງໃຫ້ເຈົ້າໄດ້ປະຕິບັດຄວາມຈິງ, ໂດຍໃຫ້ໂອກາດເຈົ້າໄດ້ກ້າວເຂົ້າສູ່ເສັ້ນທາງທີ່ຖືກຕ້ອງພາຍໃຕ້ການຄວບຄຸມຂອງສະຕິຮູ້ສຶກຜິດຊອບຂອງເຈົ້າ. ນັ້ນກໍຄື ໂອກາດຂອງເຈົ້າໃນການກ້າວເຂົ້າສູ່ເສັ້ນທາງທີ່ຖືກຕ້ອງຈະຂ້ອນຂ້າງສູງ ແລະ ຄວາມຫວັງຂອງເຈົ້າໃນການໄດ້ຮັບຄວາມລອດພົ້ນກໍຈະຂ້ອນຂ້າງສູງເຊັ່ນກັນ, ຫຼາຍກວ່າຫ້າສິບເປີເຊັນ, ເຖິງຢ່າງໃດກໍຕາມ ມັນກໍຈະບໍ່ໄດ້ຮັບການຮັບປະກັນ. ເພາະສະນັ້ນ, ເຖິງແມ່ນວ່າເຈົ້າຈະຮູ້ສຶກວ່າເຈົ້າມີສະຕິຮູ້ສຶກຜິດຊອບ ແລະ ຄວາມເປັນມະນຸດກໍຕາມ, ກໍຢ່າພໍໃຈກັບມັນ, ໂດຍຄິດວ່າພຽງແຕ່ການມີສະຕິຮູ້ສຶກຜິດຊອບ ແລະ ເຫດຜົນໝາຍຄວາມວ່າເຈົ້າເປັນຄົນດີ ແລະ ສາມາດໄດ້ຮັບຄວາມລອດພົ້ນໄດ້, ວ່າມັນເປັນສິ່ງທີ່ແນ່ນອນແລ້ວ. ຖ້າເຈົ້າຄິດແບບນີ້, ແລ້ວເຮົາຂໍບອກເຈົ້າວ່າມີການບ່ຽງເບນໃນຄວາມເຂົ້າໃຈຂອງເຈົ້າກ່ຽວກັບເລື່ອງນີ້. ຖ້າເຈົ້າມີສະຕິຮູ້ສຶກຜິດຊອບ ແລະ ມີຄວາມເປັນມະນຸດ, ສິ່ງນີ້ຢືນຢັນໄດ້ແຕ່ພຽງວ່າເຈົ້າເປັນຄົນທີ່ພຣະເຈົ້າໄດ້ຊົງເລືອກ ແລະ ຊົງເອີ້ນມາເທົ່ານັ້ນ. ເຖິງຢ່າງໃດກໍຕາມ, ປັດໄຈຕັດສິນທີ່ສຳຄັນທີ່ສຸດວ່າໃນທີ່ສຸດເຈົ້າຈະສາມາດໄດ້ຮັບຄວາມລອດພົ້ນໄດ້ ຫຼື ບໍ່ນັ້ນແມ່ນຂຶ້ນຢູ່ກັບການໄລ່ຕາມເສາະຫາຂອງເຈົ້າເອງ. ເຖິງແມ່ນວ່າສະຕິຮູ້ສຶກຜິດຊອບຂອງເຈົ້າຈະເຮັດວຽກຢູ່ເປັນປົກກະຕິ, ມັກຈະຄວບຄຸມພຶດຕິກຳຂອງເຈົ້າ ແລະ ຄວບຄຸມເຈົ້າເພື່ອໃຫ້ເຈົ້າເລືອກເສັ້ນທາງທີ່ຖືກຕ້ອງກໍຕາມ, ຖ້າເຈົ້າມັກຈະລະເມີດສະຕິຮູ້ສຶກຜິດຊອບຂອງເຈົ້າ ແລະ ບໍ່ເລືອກເສັ້ນທາງທີ່ຖືກຕ້ອງ ແລະ ບໍ່ເລືອກທີ່ຈະປະຕິບັດຄວາມຈິງ, ແຕ່ກົງກັນຂ້າມພັດມັກຈະປົກປ້ອງຜົນປະໂຫຍດສ່ວນຕົວຂອງເຈົ້າ, ຊື່ສຽງສ່ວນຕົວ ແລະ ຄວາມພາກພູມໃຈຂອງເຈົ້າ ແລະ ມັກຈະຄຳນຶງເຖິງອະນາຄົດສ່ວນຕົວ, ຄວາມທະເຍີທະຍານ ແລະ ຄວາມປາຖະໜາຂອງເຈົ້າ, ແລ້ວໃນທີ່ສຸດ ຄວາມຫວັງຂອງເຈົ້າທີ່ຈະໄດ້ຮັບຄວາມລອດພົ້ນກໍຈະໜ້ອຍຫຼາຍ, ມັນກໍຈະຖືກເຈົ້າທຳລາຍເທື່ອລະເລັກລະນ້ອຍ. ສິ່ງນີ້ຈະເປັນເລື່ອງທີ່ໜ້າເສົ້າໃຈຫຼາຍ. ເຈົ້າເຂົ້າໃຈບໍ? (ເຂົ້າໃຈແລ້ວ). ເອົາລະ, ສຳລັບການໂອ້ລົມຂອງພວກເຮົາໃນມື້ນີ້ກໍມີພຽງເທົ່ານີ້. ລາກ່ອນ!

YouTube: https://l. kingdomsalvation.org/lo/video
Facebook: https://l. kingdomsalvation.org/lo/facebook
Twitter:  https://l. kingdomsalvation.org/lo/twitter
Blog: https://1.kingdomsalvation.org/lo/blog

Email: contact.lo@godfootsteps.org

